
«ខំ��មិិនស្គាា�ល់់គ្រីី�ស្ទទបរិិស័័ទណាលើើពិិភពលោកនេះះ�ដែែលមានគុុណសម្្បត្តិិ�លើើសជាង
លោក អាជីីត ហ្វឺឺ�នេេនដូូ (Ajith Fernando) ក្នុុ�ងការនិពន្ធធសៀៀវភៅអំំពីីអ្ននកដឹឹកនំាំ
នៅផ្ទះះ�។ គ្រួួ�សាររបស់់គាត់់គឺឺជាស្មមរបន្ទាា�ល់់របស់់គាត់់។ លើើសពីីនោះះទៅទៀៀត ខ្ញុំំ��ក៏៏មិិន
អាចគិិតដល់់ទីីប្រឹឹ�ក្្សាណាផ្្សេេងទៀៀត ដែែលក្រុុ�មជំំនុំំ�ត្រូូ�វការនៅបច្ចុុ�ប្្បន្នននេះះ� ជាជាងអ្វីី�

ដែែលគាត់់បានលើើកឡើើងដោយមានការបន្ទាា�បខ្លួួ�ននៅក្នុុ�ងសៀៀវភៅនេះះ�ខ្ញុំំ��ទេេ»។
លោក លោក RobertRobert  EE. . ColemanColeman, Distinguished Senior Professor of 

Discipleship and Evangelism, Gordon Conwell Theological Seminary

«ជវិិតគ្រួួ�សារមិិនដែែលងាយស្រួួ�លទេេ។ សៀៀវភៅមួួយក្្បាលនេះះ�ពីីអ្ននកមានប្រាា�ជ្ញាា�ដែែល
មានបទពិិសោធន៍៍អាចជួួយលោកអ្ននកបាន មិិនថាគ្រួួ�សាររបស់់លោកអ្ននកស្ថិិ�តនៅក្នុុ�ង
កាលៈៈទេេសៈៈណាក៏៏ដោយ។ សៀៀវភៅនេះះ�មានពេេញទៅដោយអំំណាចដែែលដកស្ររង់
ចេេញពីីព្រះះ�គម្ពីី�រ ការប្រឹឹ�ក្្សាដែែលអាចអនុវត្តតបាន ហើើយសៀៀវភៅនេះះ�នឹឹងជួួយផ្គគត់់ផ្គគង់់
ដល់់លោកអ្ននកក្នុុ�ងការធ្វើើ�ជាប្ដីី� ប្ររពន្ធធ   ឪពុុក ឬក៏៏អ្ននកម្ដាា�យដែែលព្រះះ�ជាម្ចាា�ស់់បានត្រាា�ស់់

ហៅឲ្្យលោកអ្ននកធ្វើើ�»។
លោក លោក RussellRussell  DD. . MooreMoore, President, The Ethics & Religious Liberty 

Commission; author, Onward

«ចំំណុុចគាំំទ្ររដ៏ខ្ពពស់ និិងផ្ទាា�ល់់បំំផុតដែែលខ្ញុំំ��អាចឲ្្យបានសម្រាា�ប់់សៀៀវភៅនេះះ�គឺឺថា ខ្ញុំំ��
ត្រូូ�វការវាណាស់់។ ហើើយខ្ញុំំ��ក៏៏សង្្ស័័យយ៉ាា�ងខ្លាំំ��ងផងដែែរថា លោកអ្ននកក៏៏ត្រូូ�វការសៀៀវភៅ
នេះះ�ដែែរ។ ជាដំំបូង ខ្ញុំំ��បានស្គាា�ល់់ ហើើយមិិនមានសេេចក្តីី�ស្ងើើ�ចសម្រាា�ប់់ព័័ន្ធធកិិច្ចចរបស់់លោក 
អាជីីត កាលខ្ញុំំ��ជាសិិស្្សនៅមហាវិិទ្្យាល័័យ Urbana ឆ្នាំំ�� ១៩៩០។ នៅឆ្នាំំ��២០០៦ ខ្ញុំំ��
បានរួួមចំំណែែកលើើឆាកជាមួួយនឹឹងលោក អាជីីត ក្នុុ�ងសិិក្ខាា�សាលា Lausanne 
Younger Leaders Gathering។ ហើើយមកដល់់សព្វវថ្ងៃៃ�នេះះ� ខ្ញុំំ��មាន  អំំណរក្នុុ�ង
ការដែែលអាចហៅលោក អាជីីត ថាជាមិិត្តតភក្ដិិ�ម្នាា�ក់់ ខ្ញុំំ��នៅបន្តតទទួួលបាន  ព្រះះ�ពរតាមរយៈៈ
សេេចក្តីី�បង្រៀៀ�នរបស់់គាត់់ ដែែលមានពេេញទៅដោយការឆេះះ�ឆួួល និិងការអនុវត្តតយោង

តាមព្រះះ�គម្ពីី�រ»។
លោក លោក MichaelMichael  OhOh, Global Executive Director, the Lausanne 

Movement

«េេលាក អាជីីត ហ្វឺឺ�នេេនដូូ មានសមត្ថថភាពមិិន ធម្មមតាក្នុុ�ង ការទាញ យក ប្រាា�ជ្ញាា� ចេេញពីីព្រះះ�
គម្ពីី�រដាក់់ចូលគ្នាា� ដោយ មាន ការយល់់ដឹងដ៏ ជ្រាា�លជ្រៅៅ�ក្នុុ�ង ការអនុវត្តតក្នុុ�ង ជីីវិិតប្ររចំាំថ្ងៃៃ� 
ហើើយ គាត់់ក៏៏ បាន ប្រើើ�ប្រាា�ស់់ទេេពកោសល្្យ នេះះ�ក្នុុ�ង ការនិិពន្ធធ សៀៀវភៅដ៏ ងាយ ស្រួួ�លអាន
នេះះ�។ ខ្ញុំំ��គាំំទ្ររ និិង លើើកទឹកចិត្តតឲ្្យ លោកអ្ននក អាន សៀៀវភៅ នេះះ�។ នេះះ� មិិន មែែន គ្រាា�ន់់ តែែ



ជា សៀៀវភៅ ឧត្តតមគតិសម្រាា�ប់់ តែែគ្រូូ�គង្វាា�ល និិងអ្ននកដឹក នាំំស្ម័័�គ្ររចិត្តតប៉ុ�ណ្ណោះះ�� នោះះទេេ 
តែែក៏សម្រាា�ប់់អស់់អ្ននក ដែែលកំំពុង ទទួួលការបង្ហាា�ត់់ បង្រៀៀ�នសម្រាា�ប់់ ក្រុុ�មជំំនុំំ� នៅអនាគត 
និិងអ្ននកដឹក នាំំដែែលនឹឹង ធ្វើើ�ការជាមួួយនឹឹង ក្រុុ�មជំំនុំំ�។ ខ្ញុំំ��នឹង ប្រាា�កដជា ប្រើើ�វា ជាមួួយនឹង

និិស្្សិិតនៅមហាវិិទ្្យាល័័យ ដែែលខ្ញុំំ��កំំពុង បម្រើើ�»។
លោក លោក MatthewMatthew  PinsonPinson, President, Welch College

«េេលាក អាជីីត ហ្វឺឺ�នេេនដូូ បានផ្ដដល់់មក យើើងនូវអណ្ដូូ�ង រ៉ែែ� មាសនៃៃប្រាា�ជ្ញាា� ដែែលកោតខ្លាា�ច
  ព្រះះ�សម្រាា�ប់់ ទ្ររទ្ររង់     ជីីវិិតអាពាហ៍៍ពិិពាហ៍៍ និិង ការចិិញ្ចឹឹ�មបីីបាច់់គ្រួួ�សារ។ ជំំពូកនីីមួួយៗ
មាននូវ ការទទួួលស្គាា�ល់់ យ៉ាា�ងស្មោះះ��ត្ររង់ នៅ បញ្ហាា� ជីីវិិតពិិតៗ សេេចក្តីី�ជំំនឿឿ ដែែលមានទំំនុក
ចិិត្តតមើើលព្រះះ� គុុណរបស់់   ព្រះះ� ជាម្ចាា�ស់់ ដែែលគ្ររប់ គ្រាា�ន់់ និិង   អំំណរដែែលមាន ពេេញ ទៅ ដោយ
សេេចក្តីី�សង្្ឃឹឹម ក្នុុ�ង ការស្ររវា ដេេញ តាមជីីវិិត ដែែលថ្វាា�យ   ព្រះះ�កិត្តិិ�យសដល់់   ព្រះះ�អម្ចាា�ស់់។ 
សូូមអាន សៀៀវភៅ នេះះ� នោះះលោកអ្ននកនឹឹង ទទួួលបាន ការប្ដេេ�ជ្ញាា�ចិត្តតជា ថ្មីី� ក្នុុ�ង ការថ្វាា�យ
សិិរីីល្អអ ទៅ កាន់់   ព្រះះ� ជាម្ចាា�ស់់ក្នុុ�ង     ជីីវិិតអាពាហ៍៍ពិិពាហ៍៍ និិង ជីីវិិតគ្រួួ�សាររបស់់ លោកអ្ននក»។

លោក លោក ColinColin  SS. . SmithSmith, Senior Pastor, The Orchard, Arlington 
Heights, Illinois

«េេលាក អាជីីត ហ្វឺឺ�នេេនដូូ បាន កាត់់   ស្រាា�យសេេចក្តីី� ពិិតនៃៃព្រះះ� បន្ទូូ�លយ៉ាា�ងស្មោះះ��ត្ររង់់ 
ហើើយក៏៏ បាន ចែែកចាយ ដែែលមាន ការបន្ទាា�បខ្លួួ�ននូវ ប្រាា�ជ្ញាា� នៃៃបទពិិសោធន៍៍របស់់ គាត់់ 
ដើើម្្បីីលើើកទឹកចិត្តតអ្ននកដឹក នំាំដែែលជា គី្រី�ស្ទទ បរិិស័័ទ ក្នុុ�ង ការដឹក នំាំដោយ យកចិត្តតទុក ដាក់់ 

បានស្ររឡាញ់់គ្រួួ�សារខ្លួួ�នក្នុុ�ងរបៀៀប ដែែលនាំំសិិរីីល្អអ ទៅ កាន់់   ព្រះះ� ជាម្ចាា�ស់់»។
លោក លោក EdEd  StetzerStetzer, President, LifeWay Research; author, Subversive 

Kingdom

«ជាទូូទៅ គ្រួួ�សារ និិង ដៃៃគូ ជីីវិិតដែែលបម្រើើ�ក្នុុ�ងព័ន្ធធកិិច្ចច គឺឺជាអ្ននក ដែែលមាន   អារម្មមណ៍៍ ថា 
ពួួក គាត់់កំំពុង តែែថប់ដង្ហើើ�មក្រោោ�មទម្ងងន់ នៃៃការត្រាា�ស់់ ហៅ ឲ្្យ បម្រើើ�ព័ន្ធធកិិច្ចច។ លោក 
អាជីីត ហ្វឺឺ�នេេនដូូ បានរម្លឹឹ�ក យើើង ថា គឺឺសេេចក្តីី�ស្ររឡាញ់់របស់់   ព្រះះ� ជាម្ចាា�ស់់ ដែែលផ្ដដល់់ជូន
នូូវខ្្យល់់ដង្ហើើ�មថ្មីី�វិិញក្នុុ�ង ជីីវិិតរបស់់ យើើង ខណៈៈ ពេេលដែែលយើើង បម្រើើ�ទ្ររង់ ក្នុុ�ងរបៀៀប
ដែែលព្រះះ�អង្គគ បាន បង្កើើ�តឲ្្យ យើើង ធ្វើើ�។ សៀៀវភៅ នេះះ�គឺឺជា សៀៀវភៅ ដែែលយើើងគួួរយកចិិត្តត
ទុុក ដាក់់ ជាមួួយ នឹឹង យក ទៅអនុវត្តតផង ដែែរ។ វា ជា សៀៀវភៅ ដែែលមានមូូលដ្ឋាា�ន លើើ   ព្រះះ�
គម្ពីី�រ មាន ការជំំរុញចិត្តត និិង ជាជំំនួួយក្នុុ�ងរបៀៀប ដែែលនឹងបំំផ្លាា�ស់់បំំប្រែែ�ទិសដៅ នៃៃព័ន្ធធកិិច្ចច

គ្រួួ�សារនៅជុំំ�វិិញ ពិិភពលោក»។
លោក លោក DanDan  WolgemuthWolgemuth, President/CEO, Youth for Christ 



ជីីវិតគ្រួ�ួសាររបស់់
អ្ននកដឹឹកនាំគំ្រី�ីស្ទទបរិិស័័ទ

ជំំនួួយការបកប្រែែ�៖ លោក វែែល ណាថាន

ពិិនិិត្្យផ្ទៀៀ�ង ផ្ទាា�ត់់ ដោយ៖ លោក ទេេព រ៉ូូ�, លោក ខែែម បូូឡុុង, លោក ឯក ធីីម៉ូូ�ថេេ និិងលោក ឯក សត្្យា

អ្ននករចនាអត្ថថបទភាសាខ្មែែ�រ៖ លោក វ៉ែែ�ល ណាថាន និិងលោក ខែែម បូូឡុុង

យើើងខ្ញុំំ�� បានរក្្សាអក្ខខរាវិិរុុទ្ធធ នៃៃសម្ររង់់ ខគម្ពីី�រដែែលមាន នៅក្នុុ�ង   ព្រះះ�គម្ពីី�របក ប្រែែ�ចាស់់ ឆ្នាំំ��១៩៥៤,   ព្រះះ�គម្ពីី�រ

ជូូនចំំពោះះមិិត្តតសម្លាា�ញ់់របស់់ខ្ញុំំ��

ឡូូគីី (Lokki) និិង ម៉ូូ�ហ៊ីី�នីី អាបាយ៉ាា�រ៉ាា�តនេេ (Mohini Abhayaratne)

អានបាហាន (Anbahan) និិង ស៊ីី�លវ៉ាា�នធីី អារីីយ៉ាា�ដូូរ៉ៃៃ� (Sylvanthi Ariyadorai)

ធីីម៉ូូ�ធីី (Timothy) និិង សួួរេេនដ្រាា�នីី ដឺឺ អាលវីីស (Surendrani de Alwis)

សេេរ៉ាា�មែែន (Ceraman) និិង ស៊ូូ�រេេស៊ីី�នីី ម៉ូូ�សេេ (Sureshini Moses)

អែែម៉ាា�ញូូអែែល (Emmanuel) និិង ស៊ូូ�ហ្កាា�នថា គូូណា

រ៉ាា�តណាម (Sugantha Gunaratnam)

អូូស្តិិ�ន (Austen) និិង រ៉ាា�ឌីីកា ម៉ាា�សក្រាា�ងហេេ (Radhika Mascranghe)

ដូូក្លិិ�ស (Douglas) និិង ស៊ីី�រ៉ាា�នធិិ ប៉ុុ�នញា (Shiranthi Ponniah)

អែែនឌ្រូូ� (Andrew) និិង រ៉ូូ�ដា សាន់់ឌ័័រ ស៊ីី�ញ (Rhoda Sunder Singh)

ដែែលទទួួលបាន ជោគជ័័យក្នុុ�ង     ជីីវិិតអាពាហ៍៍ពិិពាហ៍៍!

មាតិការ
អារម្ភភ កថា . . . . . . . . . . . . . . . . . . . . . . . . . . . . . . . . . . . ១៥

១	 ព្រះះ� ជាម្ចាា�ស់់ . . . . . . . . . . . . . . . . . . . . . . . . . . . . . ២១

  ព្រះះ� ជាម្ចាា�ស់់ មាន ការប្ដេេ�ជ្ញាា�   ព្រះះ�ទ័័យចំំពោះះជីីវិិតអាពាហ៍៍ពិិពាហ៍៍របស់់

យើើង

សូូមព្្យាយាមឲ្្យសមាជិិកគ្រួួ�សារទាំំងអស់់គ្នាា� មាន ការប្ដេេ�ជ្ញាា�ចិិត្តតចំំពោះះ

  ព្រះះ� ជាម្ចាា�ស់់

អំំណាច នៃៃជីីវិិតដែែលស្ររស់់ស្អាា�ត

អំំណាច នៃៃការអធិិស្ឋាា�ន

ដាក់់   ព្រះះ� ជាម្ចាា�ស់់មុុន

ការអធិិស្ឋាា�ន

២	 ការលះះអាល័័យខ្លួួ�ន ឯង . . . . . . . . . . . . . . . . . . . . ៤៣

ការមិិន ចង់់លះះអាល័័យខ្លួួ�ន ឯង៖ មូូលហេេតុ ចម្្បង នៃៃជម្លោះះ��

របៀៀប នៃៃការលះះអាល័័យខ្លួួ�ន ឯង ដែែលជួួយ ឲ្្យគ្រួួ�សារមានសុុភមង្គគល

មានជំំនួួយ

ចូូរជឿឿ ថា   ព្រះះ�ហឫទ័័យរបស់់   ព្រះះ� ជាម្ចាា�ស់់គឺឺល្អអ ឥតខ្ចោះះ��

៣	សេេ ចក្ដីី�ស្ររឡាញ់់ . . . . . . . . . . . . . . . . . . . . . . . . . ៦១

សេេចក្តីី�ស្ររឡាញ់់ ជា គោលដៅ នៅក្នុុ�ងខ្លួួ�ន វា ផ្ទាា�ល់1់

វា ជារឿឿង ពិិបាក ណាស់់ក្នុុ�ង ការបង្ហាា�ញសេេចក្តីី�ស្ររឡាញ់់ដល់់អស់់អ្ននក

ដែែលមិិនចេះះ�ស្កកប់់ចិិត្តត

  អាហ្គាា�ពេេ (Agape)៖     ការស្ររឡាញ់់ ដោយសម្រេេ�ចចិិត្តត

៤	 ផែែន ការដ៏៏ល្អអរបស់់   ព្រះះ� ជាម្ចាា�ស់់  . . . . . . . . . . . . . . ៧៩

ផែែនការរបស់់   ព្រះះ� ជាម្ចាា�ស់់ មាន ភាពស៊ីី�គ្នាា� ជាមួួយនឹឹងលក្ខខណៈៈរបស់់

មនុុស្្ស

ប្ដីី�ស្ររឡាញ់់ប្ររពន្ធធខ្លួួ�ន

ប្ររពន្ធធចុះះ�ចូូល និិងផ្ដដល់់កិិត្តិិ�យសដល់់ប្ដីី�ខ្លួួ�ន

សេេចក្តីី�ស្ររឡាញ់់របស់់   ព្រះះ� ជាម្ចាា�ស់់ប្ររទាននូូវ              កម្លាំំ��ងដល់់ យើើង

ការរស់់ នៅ ដោយ មានតុុល្្យភាពជាទូូទៅ ជា ឈើើឆ្កាា�ងរបស់់ យើើង

៥	 ការស្ររឡាញ់់គ្នាា�ផ្នែែ�កផ្លូូ�វ ភេេទ . . . . . . . . . . . . . . . . ៩៧

មូូលហេេតុុ ដែែលព្រះះ� ជាម្ចាា�ស់់ បង្កើើ�តការរួួមដំំណេេក

    ការស្ររឡាញ់់គ្នាា�ខាងផ្នែែ�កផ្លូូ�វ ភេេទផ្ដដល់់នូូវសុុវតិ្ថិ�ភាពក្នុុ�ងទំំនាក់់ទំំនង

    ជីីវិិតអាពាហ៍៍ពិិពាហ៍៍

បញ្ហាា� បទពិិសោធន៍៍ផ្នែែ�កផ្លូូ�វ ភេេទ និិង   អាកប្្បកិិរិិយា

សេេចក្តីី�ស្ររឡាញ់់តយុុទ្ធធនឹឹង ការខ្វះះ�ទំំនុុកចិិត្តត

៦	 អំំណរ . . . . . . . . . . . . . . . . . . . . . . . . . . . . . . . . . . ១២៣

  អំំណរគឺឺជា   ទ្ររព្្យសម្្បត្តិិ�ពិិតប្រាា�កដនៅក្នុុ�ង  ផ្ទះះ�

រូូបរាង ជាខ្មាំំ��ងសត្រូូ�វ នៃៃអំំណរ

  អំំណរលាតត្ររដាង ចេេញ តាមរយៈៈ   ការសរសើើរ

៧	 ការខកចិិត្តត និិង   ការឈឺឺចាប់ ់. . . . . . . . . . . . . . . . . ១៤១

មិិន មានគ្រួួ�សារណាល្អអ ឥតខ្ចោះះ��ទេេ

    ការឈឺឺចាប់់ក្នុុ�ងគ្រួួ�សារ

ការខកបំំណង ការរអ៊ូូ�រទាំំ ការអត់់ធ្មមត់់   ព្រះះ� វត្តតមានរបស់់   ព្រះះ� ជាម្ចាា�ស់់

ការខកបំំណង

ការរអ៊ូូ�រទាំំ

  ការអត់់ធ្មមត់់

  ព្រះះ� វត្តតមានរបស់់   ព្រះះ� ជាម្ចាា�ស់់

ចូូរទទួួលសេេចក្តីី� ពិិតខាង ឯ   ព្រះះ�គម្ពីី�រ

មានចំំណុុចខ្លះះ� ដែែលអាចផ្លាា�ស់់ប្ដូូ�របាន

ចូូរតស៊ូូ�ក្នុុ�ង ការអធិិស្ឋាា�ន

កុំំ�អនុុញ្ញាា�តឲ្្យ បញ្ហាា� បង្ខាំំ��ង ការមើើលថែែគ្រួួ�សារ

៨	 ការរួួបរួួមគ្នាា�  . . . . . . . . . . . . . . . . . . . . . . . . . . . . . ១៦៩

ការរួួបរួួមគ្នាា�ក្នុុ�ង     ភាពចម្រុះះ��គ្នាា�

  ការសន្ទទនាកាន់់ តែែនាំំឲ្្យ មាន ការរួួបរួួមគ្នាា�

ការរួួបរួួមគ្នាា�ក្នុុ�ងព័័ន្ធធកិិច្ចចរបស់់ យើើង

៩	 ការឈ្លោះះ��គ្នាា� ដោយចេះះ�ស្ររឡាញ់់គ្នាា� . . . . . . . . . . ១៨៩

ច្្បាប់់ទីី១៖ និិយាយ តែែការពិិត

ច្្បាប់់ទីី២៖ ចូូរខឹឹងចុះះ� តែែកុំំ�ប្ររព្រឹឹ�ត្តតអំំពើើ បាប

ច្្បាប់់ទីី៣៖ កុំំ� ឲ្្យ ថ្ងៃៃ�លិិច ដោយ នៅ មានកំំហឹឹង

ច្្បាប់់ទីី៤៖ កុំំ�ផ្ដដល់់ ឱកាសដល់់ អារក្្ស

គោលដៅគឺឺការរួួបរួួមគ្នាា� មិិន មែែន ការយកឈ្នះះ�

    ការសុំំ� ទោសគ្នាា�

  ព្រះះ� ជាម្ចាា�ស់់ នៅទីីនោះះ

១០	 ការសប្្បាយចិិត្តតជាមួួយនឹឹងកូូនៗ . . . . . . . . . . . . ២០៩

កូូនៗគឺឺជា   ព្រះះ�ពរ

សូូមប្រាា�ប់់ ឲ្្យកូូនៗដឹឹង ថា លោកអ្ននកសប្្បាយចិិត្តតនឹឹងពួួក គាត់់

ការចង់់ជួួយ

ពេេលយើើង មិិន អាច នៅទីីណាមួួយ ដើើម្្បីីគាំំទ្ររពួួក គាត់់ បាន

ការរក្្សាសេេចក្តីី�សន្្យា

ការចំំណាយ ពេេលជាមួួយនឹឹងកូូនៗរបស់់ យើើង

បណ្ដាំំ�� ទៅ កាន់់   ឪពុុកម្ដាា�យ ដែែលមិិនធ្លាា�ប់់ ទទួួលបាន បទ ពិិសោធន៍៍ នៃៃ

ការសប្្បាយចិិត្តតពីីឪពុុកម្ដាា�យខ្លួួ�ន

១១	 ការសប្្បាយ ទំំនៀៀមទម្លាា�ប់់ និិងសុុវត្ថិិ�ភាព 

សម្រាា�ប់់កូូនៗ . . . . . . . . . . . . . . . . . . . . . . . . . . . . . . . . . . ២៣៣

កូូន ក្មេេ�ង និិង ក្មេេ�ងជំំទង់់ចូូលចិិត្តតមាន ការសប្្បាយ

ពាណិិជ្ជជ ភាវូូបនីីយកម្មម និិង   ការប្ររកួួតប្ររជែែងគ្នាា�ក្នុុ�ង ការ

សប្្បាយ

ទូូរទស្្សន៍៍ និិង ពិិភពបណ្ដាា�ញសង្គគម

ទំំនៀៀមទម្លាា�ប់់ និិង ពិិធីីអបអរសាទរ

ការមើើលថែែរក្្សាកូូនៗ ឲ្្យ មានសុុវត្ថិិ�ភាព

សេេចក្តីី�ស្ររឡាញ់់របស់់អ្ននកម្ដាា�យ ការពារកូូនៗ

ការមិិន ផ្ដោោ�តអារម្មមណ៍៍ ពេេញលេេញ អាច នាំំឲ្្យកូូនៗ មាន បញ្ហាា�

សេេចក្តីី�ស្ររឡាញ់់របស់់   ឪពុុកម្ដាា�យប្ររយុុទ្ធធនឹឹង   ការប្រៀៀ�បធៀៀប

១២	 ការដាក់់ ពិិន័័យកូូនៗ  . . . . . . . . . . . . . . . . . . . . . . ២៥៩

ចូូរណែែនាំំឲ្្យពួួក គាត់់ ស្គាា�ល់់       ភាពបរិិសុុទ្ធធរបស់់   ព្រះះ� ជាម្ចាា�ស់់

ចូូរស្ដាា�ប់់ តាមការដំំបូូន្មាា�នរបស់់សាវ័័ក ប៉ុុ�ល

កុំំ� ឲ្្យចាក់់រុុកកូូន

ដាក់់ ពិិន័័យ ដោយស្ររឡាញ់់

ណែែនាំំដោយ មានចំំណេះះ�ដឹឹង

ការថែែរក្្សា

ឆ្លើើ�យតប ដោយ មាន ភាពដូូចៗគ្នាា�

ឯក ភាពគ្នាា� លើើ   ការដាក់់ ពិិន័័យ

ឈរឲ្្យមាំំ

លើើកទឹឹកចិិត្តតឲ្្យ មាន   អាកប្្បកិិរិិយាដោយចេះះ� គោរព

សម្រាា�ប់់សុុភមង្គគលរបស់់ពួួក គាត់់ មិិន មែែនកេេរ្តិ៍៍�ឈ្មោះះ��របស់់ យើើងទេេ

១៣	 ការណែែនាំំកូូនៗ . . . . . . . . . . . . . . . . . . . . . . . . . . ២៨៣

ការណែែនាំំតាមរយៈៈ ជីីវិិត

នៅ ពេេលដែែលឪពុុកម្ដាា�យ   បរាជ័័យ

ការណែែនាំំតាមរយៈៈ   ការបង្រៀៀ�ន

ចូូរបង្រៀៀ�ន     ព្រះះ� បន្ទូូ�ល

ចូូរនិិយាយ អំំពីីព្រះះ� បន្ទូូ�ល៨

ចូូរឲ្្យតម្លៃៃ� លើើ     ព្រះះ� បន្ទូូ�ល

ចូូរផ្្សាភ្ជាា�ប់់នូូវដំំណើើររឿឿង នៃៃសេេចក្តីី�សង្គ្រោះះ���

ចូូរប្រើើ�ប្រាា�ស់់ជំំនួួយ ដែែលអាច មើើលឃើើញ (Visual Aids)

សេេចក្ដីី�សន្និិ�ដ្ឋាា�ន . . . . . . . . . . . . . . . . . . . . . . . . . . . . . . ៣១១

កំំណត់់យោង . . . . . . . . . . . . . . . . . . . . . . . . . . . . . . . . ៣១៥

លិិបិិក្ររមទូូទៅ  . . . . . . . . . . . . . . . . . . . . . . . . . . . . . . . ៣២៥

លិិបិិក្ររមតាមព្រះះ�គម្ពីី�រ  . . . . . . . . . . . . . . . . . . . . . . . . . ៣៣៣

 អារម្ភភ កថា

សៀវភៅ​ខ្ញុំ​ភាគ​ច្រើន​កើត​ចេញ​ផ្ទាល់​ពី​ព័ន្ធកិច្ច​របស់​ខ្ញុំ និង​ការ​ដែល​ខ្ញុំ​ខំព្យាយាម​

ឆ្លើយតប ដោយ​មាន​មូលដ្ឋាន​លើ​ព្រះ​គម្ពីរ ចំពោះ​ចំណុច​ពិបាកៗ​ដែល​ខ្ញុំ​ជួប​

ប្រទះ​ក្នុង​ព័ន្ធកិច្ច។ ហើយ​ការ​នោះ​ក៏​ជា​ការ​ពិត​សម្រាប់​សៀវភៅ​នេះ​ផង​ដែរ។ 

ប៉ុន្មាន​ឆ្នាំ​កន្លង​មក​នេះ ខ្ញុំ​បាន​ចំណាយ​ពេល​ជា​ច្រើន​ក្នុង​ការ​ផ្ដល់​ប្រឹក្សា​ដល់​

ដៃគូ​ជីវិត​មុន និង​ក្រោយ​ពិធី​អាពាហ៍ពិពាហ៍ ដែល​ភាគ​ច្រើន​ពួក​គាត់​បម្រើ​

ក្នុង​ព័ន្ធកិច្ច ខ្លះ​ពេញ​ពេល ហើយ​ខ្លះ​ទៀត​ស្ម័គ្រចិត្ត។ ហើយ​ខ្ញុំ​ក៏​បាន​ជួយ​

មើល​ថែ​គ្រីស្ទ​បរិស័ទ​មួយ​ចំនួន​ដែល​ជា​អ្នក​ដឹក​នាំ និង​ជា​គ្រូ​គង្វាល ដែល​

បាន​ចែកចាយ​ជា​មួយ​នឹង​ខ្ញុំ​អំពី​ជីវិត​គ្រួសារ​របស់​ពួក​គាត់​ផង​ដែរ។

ខ្ញុំ​បាន​រៀប​ការ​អស់​រយៈពេល​៣៩​ឆ្នាំ ហើយ​ការ​នោះ​ក៏​បាន​បង្រៀន​ខ្ញុំ​ជា​

ច្រើន។ នៅ​ប្រទេស​កម្ពុជា អ្នក​រៀន​បើកបរ​ត្រូវ​មាន​ស្លាក ឬ​ក៏​តែម «រៀន​បើក​

បរ» នៅ​លើ​ដំបូល សងខាង និង​ពី​មុខ​ពី​ក្រោយ​ឡាន ដែល​ពួក​គាត់​កំពុង​

តែ​បើក​បរ រហូត​ដល់​ពេល​ដែល​គាត់​ទទួល​បាន​ប័ណ្ណ​បើក​បរ។ ខ្ញុំ​ត្រូវ​លើក​

ឡើង​ថា ទោះ​បី​ខ្ញុំ​បាន​រៀប​ការ​អស់​រយៈពេល​៣៩​ឆ្នាំ​ហើយ​ក៏​ដោយ ក៏​ខ្ញុំ​នៅ​

បន្ត​បើក​បរ​ជីវិត​អាពាហ៍ពិពាហ៍​របស់​ខ្ញុំ​ដែល​មាន​ស្លាក «រៀន​បើក​បរ» ដែរ។ 

មាន​ចំណុច​ជា​ច្រើន​ដែល​ខ្ញុំ​សរសេរ​នៅ​ក្នុង​សៀវភៅ​នេះ​គឺ​ជា​ចំណុច​ដែល​ខ្ញុំ​

បាន​រៀន​សូត្រ​ពី​កំហុស​របស់​ខ្ញុំ។ មាន​ចំណុច​មួយ​ចំនួន​គឺ​ជា​ចំណុច​ដែល​

យើង​ត្រូវ​តយុទ្ធ​ជា​មួយ អស់​ពេល​ពេញ​មួយ​ជីវិត ដែល​ត្រង់​នេះ​យើង​ត្រូវ​ប្រើ​



ជីវិតគ្រួសាររបស់អ្នកដឹកនាំគ្រីស្ទបរ

ប្រាស់​ព្រះ​គុណ​ដ៏​គ្រប់​គ្រាន់​របស់​ព្រះ​ជាម្ចាស់។ ខ្ញុំ​ពិត​ជា​អរ​ព្រះ​គុណ​ដល់​ព្រះ​

ជាម្ចាស់​មែន ដែល​ទ្រង់​បាន​ប្រទាន​មក​ខ្ញុំ​នូវ​ប្រពន្ធ​ដែល​អត់ធ្មត ហើយ​ក៏​បាន​

ទទួល​យក​ខ្ញុំ ដែល​មាន​ពេញ​ទៅ​ដោយ​ភាព​ទន់​ខ្សោយ។ គាត់​គឺ​ជា​ហេតុ​ផល​

ចម្បង​ផ្នែក​ខាង​មនុស្ស ដែល​យើង​ទាំង​ពីរ​នាក់​មាន​ភាព​អរ​សប្បាយ​ក្នុង​ជីវិត​

គ្រួសារ។ ខ្ញុំ​ជឿ​ជាក់​ថា មូល​ហេតុ​មួយ​ដែល​ព្រះ​ជាម្ចាស់​បាន​ប្រទាន​មក​យើង​

នូវ​ជីវិត​គ្រួសារ​ដែល​អរ​សប្បាយ​គឺ ដើម្បី​ឲ្យ​យើង​អាច​ជួយ​គ្រួ​សារ​ផ្សេងៗ​ទៀត 

ដែល​កំពុង​តែ​តយុទ្ធ។ បុ៉ន្តែ ការ​អរ​សប្បាយ​របស់​យើង​ក៏​កើត​ចេញ​ពី​ការ​តយុទ្ធ​

ផង​ដែរ—គឺ​ការ​តយុទ្ធ​ដែល​មាន​ការ​ទ្រទ្រង់​ពី​ព្រះ​គុណ​របស់​ព្រះ​ជាម្ចាស់។

អស់​រយៈ​ពេល​ជា​ច្រើន​ឆ្នាំ ខ្ញុំ​បាន​បង្រៀន​គ្រីស្ទបរិស័ទ​ដែល​ភាគ​ច្រើន​ជា​អ្នក​

ដឹក​នាំ​នូវ​គោល​ការណ៍​ព្រះ​គម្ពីរ​ដែល​ទ្រទ្រង់​ការពារ​ផ្ទះ​គ្រីស្ទ​បរិស័ទ ដែល​មាន​

ដូច​ជា អាទិភាព​ចម្បង​របស់​ព្រះ​ជាម្ចាស់ សេចក្តី​ស្រឡាញ់ អំណរ និង​ភាព​

រួបរួម​គ្នា។ ទោះ​ជា​យ៉ាង​ណា​ក៏​ដោយ ក្នុង​ព័ន្ធកិច្ច​ផ្ទាល់​ខ្លួន​របស់​ខ្ញុំ ក៏​ខ្ញុំ​បាន​

ប្រឈម​មុខ​នឹង​ចំណុច​ពិបាកៗ ទាក់ទង​នឹង​អ្វី​ដែល​ខ្ញុំ​បាន​បង្រៀន​ផង​ដែរ។ 

ឧទាហរណ៍៖ ខ្ញុំ​ធ្លាប់​ឃើញ​គ្រួសារ​ដែល​មិន​សូវ​សប្បាយ​ចិត្ត​ជា​ច្រើន ហើយ​

ឪពុក​ម្ដាយ​ហាក់​បី​ដូច​ជា​មាន​ការ​ប្ដេជ្ញា​ចិត្ត​ជា​មួយ​នឹង​ព្រះ​ជាម្ចាស់ និង​គោល​

ការណ៍​ព្រះ​គម្ពីរ។ ខ្ញុំ​ក៏​បាន​ប្រតាយប្រតប់​ចំណុច​មិន​ធម្មតា​ទាំង​នេះ ហើយ​

ស្វែង​រក​របៀប​ដែល​យើង​អាច​ឆ្លើយ​តប​ចំពោះ​វា ដោយ​យោង​តាម​ព្រះ​គម្ពីរ។

ដូច្នេះ លោក​អ្នក​នឹង​ឃើញ​ថា បន្ទាប់​ពី​ការ​ពិភាក្សា​លើ​ការ​បញ្ជាក់​អះអាង​

ចម្បង​ណា​មួយ​អំពី​ជីវិត​គ្រួសារ នោះ​ខ្ញុំ​ក៏​បាន​ដាក់​បញ្ចូល​នូវ​ការ​ពិភាក្សា​ដែល​

ឆ្លុះ​បញ្ចាំង​ចេញ​ពី​ព្រះ​គម្ពីរ និង​ការ​អនុវត្ត​មួយ​ចំនួន​អំពី​របៀប​ឆ្លើយតប​ចំពោះ​

ការ​លំបាកៗ​នៃ​ការ​បញ្ជាក់​អះអាង​នោះ។ បន្ទាប់​ពី​ជំពូក​អំពី​ព្រះ​ជាម្ចាស់​ក៏​មាន​

ជំពូក​អំពី​ការ​លះ​អាល័យ​ខ្លួន​ឯង​ផង​ដែរ។ ការ​ពិភាក្សា​របស់​យើង​លើ​ប្រធាន​

បទ​ស្រឡាញ់​ក៏​រាប់​បញ្ចូល​នូវ​ការ​ពិភាក្សា​លើ​ភាព​ស្មុគស្មាញ​នៃ​ការ​ស្រឡាញ់​

ផង​ដែរ។ ការ​ពិភាក្សា​លើ​ការ​រួម​ដំណេក​ក៏​មាន​នូវ​ការ​ពិភាក្សា​ទាក់ទង​ទៅ​នឹង​

បញ្ហា​នៃ​ការ​រួម​ដំណេក​ផង​ដែរ។ បន្ទាប់​ពី​ជំពូក​អំណរ យើង​ក៏​មាន​មួយ​ជំពូក​

អំពី​ការ​ខក​ចិត្ត និង​ការ​ឈឺ​ចាប់ ហើយ​បន្ទាប់​ពី​ជំពូក​នៃ​ការ​រួប​រួម​គ្នា យើង​ក៏​

មាន​មួយ​ជំពូក​លើ​ការ​ឈ្លោះ​គ្នា​ដោយ​ស្រឡាញ់​ផង​ដែរ។ ហើយ​ក៏​មាន​ការ​

ត្រាស់​ហៅ​ឲ្យ​មាន​ការ​សប្បាយ​ចិត្ត​ជា​មួយ​នឹង​កូនៗ និង​ការ​ត្រាស់​ហៅ​មួយ​

ទៀត​ក្នុង​ការ​ដាក់​ពិន័យ​កូនៗ។

សៀវភៅ​ព្យាយាម​មាន​មូល​ដ្ឋាន​យ៉ាង​រឹងមាំ​លើ​ព្រះ​គម្ពីរ ហើយ​ខណៈ​ពេល​

នោះ​ក៏​ព្យាយាម​អនុវត្ត​ព្រះ​បន្ទូល​ក្នុង​កាលៈទេសៈ​ជាក់​ស្ដែង​នៅ​ក្នុង​ផ្ទះ។ លោក​

អ្នក​នឹង​ឃើញ​ថា ខ្ញុំ​មិន​គ្រាន់​តែ​វែក​ញែក​លើ​ខ​គម្ពីរ​ដែល​លើក​ឡើង​ចំៗ​លើ​បញ្ហា​

ទាក់ទង​នឹង​គ្រួសារ​ប៉ុណ្ណោះ​ទេ ប៉ុន្តែ​ខ្ញុំ​ក៏​យក​គោល​ការណ៍​មូលដ្ឋាន​ព្រះ​គម្ពីរ​

នៃ​អាកប្បកិរិយា ហើយ​ព្យាយាម​អនុវត្ត​ចំណុច​ទាំង​នោះ​នៅ​ក្នុង​ជីវិត​គ្រួសារ​

ដែរ។ ការ​នេះ​គាំទ្រ​ការ​ទទួល​ស្គាល់​ថា ប្រសិន​បើ​យើង​អនុវត្ត​ជំនឿ​គ្រីស្ទ​បរិស័ទ 

យោង​តាម​ព្រះ​គម្ពីរ យ៉ាង​ម៉ឺង​ម៉ាត់​នៅ​ឯ​ផ្ទះ នោះ​យើង​នឹង​ឈាន​ទៅ​ដល់​ការ​

ដែល​មាន​ផ្ទះ​សំបែង​ដែល​ពេញ​ទៅ​ដោយ​សេចក្តី​ស្រឡាញ់ អំណរ និង​ភាព​

បរិសុទ្ធ តាម​ផែន​ការ​ដ៏​ល្អ​របស់​ព្រះ។

ខ្ញុំ​សូម​ថ្លែង​អំណរ​គុណ​ដល់​អស់​អ្នក​ដែល​បាន​ចែកចាយ​ដំណើរ​រឿង​ជីវិត​

របស់​ពួក​គាត់​ជា​មួយ​នឹង​ខ្ញុំ ហើយ​ក៏​បាន​ជួយ​ឲ្យ​ខ្ញុំ​មាន​ការ​យល់​ដឹង​កាន់​តែ​

ល្អ​ប្រសើរ អំពី​ជីវិត​រស់នៅ​នៃ​ជំនឿ​គ្រីស្ទ​បរិស័ទ​ដ៏​ក្លៀវក្លា។ ហើយ​ខ្ញុំ​ក៏​ចង់​ថ្លែង​

អំណរ​គុណ​ដល់​គ្រូ​គង្វាល​ជា​ច្រើន និង​អ្នក​ដឹក​នាំ​គ្រីស្ទ​បរិស័ទ ដែល​បាន​លើក​

ទឹក​ចិត្ត​ឲ្យ​ខ្ញុំ​សរសេរ​ចុះ​នូវ​ប្រធានបទ ដែល​ខ្ញុំ​បាន​ណែនាំ​នៅ​ឯ​សិក្ខាសាលា​អំពី​

គ្រួសារ។ ខ្ញុំ​សូម​ថ្លែង​អំណរ​គុណ​ជា​ពិសេស​ទៅ​កាន់​លោក Andrew Sunder 

Singh ដែល​ជា​ប្រធាន​គណៈកម្មការ Youth for Christ គាត់​បាន​ជំរុញ​ជា​

ច្រើន​ដង​ឲ្យ​ខ្ញុំ​សរសេរ​សៀវភៅ​ដូច​នេះ ដែល​កំពុង​មាន​តម្រូវ​ការ។ ខ្ញុំ​ក៏​ចង់​ថ្លែង​

អំណរ​គុណ​ដល់​​ប្រពន្ធ​របស់​ខ្ញុំ​ឈ្មោះ Nelun និង Nirmali and Asiri ដែល​

ជា​កូនៗ​របស់​យើង ពួក​គាត់​បាន​បង្រៀន​អំពី​ជីវិត​គ្រួសារ​ដល់​ខ្ញុំ​ច្រើន​ជាង​អ្នក​

ផ្សេងៗ​ទៀត។ ពួក​គាត់​បាន​បង្ហាញ​អំពី​ការ​អនុវត្ត ដែល​មាន​ការ​យោង​តាម​ព្រះ​

គម្ពីរ ទាក់​ទង​នឹង​ការ​អត់​ធ្មត់​ជា​មួយ​នឹង​ប្ដី និង​ឪពុក​ដែល​មាន​ចំណុច​ខ្សោយ​

ជា​ច្រើន។ ខ្ញុំ​បាន​ពិគ្រោះ​យោបល់​ជា​មួយ​នឹង​ប្រពន្ធ​ខ្ញុំ ទាក់​ទង​នឹង​សៀវភៅ​នេះ 

ច្រើន​ជាង​សៀវភៅ​ផ្សេងៗ​ទៀត​ដែល​ខ្ញុំ​បាន​និពន្ធ ហើយ​ការ​ពិចារណា​របស់​

គាត់​ក៏​បន្ថែម​គុណសម្បត្តិ​ជា​ច្រើន​ទៀត​ក្នុង​សៀវភៅ​នេះ។ ខ្ញុំ​ក៏​ចង់​ថ្លែង​អំណរ​

គុណ​ដល់​ឪពុកម្ដាយ​ខ្ញុំ ដែល​បាន​បង្ហាញ​ថា មនុស្ស​ពីរ​នាក់​ដែល​មិន​មាន​ភាព​

ស៊ី​គ្នា​ទាល់​តែ​សោះ ក៏​ជា​មនុស្ស​ដែល​មិន​ព្រម​បោះបង់​គ្នា​ចោល ក៏​អាច​ផ្ដល់​

ជូន​ដល់​កូនៗ​របស់​ខ្លួន​នូវ​ផ្ទះ​ដែល​មាន​ភាព​អរ​សប្បាយ និង​សុវត្ថិភាព​ក្នុង​

ការ​ធំធាត់​ឡើង​ក្នុង​គ្រប់​ផ្លូវ ជា​ពិសេស​ក្នុង​ផ្លូវ​របស់​ព្រះ​ជាម្ចាស់ ដល់​ថ្នាក់​ថា​

កូន​ទាំង​ប្រាំ​របស់​ពួក​គាត់ (ទាំង​អស់​ជា​អ្នក​ជឿ ហើយ​មាន​ចិត្ត​ចង់​បម្រើ​ព្រះ) 

ទទួល​ឥទ្ធិពល​ពី​ជីវិត​របស់​ពួក​គាត់ ក្នុង​ជីវិត​របស់​កូនៗ។

នៅ​ពេល​ដែល​ខ្ញុំ​ចាប់​ផ្ដើម​រៀបចំ​ជា​ស៊េរី​នៃ​ការ​បង្រៀន​ដែល​ជា​លទ្ធផល​

មាន​នៅ​ក្នុង​សៀវភៅ​នេះ មិន​មាន​សៀវភៅ​ណា​ដែល​ជួយ​ខ្ញុំ​ច្រើន​ជាង​

សៀវភៅ «ព្រះ​ជាម្ចាស់ ជីវិត​អាពាហ៍ពិពាហ៍ និង​គ្រួសារ៖ សង់​មូល​ដ្ឋាន​គ្រឹះ​

ព្រះ​គម្ពីរ​ជា​ថ្មី» (“God, Marriage, and Family: Rebuilding the Biblical 

Foundation”) និពន្ធ​ដោយ​លោក Andreas J. Köstenberger ជា​មួយ​នឹង​

លោក David W. Jones។1 សៀវភៅ​ដ៏​ល្អ​មួយ​ក្បាល​នេះ​ផ្ដល់​ជូន​នូវ​មូលដ្ឋាន​

គ្រឹះ យោង​តាម​ព្រះ​គម្ពីរ សម្រាប់​ទិដ្ឋភាព​ខុសៗ​គ្នា ទាក់ទង​នឹង​ជីវិត​រស់​នៅ​

ក្នុង​គ្រួសារ​គ្រីស្ទ​បរិស័ទ។ ខ្ញុំ​មាន​ការ​ភ្ញាក់​ផ្អើល ហើយ​ក៏​ខ្មាស​ត្រង់​ថា មិន​

សូវ​បាន​លើក​ជា​សម្រង់​សម្ដី​ប៉ុន្មាន​ទេ​ចេញ​ពី​សៀវភៅ​នោះ។ ខ្ញុំ​គិត​ថា​មូល​

ហេត​គឺ​ដោយ​សារ​ខ្ញុំ​បាន​ទទួល​គោល​ការណ៍​ជា​ច្រើន​ចេញ​ពី​ព្រះ​គម្ពីរ​តាម​រយៈ​

សៀវភៅ​នោះ ហើយ​បន្ទាប់​មក​ខ្ញុំ​ក៏​បាន​ស្វែង​រក​ការ​អនុវត្ត​ផ្ទាល់​ខ្លួន​តាម​គោល​

ការណ៍​ទាំង​នោះ។ ទោះ​ជា​យ៉ាង​ណា​ក៏​ដោយ​ក៏​ខ្ញុំ​បាន​ជំពាក់​គុណ​សៀវភៅ​

នេះ​យ៉ាង​ខ្លាំង។ ហើយ​ខ្ញុំ​ក៏​ចង់​ប្រាថ្នា​សរសេរ​ចុះ​នូវ​ការ​ដឹង​គុណ​របស់​ខ្ញុំ​ទៅ​

កាន់​លោក Greg Bailey ដែល​ធ្វើ​ការ​នៅ​ក្រុម Crossway គាត់​ជា​អ្នក​ឯក​

ទេស​កែ​សម្រួល​សៀវភៅ​នេះ។

ខ្ញុំ​ជឿ​ជាក់​ថា អំណោយ​ដ៏​ល្អ​បំផុត​មួយ​ដែល​យើង​អាច​ឲ្យ​ដល់​ក្រុម​ជំនុំ​លើ​



﻿

ពិភពលោក​សព្វ​ថ្ងៃ​នេះ​គឺ ការ​មាន​ការ​យល់​ដឹង​លើ​ជីវិត​គ្រួសារ ដែល​មាន​សុខ​

ភាព​ល្អ ហើយ​ចេះ​អនុវត្ត​យ៉ាង​ពេញទី។ បុ៉ន្តែ ប្រសិនបើ​យើង​ចង់​ផ្ដល់​វិភាគ​

ទាន​ទៅ​កាន់​ជាតិ​សាសន៍​យើង ដាច់ខាត​ជា​ដំបូង​យើង​ត្រូវ​អនុវត្ត​ដោយ​ខ្លួន​

ឯង​ផ្ទាល់​សិន! ខ្ញុំ​សូម​អធិស្ឋាន​ថា សៀវភៅ​នេះ​នឹង​ជួយ​បម្រើ​មនុស្ស​ជា​ច្រើន​

នាក់ ជា​ប្រភព​នៃ​ការ​លើក​ទឹក​ចិត្ត​ដល់​ពួក​គាត់​ឲ្យ​ត្រាប់​តាម​របៀប​នៃ​ការ​រស់​

នៅ​ក្នុង​គ្រួសារ តាម​ព្រះ​គម្ពីរ។

១

ព្រះ�ះ ជាម្ចាា ស់់

ជា​ទូទៅ អ្នក​ដឹក​នាំ​គ្រីស្ទ​បរិស័ទ​ទទួល​ស្គាល់​ថា ព្រះ​ជាម្ចាស់​គឺ​ជា​ចំណុច​ដ៏​

សំខាន់​បំផុត​ក្នុង​ជីវិត​គ្រួសារ​របស់​ពួក​គាត់ ដែល​នេះ​មាន​ន័យ​ថា ការ​ប្ដេជ្ញា​

ចិត្ត​របស់​ពួក​គាត់​ទៅ​កាន់​ព្រះ​ជាម្ចាស់ និង​ការ​ប្ដេជ្ញា​ចិត្ត​របស់​ព្រះ​ជាម្ចាស់​មក​

កាន់​ពួក​គាត់​គឺ​ជា​ចំណុច​ដ៏​សំខាន់​បំផុត​ក្នុង​ជីវិត​គ្រួសារ​របស់​ពួក​គាត់។ ប៉ុន្តែ 

ខណៈ​ពេល​ដែល​យើង​ទទួល​ស្គាល់​ថា​ចំណុច​នេះ​ជា​ការ​ពិត វា​គឺ​ជា​ការ​ចាំបាច់​

ណាស់​ដែល​ខ្ញុំ​ត្រូវ​លើក​ឡើង​នូវ​ចំណុច​មួយ​ចំនួន​ទៀត​អំពី​តួនាទី​របស់​ព្រះ​

ជាម្ចាស់​នៅ​ក្នុង​ជីវិត​គ្រួសារ​របស់​យើង ក្នុង​ការ​ចាប់​ផ្ដើម​សៀវភៅ​នេះ។

  ព្រះ�ះ ជាាម្ចាា �ស់់មាាន កាារ ប្ដេ�េជ្ញាា �ព្រះ�ះ ទ័យ័ ចំំពោះ�ះ�
    ជីីវិតិ អាាពាាហ៍៍ពិិពាាហ៍៍ របស់់យើ�ើង
ជា​រឿយៗ យើង​ចូលចិត្ត​លើក​ជា​សម្រង់​សម្ដី​នៃ​ប្រយោគ​របស់​លោក យ៉ូស្វេ 

ទាក់ទង​នឹង​ការ​ប្ដេជ្ញា​ចិត្ត​របស់​គាត់​ក្នុង​ការ​បម្រើ​ព្រះ​ជា​មួយ​នឹង​គ្រួសារ​របស់​

គាត់៖ «តែ​ឯ​អញ និង​ពួក​គ្រួ​អញ យើង​ទាំង​អស់​គ្នា​នឹង​គោរព​ប្រតិបត្តិ​ដល់​

ព្រះ​យេហូវ៉ា​តែមួយ​ប៉ុណ្ណោះ» (យូ៉ស្វេ ២៤:១៥)។ ប៉ុន្តែ សំខាន់​ជាង​ការ​

សម្រេច​ចិត្ត​របស់​យើង​ជា​គ្រួសារ ក្នុង​ការ​បម្រើ​ព្រះ​អម្ចាស់ គឺ​ការ​សម្រេច​ព្រះ​



ជីវិតគ្រួសាររបស់អ្នកដឹកនាំគ្រីស្ទបរ

ទ័យ​របស់​ព្រះ​ជាម្ចាស់ ក្នុង​ការ​ប្រទាន​ពរ​ដល់​ជីវិត​អាពាហ៍ពិពាហ៍ និង​គ្រួសារ​

របស់​យើង។

ទាក់​ទង​នឹង​ជីវិត​អាពាហ៍ពិពាហ៍ ព្រះ​យេស៊ូវ​បាន​មាន​បន្ទូល​ថា «ដូច្នេះ 

កុំ​ឲ្យ​អ្នក​ណា​ពង្រាត់​មនុស្ស ដែល​ព្រះ​ទ្រង់​បាន​ផ្សំផ្គុំ​គ្នា​ឡើយ» (ម៉ាថាយ 

១៩:៦)។ ប្រយោគ​នេះ​បាន​ក្លាយ​ជា​ការ​ប្រកាស​ដ៏​ចម្បង​មួយ​នៅ​ក្នុង​ពិធី​

អាពាហ៍ពិពាហ៍​គ្រីស្ទ​បរិស័ទ។

នៅ​ពេល​ដែល​ដៃគូ​ជីវិត​ណា​មួយ​រៀបចំ​ពិធី​អាពាហ៍ពិពាហ៍ ពួក​គេ​ពិនិត្យ​

មើល​ចំណុច​ជា​ច្រើន៖ តើ​ត្រូវ​អញ្ជើញ​នរណា​ខ្លះ? តើ​ពួក​គាត់​គួរ​ស្លៀក​ពាក់​

យ៉ាង​ដូច​ម្ដេច? តើ​អ្នក​ណា​នឹង​តុប​តែង​ព្រះ​វិហារ? តើ​អ្នក​ណា​នឹង​លេង​

ភ្លេង អធិប្បាយ ហើយ​ផ្សំផ្គុំ​ពិធី​អាពាហ៍ពិពាហ៍​ជា​ផ្លូវ​ការ? តើ​អ្នក​ណា​នឹង​ចុះ​

ហត្ថលេខា​ធ្វើជា​សាក្សី? តើ​នឹង​មាន​ពិធី​កាត់​ចំណង​ដៃ​ផ្សេង ឬ​ក៏​គ្រាន់​តែ​មាន​

អាហារ​សម្រន់​នៅ​ព្រះ​វិហារ​បន្ទាប់​ពី​កម្មវិធី? ទាំង​នេះ​គឺ​ជា​ចំណុច​សំខាន់ៗ​

ដែល​ត្រូវ​គិត​គូ។ ទោះ​ជា​យ៉ាង​ណា​ក៏​ដោយ​ក៏​មាន​ដៃ​គូ​ជីវិត​តិច​ណាស់ ដែល​

គិត​ដោយ​យក​ចិត្ត​ទុក​ដាក់​អំពី​ពាក្យ​សច្ចា​ដែល​ពួក​គាត់​នឹង​ធ្វើ​នៅ​ចំពោះ​ព្រះ​

ជាម្ចាស់។ ពួក​គេ​តែង​តែ​ចាត់​ទុក​ពាក្យ​សច្ចា​ថា​ជា​ចំណុច​ចាំបាច់​មួយ​នៃ​កម្មវិធី 

ប៉ុន្តែ​មិនមែន​ជា​ផ្នែក​មួយ​ដែល​ទាមទារ​ឲ្យ​មាន​ការ​រៀបចំ​ខ្លាំង​ប៉ុន្មាន​ទេ។

ទោះ​ជា​យ៉ាង​ណា​ក៏​ដោយ​ក៏​ពាក្យ​សច្ចា​ជា​គន្លឹះ​នៃ​ជីវិត​អាពាហ៍ពិពាហ៍​ដែរ។ 

វា​ជា​ផ្នែក​មួយ​នៃ​ការ​តាំង​សញ្ញា​ដែល​ធ្វើ​ឡើង​នៅ​ថ្ងៃ​នោះ ជា​ការ​តាំង​សញ្ញា​

ដែល​ព្រះ​ជាម្ចាស់​ជា​ដៃគូ​ចម្បង។ ព្រះ​អង្គ​មក​ប្រទាន​ពរ ដៅ​ចំណាំ និង​ការពារ​

ជីវិត​អាពាហ៍ពិពាហ៍។ ហើយ​ព្រះ​យេស៊ូវ​បាន​មាន​បន្ទូល​ថា ដោយ​សារ​ព្រះ​

ជាម្ចាស់​ភ្ជាប់​ដៃគូ​ជីវិត​នោះ​ជា​មួយ​គ្នា នោះ​មិន​គួរ​មាន​មនុស្ស ឬ​ក៏​ក្រុម​មនុស្ស​

ណា​មក​បំបែក​បំបាក់​ពួក​គាត់​ឡើយ។ នេះ​សូម្បី​តែ​ក្នុង​ករណី​ដែល​បុគ្គល​បាន​

រៀប​ការ​ហាក់​បីដូច​ជា​មិន​សម​គ្នា​ក៏​ដោយ។ បន្ទាប់​ពី​ព្រះ​ជាម្ចាស់​បាន​ភ្ជាប់​ដៃគូ​

ជីវិត​នោះ​ជា​មួយ​គ្នា​រួច​ហើយ ព្រះ​អង្គ​អាច​ប្រទាន​ពួក​គាត់​នូវ​ព្រះ​គុណ​ក្នុង​ការ​

រស់​នៅ​ជា​មួយ​គ្នា ហើយ​បង្កើត​ឲ្យ​មាន​គ្រួសារ​ល្អ។



ព្រះជាម្ចា

ប្រាកដ​ណាស់ ដៃគូ​ជីវិត​នោះ​នឹង​ទំនង​ជា​ប្រឈម​មុខ​នឹង​បញ្ហា​ពិបាកៗ 

ដែល​ហាក់​បី​ដូច​ជា​មិន​អាច​ដោះ​ស្រាយ​បាន​ទាល់​តែ​សោះ។ ប៉ុន្តែ ចំណុច​

ពិត​ដែល​ថា ព្រះ​ជាម្ចាស់​បាន​ចង​ភ្ជាប់​ពួក​គាត់​ជា​មួយ​គ្នា​ក៏​ផ្ដល់​ជូន​ពួក​គាត់​

នូវ​ទំនុក​ចិត្ត​ដែល​ថា ព្រះ​អង្គ​ក៏​មាន​សមត្ថភាព​ថែរក្សា​ពួក​គាត់​ទុក​ជា​មួយ​គ្នា​

ផង​ដែរ។ ពួក​គាត់​ត្រូវ​ខំ​យ៉ាង​ខ្លាំង​ក្នុង​ការ​ដោះស្រាយ​បញ្ហា​របស់​ខ្លួន ប៉ុន្តែ​ពួក​

គាត់​អាច​ធ្វើ​ដូច្នោះ​បាន​ដោយ​មាន​ទំនុក​ចិត្ត​ថា ប្រសិនបើ​ពួក​គាត់​ស្ដាប់បង្គាប់​

ព្រះ​ជាម្ចាស់ នោះ​ព្រះ​ជាម្ចាស់​នឹង​ជួយ​ពួក​គាត់​ឲ្យ​ដោះ​ស្រាយ​បាន។ ដូច្នេះ ពួក​

គាត់​មិន​គួរ​និយាយ​អំពី​ការ​លែង​លះ​គ្នា​ឡើយ។ ពួក​គាត់​ម្នាក់ៗ​មិន​ត្រូវ​ប្រាប់​

បុគ្គល​ណា​ផ្សេង​ទៀត ដែល​មិន​មែន​ជា​ដៃគូ​ជីវិត​របស់​ខ្លួន​ថា «អ្នក​ជា​ប្រភេទ​

មនុស្ស​ដែល​ខ្ញុំ​គួរ​បាន​រៀប​ការ​ជា​មួយ»។ ខ្ញុំ​ធ្លាប់​បាន​ឮ​គ្រីស្ទ​បរិស័ទ​ប្រាប់​បុគ្គល​

ម្នាក់​ផ្សេង​ទៀត ដែល​មាន​ភេទ​ខុស​ពី​ខ្លួន​ថា «ប្ដី/ប្រពន្ធ​របស់​ខ្ញុំ​មិន​ធ្វើ​ឲ្យ​ខ្ញុំ​ស្កប់​

ចិត្ត​ទេ» ដោយ​ថ្លែង​បញ្ឆិតបញ្ឆៀង​ថា បុគ្គល​ម្នាក់​នោះ​អាច​ផ្ដល់​ជូន​នូវ​ការ​ស្កប់​

ចិត្ត ដែល​ពួក​គាត់​នឹក​ចង់​បាន​ពី​ដៃគូ​ជីវិត​របស់​ខ្លួន។ ប្រយោគ​បែប​នេះ​មិន​ត្រូវ​

មាន​ក្នុង​ជីវិត​អាពាហ៍ពិពាហ៍​គ្រីស្ទ​បរិស័ទ​ឡើយ។ ប្រយោគ​បែប​នេះ​បង្ហាញ​ថា​

ដៃគូ​មិន​ជឿ​ថា​ព្រះ​ជាម្ចាស់​នឹង​ជួយ​ឲ្យ​ពួក​គាត់​មាន​ជោគជ័យ​ក្នុង​ជីវិត​អាពាហ៍

ពិពាហ៍​របស់​ខ្លួន​ឡើយ។

ការ​ជឿ​គឺ​ជា​មូល​ដ្ឋាន​មួយ​នៃ​ជំនឿ​គ្រីស្ទ​បរិស័ទ ហើយ​មាន​ការ​អនុវត្ត​ក្នុង​

គ្រប់​ផ្នែក​នៃ​ជីវិត។ ទាក់ទង​នឹង​ការ​អនុវត្ត​ក្នុង​ជីវិត​អាពាហ៍ពិពាហ៍ យើង​ជឿ​

ជាក់​ថា ព្រះ​ជាម្ចាស់​បាន​ដៅ​ចំណាំ​ការ​តាំង​សេចក្តី​សញ្ញា​ជីវិត​អាពាហ៍ពិពាហ៍ 

ក៏​នឹង​ជួយ​រក្សា​ឲ្យ​ជីវិត​អាពាហ៍ពិពាហ៍​របស់​យើង​មាន​សុវត្ថិភាព និង​លូតលាស់​

រហូត​ដល់​ទី​បញ្ចប់។ ជំនឿ​នេះ​ជួយ​ឲ្យ​យើង​មាន​កម្លាំង​តយុទ្ធ​ឲ្យ​បាន​គ្រួសារ​

ដែល​មាន​សុភមង្គល​ដោយ​មិន​ចុះចាញ់​នៅ​ពេល​ដែល​បញ្ហា​កាន់​តែ​ធំ ឬ​ក៏​កាន់​

តែ​ពិបាក​មក​ដល់។ គ្រីស្ទ​បរិស័ទ​ដែល​មាន​ជំនឿ​នឹង​បដិសេធ​មិន​ព្រម​ចុះ​ចាញ់​

សេចក្តី​ល្បួង ដោយ​បោះ​ដៃ​ខ្លួន​ឡើង​លើ​ដោយ​អស់​សង្ឃឹម ឬ​ក៏​អាណិត​ខ្លួន​

ឯង​នៅ​ពេល​ដែល​មាន​បញ្ហា។ តាម​រយៈ​ការ​ទុក​ចិត្ត​លើ​សមត្ថភាព​របស់​ព្រះ​

ជាម្ចាស់ ពួក​គាត់​តយុទ្ធ​ដោយ​មាន​ជំនឿ​សម្រាប់​ជីវិត​អាពាហ៍ពិពាហ៍​ដោយ​

មាន​ការ​បន្ទាប​ខ្លួន ដោយ​ដឹង​ថា​អាកប្ប​កិរិយា​នៃ​អំពើ​បាប​របស់​ពួក​គាត់​អាច​

រារាំង​ការ​ព្យាបាល​របស់​ព្រះ​ជាម្ចាស់​តាមរយៈ​ជំនឿ (យើង​នឹង​លើក​ឡើង​បន្ថែម​

ទៀត​អំពី​ចំណុច​នេះ​នៅ​ក្នុង​ជំពូក​បន្ទាប់)។

ការ​ធានា​ថា​ព្រះ​ជាម្ចាស់​ដែល​បាន​ប្ដេជ្ញា​ព្រះ​ទ័យ​ទ្រង់​ចំពោះ​គ្រួសារ​របស់​

យើង គឺ​ធំ​ជាង​គ្រប់​បញ្ហា​ទាំង​អស់​ដែល​យើង​ប្រឈម​មុខ​ដាក់ ក៏​ជា​ប្រភព​

នៃ​សន្តិភាព​ដ៏​ខ្ពស់ និង​ពេញ​ទៅ​ដោយ​សុវត្ថិភាព​ផង​ដែរ។ ព្រះ​គម្ពីរ​សន្យា​ថា 

«គ្រប់​ការ​ទាំង​អស់​ផ្សំគ្នា សម្រាប់​សេចក្ដី​ល្អ​ដល់​ពួក​អ្នក​ដែល​ស្រឡាញ់​ព្រះ» 

(រ៉ូម ៨:២៨)។ នេះ​គឺ​ជា​ការ​ធានា​ដែល​យើង​នឹង​យក​មក​ប្រើប្រាស់​ក្នុង​គ្រប់​វិបត្តិ​

ដែល​ជីវិត​អាពាហ៍ពិពាហ៍ និង​គ្រួសារ​របស់​យើង​ជួប​ប្រទះ។ យើង​ជឿ​ថា ព្រះ​

ជាម្ចាស់​អាច​ប្ដូរ​វិបត្តិ​ណា​មួយ​ទៅ​ជា​អ្វី​ដែល​ល្អ​បាន។ 

ក្នុង​ការ​ចាប់​ផ្ដើម​ជីវិត​អាពាហ៍ពិពាហ៍​របស់​យើង ខ្ញុំ ហើយ​និង​ប្រពន្ធ​បាន​

សម្រេច​ចិត្ត​ត្រាប់​តាម​ការ​ណែនាំ​របស់​សាវ័ក ប៉ុល «កុំ​ឲ្យ​សេចក្ដី​កំហឹង​របស់​

អ្នក​នៅ​ដរាប​ដល់​ថ្ងៃ​លិច​ឡើយ» (អេភេសូរ ៤:២៦) នៅ​ពេល​ដែល​យើង​មិន​

ឯកភាព​គ្នា នោះ​យើង​នឹង​មិន​ចូល​គេង លុះ​ត្រា​តែ​យើង​ដោះស្រាយ​វា​សិន 

ហើយ​ស្ដារ​ឡើង​វិញ​នូវ​ការ​រួបរួម​គ្នា។ យើង​ទាំង​ពីរ​មាន​ចរិតលក្ខណៈ​ខុស​

គ្នា​ខ្លាំង​ណាស់ ដូច្នេះ​យើង​ត្រូវ​ចំណាយ​ពេល​ពីរ​បី​ឆ្នាំ ដើម្បី​បន្សាំ​ខ្លួន​ជា​មួយ​

គ្នា។ ជា​លទ្ធផល ក្នុង​ឆ្នាំ​ដំបូងៗ​នោះ យើង​បាន​ឈ្លោះ​គ្នា​ដោយ​មាន​សេចក្តី​

ស្រឡាញ់​ជា​ច្រើន​ដង រហូត​ដល់​យប់​ជ្រៅ ទាល់​តែ​យើង​រក​បាន​ដំណោះ​

ស្រាយ​សិន។ ខ្ញុំ​រៀន​បាន​មេរៀន​ដ៏​សំខាន់​មួយ​ក្នុង​អំឡុង​ពេល​នោះ។ ដោយ​

ប្រើ​មាត់​របស់​ខ្ញុំ ខ្ញុំ​បាន​និយាយ​ទៅ​កាន់​ប្រពន្ធ​របស់​ខ្ញុំ ហើយ​ដោយ​ប្រើ​ត្រចៀក​

របស់​ខ្ញុំ ខ្ញុំ​ក៏​បាន​ស្ដាប់​គាត់។ ប៉ុន្តែ នៅ​ក្នុង​ចិត្ត​របស់​ខ្ញុំ ខ្ញុំ​បាន​អធិស្ឋាន​ទៅ​កាន់​

ព្រះ​ជាម្ចាស់។ ជាទូទៅ ការ​អធិស្ឋាន​របស់​ខ្ញុំ​មាន​លក្ខណៈ​ដូច​នេះ៖ «ឱ​ព្រះ​អង្គ​

អើយ! ឱ​ព្រះ​អើយ! សូម​ជួយ​ពួក​យើង!»។

ចំណេះ​ដឹង​ដែល​ថា ព្រះ​ជាម្ចាស់​មាន​ចំណែក​ក្នុង​បញ្ហា​របស់​យើង​បាន​

ផ្លាស់ប្ដូរ​ទស្សនៈ​របស់​យើង​ទាំង​ស្រុង​លើ​វា។ ក្នុង​ជម្រៅ​ចិត្ត យើង​បាន​

ទទួល​បទពិសោធន៍​នូវ «សេចក្ដី​សុខ​សាន្ត​របស់​ព្រះ ដែល​ហួស​លើស​ពី​

អស់​ទាំង​គំនិត» (ភីលីព ៤:៧) ដែល​កើត​ឡើង​ជា​លទ្ធផល​នៃ​ការ​ដែល​យើង​

ឲ្យ «សេចក្ដី​អធិស្ឋាន នឹង​ពាក្យ​ទូល​អង្វរ ទាំង​ពោល​ពាក្យ​អរ​ព្រះ​គុណ​ផង» 

(ខ៦)។ សេចក្ដី​សុខ​សាន្ត​នោះ​បាន​គ្រប់​គ្រង​ដួង​ចិត្ត​របស់​យើង» (កូឡូស 

៣:១៥)។ ជា​លទ្ធផល ការ​នោះ​បាន​បន្ធូរបន្ថយ​ការ​ឈ្លោះ​ប្រកែក​គ្នា​របស់​

យើង។ តើ​យើង​អាច​និយាយ​ស្ដី​ដោយ​មាន​ចិត្ត​អាក្រក់​ទៅ​កាន់​ដៃគូ​ជីវិត ឬ​ក៏​

កូនៗ​របស់​យើង ឬ​ក៏​ប្រើ​ប្រាស់​ពាក្យ​ជេរប្រមាថ​គ្នា​ដោយ​របៀប​ណា​បាន ខណៈ​

ពេល​ដែល​ព្រះ​ជាម្ចាស់​កំពុង​តែ​គង់​នៅ​ទីនោះ ជា​ផ្នែក​មួយ​នៃ​ការ​សន្ទនា​គ្នា? 

ហេតអ្វី​បាន​ជា​យើង​គួរ​ភ័យខ្លាច នៅ​ពេល​ដែល​យើង​មាន​សេចក្តី​សុខសាន្ត​

ដោយ​ដឹង​ថា ព្រះ​ជាម្ចាស់​គង់​នៅ​ជា​មួយ​យើង ដើម្បី​ជួយ​ឲ្យ​យើង​ទទួល​បាន​

ដំណោះ​ស្រាយ? ការ​ដឹង​ថា​ព្រះ​ជាម្ចាស់​បាន​ប្ដេជ្ញា​ព្រះ​ទ័យ​ទ្រង់​ចំពោះ​ជីវិត​

អាពាហ៍ពិពាហ៍​របស់​យើង​នឹង​ជះ​ឥទ្ធិពល​យ៉ាង​ខ្លាំង​លើ​អាកប្ប​កិរិយា​របស់​

យើង ក្នុង​ការ​ប្រឈម​មុខ​ជា​មួយ​នឹង​បញ្ហា​ដែល​យើង​ជួប​ប្រទះ។

សូូមព្យាា�យាាម ឲ្យយសមាាជិិក គ្រួ�ួសាារ ទាំំ�ង អស់់ គ្នាា �
មាាន កាារ ប្ដេ�េជ្ញាា �ចិត្តត ចំំពោះ�ះ�ព្រះ�ះ ជាាម្ចាា �ស់់
យើង​មិន​អាច​និយាយ​រំលង​បាន​ទេ​ត្រង់​ថា សេចក្តី​ប្រាថ្នា​ដ៏​ធំ​បំផុត​របស់​អ្នក​

ដឹកនាំ​ដែល​ជា​គ្រីស្ទ​បរិស័ទ​សម្រាប់​សមាជិក​នៃ​គ្រួសារ​របស់​យើង គឺ​ឲ្យ​ពួក​

គាត់​ក្លាយ​ជា​កូន​របស់​ព្រះ​ជាម្ចាស់ ហើយ​ដើរ​តាម​ទ្រង់។ បំណង​ព្រះ​ទ័យ​

របស់​ព្រះ​ជាម្ចាស់​សម្រាប់​សាសន៍​អ៊‌ីស្រាអែល​ក៏​ជា​សេចក្តី​ប្រាថ្នា​របស់​យើង​

សម្រាប់​គ្រួសារ​យើង​ដែរ៖ «ឱ​បើសិនជា​គេ​មាន​ចិត្ត​យ៉ាង​នោះ​ជា​ដរាប​ទៅ​អេះ 

ដើម្បី​ឲ្យ​គេ​បាន​កោត​ខ្លាច​ដល់​អញ ហើយ​កាន់​តាម​គ្រប់​ទាំង​បញ្ញត្តិ​របស់​អញ 

ប្រយោជន៍​ឲ្យ​គេ និង​ពួក​កូន​ចៅ​គេ បាន​សប្បាយ​នៅ​ជា​រៀងរាប​ដរាប​ទៅ» 

(ចោទិយកថា ៥:២៩)។

ខ្ញុំ​នឹង​មិន​ចំណាយ​ពេល​ច្រើន​ពេក​ក្នុង​ការ​លើក​ឡើង​អំពី​ចំណុច​ដែល​ថា 

វា​គឺជា​ចំណុច​ដ៏​សំខាន់​ណាស់​ដែល​គ្រីស្ទ​បរិស័ទ​ពិត​ប្រាកដ​ក៏​ត្រូវ​រៀបការ​

ជា​មួយ​នឹង​គ្រីស្ទ​បរិស័ទ​ពិត​ប្រាកដ​ផង​ដែរ។ ការ​រិះគន់​ជា​ចំហ​យ៉ាង​ខ្លាំង​ក្លា​

នៅ​ក្នុង​កណ្ឌ​គម្ពីរ​អែសរ៉ា​ជំពូក៩ និង​១០​អំពី​ការ​រៀប​ការ​ជា​មួយ​នឹង​អស់​អ្នក​

ដែល​មិន​ដើរ​តាម​ព្រះ​ជាម្ចាស់​ផ្ដល់​ឲ្យ​យើង​នូវ​ការ​ព្រមាន​យ៉ាង​ធ្ងន់ធ្ងរ ប្រឆាំង​

នឹង​ការ​ពិចារណា​ចង់​ធ្វើ​ដូច​នោះ។ ទោះ​ជា​យ៉ាង​ណា​ក៏​ដោយ ក៏​វា​ជា​ការ​ដ៏​

គួរ​ឲ្យ​សោកស្ដាយ​ណាស់ ដែល​គ្រីស្ទ​បរិស័ទ​ជា​ច្រើន​បាន​ប្រព្រឹត្ត​ដូច​នោះ។ 

អំណាច​នៃ​សេចក្តី​ស្រឡាញ់ ឬ​ក៏​ការ​បង្ខំ​ពី​ឪពុកម្ដាយ​ខ្លាំង​មិន​អាច​ទប់ទល់​

បាន​ដល់​ថ្នាក់​ថា ពួក​គាត់​ជ្រើសរើស​មិន​ស្ដាប់បង្គាប់​ព្រះ​ជាម្ចាស់ ហើយ​

រៀបការ​ជា​មួយ​នឹង​អ្នក​មិន​ជឿ។ ប៉ុន្តែ អរ​ព្រះ​គុណ​ព្រះ​ជាម្ចាស់ ដែល​ទ្រង់​មិន​

បាន​បោះបង់​ចោល​អស់​អ្នក​ដែល​បាន​កែប្រែ​ចិត្ត​ចេញ​ពី​ការ​សម្រេច​ចិត្ត​ខុស​

ឡើយ។ សាវ័ក ប៉ុល បង្រៀន​ថា​បុគ្គល​ដែល​បាន​រៀបការ​ជា​មួយ​នឹង​អ្នក​មិន​

ជឿ​គួរ​បន្ត​នៅ​ស្មោះត្រង់​ជា​មួយ​នឹង​ដៃគូ​ជីវិត​ខ្លួន (១កូរិនថូស ៧:១២-១៣)។ 

គាត់​ថែម​ទាំង​បាន​លើក​ឡើង​ថា ដោយសារ​អ្នក​ជឿ នោះ​ក្នុង​អត្ថន័យ​មួយ ដៃគូ​

ជីវិត​ដែល​មិន​មែន​ជា​អ្នក​ជឿ​ក៏​ទទួល​បាន​ភាព​បរិសុទ្ធ ដែល​ជា​លទ្ធផល​នាំ​ឲ្យ​

កូនៗ​ដែល​កើត​ក្នុង​ជីវិត​អាពាហ៍ពិពាហ៍​នោះ​បរិសុទ្ធ​ដែរ។

តើ​យើង​អាច​ធ្វើអ្វី​ខ្លះ ដើម្បី​លើក​ទឹក​ចិត្ត​ឲ្យ​សមាជិក​គ្រួសារ​យើង​ដើរ​តាម​

ព្រះ? សូម​អនុញ្ញាត​ឲ្យ​ខ្ញុំ​លើកឡើង​នូវ​សកម្មភាព​ដ៏​មាន​ប្រសិទ្ធភាព​ពីរ​យ៉ាង​

ដែល​យើង​អាច​ធ្វើ​បាន។

អំំណាាច នៃ� ជីីវិតិ ដែ�ល ស្រ�ស់់ ស្អាា �ត
សាវ័ក ពេត្រុស បង្ហាញ​អំពី​របៀប​ដ៏​សំខាន់​ក្នុង​ការ​ដែល​គ្រីស្ទ​បរិស័ទ​ព្យាយាម​

នាំ​ដៃគូ​ជីវិត​របស់​ខ្លួន​ដែល​មិនមែន​ជា​អ្នក​ជឿ​ទៅ​កាន់​ព្រះ​គ្រីស្ទ។ គាត់​បាន​

ថ្លែង​បញ្ឆិតបញ្ឆៀង​អំពី ចំណុច​ស្អាត​ស្អំ​នៃ​ការ​រស់នៅ​របស់​ពួក​គាត់ ជា​ជាង​

ពាក្យពេចន៍​គឺ​ជា​អ្វី​ដែល​មាន​អំណាច​ខ្លាំង​ជាង​គេ​ក្នុង​ការ​ពិភាក្សា​គ្នា​ជា​មួយ​

នឹង​ដៃគ​ជីវិត​ដែល​មិនមែន​ជា​អ្នក​ជឿ។ គាត់​បាន​លើក​ឡើង​ថា «ពួក​ស្រីៗ ត្រូវ​

ចុះចូល​ចំពោះ​ប្ដី​ខ្លួន​បែប​ដូច្នោះ​ដែរ ដើម្បី​បើ​មាន​អ្នក​ណា ដែល​មិន​ព្រម​ស្តាប់​

បង្គាប់ តាម​ព្រះ​បន្ទូល នោះ​ប្រពន្ធ​នឹង​ទាញ​ចិត្ត​មក​បាន ដោយ​សារ​កិរិយា​

ល្អ ក្រៅ​ពី​ព្រះ​បន្ទូល ដោយ​អ្នក​នោះ​ឃើញ​កិរិយា​បរិសុទ្ធ ដែល​ប្រពន្ធ​ប្រព្រឹត្ត​

យ៉ាង​កោត​ខ្លាច​ដល់​ព្រះ» (១ពេត្រុស ៣:១-២)។ ហើយ​គាត់​ក៏​បន្ត​បង្ហាញ​

អំណាច​នៃ​ជីវិត​ដែល​ស្រស់​ស្អាត៖ «គឺ​តែង​ចំពោះ​មនុស្ស​លាក់​កំបាំង​ក្នុង​ចិត្ត​

វិញ ដោយ​គ្﻿﻿រឿង​ដ៏​មិន​ចេះ​ពុករលួយ​របស់​វិញ្ញាណ​សំឡូត ហើយ​រម្យទម នោះ​

ឯង​ជា​សេចក្ដី ដែល​មាន​តម្លៃ​វិសេស​នៅ​ចំពោះ​ព្រះ» (ខ៤)។ សព្វ​ថ្ងៃ​នេះ មាន​

ការ​ផ្ដោត​យ៉ាង​ខ្លាំង​ក្នុង​ការ​ឲ្យ​មនុស្ស​មាន​ភាព​ស្រស់​ស្អាត នៅ​ពេល​ដែល​ពួក​

គាត់​នៅ​ក្រៅ​ផ្ទះ​របស់​ខ្លួន។ នៅ​ត្រង់​នេះ​សាវ័ក ពេត្រុស កំពុងតែ​បង្រៀន​ថា ការ​

បំពេញចិត្ត​ដៃគ​ជីវិត​យើង​ក្នុង​ការ​បង្ហាញ​អាកប្ប​កិរិយា គឺ​សំខាន់​ខ្លាំង​ណាស់។ 

កណ្ឌ​គម្ពីរ​បទ​ចម្រៀង​សាឡូម៉ូន​ក៏​បាន​សរសើរ​ភាព​ស្រស់​ស្អាត​ខាង​រាង​កាយ​

ខាង​ក្រៅ​ដែរ។ ទោះ​ជា​យ៉ាង​ណា​ក៏​ដោយ​ក៏​នៅ​ក្នុង​ចំណុច​នោះ ទាំង​ប្ដី និង​

ប្រពន្ធ​ក៏​ត្រូវ​ស្អាត​សម្រាប់​គ្នា​ផង​ដែរ មិន​មែន​សម្រាប់​ឲ្យ​លោកីយ៍​ខាង​ក្រៅ​

ឃើញ​នោះ​ទេ។ របៀប​មាន​គ្រួសារ​ដែល​យោង​តាម​ព្រះ​គម្ពីរ​គឺ​ពិត​ជា​ផ្ទុយ​គ្នា​

ពី​ប្រពៃណី​មែន! គោល​ដៅ​ចម្បង​របស់​យើង​ក្នុង​ការ​មាន​ភាព​ស្រស់​ស្អាត គឺ​

ដើម្បី​នាំ​ឲ្យ​ដៃគូ​ជីវិត​របស់​យើង​មាន​អំណរ!

លោក រុដនី «ចុបស៊ី» ស្មិត (Rodney “Gypsy” Smith) ដែល​ជា​អ្នក​

ផ្សាយ​ដំណឹង​ល្អ​ម្នាក់ (ឆ្នាំ១៨៦០–១៩៤៧) បាន​បម្រើ​បេសកកម្ម​វេស្លី 

(Wesleyan) មួយ​រយៈ នៅ​ឯ​ទីក្រុង​មែនឆិស្ទ័រ ប្រទេស​អង់គ្លេស។ មាន​ស្ត្រី​

ម្នាក់​ក្នុង​ព័ន្ធកិច្ច​នោះ​តែង​តែ​សុំ​ឲ្យ​គេ​អធិស្ឋាន​ឲ្យ​ប្ដី​គាត់​ឈ្មោះ ចន កែ​ប្រែ​ចិត្ត។ 

គួរ​ឲ្យ​សោក​ស្តាយ​ណាស់​ដែល ស្ត្រី​ម្នាក់​នោះ​ក៏​ងាយ​ច្រឡោត​ខឹង​ផង​ដែរ។ 

ពេល​ខ្លះ នៅ​ពេល​ដែល​ប្ដី​របស់​គាត់​ហៀប​នឹង​ចុះចូល​ចំពោះ​អំណះអំណាង​

របស់​ព្រះ​គ្រីស្ទ គាត់​តែង​តែ​ធ្វើឲ្យ​ប្ដី​របស់​គាត់​ខឹង ដោយ​គាត់​ច្រឡោត​ខឹង។ 

ប្ដី​របស់​គាត់​តែងតែ​និយាយ​ថា «ម៉ារា អូន​អើយ! ប្រសិនបើ​នេះ​ជា​សាសនា 

នោះ​បង​មិន​ចង់​មាន​អ្វី​ពាក់ព័ន្ធ​នឹង​វា​ទេ»។ បន្ទាប់​ពី​នោះ គាត់​ក៏​បាន​សូម​

អភ័យទោស ហើយ​សូម​ឲ្យ​ប្ដី​គាត់​អត់ទោស​គាត់ ប៉ុន្តែ​គាត់​ក៏​បាន​ប្រើ​ប្រាស់​

ជា​ទម្លាប់​នូវ​ការ​ច្រឡោត​ខឹង​របស់​ប្រពន្ធ​គាត់​ជា​លេស​មិន​ដើរ​តាម​ព្រះ​គ្រីស្ទ។

មាន​ថ្ងៃ​មួយ​លោក ស្មិត បាន​និយាយ​ជា​មួយ​នឹង​ស្ត្រី​នោះ​ដោយ​ស្មោះ​ត្រង់ 

ហើយ​បាន​ប្រាប់​គាត់​ថា គាត់​ត្រូវ​យក​ឈ្នះ​លើ​ការ​ច្រឡោត​ខឹង។ គាត់​បាន​

ធានា​ថា ព្រះ​គ្រីស្ទ​នឹង​ប្រទាន​នូវ​ព្រះ​គុណ​ដល់​គាត់ ដើម្បី​ឲ្យ​មាន​សមត្ថភាព​

ទប់​ទម្លាប់​គាត់។ ដោយ​ជឿ​លើ​ព្រះ​ជាម្ចាស់ គាត់​បាន​ប្ដេជ្ញា​ចិត្ត​ចាប់​ផ្តើម​ជំពូក​

ថ្មី​ក្នុង​ជីវិត​របស់​គាត់។ ការ​នោះ​បាន​កើតឡើង​នា​ពេល​មួយ​ដែល​ពួក​គាត់​កំពុង​

តែ​ជួសជុល​ផ្ទះ​របស់​ខ្លួន។ លោក​ស្រី ម៉ារា ទើប​តែ​ដាក់​កម្រាល​ព្រំ និង​អំពូល​

ពិដាន​ថ្មី ដែល​គាត់​បាន​ព្យួរ​លើ​របៀង។ ដោយ​មិន​បាន​ដឹង​អំពី​អំពល​ថ្មី​លោក 

ចន បាន​មក​ផ្ទះ​ដោយ​លី​អ្វី​មួយ​លើ​ស្មា​គាត់។ ពេល​ដែល​គាត់​កាច់​ជ្រុង គាត់​

ក៏​បាន​ប៉ះ​អំពូល ហើយ​វា​ក៏​បាន​ធ្លាក់​បែក។

លោក ចន បាន​ត្រៀម​ខ្លួន​សម្រាប់​ការ​ឆ្លើយតប​ទូទៅ​របស់​ប្រពន្ធ​គាត់ ពាក្យ​

ពេចន៍​កំហឹង​ឥត​ល្ហែ និង​ការ​និយាយ​រិះគន់​ខ្លាំងៗ។ បុ៉ន្តែ ជា​ជាង​ប្រឈម​មុខ​

នឹង​ការ​ឆ្លើយ​តប​តាម​ធម្មតា​លោក ចន មាន​ការ​ភ្ញាក់​ផ្អើល​យ៉ាង​ខ្លាំង​នៅ​ពេល​

ដែល​មិន​ឮ​អ្វី​សោះ។ ផ្ទុយ​ទៅ​វិញ ប្រពន្ធ​របស់​គាត់​បាន​មើល​ពី​កាំ​ជណ្ដើរ 

ហើយ​គ្រាន់​តែ​និយាយ​យ៉ាង​សាមញ្ញ​ថា៖ «មិន​អី​ទេ​បង! មិន​អី​ទេ។ យើង​

អាច​ទិញ​អំពូល​ថ្មី​មួយ​ទៀត»។ ដោយ​មាន​ការ​ភាន់ភាំង និង​មាន​ការ​ភ្ញាក់​ផ្អើល​

លោក ចន ក៏​បាន​មើល​ទៅ​កាន់​គាត់។

«ម៉ារា មាន​បញ្ហា​អី​អូន?»។

គាត់​បាន​ឆ្លើយ​យ៉ាង​ស្ងប់​ស្ងាត់​ថា «ឱ​បង​អើយ! អូន​បាន​ជឿ​លើ​ព្រះ​យេស៊ូវ 

ហើយ​សូម​ឲ្យ​ទ្រង់​ព្យាបាល​អូន​នូវ​ការ​ច្រឡោត​ខឹង»។

ដោយ​នៅ​មាន​ការ​ភ្ញាក់​ផ្អើល និង​ការ​ឆ្លើយតប​ដែល​មិន​នឹក​ស្មាន​ដល់​របស់​

ប្រពន្ធ​គាត់​លោក ចន បាន​បន្លឺ​ថា «អើ បើ​ព្រះ​អង្គ​បាន​ព្យាបាល​អូន ឥឡូវ​

សូម​ចុះ​មក​ក្រោម ហើយ​អធិស្ឋាន​សម្រាប់​បង ដ្បិត​នោះ​ជា​អ្វី​ដែល​បង​ចង់​

បាន។ ប្រសិន​បើ​មាន​ចំណុច​ល្មម​គ្រប់​គ្រាន់​ក្នុង​សាសនា​នេះ ដើម្បី​ព្យាបាល​

ការ​ច្រឡោត​ខឹង​របស់​អូន នោះ​បង​ក៏​ចង់​បាន​សាសនា​នោះ​ដែរ»។ បន្ទាប់​ពី​

បាន​អធិស្ឋាន​អស់​ជា​ច្រើន​ឆ្នាំ ហើយ​នៅ​ថ្ងៃ​នោះ​លោក ចន ក៏​បាន​កែប្រែ​ចិត្ត។១

នៅ​ខាង​មុខ​ទៀត​យើង​នឹង​ឃើញ​អំពី​របៀប​នៃ​ចំណុច​សំខាន់​នៃ​ពាក្យ​ពេចន៍​

នៅ​ក្នុង​ផ្ទះ បុ៉ន្តែ​ដោយ​ឡែក​ពី​ភាព​ស្រស់​ស្អាត​នៃ​ជីវិត​នៃ​សេចក្តី​ស្រឡាញ់ នោះ​

ពាក្យ​ពេចន៍​គ្មាន​អំណាច​ទេ។ មាន​សាច់​រឿង​ជា​ច្រើន​អំពី​កូនៗ​ដែល​បះបោរ 

ប៉ុន្តែ​ក្រោយ​មក​ទៀត​មិន​អាច​បំភ្លេច​គំរូ​នៃ​សេចក្តី​ស្រឡាញ់ ដែល​មាន​ក្នុង​ជីវិត​

ម្ដាយ​ខ្លួន ហើយ​នៅ​ចុង​បញ្ចប់​ក៏​បាន​ថ្វាយ​ខ្លួន​ទៅ​កាន់​ព្រះ​គ្រីស្ទ។

អំំណាាច នៃ� កាារអធិិស្ឋាា �ន
អម​គ្នា​ជា​មួយ​នឹង​ជីវិត​ដែល​ស្រស់​ស្អាត ការ​អធិស្ឋាន​ក៏​ជះ​ឥទ្ធិពល​យ៉ាង​ខ្លាំង​

ក្នុង​ការ​នាំ​ឲ្យ​សមាជិក​គ្រួសារ​ទទួល​បាន​សេចក្តី​សង្គ្រោះ។ លោក អេប៉ាប្រាស 

ទំនង​ជា​បុគ្គល​ដែល​បាន​នាំ​ដំណឹង​ល្អ​ទៅ​កាន់​ទី​ក្រុង​កូ​ឡូស (កូឡូស ១:៧)។ 

គាត់​បាន​នៅ​ជា​មួយ​នឹង​សាវ័ក ប៉ុល នៅ​ពេល​ដែល​សាវ័ក ប៉ុល សរសេរ​សំបុត្រ​

ទៅ​កាន់​ក្រុម​ជំនុំ​កូឡូស។ សាវ័ក ប៉ុល សរសេរ​អំពី​លោក អេប៉ាប្រាស ថា៖ 

«អ្នក​អេប៉ាប្រាស ជា​បាវ​បម្រើ​នៃ​ព្រះ​គ្រីស្ទ ដែល​មក​ពី​ពួក​អ្នក​រាល់​គ្នា គាត់​សូម​

ជម្រាប​សួរ​មក​អ្នក​រាល់​គ្នា​ដែរ គាត់​ខំប្រឹង​អធិស្ឋាន​ជានិច្ច ឲ្យ​អ្នក​រាល់​គ្នា​បាន​

ឈរ​ជា​គ្រប់​លក្ខណ៍ ហើយ​ពេញ​ខ្នាត តាម​ព្រះ​ហឫទ័យ​នៃ​ព្រះ​គ្រប់​ជំពូក» 

(កូឡូស ៤:១២)។ ឪពុក​ខាង​ឯ​វិញ្ញាណ​កំពុង​តែ​ខំប្រឹង ឬ​ក៏ «តយុទ្ធ» (គខប) 

ក្នុង​ការ​អធិស្ឋាន​សម្រាប់​បង​ប្អូន​ក្រុម​ជំនុំ​កូ​ឡូស​ដែល​ជា​អ្នក​ជឿ ខណៈ​ពេល​

ដែល​គាត់​នៅ​ឃ្លាត​ពី​ពួក​គេ។ ដូច​គ្នា​ផង​ដែរ មិន​យូរ​ប៉ុន្មាន​បន្ទាប់​ពី​គាត់​បាន​

លើក​ឡើង​នូវ​ទុក្ខ​ព្រួយ​ដ៏​ខ្លាំង ទាក់​ទង​នឹង​ចំណុច​ពិត​ដែល​ថា​បង​ប្អូន​របស់​

គាត់ សាសន៍​យូដា មិន​ទាន់​បាន​ទទួល​សេចក្តី​សង្គ្រោះ​របស់​ព្រះ​គ្រីស្ទ (រ៉ូម 

៩:១-៣) សាវ័ក ប៉ុល មាន​ប្រសាសន៍​ថា «បង​ប្អូន​អើយ បំណង​ចិត្ត​ខ្ញុំ និង​

សេចក្ដី​ដែល​ខ្ញុំ​អង្វរ​ដល់​ព្រះ ឲ្យ​សាសន៍​អ៊ីស្រាអែល នោះ​គឺ​ឲ្យ​គេ​បាន​សង្គ្រោះ» 

(១០:១)។ មិន​ថា​យើង​មាន​ទេវវិទ្យា​យ៉ាង​ដូច​ម្ដេច​ទេ ទាក់​ទង​ទៅ​នឹង​ការ​ជ្រើស​

តាំង ក៏​យើង​ត្រូវតែ​ទទួល​ស្គាល់​ថា ព្រះ​ជាម្ចាស់​ប្រើ​ប្រាស់​ការអធិស្ឋាន​ជា​យាន 

ដើម្បី​នាំ​ឲ្យ​មនុស្ស​ទទួល​បាន​សេចក្ដី​សង្គ្រោះ។

ជា​ទូទៅ មាន​សង្គ្រាម​ដ៏​ធំ​កំពុង​កើត​ឡើង​សម្រាប់​ព្រលឹង​នៃ​សមាជិក​គ្រួសារ​

យើង។ ទោះ​បើ​ពេល​ខ្លះ​យើង​មិន​អាច​និយាយ​ទៅ​កាន់​ពួក​គាត់​អំពី​ព្រះ​ជាម្ចាស់​

បាន ក៏​យើង​នៅ​អាច​និយាយ​ទៅ​កាន់​ព្រះ​ជាម្ចាស់​អំពី​ពួក​គាត់​បាន​ដែរ។ លោក​

គ្រូ អហ្គស្ទីន អ័រិលឡីស៍ (Augustine Aurelius ឆ្នាំ៣៥៤–៤៣០) ដែល​ជា​

អ្នក​ដឹក​នាំ​ម្នាក់​នៅ​ទី​ក្រុង​ហិផផូ (Hippo) នៅ​ឯ​អាហ្វ្រិក​ខាង​ជើង គឺ​ជា​ទេវវិទូ​

ដែល​បាន​ជះ​ឥទ្ធិពល​យ៉ាង​ខ្លាំង​មួយ​រូប ក្នុង​ប្រវត្តិ​សាស្ត្រ​ក្រុម​ជំនំុ។ គាត់​បាន​

ទទួល​ឥទ្ធិពល​យ៉ាង​ខ្លាំង តាម​រយៈ​ការ​គោរព​បូជា​ចំពោះ​សាសនា និង​គំរូ​នៃ​

អ្នក​ម្ដាយ​របស់​គាត់​លោក​ស្រី ម៉ូនីកា ដែល​ជា​គ្រីស្ទ​បរិស័ទ​ម្នាក់។ ប៉ុន្តែ ការ​

នោះ​មិន​គ្រប់​គ្រាន់​ក្នុង​ការ​នាំ​ឲ្យ​គាត់​កែ​ប្រែ​ចិត្ត​បែរ​ទៅ​រក​ព្រះ​គ្រីស្ទ ឬ​ក៏​រារាំង​

គាត់​មិន​ឲ្យ​រស់នៅ​ជីវិត​បែប​អសីលធម៌​ទេ។ គឺ​កាល​គាត់​មាន​អាយុ​៣៣​ឆ្នាំ​ទើប​

គាត់​ពិត​ជា​បាន​ចុះចូល​ចំពោះ​ព្រះ​គ្រីស្ទ​មែន។ ក្នុង​សៀវភៅ​ជីវប្រវត្តិ​របស់​គាត់​

ដែល​មាន​ចំណង​ជើង​ថា «ការ​លន់តួ»២ គាត់​បាន​លើក​ឡើង​យ៉ាង​ក្បោះក្បាយ​

អំពី​ការ​ជះឥទ្ធិពល​នៃ​ការ​អធិស្ឋាន​របស់​អ្នក​ម្ដាយ​គាត់ ក្នុង​ការ​កែ​ប្រែ​ចិត្ត​របស់​

គាត់។ ជា​ការ​ដ៏​គួរ​ឲ្យ​ចាប់​អារម្មណ៍ វា​មិន​មែន​គ្រាន់​តែ​ការ​អធិស្ឋាន​របស់​គាត់​

ប៉ុណ្ណោះ​ទេ ប៉ុន្តែ​ក៏​មាន​រួម​នូវ​ជីវិត​គំរូ​របស់​គាត់​ផ្ទាល់ និង​ការ​អង្វរ​ឥត​ឈប់ឈរ​

របស់​ម្តាយ​គាត់​សូម​ឲ្យ​គាត់​កែ​ប្រែ​ជីវិត​រស់​នៅ​របស់​គាត់ ដែល​បាន​ជះឥទ្ធិពល​

យ៉ាង​ខ្លាំង​លើ​គាត់។ ព័ន្ធកិច្ច​លើ​ផែនដី​របស់​គាត់​ក៏​បាន​ឈាន​ដល់ទី​បញ្ចប់ 

ហើយ​គាត់​ក៏​បាន​ស្លាប់​ប៉ុន្មាន​ថ្ងៃ​បន្ទាប់​ពី​កូន​របស់​គាត់​បាន​កែ​ប្រែ​ចិត្ត។

ក្នុង​ការ​សិក្សា​អំពី​បេសកកម្ម​នៅ​អាស៊ី​ខាង​ត្បូង ឈ្មោះ​លោក​ស្កូដ័រ គឺ​ជា​

ឈ្មោះ​ដ៏​សំខាន់​មួយ។ លោក​បណ្ឌិត ចន ស្កូដ័រ (John Scudder) មាន​ស្រុក​

កំណើត​នៅ​ប្រទេស​អាមេរិក គាត់​បាន​មក​ប្រទេស​ស្រីលង្កា (Sri Lanka) 

ដើម្បី​ធ្វើ​ជា​បេសកជន ហើយ​បន្ទាប់​មក​ក៏​បាន​ទៅ​ប្រទេស​ឥណ្ឌា។ កូន​ទាំង​

ប្រាំពីរ​នាក់​របស់​គាត់​ក៏​បាន​ក្លាយ​ជា​បេសកជន​ផង​ដែរ។ លោក ចន បាន​

មាន​ប្រសាសន៍​ថា អ្នក​ម្ដាយ​នៃ​កូន​ទាំង​ប្រាំពីរ​នាក់​របស់​គាត់ គឺ​លោក​ស្រី 

ហ័រីអាត (Harriet) បាន​អធិស្ឋាន​ឲ្យ​កូន​គាត់​ចូល​នគរ​ព្រះ។ ប្រពន្ធ​គាត់​មាន​

ទម្លាប់​ចំណាយ​ពេល​នៅ​ថ្ងៃ​ខួប​កំណើត​កូន​នីមួយៗ ដោយ​ការ​តម​អាហារ និង​

អធិស្ឋាន​ឲ្យ​កូន​នោះ។ លោក​ស្រី Ida Scudder (១៨៧០-១៩៥៩) ដែល​

ជា​ចៅទួត​របស់​លោក ចន និង​លោក​ស្រី ហ័រីអាត បាន​បើក​មហា​វិទ្យាល័យ​

សាលា​ពេទ្យ និង​មន្ទីរ​ពេទ្យ វិលឡូរ ( Vellore Medical College) នៅ​ខេត្ត 

តា​មីល ណាឌូ ប្រទេស​ឥណ្ឌា​ខាង​ត្បូង ( Tamil Nadu, South India)។

ឪពុក​ម្ដាយ​ដែល​ជា​គ្រីស្ទ​បរិស័ទ​ត្រូវតែ​បង្កើត​របៀប​ណា​មួយ ដើម្បី​អធិស្ឋាន​

ឲ្យ​កូនៗ​របស់​ខ្លួន។ ខ្ញុំ​លើក​ឡើង «របៀប​ណា​មួយ» ពីព្រោះ​ការ​ធ្វើ​បែប​នោះ​

យើង​ងាយ​នឹង​ធ្វេស​ប្រហែស​ឲ្យ​វា​រំលង​ពី​គំនិត​យើង ហើយ​យើង​ក៏​អាច​ភ្លេច​

អធិស្ឋាន​ផង​ដែរ។ ដូច្នេះ យើង​ត្រូវ​តែ​បង្កើត​ទម្លាប់ ដែល​នឹង​ធានា​ថា​យើង​

នឹង​អធិស្ឋាន​សម្រាប់​កូនៗ​របស់​យើង។ នៅ​ពេល​ដែល​ឪពុកម្ដាយ​អធិស្ឋាន​

ជា​មួយ​គ្នា ការ​អធិស្ឋាន​សម្រាប់​កូនៗ​របស់​ខ្លួន​ក៏​ត្រូវ​តែ​មាន​ចំណែក​ដោយ​មិន​

អាច​រំលង​បាន ក្នុង​ពេល​នៃ​ការ​អធិស្ឋាន​នោះ។ ក្នុង​ចំណោម​សំបុត្រ​ទាំង​១៣​

របស់​សាវ័ក ប៉ុល គាត់​បាន​លើក​ឡើង​អំពី​ការ​ដែល​គាត់​អធិស្ឋាន​សម្រាប់​អ្នក​

ទទួល​សំបុត្រ​គាត់​១០​ក្រុម។ ប៉ុន្តែ សម្រាប់​លោក ធីម៉ូថេ ដែល​ជា​កូន​ខាង​ឯ​

វិញ្ញាណ​របស់​គាត់ គាត់​បាន​លើក​ឡើង​ថា​គាត់​បាន​អធិស្ឋាន «ទាំង​យប់​ទាំង​

ថ្ងៃ» (២ធីម៉ូថេ ១:៣) ។ ក្នុង​ជីវិត​អធិស្ឋាន​របស់​យើង យើង​ត្រូវ​អធិស្ឋាន​ជា​

គោល​សម្រាប់​ទាំង​កូន​ខាង​ឯ​សាច់​ឈាម និង​ដៃគូ​ជីវិត​របស់​យើង ក៏​ដូច​ជា​

កូន​ខាង​ឯ​វិញ្ញាណ​របស់​យើង​ផង​ដែរ។ យើង​គួរ​អធិស្ឋាន​សម្រាប់​ពួក​គាត់​ជា​

ប្រចាំ​ថ្ងៃ ទំនង​ជា​ច្រើន​ដង​ក្នុង​មួយ​ថ្ងៃ។ នៅ​ពេល​ដែល​កូនៗ​របស់​យើង​ចាក​

ចេញ​ពី​ផ្ទះ របៀប​មួយ​ដែល​យើង​អាច​បំពេញ​តួនាទី​ជា​ឪពុក​ម្ដាយ គឺ​តាម​រយៈ​

ការ​អធិស្ឋាន​សម្រាប់​ពួក​គាត់។ យើង​អាច​តាម​ដាន​ការ​វិភាគ​របស់​គាត់​តាម​

រយៈ​ការ​អធិស្ឋាន​របស់​យើង ហើយ​លើក​នូវ​តម្រូវ​ការ​របស់​ពួក​គាត់​ទៅ​កាន់​

ព្រះ​ជាម្ចាស់។ ហើយ​ប្រសិនបើ​ពួក​គាត់​មិន​ទាន់​បាន​កែ​ប្រែ​ចិត្ត​នៅ​ឡើយ នោះ​

យើង​អាច​អធិស្ឋាន​សូម​ឲ្យ​ពួក​គាត់​បាន​សង្គ្រោះ។

នៅ​ក្នុង​ជំពូក​១៣ ខ្ញុំ​នឹង​ពិភាក្សា​អំពី​ចំណុច​សំខាន់​នៃ​ការ​បង្រៀន​ព្រះ​បន្ទូល​

ក្នុង​ជីវិត​កូនៗ។

ដាាក់់   ព្រះ�ះ ជាាម្ចាា �ស់់មុន
ព្រះ​បន្ទូល​របស់​ព្រះ​យេស៊ូវ «ចូរ​ស្វែង​រក​នគរ នឹង​សេចក្ដី​សុចរិត​នៃ​ព្រះ​ជា​មុន​

សិន ទើប​គ្រប់​របស់​ទាំង​នោះ នឹង​បាន​ប្រទាន​មក​អ្នក​រាល់គ្នា​ថែម​ទៀត​ផង» 

(ម៉ាថាយ ៦:៣៣) គឺ​សម្រាប់​គ្រីស្ទ​បរិស័ទ​ទាំង​អស់​គ្នា ដែល​មាន​រួម​ទាំង​

អ្នក​ដឹក​នាំ។ គោល​ការណ៍​នៅ​ពី​ក្រោយ​ការ​ប្រឹក្សា​របស់​សាវ័ក ប៉ុល ទៅ​កាន់​

កូនៗ​ទាក់​ទង​ទៅ​នឹង​ការ​មើល​ថែ​ឪពុកម្ដាយ​ដែល​មាន​វ័យ​ចំណាស—់«នោះ​

ត្រូវ​ឲ្យ​កូន​ចៅ​នោះ​រៀន​ឲ្យ​ចេះ​គោរព​ប្រតិបត្តិ ដល់​ពួក​ផ្ទះ​ខ្លួន​ជា​ដើម» (១ធីម៉ូថេ 

៥:៤)—ក៏​ទាក់​ទង​ទៅ​នឹង​ឪពុកម្ដាយ​ផង​ដែរ។ នៅ​ពេល​ដែល​អ្នក​ដឹក​នាំ​អនុវត្ត​

គោល​ជំនឿ​គ្រីស្ទ​បរិស័ទ​នៅ​ក្នុង​ផ្ទះ​របស់​ខ្លួន ការ​នេះ​នាំ​ឲ្យ​មាន​ទំនុក​ចិត្ត​ក្នុង​

ការ​ដឹក​នាំ និង​ព័ន្ធកិច្ច​របស់​ពួក​គាត់។ យើង​លើក​ទឹក​ចិត្ត​ឲ្យ​សមាជិក​គ្រួសារ​

របស់​យើង​មាន​ការ​ប្ដេជ្ញា​ចិត្ត​ទាំង​ស្រុង​ចំពោះ​ព្រះ​ជាម្ចាស់ ហើយ​អស់​អ្នក​ដែល​

យើង​កំពង​តែ​ធ្វើ​ការ​ជា​មួយ​នឹង​ឃើញ​អំពី​ចំណុច​នេះ។ ដូច​ជា​អ្នក​ដឹក​នាំ​ដ៏​ល្អ 

ក្នុង​ការ​ថ្លែង​សន្ទរកថា​ដ៏​ល្បី​របស់​លោក យ៉ូស្វេ ទៅ​កាន់​សាសន៍​អ៊‌ីស្រាអែល 

គាត់​បាន​លើក​ទឹក​ចិត្ត​ឲ្យ​រាស្ត្រ​របស់​ព្រះអង្គ​មាន​ការ​ប្ដេជ្ញា​ចិត្ត​ទាំង​ស្រុង​ចំពោះ​

ព្រះ​ជាម្ចាស់៖ «ដូច្នេះ ឥឡូវ​នេះ ចូរ​កោត​ខ្លាច​ដល់​ព្រះ​យេហូវ៉ា ហើយ​គោរព​

ប្រតបត្តិ​ដល់​ទ្រង់​ដោយ​ចិត្ត​ស្មោះ​ត្រង់ ហើយ​ពិត​ប្រាកដ​ចុះ ចូរ​លះ​ចោល​អស់​

ទាំង​ព្រះ​ដែល​ពួក​ឰយុកោ​ឯង​បាន​គោរព​ប្រតិបត្តិ នៅ​ខាង​នាយ​ទន្លេ ហើយ​

នៅ​ស្រុក​អេស៊ីព្ទ​នោះ​ចេញ ត្រូវ​ឲ្យ​ឯង​រាល់​គ្នា​គោរព​ប្រតិបត្តិ​ដល់​ព្រះ​យេហូវ៉ា​

វិញ» (យ៉ូស្វេ ២៤:១៤)។ គាត់​បាន​អម​ការ​បបួល​គ្នា​នោះ​ជា​មួយ​នឹង​ការ​ប្ដេជ្ញា​

ចិត្ត​របស់​គាត់​ផ្ទាល់ ក្នុង​ការ​ធ្វើ​ដូចគ្នា​ជា​មួយ​នឹង​គ្រួសារ​របស់​គាត់​ដែរ៖ «តែ​ឯ​

អញ នឹង​ពួក​គ្រួ​អញ យើង​ទាំង​អស់​គ្នា​នឹង​គោរព​ប្រតិបត្តិ​ដល់​ព្រះ​យេហូវ៉ា​តែ​

មួយ​ប៉ុណ្ណោះ» (ខ១៥)។

ទោះ​ជា​យ៉ាង​ណា​ក៏​ដោយ​ក៏​អ្នក​ដឹក​នាំ​នៅ​តែ​ងាយ​ធ្លាក់​ចូល​ក្នុង​សេចក្តី​

ល្បួង ទាក់​ទង​នឹង​ការ​សម្រេច​ចិត្ត​សម្រាប់​គ្រួសារ ដែល​ទទួល​ឥទ្ធិពល​ពី​ស្តង់

ដា​លោកីយ៍ ហើយ​ប្រព្រឹត្តិ​ល្មើស​នឹង​ព្រះ​ហឫទ័យ​របស់​ព្រះ​ជាម្ចាស់។ វា​ជា​ការ​

ងាយ​ស្រួល​ណាស់​ក្នុង​ការ​ដែល​យើង​មើល​រំលង​ចំណុច​ពិត​ដែល​ថា ប្រសិន​

បើ​យើង​ដើរ​តាម​ផ្លូវ​របស់​ព្រះ​ជាម្ចាស់ នោះ​ព្រះ​អង្គ​នឹង​ប្រទាន​នូវ​រាល់​គ្រប់​អ្វីៗ​

ដែល​យើង​ត្រូវ​ការ ដើម្បី​ឲ្យ​ជីវិត​ល្អ​ប្រសើរ​ឡើង​ដែល​អាច​ទៅ​រួច​បាន។ យើង​

អាច​មាន​មហិច្ឆតា​សម្រាប់​ខ្លួន​ឯង និង​សម្រាប់​កូនៗ​របស់​យើង ដែល​ទំនង​

ជា​នឹង​នាំ​យើង ហើយ​និង​ពួក​គាត់​មាន​ភាព​អន់​ថយ​ក្នុង​ជីវិត​ខាង​ឯ​វិញ្ញាណ។ 

នៅ​ក្រោម​ឥទ្ធិពល​នៃ​សេចក្តី​ប្រាថ្នា សម្រាប់​ជោគជ័យ​លើ​ផែនដី​នេះ យើង​

ក៏​ទំនង​ជា​ភ្លេច​សំណួរ​នានា​របស់​ព្រះ​យេស៊ូវ៖ «ដ្បិត​បើ​មនុស្ស​ណា​នឹង​បាន​

លោកីយ៍​ទាំង​មូល តែ​បាត់​ព្រលឹង​ទៅ នោះ​តើ​មាន​ប្រយោជន៍អ្វី​ដល់​អ្នក​នោះ 

ឬ​តើ​មនុស្ស​នឹង​យក​អ្វី​ទៅ​ដូរ ឲ្យ​បាន​ព្រលឹង​ខ្លួន​វិញ?» (ម៉ាថាយ ១៦:២៦)។

យើង​មិន​អាច​សន្មត​ថា​អ្នក​ដឹក​នាំ​នឹង​ប្រតិបត្តិ​តាម​ជំនឿ​គ្រីស្ទ​បរិស័ទ​ជា​

ស្វ័យប្រវត្តិ​ជា​មួយ​នឹង​គ្រួសារ​របស់​ពួក​គាត់​បាន​ឡើយ។ សូម​អនុញ្ញាត​ឲ្យ​ខ្ញុំ​

លើក​ឡើង​នូវ​ឧទាហរណ៍​មួយ​ចំនួន ដែល​លើក​ឡើង​នូវ​ចំណុច​លំបាកៗ​មួយ​

ចំនួន​ដែល​អ្នក​ដឹក​នាំ​ប្រឈម​មុខ​ជា​មួយ។

នៅ​ពេល​ដែល​កូន​ប្រុស​កំពុង​រៀន ដើម្បី​ត្រៀម​ប្រលង ហើយ​ត្រូវ​ការ​ការ​

ណែនាំ​ពិសេស​ខ្លះៗ នោះ​ឪពុកម្ដាយ​មិន​សូវ​ជា​ខ្វល់​ក្នុង​ការ​ឲ្យ​គាត់​ទៅ​រៀន​គួរ​

បន្ថែម ដែល​ជាន់​គ្នា​នឹង​ម៉ោង​ថ្វាយ​បង្គំ​នៅ​ថ្ងៃ​អាទិត្យ—ជា​ថ្ងៃ​នៃ​ព្រះ​អម្ចាស់។ 

ពួក​គាត់​ក៏​ទំនង​ជា​ឲ្យ​កូន​ប្រុស​ខ្លួន​ឈប់​ចូល​រួម​ក្រុម​យុវជន​នៅ​ឯ​ព្រះវិហារ 

ពីព្រោះ​គាត់​ត្រូវ​ការ​រៀន។ ប្រាកដ​ណាស់ នៅ​ពេល​ដែល​ការ​ប្រលង​កាន់​តែ​

កៀក កូន​ប្រុស​នោះ​ទំនង​ត្រូវ​អាក់​ខាន​ការ​ជួបជុំ​ជា​មួយ​ក្រុម​យុវជន ហើយ​អាច​

នៅ​បន្ត​ទៅ​ចូល​រួម​កម្មវិធី​ថ្វាយ​បង្គំ​នៅ​ថ្ងៃ​អាទិត្យ។ ប៉ុន្តែ ការ​មិន​យក​ចិត្ត​ទុក​

ដាក់​ចំពោះ​ការ​ប្រកប​គ្នា​ដែល​មាន​តម្រូវ​ការ​យ៉ាង​ខ្លាំង​នេះ ពេល​ខ្លះ​កើត​ឡើង​

យូរ​មុន​ពេល​ប្រលង​ទៀត​ផង។ កូន​នោះ​ក៏​យល់​ឃើញ​ថា ការ​សិក្សា​សំខាន់​

ជាង​សុខ​ភាព​ខាង​ឯ​វិញ្ញាណ។ លោក​គ្រូ ឌី. អិល. មូឌី (D. L. Moody) បាន​

មាន​ប្រសាសន៍​ថា «ប្រសិន​បើ​ខ្ញុំ​ស្លាប់​យប់​នេះ ខ្ញុំ​នឹង​ជ្រើស​រើស​ឲ្យ​កូន​ខ្ញុំ​មាន​

សេចក្តី​សង្ឃឹម​របស់​ព្រះ​គ្រីស្ទ ជា​ជាង​មាន​លុយ​រាប់​លាន​ដុល្លារ។ ចំពោះ​ខ្ញុំ 

វា​ហាក់​បី​ដូច​ជា​ថា​ប្រសិន​បើ​យើង​មាន​មហិច្ឆតា​ខ្ពស់​ពេក​ក្នុង​ការ​ឲ្យ​ពួក​គាត់​

មាន​កេរ្តិ៍ឈ្មោះ ជា​ជាង​បង្រៀន​ពួក​គាត់​ឲ្យ​មាន​ជីវិត​ដែល​ពួក​គាត់​នឹង​រស់​នៅ​

អស់​កល្ប​ជានិច្ច។»៣

សូម​មើល​ឧទាហរណ៍​អំពី​របៀប​របស់​គ្រីស្ទ​បរិស័ទ​ទាក់​ទង​ទៅ​នឹង​ការ​

ថ្វាយ។ ដៃគ​ជីវិត​ដែល​មាន​វ័យ​ក្មេង​មួយគូ​កំពុង​តែ​រៀបចំ​ទិញ​ផ្ទះ។ ពួក​គាត់​

បាន​សន្សំ​លុយ​អស់​ជា​ច្រើន​ឆ្នាំ ដើម្បី​ធ្វើ​ការ​នោះ។ ពួក​គាត់​ក៏​បាន​រក​ឃើញ​

ផ្ទះ ដែល​ជា​ប្រភេទ​ផ្ទះ​ដែល​ពួក​គាត់​ចង់​បាន ធ្វើ​ជា​ផ្ទះ​របស់​ខ្លួន។ ពួក​គាត់​ក៏​

បាន​គណនា​ចំនួន​ទឹក​លុយ​ដែល​ពួក​គាត់​ត្រូវ​បង់​ថ្លៃ​ប្រាក់​កម្ចី ដែល​ពួក​គាត់​

នឹង​ត្រូវ​ខ្ចី ដើម្បី​ទិញ​ផ្ទះ​នោះ។ ពួក​គាត់​ក៏​ឃើញ​ថា មាន​តែ​មធ្យោបាយ​មួយ​

ដែល​ពួក​គាត់​អាច​នឹង​មាន​សមត្ថភាព​បង់​ថ្លៃ​ប្រាក់​ការ​កម្ចី គឺ​ពួក​គាត់​ត្រូវ​កាត់​

បន្ថយ​ការ​ថ្វាយ​ទៅ​កាន់​ព័ន្ធកិច្ច​របស់​ព្រះ​ជាម្ចាស់ និង​ជួយ​អ្នក​ក្រីក្រ។ ការ​នេះ​

ទាក់​ទង​នឹង​ការ​ដាក់​ដង្វាយ​របស់​ពួក​គាត់ ដែល​កាល​ពី​មុន​ពួក​គាត់​ធ្លាប់​រាប់​ថា 

ជា​ការ​ប្ដេជ្ញា​ចិត្ត​ដែល​មិន​អាច​ចរចា​បាន។ មាន​ក្មេង​ពី​ផ្ទះ​អ្នក​ក្រីក្រ​ម្នាក់ ដែល​

ពួក​គាត់​បាន​សម្រេច​ចិត្ត​ជួយ​ឧបត្ថម្ភ​ការ​រៀន​សូត្រ ដោយ​ជួយ​ចេញ​ថ្លៃ​យ៉ាង​

ក្រាស់​ជា​ប្រចាំ​ខែ។ តើ​ពួក​គាត់​នឹង​បោះបង់​ចោល​ផ្ទះ​ដោយ​ក្តី​ស្រមៃ​មួយ​នេះ 

ដោយ​បន្ត​នៅ​ឧបត្ថម្ភ​ទៀត​ដែរ​ឬ​ទេ? ដោយ​សារ​ការ​ថ្វាយ​ជា​ផ្នែក​មួយ​នៃ​ការ​

ចំណាយ​ដ៏​ជា​មូល​ដ្ឋាន​មួយ​របស់​គ្រីស្ទ​បរិស័ទ ដែល​មិន​អាច​ចរចា​បាន នោះ​

ដៃ​គូ​ជីវិត​នេះ​ក៏​បាន​សម្រេច​ចិត្ត​បោះបង់​ចោល​នូវ​អ្វី​ដែល​មើល​ទៅ​ហាក់​បី​ដូច​

ជា​ឱកាស​ដ៏​ល្អ។

មាន​ម៉ោង​កម្មវិធី​ទូរទស្សន៍​មួយ​ចំនួន​ដែល​ពេញ​ទៅ​ដោយ​ការ​រីករាយ ដែល​

គេ​ចាក់​ក្នុង​អំឡុង​ពេល​ម៉ោង​កូនៗ​នៅ​ផ្ទះ ដែល​អាច​ជា​ពេល​ដ៏​ល្អ​សម្រាប់​

គ្រួសារ។ ម៉ោង​កម្មវិធី​ទូរទស្សន៍​ដែល​ចាប់​អារម្មណ៍​ខ្លាំង​ជាង​គេ​បំផុត ក៏​អាច​

ជា​មាន​ក្នុង​អំឡុង​ម៉ោង​គ្រួសារ​ដ៏​សំខាន់​បំផុត​ផង​ដែរ។ វា​ជា​រឿង​ល្អ​ក្នុង​ការ​

ដែល​សមាជិក​គ្រួសារ​មើល​កម្មវិធី​ទូរទស្សន៍​ល្អៗ (ខ្ញុំ​ផ្ទាល់​ចូល​ចិត្ត​មាន​ឱកាស​

មើល​ការ​ទាត់​បាល់ ឬ​ក៏​រឿង​ស៊ើប​អង្កេត) ប៉ុន្តែ​វា​ជា​រឿង​ដ៏​សំខាន់​ណាស់​ដែល​

គ្រួសារ​ត្រូវតែ​ទទួល​ស្គាល់​ថា ការ​មើល​កម្មវិធី​ទូរទស្សន៍​ណា​ដែល​ពួក​គាត់​

ចូល​ចិត្ត គឺ​ជា​រឿង​សំខាន់​ទី២។ វា​មិន​ត្រូវ​បង្ខាំង​ពេល​វេលា​នៃ​ការ​អធិស្ឋាន​ជា​

គ្រួសារ ឬ​ក៏​សកម្មភាព​ណា​ផ្សេង​ទៀត​ដែល​សំខាន់ ដែល​មាន​ដូច​ជា​ការ​ជួប​ជុំ​

គ្នា​នៅ​ព្រះ​វិហារ ឬ​ក៏​ការ​ជួប​ជុំ​ក្រុម​តូច ដែល​គ្រួសារ​ជា​សមាជិក​នៅ​ក្រុម​នោះ។ 

ឪពុក​ម្ដាយ​ទំនង​ជា​ត្រូវ​ផ្អាក​ការ​មើល​ការ​ប្រកួត​ដ៏​សំខាន់​ណា​មួយ ដែល​គេ​

កំពុង​តែ​ចាក់​លើ​ទូរទស្សន៍ ដោយ​សារ​ពួក​គាត់​ត្រូវ​ទៅ​លេង​បុគ្គល​ដែល​មាន​

តម្រូវ​ការ​ម្នាក់​នៅ​ឯ​មន្ទីរ​ពេទ្យ។ ពេល​ខ្លះ ក៏​អាច​មាន​អ្នក​មក​លេង​ផ្ទះ ខណៈ​

ពេល​ដែល​ពួក​គាត់​កំពុង​តែ​មើល​ដល់​ពាក់​កណ្ដាល​ទី​នូវ​ខ្សែ​ភាពយន្ត​ដែល​

ពួក​គាត់​ចូល​ចិត្ត​មើល​ដែរ។ ឪពុកម្ដាយ​ក៏​សម្រេច​ចិត្ត​បិទ​ទូរទស្សន៍​ចោល។ 

នៅ​ពេល​ដែល​កូនៗ​ឃើញ​អំពី​ការ​ដែល​ឪពុកម្ដាយ​លះបង់​ដូច្នោះ នោះ​ពួក​

គាត់​នឹង​ឃើញ​ថា មាន​អ្វី​ខ្លះ​សំខាន់​នៅ​ក្នុង​ផ្ទះ​របស់​ខ្លួន។

ប្រសិន​បើ​យើង​ភ្លេច​ថា​ព័ន្ធកិច្ច​របស់​ព្រះ​គ្រីស្ទ​បាន​បំផ្លាញ​របាំង​មនុស្ស នោះ​

យើង​អាច​បដិសេធ​សេចក្តី​បង្រៀន​តាម​ព្រះ​គម្ពីរ​ដ៏​អស្ចារ្យ ទាក់​ទង​នឹង​ភាព​ស្មើ​

គ្នា ដោយ​រារាំង​កូន​យើង​មិន​ឲ្យ​មាន​មិត្ត​ភាព​ជា​មួយ​នឹង​អស់​អ្នក​ដែល​យើង​រាប់​

ថា​មាន​ឋានៈ​ទាប​ជាង​យើង។ លោក​គ្រូ មូឌី បាន​ប្រាប់​អំពី​រឿង​ដ៏​គួរ​ឲ្យ​សោក​

ស្ដាយ​មួយ ដែល​ស្ត្រី​ម្នាក់​បាន​ប្រាប់​គាត់​អំពី​កូន​ប្រុស​តែ​មួយ​គត់​របស់​គាត់។ 

កូន​នោះ​មាន​ចំណែក​ក្នុង​ព័ន្ធកិច្ច​ផ្សាយ​ដំណឹង​ល្អ​ជា​មួយ​នឹង​ក្រុម Young 

Men’s Christian Association (YMCA) ហើយ​និង​ចេញ​ចែក​ខិត្តប័ណ្ណ​

តាម​ផ្លូវ។ ម្ដាយ​កូន​ប្រុស​នោះ​មាន​មហិច្ឆតា​ចង់​ឲ្យ​កូន​គាត់​បង្កើត​កេរ្តិ៍ឈ្មោះ​

សម្រាប់​ខ្លួន​ឯង ហើយ​ចង់​ឲ្យ​កូន​គាត់​ចំណាយ​ពេល​បង្កើត​ទំនាក់​ទំនង​ជា​មួយ​

នឹង​អស់​អ្នក​ដែល​មាន​ឋានៈ​ខ្ពស់​ក្នុង​សង្គម។ អ្នក​ម្ដាយ​នោះ​បាន​គិត​ថា ការ​ធ្វើ​

បែប​នោះ​ទាប​ជាង​កិត្តិយស​របស់​កូន​គាត់ ទាក់​ទង​នឹង​ការ​រាប់​អាន​ជា​មួយ​អ្នក​

ក្រ ទាក់​ទង​នឹង​ការ​រាប់​អាន​ជា​មួយ​នឹង​យុវជន​ក្រីក្រ​នៅ​ក្នុង​ក្រុម YMCA។ គាត់​

ចង់​ឲ្យ​កូន​គាត់​ឈប់​ទៅ​ទី​នោះ ប៉ុន្តែ​កូន​គាត់​មិន​ព្រម​ឈប់​ទៅ។ ដូច្នេះ គាត់​

ក៏​វេច​បង្វេច​ឲ្យ​កូន​គាត់​ទៅ​រៀន​សាលា​ឆ្ងាយ។ ចេញ​ពី​កន្លែង​នោះ គាត់​ក៏​បាន​

ទៅ​រៀន​នៅ​មហា​វិទ្យាល័យ យិល (Yale University) ដែល​ជា​សាលា​ដ៏​ថ្លៃថ្នូរ​

មួយ ហើយ​នៅ​ទីនោះ​គាត់​ក៏​បាន​បាត់​បង់​ជំនឿ​គាត់។

នៅ​ពេល​ដែល​ម្ដាយ​ឃើញ​ការ​នោះ គាត់​ក៏​សរសេរ​សំបុត្រ​ផ្ញើ​ទៅ​កូន​គាត់​ជា​

ញឹកញាប់ ដោយ​ព្យាយាម​អំពាវនាវ​ឲ្យ​កូន​គាត់​ត្រឡប់​មក​ជំនឿ​វិញ។ ប៉ុន្តែ វា​

មិន​មាន​ប្រយោជន៍​ទេ។ ឪពុក​ម្ដាយ​កូន​នោះ​មិន​បាន​ឮ​ដំណឹង​ពី​គាត់​អស់​រយៈ​

ពេល​២​ឆ្នាំ។ ក្រោយ​មក​ទៀត ពួក​គាត់​ក៏​បាន​ទទួល​ដំណឹង​ថា​កូន​គាត់​នៅ​ទី​

ក្រុង​ឈីកាហ្គោ (Chicago)។ បន្ទាប់​ពី​បាន​ចាប់​ផ្ដើម​ទំនាក់​ទំនង​ជា​មួយ​នឹង​

កូន​គាត់​វិញ ឪពុក​ក៏​បាន​ឲ្យ​លុយ​ជា​ច្រើន​ទៅ​កាន់​កូន​គាត់​ជា​ដើម​ទុន​ចាប់​

ផ្ដើម​រក​ស៊ី។ ពួក​គាត់​បាន​គិត​ថា ការ​ធ្វើ​បែប​នោះ​នឹង​ផ្លាស់​ប្ដូរ​កូន​គាត់ ប៉ុន្តែ​វា​

មិន​បាន​ធ្វើ​ទេ។ លើក​ចុង​ក្រោយ​ដែល​ពួក​គាត់​បាន​ឮ​អំពី​កូន​ខ្លួន គឺ​នៅ​ពេល​

ដែល​គាត់​បាន​លង់​ទឹក​ស្លាប់​នៅ​ក្នុង​ទន្លេ មីឆីហ្គិន (Lake Michigan)។ អ្នក​

ម្ដាយ​នោះ​មាន​វិប្បដិសារី​យ៉ាង​ខ្លាំង ប៉ុន្តែ​វា​ហួស​ពេល​ហើយ!៤

ឪពុក​ម្ដាយ​ក៏​បាន​ធ្វើ​ខុស​ស្រដៀង​នោះ​ដែរ នៅ​ពេល​ដែល​ពួក​គេ​បដិសេធ​

ជម្រើស​របស់​កូន​ប្រសុ​ខ្លួន ទាក់ទង​នឹង​ការ​ជ្រើសរើស​គស្រករ​ជីវិត ពី​ព្រោះ​នាង​

កើត​ចេញ​ពី​គ្រួសារ ដែល​គេ​រាប់​ថា មាន​ឋានៈ​អន់​ជាង​ខ្លួន​ក្នុង​សង្គម។ នារ​នោះ​

គឺ​ជា​គ្រីស្ទ​បរិស័ទ​ដ​ល្អ​ម្នាក់ ហើយ​ក៏​សម​នឹង​គាត់​គ្រប់​ចំណុច។ បុ៉ន្តែ ទស្សនៈ​

នៃ​ឋានៈ​សង្គម​បាន​ធ្វើ​ឲ្យ​គ្រួសារ​នោះ​ខ្វាក់​មើល​មន​ឃើញ​គន្លះឹ​គោល​ការណ៍​

ព្រះ​គម្ពីរ​មួយ។ ការ​សម្រេច​ចិត្ត​ប្រឆាំង​នឹង​គោល​ការណ៍​នោះ​គឺ​បាន​បង្ហាញ​ថា៖ 

ចំពោះ​គ្រួសារ​នេះ ឋានៈ​សង្គម​សំខាន់​ជាង​ព្រះ​ជាម្ចាស និង​គោល​ការណ៍​នានា​

របស់​ទ្រង់។



ព្រះជាម្ចា

37

កាារ អធិិស្ឋាា �ន
ចំណុច​សម្គាល់​ដែល​ងាយ​ឃើញ​មួយ​អំពី​ភាព​ខ្ពង់ខ្ពស់​របស់​ព្រះ​ជាម្ចាស់​នៅ​

ក្នុង​ផ្ទះ​គ្រីស្ទ​បរិស័ទ​គឺ​ការ​អធិស្ឋាន។ ទោះ​ជា​យ៉ាង​ណា​ក៏​ដោយ ក៏​ការ​អធិស្ឋាន​

មិន​កើត​ឡើង​ដោយ​ឯងៗ​នោះ​ទេ។ យើង​ត្រូវ​តែ​ធ្វើ​ឲ្យ​វា​កើត​ឡើង។ នៅ​ត្រង់​

ចំណុច​នេះ ខ្ញុំ​ចង់​សរសេរ «សូម​ចំណាយ​ពេល​អធិស្ឋាន» ប៉ុន្តែ​ខ្ញុំ​កំពុង​តែ​

និយាយ​ថា «សូម​ញែក​ពេល​ដើម្បី​អធិស្ឋាន»។ យើង​ត្រូវ​តែ​សង្វាត​ដេញ​តាម 

យ៉ាង​សកម្ម ក្នុង​ការ​ផ្ដល់​អាទិភាព​នៃ​ការ​អធិស្ឋាន​នៅ​ផ្ទះ ហើយ​ញែក​ពេល​

វេលា​ដើម្បី​ការ​នោះ​ដែរ។

ប្រភេទ​នៃ​ការ​អធិស្ឋាន​ដ៏​សាមញ្ញ​បំផុត​នៅ​ក្នុង​ផ្ទះ​គឺ ការ​អធិស្ឋាន​តែ​ម្នាក់​

ឯង​ដោយ​ផ្ទាល់​ជា​សម្ងាត់។ នេះ​គឺ​ជា​បរិបទ​ដែល​ព្រះ​យេស៊ូវ​បាន​ប្រើ​ប្រាស់ 

នៅ​ពេល​ដែល​ព្រះ​អង្គ​សព្វ​ព្រះ​ហឫទ័យ​ចង់​បង្រៀន​អំពី​ការ​អធិស្ឋាន​ដ៏​ពិត។ 

ព្រះ​អង្គ​បាន​មាន​បន្ទូល​ថា «តែ​ឯ​អ្នក កាល​ណា​អធិស្ឋាន នោះ​ត្រូវ​ឲ្យ​ចូល​

ទៅ​ក្នុង​បន្ទប់ ហើយ​បិទទ្វារ រួច​អធិស្ឋាន​ដល់​ព្រះ​វរបិតា​នៃ​អ្នក ដែល​ទ្រង់​គង់​

នៅ​ទី​លាក់​កំបាំង​ចុះ» (ម៉ាថាយ ៦:៦)។ ក្នុង​អំឡុង​ពេល​នេះ ដូច​ដែល​ខ្ញុំ​បាន​

លើក​ឡើង​នៅ​ខាង​លើ យើង​អធិស្ឋាន​សម្រាប់​សមាជិក​គ្រួសារ​យើង។ ទម្លាប់​

នៃ​ការ​ដែល​បុគ្គល​ណា​ម្នាក់​នៅ​តែ​ឯង ហើយ​អធិស្ឋាន​ទៅ​កាន់​ព្រះ​ជាម្ចាស់ គឺ​

ជា​ចំណុច​សម្គាល់​មួយ​អំពី​ផ្ទះ ដែល​ជា​ផ្ទះ​របស់​គ្រីស្ទ​បរិស័ទ។ កាល​ខ្ញុំ​នៅ​ជា​

កុមារ ដែល​បាន​ចូល​រួម​ការ​បោះ​ជំរុំ​ព្រះ​គម្ពីរ ជា​មួយ​នឹង​គ្រួសារ​របស់ខ្ញុំ ខ្ញុំ​បាន​

ឮ​អំពី​ការ​ដែល​លោក ហ័របឺធ អែម (Herbert Epp) និយាយ​អំពី​លោក ស៊ី

អូដ័រ អែម (Theodore Epp) ដែល​ត្រូវ​ជា​ឪពុក​របស់​គាត់ ហើយ​ក៏​ជា​អ្នក​ចាប់​

ផ្ដើម​ផ្សាយ​កម្ម​វិធី​វិទ្យុ​ឈ្មោះ​ថា​ការ​ត្រឡប់​ទៅ​រក​ព្រះ​គម្ពីរ​វិញ (Back to the 

Bible Broadcast)។ គាត់​បាន​មាន​ប្រសាសន៍​ថា មាន​ពេល​ជា​ច្រើន​ដង​ដែល​

ឪពុក​របស់​គាត់​បាន​ចំណាយ​ពេល​នៅ​ក្នុង​បន្ទប់​ដោយ​បិទទ្វារ។ កូនៗ​ដឹង​ថា 

ពួក​គាត់​មិន​គួរ​ទៅ​រំខាន​ឪពុក​ខ្លួន​ក្នុង​អំឡុង​ពេល​នោះ​ឡើយ ដោយ​សារ​គាត់​

កំពុង​តែ​អធិស្ឋាន។ ខ្ញុំ​ក៏​មាន​ការ​ចងចាំ​ស្រដៀង​គ្នា​នោះ អំពី​អ្នក​ម្ដាយ និង​ជីទួត​

របស់​ខ្ញុំ​ផង​ដែរ។ ពេល​ដែល​ខ្ញុំ​ទៅ​នៅ​ផ្ទះ​តាយាយ​របស់​ខ្ញុំ ពេល​ខ្លះ​ខ្ញុំ​ត្រូវ​ការ​ប្រើ​

ប្រាស់​បន្ទប់​ទឹក​នៅ​ពេល​ព្រឹក​ព្រលឹម មុន​ថ្ងៃ​រះ។ ខ្ញុំ​ត្រូវ​ដើរ​កាត់​បន្ទប់​យាយតា​

ខ្ញុំ ហើយ​ខ្ញុំ​ក៏​តែង​តែ​ឃើញ​យាយ​របស់​ខ្ញុំ​កំពុង​លុត​ជង្គង់​អធិស្ឋាន នៅ​ក្បែរ​គ្រែ​

របស់​គាត់​ដោយ​គ្រប​ក្បាល។ ខ្ញុំ​ក៏​បាន​ឃើញ​អ្នកម្ដាយ​របស់​ខ្ញុំ​ធ្វើការ​នោះ​ដូច​

គ្នា​ផង​ដែរ ខ្ញុំ​តែង​តែ​ឃើញ​គាត់​លុត​ជង្គង់​ជា​រៀង​រាល់​ព្រឹក។

ខ្ញុំ​ជឿ​ជាក់​ថា ការ​អធិស្ឋាន​គឺ​ជា​ចំណុច​ដ៏​សំខាន់​បំផុត​ដែល​យើង​ធ្វើ​នៅ​

លើ​ផែនដី​នេះ។ កូនៗ​របស់​យើង​និង​ទទួល​ស្គាល់​ការ​នេះ នៅ​ពេល​ដែល​ពួក​

គាត់​មើល​ឃើញ​ភាព​ម៉ឺងម៉ាត់​ដែល​យើង​ធ្វើ ទាក់​ទង​នឹង​ការ​អធិស្ឋាន។ ការ​

នេះ​លើក​ទឹក​ចិត្ត​ឲ្យ​ពួក​គាត់​គោរព និង​ថ្វាយ​ព្រះ​កិត្តិយស​ដល់​ព្រះ​ជាម្ចាស់។

ជា​រឿយៗ អ្នក​ម្ដាយ​ដែល​មាន​កូន​តូចៗ​មាន​ការ​ពិបាក​ក្នុង​ការ​ញែក​ពេល​

វេលា​ដែល​មាន​ការ​ផ្ចិតផ្ចង់​សម្រាប់​អធិស្ឋាន។ ពួក​គាត់​ត្រូវ​តែ​ប្រើ​ប្រាស់​ការ​

ច្នៃប្រឌត​របស់​ខ្លួន​ក្នុង​ការ​រក​ពេល​វេលា​ដែល​សមរម្យ។ មាន​ពេល​មួយ ខ្ញុំ​បាន​

សួរ​មិត្ត​ភក្តិ​របស់​ខ្ញុំ​ម្នាក់​ដែល​មាន​វ័យ​ក្មេង ដែល​មាន​កូន​តូចៗ​ពីរ​នាក់ អំពី​

របៀប​ដែល​ប្រពន្ធ​របស់​គាត់​រក​ពេល​វេលា​ញែក ដើម្បី​អធិស្ឋាន។ គាត់​បាន​

ប្រាប់​ខ្ញុំ​ថា នៅ​ពេល​ដែល​កូនៗ​របស់​គាត់​គេង​ពេល​ថ្ងៃ ភ្លាម​នោះ​ប្រពន្ធ​របស់​

គាត់​នឹង​ឆក់​យក​ឱកាស ដើម្បី​មាន​ពេល​តែ​ម្នាក់​ឯង​ជា​មួយ​នឹង​ព្រះ​ជាម្ចាស់។ 

មាន​ស្ត្រី​ម្នាក់​បាន​ចាប់​អារម្មណ៍​យ៉ាង​ខ្លាំង​លើ​អ្នក​ជិត​ខាង​របស់​គាត់។ អ្នក​

ជិត​ខាង​នោះ​ជា​ម្ដាយ​ដែល​មាន​កូន​ច្រើន ដែល​ហាក់​បី​ដូច​ជា​ថា គាត់​មាន​

អត្តចរិត​ដែល​បង្ហាញ​ថា​គាត់​មាន​ទំនាក់​ទំនង​យ៉ាង​ស្និទ្ធស្នាល​ជា​មួយ​នឹង​

ព្រះ​ជាម្ចាស់។ ស្ត្រី​ម្នាក់​នោះ​ក៏​បាន​សួរ​អ្នក​ជត​ខាង​របស់​គាត់​អំពី​របៀប​ដែល​

គាត់​អាច​ធ្វើ​ការ​នោះ​បាន។ អ្នក​ជិត​ខាង​នោះ​ក៏​បាន​ចង្អុល​អាវ​ចុងភៅ​ដែល​

គាត់​តែង​តែ​ពាក់។ គាត់​បាន​លើក​ឡើង​ថា នៅ​ពេល​ដែល​គាត់​អង្គុយ​លើ​កៅអី​

ជាក់​លាក់​ណា​មួយ ហើយ​យក​អាវ​ចុងភៅ​គ្រប​ក្បាល​គាត់ នោះ​កូនៗ​ដឹង​ថា 

គាត់​កំពុង​តែ​អធិស្ឋាន។ មាន​ច្បាប់​មួយ​នៅ​ក្នុង​ផ្ទះ​ដែល​ថា កូនៗ​ត្រូវតែ​នៅ​

ស្ងៀម​នៅ​ពេល​នោះ។

កូនៗ​ត្រូវ​តែ​ដឹង​ថា ឪពុកម្ដាយ​របស់​ខ្លួន​ញែក​ពេល​អធិស្ឋាន ពី​ព្រោះ​ចំពោះ​

ពួក​គាត់​ព្រះ​ជាម្ចាស់​សំខាន់។ ដោយ​អចេតនា ពួក​គាត់​ជ្រួត​ជ្រាប​គំនិត​នៃ​

ការ​អធិស្ឋាន​ផ្ទាល​ខ្លួន​ថា​ជា​អាទិភាព​ដ៏​សំខាន់​មួយ​នៃ​ជីវិត។ ការ​នេះ​នឹង​

ក្លាយ​ជា​ការ​លើក​ទឹក​ចិត្ត​ដល់​ពួក​គាត់​ឲ្យ​ក្លាយ​ជា​មនុស្ស​ដែល​អធិស្ឋាន​ផង​

ដែរ។ មាន​ពេល​មួយ «ទ្រង់​កំពុង​តែ​អធិស្ឋាន​នៅ​កន្លែង១ លុះ​ទ្រង់​ឈប់​

ហើយ នោះ​សិស្ស​ម្នាក់​ទូល​ថា “ព្រះ​អម្ចាស់​អើយ សូម​ទ្រង់​បង្រៀន​យើង​

ខ្ញុំ ឲ្យ​ចេះ​អធិស្ឋាន​ផង ដូច​ជា​លោក​យ៉ូហាន​បាន​បង្រៀន​ដល់​សិស្ស​លោក​

ដែរ”» (លូកា ១១:១)។ សំណួរ​នោះ​ក៏​បាន​បណ្ដាល​ឲ្យ​ព្រះ​យេស៊ូវ​បង្រៀន​

ពួក​គាត់​អំពី​ការ​អធិស្ឋាន​នៃ​ព្រះ​អម្ចាស់ (ខ២-៤)។ ការ​ដែល​ពួក​សិស្ស​ឃើញ​

ព្រះ​យេស៊ូវ​អធិស្ឋាន​ក៏​បាន​ជំរុញ​ឲ្យ​ពួក​គាត់​ប្រាថ្នា​ចង់​ក្លាយ​ជា​មនុស្ស​ដែល​

អធិស្ឋាន​ផង​ដែរ។

ដប់​បួន​ជំពូក​ដំបូង​នៃ​កណ្ឌ​គម្ពីរ​កិច្ចការ​ផ្ដល់​ជូន​យើង​នូវ​ការ​ឃើញ​ខ្លះៗ​នៃ​

ជីវិត​ក្រុម​ជំនុំ​សម័យ​ដំបូង។ មាន​ការ​លើក​ឡើង​អំពី​ការ​អធិស្ឋាន​២២​ដង​នៅ​

ក្នុង​ជំពូក​ទាំង​នោះ ហើយ​ការ​អធិស្ឋាន​ភាគ​ច្រើន​គឺ​ជា​ការ​អធិស្ឋាន​ជុំ​គ្នា។ 

ប្រសិន​បើ​ការ​អធិស្ឋាន​ជុំគ្នា​សំខាន់​ខ្លាំង​ណាស់​ក្នុង​ជីវិត​ក្រុម​ជំនុំ ដាច់​ខាត​វា​ក៏​

ត្រូវ​តែ​សំខាន់​ណាស់​ដែរ ក្នុង​ក្រុម​នីមួយៗ​ជា​មូលដ្ឋាន​នៃ​ក្រុម​ជំនុំ—គឺ​គ្រួសារ។ 

ទម្លាប់​នៃ​ការ​ដែល​ដៃគូ​ជីវិត​អធិស្ឋាន​ជា​មួយ​គ្នា​ឲ្យ​បាន​ទៀង​ទាត់ និង​ការ​ដែល​

ឪពុក​ម្ដាយ​អធិស្ឋាន​ជា​មួយ​នឹង​កូនៗ​របស់​ខ្លួន គឺ​ជា​ទិដ្ឋភាព​ដ៏​សំខាន់​មួយ​នៃ​

អត្តសញ្ញាណ និង​ភាព​នឹងនរ​ក្នុង​គ្រួសារ។ យើង​ក៏​គួរ​អធិស្ឋាន​ជា​មួយ​គ្នា​នៅ​

ឯ​កម្មវិធី​គ្រួសារ​ពិសេសៗ ហើយ​នៅ​ពេល​ដែល​គ្រួសារ​ប្រឈម​មុខ​នឹង​ភាព​

លំបាក​ដែរ។ ក្រុម​គ្រួសារ​គួរតែ​យល់​ថា ការ​អធិស្ឋាន​គឺ​មិន​មែន​គ្រាន់​តែ​ជា​

ក្បួន​នោះ​ទេ តែ​ផ្ទុយ​ទៅ​វិញ គឺ​ជា​ទិដ្ឋភាព​ដ៏​សំខាន់​មួយ​នៃ​ការ​ប្រារព្ធ។ ការ​

អធិស្ឋាន​មុន​ចាប់​ផ្ដើម​ចេញ​ដំណើរ​ដ៏​វែង​ឆ្ងាយ ឬ​ក៏​មុន​សមាជិក​គ្រួសារ​ណា​

ម្នាក់​ចេញ​ដំណើរ​សម្រាប់​កម្មវិធី​សំខាន់​ណា​មួយ ក៏​ជា​ការ​ជួយ​សម្របសម្រួល​

ព្រះ​ពរ​របស់​ព្រះ​ជាម្ចាស់​សម្រាប់​ដំណើរ ឬ​ក៏​កម្មវិធី​នោះ។ វា​ក៏​ជា​ការ​បង្ហាញ​ថា 

ព្រះ​ជាម្ចាស់​គឺ​ជា​អង្គ​ដែល​យើង​ទទួល​ជំនួយ ក្នុង​ពេល​វេលា​ដ៏​សំ​ខាន់ៗ​ដែរ។

កាល​កូន​ប្រុស​ខ្ញុំ​នៅ​វ័យ​ជំទង់ គាត់​បាន​លេង​កីឡា។ យើង​មាន​ទម្លាប់​

អធិស្ឋាន​ជា​មួយ​គាត់ មុន​គាត់​ចេញ​ទៅ​ប្រកួត។ មាន​ថ្ងៃ​មួយ ខ្ញុំ​បាន​ឌុប​គាត់​

ទៅ​កន្លែង​ប្រកួត ប៉ុន្តែ​ខ្ញុំ​បាន​ភ្លេច​អធិស្ឋាន​ជា​មួយ​គាត់។ ដល់​ពេល​ដែល​ខ្ញុំ​

កំពុង​តែ​បើកបរ គាត់​បាន​សួរ​ខ្ញុំ​ថា «តើ​ប៉ា​អាច​អធិស្ឋាន​ឲ្យ​កូន​បាន​ទេ?»។ 

គាត់​បាន​ទទួល​ស្គាល់​ថា ការ​ថ្វាយ​ការ​ប្រកួត​ទៅ​កាន់​ព្រះ​អម្ចាស់ គឺ​ជា​ផ្នែក​

ដ៏​សំខាន់​មួយ​នៃ​ជីវិត​គាត់។

នៅ​ពេល​ដែល​កូនៗ​ធំធាត់​ឡើង ពួក​គាត់​នឹង​មិន​ភ្លេច​ថា អត្តសញ្ញាណ 

និង​សុវត្ថិភាព​របស់​គាត់​ក្នុង​នាម​ជា​កូន​មាន​ការ​វេច​ខ្ចប់​ក្នុង​ការ​អធិស្ឋាន​ទៅ​

កាន់​ព្រះ​ជាម្ចាស់។ ពេល​ខ្លះ នៅ​ពេល​ដែល​ពួក​គាត់​កំពុង​ឆ្លងកាត់​វ័យ​បះបោរ 

ហើយ​មាន​ការ​ល្បង​ចង់​បោះ​បង់​ជំនឿ​ចោល អនុស្សាវរីយ៍​នៃ​ពេល​វេលា​ដ៏​ល្អ​

ទាំង​នោះ​ជា​មួយ​នឹង​ព្រះ​ជាម្ចាស់ បែប​ជា​គ្រួសារ នឹង​ធ្វើ​ឲ្យ​ពួក​គាត់​មាន​ការ​

ពិបាក​ក្នុង​ការ​បោះ​បង់​ជំនឿ​ដែល​ខ្លួន​ធ្លាប់​មាន​តាំង​ពី​ក្មេង​ចោល។ ទោះ​បើ​

ពួក​គាត់​បាន​បោះ​បង់​ចោល​អស់​មួយ​រយៈ​ក៏​ដោយ ក៏​អនុស្សាវរីយ៍​ទាំង​នោះ​

អាច​កេះ​ឲ្យ​គាត់​ត្រឡប់​បែរ​ទៅ​រក​ព្រះ​ជាម្ចាស់​វិញ​ដែរ។ ខ្ញុំ​ប្រាកដ​ថា លោក​អ្នក​

ក៏​ស្គាល់​កូនៗ​ដែល​បាន​បែរ​ចេញ​ពី​ព្រះ​ជាម្ចាស់ ប៉ុន្តែ​ពួក​គាត់​ក៏​នៅ​ស្នើ​សូម​ឲ្យ​

ឪពុកម្ដាយ​ខ្លួន​អធិស្ឋាន​ឲ្យ​ពួក​គាត់ ពេល​ដែល​ពួក​គាត់​មាន​តម្រូវការ​ពិសេស។

យើង​ក៏​មិន​គួរ​ភ្លេច​លើក​ឡើង​ថា ការ​អធិស្ឋាន​ជា​គ្រួសារ​មិន​គួរ​ជា​ការ​ធ្វើ​

ឡើង​បែប​ក្រឹត្យវិន័យ​និយម ជា​បន្ទុក ឬក៏​ជា​ការ​ស្មុគស្មាញ​ដែរ។ ឪពុក​ម្ដាយ​

ត្រូវ​ព្យាយាម​ធ្វើឲ្យ​អស់​ពី​សមត្ថភាព​ដែល​ខ្លួន​អាច​ធ្វើ​បាន ក្នុង​ការ​ប្រើ​ប្រាស់​

ការ​ច្នៃប្រឌិត ដើម្បី​ធ្វើ​ឲ្យ​មាន​ការ​ចាប់​អារម្មណ៍ និង​សប្បាយ៖ ជា​អ្វី​មួយ​ដែល​

សប្បាយ ដែល​ឪពុក​ម្ដាយ និង​កូនៗ​ធ្វើ​ជា​លក្ខណៈ​គ្រួសារ។ ពេល​អធិស្ឋាន 

យើង​គួរ​ព្យាយាម​បង្កើត​របៀប​ឲ្យ​កូនៗ​មាន​ចំណែក ក្នុង​របៀប​ដែល​មាន​ន័យ។ 

នៅ​ពេល​ដែល​កូនៗ​របស់​យើង​មាន​វ័យ​ក្មេង ជា​ដំបូង​យើង​ពិភាក្សា​អំពី​ចំណុច​

ដែល​យើង​គួរ​អធិស្ឋាន។ បន្ទាប់​មក​ខ្ញុំ​តែង​តែ​សួរ​ថា «តើ​អ្នក​ណា​នឹង​អធិស្ឋាន​

អំពី​ចំណុច​ណា?»។ ការ​លើក​ឡើង​បែប​នោះ​បាន​ក្លាយ​ជា​ប្រភព​នៃ​ការ​អស់​

សំណើច​មួយ​នៅ​ក្នុង​ផ្ទះ បុ៉ន្តែ​ក៏​ជា​ការ​អនុវត្ត​ក្នុង​ការ​ជួយ​ឲ្យ​កូនៗ​មាន​ចំណែក​

ក្នុង​ពេល​អធិស្ឋាន។ ពិត​ណាស់ តម្រូវ​ការ​របស់​កូនៗ​គឺ​ជា​ផ្នែក​ដ៏​សំខាន់​មួយ​

ពេល​អធិស្ឋាន។ ចំណុច​ដែល​ថា​ពួក​គាត់​ដឹង​ថា​អាច​លើក​ឡើង​នូវ​សំណូមពរ​

ទាំង​នោះ​មក​កាន់​គ្រួសារ ហើយ​អធិស្ឋាន​សម្រាប់​សំណូម​ពរ​ទាំង​នោះ ក៏​បាន​

ក្លាយ​ជា​ប្រភព​ដ៏​ចម្បង​មួយ​នៃ​សុវត្ថិភាព​សម្រាប់​ពួក​គាត់​ផង​ដែរ។ 

ជា​ថ្មី​ម្ដង​ទៀត សូម​អនុញ្ញាត​ឲ្យ​ខ្ញុំ​លើក​ឡើង៖ មិន​ថា​យើង​ព្យាយាម​ខំ​ធ្វើ​ឲ្យ​

មាន​ចំណាប់​អារម្មណ៍​ខ្លាំង​ប៉ុណ្ណា​នៅ​ក្នុង​ការ​អធិស្ឋាន​បែប​លក្ខណៈ​ជា​គ្រួសារ 

ក៏​វា​មិន​មែន​ជា​អ្វី​ដែល​កើត​ឡើង​ជា​ធម្មតា ក្នុង​គ្រួសារ​ដែល​ជួប​ជំគ្នា​ឲ្យ​បាន​

ទៀង​ទាត់ ដើម្បី​អធិស្ឋាន​ផង​ដែរ។ វា​ជា​ការ​ដ៏​ប្រសើរ​ក្នុង​ការ​ដែល​បុគ្គល​ណា​

ម្នាក់​យក​ទំនួល​ខុស​ត្រូវ ក្នុង​ការ​ប្រាកដ​ថា​ឲ្យ​មាន​ការ​ជួប​ជុំ​គ្នា។ នៅ​ពេល​ដែល​

កូនៗ​នៅ​ក្មេង​នៅ​ឡើយ ឪពុក ឬ​ក៏​ម្ដាយ​គួរ​យក​ទំនួល​ខុស​ត្រូវ​លើ​តួនាទី​នេះ។ 

ខណៈ​ពេល​ដែល​កូនៗ​កាន់តែ​ធំ​ពេញវ័យ​ឡើង ម្នាក់​ក្នុង​ចំណោម​ពួក​គេ​គួរ​

ទទួល​ទំនួល​ខុស​ត្រូវ​នេះ។ គោលការណ៍​នេះ​ក៏​សំខាន់​សម្រាប់​ដៃគ​ជីវិត​ដែល​

មិន​មាន​កូន ឬ​ក៏​កូនៗ​បាន​ចាក​ចេញ​ពី​ផ្ទះ​ហើយ​ផង​ដែរ។ សព្វ​ថ្ងៃ​នេះ វា​ជា​ការ​

ដ៏​គួរ​ឲ្យ​សោក​ស្ដាយ​ណាស់ ដែល​ដៃគូ​ជីវិត​ដែល​ជា​គ្រីស្ទ​បរិស័ទ​មិន​មាន​ពេល​

វេលា​ទៀង​ទាត់ ដើម្បី​អធិស្ឋាន​ជា​មួយ​គ្នា។ ការ​នេះ​ត្រូវតែ​មាន​ការ​ផ្លាស់ប្ដូរ! 

មិន​ថា ប្ដី​ឬ​ក៏​ប្រពន្ធ ពួក​គាត់​ត្រូវ​តែ​ប្រាកដ​ថា​ឲ្យ​មាន​ពេល​វេលា​អធិស្ឋាន។

សេ�ចក្តីី�សន្និិ�ដ្ឋាា �ន
ចំណុច​ចម្បង​នៃ​ជំពូក​នេះ​គឺ​ថា ការ​ដែល​ព្រះ​ជាម្ចាស់​មាន​ចំណែក​ក្នុង​ជីវិត​

អាពាហ៍ពិពាហ៍ និង​គ្រួសារ​យើង​គឺ​ជា​ចំណុច​ដ៏​សំខាន់​បំផុត។ ព្រះ​អង្គ​គឺ​ជា​

ដៃគូ​ចម្បង​ដែល​បាន​ប្ដេជ្ញា​ព្រះ​ទ័យ​ក្នុង​ការ​តាំង​សេចក្តី​សញ្ញា​អាពាហ៍ពិពាហ៍ 

ព្រះ​អង្គ​ជា​អង្គ​ដែល​ជួយ​យើង​បំពេញ​លក្ខន្តិកៈ​នៃ​សេចក្តី​សញ្ញា ហើយ​ធ្វើ​ក្នុង​

គ្រប់​កាលៈទេសៈ​ទាំង​អស់​សម្រាប់​ជា​ប្រយោជន៍​ដល់​យើង។ ទាក់​ទង​នឹង​

ចំណែក​យើង ដាច់​ខាត​យើង​ត្រូវ​តែ​មាន​ការ​ប្ដេជ្ញា​ចិត្ត​ជា​មួយ​ព្រះ​ជាម្ចាស់ និង​

គោល​ការណ៍​របស់​ទ្រង់។ បរាជ័យ​ក្នុង​ការ​ប្ដេជ្ញា​ចិត្ត​នឹង​នាំ​ឲ្យ​យើង​ធ្លាក់​ក្នុង​

ផ្លូវ​នៃ​ការ​បំផ្លាញ​ខ្លួន​ឯង។ នៅ​ពេល​ដែល​គ្រួសារ​ស្ថិត​ក្រោម​ការ​វាយ​ប្រហារ 

នៅ​ពេល​ដែល​បណ្ដាញ​សង្គម និង​ផ្នែក​ជា​ច្រើន​នៃ​វប្បធម៌​ហាក់​បី​ដូច​ជា​

កំពុង​ធ្វើ​សង្គ្រាម​ទាស់​ប្រឆាំង​នឹង​ការ​យល់​ដឹង​យោង​តាម​ព្រះ​គម្ពីរ​អំពី​ជីវិត​

អាពាហ៍ពិពាហ៍ និង​គ្រួសារ នោះ​គ្រីស្ទ​បរិស័ទ​ត្រូវ​តែ​បន្ត​មាន​ចំណាប់​អារម្មណ៍​

យ៉ាង​ខ្លាំង​ចំពោះ​ការ​ណែនាំ ដែល​ព្រះ​ជាម្ចាស់​បាន​បង្កើត​មក។

នៅ​ក្នុង​ជំពូក​មុន យើង​បាន​លើក​ឡើង​ថា ការ​ប្ដេជ្ញា​ព្រះ​ទ័យ និង​ការ​មាន​

ចំណែក​របស់​ព្រះ​ជាម្ចាស់​នៅ​ក្នុង​គ្រួសារ​ធានា​ទៅ​កាន់​គ្រីស្ទ​បរិស័ទ​ជាប់​

លាប់​ថា​នឹង​មាន​ជីវិត​អាពាហ៍ពិពាហ៍ និង​គ្រួសារ​ដែល​ពេញ​ដោយ​អំណរ។ 

បើ​ដូច្នោះ​មែន ហេតុអ្វី​បាន​ជា​មាន​គ្រីស្ទ​បរិស័ទ​ដែល​ជា​អ្នក​ដឹក​នាំ​ជា​ច្រើន​មាន​

ជីវិត​អាពាហ៍ពិពាហ៍​ដែល​មិន​មាន​សុភមង្គល ហើយ​ថែម​ទាំង​មាន​ជម្លោះ​ជា​

ច្រើន​ទៀត​ផង? ក្នុង​សៀវភៅ​នេះ ខ្ញុំ​នឹង​លើក​ឡើង​នូវ​ចំណុច​ជា​ច្រើន​ដែល​នឹង​

ផ្ដល់​ជា​ចម្លើយ​លើ​សំណួរ​ទាំង​នោះ ប៉ុន្តែ​ជា​ដំបូង​ខ្ញុំ​សូម​លើក​ឡើង​នូវ​ការ​អនុវត្ត​

មួយ ដែល​សំខាន់ សម្រាប់​ឲ្យ​ទីលំនៅ​គ្រីស្ទ​បរិស័ទ​មាន​សុភមង្គល។ តាម​ពិត​

ទៅ វា​គឺ​ជា​មូល​ដ្ឋាន​គ្រឹះ​សម្រាប់​ជីវិត​គ្រីស្ទ​បរិស័ទ​ទាំង​មូល ប៉ុន្តែ​សូម្បី​តែ​គ្រីស្ទ​

បរិស័ទ​ដែល​ជា​អ្នក​ដឹក​នាំ​ក៏​មាន​ការ​ជំពប់​ដួល ក្នុង​ការ​តភ្ជាប់​ជា​មួយ​នឹង​វា​ដែរ។

កាារមិនចង់ លះះ អាាល័យ័ ខួ្លួ�ន ឯង៖ មូូលហេ�តុចម្បបង នៃ�ជម្លោះ�ះ��
បន្ទាប់ពី​បាន​រៀប​ការ​អស់​រយៈពេល​៣៩​ឆ្នាំ​កន្លង​ទៅ និង​បាន​ការ​ជួប​ប្រឹក្សា​

ដែល​រាប់​មន​អស់ ខ្ញុំ​ក៏​ចាប់​ផ្ដើម​សង្កេត​ឃើញ​ថា ចំណុច​ទូទៅ​ដែល​ដក​ចេញ​នូវ​

អំណរ និង​សន្តិភាព​នៅ​ក្នុង​ផ្ទះ​របស់​យើង គឺ​ការ​បដិសេធ​មិន​ព្រម​លះ​អាល័យ​

ខ្លួន​ឯង។ បញ្ហា​នេះ​ក៏​ឃើញ​កើត​មាន​នៅ​ក្នុង​ក្រុម​ជំនុំ​ដែរ។ មូល​ហេតុ​ជាក់​

ស្ដែង​សម្រាប់​ជម្លោះ​ជា​ច្រើន​ក្នុង​ក្រុម​ជំនុំ គឺ​មិន​មែន​បញ្ហា​ដែល​មើល​ឃើញ 

ដែល​គួរ​ជា​មូល​ហេតុ​នៃ​បញ្ហា​នោះ​ទេ។ បញ្ហា​ជាក់​ស្ដែង​ទំនង​ជា​ទាក់ទង​ទៅ​

នឹង​គោល​ជំនឿ ជីវិត​ខាង​ឯ​វិញ្ញាណ យុទ្ធសាស្ត្រ ផ្នែក​រដ្ឋបាល ឬ​ក៏​ទាក់ទង​

ទៅ​នឹង​បុគ្គលិក​លក្ខណៈ។ ប៉ុន្តែ ជា​ទូទៅ របួស​នៃ​ភាព​អាត្មានិយម ដែល​

មិន​ចេះ​ផ្លាស់ប្ដូរ​គំនិត​គឺ​ជា​សាំង​ចាក់​បញ្ឆេះ​ជម្លោះ។

នៅ​ក្នុង​ជីវិត​អាពាហ៍ពិពាហ៍​របស់​គ្រីស្ទ​បរិស័ទ ឬ​ក៏​នៅ​ក្នុង​ក្រុមជំនុំ នៅ​

ពេល​មាន​ជម្លោះ ឬ​ក៏​ការ​មិន​ឯកភាព​គ្នា​កើត​ឡើង ចំណុច​បញ្ចប់​នៃ​សេចក្ដី​

ប៉ងប្រាថ្នា​របស់​យើង​គឺ​មិន​មែន​ជា​ការ​ទទួល​បាន​ជ័យជម្នះ​នោះ​ទេ ប៉ុន្តែ​ជា​

ការ​រួបរួម​នៅ​ក្រោម​បំណង​ព្រះ​ហឫទ័យ​របស់​ព្រះ​ជាម្ចាស់​វិញ។ ភាគី​ទាំង​អស់​

គួរ​តយុទ្ធ​ចង់​បាន​ព្រះ​ហឫទ័យ​របស់​ព្រះ​ជាម្ចាស់ ហើយ​នៅ​ពេល​ដែល​ពួក​

គេ​រក​ឃើញ​ព្រះ​ហឫទ័យ នោះ​ពួក​គាត់​គួរ​ចុះ​ចូល​ក្រោម​ព្រះ​ហឫទ័យ​នោះ។ 

ប៉ុន្តែ ជម្លោះ​ជា​ច្រើន ទោះ​បើ​យើង​និយាយ​ថា​យើង​ចង់​បាន​ព្រះ​ហឫទ័យ​

របស់​ព្រះ​ជាម្ចាស់​ក៏​ដោយ ក៏​តាម​ពិត​ទៅ​អ្វី​ដែល​យើង​ពិត​ជា​ចង់​បាន​គឺ​មិន​

មែន​ថ្វាយ​ព្រះ​កិត្តិយស​ទៅ​កាន់​ព្រះ​គ្រីស្ទ ប៉ុន្តែ​គឺ​ចង់​ឲ្យ​ខាង​យើង​ឈ្នះ ឲ្យ​

ខាង​យើង​ប្រើ​ប្រាស់​អំណាច សិទ្ធិ ឬ​ក៏​ឥទ្ធិពល ដើម្បី​ឲ្យ​ឈ្នះ​វិញ។ មនុស្ស​

តូច​តាច​ចង់​បាន​ជ័យជម្នះ​តូចតាច ហើយ​ពួក​គាត់​ក៏​បាន​ភ្លេច​អំពី​ប្រយោជន៍​

រួម ក្នុង​ការ​ដែល​ពួក​គេ​ព្យាយាម​យកឈ្នះ។ វា​ជា​ការ​ងាយ​ស្រួល​ណាស់​ក្នុង​

ការ​អនុញ្ញាត​ឲ្យ​ការ​ប្ដេជ្ញា​ចិត្ត​របស់​យើង​ចំពោះ​ខ្លួន​ឯង​យក​ឈ្នះ​លើ​ការ​ងាយ​

ស្គាល់​ព្រះ​ហឫទ័យ​របស់​ព្រះ​ជាម្ចាស់ រហូត​ដល់​ថ្នាក់​ថា​យើង​មិន​ព្យាយាម​

ចុះ​ចូល​ក្រោម​ព្រះ​ហឫទ័យ​នោះ។ នៅ​ពេល​ដែល​មនុស្ស​យើង​អាម៉ាស់​មុខ 

ពី​ព្រោះ​ពួក​គាត់​មាន​អារម្មណ៍​ថា​អំណាច​របស់​ខ្លួន ឬ​ក៏​ឥទ្ធិពល​របស់​ខ្លួន​ត្រូវ​

បាន​កាត់​បន្ថយ ឬ​ក៏​មាន​អារម្មណ៍​ថា ភាគី​ដែល​គេ​មិន​ឯក​ភាព​បាន​ចាញ់ នោះ​

ជា​ទូទៅ​ពួក​គេ​ភ្លេច​គោល​ការណ៍​គ្រីស្ទ​បរិស័ទ ក្នុង​ការ​ឆ្លើយតប​របស់​ខ្លួន​ក្នុង​

កាលៈទេសៈ​នោះ។ ការ​ឆ្លើយតប​របស់​ពួក​គាត់​កាន់​តែ​ធ្វើ​ឲ្យ​បញ្ហា​ធ្ងន់ធ្ងរ។ 

បើ​និយាយ​តាម​ភាសា​ព្រះ​គម្ពីរ​ទៅ​គឺ​ថា ពួក​គាត់​បាន​បដិសេធ​មិន​ព្រម​លះ​

អាល័យ​ខ្លួន​ឯង​ចោល។

ការ​អាល័យ​ខ្លួន​ឯង​គឺ​ជា​មូលដ្ឋាន​គ្រឹះ​នៃ​ការ​អនុវត្ត​ដ៏​សំខាន់​ក្នុង​ជីវិត​រស់នៅ​

របស់​គ្រីស្ទ​បរិស័ទ។ វា​គឺ​ជា​ផ្នែក​ចម្បង​មួយ​នៃ​ការ​ត្រាស់​ហៅ​របស់​ព្រះ​យេស៊ូវ 

ទាក់ទង​នឹង​ការ​ធ្វើ​ជា​សិស្ស «បើ​អ្នក​ណា​ចង់​មក​តាម​ខ្ញុំ ត្រូវ​ឲ្យ​អ្នក​នោះ​លះ​

កាត់​ចិត្ត​ខ្លួន​ឯង ទាំង​ផ្ទុក​ឈើ​ឆ្កាង​ខ្លួន​រាល់​តែ​ថ្ងៃ ហើយ​មក​តាម​ខ្ញុំ​ចុះ» (លូកា 

៩:២៣)។ ការ​លះ​អាល័យ​ខ្លួន​ឯង និង​ការ​លី​ឈើ​ឆ្កាង​គឺ​ជា​ការ​អនុវត្ត​ប្រចាំថ្ងៃ​

សម្រាប់​ជីវិត​គ្រីស្ទ​បរិស័ទ។ សាវ័ក ប៉ុល អង្វរ​យើង «ឲ្យ​បាន​ថ្វាយ​រូបកាយ​ទុក​

ជា​យញ្ញបូជា​រស់ ហើយ​បរិសុទ្ធ ដែល​គាប់​ព្រះ​ហឫទ័យ​ដល់​ព្រះ ជា​ការ​គោរព​

នៃ​អ្នក​រាល់​គ្នា ដែល​មាន​ទំនង» (រ៉ូម ១២:១)។ ក្នុង​រចនាសម្ពន្ធ​ចាស់​នៃ​ការ​

ថ្វាយ​យញ្ញ​បូជា គេ​បាន​យក​សត្វ​ទៅ​បូជា។ ឥឡូវ​នេះ យើង​ថ្វាយ​ជីវិត​របស​់

យើង១ ហើយ​យើង​ក៏​ធ្វើ​ការ​នោះ​ម្ដង​ហើយ​ម្ដង​ទៀត​ផង​ដែរ។ ខណៈ​ពេល​

ដែល​យើង​រស់​នៅ យើង​ក៏​កំពុង​តែ​ស្លាប់​ដែរ។ នេះ​មិន​មែន​គ្រាន់​តែ​ជា​ក្បួន​ពិធី​

សាស្ត្រ​នោះ​ទេ។ វា​គឺ​ជា​ករណី​នៃ​ការ​ស្លាប់​ជា​ប្រចាំ​ថ្ងៃ។ ទាក់​ទង​ទៅ​នឹង​គាត់​

ផ្ទាល់​សាវ័ក ប៉ុល មាន​ប្រសាសន៍​ថា «ខ្ញុំ​បាន​ជាប់​ឆ្កាង​ជា​មួយ​នឹង​ព្រះ​គ្រីស្ទ 

ប៉ុន្តែ​ខ្ញុំ​រស់នៅ មិន​មែន​ជា​ខ្ញុំ​ទៀត គឺ​ជា​ព្រះ​គ្រីស្ទ​ទ្រង់​រស់​ក្នុង​ខ្ញុំ​វិញ» (កាឡាទី 

២:២០)។ ជា​រៀង​រាល់​ថ្ងៃ យើង​ប្រឈម​មុខ​ក្នុង​ពេល​វេលា​ដែល​ឆន្ទៈ​របស់​

យើង​ប្រឆាំង​ជា​មួយ​នឹង​ព្រះ​ហឫទ័យ​របស់​ព្រះ​ជាម្ចាស់ ដោយ​ដឹង​ថា ការ​

គិតគូរ និង​របៀប​របស់​យើង​មាន​ការ​ខុស​គ្នា​ខ្លាំង​ណាស់​ពី​គំនិត និង​ផ្លូវ​របស​់

ព្រះ​អង្គ (អេសាយ ៥៥:៨-៩) នោះ​យើង​គួរ​ទូល​សូម​ព្រះ​ជាម្ចាស់​ជា​ប្រចាំ​ថ្ងៃ 

អំពី​អ្វី​ដែល​ព្រះ​អង្គ​សព្វ​ព្រះ​ទ័យ​ឲ្យ​យើង​លះ​អាល័យ។ ប្រសិន​បើ​យើង​មិន​លះ​

អាល័យ​ខ្លួន​ឯង​ក្នុង​ផ្ទះ​សំបែង​អាច​នាំ​ឲ្យ​ខ្វះ​សុភមង្គល​នៅ​ក្នុង​ផ្ទះ។

របៀ�ៀបនៃ�កាារ លះះ អាាល័យ័ ខួ្លួ�ន ឯង ដែ�ល
ជួួយ ឲ្យយ គ្រួ�ួសាារមាានសុភមង្គគល
តោះ! ចូរ​មើល​ឧទាហរណ៍​មួយ​ចំនួន​ដែល​បង្ហាញ​ថា​ការ​លះ​អាល័យ​ខ្លួន​ឯង​

គឺ​ជា​គន្លឹះ​ក្នុង​ការ​បង្កើត​ឲ្យ​គ្រួសារ​របស់​លោក​អ្នក​មាន​សុភមង្គល៖

 • ជា​ធម្មតា ខ្ញុំ​តែង​តែ​ធ្វើ​ការ​ដល់​យប់​ជ្រៅ ដូច្នេះ​នៅ​ពេល​ដែល​ខ្ញុំ​

ក្រោក​ពី​គេង​នៅ​ពេល​ព្រឹក ខ្ញុំ​មាន​អារម្មណ៍​មិន​ស្វាង ហើយ​នៅ​តែ​

ងងុយ​គេង។ ក្នុង​នាម​ខ្ញុំ​ជា​ជនជាតិ​ស្រីលង្កា​ដ៏​ពិត​ប្រាកដ​ម្នាក់​ផង 

ខ្ញុំ​ចូល​ចិត្ត​ញ៉ាំ​តែ នៅ​ពេល​ដែល​ខ្ញុំ​ក្រោក​ពី​ព្រលឹម។ ប្រពន្ធ​របស់​

ខ្ញុំ​គឺ​ជា​ម្នាក់​ដែល​ចូល​ចិត្ត​ក្រោក​ពី​ព្រលឹម ហើយ​គាត់​ក៏​ក្រោក​មុន​

ខ្ញុំ​ទៅ​ទៀត។ គាត់​ក្រោក​ឆុង​តែ​របស់​ខ្ញុំ​ដាក់​ចូល​ក្នុង​ដប​តូច។ អ្វី​

ដែល​ខ្ញុំ​ត្រូវ​ធ្វើ​មុន​គេ​នៅ​ពេល​ខ្ញុំ​ក្រោក​ពី​គេង​នោះ​គឺ​ដើរ​ទៅ​ផ្ទះ​បាយ 

ដើម្បី​យក​តែ​របស់​ខ្ញុំ។ ចុះ​ប្រសិន​បើ​ខ្ញុំ​ឃើញ​ថា​គាត់​មិន​បាន​ឆុង​តែ​

ឲ្យ​ខ្ញុំ​ទេ? ការ​ឆ្លើយ​តប​ដំបូង​របស់​ខ្ញុំ​ទំនង​ជា​ការ​ខឹង។ ហើយ​ខ្ញុំ​ក៏​

ប្រហែល​ជា​បញ្ចេញ​កំហឹង​នោះ ដោយ​មាន​សំណួរ ឬ​ក៏​ការ​ចោទ​

ប្រកាន់​មន​ចាំបាច់ ទោះ​បើ​ខ្ញុំ​បាន​ចាប់​ផ្ដើម​យល់​ឃើញ​ហើយ​

ថា ប្រសិន​បើ​ប្រពន្ធ​របស់​ខ្ញុំ​មន​បាន​ឆង​តែ​ទុក​មន នោះ​ជា​ទូទៅ​

គឺ​ដោយ​សារ​គាត់​មាន​មល​ហេត​ល្អៗ។ ក្នុង​នាម​ជា​គ្រីស្ទ​បរិស័ទ​

ម្នាក់ ខ្ញុំ​ត្រូវ​លះ​អាល័យ​ទំនោរ​នៃ​ការ​ផ្អែក​លើស​ពី​សភាវគត​របស់​

ខ្ញុំ​ក្នុង​ការ​បង្ហាញ​កំហឹង។ មាន​គេ​សម្ភាសន៍​បុគ្គល​ម្នាក់​ដែល​បាន​

រៀប​ការ​អស់​រយៈ​ពេល​៥០​ឆ្នាំ ទាក់​ទង​ទៅ​នឹង​គន្លឹះ​ដែល​នាំ​ឲ្យ​មាន​

ជីវិត​អាពាហ៍ពិពាហ៍​របស់​គាត់​ដែល​មាន​ភាព​អរ​សប្បាយ។ គាត់​

បាន​ឆ្លើយ​តប​ថា ជា​រៀង​រាល់​ថ្ងៃ​តែង​តែ​មាន​អ្វី​មួយ​ដែល​គាត់​មន​

និយាយ។២ គាត់​បាន​លះ​អាល័យ​ខ្លួន​ឯង​ចោល​ជា​ប្រចាំ​ថ្ងៃ។

 • មនុស្ស​ប្រុស​អាច​មាន​ការ​ឆ្លើយ​តប​ដោយ​មិន​សម​ហេតុ​សម​

ផល នៅ​ពេល​ដែល​ប្រពន្ធ​របស់​ខ្លួន​បដិសេធ​នូវ​សំណើ​របស់​ពួក​

គេ​ក្នុង​ការ​រួម​ដំណេក។ ពេល​ក្រោយ ខ្ញុំ​នឹង​លើក​ឡើង​អំពី​ចំណុច​

សំខាន់​នៃ​ការ​រួម​ដំណេក ដើម្បី​ឲ្យ​ជីវិត​អាពាហ៍ពិពាហ៍​មាន​ភាព​

ពេញ​លេញ និង​អំពី​របៀប​ដែល​ជា​ទូទៅ​មនុស្ស​ប្រុស​ចង់​បាន 

ពេល​ខ្លះ​ច្រើន​ជាង​ប្រពន្ធ​ចង់​បាន​ទៅ​ទៀត។ ទោះ​ជា​យ៉ាង​ណា​

ក៏​ដោយ​ក៏​វា​មន​ត្រឹម​ត្រូវ​ទេ​ក្នុង​ការ​ដែល​ប្ដី​បង្ខំ​ប្រពន្ធ ទោះ​បើ​ការ​

បដិសេធ​របស់​ប្រពន្ធ​ជា​ការ​វាយប្រហារ​អំនួត​របស់​គាត់​ក៏​ដោយ។ 

វា​ទំនង​ជា​រឿង​ធម្មតា​ទេ ដែល​គាត់​ឆ្លើយ​តប​ដោយ​កំហឹង ហើយ​ធ្វើ​

ឲ្យ​ប្រពន្ធ​របស់​គាត់​មាន​ការ​ឈឺ​ចាប់ តាម​រយៈ​ការ​ប្រើ​ប្រាស់​ពាក្យ​

សម្ដី ឬ​ក៏​វាយ​គាត់​ផ្ទាល់​តែ​ម្ដង។ ប៉ុន្តែ មនុស្ស​ប្រុស​ដែល​ចេះ​ព្រះ​

បន្ទូល​នឹង​លះ​អាល័យ​ទំនោរ​មួយ​នោះ​ចោល ហើយ​គ្រប់​គ្រង​ការ​

ឆ្លើយតប​របស់​គាត់។ គាត់​ស្រឡាញ់​ប្រពន្ធ​របស់​គាត់​ដច​ដែល​

គាត់​ស្រឡាញ់​ខ្លួន​ឯង ហើយ​លះបង់​ផែនការ​របស់​គាត់ ដោយ​

សារ​បំណង​ប្រាថ្នា និង​អារម្មណ៍​ប្រពន្ធ​របស់​គាត់។

 • ប្រពន្ធ​ក៏​អាច​រង​ការ​ឈឺ​ចាប់​ដោយ​សារ​តែ​ពាក្យ​សម្ដី​ដែល​ប្ដី​

របស់​ខ្លួន​និយាយ​នៅ​មុខ​កូនៗ​របស់​គាត់​នៅ​តុ​បាយ (ជា​ទង្វើ​ដែល​

មិន​មាន​ប្រាជ្ញា​របស់​ប្ដី)។ ហើយ​ប្រពន្ធ​ក៏​អាច​ឆ្លើយ​តប​ដោយ​មាន​

កំហង នៅ​មខ​កូនៗ​ផង​ដែរ។ ហើយ​គាត់​ក៏​អាច​ឆ្លើយ​តប​ដោយ​

កំហឹង​ទៅ​វិញ ដែល​នឹង​ក្លាយ​ដច​ជា​ល្បែង​ពីងប៉ុង​នៃ​ការ​ឈ្លោះ​

គ្នា ដោយ​មាន​ការ​តប​ទៅ​តប​មក​នៅ​ឯ​ត​បាយ។ កូនៗ​ក៏​មាន​

ការ​ក្រៀម​ក្រំ​ឈឺ​ចាប់ នៅ​ពេល​ឃើញ​ឪពុកម្ដាយ​ពួក​គេ​ឈ្លោះ​គ្នា​

ដូច​នោះ។ ក្នុង​រាល់​ជំហាន​នៃ​ល្បែង​នេះ មិន​ថា​ប្ដី​ឬ​ក៏​ប្រពន្ធ ទាំង​

ពីរ​អាច​បញ្ឈប់​ការ​តបត ដោយ​មិន​វាយ​បក​វិញ។ ប្រាកដ​ណាស់ 

ពួក​គាត់​ត្រូវ​តែ​និយាយ​អំពី​ចំណុច​នេះ ដែល​បាន​បណ្ដាល​ឲ្យ​

មាន​ការ​មិន​ពេញ​ចិត្ត​គ្នា បុ៉ន្តែ​ត​ញ៉ាំ​បាយ​មិន​មែន​ជា​កន្លែង​ធ្វើ​

ដូច្នោះ​នោះ​ទេ ហើយ​បរិយាកាស​នៃ​ការ​សន្ទនា​ក៏​មន​គួរ​បន្ត​ទៅ​

មុខ​ទៀត​ដែរ។ អស់អ្នក​ដែល​ច្រឡោត នៅពេល​ខឹង នឹង​តែងតែ​

បញ្ចេញ​សម្ដី​ដែល​មិនល្អ—ដែល​កាលនោះ​នាំឲ្យ​ពួក​គាត់​ក្លាយ​

ជា​មនុស្ស​មន​ល្អ​ដែរ។ គ្រីស្ទ​បរិស័ទ​ដែល​មាន​ប្រាជ្ញា​នឹង​ជ្រើស​

រើស​លះ​អាល័យ​ទំនោរ​ធម្មជាតិ​របស់​គាត់​ចោល ហើយ​ចេះ​ផ្អាក​

ពេល​ក្នុង​ការ​ឈ្លោះ​គ្នា រហូត​ដល់​មាន​ពេល​វេលា និង​ទីកន្លែង​

ដែល​សមរម្យ ហើយ​ឲ្យ​អារម្មណ៍​បាន​ស្ងប់​សិន ដើម្បី​ឲ្យ​ការ​សន្ទនា​

ប្រកប​ដោយ​ការ​សម​ហេតុ​សម​ផល។

 • ដូច​ដែល​ការ​សិក្សា និង​ការ​រៀប​ចំ​តែង​តែ​ជា​បញ្ហា​សម្រាប់​ខ្ញុំ 

ខ្ញុំ​តែង​តែ​អង្គុយ​នៅ​ត​របស់​ខ្ញុំ ដើម្បី​សិក្សា និង​រៀប​ចំ​រហូត​ដល់​

នៅ​សល់​ពេល​ពីរ​ទៅ​បី​នាទី​មុន​ពេល​ខ្ញុំ​ត្រូវ​ចេញ​ទៅ​ការិយាល័យ 

ឬ​ការ​ណាត់​ជួប​ប្រជុំ​របស់​ខ្ញុំ។ ជា​ញឹក​ញាប់ ខ្ញុំ​តែង​តែ​ចំណាយ​

ពេល​សិក្សា​យូរ​ពេក។ ហើយ​បន្ទាប់​មក ខ្ញុំ​ក៏​ស្លៀក​ពាក់​យ៉ាង​

ប្រញាប់​ប្រញាល់​តាម​ដែល​អាច​ធ្វើ​បាន ហើយ​ចេញ​ពី​ផ្ទះ​យ៉ាង​

លឿន។ ក្នុង​អំឡុង​ឆ្នាំ​រៀប​ការ​ដំបូងៗ ខ្ញុំ​តែង​តែ​ភ្លេច​ប្រាប់​ប្រពន្ធ​

របស់​ខ្ញុំ​ថា «បង​ចេញ​ទៅ​ហើយ»។ បើ​តាម​អ្វី​ដែល​ខ្ញុំ​ចាំ​បាន នេះ​

មិន​មែន​ជា​បញ្ហា​អ្វី​ទេ​នៅ​ក្នុង​ក្រុម​គ្រួសារ​របស់​ខ្ញុំ ដែល​បាន​ធំ​

ធាត់​ឡើង។ ប៉ុន្តែ នេះ​មិន​មែន​ជា​របៀប​ដែល​ប្រពន្ធ​របស់​ខ្ញុំ​បាន​

ធំ​ធាត់​ឡើង​នោះ​ទេ។ ជា​ញឹកញាប់ គាត់​តែង​តែ​មាន​ការ​អន់​ចិត្ត​

យ៉ាង​ខ្លាំង នៅ​ពេល​ដែល​គាត់​ឃើញ​ថា ខ្ញុំ​ចេញ​ទៅ​ដោយ​មន​

បាន​ប្រាប់។ ខ្ញុំ​ក៏​ត្រូវ​រៀន​ផ្លាស​ប្ដូរ​ទម្លាប់​របស់​ខ្ញុំ ហើយ​ប្រាប់​គាត់​

មុន​ពេល​ដែល​ខ្ញុំ​ចេញ​ទៅ​ក្រៅ។ ពេល​ខ្លះ ខ្ញុំ​ភ្លេច ហើយ​បាន​ចេញ​

ទៅ​ដោយ​មិន​បាន​ប្រាប់​គាត់ ទោះ​បី​ជា​ខ្ញុំ​គ្មាន​ចេតនា​ធ្វើ​បែប​ហ្នឹង​

ក៏​ដោយ។ យើង​មិន​ទាន់​មាន​ទូរស័ព្ទ​ប្រើ​នៅ​ឡើយ​ទេ នៅ​គ្រា​ដំ

បូងៗ​របស់​យើង។ ដូច្នេះ ខ្ញុំ​ត្រូវ​ត្រឡប់​មក​ផ្ទះ​វិញ ដើម្បី​និយាយ​

ពាក្យ «បង​ទៅ​ហើយ» ហើយ​បន្ត​ដំណើរ​របស់​ខ្ញុំ​ទៅ​មខ​ទៀត—

ជា​ដំណើរ​ការ​ដែល​មន​សំខាន់​នោះ​ទេ!  ខ្ញុំ​ត្រូវ​លះ​អាល័យ​ភាព​

ស្រណុក​របស់​ខ្លួន​ចោល ក្នុង​ការ​ស្រឡាញ់​ប្រពន្ធ​របស់​ខ្ញុំ ដូច​

ដែល​ខ្ញុំ​គួរ​តែ​ធ្វើ។

 • មាន​ឪពុក​ម្នាក់​បាន​ត្រឡប់​មក​ផ្ទះ​វិញ ដោយ​អស់​កម្លាំង​យ៉ាង​

ខ្លាំង ហើយ​ចង់​ចូល​គេង​ឲ្យ​បាន​ឆាប់។ កូន​ស្រី​របស់​គាត់​នឹង​ទៅ​

កម្ម​វិធី​ជប់​លៀង​មួយ​នៅ​យប់​នោះ ហើយ​បាន​សួរ​គាត់​ថា តើ​គាត់​

អាច​ជួយ​ទៅ​យក​នាង​មក​ផ្ទះ​វិញ​នៅ​ប្រហែល​ពាក់​កណ្ដាល​យប់​

បាន ឬ​ក៏​អត។ គាត់​បាន​រអ៊ូ​ក្នុង​ចិត្ត នៅ​ពេល​ដែល​ឮ​កូន​ស្នើ​សុំ​

ដូច្នេះ បុ៉ន្តែ​គាត់​លះ​អាល័យ​បំណង​ប្រាថ្នា​របស់​គាត់​ក្នុង​ការ​គេង 

ហើយ​ក៏​យល់​ព្រម​ក្នុង​ការ​ទៅ​យក​កូន​ស្រី​របស់​គាត់។ តាម​ពត​

ទៅ ការ​យល់​ព្រម​ជា​មួយ​សំណើ​កូន​ស្រី​របស់​គាត់ គឺ​ជា​អ្វី​ដែល​

ល្អ​បំផត​ដែល​ឪពុក​អាច​ធ្វើ​បាន។ ខ្ញុំ​បាន​ធ្វើ​ការ​នេះ​ជា​ញឹកញាប់​

ជា​មួយ​កូនៗ​របស់​ខ្ញុំ ហើយ​ខ្ញុំ​ក៏​តែង​តែ​សប្បាយ​ចិត្ត​ដែល​អាច​

ជួយ​ពួក​គេ​បាន នៅ​ក្នុង​របៀប​នេះ។ មាន​ចំណុច​ស្រស់​ស្អាត​អំពី​

ការ​លះ​អាល័យ​តច​តួច ដោយ​ក្ដី​ស្រឡាញ់ ដែល​បាន​ធ្វើ​ឡើង​

សម្រាប់​អ្នក​ដែល​យើង​ស្រឡាញ់។ សុភមង្គល​គឺ​ជា​ទ្រព្យ​សម្បត្តិ​

ដ៏​ធំ​បំផុត​សម្រាប់​ផ្ទះ​របស់​អ្នក។ វា​មាន​តម្លៃ​យ៉ាង​ខ្លាំង​ក្នុង​ការ​

លះ​អាល័យ​ការ​គេង​បន្តិច​បន្តួច ដើម្បី​ទទួល​បាន​សុភមង្គល​នៅ​

ក្នុង​របៀប​នេះ។

 • មាន​ម្ដាយ​ម្នាក់​ស្រឡាញ់​ការងារ​របស់​គាត់ ហើយ​ក៏​ធ្វើ​វា​បាន​

យ៉ាង​ល្អ​ដែរ សម្រាប់​សិរីល្អ​របស់​ព្រះ​ជាម្ចាស់។ គាត់​ក៏​ស្រឡាញ់​

គ្រួសារ​ដែល​ព្រះ​ជាម្ចាស់​បាន​ប្រទាន​ឲ្យ​គាត់​ដែរ។ ថ្មីៗ​នេះ គាត់​

បាន​ចាប់​ផ្ដើម​ឃើញ​ថា កូនៗ​របស់​គាត់​មាន​បន្ទុក ដោយ​សារ​

ការងារ​របស់​គាត់​បាន​រារាំង​គាត់​មិន​ឲ្យ​មាន​ពេល​គ្រប់​គ្រាន់ តាម​

ដែល​ពួក​គាត់​ត្រូវ​ការ។ បើ​គាត់​សម្រាក​ពីរ​បី​ឆ្នាំ​ពី​ការងារ​របស់​

គាត់ វា​ហាក់​បី​ដច​ជា ធ្វើ​ឲ្យ​គាត់​បាត់​បង់​ឱកាស​ឡើង​តំណែង 

នៅ​កន្លែង​ធ្វើ​ការ។ បុ៉ន្តែ គាត់​ក៏​បាន​សម្រេច​ចិត្ត​ឈប់ ដោយ​លះ​

អាល័យ​បំណង​ប្រាថ្នា​របស់​គាត់​ចោល សម្រាប់​អំណរ​ដែល​គាត់​

មាន​ក្នុង​ការងារ​របស់​គាត់ និង​គោលដៅ​ដែល​មាន​ហេតុ​ផល​របស់​

គាត់​ក្នុង​ការ​ឡើង​តំណែង។

 • ឱកាស​ដ​ល្អ​មួយ​បាន​មក​ដល​ប្ដី ក្នុង​ការ​ចេញ​ទៅ​ទទួល​ការ​

រៀន​សូត្រ នៅ​ប្រទេស​ក្រៅ​អស់​រយៈ​ពេល​បី​ខែ។ ដំណើរ​នោះ​នឹង​

ជួយ​ឲ្យ​គាត់​ឡើង​តំណែង​ក្នុង​ការងារ​របស់​គាត់ ហើយ​ក្នុង​ការងារ​

ដែល​គាត់​ស្រឡាញ់ និង​ធ្វើ​សម្រាប់​ជា​សិរីល្អ​ដល់​ព្រះ​ជាម្ចាស់។ 

ប៉ុន្តែ ពីរ​អាទិត្យ​មុន​គាត់​ត្រូវ​ចេញ​ទៅ ប្រពន្ធ​របស់​គាត់​ក៏​បាន​

ឆ្លង​វីរុស​មួយ ដែល​ធ្វើ​ឲ្យ​គាត់​អស​កម្លាំង។ គ្រូ​ពេទ្យ​បាន​ប្រាប់​ថា 

ប្រហែល​ជា​ពីរ​បី​អាទិត្យ​ទៀត​ទើប​គាត់​អាច​ចាប់​ផ្ដើម​មាន​កម្លាំង​

ឡើង​វិញ។ ប្ដី​ក៏​ឃើញ​ថា ប្រពន្ធ​របស់​ខ្លួន​នឹង​មាន​ការ​ពបាក​ក្នុង​

ការ​នៅ​មើល​ថែ​ផ្ទះ ដោយ​មន​មាន​គាត់​នៅ​ជា​មួយ។ គាត់​ក៏​បាន​

លះ​អាល័យ​បំណង​ប្រាថ្នា​របស់​ខ្លួន​ក្នុង​ការ​ទទួល​បាន​ការ​បង្ហាត់​

បង្រៀន​បន្ថែម ដើម្បី​ឲ្យ​គាត់​អាច​ជួយ​ប្រពន្ធ​របស់​គាត់​បាន។ 

ហើយ​អ្នក​ផ្សេង​ទៀត​ទៅ​ទទួល​ការ​បង្ហាត់​បង្រៀន​ជំនួស​គាត់។

 • ដៃ​គូ​មួយ​គូ​កំពុង​តែ​ជជែក​គ្នា​អំពី​ជម្លោះ​ដែល​កំពុង​កើត​ឡើង​

នៅ​ក្នុង​ទំនាក់​ទំនង​របស់​ពួក​គាត់។ ខណៈ​ពេល​ដែល​ពួក​គាត់​

កំពុង​តែ​ជជែក​គ្នា មិន​យូរ​មន​ឆាប់ ពួក​គាត់​ក៏​បាន​ឃើញ​យ៉ាង​

ច្បាស់​លាស់​ថា ទាំង​ពីរ​នាក់​បាន​ធ្វើ​ខុស ក្នុង​ការ​បង្កើត​ឲ្យ​មាន​

ជម្លោះ​នេះ។ លក្ខណៈ​ជា​គ្រីស្ទ​បរិស័ទ​គឺ​ថា ពួក​គាត់​នឹង​សូម​

ទោស​គ្នា​ទៅ​វិញ​ទៅ​មក ទាក់​ទង​នឹង​ចំណុច​ខុស​ដែល​ពួក​គាត់​

បាន​ប្រព្រឹត្ត​ឡើង។ ប៉ុន្តែ ការ​ធ្វើ​បែប​នោះ​នឹង​បង្ហាញ​ពី​ការ​អាម៉ាស់ 

និង​ហាក់​បី​ដច​ជា​ថា​ម្ខាង​បាន​ឈ្នះ។ ម្នាក់​ក្នុង​ចំណោម​ពួក​គាត់​

ត្រូវ​ការ​លះ​អាល័យ​ខ្លួន​ឯង មាន​ការ​បន្ទាប​ខ្លួន ហើយ​សូម​ការ​

អភ័យ​ទោស​ជា​មុន​សិន។ ហើយ​ជា​ទូទៅ បន្ទាប់​ពី​នោះ ម្នាក់​ទៀត​

ក៏​នឹង​សូម​អភ័យ​ទោស​ផង​ដែរ។ នៅ​ពេល​ក្រោយ យើង​នឹង​បង្ហាញ​

ថា អ្នក​ដែល​មិន​សូម​ទោស​គេ គឺ​ជា​មនុស្ស​ទន់​ខ្សោយ។ កម្លាំង​ដ៏​

ខ្លាំង​បំផុត​នៅ​ក្នុង​ជីវិត​របស់​យើង​គឺ​ជា​ការ​ស្ថិត​នៅ​ក្រោម​ព្រះ​គុណ​

របស់​ព្រះ​ជាម្ចាស់។ ការ​មិន​បាន​សុំ​ទោស​រារាំង​ព្រះ​គុណ​របស់​ព្រះ​

ជាម្ចាស់​ក្នុង​ការ​ចូល​មក​ជីវិត​របស់​យើង។ ដែល​នោះ​ធ្វើ​ឲ្យ​យើង​

ក្លាយ​ជា​មនុស្ស​ទន់ខ្សោយ ដោយ​គ្មាន​សេចក្ដី​អំណរ​ក្នុង​ការ​រស់​

នៅ​ក្រោម​ព្រះ​គុណ​របស់​ព្រះ​អង្គ។

 • ប្រពន្ធ​បាន​ប្រព្រឹត្ត​ការ​យ៉ាង​អាក្រក់​មួយ។ គាត់​បាន​សារភាព​

អំពើ​បាប​របស់​គាត់ ហើយ​ក៏​ទទួល​បាន​ការ​អត​ទោស​ពី​ព្រះ​

ជាម្ចាស និង​ពី​ប្ដី​របស់​ខ្លួន។ ពួក​គាត់​បាន​ចាប់​ផ្ដើម​ទំនាក់​ទំនង​

របស់​ពួក​គេ​ជា​ថ្មី​ម្ដង​ទៀត​ដោយ​ឈរ​យ៉ាង​មាំ​នៅ​ក្រោម​ព្រះ​គុណ​

របស់​ព្រះ​ជាម្ចាស់។ បុ៉ន្តែ ឥឡូវ​នេះ ជា​ច្រើន​ខែ​បាន​កន្លង​ផត​

ទៅ ពួក​គាត់​កំពង​ប្រឈម​មខ​នឹង​ជម្លោះ ហើយ​កំពង​ជជែក​គ្នា​

យ៉ាង​ក្ដៅ​គគក។ ប្ដី​ដង​ថា ប្រសិន​បើ​គាត់​លើក​ឡើង​អំពី​កំហុស​

ប្រពន្ធ​របស់​គាត់​ពី​អតីត​កាល នោះ​គាត់​នឹង​អាច​មាន​ខ្សែ​លើ។ 

ប៉ុន្តែ ដូច​ដែល​ព្រះ​ជាម្ចាស់​បាន​អត​ទោស ហើយ​ក៏​បំភ្លេច​ចំពោះ​

អំពើ​បាប​របស់​យើង​ដែរ (យេរេមា ៣១:៣៤) នោះ​គ្រីស្ទ​បរិស័ទ​

ដែល​ទទួល​បាន​ការ​អត់​ទោស​បាប​ទាស់​ប្រឆាំង​នឹង​ខ្លួន​ក៏​ត្រូវ​តែ​

ប្រព្រឹត្ត​ដូច​ដែល​ពួក​គាត់​បាន​ភ្លេច​អំពើ​បាប​ទាំង​នោះ​ដែរ។ បុរស​

ជា​ប្ដី​បាន​លះ​អាល័យ​ខ្លួន​ឯង​ដោយ​ទប់ទល់​នឹង​សេចក្ដី​ល្បួង​ក្នុង​

ការ​លើក​ឡើង​នូវ​បញ្ហា​ចាស់ៗ មក​ដាក់​ក្នុង​ការ​ជជែក​គ្នា​នោះ។

 • ប្ដី​បាន​សង្កេត​ឃើញ​ថា ខ្លួន​បាន​វង្វេង​ចូល​មើល​គេហទំពរ​

ដែល​មិន​ត្រឹម​ត្រូវ ហើយ​ចម្អែត​ការ​ស្កប់​ចិត្ត​របស់​ខ្លួន​តាម​រយៈ​

អ្វី​ដែល​គាត់​បាន​មើល។ ការ​នេះ​អាច​បំផ្លាញ​ទំនាក់​ទំនង​របស់​

គាត់​ជា​មួយ​នឹង​ប្រពន្ធ​របស់​គាត់ ហើយ​ជា​លទ្ធផល ប្រពន្ធ​បាន​

ប្រែ​ទៅ​ជា​មិន​គួរឲ្យ​ចាប់​អារម្មណ៍​ក្នុង​ការ​រួម​ដំណេក​ចំពោះ​គាត់ 

ដោយ​សារ​ការ​កុហក និង​ប្រភព​នៃ​ការ​រួម​ដំណេក ដែល​បំផ្លាញ​ការ​

ស្កប់​ចិត្ត​ចោល ដែល​មាន​នៅ​លើ​បណ្ដាញ​អ៊ីនធឺណិត។ ក៏​ត្រូវ​តែ​

ប្ដេជ្ញា​ចិត្ត​ក្នុង​ការ​លះ​អាល័យ​សេចក្តី​ប្រាថ្នា​របស់​គាត់ ក្នុង​ការ​មើល​

រូប​អាសអាភាស (មិន​មែន​គ្រាន់​តែ​លើ​បណ្ដាញ​អ៊ីនធឺណិត ប៉ុន្តែ​

ក៏​លើ​កញ្ចក់​ទូរទស្សន៍ និង​ផ្ទាំង​ប៉ាណូ​ដែរ) ដើម្បី​ស្រឡាញ់​ព្រះ 

និង​ប្រពន្ធ​របស់​គាត់។ ដោយ​សារ​អ៊ីនធឺណិត​គឺ​ជា​អន្ទាក់ ខ្ញុំ​បាន​

សង្កេត​ឃើញ​ថា ការ​មាន​ប្រពន្ធ​រារំាង​បណ្ដាញ​អ៊ីនធឺណិត​ខ្លាំង 

និង​កម្មវិធី​ពិនិត្យ​គ្រប់​គ្រង គឺ​ជា​ការ​ល្អ។ ខ្ញុំ​មាន​មិត្ត​ភក្តិ​ម្នាក់​ដែល​

គាត់​ជួយ​មើល​ការ​ខុស​ត្រូវ​លើ​ជីវិត​ខ្ញុំ​ទទួល​បាន​ការ​រាយការណ៍​

អំពី​គេហទំព័រ​ដែល​ខ្ញុំ​ចូល​មើល​ជា​ប្រចាំ​អាទិត្យ។

 • ស្ត្រី​ដែល​ជា​គ្រីស្ទ​បរិស័ទ​ម្នាក់​បាន​បង្កើត​ទំនាក់​ទំនង​នៅ​

កន្លែង​ធ្វើ​ការ​ដែល​ចម្រើន​ការងារ និង​កក់ក្តៅ​ជា​មួយ​នឹង​អ្នក​ធ្វើ​ការ​

ម្នាក់​ដែល​ជា​មនុស្ស​ប្រុស ដែល​គាត់​ធ្វើ​ការ​ជា​មួយ។ ដោយ​សារ​

ពួក​គាត់​ចំណាយ​ពេល​ជា​ច្រើន​ជា​មួយ​គ្នា អារម្មណ៍​ដែល​ពបាក​

ពន្យល់​នៃ​ការ​យល់​គ្នា​អំពី​ការ​ដែល​បុគ្គល​ម្នាក់​ទៀត​គត ក៏​ហាក់​

បី​ដច​ជា​ចាប់​ផ្ដើម​បាន​កើត​ឡើង។ ពួក​គាត់​ចូល​ចិត្ត​ចំណាយ​

ពេល​ជា​មួយ​គ្នា ហើយ​ក៏​ឃើញ​ថា វា​ជា​រឿង​ធម្មតា​ដែល​ពួក​គាត់​

ចំណាយ​ពេល​ជា​មួយ​គ្នា នៅ​ពេល​តម្រង់​ជួរ​ញ៉ាំ​បាយ​ថ្ងៃ និង​

អ្វី​ផ្សេង​ទៀត។ មិន​យូរ​មន​ឆាប់ ស្ត្រី​នោះ​ក៏​ឃើញ​ថា គាត់​កំពុង​

តែ​ចាប់​ផ្ដើម​មាន​បំណង​ប្រាថ្នា​ក្នុង​ការ​នៅ​ជា​មួយ​នឹង​បុរស​នោះ 

ហើយ​ក៏​ចាប់​ផ្ដើម​ប្រាប់​បុរស​នោះ​អំពី​រឿង​ផ្ទាល់​ខ្លួន​អំពី​ជីវិត​គាត់។ 

ស្ត្រី​នោះ​ឃើញ​ថា គាត់​មាន​ការ​ស្ទាក់​ស្ទើរ​ក្នុង​ការ​ប្រាប់​ប្ដី​របស់​

គាត់​អំពី​ចំណុច​លម្អិត​នៃ​ទំនាក់​ទំនង​របស់​គាត់​ជា​មួយ​នឹង​បុរស​

ម្នាក់​នោះ។ ពិត​ណាស់ នោះ​គឺ​ជា​ចំណុច​សម្គាល់​នៃ​គ្រោះ​ថ្នាក់​ដ៏​

ធ្ងន់ធ្ងរ។ វា​ជា​រឿង​ធម្មតា​ទេ​ដែល​គ្រីស្ទ​បរិស័ទ​ដែល​ជួប​បុគ្គល​ណា​

ម្នាក់​ផ្សេង​ទៀត ដែល​មាន​ភេទ​ខុស​គ្នា ក្នុង​ការ​ចាប់​អារម្មណ៍​ខ្លាំង​

ជាង​បុគ្គល​ណា​ម្នាក់​ផ្សេង​ទៀត។ វា​មិន​មែន​ជា​រឿង​ខុស​ទេ​ក្នុង​ការ​

ចូល​ចិត្ត​មនុស្ស​ដូច​នោះ។ ប៉ុន្តែ វា​គឺ​ជា​រឿង​ដ៏​ងាយ​ស្រួល​ណាស់​

ក្នុង​ការ​ទៅ​ហួស​ព្រំដែន ហើយ​បង្កើត​ទំនាក់​ទំនង​ដែល​មិន​សមរម្យ​

ជា​មួយ​នឹង​មនុស្ស​បែប​នោះ។ គ្រីស្ទ​បរិស័ទ​ដែល​ត្រាប់​តាម​ព្រះ​

គម្ពីរ​នឹង​លះ​អាល័យ​សេចក្តី​ប្រាថ្នា​របស់​ខ្លួន ក្នុង​ការ​នៅ​ជា​មួយ​

នឹង​មនុស្ស​បែប​នោះ​រាល់​ពេល ហើយ​នឹង​ជ្រើស​រើស​បោះ​បង់​ភាព​

សប្បាយ​រីករាយ​ចោល​នៃ​ការ​នៅ​ក្បែរ​គាត់។ និយាយ​អញ្ចឹង សព្វ​

ថ្ងៃ​នេះ បណ្ដាញ​សង្គម​ដូច​ជា ហ្វេសបុក (Facebook) កំពុង​តែ​

បង្កើត​ទំនាក់​ទំនង​មិន​សមរម្យ​ដូច​នេះ។

 • បុរស​ជា​ប្ដី​ម្នាក់​កំពុង​មាន​ពេញ​ទៅ​ដោយ​សំពាធ​នៅ​កន្លែង​ធ្វើ​

ការ។ គាត់​រវល់​ខ្លាំង​មែន​ទែន ហើយ​ក៏​មិន​បាន​គេង​គ្រប់​គ្រាន់​តាម​

អ្វី​ដែល​គាត់​ត្រូវ​ការ​ដែរ។ ជា​លទ្ធផល គាត់​ឆាប់​ខឹង ហើយ​ងាយ​

នឹង​ទទួល​បាន​ការ​រំខាន​មែន​ទែន ជាពិសេស​នៅ​ផ្ទះ។ គាត់​កត់​

សម្គាល់​ឃើញ​ថា បញ្ហា​មួយ​នេះ​គឺ​ដោយ​សារ​តែ​មាន​សំពាធ​ពី​

ការងារ​របស់​គាត់។ ការ​នេះ​បាន​ដាស់​តឿន​គាត់​ក្នុង​ការ​ដែល​គាត់​

អាច​នឹង​ធ្វើ​អ្វី​មួយ​ដែល​មិន​គប្បី។ ដូច្នេះ នៅ​ពេល​ដែល​គាត់​មាន​

សេចក្ដី​ល្បួង​ក្នុង​ការ​ច្រឡោត​នឹង​ប្រពន្ធ ឬ​កូនៗ​របស់​ខ្លួន គាត់​ក៏​

បាន​លះ​អាល័យ​ខ្លួន​ឯង​អំពី​បំណង​ប្រាថ្នា​មួយ​នោះ​ដោយ​ដឹង​ខ្លួន 

ហើយ​ជ្រើស​រើស​ដោយ​មិន​សម្ដែង​ឲ្យ​ឃើញ​ពី​សកម្ម​ភាព​របស់​គាត់​

ទេ។ តាម​ពត​ទៅ កាល​ពេល​ដែល​កូនៗ​របស់​ខ្ញុំ​នៅ​តច ខ្ញុំ​ឃើញ​

ថា​វា​ជា​ជំនួយ​មួយ​នៅ​ពេល​ដែល​ខ្ញុំ​ប្រាប់​ពួក​គាត់​ថា ខ្ញុំ​កំពុង​ស្ថិត​

ក្រោម​ភាព​តាន​តឹង ដើម្បី​ឲ្យ​ពួក​គេ​បាន​ដឹង​ថា ការ​ដែល​ខ្ញុំ​ឆាប់​នឹង​

ខឹង​គឺ​មិន​មែន​មក​ពី​ពួក​គាត់​នោះ​ទេ។

 • ម្ដាយ​ម្នាក់​បាន​សម្រេច​ចិត្ត​ថា កូន​របស់​គាត់​នឹង​យក​ប្រពន្ធ​

ដែល​មាន​លក្ខណៈ​ដូច​ម្ដេច​រួច​ហើយ។ គាត់​មាន​បញ្ជី​មួយ​ដែល​

មាន​រៀប​រាប់​ពី​លក្ខណ​សម្បត្តិ ដែល​កូន​ក្រមំ​របស់​កូន​ប្រុស​គាត់​

ត្រូវ​តែ​មាន។ កូន​ប្រុស​របស់​គាត់​បាន​លង់​ស្នេហ៍​ជា​មួយ​នារី​ដែល​

ជា​គ្រីស្ទ​បរិស័ទ​ដ៏​ល្អ​ម្នាក់ ប៉ុន្តែ​ស្ត្រី​នោះ​មិន​មាន​នូវ​គ្រប់​ចំណុច​ដូច​

ដែល​ម្ដាយ​របស់​កូន​ប្រុស​នោះ​បាន​ទាម​ទារ​នោះ​ទេ។ គាត់​មាន​

ស្បែក​ខ្មៅ​ពេក ម្ដាយ​បាន​ចាត​ទុក​រូបរាង​របស់​គាត់​ថា មិន​ស្អាត​

ផ្នែក​ឯ​រូប​រាង​ខាង​ក្រៅ។ គ្រួសារ​របស់​កូន​ស្រី​នោះ​មិន​មាន​ជីវភាព​

ធូរធារ​ដូច​គ្រួសារ​របស់​គាត់ ហើយ​គាត់​ក៏​មន​ទទួល​បាន​ការ​រៀន​

សូត្រ​គ្រប់​គ្រាន់ ដូច​អ្វី​ដែល​ម្ដាយ​កូន​ប្រុស​នោះ​ចង់​ឲ្យ​ប្រពន្ធ​កូន​

គាត់​មាន​ដែរ។ ម្ដាយ​នោះ​ក៏​មាន​ការ​តច​ចិត្ត​ដែល​គាត់​មន​បាន​

ចូល​រួម​យ៉ាង​សកម្ម​ក្នុង​ការ​សម្រេច​ចិត្ត​ដ៏​សំខាន់​របស់​កូន​ប្រុស​

គាត់​ក្នុង​ការ​ស្រឡាញ់​មិត្ត​ស្រី​របស់​គាត់។ តើ​គាត់​នឹង​ធ្វើ​អ្វី? ក្នុង​

ការ​បដិសេធ​ការ​ជ្រើស​រើស​របស់​កូន​ប្រុស​គាត់​មិន​មាន​ចែង​នៅ​ក្នុង​

ព្រះ​គម្ពីរ​នោះ​ទេ។ គាត់​ត្រូវ​តែ​លះ​អាល័យ​បំណង​ប្រាថ្នា​របស់​ខ្លួន 

ដើម្បី​ឲ្យ​កូន​ប្រុស​របស់​គាត់​អាច​រៀប​ការ​ដោយ​មាន​សុភមង្គល​ជា​

មួយ​កូន​ស្រី​ម្នាក់​នេះ។

ការ​បដិសេធ​មិន​ព្រម​លះ​អាល័យ​ខ្លួន​យើង​គឺ​ជា​ចំណុច​សម្គាល់​នៃ​ភាព​

កម្សោយ​របស់​យើង​ផ្ទាល់។ មនុស្ស​យើង​ចូល​ចិត្ត​ប្រកាន់​ខ្ជាប់​ជា​មួយ​គំនិត​

របស់​ខ្លួន ហើយ​ខ្លាច​ក្នុង​ការ​ចុះ​ចូល​ជាមួយ​អ្នក​ដទៃ ដើម្បី​ទទួល​បាន​ការ​ល្អ​

ប្រសើរ​ជាង​នេះ។ ពួក​គេ​មើល​ឃើញ​ថា​វា​ជា​សញ្ញា​នៃ​ការ​បរាជ័យ។ ការ​ភ័យ​

ខ្លាច​នៃ «ការ​បរាជ័យ» បែប​នេះ គឺ​ជា​សញ្ញា​សម្គាល់​នៃ​ការ​មិន​មាន​សុវត្ថិភាព។ 

ជា​ការ​គួរ​ឲ្យ​សោកស្ដាយ ដោយ​សារ​ភាព​រឹង​ចចេស​របស់​ខ្លួន ពួក​គេ​ធ្វើ​ឲ្យ​អ្នក​

ដទៃ​ទៀត​ឈឺ​ចាប់។ ប្ដី​ប្រពន្ធ និង​កូន​របស់​ពួក​គាត់​ក៏​មាន​ស្នាម​ជាំ​ក្នុង​ចិត្ត​

តាម​រយៈ​ការ​បដិសេធ​មិន​ចុះចូល​ឆន្ទៈ​របស់​ខ្លួន ដើម្បី​ទទួល​បាន​ប្រយោជន៍​

ល្អ​ប្រសើរ​ជាង​នោះ។ ពួក​គាត់​ទំនង​ជា​មនុស្ស «សុចរិត» ប៉ុន្តែ​ពួក​គាត់​ក៏​បាន​

ក្លាយ​ជា​មនុស្ស​ដែល​មាន​ចិត្ត​អាក្រក់​ដែរ។ កូនៗ​ដែល​ធ្វើ​ឲ្យ​ឪពុកម្ដាយ​ឈឺ​ចាប់ 

តាម​រយៈ​ភាព​រឹងរូស​ដែល​មាន​ពេញ​ទៅ​ដោយ​កំហឹង​របស់​ខ្លួន ទាក់ទង​នឹង​ការ​

ចង់​ធ្វើ​តាម​ចិត្ត ក៏​ត្រូវ​តែ​ទទួល​ស្គាល់​ថា ពួក​គាត់​ក៏​បាន​ក្លាយ​ជា​មនុស្ស​ដែល​

មាន​ចិត្ត​អាក្រក់​ផង​ដែរ។ បុរសៗ​ជា​ប្ដី​ដែល​ប្រើប្រាស់​សម្ដី​ឈឺ​ចាប់​ទៅ​កាន់​

ប្រពន្ធ​របស់​ខ្លួន នៅ​ពេល​ដែល​ពួក​គេ​ខឹង​ក៏​បាន​ក្លាយ​ជា​ប្ដី​មិន​ល្អ​ដែរ។ គាត់​

ត្រូវ​តែ​បញ្ឈប់​ការ​នោះ​ជា​បន្ទាន់!

គ្រីស្ទ​បរិស័ទ​មិន​ត្រូវ​ធ្វើ​ឲ្យ​អ្នក​ដទៃ​ឈឺ​ចាប់​នោះ​ទេ! ពួក​គាត់​ត្រូវ​ដឹង​ថា ការ​

ធ្វើ​បែប​នោះ​គឺ​ពួក​គាត់​កំពុង​តែ​ធ្វើ​ឲ្យ​ព្រះ​ជាម្ចាស់​មិន​សប្បាយ​ព្រះទ័យ ហើយ​ក៏​

កំពុង​តែ​បំផ្លាញ​ខ្លួន​ឯង​ផ្ទាល់ និង​អ្នក​ដទៃ​យ៉ាង​ខ្លាំង​ផង​ដែរ។ នៅ​ចុង​បញ្ចប់ វា​

គឺ​ជា​ចំណុច​ដែល​ថា តើ​យើង​ស្រឡាញ់​ព្រះ​ជាម្ចាស់ និង​សមាជិក​គ្រួសារ​យើង​

ល្មម​ដល់​ថ្នាក់​ថា​ហ៊ាន​ចុះ​ចូល​ឆន្ទៈ​របស់​ខ្លួន និង​បោះ​បង់​ចំណុច​ទាំង​នោះ​ខ្លះ​

ចោល ដែល​យើង​មិន​ចង់​បោះ​បង់​ចោល​ដែរ​ឬ​ទេ។ ពេល​ខ្លះ គ្រីស្ទ​បរិស័ទ​ដែល​

មាន​ជំនឿ​ស៊ប់​នឹង​មាន​ការ​ពិបាក​ទាក់​ទង​នឹង​ចំណុច​នេះ។ ពួក​គាត់​ទំនង​ជា​

អ្នក​ដឹក​នាំ​គ្រីស្ទ​បរិស័ទ​ជា​អចិន្ត្រៃយ៍​មែន ប៉ុន្តែ​ពួក​គាត់​ជា​មនុស្ស​ដែល​មិន​

បរិសុទ្ធ។ ពួក​គាត់​មិន​គួរ​មាន​តំណែង​ជា​អ្នក​ដឹក​នាំ​នៅ​ក្នុង​ក្រុម​ជំនុំ​ទេ។

មាានជំនួំួយ
ទោះ​ជា​យ៉ាង​ណា​ក៏​ដោយ​ក៏​ខ្ញុំ​ត្រូវ​តែ​បញ្ជាក់​ឲ្យ​បាន​ច្បាស់​ថា ការ​លះ​

អាល័យ​ខាង​ឯ​សាច់​ឈាម​របស់​ខ្លួន​ឯង​គឺ​មិន​មែន​ជា​អ្វី​ដែល​យើង​អាច​ធ្វើ​

បាន​ដោយ​កម្លាំង​ខ្លួន​ឯង​នោះ​ទេ។ ព្រះ​ជាម្ចាស់​ប្រទាន​ព្រះ​គុណ​ដល់​យើង​

ក្នុង​ការ​ធ្វើ​វា។ របៀប​មួយ​ដែល​ព្រះ​អង្គ​ធ្វើ​ការ​នេះ​គឺ​ព្រះ​អង្គ​ប្រទាន​ឲ្យ​យើង​មាន​

មិត្តភក្ដិ ដើម្បី​ជួយ​យើង​នៅ​ពេល​ដែល​យើង​មាន​តម្រូវ​ការ។ ការ​មាន​អ្នក​ជួយ​

មើល​ខុស​ត្រូវ​ជីវិត​របស់​យើង​អាច​ជួយ​ឲ្យ​យើង​កត់​ត្រា​លើ​អាកប្ប​កិរិយា​របស់​

យើង​ក្នុង​ចំណុច​ទន់​ខ្សោយ ដែល​មាន​ដូច​ជា​ការ​ងាយ​ខឹង និង​ការ​ប្រើ​ប្រាស់​

អ៊ីនធឺណិត​ក្នុង​របៀប​មិន​ត្រឹម​ត្រូវ។ មិត្តភក្ដិ និង​អ្នក​ដឹក​នាំ​ដែល​យើង​ឲ្យ​តម្លៃ​

អាច​ផ្ដល់​ជា​ប្រឹក្សា​ដល់​យើង​បាន។ អ្នក​ស្ដាប់​ដែល​មាន​ការ​យល់​ដឹង​អាច​ងាយ​

ឃើញ​ឫសគល់​នៃ​បុព្វហេតុ​ដែល​បណ្ដាល​ឲ្យ​មាន​ការ​មិន​ព្រម​ព្រៀង​គ្នា​ក្នុង​

គ្រួសារ ដែល​អ្នក​កំពុង​ស្ថិត​ក្នុង​បញ្ហា​នោះ​មើល​មិន​ឃើញ។ នៅ​ពេល​ដែល​

គ្រប់​យ៉ាង​មើល​ទៅ​ស្រអាប់ នោះ​អ្នក​ដទៃ​អាច​ជួយ​យើង​ឲ្យ​មើល​ឃើញ​អ្វីៗ​

នោះ​ក្នុង​ពន្លឺ និង​បើក​ផ្លូវ​សម្រាប់​យើង​ក្នុង​ការ​បន្ត​ទៅ​មុខ​ទៀត ដើម្បី​ស្វែង​រក​

ដំណោះ​ស្រាយ​ដោយ​មាន​ប្រសិទ្ធភាព​ដែរ។

ខ្ញុំ​ធ្លាប់​បាន​ធ្វើការ​ជា​មួយ​នឹង​ដៃគូ​ជីវិត ដែល​បាន​គិត​ថា បញ្ហា​ដែល​ពួក​គាត់​

កំពុង​តែ​ឆ្លង​កាត់ ពួក​គាត់​មិន​អាច​រក​ដំណោះ​ស្រាយ​បាន​ឡើយ។ ដូច​ដែល​ការ​

ចុះ​អន្តរាគមន៍​របស់​អ្នក​ណា​ម្នាក់​ផ្សេង​ទៀត​អាច​ផ្ដល់​នូវ​ឱកាស​ដល់​ពួក​គាត់ 

ក្នុង​ការ​ស្ដាប់​គ្នា​ទៅ​វិញ​ទៅ​មក ហើយ​យល់​អាកប្ប​កិរិយា​របស់​គ្នា​ទៅ​វិញ​ទៅ​

មក​អាច​នាំ​ឲ្យ​មាន​ជា​លទ្ធផល​នៃ​ការ​ផ្លាស់​ប្ដូរ​ដ៏​ខ្លាំង​ក្លា សម្រាប់​ជា​ប្រយោជន៍​

ក្នុង​ទំនាក់​ទំនង​របស់​ពួក​គាត់​ដែរ។ នេះ​គឺ​ជា​ចំណុច​ដែល​ជា​ជំនួយ​ដ៏​ជាក់​លាក់​

ក្នុង​ឆ្នាំ​ដំបូងៗ​នៅ​ជីវិត​អាពាហ៍ពិពាហ៍ នៅ​ពេល​ដែល​ដៃគូ​ជីវិត​ម្ខាង​បាន​ទទួល​

ការ​ឈឺ​ចាប់ តាម​រយៈ​ទង្វើ​នៃ​ដៃគូ​ជីវិត​ម្ខាង​ទៀត។ គាត់​គិត​ថា​ដៃគូ​ជីវិត​របស់​

គាត់​កំពុង​តែ​មាន​ចិត្ត​អាក្រក់ នៅ​ពេល​ដែល​ជាក់​ស្ដែង តាម​ពិត​ទៅ​បញ្ហា​មាន​

ការ​តភ្ជាប់​ជា​មួយ​នឹង​បុគ្គលិក​លក្ខណៈ​នៃ​ដៃគូ​ជីវិត ឬ​ក៏​របៀប​នៃ​ការ​ដែល​ដៃគូ​

ជីវិត​នោះ​បាន​ធំធាត់​ឡើង (ដែល​នេះ​ទាក់​ទង​ទៅ​នឹង​ប្រវត្តិ​របស់​ពួក​គាត់​វិញ)។

ប៉ុន្តែ អ្វី​ដែល​សំខាន់​ជាង​នេះ​ទៅ​ទៀត​នោះ​គឺ​ថា ព្រះ​ជាម្ចាស់​ជួយ​យើង​

ដោយ​ប្រទាន​ឲ្យ​យើង​មាន​សមត្ថភាព និង​កម្លាំង​ក្នុង​ការ​លះ​អាល័យ​សាច់​

ឈាម​យើង​ចោល។ សាវ័ក ប៉ុល បាន​លើក​ឡើង​ថា «តែ​បើ​សម្លាប់​អំពើ​របស់​

រូប​សាច់​ចេញ ដោយ​សារ​ព្រះ​វិញ្ញាណ» (រ៉ូម ៨:១៣)។ ព្រះ​វិញ្ញាណ​មាន​វត្តមាន​

ក្នុង​ការ​ជួយ​យើង​ឲ្យ​អាច​ធ្វើ​ការ​នេះ​បាន។ យើង​ត្រូវ​តែ​ទទួល​ស្គាល់​ថា យើង​

មាន​បញ្ហា។ យើង​ត្រូវ​តែ​អធិស្ឋាន ហើយ​ទូល​សូម​ឲ្យ​ព្រះ​ជាម្ចាស់​ជួយ​យើង។ 

ព្រះ​ជាម្ចាស់​អាច​ជួយ​បាន​ដោយ​ផ្ដល់​ដំណោះ​ស្រាយ​របស់​ព្រះ​អង្គ ប៉ុន្តែ​ទំនួល​

ខុស​ត្រូវ​របស់​យើង​គឺ យើង​ត្រូវតែ​ស្ម័គ្រចិត្ត​លះ​អាល័យ​ខ្លួន​ឯង​ចោល។ ព្រះ​អង្គ​

ប្រទាន​កម្លាំង​ដល់​យើង​ក្នុង​ការ​ធ្វើ​វា។ ព្រះ​ជាម្ចាស់​អាច​ធ្វើ​ការ​យ៉ាង​មហិមា​

បាន​ជា​មួយ​អស់​អ្នក​ដែល​ស្ម័គ្រ​ចិត្ត​ក្នុង​ការ​ផ្លាស់​ប្ដូរ ដើម្បី​ឲ្យ​ព្រះ​អង្គ​អាច​ធ្វើ​

នូវ​អ្វី​ដែល​ព្រះ​អង្គ​សព្វ​ព្រះ​ហឫទ័យ​ធ្វើ​ជា​មួយ​ពួក​គេ។

ពេល​ខ្លះ បញ្ហា​ក៏​មាន​ភាព​ស្មុគស្មាញ​ខ្លាំង​ជាង​ការ​គ្រាន់​តែ​ត្រូវ​លះ​អាល័យ​

ខ្លួន​ឯង​ទៅ​ទៀត។ ហើយ​ក៏​អាច​មាន​កត្តា​ផ្សេង​ទៀត ដែល​បង្ក​ឲ្យ​មាន​ការ​

ឆ្លើយតប ដូច​ដែល​បាន​ពណ៌នា​ខាង​លើ។ របួស​ដែល​មន​ទាន់​បាន​ទទួល​

ការ​ព្យាបាល​ពី​មុនៗ​ក្នុង​ជីវិត​អាច​នាំ​ឲ្យ​បុគ្គល​ណា​ម្នាក់​ឆ្លើយ​តប​ក្នុង​របៀប​

ហួស​ហេតុ នៅ​ពេល​ដែល​កំពុង​ឆ្លង​កាត់​ការ​មិន​ឯក​ភាព​គ្នា។ ឧទាហរណ៍៖ 

អស់​អ្នក​ដែល​ធ្លាប់​ទទួល​ទារុណកម្ម​ដោយ​គ្មាន​ក្តីមេត្តា​ករុណា ហើយ​ទទួល​

ការ​ឈឺ​ចាប់​កាល​គាត់​នៅ​ក្មេង​អាច​នឹង​មិន​ងាយ​ចុះ​សម្រុង​គ្នា នៅ​ពេល​ឈ្លោះ​

គ្នា ដោយ​សារ​ធ្លាប់​មាន​អ្នក​ផ្សេង​កេង​ប្រវ័ញ្ច​ក្នុង​កាលៈទេសៈ​ដូចៗ​នោះ ហើយ​

បាន​ធ្វើ​ឲ្យ​ពួក​គាត់​ឈឺ​ចាប់ កាល​គាត់​នៅ​ក្មេង​នៅ​ឡើយ។ ពិរុទ្ធភាព​លើ​អំពើ​

បាប​ដែល​ធ្លាប់​បាន​ប្រព្រឹត្ត​មុន ឬ​ក៏​ក្នុង​អំឡុង​ពេល​នៃ​ជីវិត​អាពាហ៍ពិពាហ៍​

ក៏​អាច​នាំ​ឲ្យ​ពួក​គាត់​មាន​ការ​លំបាក​ក្នុង​ការ​ស្រឡាញ់​ខ្លួន​ឯង​ដែរ ដែល​ជា​

លទ្ធផល​នាំ​ឲ្យ​ពួក​គាត់​ជំទាស់​ជា​មួយ​នឹង​អស់​អ្នក​ក្នុង​គ្រួសារ ដែល​កំពុង​តែ​

ព្យាយាម​ស្រឡាញ់​ពួក​គាត់។ មាន​ក្មេងៗ​មួយ​ចំនួន​បាន​ធំធាត់​ឡើង​ជា «ក្មេង​

ទម្រើស» ដែល​ទទួល​បាន​សឹង​តែ​គ្រប់​អ្វីៗ​ដែល​ពួក​គាត់​ទារ ប្រសិន​បើ​ពួក​គាត់​

ស្រែក​យំ​ខ្លាំង​ល្មម។ នៅ​ពេល​ដែល​ពួក​គាត់​ពេញវ័យ ពួក​គាត់​ក៏​មាន​ការ​ពិបាក​

ក្នុង​ការ​បោះបង់​ចោល​សេចក្តី​ប្រាថ្នា​របស់​ខ្លួន ដើម្បី​ជា​ប្រយោជន៍​ដល់​អ្នក​ដទៃ 

ពី​ព្រោះ​ពួក​គាត់​មិន​មាន​ជំនាញ​ក្នុង​ការ​រស់​នៅ​ដោយ​មិន​ទទួល​បាន​ការ​បំពេញ​

សេចក្តី​ប្រាថ្នា​របស់​ខ្លួន។ យើង​នឹង​ឆ្លើយ​តប​លើ​បញ្ហា​ទាំង​នោះ​នៅ​ពេល​ក្រោយ 

ក្នុង​សៀវភៅ​មួយ​នេះ។ ប៉ុន្តែ សូម្បី​តែ​ចំពោះ​អស់​អ្នក​ណា​ដែល​ប្រឈម​មុខ​នឹង​

ពិការភាព​ដូច​នេះ ក៏​ព្រះ​គុណ​របស់​ព្រះ​ជាម្ចាស់​នៅ​មាន​ភាព​គ្រប់គ្រាន់​ក្នុង​ការ​

ព្យាបាល និង​ធ្វើ​ឲ្យ​ពួក​គាត់​មាន​អាកប្ប​កិរិយា​ដែល​ចេះ​កោត​ខ្លាច​ព្រះ​ដែរ។

ចូរជឿ�ឿ ថាា   ព្រះ�ះហឫទ័យ័   របស់់   ព្រះ�ះ ជាាម្ចាា �ស់់គឺល្អអ ឥតខ្ចោះ�ះ��
គន្លឹះ​ដ៏​សំខាន់​មួយ ដើម្បី​ពិចារណា គឺ​ទាក់​ទង​ទៅ​នឹង​អ្វី​ដែល​ព្រះ​គម្ពីរ​បាន​

លើក​ឡើង អំពី​ផល​ផ្លែ​ដោយ​ការ​លះ​អាល័យ​ខ្លួន​ឯង​ចោល។ ភ្លាមៗ​បន្ទាប់​

ពី​ពេល​ដែល​ព្រះ​យេស៊ូវ​ត្រាស់​ហៅ​ឲ្យ​លះ​អាល័យ​ខ្លួន​ឯង​ចោល ហើយ​លី​

ឈើ​ឆ្កាង ព្រះ​អង្គ​បាន​មាន​បន្ទូល​ថា «ដ្បិត​អ្នក​ណា​ដែល​ចង់​ឲ្យ​រួច​ជីវិត នោះ​

នឹង​បាត់​ជីវិត​ទៅ តែ​អ្នក​ណា​ដែល​បាត់​ជីវិត ដោយ​ព្រោះ​ខ្ញុំ នោះ​នឹង​បាន​ជីវិត​

វិញ» (លូកា ៩:២៤)។ ការ​លះ​អាល័យ​ខ្លួន​ឯង​ចោល ដើម្បី​ស្ដាប់​បង្គាប់​ព្រះ​

គ្រីស្ទ គឺ​មិន​មែន​ជា​អ្វី​ដែល​នឹង​ធ្វើ​ឲ្យ​យើង​មាន​ការ​ឈឺ​ចាប់​នោះ​ទេ។ វា​គឺ​ជា​ផ្លូវ​

ឆ្ពោះ​ទៅ​កាន់​ជីវិត។ វា​គឺ​ជា​ចំណុច​ដ៏​ល្អ​ប្រសើរ​បំផុត ដែល​យើង​អាច​ធ្វើ​បាន​

ក្នុង​ដំណើរ និង​អំណរ​នៃ​ជីវិត​របស់​យើង។ សាវ័ក ប៉ុល បាន​មាន​ប្រសាសន៍​

ថា នៅ​ពេល​ដែល​យើង «បាន​ថ្វាយ​រូប​កាយ [របស់​យើង] ទុក​ជា​យញ្ញបូជា​

រស់» នោះ​យើង​បាន «ស្គាល់» ថា «បំណង​ព្រះ​ហឫទ័យ​នៃ​ព្រះ» គឺ «ល្អ ស្រួល​

ទទួល ហើយ​គ្រប់​លក្ខណ៍​ផង» (រ៉ូម ១២:១-២)។ យើង​ត្រូវតែ​ជឿ​លើ​ការ​នេះ

—ថា​បំណង​ព្រះ​ហឫទ័យ​របស់​ព្រះ​ជាម្ចាស់​គឺ​ល្អ​ឥត​ខ្ចោះ។ ប្រសិន​បើ​យើង​ជឿ 

នោះ​យើង​នឹង​ទទួល​យក​នូវ​ការ​ប្រថុយ​នៃ​ការ​លះ​អាល័យ​ខ្លួន​ឯង​ចោល ដោយ​

ទទួល​ស្គាល់​ថា​យើង​បាន​ប្រព្រឹត្ត​ខុស ហើយ​សូម​អភ័យ​ទោស ដោយ​ដឹង​ថា​

ព្រះ​ជាម្ចាស់​នឹង​ថែរក្សា​យើង ដោយ​សារ​យើង​បាន​ឈាន​ដោយ​ស្ដាប់​បង្គាប់។

ពិត​ណាស់ យើង​ក៏​អាច​ធ្លាប់​មាន​បទ​ពិសោធន៍​នៃ​ការ​មិន​សប្បាយ​ចិត្ត 

ហើយ​មាន​ពេញ​ដោយ​ការ​ឈឺ​ចាប់​ទាក់​ទង​ទៅ​នឹង​ការ​បោះ​បង់​អ្វី​មួយ​ចោល។ 

ប៉ុន្តែ នៅ​ពេល​ដែល​ព្រះ​ជាម្ចាស់​បង្គាប់​ឲ្យ​យើង​ធ្វើ​អ្វី​មួយ នោះ​គឺ​ដោយ​សារ​តែ​

វា​ជា​ការ​ដ៏​ល្អ​បំផុត​សម្រាប់​យើង។ ដូច្នេះ នៅ​ពេល​ដែល​យើង​លះ​អាល័យ​ខ្លួន​

ឯង យើង​ធ្វើ​ការ​នោះ​ដោយ​ជឿ​ថា បំណង​ព្រះ​ហឫទ័យ​របស់​ព្រះ​ជាម្ចាស់​គឺ​

ល្អ​បំផុត​សម្រាប់​យើង។ ហើយ​ប្រសិន​បើ​យើង​មិន​ទទួល​ជឿ​លើ​ព្រះ​ជាម្ចាស់​

ទេ នោះ​មិន​ថា​យើង​លះ​អាល័យ​ខ្លួន​ឯង ឬ​ក៏​អត់​នោះ​ក៏​យើង​នឹង​បាត់​បង់​

សន្តិភាព និង​សេចក្ដី​អំណរ​របស់​យើង​ជា​មិន​ខាន​ឡើយ។ សាវ័ក ប៉ុល បាន​

លើក​ឡើង​ថា «ព្រះ​នៃ​សេចក្ដី​សង្ឃឹម [នឹង] ប្រទាន​ឲ្យ​អ្នក​រាល់​គ្នា​បាន​គ្រប់​

អស់​ទាំង​សេចក្ដី​អំណរ និង​សេចក្ដី​សុខសាន្ត​ដ៏​ពោរពេញ ដោយ​សារ​សេចក្ដី​

ជំនឿ» (រ៉ូម ១៥:១៣)។ ដូច​នៅ​ក្នុង​គ្រប់​ចំណុច​ទាំង​អស់​នៅ​ក្នុង​ជីវិត​ជា​គ្រីស្ទ​

បរិស័ទ ជំនឿ​គឺ​ជា​ផ្លូវ​នាំ​ទៅ​កាន់​ជ័យ​ជម្នះ។ យើង​ជឿ​លើ​ការ​ល្អ​នៃ​បំណង​ព្រះ​

ហឫទ័យ​របស់​ព្រះ​ជាម្ចាស់ ហើយ​ធ្វើ​ការ​សម្រេច​ចិត្ត​ដែល​មើល​ទៅ​ហាក់​បី​ដូច​

ជា​ការ​លះ​បង់ ដោយ​គ្រាន់​តែ​ដឹង​ថា​ការ​សម្រេច​ចិត្ត​ទាំង​នោះ​កំពុង​តែ​នាំ​យើង​

ទៅ​កាន់​ផ្លូវ​នៃ​ការ​ទទួល​បាន​ការ​ប្រទាន​ពរ។

ប្រសិន​បើ​យើង​កំពុង​តែ​បង្ក​ឲ្យ​មាន​ការ​ឈឺ​ចាប់ និង​ការ​មិន​សប្បាយ​នៅ​ក្នុង​

ជីវិត​នៃ​គ្រួសារ​របស់​យើង ដោយ​សារ​បញ្ហា​មួយ​ចំនួន​របស់​យើង​ផ្ទាល់​ខ្លួន នោះ​

យើង​ត្រូវ​តែ​រាប់​វា​ថា​ជា​បញ្ហា​បន្ទាន់ ដែល​ត្រូវ​ការ​ដំណោះ​ស្រាយ​ភ្លាមៗ។ យើង​

មិន​អាច​ចរចា​បាន​ឡើយ។ ការ​ធ្វើ​បែប​នោះ​គឺ​ជា​រឿង​ដ៏​ល្ងីល្ងើ​ណាស់ ពីព្រោះ​ជា​

លទ្ធផល យើង​នឹង​ធ្វើ​ឲ្យ​ខ្លួន​ឯង​ឈឺ​ចាប់ និង​អស់​អ្នក​ដែល​យើង​ស្រឡាញ់​ក៏​

ឈឺ​ចាប់​ដែរ។ បុ៉ន្តែ ធ្ងន់ធ្ងរ​ជាង​នេះ​ទៅ​ទៀត នេះ​គឺ​ជា​ការ​បះបោរ​ទាស់​ប្រឆាំង​

នឹង​ព្រះ​ជាម្ចាស់—ជា​ការ​ដែល​ល្ងង់ និង​គ្រោះ​ថ្នាក់​ខ្លាំង​បំផុត​ក្នុង​ការ​ប្រព្រឹត្ត។ 

យើង​គួរ​តែ​ធ្វើ​ឲ្យ​អស់​ពី​សមត្ថភាព ហើយ​រក​ឲ្យ​គេ​ជួយ​តាម​ដែល​យើង​អាច​ធ្វើ​

បាន ដើម្បី​ឲ្យ​យើង​អាច​យក​ឈ្នះ​លើ​បញ្ហា​នេះ​បាន។

សេ�ចក្តីី�សន្និិ�ដ្ឋាា �ន
ដូច​ដែល​សេចក្ដី​សង្គ្រោះ​គឺ​ជា​អំណោយ​ទាន​នៃ​ព្រះ​គុណ នោះ​ការ​ញែក​ឲ្យ​

បរិសុទ្ធ​ក៏​ជា​អំណោយ​ដែរ។ ព្រះ​ជា​ម្ចាស់​មាន​វត្តមាន​ក្នុង​ការ​ជួយ​អស់​អ្នក​ដែល​

ស្ម័គ្រ​ចិត្ត​ឲ្យ​ព្រះ​ហឫទ័យ​របស់​ទ្រង់​មាន​ចំណុច​ខ្ពស់​បំផុត​នៅ​ក្នុង​ជីវិត​របស់​ពួក​

គាត់។ ហើយ​នៅ​ក្នុង​ជីវិត​គ្រួសារ ក៏​ដូច​ជា​ក្នុង​រាល់​ចំណុច​ផ្សេង​ទៀត​នៃ​ជីវិត 

នៅ​ពេល​ដែល​ឆន្ទៈ​របស់​យើង​ប៉ះ​ទង្គិច​គ្នា​ជា​មួយ​នឹង​ព្រះ​ហឫទ័យ​របស់​ព្រះ​

ជាម្ចាស់ នោះ​យើង​ត្រូវ​តែ​លះ​អាល័យ​សាច់​ឈាម​យើង​ចោល។

៣

  សេ�ចកី្ដី�ស្រ�ឡាញ់់

ព្រះ​គម្ពីរ​បាន​បង្ហាញ​ឲ្យ​យើង​ដឹង​ថា​សេចក្ដី​ស្រឡាញ់​ជា​លក្ខណសម្បត្តិ​ដ៏​

សំខាន់​មួយ​របស់​គ្រីស្ទ​បរិស័ទ។ សាវ័ក ប៉ុល បាន​ពណ៌នា​សេចក្តី​ស្រឡាញ់​

ជា​លក្ខណសម្បត្តិ​ដ៏​សំខាន់​បំផុត​នៃ​អត្តចរិត​ជា​គ្រីស្ទ​បរិស័ទ (១កូរិនថូស 

១៣:១-៣, ១៣)។ ប្រសិន​បើ​ដច្នោះ​មែន សេចក្ដី​ស្រឡាញ់​ក៏​ត្រូវ​តែ​ជា​លក្ខណ

សម្បត្តិ​ដ៏​សំខាន់​មួយ​ក្នុង​ផ្ទះ​របស់​គ្រីស្ទ​បរិស័ទ​ដែរ។ វា​ពិត​ជា​សំខាន់​ណាស់​

ដែល​ដំបូន្មាន​ដំបូង​គេ​បង្អស់​ដែល​បាន​បង្គាប់​ទៅ​កាន់​ប្ដី​ទាំង​ឡាយ ទាក់​

ទង​ទៅ​នឹង​ជីវិត​អាពាហ៍ពិពាហ៍​នៅ​ក្នុង​ព្រះ​គម្ពីរ​សញ្ញា​ថ្មី​គឺ​ថា ត្រូវ​ឲ្យ​ពួក​គាត់​

ស្រឡាញ់​ប្រពន្ធ​របស់​ខ្លួន (អេភេសូរ ៥:២៥, ២៨, ៣៣; កូឡូស ៣:១៩)។ 

មាន​គំនិត​ទូទៅ​មួយ​សម្រាប់​ប្រជាជន​នៅ​ប្រទេស​ស្រី​លង្កា​ថា គូរ​ស្រករ​ដែល​

ស្រឡាញ់​គ្នា​គួរ​តែ​រីករាយ​ជា​មួយ​គ្នា​ឲ្យ​បាន​ច្រើន តាម​ដែល​ពួក​គេ​អាច​ធ្វើ​បាន 

មុន​ពេល​ដែល​ពួក​គេ​រៀប​ការ ពី​ព្រោះ​បន្ទាប់​ពី​នោះ​មក ទំនាក់​ទំនង​របស់​ពួក​

គាត់​នឹង​ប្រែ​ជា​ល្វីង​ជូរ​ចត់ ហើយ​ផ្កា​ភ្លើង​នៃ​សេចក្ដី​ស្រឡាញ់​ក៏​នឹង​ចាប់​ផ្ដើម​

អស់​ពន្លឺ​ដែរ។ យើង​ជំទាស់​គំនិត​មួយ​នេះ​យ៉ាង​ពេញ​ទំហឹង! យើង​គាំទ្រ​ថា 

សេចក្តី​ស្រឡាញ់​របស់​គ្រីស្ទ​បរិស័ទ​ដែល​មាន​ការ​អនុវត្ត​នៅ​ក្នុង​ផ្ទះ​ដឹក​នាំ​ឲ្យ​

មាន​ជា​លទ្ធផល​នៃ​ជីវិត​អាពាហ៍ពិពាហ៍​ដែល​ពេញ​ទៅ​ដោយ​អំណរ ជា​ទី​កន្លែង​



ជីវិតគ្រួសាររបស់អ្នកដឹកនាំគ្រីស្ទបរ

62

ដែល​សេចក្តី​ស្រឡាញ់​នោះ​នឹង​នៅ​បន្ត​ជា​ថ្មី ពេញ​មួយ​ជីវិត​លើ​ផែនដី​នេះ។ ក្នុង​

ជំពូក​នេះ និង​ជំពូក​បន្ទាប់ យើង​នឹង​ពិនិត្យ​មើល​ការ​អនុវត្ត​នៃ​ការ​ឃើញ​សេចក្តី​

ស្រឡាញ់​ថា​ជា​លក្ខណ​សម្បត្តិ​ចម្បង​ក្នុង​ផ្ទះ​គ្រីស្ទ​បរិស័ទ។

សេ�ចក្តីី�ស្រ�ឡាាញ់់ ជាាគោ�ោលដៅ�ៅនៅ�ៅក្នុុ�ង ខួ្លួ�ន វាា ផ្ទាា �ល់1

សាវ័ក ប៉ុល បាន​លើក​ទឹក​ចិត្ត​ឲ្យ​ក្រុម​ជំនុំ​កូរិនថូស «ដេញ​តាម​សេចក្ដី​

ស្រឡាញ់» (១កូរិនថូស ១៤:១)។ កិរិយា​សព្ទ​ក្នុង​ភាសា​ក្រិក​ដែល​គេ​បាន​

បកប្រែ​ថា «ដេញ​តាម» (ដីអូខូ “diōkō”) គឺ​ជា​ពាក្យ​ដែល​មាន​អត្ថន័យ​ខ្លាំង​

មួយ «ដេញ​តាម រត់​តាម ឬ​ក៏​បរបាញ់»។ យើង​ក៏​អាច​បក​ប្រែ​ខគម្ពីរ​នេះ​ម្យ៉ាង​

ទៀត​ថា «ចូរ​យក​សេចក្ដី​ស្រឡាញ់​ធ្វើ​ជា​គោលដៅ»។ ការ​ស្រឡាញ់​គឺ​ជា​

មហិច្ឆតា​ដ៏​ធំ​មួយ​ក្នុង​ជីវិត​គ្រីស្ទ​បរិស័ទ។ វា​គឺ​ជា​អ្វី​មួយ​ដែល​យើង​ដេញ​តាម។ 

នេះ​គឺ​ជា​ផ្លូវ​ដោះ​ស្រាយ​ក្នុង​ជីវិត​គ្រួសារ។ យើង​សម្លឹង​រក​ឱកាស​ស្រឡាញ់​

សមាជិក​នៅ​ក្នុង​ក្រុម​គ្រួសារ​របស់​យើង។

យើង​អាច​ហៅ​ផ្លូវ​ដោះ​ស្រាយ​នៃ​ទំនាក់​ទំនង​គ្រួសារ​ជា​ច្រើន​ថា​ជា​ការ​សុខ​

ចិត្ត។ មនុស្ស​ជា​ច្រើន​ឈាន​ចូល​កាលៈទេសៈ​នេះ​ដែល​មាន​អាកប្ប​កិរិយា​ដូច​

តទៅ៖ «ខ្ញុំ​នឹង​ទៅ​ដល់​កម្រិត​នេះ តែ​មិន​លើស​ពី​នេះ​ទេ»។ «ក្នុង​របៀប​ណា​មួយ 

ខ្ញុំ​ត្រូវ​តែ​ធ្វើ​ឲ្យ​គាត់​ឯក​ភាព​លើ​ចំណុច​នេះ ហើយ​ខ្ញុំ​នឹង​ប្រើប្រាស់​ជំនាញ​នៃ​ការ​

បញ្ចុះបញ្ចូល​របស់​ខ្ញុំ ដើម្បី​សម្រេច​ការ​នោះ»។ ឬ​ក៏ «អូខេ ខ្ញុំ​នឹង​ឯក​ភាព​ដោយ​

មិន​សប្បាយ​ចិត្ត ដើម្បី​ឲ្យ​គាត់​នៅ​ស្ងៀម»។ គេ​បាន​រាប់​ការ​ទទួល​បាន​អ្វី​មួយ​ពី​

អ្នក​ដទៃ​ថា​ជា​ការ​ទទួល​បាន​ជ័យ​ជម្នះ​ពី​មនុស្ស​ម្នាក់​នោះ។ គេ​បាន​រាប់​ការ​ឲ្យ​

អ្វី​មួយ​ទៅ​កាន់​អ្នក​ដទៃ​ថា​ជា​ការ​ព្រម​ផ្ដល់​ឲ្យ​ដោយ​សុខ​ចិត្ត។ នៅ​ក្នុង​គ្រួសារ​

របស់​គ្រីស្ទ​បរិស័ទ​ដ៏​ពិត​ប្រាកដ មិន​មាន​អ្នក​ឈ្នះ ហើយ​ក៏​មិន​មាន​អ្នក​ចាញ់​

ដែរ។ យើង​បាន​ឈ្នះ ប្រសិន​បើ​យើង​បាន​យល់​ស្រប​ទៅ​លើ​អ្វី​មួយ​យ៉ាង​អស់​

ពី​ចិត្ត និង​ប្រសិន​បើ​យើង​បាន​បង្ហាញ​សេចក្ដី​ស្រឡាញ់​ចំពោះ​គ្នា​ទៅ​វិញ​ទៅ​

មក។ ដូច្នេះ យើង​សួរ​សំណួរ​ដូច​នេះ​ថា៖ «តើ​ខ្ញុំ​អាច​ជួយ​កាត់​បន្ថយ​បន្ទុក​

ការងារ​របស់​គាត់​ដោយ​របៀប​ណា?» «តើ​ខ្ញុំ​អាច​ធ្វើ​អ្វី​ខ្លះ​បាន ដើម្បី​ឲ្យ​គាត់​មាន​

អំណរ​នៅ​ថ្ងៃ​នេះ?» ឬ​ក៏​ថា «តើ​ខ្ញុំ​អាច​បង្ហាញ​គាត់​បាន​ដោយ​របៀប​ណា​ថា ខ្ញុំ​

ពិត​ជា​មាន​អំណរ​នៅ​ពេល​ដែល​ខ្ញុំ​បាន​នៅ​ក្បែរ​គាត់?» ការ​ស្រឡាញ់​សមាជិក​

នៅ​ក្នុង​គ្រួសារ​យើង​គឺ​ជា​មហិច្ឆតា​នៅ​ក្នុង​ជីវិត​យើង ហើយ​ក៏​ជា​រង្វាស់​នៃ​ភាព​

ជោគ​ជ័យ​របស់​យើង​ដែរ។  

គន្លឹះ​ដ៏​សំខាន់​មួយ​ក្នុង​ការ​យល់​ដឹង​ដោយ​យោង​តាម​ព្រះ​គម្ពីរ​គឺ​ថា សេចក្ដី​

ស្រឡាញ់​គឺ​ជា​គោលដៅ​នៅ​ក្នុង​ខ្លួន​វា​ផ្ទាល់ មិន​មែន​គ្រាន់​តែ​ជា​មធ្យោបាយ​

ឆ្ពោះ​ទៅ​រក​គោលដៅ​ផ្សេង​នោះ​ទេ។ ដែល​នោះ​មាន​ន័យ​ថា នៅ​ពេល​ដែល​

យើង​បាន​ស្រឡាញ់ នោះ​យើង​ក៏​បាន​សម្រេច​គោល​បំណង​របស់​យើង​ហើយ​

ដែរ (ដូច​អ្វី​ដែល​កណ្ឌ​គម្ពីរ ១កូរិនថូស ១៤:១ បាន​លើក​ឡើង​ដែរ)។ យើង​

បាន​ទទួល​ជ័យ​ជម្នះ។ យើង​មិន​ស្រឡាញ់ ដើម្បី​ឲ្យ​យើង​អាច​ទទួល​បាន​អ្វី​

មួយ​សម្រាប់​ខ្លួន​យើង​នោះ​ទេ។ នៅ​ពេល​ដែល​យើង​បាន​ស្រឡាញ់ នោះ​យើង​

ក៏​បាន​ទទួល​គ្រប់​ទាំង​អស់​ដែល​យើង​ចង់​បាន​ដែរ៖ គឺ​ធ្វើ​ជា​មនុស្ស​ដែល​មាន​

សេចក្ដី​ស្រឡាញ់។ ការ​ស្រឡាញ់​គឺ​ជា​ចលនា​នៃ​ជីវិត​របស់​យើង ជា​របៀប​នៃ​

ការ​រស់​នៅ និង​ជា​បំណង​ប្រាថ្នា​របស់​យើង។ យើង​សប្បាយ​ចិត្ត​ក្នុង​ការ​ដែល​

ស្រឡាញ់ ហើយ​លទ្ធផល​យើង​ទទួល​បាន​គឺ​ជា​ចំណុច​សំខាន់​បន្ទាប់​បន្សំ។

ផ្លូវ​ដោះស្រាយ​នៃ​ទំនាក់ទំនង​គ្រួសារ​ដោយ​មាន​ការ​សុខចិត្ត​ឈាន​ដល់​ការ​

បង្ហាញ​យ៉ាង​ពេញ​ទី នៅ​ពេល​ដែល​មាន​យុទ្ធសាស្ត្រ​នៃ​ការ​តថ្លៃ ដែល​យើង​

ឃើញ​នៅ​ក្នុង​រឿង​ប្រលោម​លោក ឬ​ក៏​ក្នុង​បណ្ដាញ​សង្គម។ ហើយ​ក៏​ថែម​ទាំង​

មាន​ការ​គាំទ្រ​ក្នុង​សៀវភៅ​ដែល​មាន​ប្រជាប្រិយ​ភាព​ថា​ជា​របៀប​ដ៏​ត្រឹម​ត្រូវ​មួយ 

ក្នុង​ការ​បំពេញ​ទំនាក់ទំនង​ដែរ។ នៅ​ក្នុង​របៀប​នេះ ភាគី​ម្ខាង​ប្រើប្រាស់​ភាព​ប៉ិន​

ប្រសប់​ទៅ​លើ​ភាគី​ម្ខាង​ទៀត ដោយ​ការ​បង្ហាញ​សេចក្តី​ស្រឡាញ់ ដោយ​ដាក់​

បុគ្គល​ម្នាក់​នោះ​ក្នុង​អារម្មណ៍​ដែល​នឹង​ឲ្យ​អ្វី​ដែល​បុគ្គល​ម្នាក់​ទៀត​ចង់​បាន។ 

នាង ដេលីឡា បាន​ធ្វើ​បែប​នេះ​ទៅ​កាន់​លោក សាំសុន។ ប៉ុន្តែ ជា​ញឹក​ញាប់ 

វា​មាន​កល​ល្បិច​ខ្លាំង​ជាង​ភ្លើង​របស់​នាង ដេលីឡា សម្រាប់​ភាព​ត្រេកត្រអាល​

របស់​លោក សាំសុន ទៅ​ទៀត។ បុរស​ម្នាក់​អាច​ឲ្យ​ផ្កា​ទៅ​កាន់​ប្រពន្ធ​ខ្លួន ដើម្បី​

ឲ្យ​នាង​មាន​អារម្មណ៍​ល្អ​ក្នុង​ការ​ឯក​ភាព​ទៅ​លើ​អ្វី​មួយ។ ឬ​ក៏​គាត់​អាច​ឲ្យ​ផ្កា​

ដែល​ជា​ការ​បង្ហាញ​ពី​សេចក្ដី​ស្រឡាញ់​របស់​គាត់​ចំពោះ​នាង។ ស្ត្រី​ម្នាក់​អាច​

អនុញ្ញាត​ឲ្យ​ប្ដី​ខ្លួន​មើល​ការ​ប្រកួត​កីឡា​នៅ​លើ​ទូរទស្សន៍​ក្នុង​ពេល​កំពុង​រវល់​

នៅ​ផ្ទះ ពីព្រោះ​គាត់​ចង់​ឲ្យ​ប្ដី​​ត្រៀម​ខ្លួន​ក្នុង​ការ​ដែល​គាត់​នឹង​ស្នើ​សូម​ទិញ​ខោអាវ​

ថ្មី។ ឬ​ក៏​គាត់​អាច​ឲ្យ​ប្ដី​គាត់​មើល​ការ​ប្រកួត​ដោយ​សារ​គាត់​ស្រឡាញ់​ប្ដី​របស់​

គាត់ ហើយ​រីករាយ​ក្នុង​ការ​ឃើញ​ប្ដី​កំពុង​សប្បាយ​ជា​មួយ​អ្វី​ដែល​គាត់​ចូល​ចិត្ត។

ក្នុង​ផ្ទះ​ដែល​មាន​សេចក្តី​ស្រឡាញ់ មាន​ការ​សហការ​គ្នា​នៃ​ការ​ស្រឡាញ់​

ដែល​កើត​ចេញ​ពី​បទ​ពិសោធន៍​ជា​ច្រើន​នៃ​ការ​ស្រឡាញ់​ដែល​មាន​សេរីភាព 

ការ​លះបង់ និង​ការ​ផ្ដល់​ជូន​ដោយ​មាន​អំណរ។ ទង្វើ​នៃ​ការ​ស្រឡាញ់​មិន​

មែន​ជា​ការ​ធ្វើ​ឡើង​ដោយ​សុខ​ចិត្ត​ដែល​មាន​ចិត្ត​ទើស​ទាល់​នោះ​ទេ ប៉ុន្តែ​

ជា​អំណោយ​ដែល​ផ្ដល់​ជូន​ដោយ​មាន​ចិត្ត​សប្បាយ​វិញ។ យើង​ដើរ​តាម​

ចៅហ្វាយ​ដែល​បាន​ប្រាប់​ឲ្យ​យើង​ដើរ​ពីរ​យោជន៍​បន្ថែម នៅ​ពេល​ដែល​មាន​

គេ​បង្ខំ​ឲ្យ​លី​បន្ទុក​ដើរ​មួយ​យោជន៍ (ម៉ាថាយ ៥:៤១)។ មិន​មាន «ការ​ធ្វើ​ដើម្បី​

សោយរាជ្យ» នៅ​ទី​នេះ​នោះ​ទេ! ផ្ទុយ​ទៅ​វិញ វា​គឺ​ជា​ការ៖ «មាន​អំណរ​ក្នុង​ការ​

បម្រើ»។ ឧទាហរណ៍៖ ជា​ទូទៅ ប្រពន្ធ​លាង​ចាន​នៅ​ពេល​យប់។ នៅ​យប់​មួយ 

បន្ទាប់​ពី​ពេល​ញ៉ាំ​អាហារ​ពេល​ល្ងាច​ហើយ គាត់​បាន​ជាប់​និយាយ​ទូរស័ព្ទ​ជា​

មួយ​ម្ដាយ​របស់​គាត់​យ៉ាង​យូរ។ ប្ដី​របស់​គាត់​បាន​លះបង់​ការ​មិន​មើល​កម្មវិធី​

យ៉ាង​ល្អ​មួយ​នៅ​លើ​ប៉ុស្តិ៍​ទូរទស្សន៍ ហើយ​បែរ​ជា​បាន​ទៅ​លាង​ចាន ខណៈ​

ពេល​ដែល​ប្រពន្ធ​កំពុង​តែ​និយាយ​ទូរស័ព្ទ​ជា​មួយ​ម្ដាយ​គាត—់មិន​មែន​ធ្វើ​ឡើង​

ដោយ​ការ​ទើស​ទាល់​ចិត្ត​ទេ ប៉ុន្តែ​ដោយ​សប្បាយ​ចិត្ត ដែល​ជា​ការ​បង្ហាញ​អំពី​

សេចក្ដី​ស្រឡាញ់។ ឬ​ក៏​ថា កូន​ប្រុស​ម្នាក់​បាន​មក​ដល់​ផ្ទះ ហើយ​ឃើញ​ម្ដាយ​

គាត់​កំពង​គេង​នៅ​លើ​គ្រែ​ដោយ​ឈឺ​ក្បាល​ផង។ អាហារ​ពេល​ល្ងាច​មិន​ទាន់​

បាន​ធ្វើ​នៅ​ឡើយ។ ភ្លាមៗ​នោះ កូន​ប្រុស​ក៏​ចាប់​ផ្ដើម​រៀប​ចំ​អាហារ​ពេល​ល្ងាច 

ទោះ​បើ​គាត់​មិន​ចូល​ចិត្ត​ធ្វើ​ម្ហូប​ក៏​ដោយ។

អាកប្បកិរិយា និង​ទង្វើ​បែប​នោះ​ក៏​នឹង​ជះឥទ្ធិពល ដោយ​មាន​ចំណុច​

សម្គាល់ លើ​បរិយាកាស​នៅ​ក្នុង​ផ្ទះ​ជា​មិន​ខាន។ មាន​ការ​ជះ​ពន្លឺ និង​អំណរ​

នៅ​ពេល​ដែល​សមាជិក​គ្រួសារ​ដឹង​ថា​គ្រប់​គ្នា​បាន​ប្ដេជ្ញា​ចិត្ត​ចំពោះ​សុភមង្គល 

និង​អំណរ​របស់​អ្នក​ដទៃ។ នៅ​ពេល​ដែល​មាន​សមាជិក​គ្រួសារ​ណា​ម្នាក់ ដែល​

ជា​ទូទៅ​គាត់​ចេះ​គិត​ពិចារណា មាន​ការ​ធ្វេស​ប្រហែស ហើយ​មិន​បំពេញ​

ការងារ​របស់​គាត់ ការ​ថ្លោះ​ធ្លោយ​នោះ​មិន​សូវ​ជា​បញ្ហា​ខ្លាំង​ប៉ុន្មាន​ទេ។ អ្នក​

ផ្សេង​ទៀត​នៅ​ក្នុង​ផ្ទះ​ដឹង​ថា អ្នក​ដែល​បាន​ប្រព្រឹត្ត​ខុស​ក៏​នៅ​មាន​ការ​ប្ដេជ្ញា​ចិត្ត​

ចំពោះ​សុភមង្គល​របស់​ពួក​គាត់ ហើយ​ការ​ថ្លោះ​ធ្លោយ​នោះ​មិន​មែន​ជា​លំនាំ​

ទូទៅ​នោះ​ទេ។ ទាក់​ទង​នឹង​ប្រពន្ធ និង​ម្ដាយ​ដែល​មាន​សេចក្តី​ស្រឡាញ់ កណ្ឌ​

គម្ពីរ​សុភាសិត​បាន​លើក​ឡើង​ថា​ «កូន​របស់​នាង​ទាំង​ប៉ុន្មាន ក្រោក​ឈរ​ឡើង​

គោរព​ដល់​ម្តាយ ថា​ជា​អ្នក​មាន​ពរ ប្ដី​ក៏​ក្រោក​ឈរ​ឡើង​សរសើរ​ដល់​នាង​ដែរ» 

(៣១:២៨)។ ក្នុង​គ្រួសារ​ដែល​មាន​ការ​ផ្ដល់​ឲ្យ​សេចក្ដី​ស្រឡាញ់​ដោយ​សេរី​ក៏​

មាន​ការ​ដឹង​គុណ​ដែរ។ 

ខ្ញុំ​តែង​តែ​ព្យាយាម​អាន​ស្លាក​បិទ​នៅ​ពី​ក្រោយ​រម៉ក​កង់​បី ឬ​ក៏ Pass App 

ដែល​ជា​យាន​យន្ត​ធ្វើ​ដំណើរ​ទូទៅ​មួយ​នៅ​ក្នុង​ប្រទេស​ស្រីលង្កា។ ស្លាក​ខ្លះ​

ទាក់​ទង​ទៅ​នឹង​សាសនា ដូច​ជា «សរសើរ​តម្កើង​ព្រះ​អម្ចាស់» ឬ «ផ្លូវ​របស់​

ព្រះ​ពុទ្ធ៖ ផ្លូវ​ទៅ​កាន់​សេរីភាព»។ ខ្លះ​ជា​សុភាសិត «អ្នក​ដែល​មិន​ខំ​ឡើង​ខ្ពស់​

ពេក​ក៏​នឹង​មិន​ធ្លាក់​ទាប​ពេក​ផង​ដែរ» (មិន​មែន​ជា​អ្វី​ដែល​ខ្ញុំ​គាំ​ទ្រ​នោះ​ទេ)។ 

ប៉ុន្តែ ក្នុង​ការ​សិក្សា​របស់ខ្ញុំ​ដែល​មិន​ទាក់​ទង​ទៅ​នឹង​វិទ្យា​សាស្ត្រ ប្រធាន​បទ​

ដែល​មាន​ប្រជាប្រិយ​ភាព​ខ្លាំង​ជាង​គេ​ដែល​ខ្ញុំ​បាន​ឃើញ​គឺ​ទាក់​ទង​ទៅ​នឹង​

ម្ដាយ​របស់​អ្នក​បើកបរ។ ភាគ​ច្រើន​ស្លាក​ទាំង​នោះ​គឺ​ជា​ប្រយោគ​កំប្លែង​ដែល​

បង្ហាញ​អំពី​ការ​ដឹង​គុណ​ដល់​អ្នក​ម្ដាយ។ អ្នក​បើក​បរ​ដឹង​ថា គ្មាន​នរណា​ម្នាក់​

ខ្វល់​ខ្វាយ​ដល់​គាត់​ដោយ​សេចក្ដី​ស្រឡាញ់ និង​មាន​ការ​លះ​បង់​ដូច​ជា​ម្ដាយ​

គាត់​នោះ​ទេ។ ដូច្នេះ នៅ​ពេល​ដែល​ពួក​គាត់​ចង់​បង្ហាញ​អ្វី​មួយ​ដែល​នឹង​ឲ្យ​តែម​

ដល់​លក្ខណៈ​នៃ​រថយន្ត​របស់​ពួក​គាត់ នោះ​ពួក​គាត់​នឹង​ជ្រើស​រើស​និយាយ​អ្វី​

ម៉្យាង​អំពី​ម្ដាយ​របស់​ពួក​គាត់។ យើង​គួរ​ប្រាថ្នា​ថា​គួរ​មាន​អារម្មណ៍​កក់ក្តៅ​ដូច​

នោះ​សម្រាប់​សមាជិក​ទាំង​អស់​ក្នុង​គ្រួសារ។

វាា ជាារឿ�ឿងពិបាាក ណាាស់់ក្នុុ�ង កាារបង្ហាា �ញសេ�ចក្តីី�
ស្រ�ឡាាញ់់ដល់ អស់់អ្ននក ដែ�លមិនចេះ�ះស្កកប់់ចិត្តត
ប្រសិន​បើ​សមាជិក​ម្នាក់​តែង​តែ​ស្ម័គ្រ​ចិត្ត​ស្រឡាញ់​ម្នាក់​ទៀត​ដោយ​មាន​ការ​

លះបង់ ខណៈ​ពេល​ដែល​បុគ្គល​ម្នាក់​ទៀត​តែង​តែ​ព្យាយាម​យក​អ្វី​ដែល​គាត់​

ចង់​បាន​ពី​បុគ្គល​ដំបូង នោះ​គំរូ​នៃ​សេចក្ដី​ស្រឡាញ់​របស់​គ្រីស្ទ​បរិស័ទ​ប្រឈម​

មុខ​នឹង​បញ្ហា​យ៉ាង​ធ្ងន់ធ្ងរ។ នៅ​ពេល​ដែល​មនុស្ស​តែង​តែ​ចង់​ទទួល​បាន​នូវ​អ្វី​

ដែល​ពួក​គេ​ចង់​បាន នោះ​ពួក​គេ​ទំនង​ជា​អាច​នឹង​សប្បាយ​ចិត្ត​មួយ​រយៈ​ពេល 

ប៉ុន្តែ​មិន​យូរ​មិន​ឆាប់ ពួក​គេ​នឹង​ចង់​បាន​ថែម​ទៀត។ មនុស្ស​បែប​នោះ​នឹង​មិន​

ចេះ​សប្បាយ​ចិត្ត​ទេ ហើយ​ដៃ​គូជីវិត​របស់​ពួក​គេ​នឹង​មាន​ការ​ពិបាក​ជា​មួយ​នឹង​

ការ​ខក​ចិត្ត ក្នុង​ការ​ព្យាយាម​ស្រឡាញ់​ជា​មិន​ខាន។

ពេល​ខ្លះ មនុស្ស​ទាំង​នេះ​មិន​មាន​ការ​សប្បាយ​ចិត្ត ទាក់​ទង​នឹង​អ្វី​ដែល​មិន​

អាច​ផ្លាស់​ប្ដូរ​បាន។ ប្ដី​ម្នាក់​មិន​អាច​ផ្លាស់​ប្ដូរ​ការ​ងារ​របស់​គាត់ ដោយ​សារ​តែ​

មាន​អ្វី​មួយ​ចំនួន​អំពី​ការ​ងារ​នោះ​ដែល​ប្រពន្ធ​របស់​គាត់​មិន​ចូល​ចិត្ត​នោះ​ទេ។ 

ប្រពន្ធ​ដែល​កំពុង​ឈឺ​ក៏​មិន​អាច​ធ្វើ​ឲ្យ​ខ្លួន​បាន​ជា​ប្រសើរ​ឡើង​វិញ ដើម្បី​បំពេញ​

ចំណង់​ចិត្ត​ខាង​ឯ​ផ្លូវ​ភេទ​របស់​ប្ដី​បាន​នោះ​ដែរ។ គ្រួសារ​មួយ​ក៏​មិន​អាច​ផ្លាស់​ប្ដូរ​

ទី​លំនៅ​ទៅ​កាន់​ផ្ទះ​ដែល​ធំ​ជាង​មុន ហើយ​មាន​អ្នក​ជិត​ខាង​ដែល «ល្អ​ប្រសើរ» 

ជាង​មុន​បាន​នោះ​ទេ ប្រសិន​បើ​ពួក​គេ​មិន​មាន​ចំណូល​គ្រប់​គ្រាន់​ក្នុង​ការ​ផ្លាស់​

ប្ដូរ​ទេ​នោះ។

ការ​ស្កប់​ចិត្ត​គឺ​ជា​គន្លឹះ​មួយ​ដែល​ត្រូវ​ដើរ​ទន្ទឹម​គ្នា​ជា​មួយ​នឹង​ការ​កោត​ខ្លាច​

ព្រះ ហើយ​សាវ័ក ប៉ុល បាន​លើក​ឡើង​ថា ការ​ដែល​ចំណុច​ទាំង​ពីរ​រួម​ផ្សំ​គ្នា​គឺ​

ជា​ប្រយោជន៍​ដ៏​ធំ (១ធីម៉ូថេ ៦:៦)។ ដោយ​សរសេរ​ផ្ញើ​ចេញ​ពី​គុក​សាវ័ក ប៉ុល 

បាន​មាន​ប្រសាសន៍​ថា​ «ខ្ញុំ​និយាយ​ដូច្នេះ មិន​មែន​ដោយ​ខ្ញុំ​ខ្វះ​ខាត​ទេ ដ្បិត​ខ្ញុំ​

បាន​រៀន​ឲ្យ​មាន​សេចក្ដី​សន្ដោស​ក្នុង​សណ្ឋាន​គ្រប់​យ៉ាង» (ភីលីព ៤:១១)។ 

លោក យ៉ូហាន-បាទីស្ទ បាន​ប្រាប់​ពួក​ទាហាន​ដែល​បាន​មក​រក​គាត់​ថា «ចូរ​

ស្កប់​ចិត្ត​តែ​នឹង​ប្រាក់​ខែ​របស់​អ្នក​រាល់​គ្នា​ប៉ុណ្ណោះ» (លូកា ៣:១៤)។ កណ្ឌ​

គម្ពីរ ហេព្រើរ ១៣:៥ បាន​ផ្ដល់​ជូន​នូវ​ចំណុច​គន្លឹះ​នៃ​ការ​ស្កប់​ចិត្ត៖ «ចូរ​ឲ្យ​

កិរិយា​ដែល​អ្នក​រាល់​គ្នា​ប្រព្រឹត្ត បាន​ឥត​លោភ​ឡើយ ឲ្យ​ស្កប់​ចិត្ត​នឹង​របស់​

ដែល​មាន​ហើយ​ប៉ុណ្ណោះ​ចុះ ដ្បិត​ទ្រង់​មាន​បន្ទូល​ថា “អញ​នឹង​មិន​ចាក​ចេញ​

ពី​ឯង ក៏​មិន​បោះ​បង់​ចោល​ឯង​ឡើយ”»។ ដាច់​ខាត យើង​ត្រូវ​តែ​ដឹង​ឲ្យ​គ្រប់​

ពេល​ថា យើង​ក៏​អាច​ស្រឡាញ់​របស់​នៃ​លោកីយ៍​នេះ​ខ្លាំង​ពេក​បាន​ដែរ។ 

នៅ​ពេល​ដែល​យើង​លះបង់​ចោល​ការ​ស្រឡាញ់​លុយ​កាក់ នោះ​មាន​ន័យ​

ថា យើង​បាន​ចាប់​ផ្ដើម​ឈាន​ក្នុង​ជំហាន​ដ៏​សំខាន់​នៃ​វិថី​នៃ​ការ​មាន​ជីវិត​ស្កប់​

ចិត្ត។ ប៉ុន្តែ ខ​គម្ពីរ​នេះ​លើក​ឡើង​ថា សេចក្តី​ពិត​ជា​គន្លឹះ​គឺ​ថា​ព្រះ​យេស៊ូវ​គង់​

នៅ​ជា​មួយ​យើង។ ព្រះ​អង្គ​ធ្វើ​ឲ្យ​បំណង​ប្រាថ្នា​ដ៏​ជ្រាលជ្រៅ​របស់​យើង​មាន​

ការ​ស្កប់ចិត្ត។ ប្រសិន​បើ​ព្រះ​អង្គ​ដក​សេចក្តី​ប៉ង​ប្រាថ្នា​ចំពោះ​លោកីយ៍​ចេញ​

ពី​ជីវិត​យើង ហើយ​បំពេញ​ឲ្យ​យើង​មាន​ចំណង់​ចិត្ត​លើ​ព្រះ​អង្គ នោះ​មាន​ន័យ​

ថា យើង​បាន​ក្លាយ​ជា​មនុស្ស​ដែល​ចេះ​ស្កប់ចិត្ត​ហើយ។ ដូច្នេះ ខ​បន្ទាប់​ក៏​បាន​

លើក​ឡើង​ថា «យើង​រាល់​គ្នា​អាច​នឹង​និយាយ ដោយ​ក្លាហាន​ថា “ខ្ញុំ​មិន​ព្រម​

ខ្លាច​ឡើយ​ព្រោះ​ព្រះ​អម្ចាស់​ទ្រង់​ជា​ជំនួយ​ខ្ញុំ តើ​មនុស្ស​នឹង​ធ្វើ​ដល់​ខ្ញុំ​ជា​យ៉ាង​

ណា​បាន”» (ហេព្រើរ ១៣:៦)។

ជា​ថ្មី​ម្ដង​ទៀត ដោយ​សរសេរ​ផ្ញើ​ចេញ​ពី​គុក​សាវ័ក បុ៉ល បាន​លើក​ឡើង​

អំពី​របៀប​នៃ​ការ​មាន​ព្រះ​យេស៊ូវ ថា​ជា​ការ​ចេះ​ស្កប់​ចិត្ត​ខ្លាំង​ជាង​ការ​មាន​គ្រប់​

ទាំង​កិត្តិយស​ទាំង​អស់​នៅ​ផែន​ដី​នេះ ដែល​គាត់​ត្រូវ​តែ​បោះ​បង់​ចោល​នៅ​ពេល​

ដែល​គាត់​បាន​ក្លាយ​ជា​គ្រីស្ទ​បរិស័ទ។ បន្ទាប់​ពី​បាន​រាយ​ចុះ​នូវ​កិត្តិយស​ទាំង​

នេះ ហើយ គាត់​បាន​លើក​ឡើង​ថា «ហើយ​ខ្ញុំ​ក៏​រាប់​គ្រប់​ទាំង​អស់​ទុក​ដូច​ជា​

ខាត​ដែរ ដោយ​ព្រោះ​សេចក្ដី​ដែល​ប្រសើរ​ជាង គឺ​ដោយ​ស្គាល់​ព្រះ​គ្រីស្ទ​យេ

ស៊ូវ ជា​ព្រះ​អម្ចាស់​នៃ​ខ្ញុំ ដែល​ដោយ​យល់​ដល់​ទ្រង់ ខ្ញុំ​បាន​ខាត​គ្រប់​ទាំង​អស់ 

ហើយ​បាន​រាប់​ទាំង​អស់​ទុក​ដូច​ជា​សំរាម ប្រយោជន៍​ឲ្យ​បាន​ព្រះ​គ្រីស្ទ​វិញ» 

(ភីលីព ៣:៨)។

ជា​ការ​ដ៏​គួរ​ឲ្យ​សោក​ស្ដាយ ខ្ញុំ​ធ្លាប់​បាន​ឃើញ​មនុស្ស​ជា​ច្រើន​នាក់ ដែល​

មើល​ទៅ​ហាក់​បី​ដូច​ជា​គ្រីស្ទ​បរិស័ទ​ដែល​មាន​ការ​ប្ដេជ្ញា​ចិត្ត ដោយ​មាន​បំណង​

ចិត្ត​ចង់​បម្រើ​ព្រះ​ជាម្ចាស់​យ៉ាង​ខ្លាំង តែ​ទោះ​ជា​យ៉ាង​ណា​ក៏​ដោយ​ក៏​ពួក​គាត់​

នៅ​តែ​ជា​មនុស្ស​ដែល​មិន​មាន​ការ​ស្កប់​ចិត្ត និង​សប្បាយ​ចិត្ត​ដែរ។ ហើយ​ជា​

លទ្ធផល​ ផ្ទះ​របស់​ពួក​គាត់​គឺ​ជា​កន្លែង​ដែល​មិន​មាន​សុភមង្គល។ តើ​លោក​អ្នក​

ជា​មនុស្ស​ដែល​សប្បាយ​ចិត្ត​ដែរ​ឬ​ទេ? តើ​លោក​អ្នក​ជា​មនុស្ស​ដែល​សប្បាយ​

ចិត្ត​ក្នុង​សេចក្ដី​ស្រឡាញ់​របស់​ព្រះ​យេស៊ូវ​ដែរ​ឬ​ទេ? ឱ​បង​ប្អូន​មិត្ត​អ្នក​អាន​ជា​

ទី​ស្រឡាញ់​អើយ! ព្រះ​យេស៊ូវ​គឺ​ជា​ទី​ស្កប់​ចិត្ត​ដ៏​លើស​លប់​ទៅ​ទៀត! សូម​រៀន​

ពឹង​ផ្អែក​លើ​ព្រះ​អង្គ​ដូច​ដែល​កូន​ក្មេង​ម្នាក់​ពឹង​ផ្អែក​លើ​ឪពុក​ម្ដាយ​របស់​ខ្លួន​ចុះ។ 

ក្នុង​ទំនាក់​ទំនង​ដែល​មាន​សុវត្ថិភាព​បែប​នេះ​ជា​មួយ​ព្រះ​គ្រីស្ទ នោះ​លោក​អ្នក​

នឹង​មាន​ការ​ស្កប់​ចិត្ត​មិន​ខាន។

សូម​កុំ​អនុញ្ញាត​ឲ្យ​បុគ្គលិក​លក្ខណៈ​របស់​លោក​អ្នក​ដក​លោក​អ្នក​ចេញ​ពី​

ការ​មាន​អំណរ ក្នុង​ការ​ក្លាយ​ជា​គ្រីស្ទ​បរិស័ទ​ដែល​មាន​ការ​ស្កប់​ចិត្ត​ឡើយ។ 

សូម​តយុទ្ធ​ឲ្យ​បាន​សេចក្ដី​អំណរ​របស់​ព្រះ​អម្ចាស់​ចុះ!  សូម​ស្វែង​រក​ការ​ប្រឹក្សា 

ឬ​ក៏​ជំនួយ​ពី​អស់​អ្នក​ដែល​លោក​អ្នក​គោរព និង​ទុក​ចិត្ត​ក្នុង​ការ​ជួយ​ឲ្យ​លោក​

អ្នក​ឈាន​ដល់​កន្លែង​ដែល​សេចក្តី​ស្រឡាញ់​របស់​ព្រះ​ជាម្ចាស់​ដក​ចេញ​នូវ​

ស្រទាប់​នៃ​ការ​ឈឺ​ចាប់ ក្នុង​ជីវិត​របស់​លោក​អ្នក ដែល​រារាំង​លោក​អ្នក​មិន​ឲ្យ​

មាន​អំណរ។ ព្រះ​យេស៊ូវ​ប្រទាន​ការ​ស្កប់​ចិត្ត។ តាម​រយៈ​ការ​ស្កប់​ចិត្ត​របស់​ទ្រង់ 

នោះ​លោក​អ្នក​នឹង​មាន​កម្លាំង​ក្នុង​ការ​ប្រឈម​មុខ​នឹង​ការ​លំបាក​នៃ​ទុរគត​ភាព 

ដែល​លោក​អ្នក​នឹង​ដក​បទពិសោធន៍​ជា​មួយ​នៅ​ឯ​ផ្ទះ ហើយ​លោក​អ្នក​ក៏​នឹង​

មាន​សេរីភាព​នៃ​ការ​ផ្ដល់​តម្លៃ​យ៉ាង​ខ្ពស់ ទាក់​ទង​នឹង​សេចក្តី​ស្រឡាញ់​ដែល​

ដៃគ​ជីវិត​លោក​អ្នក​បង្ហាញ។ ការ​នោះ​នឹង​នាំ​មក​នូវ​ការ​បំពេញ​ចិត្ត​ដល់​ដៃ​គូ​

ជីវិត​របស់​លោក​អ្នក ហើយ​ធ្វើ​ឲ្យ​ពួក​គាត់​មាន​សេចក្ដី​អំណរ​យ៉ាង​ខ្លាំង ក្នុង​

ការ​ដែល​ពួក​គាត់​ស្រឡាញ់ ដោយ​មាន​ការ​លះ​បង់​ចិត្ត។

ផ្លូវ​ទៅ​កាន់​សេរីភាព​នៃ​ការ​ស្កប់​ចិត្ត​នេះ​អាច​ជា​ផ្លូវ​មួយ​ដែល​វែង​ឆ្ងាយ។ 

ទំនង​ជា​អាច​មាន​ស្រទាប់​នៃ​ការ​ឈឺ​ចាប់​ដែល​ត្រូវ​ការ​បើក​ចំហ និង​ទទួល​

ការ​ព្យាបាល​មុន​ពេល​ដែល​លោក​អ្នក​អាច​ស្គាល់​អំពី​ការ​ស្កប់ចិត្ត និង​អំណរ​ដ៏​

ពិត​ប្រាកដ។ ប៉ុន្តែ ដំណើរ​មួយ​នេះ​មាន​តម្លៃ​ក្នុង​ការ​ឆ្លងកាត់​ណាស់។ ជា​មូល​

ដ្ឋាន ដំណើរ​មួយ​នេះ​គឺ​ជា​ការ​បើក​ចំហ​ជីវិត​របស់​យើង ដើម្បី​ឲ្យ​យើង​អាច​កាន់​

តែ​ទទួល​បាន​ព្រះ​ពរ​ដែល​ព្រះ​ជាម្ចាស់​បាន​សន្យា​នៅ​ក្នុង​ព្រះ​បន្ទូល​របស់​ទ្រង់។ 

អរ​ព្រះ​គុណ​ព្រះ​អង្គ​ដែល​ទ្រង់​មាន​ព្រះ​គុណ​គ្រប់​គ្រាន់​សម្រាប់​ការ​នេះ។ ប៉ុន្តែ 

ដាច់​ខាត​យើង​ក៏​ត្រូវ​តែ​ព្យាយាម​បើក​ចំហ​ជីវិត​របស់​យើង​ចំពោះ​ព្រះ​គុណ​នេះ 

និង​ដក​ចេញ​នូវ​ចំណុច​ដែល​រារាំង​យើង​មិន​ឲ្យ​ទទួល​បាន​ព្រះ​គុណ​នោះ។ នេះ​

គឺ​ជា​ចំណុច​រារាំង​មួយ​ចំនួន​ដែល​ខ្ញុំ​បាន​ឃើញ៖

 • មិន​បាន​អត់​ទោស​ដល់​អ្នក​ណា​ម្នាក់​ដែល​បាន​ធ្វើ​ឲ្យ​លោក​

អ្នក​ឈឺ​ចាប់

 • មិន​ព្រម​ទទួល​ស្គាល់​ថា ព្រះ​ជាម្ចាស់​អាច​បំផ្លាស់​បំប្រែ​បទ​

ពិសោធន៍​នៃ​ការ​មិន​ល្អ​របស់​លោក​អ្នក​ឲ្យ​ទៅ​ជា​អ្វី​មួយ​ដែល​ល្អ 

ដើម្បី​កុំ​ឲ្យ​យើង​នៅ​ចាត់​ទុក​ការ​នោះ​ថា​ជា «បទ​ពសោធន៍​មន​

ល្អ» ទៀត​ឡើយ

 • បន្ត​អនុញ្ញាត​ឲ្យ​ជីវិត​របស់​លោក​អ្នក​នៅ​មាន​ភាព​ស្រអាប់​

ឥត​ឈប់​ឈរ តាម​រយៈ​អ្វី​ដែល​មន​ល្អ ដែល​អ្នក​ផ្សេង​ធ្លាប់​ធ្វើ​

ដាក់​លោក​អ្នក

 • មិន​ព្រម​លះ​អាល័យ​ខ្លួន​ឯង​ចោល ដល់​ថ្នាក់​ថា​លោក​អ្នក​មិន​

ព្រម​បើក​ចំហ​ជីវិត​ខ្លួន​ជា​ប្រចាំ​ថ្ងៃ ក្នុង​ការ​បោះបង់​ចោល​នូវ​អ្វី​ដែល​

លោក​អ្នក​ចង់​បាន ឬ​ក៏​ធ្វើ

 • មាន​ការ​អាម៉ាស់​មខ​ចំពោះ​អតីត​កាល រូប​រាង​ខាង​ក្រៅ និង​

ប្រវត្តិ​គ្រួសារ​របស់​ខ្លួន ឬ​ក៏​ការ​ខ្វះ​ខាត​ក្នុង​ផ្នែក​សិក្សា​អប់រំ។ ជា​

ទូទៅ អ្វី​ដែល​មនុស្ស​យើង​ព្យាយាម​លាក់​បាំង​តែង​តែ​មាន​របៀប​

មួយ​ដែល​ជះ​ឥទ្ធិពល​យ៉ាង​ខ្លាំង​ទៅ​លើ​អារម្មណ៍ និង​អាកប្ប

កិរិយា​របស់​ពួក​គាត់។

 • ការ​បដិសេធ​មិន​ព្រម​ទទួល​យក​បុគ្គលិក​លក្ខណៈ​នៃ​ដៃ​គជីវិត 

ការ​បដិសេធ​មិន​ព្រម​អត​ធ្មត់​ក្នុង​ភាព​កម្សោយ និង​ការ​មាន​អំណរ​

ក្នុង​ការ​ជឿ​ថា ព្រះ​ជាម្ចាស់​នឹង​ប្រទាន​ឲ្យ​លោក​អ្នក​មាន​ជីវិត​ដែល​

ចុះ​សម្រុង​គ្នា ទោះ​បី​ជា​មាន​ភាព​កម្សោយ​ទាំង​នោះ​ក៏​ដោយ

 • បដិសេធន៍​មិន​ព្រម​ជឿ​ថា ព្រះ​ជាម្ចាស់​ពត​ជា​សព្វ​ព្រះ​

ហឫទ័យ​ចង់​ឲ្យ​លោក​អ្នក​ទទួល​បាន​ការ​ល្អ​បំផុត និង​ព្រម​ទាំង​

ប្រទាន​ការ​ល្អ​បំផុត​ដល់​លោក​អ្នក ប្រសិន​បើ​លោក​អ្នក​ស្ដាប់​

បង្គាប់​ព្រះ​អង្គ។

ដើម្បី​ឲ្យ​គ្រួសារ​មាន​សុភមង្គល លោក​អ្នក​ត្រូវ​តែ​ជា​មនុស្ស​ដែល​សប្បាយ​

ចិត្ត រីករាយ​ជា​មួយ​នឹង​សេចក្ដី​ស្រឡាញ់​របស់​ព្រះ​ជាម្ចាស់​សម្រាប់​ខ្លួន និង​

មាន​ការ​ស្កប់​ចិត្ត​នៅ​ក្នុង​សេចក្ដី​ពិត​ដែល​ថា ព្រះ​អង្គ​នឹង​ថែ​រក្សា​លោក​អ្នក 

ហើយ​ប្រទាន​ដល់​លោក​អ្នក​នូវ​អ្វីៗ​គ្រប់​យ៉ាង​ដែល​លោក​អ្នក​ត្រូវ​ការ​សម្រាប់​

បំពេញ​ជីវិត​នេះ។ ហើយ​វិថី​ទៅ​កាន់​អំណរ​នេះ​ក៏​កាន់​តែ​មាន​ភាព​ងាយ​ស្រួល​

តាម​រយៈ​ដៃគូ​ជីវិត ដែល​បន្ត​ស្រឡាញ់​ភាគី​ម្ខាង​ទៀត ដោយ​មិន​អាស្រ័យ​លើ​

អារម្មណ៍​មិន​ល្អ​របស់​គាត់ ឬ​ក៏​ការ​មិន​ស្កប់​ចិត្ត​របស់​គាត់​ឡើយ។ ការ​បង្ហាញ​

សេចក្តី​ស្រឡាញ់​ក្នុង​របៀប​ផ្សេងៗ​គ្នា ពី​ដៃ​គូ​ជីវិត​ដែល​ពេញ​ដោយ​សេចក្តី​

ស្រឡាញ់ នឹង​ជួយ​ដក​ចេញ​នូវ​ស្រទាប់​នៃ​ការ​ឈឺ​ចាប់ ដែល​ភាគី​ម្ខាង​ទៀត​

បាន​ឆ្លង​កាត់។ ការ​ទទួល​សេចក្តី​ស្រឡាញ់​បែប​នោះ​នឹង​ជួយ​ឲ្យ​បុគ្គល​នោះ​

បើក​ចំហ​ចិត្ត​ទទួល​សេចក្តី​ស្រឡាញ់​ដែល​បរិបូណ៌ និង​ការ​ទទួល​ស្គាល់​ព្រះ​

ជាម្ចាស់​ប្រទាន​ឲ្យ។ ប្រសិន​បើ​ជីវិត​របស់​លោក​អ្នក​មាន​ស្នាម​ជាំ​ឈឺ​ចាប់ និង​

មិន​ទទួល​បាន​ការ​ឆ្លើយ​តប​ពី​ដៃគូ​ជីវិត សូម​កុំ​ឈប់​ស្រឡាញ់​គាត់!

  អាាហ្គាា�ពេ � (Agape)៖     កាារស្រ�ឡាាញ់់ដោ�ោយសម្រេ��ចចិត្តត﻿
នៅ​ក្នុង​ជំពូក​បន្ទាប់ ខ្ញុំ​នឹង​បង្ហាញ​ពី​របៀប​ដែល​សេចក្ដី​ស្រឡាញ់​របស់​ព្រះ​ជា

ម្ចាស់​ដាក់​សម្ពាធ​លើ​យើង ដោយ​ជំរុញ​ឲ្យ​យើង​ឆ្លើយ​តប​ដោយ​មាន​សេចក្ដី​

ស្រឡាញ់​គ្រប់​ពេលវេលា។ ប៉ុន្តែ ទោះ​បើ​យើង​អាច​ប្រើ​ប្រាស់​សេចក្ដី​ស្រឡាញ់​

របស់​ព្រះ​ជាម្ចាស់​ក៏​ដោយ ក៏​យើង​នៅ​មិន​ចង់​ដើរ​តាម​ផ្លូវ​នៃ​សេចក្ដី​ស្រឡាញ់​

ដែរ។ នៅ​ពេល​ដែល​កូន​ប្រុស​ណា​ម្នាក់​មក​ដល់​ផ្ទះ​ពី​សាលា គាត់​ស្រែក​ថា 

«ម៉ាក់! ម៉ាក់!»។ ម្ដាយ​របស់​គាត់​កំពុង​មាន​តែ​មាន​ភាព​តាន​តឹង ពី​ព្រោះ​គាត់​

មាន​ការ​ជាប់​រវល់​យ៉ាង​ខ្លាំង ក្នុង​ការ​រៀបចំ​អាហារ​ពេល​ល្ងាច​សម្រាប់​ភ្ញៀវ​ដែល​

មក​លេង​នៅ​ថ្ងៃ​នោះ។ ការ​ឆ្លើយ​តប​ដោយ​អចេតនា​របស់​គាត់​ទៅ​កាន់​កូន​ប្រុស​

របស់​គាត់​គឺ ការ​ឆ្លើយ​តប​ដោយ​ភ្លាមៗ​ដោយ​ក្ដី​មួហ្មង​ថា៖ «ស្អី​គេ?»។ ប៉ុន្តែ 

សេចក្ដី​ស្រឡាញ់​របស់​ព្រះ​ជាម្ចាស់​នៅ​ក្នុង​គាត់​ក៏​បាន​ជំរុញ​ឲ្យ​គាត់​ឆ្លើយ​តប​

ក្នុង​របៀប​មួយ​ផ្សេង​ទៀត។ គាត់​ឆ្លើយ​តប​ដោយ​មាន​ការ​ដាស់​តឿន​ពី​សេចក្ដី​

ស្រឡាញ់​របស់​ព្រះ ចេះ​គ្រប់​គ្រង​អារម្មណ៍​ខ្លួន​ឯង ហើយ​និយាយ​យ៉ាង​សុភាព​

ថា «មាន​ការ​អ្វី​កូន​សម្លាញ់?»។ កូន​ប្រុស​ក៏​បាន​ប្រាប់​ម្ដាយ​ដោយ​ក្ដី​រីក​រាយ​ថា 

«គ្រូ​បង្វឹក​បាន​ជ្រើស​រើស​កូន​ឲ្យ​ចូល​ក្នុង​ក្រុម​កីឡា​ហើយ!»។ ដោយ​ឮ​ដំណឹង​

នោះ អ្នក​ម្ដាយ​ក៏​បាន​ស្រែក​ហ៊ោ​ដោយ​មាន​អំណរ​ជា​មួយ​នឹង​កូន​ប្រុស​របស់​

គាត់។ ចុះ​ប្រសិន​បើ​គាត់​ធ្វើ​តាម​ទំនោរ​ចិត្ត​ធម្ម​ជាតិ​ក្នុង​ការ​ឆ្លើយ​តប ដោយ​

មិន​អើពើ​លើ​ការ​ដាស់​តឿន​ពី​សេចក្ដី​ស្រឡាញ់​នោះ? បើ​បែប​នោះ​មែន នោះ​

គាត់​នឹង​ធ្វើ​ឲ្យ​កូន​ប្រុស​របស់​គាត់​ឈឺ​ចាប់​យ៉ាង​ខ្លាំង ហើយ​ក៏​បាត់​បង់​ឱកាស​

ក្នុង​ការ​មាន​អំណរ​ក្នុង​គ្រួសារ​ផង​ដែរ។

ការ​ស្ដាប់​បង្គាប់​គឺ​ជា​កូន​សោ ដើម្បី​បើក​ទ្វារ​ជោរជន់​នៃ​សេចក្ដី​ស្រឡាញ់​

របស់​ព្រះ​ជាម្ចាស់។ ដូច​ដែល​យើង​បាន​លើក​ឡើង នៅ​ក្នុង​ព្រះ​ជាម្ចាស់​មិន​

មាន​ការ​ខ្វះ​ខាត​នៃ​សេចក្ដី​ស្រឡាញ់​នោះ​ទេ ប៉ុន្តែ​យើង​អាច​រារាំង​លំហូរ​នៃ​

សេចក្ដី​ស្រឡាញ់​របស់​ទ្រង់ ដោយ​ការ​មិន​ស្ដាប់​បង្គាប់។ សេចក្ដី​ស្រឡាញ់​

របស់​គ្រីស្ទ​បរិស័ទ​គឺ​ជា​ការ​ស្រឡាញ់​ដោយ​សម្រេច​ចិត្ត។ វា​មិន​កើត​ឡើង​តែ​



ជីវិតគ្រួសាររបស់អ្នកដឹកនាំគ្រីស្ទបរ

72

ឯកឯង​នោះ​ទេ ដែល​នេះ​គឺ​ជា​អ្វី​ដែល​កើត​ឡើង​នៅ​ពេល​ដែល​យើង​ស្រឡាញ់​

នរណា​ម្នាក់​ដែល​យើង​ចាប់​អារម្មណ៍។ យើង​ធ្វើ​ឲ្យ​វា​កើត​ឡើង​តាម​រយៈ​ការ​

ស្ដាប់​បង្គាប់។ វា​មិន​មែន​ជា​រឿង​ធម្ម​ជាតិ​ទេ​ក្នុង​ការ​ដែល​យើង​ស្រឡាញ់​ខ្មាំង​

សត្រូវ​របស់​យើង ប៉ុន្តែ​យើង​សម្រេច​ចិត្ត​ស្រឡាញ់​ពួក​គេ។ ការ​សម្រេច​ចិត្ត​

របស់​យើង​ក្នុង​ការ​ស្ដាប់​បង្គាប់​ធ្វើ​ឲ្យ​សេចក្ដី​ស្រឡាញ់​របស់​ព្រះ​អង្គ​មាន​សកម្ម​

ភាព​ឡើង ហើយ​យើង​រក​បាន​កម្លាំង​ក្នុង​ការ​ធ្វើ​បែប​នោះ។

នេះ​គឺ​ជា​សេចក្ដី​ស្រឡាញ់​ដែល​ព្រះ​ជាម្ចាស់​មាន​សម្រាប់​យើង។ សាវ័ក 

ប៉ុល បាន​លើក​ឡើង​ថា «តែ​ឯ​ព្រះ ទ្រង់​សម្ដែង​សេចក្ដី​ស្រឡាញ់​របស់​ទ្រង់ 

ដល់​យើង​រាល់​គ្នា​ឲ្យ​ឃើញ​ច្បាស់ ដោយ​ព្រះ​គ្រីស្ទ​បាន​សុគត​ជំនួស​យើង​រាល់​

គ្នា» (រ៉ូម ៥:៨)។ ការ​នេះ​នាំ​យើង​ចូល​ទៅ​កាន់​ចំណុច​ស្នូល​នៃ​ការ​យល់​ដឹង​អំពី​

សេចក្ដី​ស្រឡាញ់​របស់​គ្រីស្ទ​បរិស័ទ។ វា​គឺ​ជា​ការ​សម្រេច​ចិត្ត​ដែល​យើង​ធ្វើ​ឡើង​

ក្នុង​ការ​ស្រឡាញ់ សូម្បី​តែ​នៅ​ពេល​ដែល​យើង​មិន​មាន​ទំនោរ​បែប​ធម្ម​ជាតិ​ក្នុង​

ការ​ធ្វើ​ដូច​នោះ​ក៏​ដោយ ហើយ​នៅ​ពេល​ដែល​អ្នក​ដែល​ទទួល​សេចក្ដី​ស្រឡាញ់​

នោះ​ហាក់​បី​ដូច​ជា​មិន​ស័ក្តិ​សម​ក្នុង​ការ​ទទួល​បាន​សេចក្ដី​ស្រឡាញ់​របស់​យើង​

ដែរ។ នៅ​ពេល​ដែល​គ្រីស្ទ​បរិស័ទ​សម័យ​ដំបូង​ស្វែង​រក​ពាក្យ​ក្នុង​ការ​ពណ៌នា​

អំពី​សេចក្ដី​ស្រឡាញ់​របស់​គ្រីស្ទ​បរិស័ទ ពួក​គាត់​ជ្រើស​រើស​ពាក្យ អាហ្គាពេ 

(Agape) ជា​ជាង​ពាក្យ​ផ្សេងៗ​ទៀត ដែល​សាមញ្ញ​ជាង​នោះ​ដែល​មាន​ការ​

ប្រើ​ប្រាស់​នៅ​សម័យ​នោះ ដែល​មាន​ដូច​ជា ហ្វេលលីអា (Philia)។ វា​ហាក់​

បី​ដូច​ជា​ថា​ពួក​គេ​ចង់​វែក​ញែក​សេចក្តី​ស្រឡាញ់​របស់​គ្រីស្ទ​បរិស័ទ​ចេញ​ពី​ការ​

យល់​ដឹង​ទូទៅ​លើ​សេចក្តី​ស្រឡាញ់។

តោះ! ចូរ​យើង​មើល​ឧទាហរណ៍​មួយ​ចំនួន​អំពី​របៀប​ដែល​ពាក្យ អាហ្កាពេ 

មាន​ដំណើរ​ការ​នៅ​ក្នុង​គ្រួសារ។

 • សាវ័ក ប៉ុល បាន​មាន​ប្រសាសន៍​ថា សេចក្ដី​ស្រឡាញ់ «មិន​

ដែល​ប្រព្រឹត្ត​បែប​មន​គួរ​សម» (១កូរិនថូស ១៣:៥)។ ប៉ុន្តែ ជា​

រឿយៗ ការ​សន្ទនា​នៅ​ក្នុង​គ្រួសារ​មន​សូវ​ជា​ការ​គួរ​សម​នោះ​ទេ។ 

នៅ​ក្នុង​គ្រួសារ វា​ហាក់​បី​ដូច​ជា​កន្លែង​មួយ​ដែល​ពបាក​ក្នុង​ការ​

អនុវត្ត​ភាព​គួរ​សម​ណាស់។ គេ​រពឹង​ថា​ឲ្យ​យើង​ត្រូវ​មាន​ភាព​គួរ​

សម​នៅ​កន្លែង​ការងារ និង​នៅ​ក្នុង​ក្រុម​ជំនុំ​របស់​យើង។ ដូច្នេះ 

យើង​ក៏​មាន​ភាព​គួរ​សម ទោះ​បើ​ជា​យើង​មាន​អារម្មណ៍​ថា យើង​

ចូល​ចិត្ត ឬ​ក៏​មិន​ចូល​ចិត្ត​ក៏​ដោយ។ ប៉ុន្តែ យើង​មិន​ចាំ​បាច់​ត្រូវ​ធ្វើ​

ពុត​ដច​នោះ​នៅ​ផ្ទះ​ទេ ដូច្នេះ​កូនៗ​ក៏​មាន​ទំនោរ​បែប​ធម្ម​ជាតិ​ក្នុង​

ការ​មន​មាន​ភាព​គួរ​សម នៅ​ពេល​ដែល​និយាយ​ទៅ​កាន់​ឪពុក​

ម្ដាយ​របស់​ខ្លួន ហើយ​ឪពុក​ម្ដាយ​ក៏​ធ្វើ​បែប​នេះ​នៅ​ពេល​និយាយ​គ្នា​

នៅ​ផ្ទះ​ដែរ។ ខ្ញុំ​ធ្លាប់​បាន​អាន​សាច់​រឿង​អំពី​ប្រពន្ធ​របស់​គ្រូ​គង្វាល​

ម្នាក់ ដែល​បាន​ប្រាប់​ប្ដី​របស់​គាត់​ថា៖ «តោះ! ថ្ងៃ​នេះ ចូរ​យើង​

ផ្លាស់​ប្ដូរ​ទម្លាប់។ ហេត​អ្វី​បាន​ជា​បង​មន​ប្រព្រឹត្ត​នៅ​ផ្ទះ​ដច​ដែល​

បង​ប្រព្រឹត្ត​នៅ​ឯ​ក្រុម​ជំនុំ​នៅ​ថ្ងៃ​នេះ​ដែរ។ ហេត​អ្វី​បាន​ជា​បង​មន​

ប្រព្រឹត្ត​នៅ​ផ្ទះ​ដច​ដែល​បង​ប្រព្រឹត្ត​នៅ​ក្នុង​ក្រុម​ជំនំុ ហើយ​ប្រព្រឹត្តិ​

នៅ​ឯ​ក្រុម​ជំនុំ​ដច​ដែល​បង​ប្រព្រឹត្តិ​នៅ​ឯ​ផ្ទះ?»។ មាន​គ្រួសារ​ជា​

ច្រើន​ដែល​ត្រូវ​ការ​ដំបូន្មាន​ដ​ល្អ​របស់​សាវ័ក បុ៉ល៖ «ចូរ​ឲ្យ​ពាក្យ​

សម្ដី​របស់​អ្នក​រាល់​គ្នា​បាន​ប្រកប​ដោយ​ព្រះ​គុណ​ជានិច្ច» (កូឡូស 

៤:៦)។ ទោះ​បើ​ជា​ធម្មតា យើង​ប្រហែល​ជា​មិន​ចូល​ចិត្ត​និយាយ​

គួរ​សម និង​ដោយ​មាន​ការ​គោរព​នៅ​ផ្ទះ​ក៏​ដោយ ក៏​យើង​នៅ​អាច​

សម្រេច​ចិត្ត​ធ្វើ​បែប​នោះ​ដោយ​ស្ដាប់​បង្គាប់​ព្រះ​ជាម្ចាស់​បាន​ដែរ។ 

សេចក្ដី​ស្រឡាញ់​របស់​ព្រះ​ជាម្ចាស់​នឹង​ប្រទាន​កម្លាំង​ឲ្យ​យើង​អាច​

ធ្វើ​ការ​នោះ។

 • មាន​បុគ្គល​ម្នាក់​គិត​ច្រើន​ពេក​ពី​បញ្ហា​នៅ​កន្លែង​ការ​ងារ​របស់​

គាត់។ គាត់​គិត​អំពី​វា​គ្រប់​ពេល​វេលា។ មាន​ថ្ងៃ​មួយ​នៅ​ផ្ទះ ខណៈ​

ពេល​ដែល​គាត់​កំពុង​គិត​អំពី​បញ្ហា​នេះ ហើយ​ក៏​កំពុង​ឆ្លើយ​សារ​ជា​

ច្រើន គាត់​ក៏​ប្រញាប់​ទៅ​ផ្ទះ​បាយ ដើម្បី​យក​ទឹក​មួយ​កែវ ហើយ​

ក៏​បាន​ដើរ​កាត់​ប្រពន្ធ​របស់​គាត់ ដែល​កំពុង​អង្គុយ​នៅ​ឯ​ត​បាយ​

នោះ។ មាន​អ្វី​មួយ​បាន​ដាស់​តឿន​គាត់​ឲ្យ​ឈប់ ហើយ​ឱប​ប្រពន្ធ​

របស់​គាត់​មួយ​សិន។ ការ​ធ្វើ​បែប​នេះ​គឺ​ជា​ការ​បង្វែរ​អារម្មណ៍​ចេញ​

ពី​អ្វី​ដែល​គាត់​កំពុង​តែ​ផ្ដោត​លើ។ ទោះ​ជា​យ៉ាង​ណា​ក៏​ដោយ ក៏​

គាត់​បាន​ស្ដាប់​សម្លេង​នៃ​សេចក្ដី​ស្រឡាញ់ ហើយ​សម្រេច​ចិត្ត​

ចំណាយ​ពេល​មួយ​ទៅ​ពីរ​នាទី​នៅ​ជា​មួយ​ប្រពន្ធ​របស់​គាត់​សិន​

ដែរ។

 • មាន​បុរស​ម្នាក់​នៅ​ឯ​ការិយាល័យ​មួយ​ចាប់​ផ្ដើម​ជជែក​គ្នា​

លេង​ជា​មួយ​ស្ត្រី​ម្នាក់ ដែល​បាន​រៀប​ការ​រួច​ហើយ​ដែល​គាត់​ជា​

គ្រីស្ទ​បរិស័ទ ហើយ​ការ​ជជែក​គ្នា​នោះ​ក៏​បាន​ក្លាយ​ជា​ការ​ចែចង់​

គ្នា។ ដំបូង គាត់​ពេញ​ចិត្ត​នឹង​ការ​យក​ចិត្ត​ទុក​ដាក់​ដែល​បុរស​

នេះ​ផ្ដល់​ឲ្យ​គាត់​ណាស់។ ប៉ុន្តែ បន្ទាប់​មក សេចក្ដី​ស្រឡាញ់​បាន​

ប្រាប់​គាត់​ថា ការ​ពេញ​ចិត្ត​បែប​នេះ​គឺ​អាច​មាន​តែ​ជា​មួយ​ប្ដី​របស់​

គាត់​តែ​ម្នាក់​ប៉ុណ្ណោះ ហើយ​គាត់​ក៏​បដិសេធ​ទំនោរ​ធម្ម​ជាតិ​របស់​

គាត់​ក្នុង​ការ​លើក​ទឹក​ចិត្ត​ឲ្យ​មាន​ការ​សន្ទនា​បែប​នោះ។ ផ្ទុយ​ទៅ​

វិញ គាត់​ក៏​បាន​បង្ហាញ​ដោយ​សមរម្យ​ថា គាត់​មិន​មាន​ចំណាប់​

អារម្មណ៍​ក្នុង​ការ​បន្ត​សន្ទនា​បែប​នេះ​ទៀត​ទេ។ គាត់​បាន​ប្ដេជ្ញា​

ចិត្ត​ថា គាត់​នឹង​ស្វែង​រក​ការ​ស្កប់​ចិត្ត​បែប​នេះ​តែ​ជា​មួយ​នឹង​ប្ដី​របស់​

គាត់​តែ​ប៉ុណ្ណោះ។

 • មាន​ប្ដី​ម្នាក់ ដែល​ឲ្យ​តម្លៃ​លើ​ជំនាញ និង​ភាព​រហ័សរហួន 

ហើយ​គាត់​បាន​រៀប​ការ​ជា​មួយ​នឹង​ស្ត្រី​ម្នាក់​កោត​ខ្លាច​ព្រះ បុ៉ន្តែ​

ធ្វើ​ការ​យឺតយ៉ាវ។ ជា​ញឹកញាប់ គាត់​ក៏​ច្រឡោត​ចិត្ត ព្រោះ​មន​

ចេះ​អត់ធ្មត់។ ប៉ុន្តែ សេចក្ដី​ស្រឡាញ់​បាន​ធ្វើ​ឲ្យ​គាត់​សម្រេច​ចិត្ត​ថា 

គាត់​ត្រូវ​តែ​កាត់​ពាក្យ​ដែល​គាត់​ហៀប​នឹង​និយាយ​ចេញ​មក​ពី​មាត់​

របស់​គាត់​ចោល។ ផ្ទុយ​ទៅ​វិញ ប្ដី​ក៏​បាន​ផ្ដោត​លើ​ចំណុច​ល្អៗ​ជា​

ច្រើន​របស់​គាត់ ហើយ​ក៏​បាន «រាប់​អាន [គាត]់ ឲ្យ​លើស​ជាង​ខ្លួន 

[ខ្ញុំ] ដោយ​ចិត្ត​សុភាព​វិញ» (ភីលីព ២:៣)។ គាត់​បានសម្រេច​ចិត្ត​

ប្ដូរ​ការ​មើលងាយ ទាក់ទង​នឹង​ភាព​ទន់ខ្សោយ​របស់​ប្រពន្ធ​គាត់​ជា​

មួយ​នឹង​ការ​គោរព​លើ​ចំណុច​ល្អៗ​វិញ។

 • ខ្ញុំ​តែង​តែ​មាន​បញ្ហា​ជា​មួយ​ភាព​ភ្លេចភ្លាំង និង​ការ​មិន​ចេះ​ប្រុង​

ប្រយ័ត្ន​របស់​ខ្ញុំ។ បញ្ហា​មួយ​នេះ​ក៏​ចាប់​ផ្ដើម​កាន់​តែ​ធ្ងន់ធ្ងរ​ទៅៗ នៅ​

ពេល​ដែល​ខ្ញុំ​កាន់​តែ​ចាស់​ទៅៗ។ ខ្ញុំ​ចំណាយ​ពេល​ជា​ច្រើន​ក្នុង​ការ​

ស្វែង​រក​កូន​សោ វ៉ែនតា ទូរស័ព្ទ និង​កូន​សៀវភៅ​កត់​ចំណាំ​របស់​ខ្ញុំ​

ជា​ដើម។ ខ្ញុំ​តែង​តែ​ភ្លេច​យក​ទូរស័ព្ទ​របស់​ខ្ញុំ​ទៅ​ជា​មួយ នៅ​ពេល​

ដែល​ខ្ញុំ​ទៅ​ក្រៅ។ ខ្ញុំ​តែង​តែ​ត្រឡប់​មក​ផ្ទះ​វិញ​ដោយ​ភ្លេច​ទិញ​អ្វី​

ដែល​ខ្ញុំ​បាន​សន្យា​នឹង​ប្រពន្ធ​ខ្ញុំ​ថា​ខ្ញុំ​នឹង​ទិញ​ឲ្យ​គាត់។ នេះ​គឺ​ជា​

រឿង​ដែល​ពិបាក​សម្រាប់​ប្រពន្ធ​ខ្ញុំ។ ជា​ទូទៅ គាត់​ក៏​មាន​ចំណែក​ជា​

មួយ​ខ្ញុំ​ក្នុង​ការ​ខំ​ស្វែង​រក​អ្វី​ដែល​ខ្ញុំ​កំពុង​តែ​ព្យាយាម​រក មុន​ចេញ​ទៅ​

ក្រៅ។ ខ្ញុំ​ធ្លាប់​ប្រាប់​គាត់​ថា ប្រសិន​បើ​យើង​ចង់ នោះ​យើង​អាច​ច្នៃ​

ផ្ទះ​យើង​ឲ្យ​ក្លាយ​ជា​កន្លែង​ធ្វើ​សង្គ្រាម​ក៏​បាន រាល់​ពេល​ណា​ដែល​

យើង​មាន​ការ​ឆ្លើយ​តប​ខ្លាំងៗ​ពេល​ប៉ះ​ទង្គិច​គ្នា។ ប៉ុន្តែ ព្រះ​គម្ពីរ​

បាន​ចែង​ថា «ឯ​សេចក្ដី​ស្រឡាញ់​តែង​តែ​អតធ្មត» (១កូរិនថូស 

១៣:៤)។ ដូច្នេះ យើង​ក៏​បាន​សម្រេច​ចិត្ត​ថា​នឹង​មន​បង្ហាញ​ការ​

មិន​ចេះ​អត​ធ្មត់ ដែល​មាន​ក្នុង​យើង។ មាន​ចំណុច​ជា​ច្រើន​ដែល​

យើង​អាច​នឹង​មាន​អំណរ​ជា​មួយ​នឹង​គ្នា​បាន ដែល​នាំ​ឲ្យ​យើង​មិន​

គួរ​ទើស​ចិត្ត​គ្នា​លើ​ចំណុច​ទន់​ខ្សោយ​របស់​យើង​រៀងៗ​ខ្លួន​ឡើយ។

វា​ពិត​ជា​ងាយ​ស្រួល​ណាស់​ក្នុង​ការ​ដែល​ដៃគូ​ជីវិត​ឲ្យ​តម្លៃ​គ្នា​ទៅ​វិញ​ទៅ​មក 

ក្នុង​ដំណើរ​ការ ហើយ​មើល​រំលង​ការ​បង្ហាញ​សេចក្ដី​ស្រឡាញ់ និង​ការ​យក​ចិត្ត​

ទុក​ដាក់​ចំពោះ​គ្នា​ទៅ​វិញ​ទៅ​មក។ លោក អេជ. ណូរមែន រិច (H. Norman 

Wright) ផ្ដល់​ការ​ប្រឹក្សា​ដល់​ដៃគូ​ជីវិត​ថា «សូម​ចំណាយ​ពេល​បួន​នាទី​ដំបូង​ជា​

មួយ​គ្នា (ព្រឹក ល្ងាច។ល។) ទុក​ជា​ពេល​វេលា​ល្អ​សម្រាប់​ស្ដារ​គ្នា និង​បញ្ជាក់​

អះអាង​អំពី​ការ​ពេញ​ចិត្ត​គ្នា​ជា​ប្រចាំ​ថ្ងៃ»។២ ទោះ​បើ​ខ្ញុំ​មិន​ត្រាប់​តាម​ដំបូន្មាន​មួយ​

នេះ​យ៉ាង​ពិត​ប្រាកដ​ក៏​ដោយ ក៏​ខ្ញុំ​បាន​ឃើញ​ថា​គោល​ការណ៍​ក៏​អាច​ជួយ​ខ្លាំង​



ជីវិតគ្រួសាររបស់អ្នកដឹកនាំគ្រីស្ទបរ

76

មែន​ទែន​ដែរ។ យើង​ត្រូវ​តែ​យក​ពេល​ឈប់ ដើម្បី​ប្រាប់​ដៃគូ​ជីវិត​យើង ក្នុង​របៀប​

ណា​មួយ​ដែល​បង្ហាញ​ថា គាត់​គឺ​ជា​មនុស្ស​ដ៏​សំខាន់​បំផុត​នៅ​ក្នុង​ជីវិត​រស់​នៅ​

របស់​យើង។ មាន​ការ​ឱប​ប្ដី ឬ​ប្រពន្ធ​នៅ​ពេល​ដែល​យើង​ជួប​គ្នា​នៅ​ពេល​ព្រឹក 

ការ​សួរ​នាំ​អំពី​ការ​ដែល​គាត់​គេង​ពី​យប់​មិញ ឬ​ក៏​អំពី​ការងារ​នៅ​ឯ​ការិយាល័យ​

នៅ​ថ្ងៃ​នេះ ការ​ទូរស័ព្ទ​រក​គាត់​សួរ​នាំ​អំពី​សុខទុក្ខ​គាត់​ក្នុង​អំឡុង​ពេល​ដែល​

យើង​កំពុង​តែ​រវល់៖ ទាំង​នេះ​គឺ​ជា​របៀប​នៃ​ការ​បញ្ជាក់​អំពី​សេចក្ដី​ស្រឡាញ់។

នៅ​ពេល​ដែល​ខ្ញុំ​ធ្វើ​ដំណើរ​ទៅ​ឆ្ងាយ ខ្ញុំ​តែង​តែ​ផ្ញើ​សារ​ទៅ​កាន់​ប្រពន្ធ​របស់​ខ្ញុំ​

ពីរ​បី​ដង ក៏​ដូច​ជា​ផ្ញើ​សារ​តាម​បណ្ដាញ​សង្គម​រាល់​ថ្ងៃ​ដែរ ដើម្បី​ឲ្យ​គាត់​ដឹង​ថា​

ខ្ញុំ​កំពុង​ធ្វើ​អ្វី ហើយ​ថា ខ្ញុំ​ក៏​កំពុង​តែ​គិត​អំពី​គាត់​ដែរ។ មាន​មនុស្ស​មួយ​ចំនួន​

និយាយ​ថា «ខ្ញុំ​មិន​ចាំ​បាច់​ធ្វើ​ដូច​នេះ​ទេ ពី​ព្រោះ​គាត់​ដឹង​ហើយ​ថា ខ្ញុំ​កំពុង​គិត​

អំពី​គាត់​រួច​ហើយ»។ ទោះ​បើ​ថា​ការ​នោះ​ជា​ការ​ពិត​មែន ការ​បង្អង់​ជា​ញឹកញាប់ 

ដើម្បី​បញ្ជាក់​អំពី​សេចក្ដី​ស្រឡាញ់​នឹង​ជួយ​ឲ្យ​សេចក្តី​ស្រឡាញ់​នៅ​ថ្មី និង​មាន​

ភាព​អរ​សប្បាយ។ គឺ​ជា​ទិដ្ឋភាព​នៃ​គោល​ការណ៍​នៃ​អាហ្គាពេ ទាក់​ទង​នឹង​ការ​

សម្រេច​ចិត្ត​បង្ហាញ​សេចក្តី​ស្រឡាញ់​ទៅ​កាន់​ដៃគូ​ជីវិត​របស់​យើង។

មុន​បញ្ចប់​ជំពូក​មួយ​នេះ សូម​អនុញ្ញាត​ឲ្យ​ខ្ញុំ​លើក​ឡើង​នូវ​ចំណុច​ពិបាក​មួយ​

អំពី​សេចក្តី​ស្រ​ឡាញ់​អាហ្គាពេ ដែល​យើង​អាច​ពណ៌នា​ថា​ជា​គោលដៅ​ក្នុង​វា​

ផ្ទាល់ ជា​ជាង​ជា​យានយន្ត​ទៅ​កាន់​គោលដៅ។ វា​ជា​ការ​ត្រាស់​ហៅ​ឲ្យ​មើល​

ថែ​ឪពុក​ម្ដាយ​ចាស់ជរា និង​សមាជិក​ក្នុង​គ្រួសារ។ អ្នក​ខ្លះ​នឹង​មិន​អាច​ឆ្លើយ​

តប​មក​កាន់​សេចក្តី​ស្រឡាញ់​របស់​យើង ពីព្រោះ​ពួក​គាត់​មាន​ការ​ភ្លេចភ្លាំង 

ឬ​ក៏​ពិការ​ភាព​ខាង​ឯ​រូប​កាយ។ អ្នក​ខ្លះ ដែល​មាន​ដូច​ជា​ជំងឺ​បាត់​ការ​ចងចាំ 

មាន​លក្ខណៈ​ខុស​គ្នា​ឆ្ងាយ​ណាស់​ពី​អស់​អ្នក​ដែល​យើង​ស្គាល់ ពីព្រោះ​អាកប្ប​

កិរិយា និង​លក្ខណ​សម្បត្តិ​របស់​ពួក​គាត់​មាន​ការ​ផ្លាស់​ប្រែ​ទាំង​ស្រុង។ ការ​

ជួយ​ពួក​គាត់​ហាក់​បី​ដូច​ជា​មិន​មាន​ប្រសិទ្ធភាព​ទាល់​តែ​សោះ។ ដូច្នេះ យើង​

ស្រឡាញ់​ពួក​គាត់​ដោយ​មិន​រំពឹង​ថា​នឹង​ទទួល​បាន​ឆ្លើយតប​បែប​វិជ្ជមាន​ពី​

ពួក​គាត់។ យើង​ធ្វើ​ដូច្នោះ ពី​ព្រោះ​នេះ​គឺ​ជា​អ្វី​ដែល​កូនៗ​ធ្វើ​សម្រាប់​ឪពុកម្ដាយ 

ដែល​មាន​វ័យ​ចាស់​ជរា​របស់​ខ្លួន។ ទំនង​នេះ​ប្រហែល​មក​ពី​មាន​គ្រីស្ទ​បរិស័ទ​

មាន​ការ​ល្បួង​ក្នុង​ការ​មើល​រំលង​តួនាទី​នេះ​ហើយ​បាន​ជា​សាវ័ក ប៉ុល ប្រើ​ប្រាស់​

ភាសា​ខ្លាំងៗ​ក្នុង​កន្លែង​ដែល​គាត់​លើក​ឡើង​អំពី​ការ​មើល​ថែ​ស្ត្រី​មេម៉ាយ។ 

គាត់​បាន​មានប្រសាសន៍​ថា «បើ​មាន​អ្នក​ណា ដែល​មិន​ផ្គត់​ផ្គង់​ឲ្យ​ពួក​ញាតិ​

សន្តាន​ខ្លួន គឺ​ឲ្យ​ពួក​អ្នក​ផ្ទះ​ខ្លួន​ជា​ដើម អ្នក​នោះ​ឈ្មោះ​ថា​បាន​បោះ​បង់​ចោល​

សេចក្ដី​ជំនឿ​ហើយ ក៏​អាក្រក់​ជាង​មនុស្ស​ដែល​មិន​បាន​ជឿ​ទៅ​ទៀត» (១ធីម៉ូថេ 

៥:៨)។

កាារសន្និិ�ដ្ឋាា �ន
ការ​ស្រឡាញ់​សមាជិក​នៅ​ក្នុង​ក្រុម​គ្រួសារ​របស់​យើង​នឹង​នៅ​តែ​បន្ត​មាន​ការ​

ពិបាក។ នៅ​មាន​ចំណុច​ជា​ច្រើន​ដែល​យើង​ត្រូវ​បន្ត​រៀន​ក្នុង​ការ​ស្រឡាញ់​អ្នក​

ដទៃ ហើយ​យើង​ក៏​នឹង​នៅ​តែ​បន្ត​រៀន​ទៀត ខណៈ​ពេល​ដែល​យើង​រស់​នៅ​លើ​

ផែនដី​នេះ។ ដូច្នេះ យើង​ក៏​នឹង​ប្រើ​ប្រាស់​ជំពូក​បន្ទាប់​នេះ ដើម្បី​មើល​នូវ​ចំណុច​

លម្អិត​មួយ​ចំនួន​ទៀត​អំពី​អត្ថន័យ​នៃ​ការ​ស្រឡាញ់​គ្រួសារ​របស់​យើង។

ផែ�ន ការដ៏៏ល្អអ   របស់់ព្រះ�ះ ជាម្ចាា ស់់

នៅ​ក្នុង​ជំពូក​មុន យើង​បាន​បញ្ចប់​ដោយ​បាន​អះអាង​ថា ខណៈ​ពេល​ដែល​

យើង​រស់​នៅ នោះ​យើង​នឹង​បន្ត​រៀន​ស្រឡាញ់​គ្រួសារ​របស់​យើង​ក្នុង​នាម​ជា​

គ្រីស្ទ​បរិស័ទ។ ជា​ការ​ប្រពៃ​ណាស់ ព្រះ​គម្ពីរ​បាន​ផ្តល់​ឲ្យ​យើង​នូវ​ការ​ណែនាំ​ជា​

ច្រើន​អំពី​ការ​នេះ។ នៅ​ក្នុង​ជំពូក​នេះ យើង​នឹង​មើល​ជា​មួយ​គ្នា​អំពី​ការ​ណែនាំ​

ទាំង​នោះ។

ផែ�នកាារ   របស់់   ព្រះ�ះ ជាាម្ចាា �ស់់មាាន ភាាពស៊ីី�គ្នាា �
ជាាមួយនឹងលក្ខខណៈៈ របស់់ មនុុស្សស
យើង​អាច​សង្ខេប​គន្លឹះ​នៃ​ការ​បង្រៀន​នៅ​ក្នុង​ព្រះ​គម្ពីរ​អំពី​តួនាទី​របស់​ប្ដី និង​

ប្រពន្ធ​បាន​ដូច​នេះ​ថា៖ ប្ដី​ត្រូវ​តែ​ស្រឡាញ់​ប្រពន្ធ​របស់​ខ្លួន​ដោយ​មាន​ការ​

លះបង់ ហើយ​ប្រពន្ធ​គួរ​តែ​ចុះ​ចូល​ដោយ​មាន​ការ​គោរព​ចំពោះ​ប្ដី​របស់​ខ្លួន​ដែរ។

  បី្ដី�ស្រ�ឡាាញ់់ប្រ�ពន្ធធ ខួ្លួ�ន
កណ្ឌ​គម្ពីរ អេភេសូរ ៥:២៥ បាន​ចែង​ថា «បុរស​រាល់​គ្នា​អើយ ចូរ​ស្រឡាញ់​

ប្រពន្ធ​ខ្លួន ដូច​ជា​ព្រះ​គ្រីស្ទ​បាន​ស្រឡាញ់​ដល់​ពួក​ជំនុំ ហើយ​បាន​ប្រគល់​ព្រះ​

អង្គ​ទ្រង់​ជំនួស​ផង»  ខ២៨ មាន​ចែង​ថា «ត្រូវ​ឲ្យ​ប្ដី​ស្រឡាញ់​ប្រពន្ធ​បែប​យ៉ាង​

នោះ​ឯង គឺ​ដូច​ជា​ស្រឡាញ់​រូប​កាយ​របស់​ខ្លួន​ដែរ អ្នក​ណា​ដែល​ស្រឡាញ់​

ប្រពន្ធ​ខ្លួន នោះ​ក៏​ឈ្មោះ​ថា​ស្រឡាញ់​ដល់​ខ្លួន​ឯង​ហើយ»។ ខ​ដំបូង​បាន​ផ្ដល់​

ជា​យោបល់​ដែល​ថា ប្ដី​ទាំង​អស់​គួរ​ហ៊ាន​ប្តូរ​ជីវិត​ជំនួស​ប្រពន្ធ​របស់​ខ្លួន។ នៅ​

ពេល​ដែល​ប្រពន្ធ​ឮ​បែប​នោះ នោះ​គាត់​ទំនង​ជា​អាច​និយាយ​ដូច​នេះ​ថា៖ «សូម​

កុំ​ឲ្យ​ប្ដី​របស់​ខ្ញុំ​ប្តូរ​ជីវិត​ជំនួស​ខ្ញុំ​អី។ អ្វី​ដែល​ខ្ញុំ​ចង់​បាន​គឺ​សាមញ្ញ​ជាង​នេះ​ខ្លាំង​

ណាស់។ គឺ​គ្រាន់​តែ​សូម​ឲ្យ​គាត់​និយាយ​លេង​ជា​មួយ​ខ្ញុំ​នៅ​ពេល​ដែល​គាត់​

ត្រឡប់​មក​ពី​ធ្វើ​ការ​វិញ បន្ទាប់​ពី​ខ្ញុំ​បាន​អត់​ធ្មត់​ពេញ​មួយ​ថ្ងៃ​ជា​មួយ​កូនៗ​ដ៏​

សែន​ខូច​របស់​ខ្ញុំ!»។ តាម​ពត​ទៅ វា​ទំនង​អាច​ជា​របៀប​នៃ​ការ​ស្លាប់​មួយ​របស់​

ប្ដី​ក្នុង​ការ​ដែល​គាត់​និយាយ​លេង​ជា​មួយ​នឹង​ប្រពន្ធ​គាត់​នៅ​ពេល​នោះ! ប្រសិន​

បើ​គាត់​មាន​ភាព​តានតឹង ដោយ​សារ​រវល់​ខ្លាំង​នៅ​កន្លែង​ធ្វើ​ការ នោះ​គាត់​ទំនង​

ជា​មិន​មាន​ទំនោរ​ក្នុង​ការ​សន្ទនា​ជា​មួយ​នឹង​ប្រពន្ធ​គាត់​ក្នុង​មួយ​រំពេច​ដែល​គាត់​

ទើប​តែ​បាន​មក​ដល់​ផ្ទះ។ ផ្ទុយ​ទៅ​វិញ គាត់​ទំនង​ជា​ចង់​សម្រាក​នៅ​លើ​គ្រែ ឬ​

ក៏​មើល​ទូរទស្សន៍​ខ្លះ​សិន។ សេចក្តី​ស្រឡាញ់​ធ្វើ​ឲ្យ​គាត់​សម្លាប់​សេចក្តី​ប្រាថ្នា​

នោះ​ចោល ហើយ​និយាយ​លេង​វិញ។

កណ្ឌ​គម្ពីរ​កូឡូស​ណែនាំ​នូវ​គោល​គំនិត​នៃ​ការ​មាន​ចិត្ត​ជិន​ឆ្អន់។ សាវ័ក 

ប៉ុល បាន​លើក​ឡើង​ថា «ពួក​ប្រុសៗ​អើយ ចូរ​ស្រឡាញ់​ប្រពន្ធ​ចុះ កុំ​ឲ្យ​មាន​

ចិត្ត​ជិន​ឆ្អន់​ឡើយ» (កូឡូស ៣:១៩)។ ដោយ​ផ្ដល់​មតិយោបល់​លើ​ខ​គម្ពីរ​

នេះ​លោក វ័រិន វាស្បី (Warren Wiersbe) បាន​លើក​ឡើង​ថា៖ « ភាព​ជា​មេ​

មិន​មែន​ជា​ការ​ប្រើ​អំណាច​ផ្ដាច់​ការ ឬ​ក៏​ជា​ចៅហ្វាយ​នោះ​ទេ។ ប៉ុន្តែ ជា​ការ​ដឹក​

នាំ​ដែល​ពេញ​ដោយ​សេចក្ដី​ស្រឡាញ់។»១ ផ្ទុយ​ពី​ការ​មាន​ចិត្ត​ជិន​ឆ្អន—់គឺ​ការ​

ឲ្យ​តម្លៃ—យើង​ក៏​ឃើញ​នៅ​ក្នុង​ដំបូន្មាន​របស់​សាវ័ក ពេត្រុស៖ «រីឯ​ប្ដី​រាល់​គ្នា​

ក៏​ដូច្នោះ​ដែរ ត្រូវ​រស់​នៅ​ជា​មួយ​ប្រពន្ធ​របស់​ខ្លួន​ដោយ​យល់​ថា​មនុស្ស​ស្រី​ជា​

ភាជនៈ​ដែល​ខ្សោយ​ជាង ហើយ​ចូរ​ផ្ដល់​កិត្តិយស​ដល់​នាង​ទុក​ជា​អ្នក​រួម​ទទួល​

មរតក​ព្រះ​គុណ​នៃ​ជីវិត ដើម្បី​កុំ​ឲ្យ​មាន​អ្វី​មក​បង្អាក់​សេចក្ដី​អធិស្ឋាន​របស់​អ្នក​

រាល់​គ្នា​ឡើយ» (១ពេត្រុស ៣:៧ គគខ)។ គ្មាន​កន្លែង​ណា​នៅ​ក្នុង​ព្រះ​គម្ពីរ​

ដែល​មាន​ចែង​ថា ប្ដី​គួរ​តែ​បង្ខំ​ឲ្យ​ប្រពន្ធ​ចុះ​ចូល​ខ្លួន​នោះ​ទេ។ ការ​ចុះ​ចូល​គឺ​ជា​

អ្វី​មួយ​ដែល​ប្រពន្ធ​សប្បាយ​ចិត្ត​ក្នុង​ការ​ឲ្យ​ដល់​ប្ដី​ដែល​ស្រឡាញ់ និង​ប្រព្រឹត្ត​

ចំពោះ​ពួក​គាត់​ដោយ​ការ​គោរព។ នៅ​ពេល​ដែល​ភាព​អាត្មានិយម និង​ការ​មាន​

ចិត្ត​ជិន​ឆ្អន់​ចូល​មក នោះ​ទំនាក់​ទំនង​ក៏​បាន​ក្លាយ​ទៅ​ជា​ការ​រំលោភ​បំពាន។ ជា​

រឿង​ដ៏​គួរ​ឲ្យ​ក្រៀម​ក្រំ​ណាស់ ដែល​ការ​នេះ​បាន​កើត​ឡើង​ជា​ច្រើន​ដង​ពេក​រហូត​

បណ្ដាល​ឲ្យ​មនុស្ស​យើង​មាន​ការ​បះបោរ​ទាស់​ប្រឆាំង​នឹង​គំនិត​ទាំង​មូល​នៃ​

ការ​ដែល​មនុស្ស​ស្រី​គួរ​ចុះចូល។ នេះ​មិន​មែន​ជា​ចម្លើយ​នោះ​ទេ! ចម្លើយ​ដែល​

ស្រប​តាម​ព្រះ​គម្ពីរ​គឺ​ត្រូវ​ឲ្យ​ប្ដី​ស្រឡាញ់​ប្រពន្ធ​របស់​ខ្លួន ហើយ​ប្រព្រឹត្ត​ចំពោះ​ពួក​

គាត់​ដោយ​មាន​កិត្តិយស។ សាវ័ក ពេត្រុស បាន​ប្រាប់​ទៅ​កាន់​ប្ដី​ទាំង​ឡាយ​ថា 

ប្រសិន​បើ​ពួក​គេ​ធ្វើ​ដូច​នេះ នោះ «សេចក្ដី​អធិស្ឋាន» របស់​យើង «[នឹង] មិន​

ត្រូវ​បាន​រារាំង​នោះ​ទេ»  ព្រះ​ជាម្ចាស់​នឹង​មិន​ឆ្លើយ​តប​សេចក្ដី​អធិស្ឋាន​របស់​

អស់​អ្នក​ដែល​មិន​ស្រឡាញ់ និង​ផ្ដល់​កិត្តិយស​ដល់​ប្រពន្ធ​របស់​ខ្លួន​នោះ​ឡើយ!

ការ​ស្រឡាញ់​ដែល​ផ្ដល់​កិត្តិយស​គឺ​ជា​របៀប​ដែល​ប្ដី​នាំ​ឲ្យ​មាន​ភាព​ពេញ​

លេញ​ដល់​ប្រពន្ធ​របស់​ខ្លួន។ មនុស្ស​ស្រី​ទទួល​បាន​ភាព​ពេញលេញ​តាម​រយៈ​

ការ​ទទួល​សេចក្តី​ស្រឡាញ់។ នោះ​គឺ​ជា​របៀប​ដែល​ព្រះ​ជាម្ចាស់​បាន​បង្កើត​ពួក​

គាត់​មក។ ខ្ញុំ​បាន​សួរ​ប្រពន្ធ​បុគ្គលិក​របស់​យើង​មួយ​ចំនួន​ដែល​ធ្វើ​ការ​ជា​មួយ​

អង្គការ​យុវជន​សម្រាប់​ព្រះ​គ្រីស្ទ (Youth for Christ) អំពី​របៀប​ដែល​ពួក​គាត់​

ចង់​ឲ្យ​ប្ដី​របស់​ខ្លួន​បង្ហាញ​សេចក្តី​ស្រឡាញ់​ដល់​ពួក​គាត់។ នេះ​គឺ​ជា​ចម្លើយ​មួយ​

ចំនួន​ដែល​ខ្ញុំ​ទទួល​បាន។ ពួក​គាត់​បាន​និយាយ​ថា «ខ្ញុំ​ចង់​ឲ្យ​គាត់៖

 • ជឿ​លើ​ខ្ញុំ»។

 • និយាយ​ល្អ​ពី​ខ្ញុំ ហើយ​មិន​និយាយ​ពី​ភាព​កម្សោយ​របស់​ខ្ញុំ​នៅ​

មុខ​អ្នក​ដទៃ ជា​ពិសេស​នៅ​មុខ​គ្រួសារ​របស់​គាត់»។

 • ចង្អុល​បង្ហាញ​ពី​ចំណុច​អវិជ្ជមាន​របស់​ខ្ញុំ​ដោយ​សេចក្ដី​

ស្រឡាញ់ ដោយ​មិន​មាន​ការ​ស្រែក​គំហក​ដាក់​ខ្ញុំ»។

 • និយាយ​ជា​មួយ​ខ្ញុំ​ដោយ​សុភាព​នៅ​ពេល​ដែល​គាត់​អន់​ចិត្ត​

នឹង​ខ្ញុំ»។

 • ឲ្យ​តម្លៃ ហើយ​សរសើរ​អ្វី​ដែល​ខ្ញុំ​ធ្វើ»។

 • ជួយ​ការ​ងារ​ផ្ទះ ជា​ពសេស​ជួយ​មើល​កូនៗ ការ​គ្រាន់​តែ​

និយាយ​មិន​គ្រប់​គ្រាន់​នោះ​ទេ»។

 • ស្ម័គ្រ​ចិត្ត​ជួយ​កិច្ចការ​កំប៉ិកកំប៉ុក​របស់​ខ្ញុំ»។

 • ឈប់​សម្រាក​នៅ​ថ្ងៃ​ឈប់​ប្រចាំ​សប្ដាហ៍​របស់​គាត់​ដោយ​មិន​

មាន​ការ​ខកខាន ហើយ​ធ្វើ​អ្វី​ដែល​ខ្ញុំ​ចូល​ចិត្ត​ធ្វើ​នៅ​ថ្ងៃ​នោះ»។

 • មាន​ការ​បារម្ភ​អំពី​ព្រលង​វិញ្ញាណ និង​សុខុមាល​ភាព​របស់​

ខ្ញុំ»។

 • សួរ​ពី​សុខ​ទុក្ខ​ខ្ញុំ»។

 • មាន​សកម្ម​ភាព​ឆ្លើយ​តប​ភ្លាមៗ​នៅ​ពេល​ខ្ញុំ​បង្ហាញ​ពី​តម្រូវ​

ការ​អ្វី​មួយ»។

 • ចេះ​មើល​ថែ​ខ្លួន​ឯង ចេះ​រៀប​ចំ​ខ្លួន និង​មាន​ភាព​ស្អាត​បាត»។

 • ស្ដាប់​ខ្ញុំ»។

 • យល់​ចិត្ត​ខ្ញុំ»។

 • ប្រាប់​ខ្ញុំ​មុន​ប្រសិន​បើ​គាត់​មក​ផ្ទះ​វិញ​យឺត»។

 • នាំ​ខ្ញុំ​ចំណាយ​ពេល​តែ​ពីរ​នាក់​នៅ​ខាង​ក្រៅ​ជា​មួយ​គាត់»។

ខ្ញុំ​មាន​ការ​ភ្ញាក់​ផ្អើល​ណាស់​ដែល​គ្មាន​នរណា​ម្នាក់​ក្នុង​ចំណោម​ប្រពន្ធ​ទាំង​

នោះ​និយាយ​អំពី​ការ​ចង់​ឲ្យ​ប្ដី​ទិញ​អ្វី​មួយ​ឲ្យ​ពួក​គាត់​សោះ ជា​ពិសេស​ដោយ​

សារ​ខ្ញុំ​ដឹង​ថា បុគ្គលិក​របស់​យើង​ដែល​ធ្វើ​ការ​ទាំង​អស់​កំពុង​តែ​ខ្វះខាត​ផ្នែក​

ថវិកា ដើម្បី​បំពេញ​តម្រូវ​ការ!  ប៉ុន្តែ នៅ​គ្រប់​ចំណុច​ដែល​បាន​សរសេរ​ចុះ​ខាង​

លើ​ស័ក្ដិសម​ជា​គំរូ​នៃ​សេចក្ដី​ស្រឡាញ់ និង​ការ​ផ្ដល់​កិត្តិយស​សម្រាប់​ប្ដី​គ្រប់​រូប 

ដែល​ព្រះ​គម្ពីរ​សញ្ញា​ថ្មី​បាន​គាំទ្រ។ ប្ដី​គ្រប់​រូប​ត្រូវ​តែ​ខិត​ខំ​ស្វែង​រក​ថា​តើ​ប្រពន្ធ​

របស់​ខ្លួន​ចូល​ចិត្ត​អ្វី ហើយ​ព្យាយាម​ឲ្យ​អស់​ពី​លទ្ធភាព​ក្នុង​ការ​ផ្ដល់​ឲ្យ​ពួក​គាត់​

នូវ​ការ​ទាំង​អស់​នោះ។

ពេល​ខ្លះ ប្ដី​គិត​ថា​ប្រសិន​បើ​ពួក​គាត់​ផ្គត់​ផ្គង់​ផ្នែក​ហិរញ្ញវត្ថុ​សម្រាប់​គ្រួសារ 

នោះ​គាត់​បាន​បំពេញ​តួនាទី​ជា​ប្ដី​ហើយ។ ប៉ុន្តែ មិន​ដូច្នេះ​ទេ! ខ្ញុំ​ដឹង​យ៉ាង​

ប្រាកដ​ថា លោក​អ្នក​ក៏​ធ្លាប់​ឮ​ប្រយោគ​មួយ​នេះ «ការ​ល្អ​បំផុត​ដែល​ឪពុក​អាច​

ធ្វើ​សម្រាប់​កូនៗ​បាន គឺ​ការ​ស្រឡាញ់​ម្ដាយ​របស់​ពួក​គេ»។ យើង​ទាំង​អស់​

គ្នា​ដែល​ជា​ប្ដី​ត្រូវ​តែ​ធ្វើ​គ្រប់​យ៉ាង​ដែល​យើង​អាច​ធ្វើ​បាន ដើម្បី​បង្ហាញ​សេចក្ដី​

ស្រឡាញ់​ទៅ​កាន់​ប្រពន្ធ​របស់​យើង។

ប្រ�ពន្ធធចុះះ�ចូល និិង ផ្ដដល់   កិិតិ្តិ�យសដល់   បី្ដី�ខួ្លួ�ន
ព្រះ​គម្ពីរ​បាន​លើក​បី-បួន​ដង​អំពី​ការ​​ស្នើ​សុំ​ឲ្យ​ប្រពន្ធ​ចុះ​ចូល​ចំពោះ​ប្ដី​របស់​ខ្លួន 

(អេភេសូរ ៥:២២, ២៤; កូឡូស ៣:១៨; ១ពេត្រុស ៣:១)។ ប៉ុន្តែ ប្រសិន​បើ​

ប្ដី​មិន​មាន​សេចក្ដី​ស្រឡាញ់ និង​ផ្ដល់​កិត្តិយស​ដូច​ដែល​ព្រះ​គម្ពីរ​សញ្ញា​ថ្មី​បាន​

បង្រៀន​នោះ​ទេ ផែនការ​មួយ​នេះ​អាច​នឹង​មាន​ចំណុច​អវិជ្ជមាន​ជា​ច្រើន។ ប្ដី​

ដែល​ប្រព្រឹត្ត​តាម​ព្រះ​គម្ពីរ គឺ​ជា​មនុស្ស​ដែល​ចេះ​បន្ទាប​ខ្លួន ដែល​បាន​រៀន «ចុះ​

ចូល​ចំពោះ​ព្រះ​គ្រីស្ទ អ្នក​ដឹក​នាំ និង​ការ​ដាក់​វិន័យ​របស់​ក្រុម​ជំនុំ​តាម​តំបន់ ទាំង​

អាជ្ញាធរ​ស៊ីវិល និង​នៅ​កន្លែង​ធ្វើការ»។២ មនុស្ស​បែប​នោះ​មាន​គុណ​សម្បត្តិ​ក្នុង​

ការ​ធ្វើ​ជា​មេ​ដឹក​នាំ​គ្រួសារ។ ហើយ​នៅ​ពេល​ដែល​ប្រពន្ធ​ចុះ​ចូល​ដោយ​ស្ម័គ្រ​

ចិត្ត​ក្នុង​ការ​ស្រឡាញ់​ភាព​ជា​មេ នោះ​នឹង​មាន​សុភមង្គល និង​ការ​ព្រម​ព្រៀង​

គ្នា​ក្នុង​ជីវិត​គ្រួសារ​ជា​មិន​ខាន។

ការ​ស្ម័គ្រ​ចិត្ត​ក្នុង​ការ​ចុះ​ចូល​របស់​ប្រពន្ធ​ចំពោះ​ប្ដី​ក៏​ជា​របៀប​មួយ​ក្នុង​ការ​

បំពេញ​ប្ដី​ដែរ។ សាវ័ក ប៉ុល បាន​ពន្យល់​បន្ថែម​អំពី​ការ​នេះ​នៅ​ក្នុង​កណ្ឌ​គម្ពីរ 

អេភេសូរ ៥:៣៣ ដោយ​គាត់​បាន​លើក​ឡើង​ថា «ហើយ​ប្រពន្ធ​ត្រូវ​គោរព​ប្ដី» 

(គគខ)។ ពាក្យ​ដែល​គេ​បាន​បកប្រែ​ថា «គោរព» ក៏​អាច​មានន័យ​ថា «កោត​

ខ្លាច» ប៉ុន្តែ​នៅ​ក្នុង​ខគម្ពីរ​នេះ​មាន​ន័យ​ថា «គោរព»។ មនុស្ស​ប្រុស​ទទួល​បាន​

ភាព​ពេញ​លេញ​តាម​រយៈ​ការ​ទទួល​បាន​ការ​គោរព។ ការ​មិន​គោរព​ប្ដី​គឺ​ជា​ការ​

វាយ​ប្រហារ​លើ​បុគ្គលិក​លក្ខណៈ​របស់​គាត់។ ជា​រឿយៗ ប្រពន្ធ​មាន «ភាព​

សុចរិត» ជាង ឬ​ក៏​គោរព​តាម​សាសនា​ខ្លាំង​ជាង​គេ​ក្នុង​គ្រួសារ។ ប៉ុន្តែ គាត់​ក៏​

អាច​ឈ្លើយ ឬ​ក៏​ថ្កោល​ទោស​ពេក​ក្នុង​របៀប​ដែល​គាត់​និយាយ​ទៅ​កាន់​ប្ដី។ នេះ​

មិន​មែន​ជា​លំនាំ​តាម​ព្រះ​គម្ពីរ​នោះ​ទេ។ កណ្ឌ​គម្ពីរ​សុភាសិត​បាន​លើក​ឡើង​

បី​ដង ទាក់​ទង​នឹង​បទ​ពិសោធន៍​ដ៏​ពិបាក​ក្នុង​ការ​រស់​នៅ​ជា​មួយ​ប្រពន្ធ​ដែល​

ចេះ​តែ​រក​រឿង។ ហើយ​នេះ​គឺ​ជា​ឃ្លា​មួយ​ក្នុង​ចំណោម​ការ​លើក​ឡើង​ទាំង​នេះ 

«ទឹក​ដែល​ស្រក់​ចុះ​តក់ៗ​ជានិច្ច នៅ​ថ្ងៃ​ភ្លៀង​ច្រើន ហើយ​ស្ត្រី​ដែល​ចេះ​តែ​រក​រឿង 

នោះ​ក៏​ដូច​គ្នា» (សុភាសិត ២៧:១៥; សូម​មើល​បន្ថែម​នៅ​ក្នុង​ជំពូក ២១:៩; 

២៥:២៤)។ ប្ដី​ដែល​មាន​ប្រពន្ធ​ដូច​នោះ​ទំនង​នឹង​រក​វិធី​គេចវេះ ដែល​មាន​ដូច​

ជា​ស្រា ស្រី ធ្វើ​ការ​ច្រើន ឬ​ក៏​ចំណាយ​ពេល​ច្រើន​ពេក​ជា​មួយ​នឹង​មិត្តភក្ដិ។

សាវ័ក ពេត្រុស ក៏​បាន​ផ្ដល់​ដំបូន្មាន​ដល់​ស្ត្រី​ដែល​មាន​ប្ដី​ដែល​មិន​មែន​ជា​

អ្នក​ជឿ ដែល​ចំណុច​នោះ​ក៏​មាន​ប្រយោជន៍​ដល់​ប្រពន្ធ​ទាំង​អស់​គ្នា «ឯ​ពួក​

ស្រីៗ ត្រូវ​ចុះ​ចូល​ចំពោះ​ប្ដី​ខ្លួន​បែប​ដូច្នោះ​ដែរ ដើម្បី​បើ​មាន​អ្នក​ណា ដែល​មិន​

ព្រម​ស្តាប់​បង្គាប់ តាម​ព្រះ​បន្ទូល នោះ​ប្រពន្ធ​នឹង​ទាញ​ចិត្ត​មក​បាន ដោយ​សារ​

កិរិយា​ល្អ ក្រៅ​ពី​ព្រះ​បន្ទូល ដោយ​អ្នក​នោះ​ឃើញ​កិរិយា​បរិសុទ្ធ ដែល​ប្រពន្ធ​

ប្រព្រឹត្ត​យ៉ាង​កោត​ខ្លាច​ដល់​ព្រះ» (១ពេត្រុស ៣:១-៣)។

លោក​បណ្ឌិត អមើសិន អែគ័រិធ (Dr. Emerson Eggerichs)  បាន​សរសេរ​

សៀវភៅ​ដ៏​ជា​ជំនួយ​មួយ​ក្បាល​ទាក់ទង​ទៅ​នឹង​ទំនាក់​ទំនង​ប្ដី​ប្រពន្ធ ដែល​មាន​

ចំណង​ជើង​ថា សេចក្ដី​ស្រឡាញ់ និង​ការ​គោរព (Love and Respect)។ 

គាត់​បាន​លើក​ឡើង​ថា «របៀប​ដ៏​ល្អ​បំផុត​ក្នុង​ការ​ស្រឡាញ់​ប្ដី គឺ​តាម​រយៈ​ការ​

បង្ហាញ​ការ​គោរព​ដល់​គាត់​ក្នុង​របៀប​ដែល​មាន​ន័យ​ចំពោះ​គាត់»។៣ ដូច្នេះ 

ប្រពន្ធ​ត្រូវ​តែ​បង្ហាញ​ចំណាប់​អារម្មណ៍​លើ​អ្វី​ដែល​ប្តី​ខ្លួន​ចូល​ចិត្ត​យ៉ាង​ខ្លាំង ដែល​

មាន​ដូច​ជា​កីឡា នយោបាយ ឬ​ក៏​អ្វី​ដែល​គាត់​ចូល​ចិត្ត​គិត។ ទោះ​បើ​ប្រពន្ធ​មិន​

ចាំ​បាច់​ក្លាយ​ជា​អ្នក​ជំនាញ​ក្នុង​ចំណុច​ទាំង​នេះ​ក៏​ដោយ ដោយ​កើត​ចេញ​ពី​ការ​

ស្រឡាញ់​ប្ដី​គាត់ ក៏​គាត់​ព្យាយាម​យល់​អំពី​ចំណុច​ត្រង់​នោះ​ដែរ។ ភាព​ឯកា​

គឺ​ជា​ចំណុច​នៃ​បុគ្គល​ណា​ម្នាក់​ដែល​មាន​ចំណាប់​អារម្មណ៍​យ៉ាង​ខ្លាំង ប៉ុន្តែ​

គេ​អាច​កាត់​បន្ថយ​ភាព​ឯកា​នោះ​បាន ប្រសិន​បើ​ដៃ​គូ​ជីវិត​ស្ម័គ្រ​ចិត្ត​សន្ទនា​

ទាក់ទង​នឹង​ចំណាប់​អារម្មណ៍​ទាំង​នោះ។

ជា​ទូទៅ យើង​មាន​ទំនោរ​ធ្វើ​តាម​អ្វី​មួយ ដោយ​ស្វ័យ​ប្រវត្តិ ដែល​យើង​ធ្លាប់​

បាន​ឃើញ​ឪពុក​ម្ដាយ​របស់​យើង​ធ្វើ​ពី​មុនៗ​មក។ ដូច្នេះ ប្រសិន​បើ​ម្ដាយ​ស្ត្រី​

ណា​ម្នាក់​បាន​និយាយ​ទៅ​កាន់​ប្ដី​របស់​គាត់​ដោយ​ពាក្យ​គម្រោះ​គម្រើយ នោះ​

កូន​ស្រី​របស់​គាត់​អាច​នឹង​មាន​ទំនោរ​ក្នុង​ការ​និយាយ​បែប​នោះ​ដូច​គ្នា​ដោយ​

ស្វ័យ​ប្រវត្តិ​ទៅ​កាន់​ប្ដី​ដែរ។ គាត់​ត្រូវ​តែ​មាន​មនសិការ​ក្នុង​ការ​ចង​ចាំ​ថា ការ​នេះ​

មិន​ត្រឹម​ត្រូវ​នោះ​ទេ ហើយ​ត្រូវ​មាន​ស្មារតី​ក្នុង​ការ​ខិត​ខំ​ប្រឹង​ប្រែង​យក​ឈ្នះ​លើ​

ទម្លាប់​មួយ​នេះ។ ពេល​ខ្លះ ប្ដី​ក៏​វាយ​ប្រពន្ធ​ខ្លួន​នៅ​ពេល​ដែល​គាត់​ខឹង។ ដោយ​

សារ​ការ​នេះ​ជា​រឿង​ធម្មតា​ទៅ​ហើយ សូម្បី​តែ​បុរស​ដែល​ជា​គ្រីស្ទ​បរិស័ទ​ក៏​នៅ​

មាន​សេចក្តី​ល្បួង​ឲ្យ​ចង់​វាយ​ប្រពន្ធ​របស់​ខ្លួន​នៅ​ពេល​ដែល​គាត់​មិន​សប្បាយ​

ចិត្ត​ដែរ។ ការ​នេះ​គឺ​ជា​ការ​អាក្រក់​ខ្លាំង​ណាស់! ជា​ញឹក​ញាប់ វា​ស្ទើរ​តែ​ជា​ការ​

ឆ្លុះ​បញ្ចាំង​អំពី​សកម្មភាព​ដែល​ធ្វើ​ឲ្យ​កើត​មាន​ឡើង​ដោយ​សារ​កំហឹង​យ៉ាង​

សម្បើម។ ប្ដី​ទាំង​អស់​ត្រូវ​ដឹង​ខ្លួន​ជា​មុន​អំពី​គ្រោះ​ថ្នាក់​ដ៏​អាក្រក់​មួយ​នេះ ហើយ​

ត្រូវ​ប្រុង​ប្រយ័ត្ន ដើម្បី​ទប់​ទល់​នឹង​សេចក្ដី​ល្បួង​នេះ។ ប្រសិន​បើ​ប្ដី​បាន​ធ្លាក់​

ក្នុង​សេចក្ដី​ល្បួង គាត់​ត្រូវ​តែ​ធ្វើ​អ្វី​មួយ​អំពី​ការ​នេះ​ភ្លាមៗ។ ខ្ញុំ​ចង់​លើក​ទឹក​ចិត្ត​

ឲ្យ​គាត់​មិន​គ្រាន់​តែ​ស្វែង​រក​ការ​អត់​ទោស​ពី​ប្រពន្ធ​របស់​គាត់​ដោយ​មាន​ការ​

បន្ទាប​ខ្លួន​ប៉ុណ្ណោះ​ទេ ប៉ុន្តែ​ក៏​ឲ្យ​គាត់​ត្រូវ​ចែក​ចាយ​ជា​មួយ​អ្នក​ណា​ម្នាក់​ដែល​

ជួយ​មើល​ខុស​ត្រូវ​លើ​ជីវិត​គាត់​ផង​ដែរ។ ទិដ្ឋភាព​នៃ​ទំនោរ​នៃ​ការ​ច្រឡោត​

ដូច​នេះ​ដាច់​ខាត​ត្រូវ​តែ​មាន​ការ​ព្យាបាល​ជាក់​លាក់។ វា​គឺ​ជា​ជំនួយ​ក្នុង​ការ​

ឲ្យ​បុគ្គល​ណា​ម្នាក់​ចូល​មក​មើល​ការ​ខុស​ត្រូវ​លើ​បុរស​ម្នាក់​នោះ តាម​រយៈ​ការ​

ដាក់​ពិន័យ ឬ​ក៏​របៀប​ណា​មួយ​ផ្សេង​ទៀត។ ក្រុម​ជំនុំ​ក៏​ត្រូវ​តែ​លើក​ឡើង​អំពី​

ការ​នេះ​ជា​ញឹក​ញាប់​លើ​វេទិកា​អធិប្បាយ​ថា​ជា​អ្វី​មួយ​ដែល​គ្រីស្ទ​បរិស័ទ​មិន​

ត្រូវ​មាន​ការ​អត់ឱន​ចិត្ត​បាន​ឡើយ។

គោល​គំនិត​ចម្បង​នៃ​សៀវភៅ​របស់​លោក អែគ័រិធ គឺ​ថា​នៅ​ក្នុង​ករណី​ជា​

ច្រើន​ទាក់​ទង​នឹង​ជម្លោះ​រវាង​ប្ដី​ប្រពន្ធ ឫស​គល់​នៃ​បញ្ហា​នេះ​បណ្ដាល​មក​ពី​ប្ដី​

បាន​បរាជ័យ​ក្នុង​ការ​បង្ហាញ​សេចក្ដី​ស្រឡាញ់​ទៅ​កាន់​ប្រពន្ធ​របស់​ខ្លួន និង/ឬ​

ប្រពន្ធ​បាន​បរាជ័យ​ក្នុង​ការ​បង្ហាញ​ការ​គោរព​ដល់​ប្ដី​របស់​គាត់។ វា​ជា​ការ​មួយ​

ដ៏​ល្អ​បើ​ដៃគូ​ជីវិត​ដឹង​ពី​បញ្ហា​មួយ​នេះ។ ដូច្នេះ នៅ​ពេល​ដែល​មាន​ជម្លោះ​កើត​

ឡើង ប្ដី​គួរ​តែ​សួរ​ខ្លួន​ឯង​ថា «តើ​ខ្ញុំ​បាន​បរាជ័យ​ក្នុង​ការ​ស្រឡាញ់​ប្រពន្ធ​របស់​

ខ្ញុំ​ដូច​ដែល​ខ្ញុំ​គួរ​ស្រឡាញ់​គាត់​ដែរ​ឬ​ទេ?» ហើយ​ប្រពន្ធ​គួរ​តែ​សួរ​ខ្លួន​ឯង​ថា «តើ​

ខ្ញុំ​បាន​បរាជ័យ​ក្នុង​ការ​គោរព​ប្ដី​របស់​ខ្ញុំ​តាម​ដែល​ខ្ញុំ​គួរ​ធ្វើ​មែន​ឬ?»។

សេ�ចក្តីី�ស្រ�ឡាាញ់់   របស់់   ព្រះ�ះ ជាាម្ចាា �ស់់ប្រ�ទាាននូវកម្លាំំ�� ងដល់យើ�ើង
នៅ​ក្នុង​ជំពូក​មួយ​នេះ ហើយ​និង​ជំពូក​មុន ខ្ញុំ​បាន​បង្ហាញ​អំពី​គំរូ​ដែល​បាន​ដក​

ស្រង់​ពី​ព្រះ​គម្ពីរ​អំពី​សេចក្ដី​ស្រឡាញ់​ដែល​គួរ​ឲ្យ​កោត​សរសើរ។ ទោះ​ជា​យ៉ាង​

ណា​ក៏​ដោយ ក៏​មាន​មនុស្ស​ជា​ច្រើន​នៅ​មាន​ចម្ងល់​ថា តើ​យើង​អាច​យក​វា​មក​

អនុវត្ត​បាន​ដែរ​ឬ​ទេ។ តើ​វា​ពិត​ជា​អាច​ទៅ​រួច​បាន​ទេ​ក្នុង​ការ​ស្រឡាញ់​គ្រួសារ​

របស់​យើង​តាម​របៀប​ដែល​ព្រះ​គម្ពីរ​ប្រាប់​យើង​ឲ្យ​ធ្វើ? ចំណុច​ទី​មួយ​ដែល​

ខ្ញុំ​ត្រូវ​តែ​លើក​ឡើង​ក្នុង​ការ​ឆ្លើយ​តប​គឺ​ថា ព្រះ​ជាម្ចាស់​គឺ​ជា​អង្គ​ដែល​ប្រទាន​

កម្លាំង​ដល់​យើង​ក្នុង​ការ​ស្រឡាញ់​ក្នុង​របៀប​នេះ​បាន។ សាវ័ក ប៉ុល បាន​មាន​

ប្រសាសន៍​ថា «សេចក្ដី​ស្រឡាញ់​របស់​ព្រះ បាន​ផ្សាយ​មក​សព្វ​ក្នុង​ចិត្ត​យើង​

រាល់​គ្នា ដោយ​សារ​ព្រះ​វិញ្ញាណ​បរិសុទ្ធ ដែល​ព្រះ​បាន​ប្រទាន​មក​យើង​ហើយ» 

(រ៉ូម ៥:៥)។ ពាក្យ​ដែល​គេ​បាន​បក​ប្រែ​ថា «បាន​ផ្សាយ» មាន​អត្ថន័យ​មក​ពី​

ពាក្យ «ជា​បរិបូរណ៍»។ មិន​មាន​ការ​ខ្វះ​ខាត​ទេ​ចំពោះ​សេចក្ដី​ស្រឡាញ់​បែប​នេះ 

ដែល​ចូល​មក​ក្នុង​ជីវិត​យើង។ គ្រីស្ទ​បរិស័ទ​ជា​អ្នក​ដឹក​នាំ​ដែល​បាន​ព្យាយាម​ធ្វើ​

ជា​សមាជិក​ល្អ​ក្នុង​គ្រួសារ​អាច​លើក​ឡើង​ថា​ជីវិត​គាត់​ពិបាក​ណាស់ ទាំង​ផ្នែក​

អារម្មណ៍ និង​ផ្នែក​រូប​កាយ។ ប៉ុន្តែ សេចក្តី​ស្រឡាញ់​របស់​ព្រះ​ជាម្ចាស់​ល្មម​គ្រប់​

គ្រាន់​ក្នុង​ការ​ប្រទាន​មក​យើង​នូវ​កម្លាំង ដើម្បី​ឲ្យ​បន្ត​ស្រឡាញ់ មិន​ថា​ពិបាក​

យ៉ាង​ណា​ក៏​ដោយ។ មាន​សេចក្ដី​អំណរ​គ្រប់​គ្រាន់​លើ​សេចក្ដី​ស្រឡាញ់​របស់​

ព្រះ​ជាម្ចាស់​ចំពោះ​យើង ក្នុង​ការ​រក្សា​យើង​ឲ្យ​នៅ​មាន​គំនិត​វិជ្ជមាន​អំពី​ជីវិត​

ដែល​រស់​នៅ​សម្រាប់​អ្នក​ដទៃ។

អាថ៌កំបាំង​នៃ​កម្លាំង​ក្នុង​ការ​បម្រើ (នៅ​ផ្ទះ នៅ​ក្នុង​ក្រុម​ជំនុំ ឬ​ក៏​នៅ​ក្នុង​

សង្គម) គឺ​ជា​សេចក្ដី​ស្រឡាញ់​របស់​ព្រះ​ជាម្ចាស់​ដែល​គង់​នៅ​ក្នុង​ដួង​ចិត្ត​

របស់​យើង។ ដោយ​និយាយ​អំពី​ជីវិត​បម្រើ​របស់​គាត់ នោះ​សាវ័ក បុ៉ល បាន​

លើក​ឡើង​ថា «ដ្បិត​សេចក្ដី​ស្រឡាញ់​របស់​ព្រះ​គ្រីស្ទ​បង្ខំ​យើង​ខ្ញុំ» (២កូរិនថូស 

៥:១៤)។ ពាក្យ​ដែល​គេ​បាន​បក​ប្រែ​ថា «បង្ខំ» (ស៊ុននីហ្គូ “sunechō”) ផ្ដល់​

ជា​គោល​គំនិត​ក្នុង​ការ​ជំរុញ​ឲ្យ​យើង​មាន​សកម្មភាព។ សេចក្ដី​ស្រឡាញ់​របស់​

ព្រះ​ជាម្ចាស់​ជំរុញ​យើង​ឲ្យ​ស្រឡាញ់ ហើយ​ប្រទាន​ដល់​យើង​នូវ​កម្លាំង​ក្នុង​ការ​

ធ្វើ​កិច្ចការ​ដែល​ពេល​ខ្លះ​ពិបាក​ក្នុង​ការ​ស្រឡាញ់។

កាល​កូន​ប្រុស​របស់​ខ្ញុំ​នៅ​ក្មេង​នៅ​ឡើយ ពេល​ខ្លះ​គាត់​បាន​សុំ​ឲ្យ​ខ្ញុំ​លេង​

ទាត់​បាល់​ជា​មួយ​គាត់​នៅ​ពេល​ល្ងាច។ ជា​រឿយៗ ខ្ញុំ​អស់​កម្លាំង ហើយ​ចង់​

ធ្វើ​អ្វី​មួយ​ផ្សេង​ទៀត​ដូច​ជា​អាន​សៀវភៅ ឬ​ក៏​មើល​ទូរទស្សន៍។ ហើយ​ផ្ទុយ​ពី​

កូន​ប្រុស​របស់​ខ្ញុំ ខ្ញុំ​ក៏​មិន​មែន​ជា​អ្នក​ពូកែ​លេង​ទាត់​បាល់​នោះ​ទេ! ប៉ុន្តែ សេចក្ដី​

ស្រឡាញ់​បាន​ជំរុញ​ឲ្យ​ខ្ញុំ​ចេញ​ទៅ​លេង​ជា​មួយ​គាត់។ ខ្ញុំ​មិន​ដែល​មាន​ការ​

សោក​ស្ដាយ​ក្នុង​ការ​សម្រេច​ចិត្ត​ទៅ​លេង​នោះ​ទេ ដ្បិត​ខ្ញុំ​តែង​តែ​មាន​អារម្មណ៍​

ថា​បាន​ស្រស់​ស្រាយ​ទាំង​ផ្លូវ​កាយ និង​ផ្លូវ​ចិត្ត​បន្ទាប់​ពី​លេង​ហើយ។ សេចក្ដី​

ស្រឡាញ់​បាន​ជំរុញ​ឲ្យ​ខ្ញុំ​លេង​ជា​មួយ​កូន​របស់​ខ្ញុំ ហើយ​សេចក្ដី​ស្រឡាញ់​ក៏​

បាន​ធ្វើ​ឲ្យ​ខ្ញុំ​បាន​ស្រស់​ស្រាយ​តាម​រយៈ​សកម្ម​ភាព​ដែល​បាន​លេង​នោះ​ដែរ។ 

យើង​ត្រូវ​តែ​ស្ថិត​នៅ​កន្លែង​ណា​មួយ​ក្នុង​ការ​ទទួល​សេចក្ដី​ស្រឡាញ់​របស់​

ព្រះ​ជាម្ចាស់​មក​ក្នុង​ជីវិត​របស់​យើង ប្រយោជន៍​ឲ្យ​យើង​មាន​កម្លាំង​ក្នុង​ការ​

ស្រឡាញ់​អ្នក​ដទៃ​បាន។ ជា​ដំបូង យើង​ត្រូវ​តែ​បើក​ចំហ​ខ្លួន​ឯង​ក្នុង​ការ​ទទួល​

យក​សេចក្តី​ស្រឡាញ់​នេះ។ នៅ​ក្នុង​ជំពូក១ យើង​បាន​លើក​ឡើង​អំពី​អ្នក​ម្ដាយ​

ម្នាក់ (ដែល​បាន​បង្ហាញ​ថា​ការ​ដែល​គាត់​នៅ​ជិត​ព្រះ​ជាម្ចាស់ មិន​ថា​គាត់​ពិបាក​

ខ្លាំង​ប៉ុណ្ណា​ក្នុង​ការ​ចិញ្ចឹម​កូន​ជា​ច្រើន) ដែល​បាន​ចំណាយ​ពេល​អង្គុយ​លើ​

កៅអី​ដោយ​យក​អៀម​ធ្វើ​ម្ហូប​របស់​គាត់​មក​ទ​ទូល​លើ​ក្បាល ដើម្បី​ឲ្យ​មាន​ពេល​

អធិស្ឋាន។ ហោរា អេសាយ បាន​ប្រាប់​យើង​ថា ការ​រង់ចាំ​ព្រះ​ជាម្ចាស់​គឺ​ជា​

ចំណុច អាថ៌កំបាំង​នៃ​កម្លាំង៖ «អស់​អ្នក​ណា​ដែល​សង្ឃឹម​ដល់​ព្រះ​យេហូវ៉ា​

វិញ នោះ​នឹង​មាន​កម្លាំង​ចម្រើន​ជានិច្ច គេ​នឹង​ហើរ​ឡើង​ទៅ​លើ ដោយ​ស្លាប 

ដូច​ជា​ឥន្ទ្រី គេ​នឹង​រត់​ទៅ​ឥត​ដែល​ហត់ ហើយ​នឹង​ដើរ​ឥត​ដែល​ល្វើយ​ឡើយ» 

(អេសាយ ៤០:៣១)។ ពេល​ដែល​យើង​ចំណាយ​ពេល​នៅ​ក្នុង​ព្រះ​វត្ត​មាន​នៃ​

ព្រះ​វរបិតា​របស់​យើង​ដែល​ពេញ​ដោយ​សេចក្តី​ស្រឡាញ់ នោះ​សេចក្តី​ស្រឡាញ់​

នឹង​ជោរជន់​ក្នុង​ជីវិត​យើង។ ពិត​ណាស់! អ្នក​ដឹក​នាំ​ដែល​មាន​សមាជិក​គ្រួសារ 

ដែល​ពួក​គាត់​ត្រូវ​មើល​ថែ មាន​ការ​ពិបាក​ក្នុង​ការ​រក​ពេល​វេលា​តែ​ឯង ដើម្បី​

ចំណាយ​ពេល​ជា​មួយ​នឹង​ព្រះ​ជាម្ចាស់។ ប៉ុន្តែ ដូច​ដែល​ខ្ញុំ​បាន​ឮ​ពី​គ្រូ​គង្វាល​

ម្នាក់​ដែល​បាន​មក​លេង​ពី​ប្រទេស​អាមេរិក កាល​ខ្ញុំ​នៅ​ក្មេង ដែល​មាន​ឈ្មោះ​

ថា លោក លូត ហ្គូលស៍ (Lud Golz) «ប្រសិន​បើ​លោក​អ្នក​រវល់​ខ្លាំង​ពេក​ក្នុង​

ការ​ចំណាយ​ពេល​អធិស្ឋាន នោះ​មាន​ន័យ​ថា​លោក​អ្នក​រវល់​ខ្លាំង​ពេក​ហើយ»។ 

ការ​ប្រឹក្សា​នោះ​មិន​ដែល​ចាក​ចេញ​ពី​ខ្ញុំ​ទេ!

ខ្ញុំ​ជឿ​ជាក់​ថា ផ្នែក​មួយ​ដ៏​សំខាន់​បំផុត​នៃ​ការ​លូត​លាស់​ក្នុង​ជីវិត​ជា​គ្រីស្ទ​

បរិស័ទ គឺ​ការ​រៀន​ទទួល​យក​សេចក្ដី​ស្រឡាញ់​ដ៏​បរិបូរណ៍​របស់​ព្រះ​អង្គ​មក​លើ​

យើង។ វា​គឺ​ជា​អ្វី​មួយ​ដែល​យើង​ទទួល​យក​ដោយ​ជំនឿ ដោយ​ទទួល​ជឿ​ថា អ្វី​

ដែល​ព្រះ​គម្ពីរ​បាន​ចែង​គឺ​អំពី​សេចក្ដី​ស្រឡាញ់​របស់​ព្រះ​ជាម្ចាស់។ ប៉ុន្តែ មាន​

មនុស្ស​មួយ​ចំនួន​មាន​ភាព​ប្រេះស្រាំ​យ៉ាង​ខ្លាំង​រហូត​ដល់​គិត​ថា ព្រះ​ជាម្ចាស់​

មិន​អាច​ទទួល​យក​ពួក​គាត់​បាន​ទេ។ ចំពោះ​ពួក​គាត់ អំណរ​នៃ​ការ​ដែល​ព្រះ​

ជាម្ចាស់​សព្វ​ព្រះ​ហឫទ័យ​ជា​មួយ​នឹង​ពួក​គាត់ ដែល​ព្រះ​គម្ពីរ​បាន​លើក​ឡើង​ជា​

ញឹក​ញាប់ មិន​មែន​ជា​អ្វី​ដែល​ពិត​ឡើយ (ទំនុកតម្កើង ៣៥:២៧; ១៤៧:១១; 

១៤៩:៤; អេសាយ ៦២:៤; សេផានា ៣:១៧)។ ដូច្នេះ ពួក​គាត់​ក៏​រស់​នៅ​ក្នុង​

ភាព​ឈឺចាប់​នៃ​ការ​បដិសេធ​ដែល​ពួក​គាត់​បាន​ទទួល​បទពិសោធន៍​នៅ​លើ​

ផែនដី​នេះ។ ជា​លទ្ធផល ការ​នោះ​ក៏​ធ្វើ​ឲ្យ​មាន​ភាព​ស្រអាប់​ក្នុង​បទពិសោធន៍​

របស់​ពួក​គាត់ ដែល​មាន​រួម​ទាំង​បទពិសោធន៍​របស់​ពួក​គាត់​ក្នុង​ការ​ទទួល​យក​

សេចក្តី​ស្រឡាញ់​របស់​ព្រះ​ជាម្ចាស់​ផង​ដែរ។ ហើយ​ការ​នេះ​ក៏​ធ្វើ​ឲ្យ​ពួក​គាត់​

ពិបាក​បង្ហាញ​សេចក្តី​ស្រឡាញ់​ទៅ​កាន់​អ្នក​ដទៃ ដោយ​អំណរ។

ដូច​ដែល​យើង​បាន​បង្ហាញ​នៅ​ក្នុង​ជំពូក​មុន គ្រីស្ទ​បរិស័ទ​មួយ​ចំនួន​ក៏​ត្រូវ​

ការ​ការ​ព្យាបាល​ចេញ​ពី​បទ​ពិសោធន៍​នៃ​ការ​ឈឺ​ចាប់​ដែល​បាន​ធ្វើ​ឲ្យ​ពួក​គាត់​

ប្រេះស្រាំ ហើយ​និង​មិន​អាច​មាន​អំណរ​ក្នុង​ការ​ទទួល​សេចក្ដី​ស្រឡាញ់។ អ្នក​

ខ្លះ​ទៀត​អាច​ណែនាំ​ពួក​គាត់​ឲ្យ​អត់​ទោស​ដល់​អស់​អ្នក​ដែល​ធ្វើ​ឲ្យ​ពួក​គាត់​ឈឺ​

ចាប់ ហើយ​ឲ្យ​ទទួល​យក​ការ​ពិត​ដែល​ថា ព្រះ​ជាម្ចាស់​នឹង​ប្រើ​ប្រាស់​ការ​ឈឺ​

ចាប់​របស់​ពួក​គាត់​នោះ ដើម្បី​សម្រេច​នូវ​អ្វី​ដែល​ល្អ​នៅ​ក្នុង​ជីវិត​របស់​ពួក​គាត់។ 

ការ​ទទួល​បាន​ការ​ព្យាបាល​បែប​នេះ​អាច​នាំ​ឲ្យ​ពួក​គាត់​មាន​ការ​បើក​ចំហ​ក្នុង​ការ​

ទទួល​យក​សេចក្តី​ស្រឡាញ់​របស់​ព្រះ​ជាម្ចាស់ ដើម្បី​កុំ​ឲ្យ​ពួក​គាត់​មើល​ជីវិត​

ចេញ​ពី​ទិដ្ឋភាព​នៃ​ការ​ឈឺចាប់ និង​កំហឹង​ក្នុង​ការ​ទទួល​បាន​ការ​ឈឺចាប់។ 

គន្លឹះ​នៃ​ការ​ទទួល​ការ​ព្យាបាល​នេះ​គឺ ការ​ជឿ​លើ​អ្វី​ដែល​ព្រះ​គម្ពីរ​បាន​ចែង​អំពី​

ទំនាក់​ទំនង​របស់​ព្រះ​ជាម្ចាស់​ជា​មួយ​យើង។ គួរ​ឲ្យ​សោក​ស្ដាយ​ណាស់ នៅ​

មាន​មនុស្ស​មួយ​ចំនួន​បដិសេធ​មិន​ទទួល​ជឿ​លើ​ការ​នេះ។ ពួក​គាត់​ចង់​បន្ត​

នៅ​មាន​កំហឹង និង​ការ​ឈឺចាប់​ទាក់ទង​នឹង​អ្វី​ដែល​អ្នក​ដទៃ​បាន​ប្រព្រឹត្ត​ចំពោះ​

ពួក​គាត់។ ជា​លទ្ធផល ពួក​គាត់​ក៏​ធ្វើ​ឲ្យ​ខ្លួន​ឯង​ឈឺចាប់ ហើយ​ដោយ​គេច​មិន​

ផុត​ក៏​បាន​ធ្វើ​ឲ្យ​អ្នក​ដទៃ​ឈឺចាប់​តាម​រយៈ​ទង្វើ​របស់​ពួក​គាត់​ផង​ដែរ ដែល​កើត​

ចេញ​ពី​ការ​ដែល​ពួក​គាត់​មិន​មាន​អំណរ​ក្នុង​ជីវិត។

មាន​មនុស្ស​មួយ​ចំនួន​ក៏​មិន​បាន​ឆ្លើយ​តប​ចំពោះ​ការ​បារម្ភ​ខ្វល់ខ្វាយ​ពី​

សេចក្តី​ស្រឡាញ់​របស់​សមាជិក​គ្រួសារ ពី​ព្រោះ​ពួក​គាត់​កំពុង​ប្រឈម​មុខ​

នឹង​សម្ពាធ​មិន​ធម្មតា និង​ជា​លទ្ធផល​ក៏​មាន​អារម្មណ៍​មិន​ល្អ។ សម្ពាធ​នោះ​

អាច​បណ្ដាល​មក​ពី​លក្ខខណ្ឌ​ផ្នែក​រាង​កាយ ដូច​ជា​ការ​មក​រដូវ​របស់​ស្ត្រី​ជា​

ប្រចាំ​ខែ ឬ​ការ​អស់​រដូវ ការ​មាន​ជំងឺ ការ​មាន​បន្ទុក​ច្រើន​ខុស​ធម្មតា​ពី​ការងារ 

ឬ​ក៏​ការ​ប្រឈម​ជា​មួយ​កន្លែង​ការងារ​របស់​គាត់។ ឧទាហរណ៍ សូម​គិត​អំពី​

ករណី​ម្ដាយ​វ័យ​ក្មេង​ម្នាក់​ដែល​ទើប​តែ​ឆ្លង​ទន្លេ​ជា​មួយ​នឹង​កូន​ទីពីរ​របស់​គាត់។ 

ការ​មើល​ថែ​កូន​ទី​មួយ​គឺ​ពិបាក​ស្រាប់​ហើយ ហើយ​ការ​មើល​ថែ​កូន​ពីរ​នាក់​ក៏​

កាន់​តែ​ពិបាក​ថែម​ទៀត។ ប្ដី​របស់​គាត់​ព្យាយាម​ជួយ​គាត់ ប៉ុន្តែ​ប្តី​គាត់​ក៏​មាន​

ការ​ឈឺ​ចាប់​ដោយ​គាត់​មិន​ឲ្យ​តម្លៃ​លើ​ការ​លះ​បង់​របស់​គាត់។ ទោះ​ជា​យ៉ាង​

ណា​ក្ដី ក៏​គាត់​ទំនង​ជា​កំពុង​ឆ្លើយ​តប​ដោយ​មាន​ការ​គម្រោះ​គម្រើយ​ទៅ​កាន់​

ប្ដី ដោយ​សារ​គាត់​មាន​បន្ទុក​យ៉ាង​ខ្លាំង​ក្នុង​ការ​ទទួល​ខុស​ត្រូវ ដែល​ការ​នោះ​

បាន​ធ្វើ​ឲ្យ​គាត់​មាន​អារម្មណ៍​មិន​ល្អ​ជានិច្ច។ ប្រសិន​បើ​ប្ដី​ខឹង​ប្រពន្ធ​ដោយ​ការ​

ឆ្លើយតប​របស់​ប្រពន្ធ ការ​នោះ​នឹង​កាន់​តែ​នាំ​ឲ្យ​មាន​បញ្ហា ដែល​បណ្ដាល​ឲ្យ​

កាន់​តែ​មាន​ការ​ឈឺចាប់​ចំពោះ​ប្រពន្ធ​របស់​គាត់​ដែល​កំពុង​តែ​ឈឺចាប់​ស្រាប់​

ហើយ។ គាត់​ត្រូវ​តែ​រៀន​ស៊ូទ្រាំ​ជា​មួយ​ប្រពន្ធ​របស់​គាត់​ដោយ​ចេះ​អត់ធ្មត់ ដោយ​

ព្យាយាម​ធ្វើ​គ្រប់​យ៉ាង​ដែល​គាត់​អាច​ធ្វើ​បាន ដើម្បី​ជួយ​កាត់​បន្ថយ​សម្ពាធ​របស់​

ប្រពន្ធ ហើយ​អធិស្ឋាន​ឲ្យ​គាត់​មាន​លទ្ធភាព​ក្នុង​ការ​ដោះ​ស្រាយ​ជា​មួយ​នឹង​

សម្ពាធ​ដែល​គាត់​កំពុង​មាន​ឲ្យ​បាន​ល្អ​ប្រសើរ​ជាង​នេះ។

ពេល​ខ្លះ អំពើ​បាប​របស់​យើង​ផ្ទាល់​អាច​រារាំង​សេចក្ដី​ស្រឡាញ់​របស់​ព្រះ​

ជាម្ចាស់។ នៅ​ពេល​ដែល​យើង​មិន​សារភាព​អំពើ​បាប​នៅ​ក្នុង​ជីវិត​រស់​នៅ​របស់​

យើង យើង​តែង​តែ​មាន​ទំនោរ​ក្នុង​ការ​ប្រព្រឹត្ត ដែល​កើត​ចេញ​ពី​ពិរុទ្ធភាព​ដែល​

យើង​មាន​ចំពោះ​អំពើ​បាប​នោះ។ ដូច្នេះ ជា​លទ្ធផល​យើង​ក៏​បាន​ក្លាយ​ជា​អ្នក​

ដែល​ឆាប់​ខឹង និង​ងាយ​កាត់​ទោស​គេ។ ចម្លើយ​គឺ​ថា​យើង​ត្រូវ «ដើរ​ក្នុង​ពន្លឺ» 

ដែល​នេះ​មាន​ន័យ​ថា លន់​តួ​បាប​របស់​យើង ដើម្បី​ឲ្យ «ព្រះ​លោហិត​នៃ​ព្រះ​

យេស៊ូវ​គ្រីស្ទ...សម្អាត​យើង​រាល់​គ្នា​ពី​គ្រប់​អំពើ​បាប​ទាំង​អស់» (១យ៉ូហាន 

១:៧)។ ជា​លទ្ធផល​នៃ​ការ​សារ​ភាព​បែប​នេះ គឺ​ដូច​ដែល​ស្ដេច ដាវីឌ បាន​

មាន​បន្ទូល​បន្ទាប់​ពី​ទ្រង់​បាន​ប្រែ​ចិត្ត​ថា «ទូល​បង្គំ​មាន​ចិត្ត​រីករាយ​ចំពោះ​សេចក្ដី​

សង្គ្រោះ [របស់​ព្រះ​ជាម្ចាស់]» គឺ​ត្រូវ​បាន​ស្ដារ​ឡើង​វិញ ហើយ​យើង «បាន​ឮ​

សេចក្ដី​អំណរ និង​សេចក្ដី​រីករាយ» (ទំនុកតម្កើង ៥១:១២, ៨)។ ខ្ញុំ​បាន​ដឹង​

អំពី​កាលៈទេសៈ ដែល​គ្រប់​គ្នា​នៅ​ក្នុង​គ្រួសារ​បាន​ដឹង​ហើយ​ថា ឪពុក​បាន​ធ្វើ​អ្វី​

មួយ​ខុស ប៉ុន្តែ​មិន​មាន​អ្នក​ណា​ប្រឈម​មុខ​ជា​មួយ​នឹង​គាត់​អំពី​ការ​នោះ។ ពួក​

គាត់​បាន​ធ្វើ​ពុត ហាក់​បី​ដូច​ជា​ថា មិន​មាន​អ្វី​មិន​ធម្មតា​បាន​កើត​ឡើង​អញ្ចឹង។ 

ប៉ុន្តែ មាន​ភាព​ស្រអាប់​យ៉ាង​ខ្លាំង​នៃ​ការ​មិន​សារភាព​អំពើ​បាប​នៅ​ក្នុង​ផ្ទះ ហើយ​

សេរីភាព​នៃ​ការ​ស្រឡាញ់​ក៏​ត្រូវ​បាន​បាត់​បង់។

ប្រសិន​បើ​លោក​អ្នក​មិន​មាន​អំណរ​ក្នុង​ការ​ទទួល​សេចក្តី​ស្រឡាញ់​ពី​ព្រះ​

ជាម្ចាស់ និង​អ្នក​ដទៃ​ដោយ​សេរី សូម​ធ្វើ​អ្វី​មួយ​ដើម្បី​ឲ្យ​មាន​ការ​ផ្លាស់​ប្រែ! 

ព្រះ​ជាម្ចាស់​បាន​ប្រទាន​របៀប​ជា​ច្រើន​ក្នុង​ការ​ព្យាបាល។ ប្រសិន​បើ​យើង​

មិន​អនុញ្ញាត​ឲ្យ​ព្រះ​ជាម្ចាស់​ព្យាបាល​ទេ នោះ​យើង​នឹង​បន្ត​រស់​នៅ​ដោយ​គ្មាន​

សុភមង្គល ហើយ​ដោយ​សារ​ការ​នោះ យើង​ក៏​នឹង​នាំ​ឲ្យ​គ្រួសារ​គ្មាន​សុភមង្គល​

ដែរ។ យើង​មិន​គួរ​ឱបក្រសោប​កំហឹង និង​អំពើ​បាប​របស់​យើង​ទេ។ ការ​ធ្វើ​បែប​

នោះ​នាំ​ឲ្យ​អ្នក​ដទៃ និង​យើង​ឈឺចាប់​យ៉ាង​ខ្លាំង​ដែរ។

កាារ រស់់នៅ�ៅដោ�ោយមាានតុល្យយភាាពជាាទូទៅ�ៅជាាឈើ�ើឆ្កាា� ង របស់់យើ�ើង
ព្រះ​ជាម្ចាស់​បាន​ត្រាស់​ហៅ​គ្រីស្ទ​បរិស័ទ​ឲ្យ​មាន​តុល្យ​ភាព​ក្នុង​ជីវិត។ នេះ​មិន​

មែន​ថា យើង​ធ្វើ​គ្រប់​អ្វីៗ​ឲ្យ​បាន​តែ​មធ្យម​នោះ​ទេ ប៉ុន្តែ​មាន​ន័យ​ថា មាន​ការ​

ស្ដាប់បង្គាប់​ក្នុង​គ្រប់​ចំណុច​នៃ​ជីវិត។ នេះ​គឺ​ជា​កាតព្វកិច្ច​ដ៏​ពិបាក​មួយ​ក្នុង​

ការ​អនុវត្ត នៅ​ក្នុង​ពិភព​លោក​ពេញ​ដោយ​ការ​រវល់​នេះ។ ចូរ​យើង​ប្ដេជ្ញា​ចិត្ត​

ជា​មួយ​នឹង​ការងារ ឬ​ការ​សិក្សា​ឲ្យ​បាន​ល្អ ខណៈ​ពេល​ដែល​យើង​មាន​ភាព​

សកម្ម​នៅ​ក្នុង​ក្រុម​ជំនុំ និង​ធ្វើ​ជា​សមាជិក​ល្អ​នៅ​ក្នុង​គ្រួសារ​អាច​ជា​រឿង​មួយ​

ដែល​ហត់​នឿយ​ណាស់។ យើង​មិន​អាច​ទាយ​ទុក​អំពី​តម្រូវ​ការ​ដែល​នឹង​មាន​

ក្នុង​ចំណុច​ទាំង​នោះ​បាន​ឡើយ។ ដៃ​គូ​ជីវិត​ម្នាក់​អាច​ខឹង​នៅ​ពេល​យប់ ខណៈ​

ពេល​ដែល​ម្នាក់​ទៀត​កំពុង​តែ​ព្យាយាម​គេង។ ការ​មិន​រួបរួម​គ្នា​ក៏​អាច​លេច​ឡើង 

ខណៈ​ពេល​ដែល​កំពុង​តែ​រវល់​យ៉ាង​ខ្លាំង។ កូន​ទំនង​ជា​ត្រូវ​ការ​ជំនួយ​ក្នុង​ការ​

សិក្សា​របស់​គាត់ ក្នុង​ពេល​ដែល​ឪពុក​ម្ដាយ​ចង់​មើល​ទូរទស្សន៍​ជាង។ ក្នុង​

អំឡុង​ពេល​នីមួយៗ​ទាំង​នេះ យើង​ត្រូវ​ជំរុញ​ខ្លួន​យើង ហើយ​ត្រូវ​ធ្វើ​អ្វី​ដែល​

មាន​ប្រយោជន៍​សម្រាប់​គ្រួសារ​របស់​យើង។

មនុស្ស​ជា​ច្រើន​ដែល​ខំ​ធ្វើ​ការ ឬ​ក៏​បម្រើ​ព័ន្ធកិច្ច​គ្រីស្ទ​បរិស័ទ​មិន​បាន​យក​

ចិត្ត​ទុក​ដាក់​ចំពោះ​គ្រួសារ​ខ្លាំង​ប៉ុន្មាន​ដូច​ដែល​ពួក​គេ​គួរ​ធ្វើ​នោះ​ទេ។ ជា​រឿយៗ 

យើង​មើល​មនុស្ស​ដូច្នោះ ហើយ​មើល​រំលង​កំហុស​របស់​ពួក​គាត់ ដោយ​សារ​

ពួក​គាត់​មាន​ការ​ប្ដេជ្ញា​ចិត្ត​យ៉ាង​ខ្លាំង​លើ​តួនាទី​របស់​ខ្លួន។ តាម​ពិត​ទៅ ទាំង​

នោះ​គឺ​ដោយ​សារ​ពួក​គាត់​មិន​មាន​ការ​ដាក់​ពិន័យ ហើយ​ដោយ​សារ​ពួក​គាត់​

មិន​ស្ដាប់​បង្គាប់​តាម​របៀប​របស់​ព្រះ​ជាម្ចាស់។ អស់​អ្នក​ដែល​មាន​ការ​ប្ដេជ្ញា​ចិត្ត​

ក្នុង​ការ​មើល​ថែ​គ្រួសារ​របស់​ខ្លួន​មិន​ធ្វើ​ការងារ ឬ​ក៏​បម្រើ​ព័ន្ធកិច្ច​របស់​ខ្លួន​ដោយ​

យក​ចិត្ត​ទុក​ដាក់​នោះ​ទេ។ ពួក​គាត់​ក៏​កំពុង​តែ​គេចវេះ​ពី​កាតព្វកិច្ច​របស់​ខ្លួន​ផង​

ដែរ។ ការ​រស់​នៅ​ដោយ​មាន​តុល្យភាព​អាច​ពិបាក​នៅ​ពេល​ខ្លះ ប៉ុន្តែ​នោះ​គឺ​ជា​អ្វី​

ដែល​យើង​ឱបក្រសោប ជា​ផ្នែក​មួយ​នៃ​ឈើឆ្កាង ដែល​អម​គ្នា​ជា​មួយ​នឹង​ជីវិត​

គ្រីស្ទ​បរិស័ទ។ ខ្ញុំ​ជឿ​ថា សម្រាប់​គ្រីស្ទ​បរិស័ទ​ជា​ច្រើន​នាក់ ឈើ​ឆ្កាង​របស់​ពួក​

គាត់​គឺ​ការ​រស់​នៅ​ក្នុង​ជីវិត​ដែល​មាន​តុល្យ​ភាព។

ពេល​ខ្លះ ការ​បន្ទាន់​ក៏​ធ្វើ​ឲ្យ​យើង​លាត​សន្ធឹង​ដែរ។ ដល់​ល្ងាច​ថ្ងៃ​សៅរ៍​ហើយ 

ហើយ​ការ​រៀប​ចំ​សេចក្ដី​អធិប្បាយ​របស់​លោក​គ្រូ​គង្វាល​សម្រាប់​ថ្ងៃ​អាទិត្យ​មិន​

ទាន់​បាន​រួច​រាល់​នៅ​ឡើយ។ ទោះ​បី​ជា​យ៉ាង​ណា​ក៏​ដោយ កូន​ស្រី​របស់​គាត់​ក៏​

បាន​ធ្លាក់​ខ្លួន​ឈឺ​ដែរ។ គាត់​ត្រូវ​តែ​យក​នាង​ទៅ​មន្ទីរពេទ្យ។ ប្រពន្ធ​របស់​គាត់​

អាច​យក​កូន​ស្រី​ទៅ​មន្ទីរពេទ្យ​ដោយ​មិន​ចាំ​បាច់​មាន​គាត់​ជូន​ទៅ។ ប៉ុន្តែ ដោយ​

សារ​គាត់​មើល​ឃើញ​ពី​ទុក្ខ​ព្រួយ​ដែល​ប្រពន្ធ​កំពុង​តែ​មាន​ចំពោះ​កូន​ស្រី​របស់​

គាត់ គាត់​ក៏​បាន​ទៅ​ជា​មួយ។ ពេល​ដែល​កូន​យើង​ឈឺ យើង​មិន​អាច​និយាយ​

ថា​ការ​មើល​ថែ​គាត់​មិន​មែន​ជា​តួនាទី​របស់​យើង​បាន​ឡើយ! យើង​ត្រូវ​តែ​ធ្វើ​នូវ​

អ្វី​ដែល​យើង​ត្រូវ​ធ្វើ​ឲ្យ​បាន​រួច​រាល់។ ទោះ​បី​ជា​យ៉ាង​ណា​ក៏​ដោយ ក៏​ការ​រៀប​ចំ​

សេចក្ដី​អធិប្បាយ​សម្រាប់​ព្រឹក​ថ្ងៃ​អាទិត្យ​ក៏​ត្រូវ​តែ​រៀប​ចំ​ឲ្យ​បាន​រួច​រាល់​ដែរ។ គ្រូ​

គង្វាល​មិន​អាច​ធ្វេស​ប្រហែស​នៅ​ចំណុច​នេះ​បាន​ឡើយ។ ការ​ខាត​ពេល​បួន​

ម៉ោង​ក្នុង​ការ​រៀប​ចំ​សេចក្ដី​អធិប្បាយ​មាន​ន័យ​ថា គាត់​ក៏​ត្រូវ​ខាត​ពេល​បួន​ម៉ោង​

ក្នុង​ការ​គេង​របស់​គាត់​ដែរ! ប៉ុន្តែ  ពេល​គាត់​បាន​ត្រឡប់​មក​ផ្ទះ​វិញ ហើយ​គាត់​

ក៏​បាន​ធ្វើ​កិច្ចការ​ដែល​ចាំ​បាច់​ត្រូវ​ធ្វើ​ក្នុង​ការ​រៀប​ចំ​សេចក្ដី​អធិប្បាយ​បញ្ចប់​ឲ្យ​

បាន​ល្អ​សម្រាប់​ព្រឹក​បន្ទាប់។

ខ្ញុំ​ត្រូវ​បន្ថែម​ចំណុច​មួយ​ទៀត​ត្រង់​ថា បុគ្គល​ដែល​ធ្លាប់​សកម្ម​ក្នុង​ព័ន្ធកិច្ច​

កាល​គាត់​នៅ​លីវ មិន​អាច​បន្ត​សកម្ម​ដូច​មុន​បន្ទាប់​ពី​គាត់​បាន​រៀប​ការ​រួច​

ហើយ។ ព័ន្ធកិច្ច​ជា​មួយ​នឹង​មនុស្ស​តម្រូវ​ឲ្យ​មាន​ការ​ចំណាយ​ពេល​ជា​មួយ​

នឹង​មនុស្ស និង​ការ​ញែក​ពេល​ជា​ច្រើន​ដើម្បី​ជជែក​គ្នា​ឲ្យ​បាន​យូរ។ ទោះ​ជា​

យ៉ាង​ណា​ក៏​ដោយ បន្ទាប់​ពី​បុគ្គល​ណា​ម្នាក់​បាន​រៀប​ការ​ហើយ គាត់​ក៏​ត្រូវ​ធ្វើ​

ការ​នោះ​ដោយ​មិន​លះបង់​ពេល​វេលា​គ្រួសារ​ដែរ។ ឥឡូវ​នេះ គ្រួសារ​ក៏​ជា​ផ្នែក​

មួយ​នៃ​ព័ន្ធកិច្ច​របស់​គាត់​ដែរ។ ជា​រឿយៗ អស់​អ្នក​ដែល​យើង​ធ្វើ​ពន្ធកិច្ច​ជា​មួយ​

មិន​ផ្ដល់​តម្លៃ​លើ​ការ​ផ្លាស់​ប្ដូរ​នេះ​ទេ។ យើង​ត្រូវ​តែ​ធ្វើ​ឲ្យ​អស់​ពី​សមត្ថភាព​ក្នុង​

ការ​ជួយ​ពួក​គេ​ឲ្យ​យល់​ថា មាន​រឿង​ធម្មតា​ថ្មី​មួយ​ទៀត​បន្ទាប់​ពី​យើង​រៀប​ការ​

ហើយ។

មាន​ពេល​ខ្លះ បុគ្គល​ម្នាក់​ក៏​បាន​បរាជ័យ​ក្នុង​ការ​យល់​ការ​នេះ ហើយ​បាន​

ចំណាយ​ពេល​យ៉ាង​ច្រើន​សម្រាប់​ព័ន្ធកិច្ច នៅ​ក្នុង​ឆ្នាំ​ដំបូងៗ​នៃ​ជីវិត​អាពាហ៍

ពិពាហ៍ ដែល​ធ្វើ​ឲ្យ​គាត់​មិន​បាន​យក​ចិត្ត​ទុក​ដាក់​លើ​ទំនួល​ខុស​ត្រូវ​ក្នុង​គ្រួសារ​

របស់​គាត់។ យើង​នឹង​លើក​ឡើង​ពី​ករណី​ប្ដី​ដែល​បម្រើ​នៅ​ក្នុង​ព័ន្ធ​កិច្ច។ នៅ​

ពេល​ដែល​ប្រពន្ធ​រអ៊ូរទាំ​ពី​ការ​មិន​យក​ចិត្ត​ទុក​ដាក់​ចំពោះ​គ្រួសារ គាត់​បាន​

ប្រាប់​ប្រពន្ធ​ថា​គាត់​ត្រូវ​តែ​ដើរ​តាម​ការ​ត្រាស់​ហៅ​របស់​ព្រះ​ជាម្ចាស់។ ប្រពន្ធ​

ដែល​ជា​គ្រីស្ទ​បរិស័ទ​ដ៏​ស្មោះ​ត្រង់​ក៏​ជ្រើស​រើស​មិន «ប្រឆាំង​ជា​មួយ​នឹង​ព្រះ​

ជាម្ចាស់» ហើយ​ស៊ូ​ទ្រាំ​ជា​មួយ​នឹង​ការ​មិន​អើពើ​របស់​ប្ដី​ចំពោះ​គ្រួសារ។ ទោះ​បី​

ជា​យ៉ាង​ណា​ក៏​ដោយ បន្ទាប់​ពី​ប៉ុន្មាន​ឆ្នាំ​បាន​កន្លង​ផុត​ទៅ ក៏​ប្រពន្ធ​បាន​យល់​

ថា ការ​មិន​យក​ចិត្ត​ទុក​ដាក់​នេះ​គឺ​មិន​មែន​ជា​បំណង​ព្រះ​ហឫទ័យ​របស់​ព្រះ​

ជាម្ចាស់​នោះ​ទេ ប៉ុន្តែ​ជា​លទ្ធផល​នៃ​ការ​ខ្វះ​ខាត​ក្នុង​ការ​មិន​មាន​វិន័យ​របស់​ប្ដី​

របស់​គាត់​វិញ។ ជា​លទ្ធផល ទំនង​ជា​មាន​ជម្លោះ​មិន​ល្អ​នៅ​ផ្ទះ។ ប្ដី​ដែល​ពេញ​

ទៅ​ដោយ​ពិរុទ្ធភាព ដែល​មក​ដល់​ពេល​នេះ​កំពុង​តែ​រង​គ្រោះ​ជិត​ដល់​ការ​ចង់​

ឈប់​បម្រើ ដោយ​សារ​គាត់​មិន​មាន​ការ​ដាក់​ពិន័យ​ល្អៗ ក៏​ធ្វើ​នូវ​អ្វី​ដែល​ជ្រុល​

ជាង​នោះ​ទៅ​ទៀត។ គាត់​ក៏​ឈប់​ធ្វើ​ព័ន្ធកិច្ច ឬ​ក៏​ទៅ​រក​ការងារ​ដែល​បំពេញ​

កំសាន្ត​ផ្នែក​សម្ភារៈ​និយម​ទៅ​ដល់​គ្រួសារ​របស់​គាត់ ប៉ុន្តែ​ការ​នោះ​ក៏​បាន​ដក​

គាត់​ចេញ​ពី​ការ​ត្រាស់​ហៅ​របស់​គាត—់ឬ​ក៏​បន្ត​ឋានៈ​របស់​គាត់​ក្នុង​ព័ន្ធកិច្ច​

របស់​គាត់ ដោយ​បំពេញ​ទំនួល​ខុស​ត្រូវ​របស់​គាត់​មិន​បាន​ត្រឹម​ត្រូវ។

នៅ​ក្នុង​ប្រទេស​អ៊‌ីស្រាអែល​កាល​ពី​សម័យ​បុរាណ វា​គឺ​ជា​រឿង​សំខាន់​ណាស់​

ដែល​ប្រុសៗ​ដែល​ទើប​តែ​រៀប​ការ​មិន​មាន​តួនាទី​ទៅ​ធ្វើ​សង្គ្រាម ឬ​ក៏​កាតព្វកិច្ច​

ជា​ពលរដ្ឋ​ផ្សេងៗ​ទៀត​ដែល​អាច​នាំ​ឲ្យ​ពួក​គេ​ចេញ​ឆ្ងាយ​ពី​ផ្ទះ​របស់​ខ្លួន។ តើ​

មូល​ហេតុ​អ្វី? «[គឺ] ត្រូវ​ឲ្យ [បុរស] នៅ​ទំនេរ​នៅ​ផ្ទះ​រយៈ​ពេល​មួយ​ឆ្នាំ ដើម្បី​ឲ្យ​

គេ​បាន​រីក​រាយ​ជា​មួយ​ប្រពន្ធ​ដែល​គេ​បាន​រៀប​ការ» (ចោទិយកថា ២៤:៥)។ 

ការ​ត្រាស់​ហៅ​ជា​ចម្បង​របស់​បុរស​ជា​ប្ដី​គឺ​ការ​នាំ​សុភមង្គល​ដល់​ប្រពន្ធ​របស់​

ខ្លួន។ នោះ​គឺ​ជា​សេចក្ដី​ប្រាថ្នា​ដ៏​ល្អ​មួយ​ដែល​ប្តី​ទាំង​អស់​ត្រូវ​មាន។ យើង​ត្រូវ​

តែ​បង្រៀន​គូ​ស្វាមី ដែល​បម្រើ​នៅ​ក្នុង​ព័ន្ធកិច្ច​ដោយ​ស្ម័គ្រ​ចិត្ត ឬ​ពេញ​ម៉ោង​ក្ដី​

ក្នុង​ការ​អនុវត្ត​នូវ​តុល្យភាព​ដ៏​ត្រឹម​ត្រូវ​នៅ​ក្នុង​ជីវិត​រស់​នៅ​ចាប់​តាំង​ពី​ការ​ចាប់​

ផ្ដើម​ក្នុង​ជីវិត​រៀប​ការ​របស់​ពួក​គេ។

ហោរា នេហេមា ជា​អ្នក​ដឹក​នាំ​ដ៏​ល្អ​ម្នាក់ ដែល​ទទួល​បាន​ជោគជ័យ​ដ៏​

ល្អៗ​ជា​ច្រើន តាម​រយៈ​ការ​បម្រើ​ដោយ​មាន​ការ​លះបង់​សម្រាប់​រាស្ត្រ​របស់​

ព្រះ​ជាម្ចាស់។ លោក​បាន​បោះបង់​ដំណែង​ដ៏​សុខ​ស្រួល​របស់​គាត់​ចោល 

ក្នុង​នាម​ជា​អ្នក​លើក​ស្រា​ថ្វាយ​ស្ដេច ហើយ​បាន​ចេញ​ទៅ​ទី​ក្រុង​យេរូសាឡឹម 

ដើម្បី​ដឹក​នាំ​គម្រោង​ការ​ដ៏​លំបាក និង​មាន​គ្រោះ​ថ្នាក់។ គាត់​បាន​ដឹក​នាំ​ពួក​

ហ្វូង​មនុស្ស​ដោយ​មាន​ភាព​ឆ្លាត​វាងវៃ ហើយ​ក៏​បាន​បញ្ចប់​ការ​កសាង​កំផែង​

ទីក្រុង​យេរូសាឡឹម​ឡើង​វិញ ទោះ​បើ​គាត់​បាន​ប្រឈម​មុខ​នឹង​ការ​លំបាក​ខ្លាំង​

ជា​ច្រើន​ក៏​ដោយ។ បន្ទាប់​ពី​គាត់​បាន​ទទួល​ការ​អនុញ្ញាត​ពី​ស្ដេច ទាក់ទង​

នឹង​សំណើ​របស់​គាត់​ឲ្យ​ទៅ​កសាង​កំផែង​ឡើង​វិញ គាត់​បាន​សូម «ព្រះ​រាជ​

សាសន៍​មួយ​ច្បាប់​ដល់​អេសាភ ជា​មេ​ព្រៃ​ហ្លួង ឲ្យ​លោក​បាន​បើក​ឈើ​ដល់​ទូល​

បង្គំ សម្រាប់​ធ្វើ​ធ្នឹម​ទ្វារ​បន្ទាយ ដែល​នៅ​ក្បែរ​ព្រះ​វិហារ និង​ទ្វារ​កំផែង​នៃ​ទីក្រុង 

ហើយ​សម្រាប់​ផ្ទះ ដែល​ទូល​បង្គំ​ត្រូវ​អាស្រ័យ​នៅ​ផង ស្តេច​ក៏​អនុញ្ញាត​ឲ្យ តាម​

ដែល​ព្រះ​ហស្ត​ល្អ​របស់​ព្រះ​នៃ​ខ្ញុំ​បាន​សណ្ឋិត​លើ​ខ្ញុំ» (នេហេមា ២:៨)។ សូម​

កត់​សម្គាល់​អំពី​របៀប​ដែល​គាត់​សូម​ឈើ មិន​មែន​គ្រាន់​តែ​សម្រាប់​ការងារ​ទាំង​

អស់​របស់​គាត់​ប៉ុណ្ណោះ​ទេ ប៉ុន្តែ​ក៏​សម្រាប់​ការ​សាងសង់​ផ្ទះ​របស់​គាត់​ផង​ដែរ

—ទំនង​ជា​ផ្ទះ​ជីដូន​ជីតា​របស់​គាត់ ដែល​កំពុង​ស្ថិត​ក្នុង​លក្ខណៈ​ទ្រុឌទ្រោម។

អ្នក​បម្រើ​របស់​ព្រះ​ជាម្ចាស់​មួយ​ចំនួន ដែល​ខំ​ធ្វើ​ការ​យ៉ាង​ខ្លាំង​ទាក់ទង​នឹង​

ព័ន្ធកិច្ច មិន​បាន​ផ្ដល់​ពេល​វេលា​គ្រប់​គ្រាន់​ក្នុង​ការ​បំពេញ​តម្រូវ​ការ​ដ៏​សំខាន់​ក្នុង​

គ្រួសារ—ដែល​មាន​ដូច​ជា​ការ​រក្សា​ផ្ទះ​ឲ្យ​បាន​ល្អ ឬ​ក៏​ប្រាកដ​ថា​ឲ្យ​គ្រួសារ​មាន​

ផ្ទះ​រស់​នៅ។ គ្រូ​គង្វាល​ម្នាក់​ទំនង​ជា​រវល់​ខ្លាំង​ដល់​ថ្នាក់​ថា គាត់​ពន្យារ​ពេល​ក្នុង​

ការ​នាំ​ប្រពន្ធ​របស់​គាត់​ទៅ​ជួប​ពេទ្យ​ក្នុង​ការ​ព្យាបាល​ជំងឺ​ណា​មួយ។ ទម្រាំ​តែ​

ដល់​ពេល​ដែល​គាត់​ទៅ ពួក​គាត់​ក៏​ឃើញ​ថា ជំងឺ​នោះ​បាន​ក្លាយ​ជា​បញ្ហា​ធ្ងន់ធ្ងរ​

មួយ​ទៅ​ហើយ ដូច​ជា​ជំងឺ​មហារីក ដែល​ត្រូវ​ទទួល​បាន​ការ​ព្យាបាល​ភ្លាមៗ​នៅ​

ពេល​កើត​ឡើង។ មាន​កូនៗ​របស់​គ្រូ​គង្វាល​ជា​ច្រើន​នាក់​ដែល​ខឹង​លើ​ការ​មិន​

យក​ចិត្ត​ទុក​ដាក់​របស់​ប៉ា​ពួក​គេ ដែល​បង្ក​ឲ្យ​មាន​បញ្ហា​ធំ​ដល់​គ្រួសារ​ដែល​ពាក់​

ព័ន្ធ។ ពេល​ខ្លះ បញ្ហា​នេះ​ក៏​បាន​បើក​ចំហ​ឡើង​នៅ​ពេល​ក្រោយ​ទៀត​ក្នុង​ជីវិត។ 

ដាច់​ខាត យើង​មិន​ត្រូវ​ព្រងើយ​កន្តើយ​ចំពោះ​ការ​ងារ​ដែល​ពិបាកៗ រក​ស៊ី​ច្រើន​

ម៉ោង​ដែល​ទាក់ទង​ជា​មួយ​នឹង​គ្រួសារ ដោយ​សារ​យើង​រវល់​ខ្លាំង​ពេក​ជា​មួយ​

នឹង​ទំនួល​ខុស​ត្រូវ​ផ្នែក​ព័ន្ធកិច្ច។

សេ�ចក្ដីី�សន្និិ�ដ្ឋាា �ន
ការ​ស្រឡាញ់​មាន​ផល​ពិបាក​ជា​ច្រើន នៅ​ពេល​ដែល​យើង​អនុវត្ត​ផ្ទាល់​នៅ​ផ្ទះ។ 

យើង​នឹង​កាន់​តែ​រៀន​បន្ថែម​ទៀត​អំពី​តម្លៃ​នៃ​សេចក្តី​ស្រឡាញ់ ខណៈ​ពេល​ដែល​

យើង​ឆ្លង​កាត់​ជា​ច្រើន​ឆ្នាំ​ក្នុង​ជីវិត​អាពាហ៍ពិពាហ៍។ ប្រសិន​បើ​គោល​បំណង​

សម្រេច​របស់​យើង​គឺ​ការ​ព្យាយាម​ស្រឡាញ់​សមាជិក​គ្រួសារ​យើង នោះ​ជីវិត​

របស់​យើង​នឹង​ក្លាយ​ជា​ដំណើរ​នៃ​ការ​រុករក​ដែល​មិន​ចេះ​ចប់ ក្នុង​សុភមង្គល​

នៃ​ជីវិត​គ្រួសារ​ជា​មិន​ខាន។ យើង​មិន​អាច​ប៉ាន់ស្មាន​ហួស​ប្រមាណ​នូវ​កេរ្តិ៍​

ដំណែល​នៃ​ទង្វើ​ជា​ច្រើន​នៃ​សេចក្តី​សប្បុរស​ដែល​មាន​ការ​លះបង់ និង​ការ​គិត​

គូរ​នៅ​ក្នុង​គ្រួសារ។ មាន​អំណរ និង​សន្តិសុខ​យ៉ាង​អស្ចារ្យ​នៅ​ពេល​ដែល​យើង​

ដឹង​ថា សមាជិក​គ្រួសារ​ពិត​ជា​ស្រឡាញ់​គ្នា​ទៅ​វិញ​ទៅ​មក ហើយ​ចង់​បាន​អ្វី​

ដែល​ល្អ​បំផុត​សម្រាប់​គ្នា​ទៅ​វិញ​ទៅ​មក​ដែរ។

៥

    ការស្រ�ឡាញ់់ គ្នាាផ្នែ �ែកផ្លូូ� វភេ�ទ

នៅ​ពេល​ដែល​យើង​និយាយ​អំពី​សេចក្តី​ស្រឡាញ់ ក្នុង​សម័យ​ដែល​វប្បធម៌​

ផ្ដោត​យ៉ាង​ខ្លាំង​ទៅ​លើ​ផ្នែក​ផ្លូវ​ភេទ ភ្លាម​នោះ​គេ​ក៏​គិត​អំពី​ការ​រួម​ដំណេក។ ទោះ​

បី​ជា​យ៉ាង​ណា​ក៏​ដោយ គួរ​ឲ្យ​សោក​ស្តាយ​ណាស់​ដែល​នៅ​ពេល​គេ​និយាយ​

អំពី​ការ​មាន​អំណរ​ខាង​ឯ​ផ្នែក​ផ្លូវ​ភេទ ពួក​គេ​មិន​បាន​គិត​អំពី​ទំនាក់​ទំនង​រវាង​

ប្ដី និង​ប្រពន្ធ​នោះ​ទេ។ លោក ភីលីព រៃយកិន (Philip Ryken) បាន​លើក​

ឡើង​ជា​សម្រង់​សម្ដី​អំពី​ការ​ស្រាវជ្រាវ​មួយ​ចំនួន ដែល​បង្ហាញ​ថា «ជា​មួយ​នឹង​

ការ​ជួប​ប្រទះ និង​អត្ថន័យ​បញ្ឆិត​បញ្ឆៀង ជា​ធម្មតា​ជនជាតិ​អាមេរិក​ទូទៅ​មើល​

រូបភាព ឬ​ក៏​វីដេអូ​ផ្នែក​ផ្លូវ​ភេទ​ច្រើន​ជាង ១០.០០០ ដង​ក្នុង​មួយ​ឆ្នាំ»១ គាត់​បាន​

មាន​ប្រសាសន៍​ថា «លើស​ពី​មនុស្ស​ម្នាក់ ក្នុង​ចំណោម​១០​នាក់ ដៃគូ​សម្ដែង​

លើ​កញ្ចក់​ទូរទស្សន៍​មាន​ការ​រួម​ដំណេក​នៅ​ក្រៅ​ពី​ជីវិត​អាពាហ៍ពិពាហ៍។»២ 

ផលិតករ​ផ្នែក​ទូរទស្សន៍​ម្នាក់​បាន​ពន្យល់​អំពី​មូលហេតុ​នៃ​ការ​មាន​ឈុត​ឆាក​

នៃ​ការ​រួម​ដំណេក​នៅ​ក្នុង​ប៉ុស្តិ៍​ទូរទស្សន៍ ដែល​ជា​ទូ​ទៅ​គឺ​រវាង​ដៃគូ​សម្ដែង​ដែល​

មិន​ទាន់​បាន​រៀប​ការ​ថា «តួ​សម្ដែង​ដែល​បាន​រៀប​ការ​ហើយ ឬ​ក៏​នៅ​លីវ​មិន​សូវ​

ជា​សប្បាយ​ប៉ុន្មាន​ទេ។»៣ នៅ​ពេល​ដែល​គេ​បាន​សម្ភាសន៍​សិល្បៈ​ការិនី​ម្នាក់​

ដែល​ជា​ជនជាតិ​ឥណ្ឌា គាត់​បាន​ឆ្លើយ​ថា «ការ​មាន​ប្ដី ឬ​ក៏​ប្រពន្ធ​តែ​មួយ​គឺ​ជា​

រឿង​ចម្លែក​ណាស់។ ការ​មាន​តែ​មួយ គឺ​គួរ​ឲ្យ​ធុញ​ទ្រាន់​ណាស់។»៤

ការ​ឆ្លើយ​តប​របស់​យើង​ចំពោះ​ផ្នត់​គំនិត​បែប​នេះ​ត្រូវ​តែ​មិន​មែន​ជា​ការ​មើល​

ស្រាល​លើ​តម្លៃ​នៃ​ការ​រួម​ដំណេក​នៅ​ក្នុង​ចំណង​អាពាហ៍ពិពាហ៍​នោះ​ឡើយ 

ប៉ុន្តែ​គឺ​ការ​មើល​អំពី​ការ​ណែនាំ​នៅ​ក្នុង​ព្រះ​គម្ពីរ​អំពី​ការ​រួម​ដំណេក​នេះ។ ព្រះ​

គម្ពីរ​បាន​បង្ហាញ​ពី​ចំណុច​ដ៏​សំខាន់​មួយ​ក្នុង​ការ​រួម​ដំណេក ហើយ​ឃើញ​ពី​

តម្លៃ​វា​ថា​ជា​ការ​បង្ហាញ​អំពី​សេចក្ដី​ស្រឡាញ់​ដ៏​សំខាន់​មួយ​រវាង​ប្ដី និង​ប្រពន្ធ។

មូូលហេ�តុ ដែ�លព្រះ�ះ ជាាម្ចាា �ស់់បង្កើ�ើ�ត កាាររួមួដំណេ�ក
ខណៈ​ពេល​ដែល​ខ្ញុំ​មិន​មាន​បំណង​វែក​ញែក​ឲ្យ​ស៊ី​ជម្រៅ ទាក់​ទង​នឹង​ការ​រួម​

ដំណេក​ក្នុង​ជីវិត​អាពាហ៍ពិពាហ៍​ក្នុង​សៀវភៅ​នេះ វា​ក៏​ជា​រឿង​ល្អ​ក្នុង​ការ​សង្ខេប​

មូល​ហេតុ​មួយ​ចំនួន​ដែល​ព្រះ​គម្ពីរ​បាន​លើក​ឡើង​អំពី​ការ​រួម​ដំណេក​ដែរ។ 

យើង​អាច​លើក​ឡើង​នូវ​មូល​ហេតុ​៥​យ៉ាង​ដូច​តទៅ៖

មូល​ហេត​ដែល​ច្បាស់​លាស់​ជាង​គេ​គឺ​ជា​ការ​បង្កើត​កូន​ចៅ។ បទ​បញ្ញត្តិ​មុន​

គេ​បង្អស់​ដែល​ព្រះ​អាទិករ​បាន​បង្គាប់​ទៅ​កាន់​មនុស្ស​លោក​គឺ​ថា «ចូរ​បង្កើត​

កូន​ឲ្យ​ចម្រើន​ជា​ច្រើន​ឡើង ឲ្យ​មាន​ពេញពាស​លើ​ផែន​ដី​ចុះ» (លោកុប្បត្ដិ 

១:២៨)។ នៅ​ក្នុង​ការ​ពិភាក្សា​របស់​យើង​អំពី​កូនៗ​នៅ​ក្នុង​ជំពូក១០ យើង​នឹង​

បង្ហាញ​អំពី​ចំណុច​សំខាន់​ទាក់​ទង​ទៅ​នឹង​ទំនួល​ខុស​ត្រូវ​នេះ និង​អំពី​ការ​ដែល​

ឲ្យ​តម្លៃ​លើ​ភាព​ងាយ​ស្រួល​សព្វ​ថ្ងៃ​នេះ​បាន​នាំ​ឱ្យ​មនុស្ស​ជា​ច្រើន​ទទួល​ស្គាល់​

ថា ការ​ចិញ្ចឹម​កូន​គឺ​ជា​អ្វី​ដែល​ធ្វើ​ឲ្យ​មាន​ការ​រំខាន។

មូល​ហេតុ​ទី​ពីរ​ទាក់​ទង​នឹង​ការ​រួម​ដំណេក​គឺ​ថា វា​ជា​គំនិត​គន្លឹះ​នៃ​ការ​រួប​រួម​

គ្នា​រវាង​ប្ដី និង​ប្រពន្ធ។ នៅ​ពេល​ព្រះ​ជាម្ចាស់​បង្កើត​អាពាហ៍ពិពាហ៍ ព្រះ​អង្គ​

បាន​មាន​បន្ទូល​ថា «ដោយ​ហេតុ​នោះ បាន​ជា​មនុស្ស​ប្រុស​នឹង​លា​ចេញ​ពី​

ឪពុក​ម្តាយ​ខ្លួន ទៅ​នៅ​ជាប់​នឹង​ប្រពន្ធ​វិញ ហើយ​អ្នក​ទាំង​២​នោះ​នឹង​ត្រឡប់​ជា​

សាច់​តែ​១​សុទ្ធ» (លោកុប្បត្ដិ ២:២៤)។ ប្រយោគ​មួយ​នេះ​ដែល​ថា អ្នក​ទាំង​២​

នោះ​នឹង​ត្រឡប់​ជា​សាច់​តែ១​សុទ្ធ​គឺ​ជា​ការ​បញ្ជាក់​អះអាង​នៃ​ការ​រួប​រួម​គ្នា​ខាង​ឯ​



ការស្រឡាញ់គ្នាផ្នែកផ្លូ

99

ផ្លូវ​ភេទ​នៅ​ក្នុង​ចំណង​អាពាហ៍ពិពាហ៍ ហើយ​មាន​លើក​ឡើង​ចំនួន​៦​ដង​នៅ​ក្នុង​

ព្រះ​គម្ពីរ​សញ្ញា​ថ្មី (ម៉ាថាយ ១៩:៥-៦; ម៉ាកុស ១០:៧-៨; ១កូរិនថូស ៦:១៦; 

អេភេសូរ ៥:៣១)។ នេះ​ជា​ការ​សង្កត់​ធ្ងន់​ឲ្យ​ដឹង​ថា ការ​រួប​រួម​គ្នា​ខាង​ឯ​ផ្លូវ​ភេទ​

មាន​សារៈ​សំខាន់​ខ្លាំង​ណាស់​ក្នុង​ជីវិត​អាពាហ៍ពិពាហ៍។ ប្រសិន​បើ​ទំនាក់​ទំនង​

ខាង​ឯ​ផ្លូវ​ភេទ​មាន​ន័យ​ថា​ជា​ការ​រួប​រួម នោះ​វា​មិន​មែន​ជា​អ្វី​មួយ​ដែល​គួរ​ប្រញាប់​

ធ្វើ​ពេក​នោះ​ទេ។ គូ​ស្រករ​មួយ​មិន​ពិត​ជា​អាច​មាន​ភាព​តែ​មួយ​ដ៏​ប្រាកដ​ខាង​ឯ​

រូប​កាយ​បាន​នោះ​ទេ ប្រសិន​បើ​ពួក​គេ​មិន​មាន​គំនិត និង​វិញ្ញាណ​តែ​មួយ​សិន។ 

ដូច្នេះ ការ​សន្ទនា​គ្នា​យូរៗ​គឺ​ជា​គន្លឹះ​ដំបូង​មួយ​ក្នុង​ការ​ចូល​ទៅ​ក្នុង​ទំនាក់ទំនង​

ផ្នែក​ផ្លូវ​ភេទ។ ត្រូវ​មាន​ការ​ចំណាយ​ពេលវេលា​និយាយ​គ្នា ដើម្បី​ឲ្យ​ស្គាល់​អំពី​អ្វី​

ដែល​បាន​កើត​ឡើង​ក្នុង​ជីវិត​រៀងៗ​ខ្លួន។ លំដាប់​លំដោយ​ដំបូង​គឺ​មាន​ភាព​តែ​

មួយ​ជា​មួយ​គ្នា​ផ្នែក​ចិត្ត​គំនិត និង​វិញ្ញាណ បន្ទាប់​មក​ការ​មាន​ភាព​តែ​មួយ​ផ្នែក​

រូប​កាយ។ តាម​ពិត​ទៅ ការ​រួម​ដំណេក​លើក​ទឹក​ចិត្ត​ឲ្យ​មាន​ការ​រួបរួម​គ្នា។ ដោយ​

ដឹង​ថា ពួក​គាត់​មិន​ពិត​ជា​អាច​មាន​អំណរ​ផ្នែក​ផ្លូវ​ភេទ​បាន​ដោយ​មិន​មាន​ការ​

រួបរួម​គ្នា ដូច្នេះ​យើង​អាច​លើក​ទឹក​ចិត្ត​គូ​ស្រករ​ឲ្យ​ព្យាយាម​មាន​ការ​រួបរួម​គ្នា 

ដោយ​ទទួល​បាន​ការ​ជំរុញ​តាម​រយៈ​ទស្សនីយភាព​នៃ​ទំនាក់ទំនង​ផ្នែក​ផ្លូវ​ភេទ។

មូល​ហេត​ទី​បី​ក្នុង​ការ​រួម​ដំណេក​គឺ​ថា​វា​ជា​ការ​ផ្ដល់​ឲ្យ និង​ការ​ទទួល​យក​ពី​

គ្នា​ទៅ​វិញ​ទៅ​មក។ ការ​ពិភាក្សា​អំពី​ការ​រួម​ដំណេក​នៅ​ក្នុង​កណ្ឌ​គម្ពីរ​សុភាសិត 

និង​បទចម្រៀង​សាឡូម៉ូន​បាន​បង្ហាញ​ថា សេចក្ដី​ស្រឡាញ់​គឺ​ជា​ការ​ផ្ដល់​ឲ្យ និង​

ជា​ការ​ទទួល​បាន​នៅ​ពេល​រួម​ដំណេក។ គូស្រករ​ចេះ​រៀន​ពី​របៀប​នាំ​ឲ្យ​មាន​

អំណរ​ដល់​គ្នា​ទៅ​វិញ​ទៅ​មក។ ម្នាក់ៗ​ចេះ​យល់​ចិត្ត​គ្នា​ទៅ​លើ​អ្វី​ដែល​ម្ខាង​ចូល​

ចិត្ត និង​អ្វី​ដែល​ម្ខាង​ទៀត​មិន​ចូល​ចិត្ត។ ពួក​គាត់​និយាយ​គ្នា​អំពី​ការ​នោះ ហើយ​

ស្វែង​រក​របៀប​ដែល​ពួក​គាត់​អាច​ផ្ដល់​ក្ដី​ស្រឡាញ់​ដល់​គ្នា​ទៅ​វិញ​ទៅ​មក​បាន។ 

ការ​រួម​ដំណេក​គឺ​ជា​ការ​មាន​អំណរ​នៅ​ពេល​ដែល​ម្នាក់​មាន​អំណរ ហើយ​ម្នាក់​

នោះ​ក៏​នាំ​ឲ្យ​មាន​អំណរ​ដល់​ម្នាក់​ទៀត​ផង​ដែរ។ សេចក្ដី​ស្រឡាញ់​គឺ​មិន​មែន​

ជា​ការ​ប្រព្រឹត្ត​តែ​ម្ខាង​នោះ​ទេ។ វា​មាន​ភាព​ពេញ​លេញ​នៅ​ពេល​ដែល​ទាំង​សង​

ខាង​មាន​ការ​ចែក​ចាយ​សេចក្ដី​អំណរ​ជា​មួយ​គ្នា​ទៅ​វិញ​ទៅ​មក។

មូល​ហេតុ​ទី​បួន​ក្នុង​ការ​រួម​ដំណេក​គឺ​ថា វា​ជា​ការ​ទទួល​បាន​អារម្មណ៍​រីក​

រាយ​ខាង​ឯ​រាង​កាយ។ ភាព​ខ្មាស​អៀន​លើ​ចំណុច​នេះ​បាន​នាំ​ឲ្យ​មនុស្ស​មួយ​

ចំនួន​មើល​ជា​ចម្បង​លើ​កណ្ឌ​គម្ពីរ​បទ​ចម្រៀង​សាឡូម៉ូន​ថា​ជា​រឿង​ប្រៀប​ប្រដូច 

ដែល​ពណ៌នា​អំពី​ទំនាក់ទំនង​របស់​មនុស្ស​ជា​មួយ​នឹង​ព្រះ​ជាម្ចាស់។ ខណៈ​

ពេល​ដែល​បុគ្គល​ម្នាក់​អាច​អាន​កណ្ឌ​គម្ពីរ​នេះ​ក្នុង​របៀប​នោះ​បាន ក៏​នេះ​មន​

មែន​ជា​គោល​បំណង​ចម្បង​នៃ​កណ្ឌ​គម្ពីរ​នេះ​ផង​ដែរ។ ក្នុង​សៀវភៅ​បក​ស្រាយ​

ច្បាស់​លាស់​អំពី «ការ​រួម​ដំណេក ការ​ចែ​ចង់ និង​សិរី​ល្អ​របស់​ព្រះ​ជាម្ចាស់»  

(“Sex, Romance, and the Glory of God”) និពន្ធ​ដោយ​លោក​គ្រូ ស៊ី. ចេ. 

ម៉ាហេនី (C. J. Mahaney) គាត់​បាន​ពណ៌នា​កណ្ឌ​គម្ពីរ​បទ​ចម្រៀង​សាឡូម៉ូន​

ថា​ជា «ការ​រៀប​រាប់​អស់​ប្រាំ​បី​ជំពូក​អំពី​ការ​ជប់​លៀង ដែល​ពុំ​មាន​ការ​ត្រួត​ពិនិត្យ 

ការ​ទប់​ចិត្ត អំណរ​នៃ​ការ​ជ្រមុជ​ក្នុង​ពាក្យ​ពេចន៍ និង​ខាង​ឯ​សាច់​ឈាម​នៃ​ការ​

បង្ហាញ​ភាព​ឆេះ​ឆួល​រវាង​មនុស្ស​ប្រុស និង​មនុស្ស​ស្រី»។៥ ប្រធាន​បទ​នេះ​ត្រូវ​

តែ​ជា​ប្រធាន​បទ​ដ៏​សំខាន់ ប្រសិន​បើ​ព្រះ​វិញ្ញាណ​បរិសុទ្ធ​បាន​បណ្ដាល​ឲ្យ​តែង​

សៀវភៅ​ដ៏​វែង​មួយ ហើយ​បាន​ដាក់​បញ្ចូល​ក្នុង​ព្រះ​គម្ពីរ។ គ្រីស្ទ​បរិស័ទ​ត្រូវ​តែ​

រៀន​មើល​ទៅ​ឯ​ការ​រួម​ដំណេក​ថា​ជា​ភាព​បរិសុទ្ធ​ខាង​ឯ​ព្រលឹង​វិញ្ញាណ និង​ទង្វើ​

ខាង​ឯ​រូប​កាយ​ដែល​គាប់​ព្រះ​ហឫទ័យ​ដល់​ព្រះ​ជាម្ចាស់។

ខណៈ​ពេល​ដែល​គ្រីស្ទ​បរិស័ទ​ជា​ច្រើន​ចាត់​ទុក​ការ​និយាយ​បែប​នេះ​ថា​ជា​

ការ​មិន​សមរម្យ ជា​ពិសេស​សម្រាប់​មនុស្ស​ស្រី យើង​អាច ហើយ​គួរ​តែ​បញ្ជាក់​

ថា បំណង​ប្រាថ្នា​ក្នុង​ការ​រួម​ដំណេក​គឺ​ជា​រឿង។ ជា​ការ​ពិត​ណាស់ អ្នក​នៅ​លីវ​

ត្រូវ​តែ​រៀន​ក្នុង​ការ​គ្រប់​គ្រង​អារម្មណ៍​ក្នុង​ការ​មាន​ចំណង់​មួយ​នេះ។ គូ​ស្រករ​

ដែល​បាន​រៀប​ការ​រួច​ហើយ​ចាប់​ផ្ដើម​ដំណើរ​លើ​វិថី​នៃ​ការ​រៀន​ផ្ដល់​ឲ្យ​ការ​ស្កប់​

ចិត្ត​ជា​មួយ​នឹង​បំណង​ប្រាថ្នា​របស់​គ្នា​ទៅ​វិញ​ទៅ​មក និង​ជា​ការ​ស្វែង​រក​ការ​

ស្កប់​ចិត្ត​យ៉ាង​ពេញ​ទី​តែ​ជា​មួយ​គ្នា​ទៅ​វិញ​ទៅ​មក​ប៉ុណ្ណោះ។ 

ការ​រក្សា​ទុក​ទស្សនៈ​តាម​ព្រះ​គម្ពីរ​លើ​ការ​ស្រឡាញ់​គ្នា​ផ្នែក​ផ្លូវ​ភេទ គឺ​ជា​

ចំណុច​ដ៏​ពិបាក​មួយ​ក្នុង​ពេល​បច្ចុប្បន្ន​នេះ។ វប្បធម៌​ផ្ដល់​ជន​នូវ​គំនិត​នៃ​ការ​

មាន​អំណរ​ក្នុង​ការ​រួម​ដំណេក​ក្នុង​របៀប​ដែល​គូ​ស្រករ​ជា​ច្រើន​មិន​អាច​ទទួល​

យក​បាន។ បណ្ដាញ​សង្គម​ផ្ដល់​អត្ថ​ន័យ​លើ​ការ​រួម​ដំណេក ដោយ​ផ្ដោត​លើ​

អត្តចរិត​ខាង​ឯ​រូប​កាយ ដែល​មនុស្ស​ជា​ច្រើន​នាក់​មិន​អាច​ឈោង​ដល់។ ដូច្នេះ 

យើង​មាន​ការ​ជ្រើស​រើស​ប្រចាំ​ឆ្នាំ​សម្រាប់​បុរស​ដែល​សង្ហា​ជាង​គេ និង​នារី​ដែល​

ស្អាត​ជាង​គេ។ ភាគ​ច្រើន ប្ដី​ឬ​ក៏​ប្រពន្ធ​របស់​យើង​នឹង​មិន​រាប់​ចូល​ក្នុង​តារាង​

ឈ្មោះ​នោះ​ទេ។ ប៉ុន្តែ ជំនឿ​គ្រីស្ទ​បរិស័ទ​បង្រៀន​យើង​ថា ការ​មាន​អំណរ​ដ៏​

ពេញ​លេញ​នៃ​ការ​រួម​ដំណេក​គឺ​រវាង​មនុស្ស​ដែល​មាន​ការ​ប្ដេជ្ញា​ចិត្ត​ចំពោះ​គ្នា​

ទៅ​វិញ​ទៅ​មក​អស់​មួយ​ជីវិត។ ការ​ប្ដេជ្ញា​នោះ​ផ្ដល់​ឲ្យ​ពួក​គាត់​នូវ​សេរីភាព​ក្នុង​

ការ​ផ្ដល់​ឲ្យ​ពួក​គាត់​មាន​អំណរ​យ៉ាង​ពេញ​ទី​បាន។ ជា​ទូទៅ ការ​អនុវត្ត​ជាក់​

ស្ដែង​គឺ​ឲ្យ​មនុស្ស​រៀបចំ​ខ្លួន​ឲ្យ​បាន​ស្រស់​ស្អាត នៅ​ពេល​ដែល​ពួក​គាត់​ចេញ​

ទៅ​ក្រៅ​ផ្ទះ​តែ​ប៉ុណ្ណោះ។ ដូច្នេះ មនុស្ស​ជា​ច្រើន​មិន​សូវ​ខ្វល់​ខ្វាយ ជា​ពិសេស​

អំពី​សណ្ឋាន​របស់​ខ្លួន​ឯង នៅ​ពេល​ដែល​ពួក​គាត់​នៅ​ផ្ទះ។ សេចក្ដី​បង្រៀន​នៅ​

ក្នុង​កណ្ឌ​គម្ពីរ​បទ​ចម្រៀង​សាឡូម៉ូន និង​កណ្ឌ​គម្ពីរ​សុភាសិត​គឺ​ថា ហេត​ផល​

ដ៏​ចម្បង​មួយ​ក្នុង​ការ​មាន​ភាព​ស្រស់​ស្អាត​គឺ​ជា​ការ​ផ្គាប់​ចិត្ត​ប្ដី ឬ​ប្រពន្ធ​ខ្លួន។

ខ្ញុំ​ចាំ​អំពី​ពេល​ខ្ញុំ​បាន​អាន​អត្ថបទ​មួយ​ដែល​និយាយ​អំពី​ភាព​លំបាក​របស់​

តារា​បង្ហាញ​ម៉ូត​ក្នុង​ការ​មាន​សុភមង្គល​នៅ​ក្នុង​ជីវិត​អាពាហ៍ពិពាហ៍​របស់​ពួក​

គាត់។ នៅ​ក្នុង​អត្ថបទ​នោះ​បាន​លើក​ឡើង​ថា ពួក​គាត់​ផ្ដោត​យ៉ាង​ខ្លាំង​ទៅ​

លើ​ការ​សម្ដែង​ពី​ភាព​សិច​ស៊ី​របស់​ខ្លួន​នៅ​មុខ​អ្នក​ដទៃ ដែល​វា​ពបាក​សម្រាប់​

ពួក​គាត់​ក្នុង​ការ​ប្រព្រឹត្តិ​ក្នុង​របៀប​ដែល​មាន​សេចក្តី​ស្រឡាញ់​យ៉ាង​ពិត​ប្រាកដ​

ជា​ប្ដី ឬ​ប្រពន្ធ​របស់​ខ្លួន។ ការ​បំពេញ​យ៉ាង​ជ្រាល​ជ្រៅ​បំផុត​នៅ​ក្នុង​ជំនឿ​របស់​

គ្រីស្ទ​បរិស័ទ​គឺ​តាម​រយៈ​ទំនាក់​ទំនង​នៃ​ការ​ប្ដេជ្ញា​ចិត្ត។ គ្រីស្ទ​បរិស័ទ​ត្រូវ​តែ​មាន​

ការ​ដាក់​វិន័យ​លើ​ខ្លួន​ឯង​ផ្ទាល់ ក្នុង​ការ​រក្សា​ការ​មាន​អំណរ​ខាង​ឯ​ផ្លូវ​ភេទ​នៅ​ក្នុង​

ជីវិត​អាពាហ៍ពិពាហ៍​របស់​ខ្លួន​តែ​ប៉ុណ្ណោះ។

ជា​ច្រើន​ឆ្នាំ​មុន នៅ​ក្នុង​ដំណើរ​ហោះ​ហើរ​ត្រឡប់​មក​ផ្ទះ​វិញ ខ្ញុំ​បាន​មើល​

ភាពយន្ត​មួយ​សម្ដែង​ដោយ​តារា​ស្រី​ម្នាក់​ដែល​មាន​ឈ្មោះ​ថា ចិនីហ្វ័រ ឡូផាស៍ 

(Jennifer Lopez)។ ខ្ញុំ​បាន​ប្រាប់​កូន​ប្រុស​ជំទង់​របស់​ខ្ញុំ​នៅ​កាល​នោះ​ថា «អ្នក​

នាង ចិនីហ្វ័រ ឡូផាស៍ ស្អាត​ខ្លាំង​ណាស់»។ គាត់​បាន​សើច ហើយ​និយាយ​

ថា «មនុស្ស​ប្រុស​រាប់​លាន​នាក់​នៅ​ជុំ​វិញ​ពិភព​លោក​នេះ​នឹង​យល់​ស្រប​ជា​

មួយ​ប៉ា​លើ​ចំណុច​នេះ!» បន្ទាប់​មក ខ្ញុំ​បាន​ប្រាប់​គាត់​ថា «ប៉ុន្តែ នៅ​ពេល​ប៉ា​

ភ្ញាក់​ពី​គេង គ្មាន​នរណា​ម្នាក់​ដែល​ប៉ា​ចង់​ឃើញ​ខ្លាំង​ជាង​ម៉ាក់​របស់​កូន​នោះ​

ទេ»។ ពិត​ណាស់! នៅ​លើ​ផែន​ដី​នេះ​មាន​មនុស្ស​ស្អាត​លើស​ពី​ធម្មតា​មួយ​

ចំនួន​មែន។ បុ៉ន្តែ យើង​រៀន​ស្វែង​រក​ភាព​ស្រស់​ស្អាត​បំផុត​នៅ​ក្នុង​ប្ដី ឬ​ក៏​ប្រពន្ធ​

របស់​យើង។ ខ្ញុំ​គិត​ថា គ្រីស្ទ​បរិស័ទ​ដែល​បាន​រៀប​ការ​ហើយ​គួរ​តែ​សួរ​ខ្លួន​ឯង​

ថា «តើ​ខ្ញុំ​បាន​ប្រាប់​ប្ដី ឬ​ប្រពន្ធ​របស់​ខ្ញុំ​អំពី​គំនិត​ដែល​ខ្ញុំ​ឃើញ​ថា គាត់​ជា​ម្នាក់​

ដែល​ពិត​ជា​ស្រស់​ស្អាត​ហើយ​ឬ​នៅ?» ប្រសិន​បើ​ប្ដី ឬ​ប្រពន្ធ​របស់​យើង​មិន​

ឃើញ​ថា យើង​គិត​ថា​គាត់​ស្រស់​ស្អាត​នោះ​ទេ គឺ​យើង​ទេ​ដែល​ជា​អ្នក​បរាជ័យ 

មិន​មែន​គាត់​ឡើយ។

កណ្ឌ​គម្ពីរ​បទ​ចម្រៀង​សាឡូម៉ូន​បាន​បង្ហាញ​ថា​បុរស និង​ស្ត្រី​សញ្ជឹង​គិត​

ពិចារណា​ទៅ​លើ​រូប​រាង​កាយ​របស់​ប្ដី ឬ​ប្រពន្ធ​របស់​ខ្លួន ហើយ​បង្ហាញ​ជា​ផ្លែផ្កា​

នៃ​ការ​គិត​នោះ​ចេញ​ជា​ពាក្យ​សម្ដី។ សូម​ពិនិត្យ​មើល​ការ​សញ្ជឹង​គិត​របស់​ប្ដី​នៅ​

ខាង​ក្រោម​នេះ៖

«ឱ​មាស​សម្លាញ់​អើយ ឯង​ស្រស់បស់​ល្អ ហើយ​ប្រិមប្រិយ គួរ​រករាយ​ណាស់​ហ្ន៎ 

កម្ពស់​ឯង​ដច​ជា​ដើម​លម៉ើ ហើយ​ដោះ​ឯង​ដច​ជា​ចង្កោម​ផ្លែ​លម៉ើ អញ​បាន​ថា 

អញ​នឹង​ឡើង​ដើម​នោះ អញ​នឹង​ចាប់​ធាង​តោង​ឡើង សូម​ឲ្យ​ដោះ​ឯង​បាន​ដូច​ជា​

ចង្កោម​ទំពាំងបាយជូរ ហើយ​ក្លិន​ខ្យល់​ដង្ហើម​ឯង​បាន​ដច​ជា​ផ្លែ​សារី និង​មាត់​ឯង​

ក្រអូប​ដូច​ជា​ស្រា​ទំពាំង​បាយ​ជូរ​យ៉ាង​ឯក» (បទ​ចម្រៀង​សាឡូម៉ូន ៧:៦-៩)។

ហើយ​នេះ​ជា​ការ​សញ្ជឹង​គិត​របស់​ប្រពន្ធ៖

«ស្ងួន​សម្លាញ់​របស់​ខ្ញុំ​សប្បុរស មាន​ថ្ពាល់​ក្រហម ទ្រង់​ជា​ឯក​អង្គ​ក្នុង​ពួក​១ម៉ឺន​

នាក់ ព្រះ​សិរ​ទ្រង់​ល្អ ដូច​ជា​មាស​នព្វ​គុណ ព្រះ​កេសា​ទ្រង់​រំ​កាញ់ ហើយ​ខ្មៅ​ដច​

សារិកា ព្រះ​នេត្រ​ទ្រង់​ដូច​ជា​ព្រាប​នៅ​មាត់​ផ្លូវ​ទឹក ដែល​លាង​ដោយ​ទឹក​ដោះ ហើយ​

ដាំ​ក្នុង​គ្រោង យ៉ាង​សម​ល្អ ព្រះ​គណ្ឌៈ​ទ្រង់​ដូច​ជា​ទី​ដាំ​គ្﻿﻿រឿង​ក្រអប ដូច​ជា​ដំណាំ​

ស្មៅ​មាន​ក្លិន​ផ្អែម​ព្រះ​រឹម​ទ្រង់​ដច​ជា​ផ្កា​កំភ្លឹង​ដែល​ស្រក់​ទឹក​ក្រអូប ព្រះ​ហស្ត​ទ្រង់​

ដូច​ជា​ចិញ្ចៀន​មាស​ដាំ​ដោយ​ត្បូង​បេរីល ព្រះ​កាយ​ទ្រង់​ដូច​ជា​រចនា​ភ្លុក​ស្រោប​

ដោយ​និលរ័តន៍ ព្រះ​បាទ​ទ្រង់​ដូច​ជា​សសរ​ថ្ម​កែវ តម្កល់​នៅ​លើ​ជើង​មាស​នព្វគុណ 

ឯ​ភាព​ទ្រង់​មាន​លំអ​ដូច​ជា​ភ្នំ​ល្បាណូន វិសេស​ដូច​ជា​ដើម​តាត្រៅ ព្រះ​ឱស្ឋ​ទ្រង់​ក៏​

ផ្អែម​ក្រអូប អើ ទ្រង់​គួរ​ស្រឡាញ់​ពេញ​ទី​ហើយ ឱ​ពួក​កូន​ស្រី​ក្រុង​យេរូសាឡិម​អើយ 

នេះ​ហើយ​ជា​ស្ងួន​សម្លាញ់ ហើយ​ជា​ភឿន​ជីវិត​របស់​ខ្ញុំ» (បទ​ចម្រៀង​សាឡូម៉ូន 

៥:១០-១៦)។

ជា​ការ​ពិត​ណាស់ ការ​លើក​ឡើង​ខាង​លើ​នេះ​បង្ហាញ​ឲ្យ​យើង​ដឹង​ថា យើង​

ត្រូវ​តែ​រៀប​ចំ​ខ្លួន​ឲ្យ​បាន​ល្អ​សម្រាប់​ប្ដី ឬ​ប្រពន្ធ​របស់​យើង។ បទ​គម្ពីរ​មុន​ហ្នឹង​

បាន​លើក​ឡើង​អំពី «ក្លិន​ខ្យល់​ដង្ហើម​ឯង​បាន​ដូច​ជា​ផ្លែ​សារី នឹង​មាត់ ឯង​ក្រអូប​

ដូច​ជា​ស្រា​ទំពាំង​បាយ​ជូរ​យ៉ាង​ឯក»។ ប្រសិន​បើ​នេះ​ជា​ការ​ពិត នេះ​មាន​ន័យ​

ថា​យើង​ត្រូវ​តែ​ដុស​សម្អាត​ធ្មេញ​យើង​ឲ្យ​បាន​ស្អាត​ដែរ! ការ​សម្អាត​ខ្លួន​ឲ្យ​បាន​

ស្អាតបាត​គឺ​ជា​គន្លឹះ​សំខាន់​នៃ​ទំនាក់​ទំនង​ខាង​ឯ​ផ្លូវ​ភេទ! 

មូល​ហេតុ​ទី​ប្រាំ​នៃ​ទំនាក់ទំនង​នឹង​ការ​រួម​ដំណេក​គឺ​ថា វា​ជា​កញ្ចក់​ឆ្លុះ​បញ្ចាំង​

អំពី​ទំនាក់​ទំនង​របស់​យើង​ជា​មួយ​ព្រះ​គ្រីស្ទ។ បន្ទាប់​ពី​បាន​លើក​ឡើង​ឃ្លា​

ដែល​ថា «ហើយ​អ្នក​ទាំង​២នោះ​នឹង​ត្រឡប់​ជា​សាច់​តែ១​វិញ» (អេភេសូរ 

៥:៣១) នៅ​ក្នុង​ចំណង​ជីវិត​អាពាហ៍ពិពាហ៍​ហើយ សាវ័ក ប៉ុល បាន​មាន​

ប្រសាសន៍​ថា «សេចក្ដី​អាថ៌​កំបាំង​នេះ​ជ្រៅ​ណាស់ តែ​ខ្ញុំ​និយាយ​ខាង​ឯ​ព្រះ​ 

គ្រីស្ទ និង​ពួក​ជំនុំ​វិញ» (ខ៣២)។ នៅ​ពេល​សាវ័ក ប៉ុល ប្រើ​ប្រាស់​ពាក្យ 

«សេចក្ដី​អាថ៌​កំបាំង» គឺ​គាត់​កំពុង​តែ​និយាយ​អំពី​អ្វី​ដែល​បាន​លាក់​បាំង ដែល​

ឥឡូវ​នេះ​បាន​បើក​សម្ដែង​នៅ​ក្នុង​ដំណឹង​ល្អ។ គាត់​កំពុង​លើក​ឡើង​ថា មាន​អ្វី​

មួយ​ដែល​អស្ចារ្យ​អំពី​ជម្រៅ​នៃ​ភាព​រួម​គ្នា​តែ​មួយ ដែល​យើង​មាន​ជា​មួយ​ព្រះ​

គ្រីស្ទ។ ការ​បើក​បង្ហាញ​មួយ​អំពី​ចំណុច​នេះ​គឺ​ការ​រួបរួម​គ្នា​ខាង​ឯ​សាច់​ឈាម​

រវាង​មនុស្ស​ប្រុស​ និង​ប្រពន្ធ​របស់​គាត់។ មាន​ចំណុច​ស្រដៀង​គ្នា​ជា​ច្រើន​

ក្នុង​ទំនាក់​ទំនង​ទាំង​ពីរ​ប្រភេទ​នេះ។ ទាំង​ពីរ​មាន​ការ​បើក​ចំហ ភក្តី​ភាព​ទាំង​

ស្រុង ការ​ផ្ដល់​ជូន​ និង​ការ​ទទួល​យក ការ​យោគ​យល់​ ទំនាក់​ទំនង និង​សេចក្តី​

ស្រឡាញ់​ដែល​មាន​ភាព​រីករាយ។ វា​មិន​មែន​ជា​រឿង​ចៃដន្យ​នោះ​ទេ នៅ​ក្នុង​ព្រះ​

គម្ពីរ​សញ្ញា​ចាស់ ដែល​គេ​ប្រើ​ពាក្យ​ស្គាល់ សំដៅ​ទៅ​លើ​ការ​ស្គាល់​ព្រះ​ជាម្ចាស់ 

(១សាំយ៉ូអែល ៣:៧; យេរេមា ៣១:៣៤) និង​សម្រាប់​ទំនាក់​ទំនង​ខាង​ឯ​ផ្លូវ​

ភេទ​ដែរ (ឧទាហរណ៍៖ សូម​មើល​នៅ​ក្នុង​កណ្ឌ​គម្ពីរ លោកុប្បត្ដិ ៤:១, ១៧)។ 

យោង​តាម​ព្រះ​គម្ពីរ របៀប​មួយ​ដែល​មនុស្ស​យើង​អាច​ចាប់​ផ្ដើម​យល់​អំពី​ទំនាក់​

ទំនង​រវាង​ព្រះ​ជាម្ចាស់ (និង​ព្រះ​គ្រីស្ទ) និង​គ្រីស្ទ​បរិស័ទ គឺ​តាម​រយៈ​ការ​មើល​

ទៅ​កាន់​ប្ដី-ប្រពន្ធ​ដែល​មាន​ទំនាក់​ទំនង​ល្អ​ជា​មួយ​គ្នា។

    កាារស្រ�ឡាាញ់់ គ្នាា �ខាាងផ្នែ�ែកផ្លូូ�វភេ�ទផ្ដដល់នូវសុវត្ថិ�ភាាព
ក្នុុ�ងទំនំាាក់់ទំនំង     ជីីវិតិ អាាពាាហ៍៍ពិិពាាហ៍៍
កណ្ឌ​គម្ពីរ​១កូរិនថូស​ជំពូក៧​បាន​ពិភាក្សា​អំពី​បញ្ហា​ជា​ច្រើន ទាក់​ទង​ទៅ​នឹង​

ជីវិត​អាពាហ៍ពិពាហ៍។ ប្រាំពីរ​ខ​ដំបូង​និយាយ​អំពី​បញ្ហា​ដែល​គូ​ស្រករ​មាន ក្នុង​

ការ​រក្សា​ទំនាក់​ទំនង​ផ្នែក​ផ្លូវ​ភេទ។ ខ៣​បាន​លើក​ឡើង​ថា «ត្រូវ​ឲ្យ​ប្ដី​ប្រព្រឹត្ត​នឹង​

ប្រពន្ធ​ដោយ​ចិត្ត​សប្បុរស [ខាង​ឯ​ផ្នែក​ផ្លូវ​ភេទ] ហើយ​ត្រូវ​ឲ្យ​ប្រពន្ធ​ប្រព្រឹត្ត​នឹង​

ប្ដី​ក៏​ដូច្នោះ​ដែរ»។ សាវ័ក ប៉ុល បាន​លើក​ឡើង​ទៅ​កាន់​អស់​អ្នក​ដែល​កំពុង​

មាន​បំណង​ក្នុង​ការ​ឈប់​មាន​ទំនាក់​ទំនង​ផ្នែក​ផ្លូវ​ភេទ ដើម្បី​ឲ្យ​បាន​ចំណាយ​

ពេល​អធិស្ឋាន ដោយ​លើក​ឡើង​ថា «ដូច្នេះ កុំ​ឲ្យ​បង្អត់​គ្នា​ឡើយ លើក​តែ​ស្រុះ​

ចិត្ត​គ្នា​ក្នុង​១​ពេល ដើម្បី​ឲ្យ​បាន​ជា​ទំនេរ​នឹង​អធិស្ឋាន» (ខ៥ ក)។ បុ៉ន្តែ ដូច​

ដែល​សាវ័ក ប៉ុល បាន​មាន​ប្រសាសន៍ ការ​នេះ​គឺ​សម្រាប់​តែ​ពេលវេលា​កំណត់​

មួយ​តែ​ប៉ុណ្ណោះ។ គាត់​បន្ត​រៀប​រាប់​ថា «រួច​ត្រូវ​វិល​មក​នៅ​ជា​មួយ​គ្នា​វិញ ក្រែង​

អារក្ស​សាតាំង​ល្បួង​លួង​អ្នក​រាល់​គ្នា ដោយ​មិន​ចេះ​អត់​ទ្រាំ» (ខ៥ ខ)។ ចំណុច​



ការស្រឡាញ់គ្នាផ្នែកផ្លូ

105

បញ្ឆិត​បញ្ឆៀង​គឺ​ថា គូ​ស្រករ​ដែល​មិន​មាន​ការ​រួម​ដំណេក​ទៀង​ទាត់​ទំនង​ជា​

កំពុង​តែ​ដាក់​ខ្លួន​ក្នុង​កន្លែង​ដែល​មិន​ចាំ​បាច់ ដែល​ងាយ​ធ្លាក់​ក្នុង​សេចក្តី​ល្បួង​

នៃ​ការ​ប្រព្រឹត្ត​អំពើ​កំផិត។

ខ្ញុំ​គិត​ថា សព្វ​ថ្ងៃ​នេះ​មាន​មនុស្ស​តិច​ណាស់​ដែល​ជៀស​វាង​ចេញ​ពី​ការ​

មាន​ទំនាក់​ទំនង​ផ្នែក​ផ្លូវ​ភេទ ពីព្រោះ​ពួក​គាត់​ចង់​ចំណាយ​ពេល​តែ​ឯង​ក្នុង​

ការ​អធិស្ឋាន។ ហេតុ​ផល​ទូទៅ​មួយ​ទៀត​ក្នុង​ការ​មិន​មាន​ទំនាក់​ទំនង​ផ្នែក​ផ្លូវ​

ភេទ​គឺ​ភាព​មមាញឹក និង​ការ​អស់​កម្លាំង។ វា​មាន​ការ​ពិបាក​ណាស់​ក្នុង​ការ​ដោះ​

ស្រាយ​បញ្ហា​នេះ ដោយ​សារ​យើង​កំពុងតែ​រស់​នៅ​ក្នុង​ពិភព​លោក​ដែល​ជឿន​

លឿន។ អ្នក​ខ្លះ​សម្រេច​ចិត្ត​មើល​រូប ឬ​ក៏​វីដេអូ​អាស​អាភាស​ជំនួស។ ការ​ធ្វើ​

បែប​នោះ​មិន​សូវ​មាន​ការ​ទាម​ទារ​ប៉ុន្មាន ទាក់ទង​ទៅ​នឹង​ចំណង់​អារម្មណ៍ ប៉ុន្តែ​

នាំ​ឲ្យ​មាន​ការ​បំផ្លាញ​សុភមង្គល​ក្នុង​ជីវិត​អាពាហ៍ពិពាហ៍។ មនុស្ស​ដែល​រវល់​

តែងតែ​យក​ចិត្ត​ទុក​ដាក់​ដោយ​ផ្ដល់​អាទិភាព​លើ​ទំនាក់ទំនង​ខាង​ឯ​ផ្លូវ​ភេទ​ក្នុង​

ជីវិត​អាពាហ៍ពិពាហ៍​របស់​ពួក​គាត់។ តាម​មធ្យោបាយ​យ៉ាង​ណា​មួយ យើង​តែង​

តែ​ញែក​ពេល​វេលា​សម្រាប់​អ្វី​ដែល​យើង​រាប់​ថា​សំខាន់។

ដោយ​បាន​ប្រើ​ប្រាស់​ភាសា​ជាក់​ស្ដែង​មួយ​ចំនួន កណ្ឌ​គម្ពីរ សុភាសិត 

៥:១៥-២០ បាន​បង្ហាញ​ពី​របៀប​មួយ​ដែល​បុរស​ត្រូវ​គេច​ចេញ​ពី​ការ​មាន​សេចក្ដី​

កំផិត​គឺ ការ​ស្វែង​រក​ការ​ស្កប់​ចិត្ត​ផ្នែក​ផ្លូវ​ភេទ​ជា​មួយ «ប្រពន្ធ​ដែល​បាន​គ្នា​ពី​

កាល​ក្រមុំ​កំលោះ»៖

«ចូរ​ផឹក​ទឹក​ពី​ពាង​របស់​ខ្លួន​ឯង
ព្រម​ទាំង​ទឹក​ដែល​ហូរ​ចេញ​ពី​អណ្តូង​របស់​ខ្លួន​ចុះ

តើ​គួរ​ឲ្យ​រន្ធ​ទឹក​ឯង​ហូរ​សាច​ចេញ​ទៅ​ក្រៅ
ហើយ​គន្លង​ទឹក​ឯង​ហូរ​ទៅ​ក្នុង​ផ្លូវ​ឬ​អី

ត្រូវ​ឲ្យ​ទុក​សម្រាប់​ខ្លួន​ឯង​តែ​១​ប៉ុណ្ណោះ
មិន​មែន​សម្រាប់​មនុស្ស​ដទៃ​ជា​មួយ​នឹង​ឯង​ផង​នោះ​ទេ



ជីវិតគ្រួសាររបស់អ្នកដឹកនាំគ្រីស្ទបរ

106

សូម​ឲ្យ​រន្ធ​ទឹក​ឯង​បាន​ពរ
ចូរ​ឲ្យ​ឯង​បាន​រីក​រាយ​ចំពោះ​ប្រពន្ធ​ដែល​បាន​គ្នា​ពី​កាល​ក្រមុំ​កំលោះ​ចុះ
ប្រៀប​ដូច​ជា​ក្តាន់​ញី​ដែល​គួរ​ស្រឡាញ់ នឹង​ប្រើស​ញី​សម​សួន

ត្រូវ​ឲ្យ​ដោះ​របស់​នាង​បាន​បំពេញ​ចិត្ត​ឯង​ជា​ដរាប
ហើយ​ត្រូវ​ឲ្យ​ឯង​ឈ្លក់​ចិត្ត​នឹង​សេចក្ដី​ស្រឡាញ់​របស់​នាង​ជានិច្ច​ផង

ដ្បិត​កូន​អើយ តើ​មាន​ទំនង​ឲ្យ​ឯង​ទៅ​ឈ្លក់​ចិត្ត​ចំពោះ​ស្ត្រី​ដទៃ
ហើយ​ឱប​ទ្រូង​នៃ​ស្ត្រី​ក្រៅ​ឬ​អី»។

នេះ​គឺ​ជា​ហេតុ​ផល​មួយ​ដែល​ខ្ញុំ​មិន​គាំ​ទ្រ​ឲ្យ​គូ​ស្រករ​រស់​នៅ​ដាច់​ឆ្ងាយ​ពី​គ្នា​

យូរ ដូច​ជា​កើត​មាន​ឡើង​នៅ​ពេល​ដែល​ប្ដី ឬ​ប្រពន្ធ​ចេញ​ទៅ​ប្រទេស​ក្រៅ ឬ​

តំបន់​ផ្សេង ដើម្បី​ធ្វើ​ការងារ។ ចំពោះ​យើង​រាល់​គ្នា​ដែល​ធ្វើ​ដំណើរ​ច្រើន យើង​

គួរ​តែ​ប្រុង​ប្រយ័ត្ន​កុំ​ឲ្យ​មាន​ការ​ឃ្លាត​ឆ្ងាយ​ពី​គ្រួសារ​របស់​យើង​យូរ​ពេក។

មាន​គំនិត​មួយ​នៅ​ក្នុង​ចំណោម​គ្រីស្ទ​បរិស័ទ សូម្បី​តែ​គ្រីស្ទ​បរិស័ទ​ដែល​

មាន​ការ​ប្ដេជ្ញា​ចិត្ត​ខ្លាំង​ដែរ គឺ​ថា​នៅ​ពេល​ដែល​មាន​កូន​ពីរ​ទៅ​បី​នាក់​ហើយ នោះ​

ពេល​វេលា​ក្នុង​ការ​មាន​ទំនាក់​ទំនង​ផ្នែក​ផ្លូវ​ភេទ​គឺ​ជា​រឿង​អតីតកាល។ ខ្ញុំ​ស្គាល់​

គ្រួសារ​មួយ​ចំនួន​ដែល​បន្ទាប់ពី​បាន​រៀប​ការ​ដប់​ទៅ​ដប់​ប្រាំ​ឆ្នាំ​ហើយ ប្រពន្ធ​

ក៏​បាន​រើ​ចេញ​ពី​បន្ទប់​គេង​ជា​មួយ​ប្ដី ហើយ​ទៅ​គេង​ជា​មួយ​កូនៗ​វិញ។ គាត់​

បដិសេធ​ក្នុង​ការ​មាន​ទំនាក់​ទំនង​ផ្នែក​ផ្លូវ​ភេទ​ជា​មួយ​នឹង​ប្ដី​របស់​គាត់។ នេះ​

គឺ​ជា​ការ​បំពាន​គម្រោង​ការ​របស់​ព្រះ​ជាម្ចាស់​សម្រាប់​ជីវិត​អាពាហ៍ពិពាហ៍—

ឬ​យើង​អាច​ហៅ​ការ​នេះ​បាន​ថា​ជា​ទំនាក់​ទំនង​មិន​បរិសុទ្ធ ឬ​ទំនាក់​ទំនង​មិន​

កោត​ខ្លាច​ព្រះ។

នៅ​ក្នុង​បទ​គម្ពីរ​ដែល​យើង​បាន​ដក​ស្រង់​ឡើង​ពី​កណ្ឌ​គម្ពីរ​សុភាសិត​ខាង​

លើ​នេះ អ្នក​និពន្ធ​បាន​លើក​ទឹក​ចិត្ត​ឲ្យ​បុរស​ដែល​មាន​វ័យ​ចំណាស់​មាន​ការ​

អរ​សប្បាយ​ជា​មួយ​នឹង​រូប​កាយ​របស់ «ប្រពន្ធ​ដែល​បាន​គ្នា​ពី​កាល​ក្រមុំ​កំលោះ​

ចុះ» (៥:១៨). ឃ្លា​ដែល​ថា «ត្រូវ​ឲ្យ​ដោះ​របស់​នាង​បាន​បំពេញ​ចិត្ត​ឯង​ជា​ដរាប 

ហើយ​ត្រូវ​ឲ្យ​ឯង​ឈ្លក់​ចិត្ត​នឹង​សេចក្ដី​ស្រឡាញ់​របស់​នាង​ជានិច្ច​ផង» (ខ១៩) 

បាន​បង្ហាញ​ដូច​ដែល​លោក ប្រូស៍ វុលគឺ (Bruce Waltke) បាន​ចង្អុល​បង្ហាញ​

ថា «គុណ​ភាព​នៃ​សកម្មភាព​ផ្នែក​ផ្លូវ​ភេទ​របស់​គាត់​តែង​តែ​មាន​ការ​ស្កប់​ស្កល់​

ចិត្ត»។៦ គ្រប់​គូ​ស្រករ​ទាំង​អស់​គួរ​តែ​មាន​គោល​ដៅ​បែប​នេះ​នៅ​ក្នុង​ទំនាក់​ទំនង​

របស់​ខ្លួន។ យោង​តាម​កណ្ឌ​គម្ពីរ​សុភាសិត លទ្ធផល​មួយ​នៃ​ការ​មាន​អំណរ​

បែប​នោះ គឺ​ការ​មាន​សន្តិភាព​ទាស់​ប្រឆាំង​នឹង​ទំនាក់ទំនង​ដែល​មិន​ស្រប​

ច្បាប់។

ព្រះ​គម្ពីរ​បាន​ពណ៌នា​រហូត​ទៅ​ដល់​បួន​ដង​អំពី​ចំណង​ជីវិត​អាពាហ៍

ពិពាហ៍​ពេល​ដែល​ប្ដី​ប្រកាន់​ភ្ជាប់ («នៅ​ជាប់») ជា​មួយ​នឹង​ប្រពន្ធ​របស់​គាត់ 

(លោកុប្បត្ដិ ២:២៤; ម៉ាថាយ ១៩:៥; ម៉ាកុស ១០:៧; អេភេសូរ ៥:៣១)។ 

នៅ​ក្នុង​ភាសា​ក្រិក​ដែល​គេ​បក​ប្រែ​ថា «នៅ​ជាប់»៧ មាន​ន័យ​ថា «ការ​តោង ការ​

បិទ​ជ័រ​កាវ ការ​ចាក់​សាប»។ ក្នុង​ខ​យោង​ទាំង​អស់​នេះ បន្ទាប់​ពី​បាន​លើក​ឡើង​

ថា «ទៅ​នៅ​ជាប់​នឹង​ប្រពន្ធ» ខ​គម្ពីរ​បាន​បន្ត​ចែង​ថា «ហើយ​អ្នក​ទាំង​២​នោះ​នឹង​

ត្រឡប់​ជា​សាច់​តែ១​វិញ»។ ដូច​លោក​គ្រូ លីអូន ម៉ូរិស៍ (Leon Morris) បាន​

មាន​ប្រសាសន៍​ «នេះ​សំដៅ​ទៅ​លើ​សកម្មភាព​ផ្នែក​ផ្លូវ​ភេទ ដែល​នាំ​ឲ្យ​ប្ដី ​និង​

ប្រពន្ធ​មាន​ការ​រួបរួម​គ្នា​ក្នុង​របៀប​ដែល​ស្និទ្ធ​ស្នាល​បំផុត»។៨ ការ​រួប​រួម​គ្នា​ផ្នែក​

ផ្លូវ​ភេទ​គឺ​ជា​គ្﻿﻿រឿង​ផ្សំ​គន្លឹះ​មួយ​នៃ​ជ័រ​កាវ ឬ​ក៏​ស៊ី​ម៉ង់​ដែល​ចង​ភ្ជាប់​គូ​ស្រករ​ជា​

មួយ​គ្នា។

ពី​មុន គេ​បាន​ចាត់​ទុក​ភាព​ត្រេក​ត្រអាល​ថា​ជា​បញ្ហា​ចម្បង​មួយ ដែល​បុរស​

តយុទ្ធ។ ការ​នោះ​ត្រូវ​បាន​បង្ហាញ​ថា​ជា​ការ​មិន​ត្រឹម​ត្រូវ—វា​ក៏​ជា​បញ្ហា​សម្រាប់​

ស្ត្រី​ផង​ដែរ។៩ ក្នុង​ព័ន្ធ​កិច្ច​របស់​យើង ប្រុសៗ​ដែល​មាន​វ័យ​ក្មេង​មួយ​ចំនួន​បាន​

និយាយ​អំពី​ការ​ដែល​ស្ត្រី​វ័យ​ចំណាស់​មួយ​ចំនួន​បាន​ប្រើ​ប្រាស់​ពួក​គាត់​ខាង​ឯ​

ផ្នែក​ផ្លូវ​ភេទ។ ប៉ុន្តែ ជា​ទូទៅ​ប្រពន្ធ​ជា​ច្រើន​នាក់​មិន​យល់​អំពី​ចំណុច​សំខាន់​

ទាក់ទង​ទៅ​នឹង​ផ្នែក​ផ្លូវ​ភេទ​ចំពោះ​មនុស្ស​ប្រុស។ ក្នុង​សៀវភៅ​ដែល​ជះ​ឥទ្ធិពល​

របស់​គាត់ «តម្រូវ​ការ​របស់​គាត់ តម្រូវ​ការ​របស់​នាង៖ ការ​សង់​ជីវិត​អាពាហ៍

ពិពាហ៍​ដែល​មិន​មាន​ការ​កំផិត» (“His Needs, Her Needs: Building 

an Affair Proof Marriage”) លោក វិលឡុត អេហ្វ. ហ័រលី (Willard F. 

Harley Jr.) បាន​មាន​ប្រសាសន៍​ថា «ប្រពន្ធ​ទូទៅ​មិន​យល់​អំពី​ជម្រៅ​នៃ​តម្រូវ​

ការ​របស់​ប្តី​គាត់​ទាក់ទង​នឹង​ផ្លូវ​ភេទ ដូច​ដែល​ប្ដី​ទូទៅ​មិន​យល់​អំពី​ជម្រៅ​នៃ​

តម្រូវ​ការ​របស់​ប្រពន្ធ​គាត់​ទាក់ទង​នឹង​ការ​ថ្នាក់​ថ្នម»។១០ នៅ​ពេល​ដែល​ប្រពន្ធ​

បដិសេធ​ការ​សុំ​របស់​ប្ដី​ក្នុង​ការ​រួម​ដំណេក វា​គឺ​ជា​រឿង​ដ៏​ធំ​មួយ​ចំពោះ​គាត់​ជា​ប្ដី។ 

មាន​គេ​បាន​ប្រៀប​ធៀប​ថា វា​ដូច​ជា​ប្រពន្ធ​បាន​ទះ​កំផ្លៀង​គាត់​អញ្ចឹង។ ប៉ុន្តែ 

ការ​នោះ​មិន​បាន​អនុញ្ញាត​ឲ្យ​ប្ដី​ទះ​កំផ្លៀង​ប្រពន្ធ​របស់​ខ្លួន​ជា​ការ​ឆ្លើយ​តប​វិញ​

ទេ។ នៅ​ចុង​បញ្ចប់ គ្រីស្ទ​បរិស័ទ​គឺ​ជា​អស់​អ្នក​ដែល​បែរ​ថ្ពាល់​ម្ខាង​ទៀត​នៅ​

ពេល​ដែល​គេ​ទះ​កំផ្លៀង (ម៉ាថាយ ៥:៣៩)។ ប្ដី​ត្រូវ​តែ​យល់​អារម្មណ៍​ប្រពន្ធ​

របស់​ខ្លួន ហើយ​ក៏​មិន​ត្រូវ​បង្ខំ​ប្រពន្ធ​ឲ្យ​ធ្វើ​តាម​ចិត្ត​ខ្លួន​ឯង។ បុ៉ន្តែ នៅ​ពេល​

ដែល​ប្ដី​ទទួល​ការ​បដិសេធ​ពី​ប្រពន្ធ​របស់​ខ្លួន​ក្នុង​ការ​រួម​ដំណេក គាត់​ក៏​អាច​

ស្ថិត​នៅ​ក្រោម​សេចក្ដី​ល្បួង​យ៉ាង​ធ្ងន់ធ្ងរ​ដែរ។ ប្ដី​ត្រូវ​តែ​អធិស្ឋាន​ឲ្យ​បាន​ច្រើន 

ដើម្បី​យក​ឈ្នះ​លើ​ការ​មួយ​នេះ។

ជា​រឿយៗ ប្ដី​មិន​បាន​គិត​អំពី ឬ​ចែចង់​ប្រពន្ធ​របស់​ខ្លួន​នៅ​ពេល​ថ្ងៃ​នោះ​

ទេ ហើយ​បន្ទាប់​មក ស្រាប់​តែ​សូម​ប្រពន្ធ​របស់​ខ្លួន​រួម​ដំណេក​នៅ​ពេល​យប់​

ភ្លាមៗ។ ប៉ុន្តែ អាកប្បកិរិយា​បែប​នេះ​មិន​មែន​ជា​ការ​ល្អ​ក្នុង​ការ​រៀប​ចំ​សម្រាប់​

ការ​រួម​ដំណេក​ឡើយ ជា​ពិសេស​សម្រាប់​មនុស្ស​ស្រី។ ទោះ​បើ​ប្ដី​អាច​មាន​

អារម្មណ៍​ក្នុង​របៀប​នេះ​ក៏​ដោយ ក៏​មនុស្ស​ស្រី​ទទួល​បាន​ការ​បំពេញ​តាម​រយៈ​

ការ​ថ្នាក់​ថ្នម​ដែរ។ លោក អេច៍. នូម៉ែន រិច បាន​លើក​ឡើង​ថា «ស្ត្រី​មួយ​ចំនួន​

បាន​ត្អូញត្អែរ​ថា ប្ដី​របស់​ខ្លួន​បង្ហាញ​សេចក្ដី​ស្រឡាញ់​ទៅ​កាន់​ពួក​គាត់​តែ​នៅ​

ពេល​ដែល​ពួក​គាត់​ចង់​រួម​ដំណេក​ប៉ុណ្ណោះ។ ការ​បង្ហាញ​សេចក្ដី​ស្រឡាញ់ 

និង​ការ​យក​ចិត្ត​ទុក​ដាក់​គួរ​តែ​កើត​មាន​ឡើង​រៀង​រាល់​ថ្ងៃ មិន​ថា​មាន​គោល​

បំណង​ក្នុង​ការ​រួម​ដំណេក ឬ​ក៏​អត់​នោះ​ទេ»។១១

បញ្ហាា �បទពិសោ�ោធន៍ផ្នែ�ែកផ្លូូ�វភេ�ទ និិង   អាាកប្បបកិរិយិាា
ប៉ុន្តែ ទោះ​ជា​យ៉ាង​ណា​ក៏​ដោយ​ក៏​បញ្ហា​នេះ​មិន​មែន​ជា​រឿង​សាមញ្ញ​ដែរ។ ចំពោះ​

ស្ត្រី​ជា​ច្រើន​នាក់ ការ​រួម​ដំណេក​មិន​មែន​ជា​រឿង​សប្បាយ​នោះ​ទេ។ ប្រពន្ធ​របស់​

ខ្ញុំ​បាន​ប្រាប់​ខ្ញុំ​ថា ស្ត្រី​មួយ​ចំនួន​ដែល​គាត់​បាន​ស្គាល់ បាន​ពណ៌នា​ការ​រួម​

ដំណេក​ដោយ​ពាក្យ​ពេចន៍​ដូច​ជា «នៅ​ពេល​ដែល​ប្ដី​របស់​ខ្ញុំ​ចង់​រំខាន​ខ្ញុំ...»។ 

ពួក​គាត់​រាប់​វា​ថា​ជា​រឿង​សៅហ្មង ដែល​មិន​ផ្ដល់​ជូន​ការ​ស្កប់​ស្កល់​​ចិត្ត​ដល់​

ពួក​គាត់​សោះ។ ដោយ​កំពុង​សំដៅ​ទៅ​លើ​ការ​រួម​ដំណេក ស្ត្រី​ដែល​ជា​គ្រីស្ទ​

បរិស័ទ​ម្នាក់​ធ្លាប់​លើក​ឡើង​ថា «ប្ដី​របស់​ខ្ញុំ​ចាត់​ទុក​ខ្ញុំ​ដូច​ជា​ធុង​ដាក់​សំរាម​របស់​

គាត់»។ ទោះ​បើ​ជា​យ៉ាង​ណា​ក៏​ដោយ ក៏​ព្រះ​គម្ពីរ​បាន​បង្ហាញ​អំពី​ទំនាក់​ទំនង​

ផ្នែក​ផ្លូវ​ភេទ​ថា​ជា​អ្វី​មួយ​ដែល​ទាំង​ប្ដី និង​ប្រពន្ធ​មាន​ភាព​រីករាយ​ជា​មួយ​គ្នា​ដែរ។

គ្រីស្ទ​បរិស័ទ​ជា​ច្រើន​មិន​បាន​ចូល​ទៅ​កាន់​ជីវិត​អាពាហ៍ពិពាហ៍​ដោយ​មាន​

អាកប្បកិរិយា​ចំពោះ​ការ​រួម​ដំណេក​ស្រប​តាម​ព្រះ​គម្ពីរ​នោះ​ទេ។ នេះ​ជា​ការ​ដ៏​

សំខាន់​ក្នុង​ការ​ប្រាប់​អំពី​ចំណុច​នេះ​ទៅ​កាន់​យុវជន​របស់​យើង។ ជា​រឿយៗ 

ពួក​គាត់​ទទួល​បាន​ព័ត៌មាន​ដំបូង​គេ​បំផុត​ទាក់​ទង​ទៅ​នឹង​ការ​រួម​ដំណេក​តាម​

ប្រភព​មក​ពី​អ្នក​មិន​ជឿ ដូច្នេះ​ហើយ​បាន​ជា​គំនិត​ដែល​ពួក​គាត់​ទទួល​បាន​ក៏​

តែង​តែ​មាន​ភាព​ផ្ទុយ​គ្នា​ពី​អ្វី​ដែល​ព្រះ​គម្ពីរ​បាន​លើក​ឡើង​ដែរ។ ហើយ​វា​កាន់​

តែ​សំខាន់​ជាង​នេះ​ទៅ​ទៀត​ក្នុង​ការ​ប្រាប់​កូនៗ​របស់​យើង​អំពី​សេចក្ដីពិត​ដែល​

ថា ប្រភេទ​នៃ​ការ​បំពេញ​ដ៏​ពេញ​លេញ​នៃ​ការ​មាន​ទំនាក់​ទំនង​ផ្នែក​ផ្លូវ​ភេទ​គឺ​

សម្រាប់​មនុស្ស​តែ​ពីរ​នាក់​ដែល​បាន​ប្ដេជ្ញា​ចំពោះ​គ្នា​ទៅ​វិញ​ទៅ​មក នៅ​ក្នុង​

សេចក្ដី​ស្រឡាញ់​អស់​មួយ​ជីវិត​នេះ។ ការ​ស្រាវ​ជ្រាវ​បាន​បង្ហាញ​ថា គូ​ស្រករ​

ដែល​បាន​រៀប​ការ​ហើយ ជា​ពិសេស​អ្នក​ដែល​បាន​រៀប​ការ​អស់​ជា​ច្រើន​ឆ្នាំ 

ភាគ​ច្រើន​មាន​ការ​អរ​សប្បាយ​ផ្នែក​ទំនាក់​ទំនង​ខាង​ឯ​ផ្លូវ​ភេទ​ច្រើន​ជាង​អស់​អ្នក​

ដែល​គ្រាន់​តែ​រស់​នៅ​ជា​មួយ​គ្នា។១២ សព្វ​ថ្ងៃ​នេះ ទោះ​ជា​យ៉ាង​ណា​ក៏​ដោយ​ក៏​

លោកីយ៍​រាប់​ការ​រួម​ដំណេក​ក្រៅ​ចំណង​អាពាហ៍ពិពាហ៍​ថា​ជា​រឿង​ធម្មតា។ នោះ​

គឺ​ជា​សារ​ដែល​យុវជន​កំពុងតែ​ទទួល​បាន​ពី​វប្បធម៌​ដែល​ពួក​គាត់​កំពុង​តែ​រស់​

នៅ​ជា​មួយ—ហើយ​អ័រម៉ូន​របស់​ពួក​គាត់​ក៏​ឯក​ភាព​ជា​មួយ​ដែរ! ខណៈ​ពេល​

ដែល​យុវជន​យើង​កំពុង​តែ​ប្រឈម​មុខ​នឹង​បញ្ហា​ដ៏​ធ្ងន់ធ្ងរ​ដូច​នេះ​ពី​លោកីយ៍ 

នោះ​ក្រុម​ជំនុំ​ក៏​នឹង​នាំ​ឲ្យ​ពួក​គាត់​បរាជ័យ​ដ៏​ធ្ងន់ធ្ងរ​ដែរ ប្រសិន​បើ​ក្រុម​ជំនុំ​មិន​

បង្រៀន​អ្វី​ដែល​ច្បាស់​លាស់ និង​ទៀង​ទាត់​លើ​បញ្ហា​នេះ។ ការ​ផ្តល់​ជា​មតិ​

យោបល់​បន្ថែម​ពី​លោក ដានីញែល ហែមបាក់ (Daniel Heimbach) ក៏​

ស័ក្តិសម​ក្នុង​ការ​លើក​ឡើង​ម្ដង​ទៀត​ដែរ៖

គោល​បំណង​វិជ្ជមាន​ដែល​កំពុង​តែ​ប្រឈម​មុខ​គឺ​ហាក់​បី​ដូច​ជា​ថា ការ​រួម​ដំណេក​

ក្រៅ​ចំណង​ជីវិត​អាពាហ៍ពិពាហ៍​ធ្វើ​ឲ្យ​តម្លៃ​ដ៏​ថ្លៃ​នៃ​ទំនាក់​ទំនង​ផ្នែក​ផ្លូវ​ភេទ​នៃ​ភាព​

សម្រិត​សំ​រាំង និង​អត្តទត្ថបុគ្គល​ខូច ហើយ​ចុង​ក្រោយ​ត្រូវ​បំផ្លាញ​ចោល​ទាំង​ស្រុង....

ការ​រួម​​ដំណេក​បែប​កំផិត​មិន​អាច​មាន​ភាព​សម្រិត​សំរាំង និង​អត្តទត្ថបុគ្គល​និយម​

ទេ។ ក្នុង​សភាព​ធម្មជាតិ​របស់​វា ការ​រួម​​ដំណេក​បែប​កំផិត​	 បដិសេធ​តម្លៃ​នៃ​ការ​

រក្សា​ការ​រួម​ដំណេក​ដែល​មាន​ភាព​សម្រិតសំរំាង ហើយ​កើត​ឡើង​តាម​ចំណាប់​

អារម្មណ៍​អាត្មា​និយម ដែល​រា​រាំង​ទំនួល​ខុស​ត្រូវ​របស់​យើង​ក្នុង​ការ​តែងតែ​ធ្វើ​អ្វី​

ដែល​ល្អ​សម្រាប់​អ្នក​ដទៃ—ក្នុង​ករណី​នេះ​គឺ​អស់​អ្នក​ដែល​រំពឹង​លើ​យើង​ក្នុង​ចំណុច​

នៃ​ជីវិត​អាពាហ៍ពិពាហ៍ និង​ជីវិត​គ្រួសារ។ ប៉ុន្តែ តម្លៃ​នៃ​ភាព​សម្រិតសំរាំង ការ​រួម​

ដំណេក​បែប​អត្តទត្ថបុគ្គល​និយម គឺ​ពិត​ជា​ល្អ​ណាស់ ដល់​ថ្នាក់​ថា​ព្រះ​ជាម្ចាស់​នឹង​

មិន​អនុញ្ញាត​ឲ្យ​មាន​អ្វី​ដែល​ទាប​ជាង​នោះ។ ព្រះ​អង្គ​ហាម​ប្រាម​មិន​ឲ្យមាន​ការ​រួម​

ដំណេក​ក្រៅ​ចំណង​ជីវិត​អាពាហ៍ពិពាហ៍ ដើម្បី​រក្សា​យើង​ពី​ការ​បាត់​បង់​នូវ​អ្វី​ដែល​

ល្អ​បំផុត។១៣

ចំពោះ​អស់​អ្នក​ដែល​បាន​ចាប់​ផ្ដើម​ជីវិត​អាពាហ៍ពិពាហ៍​ដោយ​ឈរ​លើ​ភាព​

មិន​ត្រឹម​ត្រូវ​នៃ​ការ​រួម​ដំណេក​មុន​រៀប​ការ សូម​អនុញ្ញាត​ឲ្យ​ខ្ញុំ​លើក​ឡើង​ថា វា​

មិន​ទាន់​យឺត​ពេល​ពេក​នោះ​ទេ​ក្នុង​ការ​ផ្លាស់​ប្ដូរ។ ដូច​ដែល​យើង​បាន​លើក​

ឡើង​ខាង​លើ មនុស្ស​ជា​ច្រើន​នាក់​មិន​មាន​សុភមង្គល​ក្នុង​ផ្នែក​ទំនាក់​ទំនង​ផ្លូវ​

ភេទ​ជា​មួយ​នឹង​ដៃ​គូ​ជីវិត ដោយ​សារ​ពួក​គាត់​ធ្លាប់​មាន​បទ​ពិសោធន៍​នៃ​ការ​រួម​

ដំណេក​មុន​រៀប​ការ ឧទាហរណ៍​ដូច​ជា​ការ​រំលោភ​បំពាន​ផ្នែក​ផ្លូវ​ភេទ​ជា​ដើម។ 

មាន​ការ​ព្យាបាល​របួស​បែប​នេះ​តាម​រយៈ​ព្រះ​គុណ​របស់​ព្រះ​ជាម្ចាស់​ដែល​បាន​

សម្រប​សម្រួល​តាម​រយៈ​អ្នក​ប្រឹក្សា​យោបល់ គ្រូ​គង្វាល អ្នក​ដឹក​នាំ ឬ​មិត្តភក្ដិ​

ជា​ដើម​ដែល​មាន​ភាព​ឈ្លាស​វៃ។ អស់​អ្នក​ដែល​ធ្លាប់​មាន​ការ​រួម​ដំណេក​បែប​

ជា​ព្រាន​មុន​រៀប​ការ​ទំនង​ជា​ត្រូវ​ការ​ការ​ធានា​យ៉ាង​ពិសេស ទាក់ទង​នឹង​ភាព​

បរិសុទ្ធ​ដែល​កើត​ឡើង​តាម​រយៈ​ការ​អត់​ទោស ដែល​ពួក​គាត់​ទទួល​បាន​តាម​

រយៈ​ព្រះ​ហស្ត​របស់​ព្រះ​គ្រីស្ទ មុន​ពួក​គាត់​អាច​ចាប់​ផ្ដើម​មាន​ទំនាក់​ទំនង​ល្អ​ជា​

មួយ​នឹង​ដៃគូ​ជីវិត។ គូ​ស្រករ​នីមួយៗ​គួរ​ស្វែង​រក​អ្នក​ដែល​ពួក​គាត់​អាច​ទុក​ចិត្ត​

បាន ដែល​នឹង​ជួយ​ពួក​គេ​ក្នុង​ចំណុច​នេះ។ ខ្ញុំ​ស្គាល់​គូ​ស្រករ​មួយ​ចំនួន ទោះ​

បើ​មើល​ពី​ក្រៅ​ហាក់​បី​ដូច​ជា​ថា​ពួក​គាត់​កំពុង​តែ​មាន​សុភមង្គល​ក៏​ដោយ ក៏​ពួក​

គាត់​មិន​មាន​ទំនាក់​ទំនង​ផ្នែក​ផ្លូវ​ភេទ​ដែល​ត្រឹម​ត្រូវ​អស់​ជា​ច្រើន​ឆ្នាំ​ហើយ។ ជា​

ចុង​ក្រោយ ​នៅ​ពេល​ដែល​ពួក​គាត់​ចាប់​ផ្ដើម​មាន​ភាព​ក្លាហាន​និយាយ​អំពី​ការ​

នោះ​ជា​មួយ​នឹង​នរណា​ម្នាក់ នោះ​ពួក​គាត់​ក៏​បាន​ឃើញ​ថា បញ្ហា​នេះ​អាច​មាន​

ដំណោះ​ស្រាយ​បាន។

ប៉ុន្តែ មាន​មនុស្ស​មួយ​ចំនួន​នឹង​មិន​អាច​មាន​សមត្ថភាព​មាន​បទ​ពិសោធន៍​

ល្អ​ក្នុង​ផ្នែក​ទំនាក់​ទំនង​ខាង​ឯ​ផ្លូវ​ភេទ​បាន ទោះ​បី​ជា​ពួក​គាត់​ទទួល​បាន​ការ​

ជួយ​ជ្រោមជ្រែង​ពី​អ្នក​ប្រឹក្សា​ដ​មាន​ជំនាញ​ក៏​ដោយ។ ខ្ញុំ​សំដៅ​លើ​អស់​អ្នក​

ដែល​មាន​ដៃគូ​ជីវិត ដែល​មាន​បញ្ហា​ផ្នែក​រាង​កាយ ឬ​ក៏​ជំងឺ​ដែល​ធ្វើ​ឲ្យ​ការ​មាន​

ទំនាក់​ទំនង​ផ្នែក​ផ្លូវ​ភេទ​មាន​ការ​ពិបាក ឬ​ក៏​មិន​អាច​ទៅ​រួច​បាន។ អ្នក​ខ្លះ​មិន​

មាន​សមត្ថភាព​ជា​សះស្បើយ​ពេញ​លេញ ចេញ​ពី​របួស​ចាស់​នោះ​ទេ ដែល​នោះ​

ដូច​ជា​ការ​ចាប់​រំលោភ​ជា​ដើម។ យើង​ក៏​អាច​លើក​បញ្ចូល​នូវ​គូ​ស្រករ​មួយ​ចំនួន 

ដែល​រស់​នៅ​ឃ្លាត​ពី​គ្នា​ទាក់ទង​នឹង​ភូមិ​សាស្ត្រ​អស់​រយៈ​ពេល​យូរ។ នេះ​មិន​មែន​

ជា​រឿង​ស្រួល​ទេ​ក្នុង​វប្បធម៌​ដែល​ពេញ​ទៅ​ដោយ​ផ្នែក​ផ្លូវ​ភេទ ដែល​គេ​បាន​ចាត់​

ទុក​ថា ការ​ចំអែត​អារម្មណ៍​ផ្នែក​ផ្លូវ​ភេទ​គឺ​ជា​សិទ្ធិ​មនុស្ស ដែល​ជា​លទ្ធផល​គឺ​ជា​

ការ​ចាំ​បាច់​ក្នុង​ការ​មាន​ជីវិត​ដែល​ត្រឹម​ត្រូវ។ មិន​ថា​លោកីយ៍​នេះ​ថា​យ៉ាង​ម៉េច​ក៏​

ដោយ ក៏​ការ​ស្រាវ​ជ្រាវ​បាន​បង្ហាញ​ថា ការ​រួម​ដំណេក​គឺ​មិន​មែន​ជា​ចំណុច​ចាំ​

បាច់​ផ្នែក​សាច់​ឈាម​នោះ​ទេ។ ការ​តម​ពី​ការ​មាន​ទំនាក់​ទំនង​ផ្នែក​ផ្លូវ​ភេទ​មិន​

ធ្វើ​ឲ្យ​មនុស្ស​យើង​មាន​គ្រោះ​ថ្នាក់​នោះ​ទេ។ ហេតុ​ដូច្នេះ ក្នុង​ជំនឿ​គ្រីស្ទ​បរិស័ទ 

ការ​តម​គឺ​ជា​តម្លៃ​ដ៏​ខ្ពស់​មួយ។

ដំណោះ​ស្រាយ​ធម្មតា​មួយ​ដែល​អ្នក​ដែល​បាន​រៀប​ការ​ហើយ​សព្វ​ថ្ងៃ​នេះ​ធ្វើ 

ទាក់ទង​ទៅ​នឹង​អសមត្ថភាព​ផ្នែក​ទំនាក់​ទំនង​ផ្លូវ​ភេទ គឺ​គាត់​សម្រេច​ការ​ខ្លួន​ឯង 

ដែល​ពួក​គាត់​រាប់​ថា​ជា​របៀប​មួយ​ដែល​ពុំ​មាន​ការ​ខូច​ខាត ទាក់ទង​នឹង​ការ​

បន្ធូរ​សម្ពាធ​ផ្នែក​ភេទ។ ពួក​គាត់​វែក​ញែក​ថា ព្រះ​គម្ពីរ​មិន​បាន​ហាម​ប្រាម​អំពី​

ការ​ធ្វើ​បែប​នោះ​ឡើយ។ ខណៈ​ពេល​ដែល​សម្ដី​នៅ​ជា​ការ​ពិត​មែន ក៏​វា​នៅ​ជា​

ការ​ពិត​ដែរ​ត្រង់​ថា ជា​ទូទៅ​ការ​សម្រេច​ការ​ខ្លួន​ឯង​ត្រូវ​មាន​គំនិត​ត្រេក​ត្រអាល​

ជា​មុន​សិន ដែល​យើង​ឃើញ​ថា​ព្រះ​គម្ពីរ​ហាម​យ៉ាង​ច្បាស់​លាស់។ ពេល​ខ្លះ 

ទស្សនីយភាព​នៃ​ការ​អរ​សប្បាយ​បែប​នេះ​នាំ​ឲ្យ​បុគ្គល​ម្នាក់​ចូល​ក្នុង​ជីវិត​អាពាហ៍

ពិពាហ៍​ដែល​មិន​ស្អាត​ស្អំ ដូច​ជា​ការ​មើល​រូប ឬ​ក៏​វីដេអូ​អាស​អាភាស។ បន្ថែម​

លើ​នោះ​ទៀត ជានិច្ច​ជា​កាល​វា​ក៏​នាំ​មនុស្ស​យើង​ឲ្យ​ស្វែង​រក​ប្រភព​នៃ​ការ​អរ​

សប្បាយ​ក្រៅ​ពី​ដៃ​គូ​ជីវិត​ខ្លួន​ផ្ទាល់ ហើយ​ការ​នោះ​ក៏​នាំ​ឲ្យ​ពួក​គាត់​ឈឺ​ចាប់ ក៏​

ដូច​ជា​នាំ​ឲ្យ​មាន​រឿង​អា​ស្រូវ​ក្នុង​ជីវិត​អាពាហ៍ពិពាហ៍​របស់​ខ្លួន​ដែរ។

ចំណុច​គន្លឹះ​ក្នុង​ការ​ទទួល​បាន​ជ័យ​ជម្នះ​ត្រង់​នេះ​គឺ ការ​បដិសេធ​មិន​ព្រម​ចុះ​

ចូល​ប្រពៃណី​ដែល​បង្រៀន​ថា​គ្រប់​គ្នា​មាន​សិទ្ធិ​ក្នុង​ការ​ចំអែត​អារម្មណ៍​របស់​ខ្លួន​

ផ្លូវ​ភេទ។ ប្រសិន​បើ​យើង​ទទួល​យក​ចំណុច​នេះ នោះ​យើង​នឹង​ចាប់​ផ្ដើម​មើល​

ទម្រង់​មួយ​ណា​ផ្សេង​ទៀត​នៃ​ការ​ចំអែត​អារម្មណ៍​ថា​ជា​ផ្នែក​មួយ​ដ៏​ចាំ​បាច់​នៃ​ការ​

មាន​ជីវិត​ពេញ​លេញ។ ដាច់​ខាត យើង​ត្រូវ​តែ​ប្រឆាំង​នឹង​អាកប្ប​កិរិយា​បែប​នេះ 

ដោយ​សារ​វា​បំផ្លាញ​សុភមង្គល​របស់​យើង។

ការ​សម្រេច​អារម្មណ៍​ខ្លួន​ឯង​គឺ​មិន​មែន​ជា​ចំណុច​ចុង​ក្រោយ​នៃ​ផែនដី​

សម្រាប់​គ្រីស្ទ​បរិស័ទ​ទេ។ ប្រសិន​បើ​បុគ្គល​ណា​ម្នាក់​ចុះ​ចូល​ចំពោះ​វា ភ្លាម​

នោះ​ដាច់​ខាត​ក៏​ត្រូវ​តែ​លន់​តួ​ទៅ​កាន់​ព្រះ​ជាម្ចាស់ ដោយ​រៀប​រាប់​អំពី​អំពើ​បាប​

ជាក់​ស្ដែង​ដែល​នាំ​ទៅ​កាន់​ការ​នោះ ហើយ​ទទួល​យក​ការ​អត់​ទោស និង​ការ​

សម្អាត​ពី​ទ្រង់ (១យ៉ូហាន ១:៩)។

គ្រីស្ទ​បរិស័ទ​ជៀស​វាង​ចេញ​ពី​ការ​មាន​ទំនាក់​ទំនង​ផ្លូវ​ភេទ​រហូត​ទាល់​តែ​

ពួក​គាត់​បាន​រៀប​ការ​សិន។ ក្នុង​ជំនឿ​គ្រីស្ទ​បរិស័ទ មាន​វីរបុរស​ និង​វីរនារី​ដ៏​ល្អ​

ប្រពៃ​មួយ​ចំនួន​ដែល​នៅ​លីវ ហើយក៏​បន្ត​តម​ការ​រួម​ដំណេក​ដែរ។ នៅ​កំពូល​នៃ​

បញ្ជី​នេះ​គឺ​ព្រះ​យេស៊ូវ​ផ្ទាល់—ជា​បុគ្គល​ដែល​ពេញ​លេញ​បំផុត និង​មាន​អំណរ​

ខ្លាំង​ជាង​គេ​ដែល​ធ្លាប់​រស់​នៅ។ ហើយ​ក៏​មាន​គ្រីស្ទ​បរិស័ទ​រឹងមាំ​មួយ​ចំនួន 

ដែល​មាន​ជំនោរ​ផ្នែក​ផ្លូវ​ភេទ​ជា​មួយ​នឹង​ភេទ​ដូច​គ្នា តែ​ពួក​គាត់​បាន​ជ្រើស​រើស​

នៅ​លីវ​វិញ។ អ្នក​ខ្លះ​មាន​សមត្ថភាព​ផ្លាស់​ប្ដូរ ហើយ​ក៏​បាន​ចេះ​ស្រឡាញ់​ភេទ​

ផ្ទុយ​គ្នា​វិញ។ ហើយ​អ្នក​ខ្លះ​ទៀត​ទំនង​ជា​ត្រូវ​បន្ត​តយុទ្ធ​ជា​មួយ​នឹង​ជំនោរ​នៃ​

សេចក្ដី​ប្រាថ្នា​ផ្នែក​ផ្លូវ​ភេទ​​ដូច​គ្នា ខណៈ​ពេល​ដែល​ពួក​គាត់​បន្ត​នៅ​លីវ​រហូត​

ដល់​ស្លាប់។

ដោយ​សារ​ចំណង់​ផ្លូវ​ភេទ​គឺ​ជា​បំណង​ប្រាថ្នា​ដែល​ខ្លាំង ខ្ញុំ​មិន​លើក​ទឹក​ចិត្ត​

ឲ្យ​មាន​ការ​ភ្ជាប់​ពាក្យ​ដែល​មាន​រយៈ​ពេល​យូរ​នោះ​ទេ។ ក្នុង​លោកីយ៍​ដែល​ពេញ​

ទៅ​ដោយ​ទំនោរ​ចិត្ត​នៃ​ការ​រួម​ដំណេក នៅ​ពេល​ដែល​បុគ្គល​ម្នាក់​នៅ​ជិត​ស្និទ្ធ​

ជា​មួយ​នឹង​បុគ្គល​ដែល​គាត់​មាន​បំណង​ចិត្ត​រៀប​ការ​ជា​មួយ វា​ជា​រឿង​ដ៏​ពិបាក​

មួយ​ក្នុង​ការ​ជៀស​ចេញ​ពី​ការ​មាន​ទំនាក់​ទំនង​ផ្លូវ​ភេទ ខណៈ​ពេល​ភ្ជាប់​ពាក្យ​

ដែល​មាន​រយៈ​ពេល​យូរ។ ជា​ទូទៅ ហេតុ​ផល​ដែល​គូ​ស្រករ​ពន្យារ​ពេល​រៀប​

ការ​គឺ​ដោយ​សារ​បញ្ហា​សេដ្ឋកិច្ច។ ប្រហែល​ជា​យើង​គួរ​តែ​ចោទ​សួរ​អំពី​គំនិត​

មួយ​នេះ​ឲ្យ​បាន​ហ្មត់​ចត់។ សាវ័ក ប៉ុល បាន​ផ្ដល់​ដំបូន្មាន​យ៉ាង​សមរម្យ​ដល់​

ស្ត្រី​មេម៉ាយ​វ័យ​ក្មេង​នៅ​ទី​នេះ៖ «បុ៉ន្តែ បើ​អ្នក​ទាំង​នោះ​អត់​ទ្រាំ​មិន​បាន នោះ​ចូរ​

យក​ប្ដី​ប្រពន្ធ​ចុះ ដ្បិត​ដែល​យក​ប្ដី​ប្រពន្ធ នោះ​ជា​ជាង​ទ្រាំ​ឲ្យ​មាន​សេចក្ដី​រោល​

រាល​វិញ» (១កូរិនថូស ៧:៩)។

ដោយ​សារ​មាន​ការ​ល្បួង​ដ៏​ខ្លាំង ជា​ពិសេស​សម្រាប់​គូ​ស្រករ​ដែល​កំពុង​

ស្រឡាញ់​គ្នា វា​ងាយ​ស្រួល​ណាស់​ក្នុង​ការ​មាន​ទំនាក់​ទំនង​ផ្លូវ​ខាង​ឯ​ភេទ​ក្រៅ​

ចំណង​អាពាហ៍ពិពាហ៍​សព្វ​ថ្ងៃ​នេះ ដូច្នេះ​វា​មាន​សារៈ​សំខាន់​ខ្លាំង​ណាស់​ក្នុង​

ការ​ដែល​ឪពុក​ម្តាយ និង​ក្រុម​ជំនុំ​ក្នុង​ការ​លើក​ឡើង​ឲ្យ​បាន​ញឹក​ញាប់​អំពី​អំពើ​

បាប និង​គ្រោះ​ថ្នាក់​នៃ​ការ​រួម​ដំណេក​ក្រៅ​ចំណង​អាពាហ៍ពិពាហ៍។ ការ​បរាជ័យ​

ក្នុង​ការ​ធ្វើ​បែប​នេះ​គឺ​ជា​ការ​ធ្វើ​ឲ្យ​ពួក​គាត់​បរាជ័យ​ដែរ។ តម្រូវ​ការ​នេះ​កាន់តែ​

បន្ទាន់​សម្រាប់​ពេល​សព្វ​ថ្ងៃ​នេះ ដោយ​សារ​ប្រពៃណី​កំពុង​តែ​វាយ​ប្រហារ​ពួក​

គាត់​តាម​រយៈ​សារ​ផ្ទុយ​ពី​នោះ ដែល​ទាក់​ទាញ​ចំណាប់​អារម្មណ៍។ ខ្ញុំ​ខ្លាច​

ថា ដោយ​សារ​ការ​រួម​ដំណេក​មុន​ចំណង​អាពាហ៍ពិពាហ៍​បាន​ក្លាយ​ជា​រឿង​

ដែល​មាន​ប្រជាប្រិយ​ភាព​ហើយ នោះ​គ្រីស្ទ​បរិស័ទ​មាន​ការ​ស្ទាក់​ស្ទើរ​ក្នុង​ការ​

ប្រឆាំង​ពួក​គាត់​ដោយ​និយាយ​អំពី​វា។ តាម​រយៈ​ការ​នៅ​ស្ងៀម យើង​ទំនង​ជា​

អាច​គេច​ចេញ​ពី​ការ​ធ្វើ​ឲ្យ​ពួក​គាត់​អន់​ចិត្ត ប៉ុន្តែ​យើង​ធ្វើ​ឲ្យ​ព្រះ​ជាម្ចាស់​ខ្ញាល់ 

ដោយ​សារ​យើង​បាន​បរាជ័យ​ក្នុង​ការ​បើក​បង្ហាញ​សេចក្ដី​ពិត​របស់​ទ្រង់​ទៅ​

កាន់​រាស្ត្រ​របស់​ព្រះ​អង្គ។

យោង​តាម​ទេវវិទ្យា យើង​ឃើញ​អំពី​ចំណុច​ពិបាក​នៃ​ការ​មិន​រួម​ដំណេក​

សម្រាប់​អស់​អ្នក​ដែល​មាន​សេចក្ដី​ប្រា​ថ្នា​ខាង​ឯ​ផ្លូវ​ភេទ​ថា ជា​ទិដ្ឋភាព​មួយ​

នៃ​ការ​ធ្វើ​ឲ្យ​អាក់​អន់​ចិត្ត ដែល​សាវ័ក ប៉ុល បាន​មាន​ប្រសាសន៍​ថា​គ្រីស្ទ​បរិស័ទ​

គ្រប់​រូប​នឹង​ត្រូវ​ប្រឈម​មុខ​ជា​មួយ រហូត​ទាល់​តែ​ពួក​គាត់​ស្លាប់ (សូម​មើល​នៅ​

ក្នុង​កណ្ឌ​គម្ពីរ រ៉ូម ៨:១៨-២៥)។ ការ​អាក់​អន់​ចិត្ត​ទាំង​នេះ​ធ្វើ​ឲ្យ​ពួក​គាត់​ថ្ងូរ 

ខណៈ​ពេល​ដែល​ពួក​គាត់​ចាំ​ទទួល​ការ​ធ្វើ​ឲ្យ​រូប​កាយ​របស់​គាត់​ប្រសើរ​ឡើង​

វិញ ដែល​នឹង​ពិត​ជា​កើត​ឡើង​មែន ហើយ​ក៏​នឹង​នៅ​ជានិច្ច​ផង​ដែរ (ខ២៣)។ 

យើង​ទាំង​អស់​គ្នា​សុទ្ធ​តែ​មាន​ចំណុច​ក្នុង​ជីវិត​ដែល​ធ្វើ​ឲ្យ​យើង​អន់​ចិត្ត ហើយ​ក៏​

ធ្វើ​ឲ្យ​យើង​ថ្ងូរ ដោយ​មាន​ការ​ប្រាថ្នា​ចង់​បាន​ដ៏​បរិសុទ្ធ ទាក់​ទង​នឹង​ការ​ប្រោស

លោះ​ចុង​ក្រោយ​របស់​យើង។ យើង​អាច​ថ្ងូរ​បាន​ ប៉ុន្តែ​ដាច់​ខាត​យើង​មិន​អាច​

ប្រព្រឹត្ត​អំពើ​បាប​បាន​ឡើយ។ សព្វ​ថ្ងៃ​នេះ មាន​មនុស្ស​ជា​ច្រើន​គិត​ថា អ្វី​ដែល​

ព្រះ​គម្ពីរ​ហៅ​ថា​ជា​អំពើ​បាប ដែល​នេះ​ផ្ដោត​ទៅ​លើ​ការ​រួម​ដំណេក​ក្រៅ​ចំណង​

អាពាហ៍ពិពាហ៍ ជា​ចំណុច​ចាំ​បាច់​ដើម្បី​ឲ្យ​មាន​ជីវិត​ពេញ​លេញ។ ប៉ុន្តែ យើង​

ជឿ​ជាក់​ថា អស់​អ្នក​ដែល​មិន​មាន​ទំនាក់​ទំនង​ផ្នែក​ផ្លូវ​ភេទ​ដែល​មាន​ន័យ​ក៏​

អាច​មាន​ជីវិត​ដែល​ពេញ​លេញ ដូច​ដែល​ព្រះ​យេស៊ូវ​បាន​មាន​បន្ទូល​ថា ព្រះ​

អង្គ​អាច​ប្រទាន​ដល់​យើង​បាន​ដែរ (យ៉ូហាន ១០:១០)។ ទំនាក់​ទំនង​ខាង​

ឯ​ផ្លូវ​ភេទ​គឺ​មិន​មែន​ជា​សិទ្ធិ​មូលដ្ឋាន​សម្រាប់​មនុស្ស​យើង​ទេ។

នេះ​ជា​មូល​ហេតុ​ដែល​យើង​មិន​គាំទ្រ​គ្រីស្ទ​បរិស័ទ​ដែល​មាន​ទំនាក់​ទំនង​

ស្និទ្ធ​ស្នាល​ជា​មួយ​នឹង​អ្នក​ផ្សេង​ក្រៅ​ចំណង​ជីវិត​អាពាហ៍ពិពាហ៍ ហើយ​លើក​

ជា​លេស​ថា «ដៃ​គូ​ជីវិត​របស់​ខ្ញុំ​មិន​បាន​ធ្វើ​ឲ្យ​ខ្ញុំ​ស្កប់​ចិត្ត»។ សូម្បី​តែ​មនុស្ស​បែប​

នោះ​ក៏​អាច​មាន​ជីវិត​ពេញ​លេញ​ក្នុង​ព្រះ​គ្រីស្ទ​បាន​ដែរ។ វា​បាន​ធ្វើ​ឲ្យ​ខ្ញុំ​សោក​

ស្តាយ​ណាស់​នៅ​ពេល​ដែល​ខ្ញុំ​បាន​អាន​កាសែត ដែល​ថ្នាក់​ដឹកនាំ​ពេទ្យ​បាន​

អនុញ្ញាត​ឲ្យ​ក្មេង​វ័យ​ជំទង់​ម្នាក់​ដែល​មាន​ជំងឺ​មហារីក​ដំណាក់​កាល​ចុង​ក្រោយ​

រួម​ដំណេក​ជា​មួយ​នឹង​ស្រី​ពេស្យា​មុន​គាត់​ស្លាប់។ ការ​នេះ​កើត​ឡើង​ចេញ​ពី​រឿង​

ព្រេង​និទាន​មួយ​ដែល​ថា ទំនាក់​ទំនង​ខាង​ឯ​ផ្លូវ​ភេទ​គឺ​ជា​សិទ្ធិ​មនុស្ស ដែល​

គ្រប់​គ្នា​ដាច់​ខាត​ត្រូវ​តែ​ទទួល​បាន។ ការ​ជំរុញ​ឲ្យ​មាន​ការ​ចាក់​ប្រេង​តាំង​ឲ្យ​អ្នក​

ដែល​អនុវត្ត​ការ​រួម​ដំណេក​ជា​មួយ​នឹង​ភេទ​ដូច​គ្នា​ក្នុង​ព័ន្ធ​កិច្ច និង​ការ​ជំរុញ​ឲ្យ​

មាន​អាពាហ៍ពិពាហ៍​ជា​មួយ​នឹង​ភេទ​ដូច​គ្នា ក៏​បាន​កើត​ឡើង​ចេញ​ពី​គំនិត​មិន​

ត្រឹម​ត្រូវ​ដូច​នេះ​ផង​ដែរ។ យើង​ជឿ​ថា អស់​អ្នក​ដែល​មាន​សេចក្ដី​ប្រាថ្នា​ដូច​នោះ​

ក៏​អាច​មាន​ជីវិត​ពេញ​លេញ​បាន​ដែរ ខណៈ​ពេល​ដែល​ពួក​គាត់​រស់​នៅ​ដោយ​

មិន​មាន​ការ​រួម​ដំណេក។ យើង​ធ្វើ​ការ​នោះ​ដោយ​ការ​បន្ទាប​ខ្លួន ដោយ​ដឹង​ថា​

ពួក​គាត់​មាន​សង្គ្រាម​ដ៏​ធំ​នៅ​ខាង​មុខ​ពួក​គាត់ នៅ​ក្នុង​សង្គម​ដែល​ជ្រួត​ជ្រាប​

ទៅ​ដោយ​ការ​រួម​ដំណេក។ ប៉ុន្តែ យើង​ជឿ​ជាក់​ថា ព្រះ​គុណ​របស់​ព្រះ​ជា​ម្ចាស់​

អាច​ជួយ​ពួក​គាត់​រស់​នៅ​ដោយ​មាន​សុភមង្គល និង​ជីវិត​ដែល​បរិសុទ្ធ​បាន។

សេ�ចក្តីី�ស្រ�ឡាាញ់់ តយុុទ្ធធនឹង កាារខ្វះះ�ទំនុំុកចិត្តត១៤

នៅ​ចុង​បញ្ចប់ គ្រប់​ការ​កំផិត​គឺ​ជា​ការ​បង្ហាញ​អំពី​ការ​ខ្វះ​ទំនុក​ចិត្ត។ ភាព​អាត្មា​

និយម​នៃ​ការ​ចម្អែត​អារម្មណ៍​ខ្លួន​ឯង​ដែល​កើត​ចេញ​ពី​ចំណាប់​អារម្មណ៍ និង​ការ​

ស្រឡាញ់​ពី​បុគ្គល​ម្នាក់​ផ្សេង​ទៀត ឬ​កើត​ចេញពី​អត្ថន័យ​នៃ​ជ័យ​ជម្នះ—ដោយ​

បាន​យក​ឈ្នះ​លើ​បុគ្គល​ម្នាក—់ បណ្ដាល​ឲ្យ​បុគ្គល​ម្នាក់​នោះ​ខ្វាក់​ភ្នែក​មិន​

ឃើញ​ចំណុច​អវិជ្ជមាន​ទាំង​អស់ ដែល​កើត​ឡើង​ចេញពី​ការ​កំផិត។ មនុស្ស​

ជា​ច្រើន​ចាញ់​ល្បួង​ក្នុង​ទំនាក់​ទំនង​មិន​ត្រឹម​ត្រូវ​គឺ​មិន​មែន​ដោយ​សារ​ការ​រួម​

ដំណេក​ទាំង​ស្រុង​នោះ​ទេ ប៉ុន្តែ​គឺ​ដោយ​សារ​ការ​បញ្ជាក់​អះអាង​អំពី​ខ្លួន​ឯង​ដែល​

ពួក​គាត់​ទទួល​បាន​ពី​ការ​កំផិត​នោះ។ ពេល​ខ្លះ យើង​ឮ​គេ​លើក​ឡើង​ថា «មាន​

ប្រពន្ធ​ស្អាត​ប៉ុណ្ណឹង​ហើយ ហេតុ​អ្វី​បាន​ជា​គាត់​ចាប់​ផ្ដើម​មាន​ទំនាក់​ទំនង​ជា​

មួយ​អ្នក​ដែល​មាន​សម្រស់​មិន​បាន​ពាក់​កណ្ដាល​ប្រពន្ធ​ផង​ដូច្នេះ?»។ ជានិច្ច​

ជា​កាល បុរស​ម្នាក់​នោះ​មិន​ត្រូវ​បាន​ទាក់​ទាញ​ដោយ​សម្រស់​របស់​ស្ត្រី​ម្នាក់​នោះ​

រហូត​ទេ។ ចំណាប់​អារម្មណ៍​ដែល​នាង​បាន​ផ្ដល់​ចំពោះ​គាត់ ឬ​ក៏​គាត់​បាន​ផ្តល់​

ចំពោះ​នាង បាន​បម្រើ​ជា​ការ​លើក​ស្ទួយ​ភាព​អាត្មា​និយម​របស់​គាត់ ដែល​ដោះ​

ស្រាយ​ភាព​មិន​មាន​សុវត្ថិភាព​របស់​គាត់។ ពេល​ខ្លះ វា​មាន​ក្នុង​អត្ថន័យ​នៃ​ការ​

យក​ឈ្នះ​លើ​គំនិត និង​ខ្លួន​ប្រាណ ឬ​ក៏​ការ​មាន​សមត្ថភាព​គ្រប់​គ្រង​លើ​បុគ្គល​

ណា​ម្នាក់​ផ្សេង​ទៀត ដែល​នាំមក​នូវ​ការ​ស្កប់​ចិត្ត​ដែល​បង្ក​ឲ្យ​មាន​ការ​កំផិត។ 

ទម្រង់​ហួស​ហេតុ​នៃ «ជ័យ​ជម្នះ» បែប​នោះ​គឺ​ជា​ការ​រំលោភ។

លោក​បណ្ឌិត ជេ. ខិសស្លើរ (Dr. Jay Kesler) បាន​មាន​ប្រសាសន៍​ថា «ខ្ញុំ​

បាន​សង្កេត​ឃើញ​ថា មនុស្ស​ងាយ​នឹង​ធ្លាក់​ចូល​សេចក្ដី​ល្បួង​ខាង​ឯ​ផ្លូវ​ភេទ 

នៅ​ពេល​ដែល​ពួក​គាត់​មិន​មាន​សមត្ថភាព​សម្រេច​គោលដៅ​របស់​ខ្លួន នៅ​

ពេល​ដែល​ពួក​គាត់​មាន​ការ​អន់​ចិត្ត ឬ​ក៏​ការ​បាក់​ទឹក​ចិត្ត និង​នៅ​ពេល​ដែល​

ពួក​គាត់​បាត់​បង់​ក្តី​ស្រមៃ​របស់​ខ្លួន»។១៥ ជា​ទូទៅ នេះ​ជា​មូល​ហេតុ​ដែល​ពួក​

គេ​ចាប់​ផ្ដើម​មាន​ការ​កំផិត​នៅ​ពេល​ដែល​ពួក​គេ​កំពុង​មាន​បញ្ហា​ធ្ងន់ធ្ងរ​ក្នុង​មុខ​

របរ និង​មាន​ការ​ងឿង​ឆ្ងល់​លើ​តម្លៃ​មុខ​របរ​ខ្លួន។ អារម្មណ៍​នៃ​ភាព​សំខាន់​របស់​

ពួក​គេ ជា​ពិសេស​ចំពោះ​មនុស្ស​ប្រុស មាន​ការ​ស្និទ្ធ​ស្នាល​គ្នា​យ៉ាង​ខ្លាំង​ទៅ​

នឹង​តម្លៃ​ដែល​ពួក​គេ​មាន​ក្នុង​មុខ​របរ​ជីវិត។ អារម្មណ៍​នៃ​ការ​មាន​តម្លៃ​លើ​ខ្លួន​

ឯង​ដែល​មនុស្ស​ប្រុស​ទទួល​បាន​ពី​មនុស្ស​ស្រី​ដែល​កំពុង​ស្រឡាញ់​គាត់ ឬ​

ក៏​ការ​បាន​ខ្លួន​ស្ត្រី​ម្នាក់​នឹង​បំពេញ​ជា​បណ្ដោះ​អាសន្ន​នូវ​ចន្លោះ​នៃ​ការ​ខ្វះ​ទំនុក​

ចិត្ត ដែល​បុរស​នោះ​មាន​អំពី​ខ្លួន​ឯង។

ទ្រឹស្ដី​នៃ​ការ​ខ្វះ​ទំនុក​ចិត្ត​នេះ​ពន្យល់​អំពី​មូល​ហេតុ​ដែល​អ្នក​ដឹក​នាំ​

នយោបាយ​ជើង​ខ្លាំង​ជា​ច្រើន មាន​ស្រី​ក្មេង​ច្រើន (ដែល​គេ​អាច​ហៅ​ចំណុច​

ខ្លាំង​របស់​គាត់​ថា​តាម​ពិត​ទៅ​ជា​ការ​ស៊ី​សង​គ្នា​ជា​មួយ​នឹង​ការ​ខ្វះ​ទំនុក​ចិត្ត)។ 

គ្រប់​ការ​កោត​សរសើរ​ដែល​អ្នក​ដឹក​នាំ​ទទួល​បាន​មិន​បាន​ដក​ចេញ​នូវ​ភាព​

ស្រេក​ឃ្លាន​របស់​ពួក​គាត់ ទាក់ទង​ទៅ​នឹង​ការ​បញ្ជាក់​អះអាង និង​ចំណុច​

សំខាន់។ ជា​ការ​គួរ​ឲ្យ​សោក​ស្ដាយ​ណាស់ គោល​ការណ៍​ដូច​គ្នា​នោះ​ក៏​សំដៅ​

ទៅ​លើ​អ្នក​ដឹក​នាំ​ដែល​ជា​គ្រីស្ទ​បរិស័ទ​ដ៏​រឹង​មាំ ដែល​បាន​ពាក់​ព័ន្ធ​ក្នុង​រឿង​

អាស្រូវ​ដែរ។ ខ្ញុំ​ពិត​ជា​សោក​ស្ដាយ​ណាស់​ដែល​បាន​អាន​កាសែត​មួយ​នៅ​

ក្នុង​ចំណោម​ព័ត៌មាន​នៅ​ក្នុង​ប្រទេស​ស្រីលង្កា​ជា​ច្រើន​ឆ្នាំ​មុន​នេះ ដែល​ពន្យល់​

អំពី​ការ​ដែល​គ្រូ​គង្វាល និង​អ្នក​ដែល​នយោបាយ​មាន​រឿង​អាស្រូវ ដោយ​សារ​

ពួក​គាត់​ខ្វះ​ទំនុក​ចិត្ត មិន​ថា​គាត់​មាន​អំណាច​លើ​មនុស្ស​ក៏​ដោយ។ ការ​ខ្វះ​

ទំនុក​ចិត្ត​គឺ​ជា​មូល​ហេតុ​ដែល​បាន​នាំ​ឲ្យ​មនុស្ស​មួយ​ចំនួន​មាន​ការ​កំផិត ខណៈ​

ពេល​ដែល​ពួក​គាត់​មាន​វ័យ​ពាក់​កណ្តាល​ជីវិត។ ដូច​ដែល លោក​បណ្ឌិត ខិ

សស្លើរ បាន​លើក​ឡើង «ជា​ទូទៅ វ័យ​ពាក់​កណ្ដាល​ជីវិត​នាំ​មក​នូវ​ការ​ងាយ​ខូច 

ទាក់ទង​នឹង​ការ​ធ្លាក់​ចូល​ក្នុង​ការ​ល្បួង​ខាង​ឯ​ផ្លូវ​ភេទ....មនុស្ស​មួយ​ចំនួន​ចាប់​

ផ្ដើម​មាន​ការ​ភ័យ​ខ្លាច ខណៈ​ពេល​ដែល​ពួក​គាត់​កាន់​តែ​ចាស់​ទៅៗ ហើយ​ពួក​

គាត់​ងឿង​ឆ្ងល់​ថា តើ​មនុស្ស​ស្រី​នៅ​អាច​ឃើញ​ថា​ពួក​គាត់​គួរ​ឲ្យ​ចាប់​អារម្មណ៍​

ដែរ​ឬ​ទេ។ ដូច្នេះ ពួក​គាត់​ក៏​មាន​ការ​ល្បួង​ក្នុង​ការ​សាកល្បង ដើម្បី​ស្វែង​រក»។១៦

អស់​អ្នក​ដែល​រវល់ ដូច​ជា​វេជ្ជបណ្ឌិត និង​អស់​អ្នក​ដែល​ពាក់​ព័ន្ធ​ក្នុង​ព័ន្ធ​

កិច្ច ក៏​ងាយ​ធ្លាក់​ក្នុង​ការ​កំផិត ប្រសិន​បើ​ប្ដី ឬ​ប្រពន្ធ​មិន​សប្បាយ​ចិត្ត​នឹង​ភាព​

មមាញឹក​របស់​ពួក​គាត់។ បន្ទាប់​ពី​ចេញ​ពី​ធ្វើ​ការ ពួក​គាត់​មក​ផ្ទះ​ដោយ​មាន​

អ្នក​ចាំ​រក​រឿង។ ប្ដី ឬ​ប្រពន្ធ​នៅ​តែ​ស្ដី​ឲ្យ​ពួក​គាត់​ដោយ​សារ​មិន​អើពើ​ចំពោះ​

គ្រួសារ។ ប៉ុន្តែ នៅ​កន្លែង​ការងារ អ្នក​ដទៃ​បាន​ប្រព្រឹត្តិ​នឹង​ពួក​គាត់​ដូច​ជា​ព្រះ 

ដោយ​សារ​គេ​កោត​សរសើរ​ចំពោះ​ជំនាញ និង​ភាព​ជោគជ័យ​របស់​ពួក​គាត់។ 

វា​ងាយ​ស្រួល​ណាស់​ក្នុង​ការ​ដែល​មនុស្ស​ជាប់​ក្នុង​អន្ទាក់​នៃ​ការ​មាន​រឿង​អាស្រូវ​

ជា​មួយ​អ្នក​ធ្វើ​ការ​ជា​មួយ​គ្នា​នៅ​ឯ​កន្លែង​ធ្វើ​ការ ដែល​ពួក​គាត់​តែង​តែ​គាំទ្រ​គ្នា 

ខណៈ​ពេល​ដែល​ប្តី ឬ​ក៏​ប្រពន្ធ​របស់​ខ្លួន​តែង​តែ​ទម្លាក់​ពួក​គាត់​ចុះ។

ឥឡូវ​នេះ ការ​នេះ​ក៏​បាន​កើត​ឡើង​ដូច​គ្នា​ដែរ នៅ​តាម​បណ្ដាញ​សង្គម​ដច​ជា 

ហ្វេសបុក ជា​ដើម។ មនុស្ស​ម្នា​ចាប់​ផ្ដើម​ផ្ញើ​សារ​ឲ្យ​គ្នា​នៅ​ក្នុង​ពិភព​ក្លែង​ក្លាយ​

មួយ ហើយ​ប្រាប់​អ្នក​ដទៃ​នូវ​អ្វី​ដែល​គួរ​តែ​និយាយ​ទៅ​កាន់​ប្ដី ឬ​ប្រពន្ធ​របស់​ខ្លួន​

តែ​ប៉ុណ្ណោះ។ ម្នាក់​និយាយ​ទៅ​កាន់​ម្នាក់​ទៀត​ថា «អ្នក​ពិត​ជា​ធ្វើ​ឲ្យ​ខ្ញុំ​បាន​ធូរ​ចិត្ត​

ច្រើន​ណាស់។ ខ្ញុំ​ពត​ជា​ឯកា​ណាស់ ហើយ​ការ​ជជែក​ជា​មួយ​អ្នក​គឺ​ជា​ព្រះ​ពរ​

ខ្លាំង​មែន​ទែន»។ បុគ្គល​ម្នាក់​អាច​មាន​អារម្មណ៍​ទាក់​ទាញ​ដោយ​ការ​និយាយ​

គាំទ្រ​បែប​ដូច​នោះ ហើយ​មាន​សេចក្ដី​ល្បួង​កាន់​តែ​ជ្រៅ​ទៅៗ​នៅ​ក្នុង​ទំនាក់​

ទំនង។ ជា​លទ្ធផល ពួក​គាត់​ក៏​បាន​មាន​ទំនាក់​ទំនង​កំផិត​ជា​មួយ​គ្នា​តែ​ម្តង។

គ្រប់​ស្ថាន​ភាព​ទាំង​នេះ​គឺ​ជា​ឧទាហរណ៍​អំពី​ការ​ស្រឡាញ់​ដែល​មិន​មាន​ការ​

ទទួល​ខុស​ត្រូវ។ ព្រះ​ជា​ម្ចាស់​បាន​បង្កើត​យើង​មក ដើម្បី​ឲ្យ​មាន​ទំនាក់ទំនង​

ដែល​មាន​ការ​ប្ដេជ្ញា​ចិត្ត។ នៅ​ទី​បំផុត ការ​កំផិត​តែង​តែ​បំផ្លាញ​ជីវិត​យើង ក៏​

ដូច​ជា​ជីវិត​អស់​អ្នក​ដែល​យើង​ស្រឡាញ់​ដែរ ដោយ​បន្សល់​ទុក​អស់​អ្នក​ដែល​

រង​គ្រោះ​នូវ​របួស​ធ្ងន់ធ្ងរ។ បុគ្គល​ម្នាក់​មិន​អាច​នាំ​ឲ្យ​ដៃគូ​ជីវិត​មាន​ការ​ឈឺ​ចាប់ 

ដោយ​មិន​ធ្វើ​ឲ្យ​ខ្លួន​ឯង​ឈឺ​ចាប់​ជា​មុន​សិន​បាន​ឡើយ។ ចំណង់​មាន​ជម្រៅ 

និង​ការ​ជាប់​ពាក់​ព័ន្ធ​យ៉ាង​ខ្លាំង​ជា​មួយ​នឹង​យើង ដល់​ថ្នាក់​ថា​យើង​មិន​អាច​ទាត់​

ដៃ​គូ​ជីវិត​ចោល ហើយ​ប្ដូរ​គាត់​ជា​មួយ​នឹង​អ្នក​ផ្សេង​បាន​ឡើយ។ ទំនាក់​ទំនង​

ដែល​មាន​ការ​ប្ដេជ្ញា​ចិត្ត​គឺ​ត្រូវ​មាន​ការ​ថែ​រក្សា​តាម​រយៈ​ការ​ខិត​ខំ​ប្រឹង​ប្រែង។ ការ​

ស្រឡាញ់​ដោយ​មិន​មាន​ទំនួល​ខុស​ត្រូវ​គឺ​ងាយ​ស្រួល​ទេ នៅ​មុន​ដំបូង ពីព្រោះ​

វា​មាន​ការ​សង់​លើ​ពិភព​ដែល​មិន​ពិត​ប្រាកដ​ក្នុង​ការ​កំណត់​របស់​វា។ ប៉ុន្តែ ការ​

ឈឺ​ចាប់​ដែល​កើត​មក​ពី​ការ​កំផិត​គឺ​ឈឺ​ខ្លាំង​ណាស់។ ដូច្នេះ យើង​ត្រូវ​តែ​យក​

ចិត្ត​ទុក​ដាក់​យ៉ាង​ខ្លាំង​ជា​មួយ​ទំនាក់​ទំនង​របស់​យើង​នៅ​ផ្ទះ។ នៅ​ពេល​ដែល​

យើង​បន្ត​គាំទ្រ​គ្នា​ទៅ​វិញ​ទៅ​មក នោះ​ការ​ដែល​យើង​ងាយ​ធ្លាក់​ចូល​ក្នុង​អំពើ​

កំផិត​ត្រូវ​បាន​កាត់​បន្ថយ​បាន​យ៉ាង​ច្រើន។

ទិដ្ឋភាព​មួយ​នៃ​ការ​ខិតខំ​ដែល​មាន​ក្នុង​សេចក្ដី​ស្រឡាញ់​ដែល​មាន​ទំនួល​

ខុស​ត្រូវ គឺ​ការ​នៅ​ឲ្យ​ឆ្ងាយ​ពី​កាលៈទេសៈ ដែល​អាច​នាំ​ឲ្យ​មាន​ទំនាក់​ទំនង​

មិន​ត្រឹម​ត្រូវ។ ដំបូន្មាន​របស់​សាវ័ក ប៉ុល ដែល​គាត់​បាន​ផ្ដល់​​ដល់​លោក ធីម៉ូថេ 

គឺ​ថា «ចូរ​ឲ្យ​រត់​ពី​សេចក្ដី​ស្រើបស្រាល» (២ធីម៉ូថេ ២:២២) ក៏​សម្រាប់​មនុស្ស​

ពេញ​វ័យ​ផង​ដែរ។ ដូច​ដែល​យើង​បាន​លើក​ឡើង​នៅ​ក្នុង​ជំពូក២ វា​ជា​រឿង​

ធម្មតា​ទេ​ក្នុង​ការ​ចូល​ចិត្ត​នៅ​ជា​មួយ​មនុស្ស​ដែល​មាន​ភេទ​ផ្ទុយ​គ្នា។ ជា​ធម្មតា​

យើង​ងាយ​មាន​ចំណាប់​អារម្មណ៍​លើ​អ្នក​ខ្លះ ជាង​អ្នក​ខ្លះ​ទៀត​ដែរ។ នោះ​មិន​

មែន​ជា​អំពើ​បាប​នោះ​ទេ។ ប៉ុន្តែ យើង​ត្រូវ​តែ​មាន​ការ​ប្រុង​ប្រយ័ត្ន​នៅ​ក្នុង​ទំនាក់​

ទំនង​របស់​យើង​ជា​មួយ​មនុស្ស​ទាំង​នោះ។

ឧបមា​ថា លោក​អ្នក​ចាប់​អារម្មណ៍​មិត្ត​រួម​ការងារ ឬ​អ្នក​នៅ​កន្លែង​ធ្វើ​ព័ន្ធ​កិច្ច​

ជា​មួយ​គ្នា។ លោក​អ្នក​មាន​អំណរ​ក្នុង​ការ​បម្រើ​ជា​មួយ​គ្នា។ លោក​អ្នក​ហាក់​បី​

ដូច​ជា​យល់​ពី​គ្នា​ទៅ​វិញ​ទៅ​មក ហើយ​ជា​លទ្ធផល​លោក​អ្នក​ក៏​បាន​ធ្វើ​ការងារ​

បាន​ល្អៗ ឬ​ការងារ​នៅ​ក្នុង​ព័ន្ធ​កិច្ច។ ប៉ុន្តែ ចំណង់​អារម្មណ៍​ដែល​មិន​ល្អ​ក៏​អាច​

កើត​មាន​ឡើង​បាន ជា​ចំណង់​ដែល​លោក​អ្នក​ទំនង​មិន​បាន​ដឹង ដោយ​សារ​

ទំនាក់​ទំនង​បាន​ចាប់​ផ្ដើម​បាន​យ៉ាង​ល្អ និង​បរិសុទ្ធ។ អ្នក​ដទៃ​អាច​ដាស់​តឿន​

លោក​អ្នក​ចំពោះ​អ្វី​ដែល​កំពុង​កើត​ឡើង ដោយ​សារ​ពួក​គាត់​មើល​ឃើញ​នូវ​អ្វី​

ដែល​លោក​អ្នក​មើល​មិន​ឃើញ។ ពួក​គាត់​ឃើញ​អ្វី​ដែល​បាន​កើត​ឡើង នៅ​

ពេល​ដែល​ក្រសែ​ភ្នែក​របស់​លោក​អ្នក​ជួប​គ្នា ឬ​ក៏​អំពី​របៀប​ដែល​លោក​អ្នក​ចូល​

ចិត្ត​នៅ​ជិត​គ្នា​ដោយ​មិន​បាន​ដឹង​ខ្លួន នៅ​ពេល​នៅ​ក្នុង​បន្ទប់​ដែល​មាន​មនុស្ស​

ច្រើន​នាក់។ នៅ​ពេល​មិត្តភក្ដិ​របស់​លោក​អ្នក​ដាស់​តឿន​លោក​អ្នក​អំពី​គ្រោះ​

ថ្នាក់​ដូច​នោះ ជា​ជាង​ខឹង​ពួក​គាត់​អំពី «ការ​ចេះ​ដឹង​រឿង​ក្នុង​ជីវិត​របស់​លោក​

អ្នក» លោក​អ្នក​គួរ​តែ​ដឹង​គុណ​ចំពោះ​ដំបូន្មាន​របស់​ពួក​គេ ហើយ​អនុវត្ត​ដោយ​

មាន​ការ​ប្រុង​ប្រយ័ត្ន​ខ្ពស់​វិញ។ មាន​ពេល​ពីរ​បី​ដង​ដែល​ខ្ញុំ​បាន​ឃើញ ហាក់​បី​

ដូច​ជា​សញ្ញា​នៃ​ការ​មាន​ទំនាក់​ទំនង​ដោយ​មិន​ដឹង​ខ្លួន ប៉ុន្តែ​ខ្ញុំ​មិន​មាន​ទំនុក​

ចិត្ត​ក្នុង​ការ​ដាស់​តឿន​អ្នក​ដែល​ពាក់​ព័ន្ធ។ ខ្ញុំ​មាន​ការ​សោក​ស្ដាយ​យ៉ាង​ខ្លាំង 

ដោយ​សារ​ការ​ភ័យ​ខ្លាច​របស់​ខ្ញុំ​បាន​ក្លាយ​ជា​ការ​ពិត ហើយ​មនុស្ស​ល្អៗ​បាន​

រងគ្រោះ​ដោយ​មាន​ការ​ឈឺ​ចាប់​យ៉ាង​ខ្លាំង។

ដោយ​សារ​លោក​អ្នក​ត្រូវ​រ៉ូវ​គ្នា​ខ្លាំង នោះ​លោក​អ្នក​ទំនង​ជា​ចាប់​ផ្ដើម​មាន​

ទំនាក់​ទំនង​ស្និទ្ធ​ស្នាល​ជា​មួយ​នឹង​បុគ្គល​នោះ ហើយ​និយាយ​គ្នា​ពេល​ជួប​គ្នា។ 

ដាច់​ខាត! យើង​ត្រូវតែ​មាន​ការ​ប្រុង​ប្រយ័ត្ន ទាក់ទង​ទៅ​នឹង​ការ​មាន​ទំនាក់​

ទំនង​បែប​នេះ​ច្រើន​ពេក។ មនុស្ស​មួយ​ចំនួន​ទទូច​ចង់​ជួយ​បុគ្គល​ដែល​មាន​

ភេទ​ផ្ទុយ​គ្នា ទោះ​បើ​ថា​កំពុង​តែ​មាន​ចំណង់​ផ្នែក​អារម្មណ៍ ដែល​មិន​ល្អ កំពុង​

តែ​កើត​ឡើង​ក៏​ដោយ។ ប្រយោគ​ដូច​ជា «មាន​តែ​ខ្ញុំ​ម្នាក់​ទេ ដែល​យល់​ពី​គាត់​

បាន» អាច​ជា​ប្រយោគ​ដែល​មាន​គ្រោះ​ថ្នាក់ នៅ​ពេល​ដែល​និយាយ​ចំពោះ​

អ្នក​ដែល​មាន​ភេទ​ផ្ទុយ​គ្នា។ ដើម្បី​ការពារ​ប្រឆាំង​នឹង​ការ​នេះ ជា​ទូទៅ​ខ្ញុំ​សូម​

ឲ្យ​ប្រពន្ធ​របស់​ខ្ញុំ​ជួយ​ដោះ​ស្រាយ​ខាង​ឯ​ផ្នែក​ទំនាក់​ទំនង​ផ្ទាល់​ខ្លួន​ជា​ច្រើន​​

របស់​ខ្ញុំ​ជា​មួយ​មិត្ត​រួម​ការងារ​ស្រីៗ។ ខ្ញុំ​ក៏​ធ្វើ​ដូច្នេះ​ចេញ​ពី​ការ​ជឿ​ជាក់​ថា ក្នុង​

នាម​ជា​ស្ត្រី ប្រពន្ធ​ខ្ញុំ​អាច​ធ្វើ​កិច្ចការ​នេះ​បាន​ល្អ​ប្រសើរ​ជាង​ខ្ញុំ​ទៅ​ទៀត ទាក់ទង​

នឹង​បញ្ហា​បែប​នេះ។

ការ​ស្រឡាញ់​ដ៏​ពិត​ប្រាកដ​តម្រូវ​ឲ្យ​មាន​ការ​ខិត​ខំ​ប្រឹង​ប្រែង ដូច​ដែល​

យើង​បាន​បង្ហាញ​នៅ​ជំពូក​មុន​នេះ ប៉ុន្តែ​វា​មាន​តម្លៃ​ណាស់។ មាន​ចំណុច​

គាំទ្រ​ដែល​គួរ​ឲ្យ​សរសើរ​ក្នុង​ទំនាក់​ទំនង​ដែល​បង្កើត​ឡើង​តាម​រយៈ​ការ​ខិតខំ​

ប្រឹង​ប្រែង​អនុវត្ត​សេចក្ដី​ស្រឡាញ់​បែប​អាហ្គាពេ​នៅ​ក្នុង​ផ្ទះ និង​ការ​ខិតខំ​ប្រឹង​

ប្រែង​គេច​ចេញ​ពី​អាកប្ប​កិរិយា​ដែល​មិន​ដឹង​ខ្លួន​នៅ​ក្រៅ​ផ្ទះ។ ការ​បញ្ជាក់​

អះអាង​ពី​សមាជិក​គ្រួសារ​គឺ​ជា​ថ្នាំ​ដ៏​ល្អ​មួយ​សម្រាប់​ការ​ខ្វះ​ទំនុក​ចិត្ត។ ទោះ​

ជា​យ៉ាងណា​ក៏​ដោយ ក៏​យើង​គ្រប់​គ្នា​សុទ្ធ​តែ​ខ្វះ​ទំនុក​ចិត្ត​ក្នុង​កម្រិត​ណា​មួយ​

ដែរ មិន​ថា​តិច​ឬ​ច្រើន។ ការ​បញ្ជាក់​អះអាង​ទៅ​កាន់​ប្ដី​ប្រពន្ធ ឪពុក​ម្ដាយ និង​

កូនៗ​អាច​ជា​ផ្នែក​ដ៏​ធំ​មួយ​នៃ​ព្រះ​គុណ​របស់​ព្រះ​ជាម្ចាស់​ក្នុង​ការ​តយុទ្ធ​ជា​មួយ​

និង​ភាព​អសន្តិសុខ​ទាំង​នេះ។ ពួក​គាត់​គឺ​ជា​មនុស្ស​សំខាន់​បំផុត​នៅ​ក្នុង​ជីវិត​

របស់​យើង។ តើ​មាន​កន្លែង​ណា​ដែល​ល្អ​ប្រសើរ​ជាង​គ្រួសារ​របស់​យើង ក្នុង​

ការ​បញ្ជាក់​អះអាង​ដូច​នេះ?

ប៉ុន្តែ ការ​ព្យាបាល​ដែល​ល្អ​ប្រសើរ​ជាង​គេ​បំផុត​សម្រាប់​ការ​ខ្វះ​ទំនុក​ចិត្ត​គឺ 

ការ​រំភើប​ក្នុង​ការ​បាន​ក្លាយ​ជា​កូន​របស់​ព្រះ​ជាម្ចាស់​ដែល​មាន​តម្លៃ ពីព្រោះ​

ព្រះ​ជាម្ចាស់​មាន​គម្រោង​ការ​ដ៏​ល្អ​សម្រាប់​យើង។ នេះ​ជា​មូល​ហេតុ​ដែល​ការ​

ចំណាយ​ពេល​ជា​មួយ​ព្រះ​ជាម្ចាស់ ដោយ​មិន​មាន​ភាព​ប្រញិប​ប្រញាប់ សំខាន់​

ណាស់។ ក្នុង​បទ​គម្ពីរ​ដែល​បាន​ព្រមាន​អំពី​គ្រោះ​ថ្នាក់​ពី​លោកីយ៍ និង​ការ​គិត​

មិន​ស្អាត​ស្អំ លោក យ៉ាកុប បាន​ដាស់​តឿន​ថា «ត្រូវ​ចូល​ទៅ​ជិត​ព្រះ នោះ​ទ្រង់​

នឹង​ចូល​មក​ជិត​អ្នក​រាល់​គ្នា​ដែរ ឱ​ពួក​មាន​បាប​អើយ ចូរ​លាង​ដៃ​ឲ្យ​ស្អាត​ចុះ ឱ​

ពួក​អ្នក​មាន​ចិត្ត២​អើយ ចូរ​សម្អាត​ចិត្ត​ឡើង» (យ៉ាកុប ៤:៨)។ ក្នុង​ពេលវេលា​

របស់​យើង​ជា​មួយ​នឹង​ព្រះ​ជាម្ចាស់ យើង​មិន​គ្រាន់​តែ​បាន​ឆ្អែត​ដោយ​សេចក្ដី​ពិត​

នោះ​ទេ ការ​នោះ​ក៏​ធ្វើ​ឲ្យ​យើង​បាន​ដឹង​ពី​ភាព​អាក្រក់​របស់​អំពើ​បាប​ដែរ ហើយ​

យើង​ក៏​ថែម​ទាំង​បាន​ឆ្អែត​ដោយ​សេចក្ដី​ស្រឡាញ់​មក​ពី​ព្រះ​ជាម្ចាស់​ក្នុង​ការ​

ដែល​ព្រះ​អង្គ​បញ្ជាក់​អះអាង​អំពី​យើង ដែល​ការ​នោះ​ជួយ​យើង​កាត់​បន្ថយ​

ភាព​ទាក់​ទាញ​ពី​សេចក្ដី​កំផិត​ទៀត​ផង។

ការ​ខ្មាស​ខ្លួន​ឯង​គឺ​ជា​របៀប​មួយ​ក្នុង​របៀប​ជា​ច្រើន ដែល​ភាព​អសន្តិសុខ​

បង្ហាញ​អំពី​ខ្លួន​វា​ផ្ទាល់។ ការ​បញ្ជាក់​អះអាង​ពី​ព្រះ​ជាម្ចាស់​នៅ​ពេល​ដែល​យើង​

ចំណាយ​ពេល​ជា​មួយ​ព្រះ​អង្គ​អាច​ដក​នូវ​សេចក្ដី​ខ្មាស​នោះ​ចេញ​បាន។ ស្ដេច 

ដាវីឌ បាន​មាន​បន្ទូល​ថា «អ្នក​ណា​ដែល​ពឹង​ដល់​ទ្រង់ នោះ​ក៏​មាន​សេចក្ដី​

អំណរ​ដ៏​ព្រោងព្រាយ​ហើយ​មុខ​គេ​មិន​ដែល​ត្រូវ​ខ្មាស​ឡើយ» (ទំនុកតម្កើង 

៣៤:៥)។ យើង​សម្លឹង​មើល​ទៅ​ឯ​ព្រះ​ដែល​ជា​ជីវិត​ដ៏​អស់​កល្ប​ជានិច្ច។ នៅ​

ពេល​យើង​ចំណាយ​ពេល​ជា​មួយ​ព្រះ​អង្គ នោះ​យើង​ទទួល​បាន​បទ​ពិសោធន៍​

នៃ​ការ​មាន​អំណរ​ក្នុង​ការ​ដឹង​អំពី​ភាព​អស់​កល្ប​ជានិច្ច និង​ព្រះ​ដែល​មាន​ពេញ​

ដោយ​ព្រះ​ចេស្ដា​គិត​អំពី​យើង ជា​កូន​របស់​ព្រះ​អង្គ (១យ៉ូហាន ៣:១)។ ព្រះ​

គម្ពីរ​មាន​ចែង​ថា ព្រះ​ជាម្ចាស់​សព្វ​ព្រះ​ទ័យ​នឹង​យើង (ទំនុកតម្កើង ១៤៧:១១; 

១៤៩:៤)។ ការ​មាន​សេចក្ដី​រំភើប​ដ៏​ធំ​បំផុត​មួយ​នៅ​ក្នុង​ជីវិត​នេះ​គឺ​ជា​ការ​ដឹង​ថា 

ព្រះ​ជាម្ចាស់​ដែល​មាន​ពេញ​ដោយ​អំណាច​ព្រះ​ចេស្ដា​ទត​មើល​មក​កាន់​យើង​

ដោយ​ញញឹម​ហើយ​ប្រកាស​ថា «ឯង​ជា​កម្មសិទ្ធិ​របស់​យើង» ឬ​ក៏​ថា «ឯង​

ជា​កូន​ដ៏​មាន​តម្លៃ​របស់​យើង»។ ប្រសិន​បើ​ដូច្នេះ​មែន នោះ​ការ​ភ័យ​ខ្លាច​ដ៏​ធំ​

សម្រាប់​គ្រីស្ទ​បរិស័ទ គឺ​ការ​ដក​ស្នាម​ញញឹម​របស់​ព្រះ​ជាម្ចាស់​ចេញ។ នេះ​គឺ​

ជា​ការ​ការពារ​ដ៏​ល្អ​ផុត កុំ​ឲ្យ​ធ្លាក់​ចូល​ក្នុង​អំពើ​បាប​ខាង​ឯ​ផ្លូវ​ភេទ។

សេ�ចក្ដីី�សន្និិ�ដ្ឋាា �ន
មិន​ថា​យើង​រវល់ ឬ​ក៏​មាន​ទុក្ខ​ព្រួយ​ខ្លាំង​ប៉ុណ្ណា​ជា​មួយ​នឹង​រឿង​ពិបាកៗ ឬ​ក៏​

កាតព្វកិច្ច​របស់​យើង​ក៏​ដោយ ក៏​យើង​មិន​គួរ​មិន​អើពើ​ជា​មួយ​នឹង​ភាព​រំភើប​

ដ៏​សែន​រីករាយ​នៃ​ការ​នៅ​ក្នុង​ព្រះ​វត្តមាន​របស់​ព្រះ​ជាម្ចាស់​ដែរ។ ចូល​យើង​

កុំ​អនុញ្ញាត​ឲ្យ​ការ​មាន​សុវត្ថិភាព​នៃ​ការ​ទទួល​បាន​ពី​ព្រះ​ជា​ម្ចាស់​ចាក​ចេញ​

ពី​យើង​ឡើយ។ យើង​ទទួល​បាន​ការ​ជំរុញ​ក្នុង​ជីវិត​តាម​រយៈ​សេចក្ដី​ពិត​នៃ​

កណ្ឌ​គម្ពីរ ចោទិយកថា ៣៣:២៧៖ «ព្រះ​ដ៏​គង់​នៅ​អស់​កល្ប​ជានិច្ច ទ្រង់​ជា​

ទី​លំនៅ​របស់​ឯង ហើយ​ព្រះ​ពាហុ​ដ៏​នៅ​ជាប់​អស់​កល្ប​ជានិច្ច»។ ដោយ​មាន​

សន្តិភាព​ដូច​នេះ មិន​ថា​លោក​អ្នក​បាន​រៀប​ការ​ហើយ នៅ​លីវ ជា​មេ​ម៉ាយ​ឬ​ក៏​

ពោះម៉ាយ ឬ​ក៏​បាន​លែង​លះ​គ្នា​ក៏​ដោយ ក៏​លោក​អ្នក​អាច​នៅ​ជា​បុគ្គល​ដែល​

មាន​សុភមង្គល និង​ភាព​ពេញលេញ​បាន​ដែរ។

តាម​រយៈ​ព្រះ​គម្ពីរ​សញ្ញា​ចាស់ គ្រីស្ទ​បរិស័ទ​ទទួល​បាន​ចំណុច​គន្លឹះ​ជា​ច្រើន 

ដែល​ជា​លក្ខណៈ​នៃ​ជីវិត​រស់​នៅ​សម្រាប់​រាស្ត្រ​របស់​ព្រះ​ជាម្ចាស់។ ចេញ​ពី​

ចំណុច​នោះ យើង​រៀន​បាន​អំពី​ព្រះ​ចិន្តា​របស់​ព្រះ​ជាម្ចាស់ និង​លក្ខណ​សម្បត្តិ​

ដែល​ព្រះ​អង្គ​ដែល​ទ្រង់​សព្វ​ព្រះ​ហឫទ័យ​ឲ្យ​រាស្ត្រ​របស់​ទ្រង់​មាន។

ព្រះ​គម្ពីរ​សញ្ញា​ចាស់​បាន​បង្ហាញ​ថា អំណរ​ជា​ចំណុច​គន្លឹះ​មួយ​ក្នុង​ការ​រស់​

នៅ​ដែល​ចេះ​គោរព​កោត​ខ្លាច​ព្រះ​ជាម្ចាស់។ ភាសា​ហេព្រើរ​មាន​ពាក្យ​ដើម​ចំនួន​

១៣​ពាក្យ ដែល​មាន​គំនិត​ទាក់​ទង​ជា​មួយ​នឹង​អំណរ ហើយ​ពាក្យ​ទាំង​នោះ​

ផ្ដល់​ជា​ពាក្យ​ដាច់​ដោយ​ឡែក​ចំនួន​២៧​ពាក្យ​ទៀត​សម្រាប់​ពាក្យ​អំណរ! នៅ​

ក្នុង​កណ្ឌ​គម្ពីរ សេផានា ៣:១៤, ១៧ ក្នុង​តែ​ពីរ​ខ​មាន​ពាក្យ​សរុប​ចំនួន​ប្រាំបី​

សម្រាប់​ពាក្យ​អំណរ​នេះ។១ ការ​សង្កត់​ធ្ងន់​បែប​នេះ​ក៏​មាន​នៅ​ក្នុង​ព្រះ​គម្ពីរ​សញ្ញា​

ថ្មី​ដែរ។ សាវ័ក ប៉ុល បង្គាប់​គ្រីស្ទ​បរិស័ទ​ទាំង​អស់​ឲ្យ​អរ​សប្បាយ​ក្នុង​ព្រះ​អម្ចាស់​

ជានិច្ច (ភីលីព ៤:៤) ហើយ​ព្រះ​យេស៊ូវ​បាន​មាន​ព្រះ​បន្ទូល​ថា អំណរ​របស់​

យើង​នឹង​បាន​ពោរ​ពេញ នៅ​ពេល​ដែល​ព្រះ​អង្គ​ប្រទាន​អំណរ​របស់​ទ្រង់​មក​កាន់​

យើង (យ៉ូហាន ១៥:១១)។ យើង​អាច​លើក​ឡើង​ដោយ​មាន​សុវត្ថិភាព​ថា 

អំណរ​ជះ​ឥទ្ធិពល​មក​លើ​សុខភាព​ក្នុង​ផ្ទះ ឬ​ក៏​ដូច​នៅ​ក្នុង​កណ្ឌ​គម្ពីរ ១៧:២២  

លើក​ឡើង​ថា «ចិត្ត​ដែល “សប្បាយ” ជា​ថ្នាំ​យ៉ាង​វិសេស»។

ដូច្នេះ វា​មិន​មែន​ជា​រឿង​ដែល​គួរ​ឲ្យ​ភ្ញាក់​ផ្អើល​ទេ ដែល​ព្រះ​គម្ពីរ​សញ្ញា​ចាស់​

បាន​ចាត់​ទុក​ផ្ទះ​ថា​ជា​កន្លែង​ដែល​មាន​អំណរ។ ព្រះ​ជាម្ចាស់​បាន​បង្គាប់​ឲ្យ​

គ្រួសារ​អរ​សប្បាយ នៅ​ពេល​ដែល​ពួក​គេ​ថ្វាយ​បង្គំ​ទ្រង់ និង​ពេល​ដែល​

ពួក​គេ​បរិភោគ​នៅ​ក្នុង​ទី​បរិសុទ្ធ​របស់​ព្រះ​អង្គ (ចោទិយកថា ១២:៧, ១២; 

១៤:២៦)។ ជា​ពិសេស យើង​អាច​ឃើញ​អំណរ​កើត​មាន​នៅ​ក្នុង​គ្រួសារ​ជាក់​

ស្ដែង​បាន នៅ​អំឡុង​ពេល​មាន​ពិធី​បុណ្យ​អ្វី​មួយ (ចោទិយកថា ១៦:១១, 

១៤; ២របាក្សត្រ ៣០:២១)។ ព្រះ​គម្ពីរ​បាន​ប្រាប់​គ្រួសារ​ឲ្យ «មាន​សេចក្ដី​

អំណរ» ពេល​ដែល​ពួក​គាត់​មាន​ពិធី​ជប់លៀង (ចោទិយកថា ១៦:១៥)។ 

កណ្ឌ​គម្ពីរ​សាស្ដា​បាន​ផ្ដល់​ដំបូន្មាន​ដល់​បុរស​ទាំង​ឡាយ​ថា «ចូរ​រស់​នៅ​ដោយ​

អំណរ ជា​មួយ​នឹង​ប្រពន្ធ​ជា​ទី​ស្រឡាញ់​របស់​ឯង» (សាស្ដា ៩:៩)។ កណ្ឌ​

គម្ពីរ​សុភាសិត​បាន​ប្រាប់​ដល់​បុរស​ទាំង​អស់​គ្នា​ថា «ចូរ​ឲ្យ​ឯង​បាន​រីករាយ​

ចំពោះ​ប្រពន្ធ​ដែល​បាន​គ្នា​ពី​កាល​ក្រមុំ​កំលោះ​ចុះ» (សុភាសិត ៥:១៨)។ គេ​

បាន​ពណ៌នា​អំពី​មនុស្ស​ដែល​មាន​កូន​ច្រើន​ថា​ជា​អ្នក «សប្បាយ​ហើយ» ឬ​ក៏ 

«មាន​ព្រះ​ពរ» (ទំនុកតម្កើង ១២៧:៥)។២ ព្រះ​គម្ពីរ​បាន​ជំរុញ​ឲ្យ​គ្រួសារ​មាន​

អំណរ​នៅ​ក្នុង​ការ​ល្អ​ដែល​ព្រះ​ជាម្ចាស់​បាន​ធ្វើ​សម្រាប់​ពួក​គាត់ (ចោទិយកថា 

២៦:១១)។

អំណរគឺ ជាាទ្រ�ព្យយសម្បបត្តិិ�ពិតប្រា�ាកដនៅ�ៅក្នុុ�ងផ្ទះះ�
កាល​ប្រទេស​ស្រី​លង្កា​កំពុង​ឆ្លង​កាត់​ការ​ធ្វើ​បដិវត្តន៍​នៅ​ឆ្នាំ១៩៨៨-៨៩ ការ​រស់​

នៅ​ពិត​ជា​មាន​បញ្ហា ហើយ​ពេញ​ទៅ​ដោយ​គ្រោះ​ថ្នាក់។ ម្ដង​ហើយ​ម្ដង​ទៀត 

គេ​បាន​បិទ​សាលា​រៀន​អស់​ជា​ច្រើន​ខែ។ មនុស្ស​ជា​ច្រើន​ក៏​បាន​ចាក​ចេញ​ពី​

ប្រទេស ដោយ​លើក​ឡើង​ថា ពួក​គាត់​កំពុង​តែ​ចាក​ចេញ ដើម្បី​ប្រយោជន៍​

របស់​កូន​ខ្លួន។ ខ្ញុំ​ទើប​តែ​ត្រឡប់​មក​ឈប់​សម្រាក​រយៈ​ពេល​៦​ខែ ពី​ការ​សិក្សា​

នៅ​សាលា​ព្រះ​គម្ពីរ ហ្គ័រដិន-ខុនវិល (Gordon-Conwell Theological 

Seminary) នៅ​ប្រទេស​អាមេរិក។ កាល​នោះ​ខ្ញុំ​ពិត​ជា​សប្បាយ​មែន ព្រោះ​

ខ្ញុំ​បាន​ធ្វើ​នូវ​អ្វី​ដែល​ខ្ញុំ​ចូល​ចិត្ត​ធ្វើ—ដូច​ជា​ការ​រៀន​សូត្រ ការ​សរសេរ និង​ការ​

បង្រៀន។ នៅ​ក្នុង​ពាក់​កណ្ដាល​ហេតុការណ៍​នៃ​បញ្ហា  នៅ​ឆ្នាំ១៩៨៩ សាលា​

ព្រះគម្ពីរ ហ្គ័រដិន-ខុនវិល បាន​ផ្ញើ​សំបុត្រ​អញ្ជើញ​ខ្ញុំ​នូវ​អ្វី​ដែល​មើល​ទៅ​ហាក់​បី​

ដូច​ជា​ការងារ​ដែល​ខ្ញុំ​ប្រាថ្នា ទាក់​ទង​នឹង​អ្វី​ដែល​ខ្ញុំ​ចូល​ចិត្ត​ធ្វើ។ ប៉ុន្តែ ខ្ញុំ ហើយ​

និង​ប្រពន្ធ​ជឿ​ជាក់​ថា ការ​ត្រាស់​ហៅ​របស់​យើង​គឺ​ធ្វើ​ព័ន្ធ​កិច្ច​អស់​មួយ​ជីវិត​នៅ​

ក្នុង​ប្រទេស​ស្រី​លង្កា ដូច្នេះ​ខ្ញុំ​ក៏​បាន​បដិសេធ​ការ​អញ្ជើញ​នេះ។ ទោះ​ជា​យ៉ាង​

ណា​ក៏​ដោយ​ក៏​យើង​ត្រូវ​ធ្វើ​ឲ្យ​វា​មាន​ប្រយោជន៍​សម្រាប់​កូនៗ​របស់​យើង ពេល​

យើង​នៅ​ប្រទេស​ស្រី​លង្កា។ នៅ​ចុង​បញ្ចប់ គឺ​ពួក​យើង មិន​មែន​ពួក​គាត់​ទេ 

ដែល​បាន​ឆ្លើយ​តប​ចំពោះ​ការ​ត្រាស់​ហៅ​ឲ្យ​នៅ​ប្រទេស​ស្រី​លង្កា។ នៅ​ពេល​

ដែល​ប្រពន្ធ​ខ្ញុំ​ហើយ​និង​ខ្ញុំ​និយាយ​អំពី​ការ​នេះ យើង​បាន​សម្រេច​ចិត្ត​ថា ព្រះ​

ពរ​ដែល​ល្អ​បំផុត​ដែល​យើង​អាច​បន្សល់​ទុក​សម្រាប់​កូនៗ​យើង គឺ​ការ​មាន​

សុភមង្គល​ក្នុង​ផ្ទះ។ មិន​ថា​ពួក​គាត់​ទទួល​បាន​បទ​ពិសោធន៍​នៅ​ខាង​ក្រៅ​

យ៉ាង​ណា​ក៏​ដោយ ក៏​ពួក​គាត់​គួរ​ដឹង​ថា ពួក​គាត់​នឹង​មក​កន្លែង​ដែល​កក់ក្តៅ 

មាន​ការ​ទទួល​ស្គាល់ និង​សុភមង្គល។

មិន​យូរ​ប៉ុន្មាន​ខ្ញុំ​ក៏​ចាប់​ផ្ដើម​ឃើញ​ថា សុភមង្គល​គឺ​ជា​ទ្រព្យ​សម្បត្តិ​ពិត​

ប្រាកដ​នៅ​ក្នុង​ផ្ទះ។ ប្ដី​ម្នាក់​បាន​ប្រាប់​ប្រពន្ធ​របស់​គាត់​ថា «ថ្ងៃ​មួយ យើង​នឹង​

ក្លាយ​ជា​អ្នក​មាន ហើយ​យើង​នឹង​ទិញ​របស់​ជា​ច្រើន»។ ប្រពន្ធ​គាត់​បាន​តប​ថា 

«យើង​បាន​ក្លាយ​ជា​អ្នក​មាន​ហើយ! ប្រហែល​នៅ​ថ្ងៃ​ណា​មួយ​យើង​នឹង​មាន​

លុយ​ច្រើន និង​មាន​លទ្ធភាព​ទិញ​របស់​ជា​ច្រើន»។ ក្នុង​ការ​ពិភាក្សា​អំពី​ទ្រព្យ​

សម្បត្តិ​សាវ័ក ប៉ុល បាន​លើក​ឡើង​ថា «តែ​ការ​គោរព​ប្រតិបត្តិ​ដល់​ព្រះ ដែល​

មាន​ទាំង​ចិត្ត​ស្កប់​ស្កល់​ផង នោះ​ជា​កម្រៃ១​យ៉ាង​ធំ​មែន» (១ធីម៉ូថេ ៦:៦)។ 

គាត់​បាន​បន្ត​រម្លឹក​យើង​ឲ្យ​គិត​អំពី​ភាព​អស់​កល្ប​ជានិច្ច ពេល​ជ្រើស​រើស​អ្វី​

ដែល​យើង​ឲ្យ​តម្លៃ៖ «ដ្បិត​យើង​រាល់​គ្នា​មិន​បាន​យក​អ្វី ចូល​មក​ក្នុង​លោកីយ៍​

នេះ​ទេ ហើយ​ច្បាស់​ជា​យើង​ពុំ​អាច​នឹង​យក​អ្វី​ចេញ​ទៅ​វិញ​បាន​ដែរ» (ខ៧)។ 

បន្ទាប់​មក គាត់​បាន​លើក​ឡើង​ថា បើ​យើង​មាន​អ្វី​ដែល​យើង​ត្រូវ​ការ​សម្រាប់​

ជីវិត​នេះ​ហើយ នោះ​យើង​គួរ​មាន​ការ​ស្កប់​ចិត្ត «តែ​បើ​មាន​អាហារ​ទទួល​ទាន 

នឹង​សំលៀក​បំពាក់ នោះ​ក៏​ល្មម​ឲ្យ​យើង​បាន​ស្កប់​ចិត្ត​ហើយ» (ខ៨)។ ជា​

ចុង​ក្រោយ គាត់​បាន​រៀប​រាប់​អំពី​គ្រោះ​ថ្នាក់​នៃ​ការ​ប្រាថ្នា​ចង់​ក្លាយ​ជា​អ្នក​មាន 

«ឯ​ពួក​អ្នក​ដែល​ចង់​ធ្វើ​ជា​អ្នក​ស្តុកស្តម្ភ នោះ​នឹង​ធ្លាក់​ទៅ​ក្នុង​សេចក្ដី​ល្បួង​នឹង​

អន្ទាក់ ហើយ​ក្នុង​បំណង​ជា​ច្រើន ដែល​ផ្តេសផ្តាស ហើយ​ធ្វើ​ទុក្ខ​ដល់​ខ្លួន ក៏​

ពន្លិច​មនុស្ស​ទៅ​ក្នុង​សេចក្ដី​ហិន​វិនាស នឹង​សេចក្ដី​អន្តរធាន​វិញ» (ខ៩)។ 

គ្រីស្ទ​បរិស័ទ​ពិត​ជា​ងាយ​ធ្លាក់​ចូល​ក្នុង​គ្រោះ​ថ្នាក់​នៃ​ការ​ដេញ​តាម​ទ្រព្យ​សម្បត្តិ 

ដែល​បាន​បំផ្លាញ​ជីវិត​របស់​ពួក​គាត់ ហើយ​លួច​ពី​ពួក​គាត់​នូវ​ទ្រព្យ​សម្បត្តិ​ដ៏​

មាន​តម្លៃ​នៃ​ការ​ស្កប់​ចិត្ត។ ខ្ញុំ​ធ្លាប់​ឃើញ​ការ​នោះ​កើត​ឡើង​ជា​ច្រើន​ដង​ហើយ។

ការ​ស្កប់​ចិត្ត​ជា​លក្ខណសម្បត្តិ​មួយ​ដែល​យើង​ត្រូវ​រៀន​អភិវឌ្ឍ​តាម​រយៈ​ការ​

អនុវត្ត។ សាវ័ក ប៉ុល បាន​លើក​ឡើង​ថា «ខ្ញុំ​បាន​រៀន​ឲ្យ​មាន​សេចក្ដី​សន្ដោស​

ក្នុង​សណ្ឋាន​គ្រប់​យ៉ាង ខ្ញុំ​ធ្លាប់​ទ្រាំ​ឲ្យ​មាន​សេចក្ដី​ចង្អៀត​ចង្អល់ ហើយ​ក៏​ធ្លាប់​

មាន​សេចក្ដី​រីក​រាយ​ដែរ។ [ក្នុង​គ្រប់​សណ្ឋាន​​ភាព] ខ្ញុំ [បាន​រៀន] ធ្លាប់​ទាំង​ឆ្អែត 

ទាំង​ឃ្លាន ទាំង​មាន ទាំង​ខ្វះ ក្នុង​សារពើ​ទាំង​អស់​ហើយ» (ភីលីព ៤:១១ខ-

១២)។ កន្លែង​ដែល​ល្អ​បំផុត​ក្នុង​ការ​រៀន​អំពី​ការ​ស្កប់​ចិត្ត​គឺ​នៅ​ផ្ទះ។ ដាច់​ខាត! 

យើង​ទាំង​អស់​គ្នា​ត្រូវ​តែ​សង្វាត​ឲ្យ​មាន​ការ​ស្កប់​ចិត្ត និង​មាន​ផ្ទះ​ដែល​មាន​សុភ​

មង្គល។ បន្ទាប់​មក ទោះ​បី​យើង​មិន​មាន​លុយ​ច្រើន (ហើយ​អ្នក​បម្រើ​ព្រះ​ពេញ​

ម៉ោង នៅ​ប្រទេស​ជា​ច្រើន​ក៏​ពិត​ជា​មិន​មាន​មែន) នោះ​សមាជិក​គ្រួសារ​យើង​

ក៏​អាច​នៅ​គិត​អំពី​ខ្លួន​ឯង​ថា​ជា​អ្នក​មាន​ទ្រព្យ​សម្បត្តិ​ដែរ។

ទោះ​ជា​យ៉ាង​ណា​ក៏​ដោយ ក៏​ជា​ពិសេស​អំណរ​នៅ​ក្នុង​គ្រួសារ គឺ​ជា​ចំណុច​

គន្លឹះ​ដែល​អ្នក​ខ្លះ​មិន​សូវ​ស្គាល់។ លោក ថិម ស្ទាហ្វ៊ត (Tim Stafford) បាន​

មាន​ប្រសាសន៍​ថា «មនុស្ស​ដែល​មាន​អំណរ​ភាគ​ច្រើន​គឺ​ជា​មនុស្ស​ដែល​បាន​

ធំធាត់​ឡើង​នៅ​ក្នុង​ផ្ទះ​ដែល​ពួក​គាត់​បាន​ឃើញ​គំរូ​នៃ​ការ​មាន​អំណរ​ជា​ប្រចាំ​

ថ្ងៃ។ ការ​មាន​អំណរ​គឺ​ជា​ផ្នែក​មួយ​នៃ​វប្បធម៌​ដែល​គ្រួសារ​ពួក​គាត់​មាន ដែល​

ពួក​គាត់​ជ្រើស​រើស​បន្ត​មាន​ទៅ​មុខ​ទៀត»។៣ ប៉ុន្តែ សព្វ​ថ្ងៃ​នេះ គ្រីស្ទ​បរិស័ទ​

ជា​ច្រើន​នាក់​មិន​បាន​មាន​បទ​ពិសោធន៍​នៃ​ការ​មាន​អំណរ​ថា​ជា​ផ្នែក​មួយ​នៃ​

វប្បធម៌​ក្នុង​គ្រួសារ​របស់​ខ្លួន​ឡើយ។ ដូច្នេះ អំណរ​គឺ​ជា​ចំណុច​គន្លឹះ​មួយ​ដែល​

យើង​ត្រូវ​រៀន​រៀប​ឲ្យ​មាន និង​ព្យាយាម​អនុវត្ត​ដោយ​ដឹង​ខ្លួន។ នៅ​ចុង​បញ្ចប់ 

ព្រះ​គម្ពីរ​បាន​បញ្ជា​ឲ្យ​យើង​មាន​អំណរ។ ដូច្នេះ ក្នុង​ជំពូក​នេះ យើង​នឹង​ពិនិត្យ​

មើល​ចំណុច​អនុវត្តន៍​មួយ​ចំនួន ដើម្បី​បង្កើន​របៀប​មាន​អំណរ​នៅ​ក្នុង​ផ្ទះ​ឲ្យ​កាន់​

តែ​ច្រើន​ឡើង។ ជំពូក១១​នឹង​លើក​ឡើង​អំពី​មូល​ហេតុ​ដែល​កូនៗ​ត្រូវ​មាន​ការ​

អរ​សប្បាយ និង​អំពី​របៀប​ដែល​យើង​គួរ​បង្កើត​ឲ្យ​មាន​វប្បធម៌​នៃ​ការ​មាន​អំណរ 

នៅ​ក្នុង​ផ្ទះ​សម្រាប់​កូន​ៗ របស់​យើង។

រូបូរាាង ជាាខ្មាំ��ងសត្រូ�វនៃ�អំណរ
ដោយ​សារ​គូស្រករ​ជា​ច្រើន​មិន​សង្វាត​ដេញ​តាម​អំណរ​នៅ​ក្នុង​គ្រួសារ​បែប​ជា​

សេចក្ដី​ប៉ង​ប្រាថ្នា នោះ​ពួក​គាត់​ងាយ​នឹង​ធ្លាក់​ចូល​ក្នុង​អន្ទាក់​មួយ​ទៀត ដែល​

អាច​នាំឲ្យ​បំផ្លាញ​អំណរ​នោះ។ នេះ​គឺ​ជា​អន្ទាក់​នៃ​ទាសករ​ចំពោះ​រូប​រាង​ពី​ក្រៅ។ 

ពួក​គាត់​គិត​ថា ប្រសិន​បើ​ពួក​គាត់​មិន​អាច​មាន​អំណរ​បាន​ទេ នោះ​យ៉ាង​ហោច​

ណាស់​ក៏​ពួក​គាត់​ត្រូវ​តែ​ព្យាយាម​បង្ហាញ​ពី​ភាព​ជោគជ័យ ភាព​មាន​បាន ឬ​ក៏​

ឥទ្ធិពល​របស់​ខ្លួន។ ក្នុង​ការ​ស្វែង​រក​គោល​ដៅ​បែប​នេះ ពួក​គាត់​ងាយ​ធ្លាក់​ចូល​

ក្នុង​ការ​ដើរ​តាម​ផ្លូវ​ដ៏​មាន​គ្រោះ​ថ្នាក់​ណាស់។

ផ្លូវ​ដែល​ទូទៅ​បំផុត​គឺ​ជា​ការ​ចំណាយ​លុយ​ដែល​ពួក​គាត់​មិន​មាន។ ពួក​គាត់​

ទិញ​ផ្ទះ​ដែល​ពួក​គាត់​មិន​មាន​លទ្ធភាព​ទិញ​បាន។ ឬ​ក៏​ពួក​គាត់​ទិញ​របស់​របរ​

ដាក់​តាំង​ដែល​ធ្វើ​ឲ្យ​ផ្ទះ​របស់​ពួក​គេ​មើល​ទៅ​កាន់​តែ​ស្អាត​ជាង​មុន ទោះ​បី​ជា​ពួក​

គាត់​មិន​មាន​ថវិកា​គ្រប់​គ្រាន់​ក្នុង​ការ​ទិញ​វា​នៅ​ពេល​នោះ​ក៏​ដោយ។ នៅ​ពេល​

មាន​ពិធី​អាពាហ៍ពិពាហ៍​នៅ​ក្នុង​គ្រួសារ ពួក​គាត់​ចំណាយ​លុយ​ដែល​ពួក​គាត់​

មិន​មាន​គ្រប់​គ្រាន់​ក្នុង​ការ​រៀប​ចំ​ទទួល​ភ្ញៀវ។ ហើយ​ជា​លទ្ធផល ពួក​គាត់​បាន​

ឈាន​ដល់​ទី​បញ្ចប់​ដោយ​ភាព​អស់​សង្ឃឹម ដោយ​នៅ​ជំពាក់ អ្នក​ឲ្យ​ខ្ចី ធនាគារ 

ឬ​ក៏​អ្នក​បញ្ចាំ​ជា​ដើម។ នៅ​ពេល​ដែល​ពួក​គាត់​មិន​អាច​បន្ត​បង់​ប្រាក់​សង​គេ​

បាន នោះ​ព្រលឹង​វិញ្ញាណ​របស់​ពួក​គាត់​បាន​បាត់​បង់​សេរីភាព និង​សន្តិភាព​

ជា​ដើម។ ម៉្យាង​ទៀត ពួក​គាត់​ក៏​ត្រូវ​បាន​បង្ខំ​ចិត្ត​ឲ្យ​កាត់​បន្ថយ​ការ​ថ្វាយ​ដង្វាយ​

សម្រាប់​កិច្ចការ​របស់​ព្រះ​ជាម្ចាស់ ហើយ​ពួក​គាត់​ក៏​បាន​ពិបាក​ក្នុង​ការ​ចំណាយ​

សម្រាប់​របស់​ចាំ​បាច់​ដូច​ជា ម្ហូប​អាហារ សុខភាព និង​លើ​ការ​អប់រំ​ជា​ដើម។

ខ្ញុំ​ពិត​ជា​មាន​ការ​ភ្ញាក់​ផ្អើល​មែន ដែល​ឃើញ​ថា​មនុស្ស​ជា​ច្រើន​ទិញ​របស់​របរ​

ដោយ​ប្រើ​ប្រាក់​កម្ចី ដោយ​មិន​បាន​គណនា​ដោយ​យក​ចិត្ត​ទុក​ដាក់​អំពី​របៀប​

ដែល​ពួក​គាត់​នឹង​សង​វិញ។ ក្នុង​ប្រទេស​ជឿន​លឿន​មួយ​ចំនួន ពួក​គាត់​ធ្វើ​

ការ​នោះ​តាម​រយៈ​ការ​ប្រើ​ប្រាស់​កាត​ឥណទាន​កម្ចី២-៣។ ពួក​គាត់​បាន​ដក​

លុយ​ពី​កាត​មួយ ដើម្បី​បង់​កាត​មួយ​ទៀត នៅ​ពេល​ដែល​ដល់​ពេល​សង។ ខ្ញុំ​

ធ្លាប់​ឃើញ​មនុស្ស​មួយ​ចំនួន ដែល​ពេល​កំពុង​ស្ថិត​ក្រោម​សម្ពាធ​នៃ​ការ​ទិញ​អ្វី​

មួយ ឬ​ក៏​ចំណាយ​លើ​អ្វី​មួយ ពួក​គាត់​ក៏​ខ្ចី​លុយ បន្ទាប់​ពី​បាន​បង្កើត​គម្រោង​

សង​បំណុល ដែល​មិន​អាច​អនុវត្ត​បាន។ ពួក​គាត់​មិន​បាន​គិត​អំពី​ការ​ដែល​

សមាជិក​គ្រួសារ​អាច​ធ្លាក់​ខ្លួន​ឈឺ ឬ​ក៏​រឿង​បន្ទាន់​ផ្សេង​ទៀត​ដែល​ទំនង​ជា​នឹង​

ប្រឈម​មុខ។ ប្រសិន​បើ​ការ​នោះ​កើត​ឡើង នោះ​ពួក​គាត់​នឹង​នៅ​ជាប់​គាំង។ 

ពួក​គាត់​ដាក់​បញ្ចាំ​របស់​មាន​តម្លៃ ដូច​ជា​គ្﻿﻿រឿង​អលង្ការ ហើយ​ជា​ទូទៅ​ក៏​ត្រូវ​

បាត់​បង់​ជា​អចិន្ត្រៃយ៍។ ប៉ុន្តែ សំខាន់​ជាង​នោះ​ទៅ​ទៀត ពួក​គាត់​បន្ត​ស្ថិត​ក្រោម​

ភាព​ជា​ទាសករ​នៃ​ប្រាក់​កម្ចី​នោះ។

នៅ​ក្នុង​ប្រទេស​ស្រី​លង្កា ប្រជាជន​ភាគ​ច្រើន​ចំណាយ​លើស​ពី​សមត្ថភាព​

នៅ​ពេល​ដែល​គ្រួសារ​របស់​ពួក​គេ​មាន​ពិធី​អាពាហ៍ពិពាហ៍។ ជា​ធម្មតា មាន​

ការ​ទទួល​ភ្ញៀវ ឬ​មាន​អាហារ​បរិភោគ​បែប​គ្﻿﻿រឿង​ក្លែម។ ការ​មាន​នំ​ខេក​ឆ្ងាញ់​

សម្រាប់​អាពាហ៍ពិពាហ៍​ត្រូវ​បាន​ចាត់​ទុក​ជា​ផ្នែក​ដ៏​សំខាន់​មួយ​នៅ​ក្នុង​កម្ម​វិធី។ 

ការ​អញ្ជើញ​ភ្ញៀវ​ច្រើន និង​ការ​ទទួល​ភ្ញៀវ​ដោយ​ចំណាយ​ច្រើន​ក៏​ជា​ការ​បញ្ជាក់​ពី​

ឋានៈ​ផង​ដែរ។ ជា​លទ្ធផល គូស្រករ​ជា​ច្រើន​ក៏​រៀប​ការ​ដោយ​ផ្ដើម​ជីវិត​អាពាហ៍

ពិពាហ៍​របស់​ខ្លួន​ដោយ​ជំពាក់​បំណុល​គេ ហើយ​ឪពុក​ម្ដាយ​ក៏​ជំពាក់​ជា​មួយ​នឹង​

ពួក​គាត់​ដែរ។ ខ្ញុំ​មាន​ការ​ភ្ញាក់​ផ្អើល​ខ្លាំង​ណាស់​អំពី​របៀប​ដែល​ពួក​គាត់​បាន​

ចំណាយ​លើស​សមត្ថភាព ទោះ​បើ​យើង​ដែល​ជា​អ្នក​ដឹក​នាំ​បាន​ព្រមាន​ពួក​

គេ​អំពី​គ្រោះ​ថ្នាក់​នៃ​ការ​នេះ​ក៏​ដោយ។ អ្នក​ខ្លះ​ហាក់​បី​ដូច​ជា​នៅ​ជាប់​ក្នុង​ព្រឹត្តិ

ការណ៍​នេះ​តែ​ម្ដង ដល់​ថ្នាក់​ថា​ពួក​គាត់​មិន​ដឹង​ថា​ខ្លួន​ចំណាយ​លើស​នោះ​ទេ។

កាល​ពី​ពីរ​ទៅ​បី​ឆ្នាំ​មុន ខ្ញុំ​បាន​ធ្វើ​ដំណើរ​ជា​មួយ​បុគ្គលិក​របស់​ក្រុម យុវជន​

សម្រាប់​ព្រះ​គ្រីស្ទ ទៅ​កាន់​ភាគ​ខាង​ជើង​នៃ​ប្រទេស​ស្រី​លង្កា ដើម្បី​ចូល​រួម​ពិធី​

អាពាហ៍ពិពាហ៍​របស់​បុគ្គលិក​ម្នាក់។ បន្ទាប់​ពី​ពិធី​អាពាហ៍ពិពាហ៍​បាន​ចប់​រួច​

រាល់ យើង​បាន​បរិភោគ​អាហារ​ឆ្ងាញ់ៗ ហើយ​បន្ទាប់​មក​ក៏​ធ្វើ​ដំណើរ​ផ្លូវ​ឆ្ងាយ 

ត្រឡប់​មក​ផ្ទះ​វិញ។ ខណៈ​ពេល​ដែល​យើង​កំពុង​តែ​ធ្វើ​ដំណើរ មិត្ត​រួម​ការងារ​

របស់​យើង​ម្នាក់​ក៏​បាន​និយាយ​ភ្លាមៗ​ថា «អេ៎! ពួក​គាត់​មិន​បាន​ដាក់​នំ​ខេក​ឲ្យ​

យើង​បរិភោគ​នោះ​ទេ»។ ដូច​ដែល​បាន​លើក​ឡើង​នៅ​ខាង​លើ គេ​បាន​ចាត់​ទុក​

នំ​ខេក​សម្រាប់​ពិធី​អាពាហ៍ពិពាហ៍​ថា​ជា​ផ្នែក​ដ៏​សំខាន់​មួយ​ក្នុង​ពិធី​អាពាហ៍

ពិពាហ៍​នៅ​ប្រទេស​ស្រី​លង្កា។ ដោយ​ចំអន់​លេង មាន​ម្នាក់​នៅ​ក្នុង​ឡាន​ក៏​

បាន​ទូរស័ព្ទ​ទៅ​កូន​កំលោះ ហើយ​សួរ​គាត់​ថា «តើ​នំ​ខេក​ទៅ​ណា​បាត់​ហើយ?» 

គាត់​បាន​ឆ្លើយ​ថា «នៅ​ពេល​ដែល​យើង​គិត​គូរ​ពី​ការ​ចំណាយ​សម្រាប់​អាពាហ៍

ពិពាហ៍ យើង​ឃើញ​ថា​យើង​មិន​មាន​លទ្ធភាព​ក្នុង​ការ​ចំណាយ​លើ​ទាំង​ម្ហូប​

អាហារ​ផង និង​ទាំង​លើ​នំ​ខេក​ដ៏​ឆ្ងាញ់​ផង​បាន​ទេ។ ដូច្នេះ​ហើយ​បាន​ជា​យើង​

សម្រេច​ចិត្ត​មិន​ចំណាយ​ទៅ​លើ​នំ​ខេក។» ខ្ញុំ​បាន​ប្រាប់​មិត្ត​រួម​ការ​ងារ​របស់​ខ្ញុំ​

ថា «គាត់​គឺ​ជា​វីរបុរស​របស់​ខ្ញុំ!»។ គាត់​សុខ​ចិត្ត​មិន​មាន​នូវ​អ្វី​មួយ​ដែល​គេ​ចាត​

ទុក​ថា​សំខាន់ ដើម្បី​ឲ្យ​គាត់​អាច​មាន​អាហារ​ឆ្ងាញ់ៗ​សម្រាប់​ភ្ញៀវ​ដែល​ចូល​រួម 

ដោយ​មិន​ជាប់​បំណុល​គេ។

ខណៈ​ពេល​ដែល​កំពុង​និយាយ​លើ​ប្រធាន​បទ​អាពាហ៍ពិពាហ៍ ខ្ញុំ​ត្រូវ​តែ​

និយាយ​ថា ជា​ទូទៅ​នៅ​ក្នុង​ប្រទេស​ស្រី​លង្កា ឪពុក​ម្ដាយ​ដែល​ជា​គ្រីស្ទ​បរិស័ទ​

រៀប​ចំ​អាពាហ៍ពិពាហ៍​សម្រាប់​កូនៗ​របស់​ខ្លួន​ជា​មួយ​នឹង​អ្នក​ដែល​រស់​នៅ​ក្រៅ​

ប្រទេស​ក្នុង​តំបន់​លោក​ខាង​លិច។ ពួក​គេ​មាន​គំនិត​ថា​បើ​រៀប​ការ​បែប​ដូច​នោះ​

មែន នោះ​កូនៗ​របស់​ពួក​គេ​អាច​រើ​ទៅ​រស់​នៅ​តំបន់​លោក​ខាង​លិច។ ពួក​គាត់​

មាន​គំនិត​ថា ជីវិត​អាពាហ៍ពិពាហ៍​បែប​នោះ​នឹង​នាំ​ឲ្យ​កូនៗ​របស់​ពួក​គាត់​រើ​

ទៅ​នៅ​ប្រទេស​ខាង​លិច និង​ធានា​បាន​នូវ​សន្តិសុខ​ផ្នែក​ហិរញ្ញ​វត្ថុ​នៅ​ពេល​

អនាគត​សម្រាប់​គ្រួសារ​ទាំង​មូល​ផង​ដែរ។ ពួក​គាត់​ពឹង​ផ្អែក​ជម្រើស​របស់​ខ្លួន​

ទៅ​លើ​ការ​ណែនាំ​របស់​គ្រីស្ទ​បរិស័ទ​ដទៃ។ ប៉ុន្តែ ជា​ពិសេស​សម្រាប់​វប្បធម៌​នៅ​

លោក​ខាង​លិច បុគ្គល​និយម​គឺ​ជា​អ្វី​មួយ​ដែល​នាំ​ឲ្យ​មនុស្ស​អាច​មាន​របៀប​រស់​

នៅ​ដោយ​មិន​មាន​នរណា​ម្នាក់​អាច​ដឹង​បាន​ទេ ដោយ​សារ​លាក់។ ការ​អនុវត្ត​

បែប​នេះ​បាន​នាំ​ឲ្យ​មាន​ជីវិត​អាពាហ៍ពិពាហ៍​ខូច​ខាត​ច្រើន​ណាស់ ដែល​បង្កើត​

ឲ្យ​មាន​ការ​សោក​ស្ដាយ​យ៉ាង​ខ្លាំង​ដល់​ឪពុក​ម្ដាយ!

ដូច​ដែល​បាន​កត់​ទុក​នៅ​ខាង​លើ មិន​ថា​ពួក​គេ​រស់​នៅ​ប្រទេស​លោក​ខាង​

លិច ឬ​ក៏​ប្រទេស​លោក​ខាង​កើត​ក្ដី ឪពុក​ម្ដាយ​ត្រូវ​តែ​មាន​ការ​ប្រុង​ប្រយ័ត្ន​អំពី​

ការ​យក​រូប​រាង​ខាង​ក្រៅ​ថា​ជា​ការ​វិនិច្ឆ័យ​លើ​ការ​លើក​ទឹក​ចិត្ត​ឲ្យ​រៀប​ការ ឬ​មិន​

ឲ្យ​រៀប​ការ។ ខ្ញុំ​ធ្លាប់​បាន​ឃើញ​ឪពុក​ម្ដាយ​បដិសេធ​គម្រោង​អាពាហ៍ពិពាហ៍ 

ដែល​គ្រីស្ទ​បរិស័ទ​ម្នាក់​ចង់​រៀប​ការ​ជា​មួយ​គ្រីស្ទ​បរិស័ទ​ម្នាក់​ទៀត​ដែល​ល្អ ពី​

ព្រោះ​ពួក​គេ​គិត​ថា គូស្រករ​នោះ​មាន​ឋានៈ​ទាប​ក្នុង​សង្គម ឬ​ក៏​មិន​ស្អាត ឬ​

សង្ហា​ល្មម​សម្រាប់​កូន​ខ្លួន។ ពួក​គាត់​មើល​ទៅ​លើ​ពណ៌​សម្បុរ​នៅ​លើ​ស្បែក ឬ​

ក៏​ផ្នែក​ហិរញ្ញវត្ថុ​របស់​គាត់​ថា​ជា​ការ​មិន​មាន​លក្ខណ​សម្បត្តិ​គ្រប់​គ្រាន់។ បុរស 

និង​ស្ត្រី​ទាំង​ពីរ​នាក់​ស្រឡាញ់​ព្រះ​គ្រីស្ទ ហើយ​ក៏​រំពឹង​ទុក​ថា​ពួក​គាត់​នឹង​មាន​

ភាព​ភ្លឺស្វាង​ចេញ​ពី​ការ​រស់​នៅ​ដ៏​មាន​សុភមង្គល​ជា​មួយ​គ្នា។ ប៉ុន្តែ ដោយ​សារ​

មូល​ហេតុ​ដែល​បាន​ចាត់​ទុក​ក្នុង​ឋានៈ​ដែល​គិត​ពី «រូប​រាង​ខាង​ក្រៅ» នោះ​ឪ​ពុក​

ម្ដាយ​ក៏​ជំទាស់​មិន​ឲ្យ​រៀប​អាពាហ៍ពិពាហ៍​នោះ។ ឪ​ពុក​ម្ដាយ​ទាំង​នោះ​អាច​ជា​

អ្នក​ដឹក​នាំ​គ្រីស្ទ​បរិស័ទ ឬ​ក៏​ជា​គ្រូ​គង្វាល​ទៀត​ផង ប៉ុន្តែ​អាកប្បកិរិយា​របស់​ពួក​

គាត់​គឺ​ពោរពេញ​ដោយ​អំពើ​បាប និង​ស្រប​តាម​លោកីយ៍​ទៅ​វិញ!

ជា​ទូទៅ ការ​ជាប់​ក្នុង​ភាព​ជា​ទាសករ​នឹង​រូប​រាង​ខាង​ក្រៅ​គឺ​ជា​បញ្ហា​សម្រាប់​

អស់​អ្នក​ដែល​ធ្លាប់​ជា​អ្នក​ក្រ ប៉ុន្តែ​ឥឡូវ​រួច​ពី​ភាព​ក្រីក្រ។ មាន​គ្រីស្ទ​បរិស័ទ​ជា​

ច្រើន​ដែល​ខ្ញុំ​បាន​ធ្វើ​ការ​ជា​មួយ ពួក​គាត់​បាន​ធំធាត់​ឡើង​នៅ​ក្នុង​ផ្ទះ​ដែល​រង​

គ្រោះ​ក្នុង​ការ​ខ្វះ​ខាត​ដោយ​សារ​ភាព​ក្រីក្រ និង​ការ​ញៀន​ស្រា។ បន្ទាប់​មក 

ពួក​គាត់​ក៏​បាន​ស្គាល់​ព្រះ​គ្រីស្ទ។ ពួក​គាត់​ក៏​បាន​ចាប់​ផ្ដើម​ដំណើរ​​រក​ឃើញ​

អត្តសញ្ញាណ​ថ្មី​នៅ​ក្នុង​ព្រះ​គ្រីស្ទ។ ពួក​គាត់​បាន​ដឹង​ថា ពួក​គាត់​មិន​ចាំ​បាច់​

មាន​អារម្មណ៍​ថា​ខ្លួន​តូច​ទាប​ជាង ចំពោះ​អស់​អ្នក​ដែល​ពួក​គាត់​ធ្លាប់​ចាត់​ទុក​

ថា​មាន​ឋានៈ​ខ្ពស់​ជាង​នោះ​ទៀត​ឡើយ។ ប៉ុន្តែ ពួក​គាត់​នៅ​តែ​មាន​ស្នាម​របួស​

ដែល​ធ្វើ​ឲ្យ​ពួក​គាត់​ឈឺ​ចាប់ អំឡុង​ពេល​ដែល​ពួក​គាត់​រស់​នៅ​ក្នុង​ស្ថាន​ភាព​

ក្រីក្រ​នោះ។ ការ​ចង​ចាំ​អំពី​ការ​ដែល​គេ​បាន​សើច​ចំអក​ដាក់ ដោយ​សារ​ពួក​

គាត់​ពាក់​ស្បែក​ជើង​ចាស់ៗ និង​ខោអាវ​រហែក​ដែល​បាន​ប៉ះ​នៅ​ពេល​ទៅ​សាលា 

នៅ​តែ​រម្លឹក​ក្នុង​គំនិត​របស់​ពួក​គាត់​យ៉ាង​ស្រស់ៗ។ ពួក​គាត់​មិន​ចង់​ឲ្យ​កូនៗ​

របស់​ខ្លួន​មាន​បទ​ពិសោធន៍​ដូច​នោះ​ទេ។ ឥឡូវ ពួក​គាត់​មាន​មិត្តភក្ដិ​នៅ​ក្នុង​

ក្រុម​ជំនុំ​ដែល​មាន​ទ្រព្យ​សម្បត្តិ​ប្រហាក់​ប្រហែល​គ្នា។ ពួក​គាត់​មាន​អារម្មណ៍​

ថា ខ្លួន​មាន​សិទ្ធិ​ក្នុង​ការ​មាន​អំណរ​ជា​មួយ​អ្វី​ដែល​មិត្តភក្ដិ​របស់​ខ្លួន​ទាំង​នោះ​

មាន​ដែរ។ ការ​ផ្សាយ​លើ​កញ្ចក់​ទូរទស្សន៍​បាន​ល្បួង​ពួក​គាត់​ឲ្យ​មាន​ជម្រើស​

បង់​ថ្លៃ​រយៈ​ពេល​យូរ ក្នុង​ការ​ទិញ​អ្វី​មួយ​ដែល​ពី​មន​ពួក​គាត់​ធ្លាប់​គិត​ថា ជា​

ភាព​អរ​សប្បាយ​ដែល​មិន​អាច​ទទួល​យក​បាន។ គេ​ធ្លាប់​ហៅ​ចំណុច​នេះ​ថា 

«ការ​ធ្វើ​បដិវត្តន៍​នៃ​សន្ទុះ​រំពឹង»។ អស់​អ្នក​ដែល​ធ្លាប់​ឆ្លង​កាត់​វា​ក៏​អាច​ធ្លាក់​ក្នុង​

ការ​ជាប់​បំណុល​យ៉ាង​ខ្លាំង​ដែរ។

យើង​ត្រូវ​តែ​ចង​ចាំ​ថា ភាព​ស្មើ​គ្នា​គឺ​មិន​ដូច​គ្នា​នឹង​ការ​មាន​របៀប​រស់​នៅ​

ស្មើ​គ្នា​ទៅ​នឹង​គ្រួសារ​គ្រីស្ទ​បរិស័ទ​ផ្សេង​ទៀត​នោះ​ទេ។ យើង​ត្រូវ​តែ​រស់​នៅ​

ស្រប​តាម​មធ្យោបាយ​របស់​យើង ហើយ​រីករាយ​ជា​មួយ​អ្វី​ដែល​ខ្លួន​មាន។ 

ឧទាហរណ៍៖ នៅ​ក្នុង​ប្រទេស​ស្រីលង្កា មាន​សាលា​ប្រភេទ​ផ្សេងៗ​គ្នា។ ការ​

បង់​ថ្លៃ​សាលា​ថ្លៃ​បំផុត​គឺ​ត្រូវ​បាន​គិត​ដោយ​សាលា​ដែល​គេ​ហៅ​ថា​ជា​សាលា​

អន្តរ​ជាតិ។ មាន​គ្រីស្ទ​បរិស័ទ​ជា​ច្រើន​បាន​យក​កូនៗ​របស់​ខ្លួន​ឲ្យ​ចូល​រៀន​នៅ​

សាលា​ទាំង​នោះ។ វា​មន​មែន​ជា​ការ​អ្វី​ខុស​ឆ្គង​លើ​ចំណុច​ទាំង​នោះ​ទេ។ ប៉ុន្តែ 

មាន​គ្រីស្ទ​បរិស័ទ​មួយ​ចំនួន​ដែល​មិន​មាន​លទ្ធភាព​ក្នុង​ការ​បង់​ក៏​បាន​យក​

កូនៗ​ខ្លួន​ទៅ​ដាក់​នៅ​សាលា​ទាំង​នោះ​ដែរ។ ពួក​គាត់​មាន​ការ​ពិបាក​ក្នុង​ការ​

បង់​ថ្លៃ ហើយ​ពេល​ខ្លះ​ក៏​ជួប​បញ្ហា​ដោយ​សារ​ពួក​គាត់​មិន​អាច​បង់​ថ្លៃ​បាន។ 

អ្នក​ខ្លះ​ក៏​ត្រូវ​បង្ខំ​ចិត្ត​ក្នុង​ការ​ដក​កូន​ខ្លួន​ចេញ​ពី​សាលា​វិញ ដោយ​សារ​មិន​អាច​

បង់​ថ្លៃ​សាលា​បាន។

នៅ​ពេល​ដែល​ព្រះ​យេស៊ូវ​សព្វ​ព្រះ​ហឫទ័យ​ចង់​បង្រៀន​យើង​អំពី​តម្រូវ​

ការ ក្នុង​ការ​រៀប​ចំ​គម្រោង​ផែន​ការ​មុន​ពេល​ដែល​យើង​ចាប់​ផ្ដើម​ធ្វើ​វា មាន​

ឧទាហរណ៍​មួយ​ដែល​ព្រះ​អង្គ​បាន​លើក​ឡើង ហើយ​នោះ​គឺ​ជា​គម្រោង​ផែន​

ការ​ក្នុង​ការ​សាង​សង់៖ «ដ្បិត​ក្នុង​ពួក​អ្នក​រាល់​គ្នា បើ​មាន​អ្នក​ណា​ចង់​សង់​ផ្ទះ​

ពី​ថ្ម តើ​មិន​អង្គុយ​លៃលក​មើល​ជា​មុន​ទេ​ឬ​អី ដើម្បី​ឲ្យ​ដឹង​ជា​មាន​ល្មម​នឹង​ធ្វើ​

បង្ហើយ​បាន​ឬ​មិន​បាន ក្រែង​កាល​ណា​ដាក់​ជើង​ជញ្ជាំង រួច​បង្ហើយ​មិន​បាន 

នោះ​អស់​អ្នក​ណា​ដែល​ឃើញ​ក៏​នឹង​សើច​ចំអក​ឲ្យ ដោយ​ពាក្យ​ថា អ្នក​នេះ​បាន​

ចាប់​ផ្តើម​សង់​ផ្ទះ តែ​បង្ហើយ​មិន​បាន» (លូកា ១៤:២៨-៣០)។ យើង​មិន​ត្រូវ​

អនុញ្ញាត​ឲ្យ​បំណង​ប្រាថ្នា​របស់​យើង​ទទួល​បាន ឬ​ក៏​សាង​សង់​អ្វី​មួយ​ដែល​

មើល​ទៅ​ស្រស់​ស្អាត​ដែល​ធ្វើ​ឲ្យ​យើង​សម្រេច​ចិត្ត​បែប​ល្ងង់​ខ្លៅ​ក្នុង​ការ​ចំណាយ​

លើស​កំណត់​នោះ​ទេ។

មាន​កូនៗ​មួយ​ចំនួន​របស់​ព្រះ​បាន​ចាក​ចេញ​ពី​ផ្លូវ​នៃ​ការ​ត្រាស់​ហៅ​របស់​ខ្លួន​

ចេញ​ពី​ព្រះ​ជាម្ចាស់ ដើម្បី​ឲ្យ​ទទួល​បាន​ភាព​ជោគជ័យ​ខាង​ឯ​ផ្នែក​ហិរញ្ញវត្ថុ។ 

ទាក់​ទង​នឹង​ផ្នែក​ហិរញ្ញវត្ថុ អស់​អ្នក​ដែល​បាន​ទទួល​ការ​ត្រាស់​ហៅ​ក្នុង​ការ​ធ្វើ​

ព័ន្ធ​កិច្ច​ទំនង​ជា​អាច​បោះបង់​ព័ន្ធ​កិច្ច ឬ​ចាក​ចេញ​ពី​ព័ន្ធ​កិច្ច​ណា​មួយ​ដែល​

ពួក​គាត់​បម្រើ ដើម្បី​ទៅ​ធ្វើ​នៅ​កន្លែង​មួយ​ទៀត​ដែល​ទទួល​បាន​ប្រាក់​កម្រៃ​

ប្រសើរ​ជាង​មុន​កាល​នៅ​ក្នុង​ព័ន្ធ​កិច្ច។ ហើយ​មនុស្ស​មួយ​ចំនួន​ក៏​ចាក​ចេញ​ពី​

ប្ដី ឬ​ប្រពន្ធ និង​កូនៗ​របស់​ខ្លួន ហើយ​ទៅ​ធ្វើ​ការ​នៅ​ក្រៅ​ប្រទេស ដើម្បី​រក​លុយ 

ហើយ​អាច​ជួប​គ្នា​បាន​ត្រឹម​តែ​ម្ដង​ក្នុង​រយៈ​ពេល​ពីរ​ឆ្នាំ​ក៏​មាន។

អ្នក​ដឹក​នាំ​ម្នាក់​របស់​យើង​ក្នុង​និកាយ​ធំ​មួយ ក្នុង​ប្រទេស​ស្រីលង្កា បាន​

ប្រាប់​ខ្ញុំ​អំពី​ស្ថាន​ភាព​ទូទៅ​ដូច​នោះ​ក្នុង​ជីវិត​គ្រូ​គង្វាល​ជា​ច្រើន។ គ្រួសារ​របស់​

គ្រូ​គង្វាល​ម្នាក់​មិន​ទទួល​បាន​បទ​ពិសោធន៍​ក្នុង​ការ​មាន​អំណរ។ គ្រួសារ​ត្រូវ​

មាន​ការ​លះ​បង់ ដោយ​សារ​ព័ន្ធ​កិច្ច​របស់​គ្រូ​គង្វាល​នោះ។ ជា​រឿយៗ គាត់​

តែង​តែ​ប្រាប់​គ្រួសារ​គាត់​ថា ការ​លះបង់​គឺ​ដោយ​សារ​ការ​ត្រាស់​ហៅ​របស់​ព្រះ​

ជាម្ចាស់។ គាត់​បាន​រៀប​ការ​ជា​មួយ​នឹង​នារី​ដែល​មាន​ការ​ប្ដេជ្ញា​ចិត្ត​ខ្លាំង​ជាង​

គេ​ម្នាក់​នៅ​ក្នុង​ក្រុម​យុវជន ហើយ​ដោយ​ការ​ប្ដេជ្ញា​ចិត្ត​របស់​គាត់​ចំពោះ​ព្រះ​

គ្រីស្ទ នោះ​ជា​លទ្ធផល គាត់​ក៏​បាន​ទ្រាំទ្រ​ជា​មួយ​នឹង​ការ​ខ្វះ​ខាត​ដែល​បាន​

កើត​ឡើង​ដោយ​សារ​ការ​មិន​ខ្វល់​ខ្វាយ​ពី​ប្ដី​របស់​គាត់ ដែល​ជា​គ្រូ​គង្វាល។ 

ប៉ុន្តែ បន្ទាប់​ពី​១៥ឆ្នាំ​នៃ​ការ​ទ្រាំទ្រ​ដូច​នេះ គាត់​សម្រេច​ចិត្ត​ថា គាត់​ទ្រាំ​លែង​

បាន​ហើយ។ គាត់​ដឹង​ថា ការ​លំបាក​ដែល​ពួក​គាត់​បាន​ទ្រាំទ្រ​គឺ​ដោយ​សារ​

គ្រូ​គង្វាល​មិន​ដាក់​វិន័យ​លើ​ខ្លួន​ឯង ឬ​ក៏​ជា​ការ​ខ្វះ​ការ​យក​ចិត្ត​ទុក​ដាក់​ជា​ជាង​

ការ​ស្ដាប់​បង្គាប់​របស់​គាត់​ចំពោះ​ព្រះ​ជាម្ចាស់។ គាត់​ក៏​ចាប់​ផ្ដើម​បះបោរ​ប្រឆាំង​

នឹង​ការ​ត្រាស់​ហៅ​របស់​ប្ដី។ គាត់​ធ្វើ​ការ​ទាម​ទារ​ដែល​ប្ដី​មិន​អាច​បំពេញ​បាន។ 

ដោយ​មិន​មាន​អំណរ យ៉ាង​ហោច​ណាស់​គាត់​ចង់​បាន​សម្ភារៈ​មួយ​ចំនួន​ក្នុង​

ការ​បំពេញ​ចិត្ត​ដែរ។ ប្តី​មិន​អាច​បំពេញ​តម្រូវ​ការ​របស់​ប្រពន្ធ​បាន ខណៈ​ពេល​

ដែល​គាត់​កំពុង​ធ្វើ​ព័ន្ធ​កិច្ច​នោះ​បាន​ទេ។ ដូច្នេះ គាត់​ក៏​បាន​ប្ដូរ​ការ​ងារ—ដោយ​

ការ​ចាក​ចេញ​ពី​ការ​ត្រាស់​ហៅ​របស់​គាត់​ទៅ​រក​ការ​ងារ​ដែល​ផ្ដល់​រង្វាន់​ផ្នែក​

ហិរញ្ញវត្ថុ​វិញ។

គ្រូ​គង្វាល​អាច​គេច​ចេញពី​ស្ថានភាព​បែប​នេះ​បាន ប្រសិន​បើ​គាត់​មាន​ការ​

ប្រាជ្ញា​ចិត្ត​ក្នុង​ការ​នាំ​ឲ្យ​មាន​អំណរ​ក្នុង​គ្រួសារ​របស់​គាត់។ មាន​ការ​ជា​ច្រើន​

ដែល​អាច​បង្កើត​អំណរ​បាន ដោយ​មិន​ចាំ​បាច់​ចំណាយ​លុយ​កាក់​នោះ​ទេ។ 

ដោយ​ធ្វើ​ការ​ទាំង​អស់​នេះ យើង​អាច​បង្រៀន​ដល់​កូនៗ​យើង​ថា បទ​ពិសោធន៍​

ដ៏​មាន​តម្លៃ​បំផុត​នៅ​ក្នុង​ជីវិត​នេះ​គឺ​មិន​ចាំ​បាច់​ត្រូវ​ផ្សា​ភ្ជាប់​ជា​មួយ​នឹង​ធនធាន​

ផ្នែក​ហិរញ្ញវត្ថុ​នោះ​ទេ។

ឪពុក​របស់​លោក ធិម ស្ទាហ្វូនដ៍ ដែល​ជា​គ្រូ​គង្វាល ជា​មិត្តភក្ដិ​របស់​ខ្ញុំ 

ហើយ​ក៏​ជា​អ្នក​និពន្ធ​ម្នាក់ គាត់​បាន​ធំ​ធាត់​ឡើង​ក្នុង​ផ្ទះ ដែល​គេ​រាប់​ថា​ក្នុង​

កម្រិត​ក្រ​ល្មម។ គាត់​បាន​លើក​ឡើង​ថា «កាល​ខ្ញុំ​នៅ​តូច...ខ្ញុំ​មាន​អារម្មណ៍​ថា 

យើង​មិន​មាន​ឋានៈ​គ្រប់​គ្រាន់​នោះ​ទេ។ ប៉ុន្តែ បើ​កត់​សម្គាល់​ឲ្យ​បាន​គ្រប់​គ្រាន់​

ទៅ ខ្ញុំ​មិន​ដែល​មាន​អារម្មណ៍​ថា​យើង​ពិត​ជា​ក្រ​ឡើយ»។ គាត់​បាន​និយាយ​ថា 

«គន្លឹះ​នោះ...គឺ​ជា​គោល​ជំហរ​របស់​ឪពុក​ម្ដាយ​ខ្ញុំ។ ជា​ជាង​និយាយ​អំពី​ភាព​ខ្វះ​

ខាត ពួក​គាត់​បាន​ផ្ដោត​ទៅ​លើ​អ្វី​ដែល​ពួក​គាត់​មាន។ ពួក​គាត់​បាន​ព្យាយាម​

ជួយ​ឲ្យ​កូនៗ​ជឿ​ថា ពួក​គាត់​កំពុង​មាន​អំណរ​នៅ​ក្នុង​អ្វី​ដែល​ល្អ​បំផុត​នៅ​ក្នុង​

ជីវិត​នេះ​ដូច​ជា ការ​អាន​សៀវភៅ ការ​ស្ដាប់​តន្ត្រី ការ​បោះតង់ និង​ការ​លេង​បាល់​

ជា​ដើម»។ ជា​លទ្ធផល គាត់​បាន​និយាយ​ថា «យើង​គិត​ថា យើង​ប្រសើរ​ជាង​

អស់​អ្នក​ដែល​ទិញ​ឡាន​ឡូយៗ និង​ញ៉ាំ​សាច់​ឆ្ងាញ់ៗ ដើម្បី​ឲ្យ​ជីវិត​មាន​ភាព​

រីករាយ»។ ការ​ដែល​គ្រួសារ​អនុវត្ត​ការ​ឲ្យ​ក៏​បាន​ជួយ​ពង្រឹង​គំនិត​ដែល​ថា ពួក​

គាត់​ជា​គ្រួសារ​ដែល​មាន​អភ័យ​ឯកសិទ្ធិ។ លោក ស្ទាហ្វូនដ៍ បាន​លើក​ឡើង​

ថា «ការ​ចង​ចាំ​ដ៏​ច្បាស់​លាស់​មួយ​ដែល​ខ្ញុំ​មាន​កាល​ខ្ញុំ​នៅ​ក្មេង​គឺ​អំពី​ពេល​វេលា​

មួយ​ដែល​អ្នក​ម្ដាយ​របស់​ខ្ញុំ​បាន​នៅ​រហូត​ដល់​យប់​ជ្រៅ នៅ​យប់​មួយ ដើម្បី​

សរសេរ​វិក្កយបត្រ​លុយ​ផ្ញើ​ទៅ​កាន់​អង្គ​ការ​គ្រីស្ទ​បរិស័ទ​មួយ​ចំនួន។ “ការ​ដាក់​

ដង្វាយ​ធ្វើ​ឲ្យ​ខ្ញុំ​មាន​អារម្មណ៍​ថា ខ្ញុំ​ជា​អ្នក​មាន” អ្នក​ម្ដាយ​របស់​ខ្ញុំ​បាន​និយាយ​

មក​កាន់​ខ្ញុំ​ខណៈ​ពេល​ដែល​គាត់​ងើយ​មើល​លើ។ “យើង​មាន​លុយ​ទាំង​នេះ 

ដើម្បី​ឲ្យ​ទៅ​អ្នក​ដទៃ”»។៤

យើង​កំពុងតែ​និយាយ​អំពី​អ្នក​ផ្ទះ ដែល​ទទួល​បាន​សេរី​ភាព​ចេញ​ពី​ភាព​ជា​

ទាសករ​នៃ​ការ​បោក​បញ្ឆោត ចំពោះ​ភាព​ចម្រុង​ចម្រើន​ផ្នែក​សម្ភារៈ​និយម និង​

របៀប​ណា​ផ្សេង​ទៀត​ដែល​បង្ហាញ​ថា ខ្លួន​ជោគជ័យ​ពេល​មើល​ពី​ខាង​ក្រៅ។ 

យើង​កំពង​តែ​និយាយ​អំពី​អ្នក​ផ្ទះ ដែល​មាន​ការ​ខិតខំ​ប្រឹង​ប្រែង​ក្នុង​ការ​ចិញ្ចឹម​

បី​បាច់​កូនៗ ដែល​មាន​ការ​ស្កប់​ចិត្ត មាន​អំណរ​ក្នុង​ព្រះ​អម្ចាស់ និង​ក្នុង​ការ​

ស្រឡាញ់ និង​ការ​ប្ដេជ្ញា​ចិត្ត​អំពី​ហេតុ​របស់​ខ្លួន។

អំណរ លាាតត្រ�ដាាងចេ�ញតាាម រយៈៈ   កាារសរសើ�ើរ
ការ​សរសើរ​តម្កើង​គឺ​ជា​ផ្នែក​មួយ​ដ៏​សំខាន់​នៃ​ជីវិត​របស់​គ្រីស្ទ​បរិស័ទ។ ខ្ញុំ​ហ៊ាន​

ហៅ​ការ​នេះ​ថា ជា​ការ​បង្រៀន​ដ៏​សំខាន់​មួយ​របស់​គ្រីស្ទ​បរិស័ទ។ ចំណុច​

ដំបូង និង​សំខាន់​បំផុត​នោះ​គឺ​ថា យើង​សរសើរ​តម្កើង​ព្រះ​ជាម្ចាស់។ ហើយ​

ការ​សរសើរ​តម្កើង​ទាំង​នេះ​មាន​អត្ថប្រយោជន៍​ជា​ច្រើន។ ជា​ដំបូង វា​ថ្វាយ​ព្រះ​

កិត្តិនាម​ដល់​ព្រះ​ជាម្ចាស់។ ទី២ វា​ជួយ​យើង​ឲ្យ​ចង​ចាំ​សេចក្ដី​ពិត​អំពី​ព្រះ​ជា

ម្ចាស់ ដែល​អាច​មាន​ភាព​ស្រអាប់​ដោយ​សារ​សម្ពាធ​នៃ​ជីវិត​នេះ។ ទី៣ វា​ជួយ​

យើង​ឲ្យ​មាន​អំណរ​ជា​មួយ​ព្រះ​ជាម្ចាស់​ថែម​ទៀត។ សេចក្ដី​អំណរ​មិន​មាន​ភាព​

ពេញ​លេញ​នោះ​ទេ​រហូត​ទាល់​តែ​ត្រូវ​បាន​ចែក​ចាយ​បន្ត​សិន។ យើង​មិន​អាច​

រីករាយ​ពេញ​លេញ​ជា​មួយ​នឹង​អំណោយ​បាន​ទេ រហូត​ទាល់​តែ​យើង​ស្គាល់​ពី​

ការ​ដឹង​គុណ​របស់​យើង​ចំពោះ​អ្នក​ដែល​ផ្ដល់​ឲ្យ​សិន។ ដូច្នេះ ការ​សរសើរ​តម្កើង​

គឺ​ជា​ផ្លូវ​មួយ​ក្នុង​ការ​មាន​អំណរ នៅ​ក្នុង​ជីវិត​ជា​គ្រីស្ទ​បរិស័ទ។

ដូច​ដែល​យើង​សរសើរ​តម្កើង​ព្រះ​ជាម្ចាស់ យើង​ក៏​សរសើរ​ដល់​អ្នក​ដទៃ​ដែរ 

ដោយ​សារ​យើង​រីក​រាយ​ជា​មួយ​នឹង​ពួក​គាត់។ គ្រីស្ទ​បរិស័ទ​គឺ​ជា​មនុស្ស​ដែល​

រីករាយ​ជា​មួយ​នឹង​​អ្នក​ដទៃ ដូច​ដែល​ស្ដេច ដាវីឌ បាន​លើក​ឡើង​ថា «ចំណែក​

ពួក​បរិសុទ្ធ​ដែល​នៅ​ផែនដី នោះ​ជា​ពួក​ប្រសើរ​ដែល​គាប់​ចិត្ត​ទូល​បង្គំ​គ្រប់​ជំពូក» 

(ទំនុកតម្កើង ១៦:៣)។ នៅ​ពេល​យើង​រីករាយ​ជា​មួយ​នឹង​ពួក​គាត់ នោះ​យើង​

ក៏​សរសើរ​ពួក​គាត់​ដែរ។ ដូច្នេះ​ហើយ​បាន​ជា​សាវ័ក ប៉ុល បាន​សរសើរ​ដល់​អ្នក​

ដទៃ​ជា​ច្រើន​ដង នៅ​ក្នុង​សំបុត្រ​របស់​គាត់។ នៅ​ក្នុង​កណ្ឌ​គម្ពីរ រ៉ូម ១៦ ដែល​

ជា​ជំពូក​ចុង​ក្រោយ​នៃ​សំបុត្រ​ទេវវិទ្យា​ដ៏​អស្ចារ្យ​របស់​គាត់ គាត់​បាន​លើក​ឡើង​

នូវ​មនុស្ស​ចំនួន​៣៥​នាក់​តាម​ឈ្មោះ ហើយ​គាត់​មាន​ចំណុច​ល្អៗ​ដែល​និយាយ​

អំពី​ពួក​គាត់​ចំនួន​១៩​នាក់! ភាគ​ច្រើន​ក្នុង​សំបុត្រ​របស់​គាត់ គាត់​បាន​លើក​

ឡើង​ថា គាត់​អរ​ព្រះ​គុណ​ដល់​ព្រះ​ជាម្ចាស់​សម្រាប់​មិត្ត​អ្នក​អាន​របស់​គាត់ នៅ​

ក្នុង​ការ​អធិស្ឋាន​ឲ្យ​ពួក​គាត់។ នៅ​ពី​ក្រោយ​ការ​នោះ​គឺ​ថា គាត់​មាន​អំណរ​ជា​

មួយ​មនុស្ស។ ខ្ញុំ​អាច​រក​បាន​ខ​គម្ពីរ​ចំនួន​២១​ដង នៅ​ក្នុង​សំបុត្រ​របស់​សាវ័ក 

ប៉ុល ដែល​គាត់​បាន​លើក​ឡើង​ពី​ការ​ដែល​គាត់​មាន​អំណរ​ជា​មួយ​មនុស្ស។

ដើម្បី​ឲ្យ​មាន​សេចក្ដី​រីករាយ​ចំពោះ​អ្នក​ដទៃ​បាន យើង​ត្រូវ​តែ​ដឹង​អំពី​សេចក្ដី​

អំណរ​របស់​ព្រះ​ជាម្ចាស់​ដែល​ទ្រង់​កំពុង​រីករាយ​ចំពោះ​យើង​សិន។ កណ្ឌ​គម្ពីរ​

ទំនុក​តម្កើង បាន​ប្រាប់​យើង​ចំនួន​៥​ដង​ថា ព្រះ​ជាម្ចាស់​មាន​សេចក្ដី​រីក​រាយ ឬ​

ក៏​សព្វ​ព្រះ​ទ័យ​ចំពោះ​រាស្ត្រ​របស់​ព្រះ​អង្គ (ទំនុកតម្កើង ៣៥:២៧; ៤១:១១; 

៤៤:៣; ១៤៧:១១; ១៤៩:៤)។ ហោរា អេសាយ បាន​លើក​ឡើង​ថា «ព្រះ​

យេហូវ៉ា​ទ្រង់​មាន​សេចក្ដី​រីករាយ​ចំពោះ​ឯង» (អេសាយ ៦២:៤; សូម​អាន​

បន្ថែម​នៅ​ក្នុង​កណ្ឌ​គម្ពីរ សេផានា ៣:១៧)។ អស់​អ្នក​ដែល​ដឹង​អំពី​អំណរ​

របស់​ព្រះ​ជាម្ចាស់​ដែល​ទ្រង់​កំពុង​រីករាយ​ជា​មួយ​ពួក​គេ​នឹង​រៀន​មាន​អំណរ​ថា​

ជា​ទិដ្ឋភាព​ដ៏​សំខាន់​មួយ​ក្នុង​ជីវិត​របស់​ខ្លួន។ ការ​នេះ​នាំ​ឲ្យ​គាត់​អាច​រីករាយ​

ជា​មួយ​អ្នក​ដទៃ​បាន ជា​ពិសេស​ជា​មួយ​នឹង​ដៃ​គូ​ជីវិត​របស់​ខ្លួន។ លទ្ធផល​

គឺ​ថា យើង​ចេះ​ផ្ដល់​តម្លៃ​ខ្ពស់​ដល់​ដៃគូ​ជីវិត ចេះ​សរសើរ និង​លើក​តម្កើង​ពួក​

គាត់។ អស់​អ្នក​ដែល​មិន​ទាន់​ចេះ​ទទួល​សេចក្ដី​ពិត​ដែល​ថា ព្រះ​ជា​ម្ចាស់​សព្វ​

ព្រះ​ហឫទ័យ​ជា​មួយ​នឹង​ពួក​គាត់ ក៏​នឹង​មាន​ការ​ពិបាក​ក្នុង​ការ​យក​អំណរ​ធ្វើ​ជា​

ចំណុច​ចម្បង​មួយ​ក្នុង​ការ​ដែល​ពួក​គាត់​ដើរ​ក្នុង​ផ្លូវ​ជីវិត​នេះ។ នេះ​គឺ​ជា​បញ្ហា​

ខាង​ឯ​វិញ្ញាណ ដែល​ត្រូវ​ការ​ការ​កែ​តម្រង់។

ដូច្នេះ ការ​សរសើរ​កើត​ចេញ​ពី​សេចក្ដី​អំណរ។ ប៉ុន្តែ វា​ក៏​ធ្វើ​ឲ្យ​អំណរ​របស់​

យើង​កាន់​តែ​កើន​ឡើង​ផង​ដែរ។ នៅ​ពេល​លោក​អ្នក​បង្ហាញ​ពី​ការ​ឲ្យ​តម្លៃ​ដល់​

នរណា​ម្នាក់ នោះ​លោក​អ្នក​កំពុង​តែ​បំពេញ​ការ​វិល​ជុំ​នៃ​ការ​មាន​អំណរ​ដែល​

បាន​ចាប់​ផ្ដើម​ដោយ​ចំណុច​ស័ក្តិសម​នៃ​ទង្វើ​នៃ​ការ​សរសើរ​របស់​បុគ្គល​នោះ 

ហើយ​ឈាន​ដល់​ការ​ដែល​លោក​អ្នក​ឲ្យ​តម្លៃ​លើ​ចំណុច​នោះ។ ការ​វិល​ជុំ​នៃ​

អំណរ​ទទួល​បាន​ការ​បំពេញ នៅ​ពេល​ដែល​យើង​បង្ហាញ​ការ​ឲ្យ​តម្លៃ​របស់​យើង​

ក្នុង​ការ​សរសើរ។ ទាក់​ទង​នឹង​ការ​ត្រាស់​ហៅ​របស់​យើង​ឲ្យ​សរសើរ​​ព្រះ​ជាម្ចាស់ 

លោក ស៊ី. អែស. លូវីស (C. S. Lewis) បាន​លើក​ឡើង​ថា «ខ្ញុំ​គិត​ថា​យើង​

សប្បាយ​ចិត្ត​ក្នុង​ការ​សរសើរ​នូវ​អ្វី​ដែល​យើង​មាន​អំណរ​ជា​មួយ ពី​ព្រោះ​ការ​

សរសើរ​មិន​គ្រាន់​តែ​បង្ហាញ ប៉ុន្តែ​ក៏​បំពេញ​នូវ​ការ​មាន​អំណរ​ផង​ដែរ។ វា​គឺ​ជា​វិធី​

សាស្ត្រ​ដែល​ទ្រង់​បាន​តែង​តាំង ដើម្បី​សម្រេច​កិច្ច​អំណរ​នៃ​ការ​សម្រេច​កិច្ច»។៥ 

លើស​ពី​នោះ​ទៅ​ទៀត ការ​អនុវត្តន៍​នូវ​ការ​ប្រាប់​ពី​ការ​ល្អៗ​អំពី​ប្ដី ឬ​ប្រពន្ធ​

របស់​ខ្លួន​ក៏​ជួយ​យើង​ឲ្យ​បាន​ដឹង​ពី​អំពី​ចំណុច​ល្អៗ​របស់​គាត់​ជា​ថ្មី​ម្ដង​ទៀត​

ដែរ។ ការ​នេះ​អាច​ឲ្យ​យើង​មាន​ការ​លូត​លាស់​ក្នុង​ការ​ឲ្យ​តម្លៃ​ដល់​ពួក​គាត់។ 

ជា​លទ្ធផល ការ​នេះ​ជា​ការ​បំភ្លឺ​ទំនាក់​ទំនង​នៅ​ក្នុង​របៀប​ដ៏​ពិសេស​មួយ ដោយ​

សារ​យើង​ទទួល​ស្គាល់​តម្លៃ​របស់​ប្ដី ឬ​ប្រពន្ធ​របស់​យើង។ ដូច្នេះ ការ​សរសើរ​

ផ្ដល់​កម្រិត​ថ្មី​មួយ​ទៀត​នៃ​សេចក្ដី​អំណរ​ទៅ​កាន់​អ្នក​ដែល​ផ្ដល់​ឲ្យ និង​អ្នក​ដែល​

ទទួល​យក​ផង​ដែរ។ ដោយ​សារ​សេចក្ដី​អំណរ​មាន​តម្លៃ​យ៉ាង​សំខាន់​ក្នុង​ជីវិត​

គ្រីស្ទ​បរិស័ទ វា​មិន​មែន​ជា​រឿង​ភ្ញាក់​ផ្អើល​នោះ​ទេ ដែល​ការ​សរសើរ​ក៏​មាន​តម្លៃ​

យ៉ាង​សំខាន់​ក្នុង​ការ​អនុវត្តន៍​ក្នុង​ជីវិត​គ្រីស្ទ​បរិស័ទ​ដែរ។

កណ្ឌ​គម្ពីរ​បទ​ចម្រៀង​សាឡូម៉ូន​មាន​ពេញ​ដោយ​បទ​ចម្រៀង​ពី​ការ​ដែល​ប្ដី​

សរសើរ​ដល់​ប្រពន្ធ​របស់​ខ្លួន ហើយ​ប្រពន្ធ​សរសើរ​ប្ដី​ខ្លួន​ដែរ។ គន្លឹះ​នៃ​សេចក្ដី​

បង្រៀន​មួយ​គឺ​ថា យើង​រៀន​អំពី​ប្ដី ឬ​ប្រពន្ធ​របស់​យើង ត្រិះរិះ​ពិចារណា​ចំពោះ​

អ្វី​ដែល​យើង​ឃើញ ហើយ​បង្ហាញ​ផល​ផ្លែ​នៃ​ការ​ពិចារណា​នោះ​ទៅ​កាន់​ប្ដី ឬ​

ប្រពន្ធ​របស់​យើង​តាម​រយៈ​ការ​សរសើរ។ នេះ​គឺ​ជា​ឧទាហរណ៍​មួយ៖ ប្ដី​បាន​

និយាយ​ថា «មើល ឯង​ស្រស់បស់​ល្អ មាស​សម្លាញ់​អើយ មើល ឯង​ស្រស់បស់​

ល្អ​ណាស់ ភ្នែក​ឯង​ដូច​ជា​ភ្នែក​ព្រាប» (បទចម្រៀងសាឡូម៉ូន ១:១៥)។ ហើយ​

ប្រពន្ធ​ក៏​បាន​ឆ្លើយ​តប​វិញ​ថា «មើល ព្រះ​អង្គ​ក៏​ល្អ ស្ងួន​សម្លាញ់​អើយ អើ ទ្រង់​

គួរ​ស្រឡាញ់​ណាស់» (ខ១៦)។

កាល​ខ្ញុំ​នៅ​រៀន​នៅ​សាលា​ព្រះ​គម្ពីរ ទេវវិទ្យា ហ្វូល័រ (Fuller Theological 

Seminary) អ្នក​និពន្ធ​គ្រីស្ទ​បរិស័ទ​ដ៏​មាន​ឈ្មោះ​ល្បីល្បាញ​ម្នាក់​ឈ្មោះ​លោក 

ឆាលី ស្សែដ (Charlie Shedd)  បាន​មក​អធិប្បាយ​នៅ​សាលា។ នៅ​ថ្ងៃ​នោះ 

គឺ​ជា​ថ្ងៃ​គម្រប់​ខួប​អាពាហ៍ពិពាហ៍​លើក​ទី​២៥​ឆ្នាំ​របស់​គាត់ ហើយ​ប្រពន្ធ​របស់​

គាត់​ក៏​នៅ​ទី​នោះ​ដែរ។ គាត់​បាន​លើក​ឡើង​ថា ក្នុង​រយៈ​ពេល​២៥​ឆ្នាំ​ដែល​គាត់​

បាន​រៀប​ការ គាត់​បាន​បង្កើត​ទំលាប់​មួយ​ដែល​ថា​យ៉ាង​ហោច​ណាស់​ក្នុង​មួយ​

ថ្ងៃ ដើម្បី​សរសើរ​ប្រពន្ធ​របស់​គាត់ ហើយ​ស្វែង​រក​ចំណុច​ថ្មី​មួយ​ផ្សេង​ទៀត ដើម្បី​

សរសើរ​គាត់​រៀង​រាល់​សប្ដាហ៍​ដែរ។ វា​ពិត​ជា​រឿង​ដ៏​ភ្ញាក់​ផ្អើល​មែន​ចំពោះ​ខ្ញុំ 

ដែល​យើង​ជា​អ្នក​អាស៊ី​អាគ្នេយ៍​បញ្ចេញ​ការ​សរសើរ​យ៉ាង​ខ្លាំង​ក្នុង​ទី​សាធារណៈ​

ដូច​ជា​នៅ​ក្នុង​ប៉ុស្តិ៍​វិទ្យុ ឬ​ក៏​ក្នុង​ការ​ថ្លែង​សន្ទរកថា ប៉ុន្តែ​ធ្វើ​តិច​ណាស់​នៅ​ពេល​

ដែល​យើង​មាន​ការ​សន្ទនា​បែប​បុគ្គល។ ជា​ពិសេស កង្វះ​ខាត​នេះ​មាន​នៅ​ក្នុង​

ផ្ទះ​សំបែង។ ពេល​ខ្លះ មនុស្ស​យើង​និយាយ​ថា «នាង​ដឹង​ហើយ​ថា ខ្ញុំ​ឲ្យ​តម្លៃ​

ដល់​នាង ដូច្នេះ​ខ្ញុំ​មិន​ចាំ​បាច់​ប្រាប់​នាង​ម្ដង​ហើយ​ម្ដង​ទៀត​នោះ​ទេ»។ ការ​ឆ្លើយ​

តប​របស់​ខ្ញុំ​គឺ​ថា នៅ​ពេល​ដែល​មាន​អំបិល​ច្រើន​ខ្លាំង​ពេក​នៅ​ក្នុង​ម្ហូប យើង​

ប្រាកដ​ជា​លើក​យក​មក​និយាយ​ហើយ ទោះ​បី​ជា​ប្រពន្ធ​បាន​ដឹង​រួច​ហើយ​ក៏​

ដោយ!

ដូច្នេះ របៀប​ដ​ល្អ​មួយ​ក្នុង​ការ​បង្ហាញ​សេចក្ដី​ស្រឡាញ់​ដល់​ប្ដី ឬ​ប្រពន្ធ ក៏​

ដូច​ជា​កូនៗ​របស់​យើង​គឺ​ជា​ការ​សរសើរ​ពួក​គាត់។ កូនៗ​របស់​យើង​នឹង​ចូល​ទៅ​

ក្នុង​ពិភព​នៃ​ការ​ប្រកួត​ប្រជែង ដែល​អាច​នាំ​ឲ្យ​មាន​ការ​ឈឺ​ចាប់​ដល់​ពួក​គាត់។ 

វា​ពិត​ជា​រឿង​គួរ​ឲ្យ​អស្ចារ្យ​ណាស់​ដែល​ក្មេងៗ​អាច​ធ្វើ​បាប​គ្នា​ទៅ​វិញ​ទៅ​មក​នៅ​

សាលា​រៀន​បាន។ យើង​មិន​អាច​ការពារ​កូនៗ​របស់​យើង​ពី​ការ​វាយ​ប្រហារ​ទាំង​

អស់​នោះ​បាន​ឡើយ ប៉ុន្តែ​យើង​អាច​ផ្ដល់​ភាព​កក់​ក្ដៅ​ដល់​ពួក​គាត់ ការ​ទទួល​

យក​ពី​មជ្ឈដ្ឋាន​ពី​អ្នក​នៅ​ក្នុង​ផ្ទះ ដែល​ប្រាប់​ពួក​គាត់​ថា ពួក​គេ​សំខាន់ មិន​

ថា​ពួក​គាត់​បាន​ឮ​អ្វី​ពី​ពិភព​ខាង​ក្រៅ​ក៏​ដោយ។ យើង​ក៏​អាច​និយាយ​ដូច​នេះ​

អំពី​ឪពុក​ម្ដាយ​មួយ​ចំនួន​ផង​ដែរ។ ជា​រឿយៗ ពួក​គាត់​តែង​តែ​ជួប​ប្រទះ​នូវ​

ការ​ប្រកួត​ប្រជែង ការ​ច្រណែន ការ​និយាយ​ដើម និង​ភាព​ឈឺ​ចាប់​នៅ​កន្លែង​

ការងារ ហើយ​សូម្បី​តែ​ក្នុង​ក្រុម​ជំនុំ​ដែរ។ វា​ពិត​ជា​រឿង​ដែល​គួរ​ឲ្យ​ធូរ​ស្បើយ​

ណាស់​ក្នុង​ការ​ដែល​ត្រឡប់​មក​ផ្ទះ​ដែល​មាន​ពេញ​ដោយ​ការ​ស្វាគមន៍ និង​

ការ​ឲ្យ​តម្លៃ​បែប​នេះ!



អំណរ

សេ�ចក្ដីី�សន្និិ�ដ្ឋាា �ន
យើង​នឹង​ពិភាក្សា​បន្ថែម​ទៀត​អំពី​សេចក្ដី​អំណរ​នៅ​ក្នុង​ជំពូក១១ ពេល​ដែល​

យើង​និយាយ​អំពី​តម្រូវ​ការ​របស់​កូនៗ​ក្នុង​ការ​សប្បាយ និង​អំពី​ភាព​រីករាយ​ក្នុង​

ទំនាក់​ទំនង​គ្រួសារ។ ប៉ុន្តែ សម្រាប់​ឥឡូវ​នេះ ខ្ញុំ​សូម​លើក​ទឹក​ចិត្ត​ឲ្យ​លោក​អ្នក​

ព្យាយាម​ខិត​ខំប្រឹង​ប្រែង​កែ​ប្រែ​ផ្ទះ​ខ្លួន​ឲ្យ​ក្លាយ​ជា​កន្លែង​មួយ​ដែល​ពេញ​ដោយ​

អំណរ។ នេះ​គឺ​ជា​គោល​ដៅ​ដ៏​ល្អ​ដែល​យើង​អាច​ខំ​ប្រឹង​ប្រែង​ឈោង​ចាប់!

៧

      ការខកចិិត្តត និិង   ការ ឈឺឺ ចាប់់

មិត្តភក្ដិ​របស់​ខ្ញុំ​ម្នាក់​ដែល​ជា​អ្នក​ដឹក​នាំ​ក្នុង​តំបន់​នៃ​អង្គការ​យុវជន​សម្រាប់​ព្រះ​

គ្រីស្ទ នៅ​ប្រទេស​អាមេរិក បាន​ប្រាប់​ខ្ញុំ​កាល​ពី​ប៉ុន្មាន​ឆ្នាំ​មុន​នេះ​ថា គាត់​មាន​

អារម្មណ៍​ថា សិក្ខា​សាលា​អាពាហ៍ពិពាហ៍​ទំនង​ជា​អ្វី​ដែល​មាន​ចំណែក​យ៉ាង​

ខ្លាំង ក្នុង​ការ​នាំ​ឲ្យ​ប្តី​ប្រពន្ធ​គ្រីស្ទ​បរិស័ទ​ជា​ច្រើន​គូ​លែងលះ​គ្នា។ គាត់​បាន​

មាន​ប្រសាសន៍​ថា សិក្ខា​សាលា​បាន​ធ្វើ​បទ​បង្ហាញ​អំពី​អាពាហ៍ពិពាហ៍​ក្នុង​

លក្ខណៈ​វិជ្ជមាន​ខ្លាំង​ពេក ដែល​នាំ​ឲ្យ​អ្នក​ចូល​រួម​ចេញ​ទៅ​ដោយ​មាន​ការ​រំពឹង​

យ៉ាង​ខ្លាំង។ នៅ​ពេល​ដែល​គូស្រករ​មិន​បាន​សម្រេច​ការ​រំពឹង​ទាំង​នោះ ពួក​គាត់​

ទទួល​បាន​បទ​ពិសោធន៍​នៃ​ការ​ខក​ចិត្ត​យ៉ាង​ខ្លាំង។ ពួក​គាត់​មាន​ទំនោរ​ក្នុង​ការ​

គិត​ថា ជីវិត​អាពាហ៍ពិពាហ៍​របស់​ពួក​គាត់​មិន​អាច​ទទួល​បាន​ការ​ស្រមៃ​ល្អ​បែប​

ជា​គ្រីស្ទបរិស័ទ​នៅ​ក្នុង​ទំនាក់​ទំនង​របស់​ពួក​គាត់​ផ្ទាល់​ទេ។ ដូច្នេះ ពួក​គាត់​ក៏​ធ្វើ​

សេចក្ដី​សន្និដ្ឋាន​ថា ជីវិត​អាពាហ៍ពិពាហ៍​របស់​គាត់​គឺ​មិន​មែន​ជា​ព្រះ​ហឫទ័យ​

របស់​ព្រះ​ជាម្ចាស់​ទេ ហើយ​ពួក​គាត់​ក៏​បែក​គ្នា​ទៅ។

ទោះ​បី​ជា​យ៉ាង​ណា​ក៏​ដោយ ក៏​នៅ​ក្នុង​ព្រះ​គម្ពីរ​នៅ​មាន​សាច់​រឿង​ជា​ច្រើន​

អំពី​គ្រួសារ​ដែល​មិន​មាន​សុភមង្គល​នៅ​ក្នុង​ចំណោម​ប្រជាជន​ដ៏​អស្ចារ្យ​របស់​

ព្រះ​អង្គ​ដែរ។ ហោរា ហូសេ មាន​ប្រពន្ធ​ដែល​បាន​កំផិត​ជា​ច្រើន​ដង។ គ្រួសារ​

របស់​ព្រះ​យេស៊ូវ​បាន​គិតថា​ព្រះ​អង្គ​ឆ្កួត។ ស្ដេច យ៉ូសៀស ជា​ស្ដេច​ល្អ ប៉ុន្តែ​

ស្ដេច យេហូយ៉ាគីម និង​ស្ដេច សេដេគា (ដែល​ជា​បុត្រា​របស់​ស្ដេច យ៉ូសៀស) 

ដែល​បាន​បន្ត​តំណែង​ស្ដេច យ៉ូសៀស ជា​ស្ដេច​ដែល​អាក្រក់ៗ​វិញ។១

មិិនមាាន គ្រួ�ួសាារ ណាាល្អអ ឥតខ្ចោះ�ះ��ទេ�
តាម​ពិត​ទៅ មិន​មាន​អាពាហ៍ពិពាហ៍ ឬ​ក៏​ផ្ទះ​ណា​មួយ​ដែល​ល្អ​ឥត​ខ្ចោះ​នោះ​

ឡើយ។ គ្រប់​គ្រួសារ​ទាំង​អស់​សុទ្ធតែ​មាន​ជម្លោះ មាន​ការ​យល់​ច្រឡំ​គ្នា 

និង​មាន​ការ​ឈឺ​ចាប់​ដែរ។ នេះ​គឺ​ជា​មូល​ហេតុ​ដែល​ភាព​អត់​ធ្មត់​គឺ​ជា​គុណ​

សម្បត្តិ​ដ៏​សំខាន់​នៅ​ក្នុង​ជំនឿ​គ្រីស្ទ​បរិស័ទ។ នៅ​ក្នុង​សៀវភៅ​មួយ​ក្បាល​

ដែល​ខ្ញុំ​បាន​សរសេរ​ទាក់​ទង​ទៅ​នឹង​សេចក្ដី​ស្រឡាញ់​ដោយ​មាន​មូលដ្ឋាន​

លើ​កណ្ឌ​គម្ពីរ​១កូរិនថូស​ជំពូក​ទី១៣ ខ្ញុំ​បាន​ចំណាយ​បួន​ជំពូក​ក្នុង​ចំណោម​

ដប់​ប្រាំ​បួន​ជំពូក​លើ​ប្រធាន​បទ​នៃ​ភាព​អត់​ធ្មត់។២ នេះ​ដើម្បី​បង្ហាញ​អំពី​

ចំណុច​សំខាន់​នៃ​ភាព​អត់​ធ្មត់​ ដើម្បី​ឲ្យ​មាន​ជីវិត​ដែល​ពេញ​ដោយ​សេចក្ដី​

ស្រឡាញ់។ វា​គឺ​ជា​ប្រធានបទ​ដែល​មាន​ជា​ញឹក​ញាប់​នៅ​ក្នុង​ព្រះ​គម្ពីរ​សញ្ញា​

ថ្មី។ នាម «ហូបផូមូនេ» (hupomonē) និង​កិរិយាសព្ទ «ហូបផូមេនោ» 

(hupomenō) ដែល​ទាក់ទង​គ្នា​ទៅ​នឹង «សេចក្ដី​ទ្រាំ​ទ្រ» មាន​ចំនួន​៣២​ដង 

និង​១៤​ដង​តាម​លំដាប់​លំដោយ ដែល​ទាក់ទង​គ្នា​ទៅ​នឹង​អាកប្ប​កិរិយា​គ្រីស្ទ​

បរិស័ទ។ នាម «ម៉ាក្រូធូមា» (makrothumia) និង​កិរិយាសព្ទ «ម៉ាក្រូធូមេអូ» 

(makrothumeō) ដែល​ទាក់ទង​គ្នា​ទៅ​នឹង «ភាព​អត់​ធ្មត់» ឬ​ក៏ «ការ​អត់​ធ្មត់​

យ៉ាង​វេទនា» មាន​ចំនួន​៩​ដង និង​៦​ដង​តាម​លំដាប់​លំដោយ ដែល​ទាក់ទង​

គ្នា​ទៅ​នឹង​អាកប្ប​កិរិយា​គ្រីស្ទ​បរិស័ទ។ តួ​លេខ​សរុប​គឺ​៦១​ដង​ទាក់ទង​នឹង​

ពាក្យ​ទាំង​នេះ។

គ្រប់​ដៃគូ​ជីវិត​ណា​ដែល​បាន​រៀប​ការ​ហើយ​មាន​សុភមង្គល ពួក​គាត់​នឹង​

ប្រាប់​លោក​អ្នក​ថា ពួក​គាត់​បាន​ប្រឈម​មុខ​នឹង​បញ្ហា​លំបាកៗ​ជា​ច្រើន ដែល​

ទាម​ទារ​ឲ្យ​មាន​ការ​អត់​ធ្មត់​យ៉ាង​ខ្លាំង ហើយ​ថា​ពួក​គាត់​ក៏​នៅ​តែ​បន្ត​រស់​នៅ​

ដោយ​មាន​បញ្ហា​បែប​នោះ​ទៀត​ដែរ។ គ្រប់​គ្រីស្ទ​បរិស័ទ​ទាំង​អស់​សុទ្ធតែ​មាន​

ភាព​កម្សោយ ហើយ​ជា​រឿយៗ​ក៏​បាន​ធ្វើ​ខុស​ដែរ។ ក្នុង​ការ​និយាយ​ជា​មួយ​នឹង​

គ្រូៗ​លើ​បទ​គម្ពីរ​ទាក់​ទង​ទៅ​នឹង​អណ្ដាត​លោក យ៉ាកុប បាន​មាន​ប្រសាសន៍​

ថា «ដ្បិត​យើង​ទាំង​អស់​គ្នា​ក៏​ជំពប់​ជា​ញយៗ​ដែរ» (យ៉ាកុប ៣:២)។ សាវ័ក 

យ៉ូហាន បាន​លើក​ឡើង​ថា «បើ​សិន​ជា​យើង​ថា យើង​គ្មាន​បាប​សោះ នោះ​

ឈ្មោះ​ថា​យើង​បញ្ឆោត​ដល់​ខ្លួន ហើយ​សេចក្ដី​ពិត​មិន​ស្ថិត​នៅ​ក្នុង​យើង​ទេ» 

(១យ៉ូហាន ១:៨)។ មាន​តែ​ព្រះ​ជាម្ចាស់​ប៉ុណ្ណោះ​ដែល​ទ្រង់​មិន​មាន​បាប​ទាល់​

តែ​សោះ ហើយ​ក៏​ជា​ព្រះ​ដែល​ល្អ​ឥត​ខ្ចោះ​ដែរ។ ប្រសិន​បើ​យើង​រំពឹង​គិត​ថា 

សមាជិក​គ្រួសារ​យើង​ក៏​ត្រូវ​ល្អ​ឥត​ខ្ចោះ​ដែរ នោះ​យើង​កំពុង​តែ​ដាក់​បន្ទុក​យ៉ាង​

ខ្លាំង​លើ​ពួក​គាត់​ហើយ។ ជា​រឿយៗ ឪពុក​ម្ដាយ​តែង​តែ​មើល​យ៉ាង​អស់​សង្ឃឹម 

ខណៈ​ពេល​ដែល​ពួក​គាត់​ព្យាយាម​យល់​អំពី​អ្វី​ដែល​បាន​កើត​ឡើង​ចំពោះ «កូន​

ល្អ​ឥត​ខ្ចោះ» របស់​ខ្លួន ចាប់​តាំង​ពី​គាត់​បាន​ក្លាយ​ជា​មនុស្ស​វ័យ​ជំទង់។ ខ្ញុំ​បាន​

មាន​អារម្មណ៍​ថា ក្នុង​អំឡុង​ពេល​វ័យ​ជំទង់​នៃ​កូនៗ​របស់​ខ្ញុំ កាល​នោះ​បាន​ធ្វើ​

ឲ្យ​ខ្ញុំ​ក្លាយ​ជា​អ្នក​ជំនាញ​ក្នុង​ការ​អធិស្ឋាន​យ៉ាង​ខ្លាំង​ម្នាក់!

នៅ​ពេល​ណា​មួយ គ្រប់​គ្រួសារ​គ្រីស្ទ​បរិស័ទ​នឹង​ជួប​ប្រទះ​បទពិសោធន៍​

នៃ​ការ​ឈឺ​ថ្កាត់ ជម្លោះ ការ​ឈឺ​ចិត្ត ទុក្ខ​ព្រួយ ការ​ខ្វះ​ខាត ការ​ខក​ចិត្ត និង​

ការ​បរាជ័យ។ ដូច្នេះ គ្រប់​គ្នា​ត្រូវ​តែ​ក្លាយ​ជា​អ្នក​មាន​ជំនាញ​ក្នុង​ការ​អនុវត្ត​

ការ​មាន​ភាព​អត់​ធ្មត់។ នេះ​គឺ​ជា​កិច្ចការ​ដែល​យើង​ត្រូវ​ធ្វើ ដោយ​មាន​ការ​ប្ដូរ​

ផ្ដាច់។ គ្រួសារ​គ្រីស្ទ​បរិស័ទ​ភាគ​ច្រើន​អាច​នៅ​មាន​បទ​ពិសោធន៍​នៃ​ការ​មាន​

អំណរ​បាន នៅ​ពេល​ដែល​ពួក​គាត់​កំពុង​ឈឺ​ចាប—់អំណរ​ដែល​នៅ​ចុង​បញ្ចប់​

នឹង​យក​ឈ្នះ​លើ​ការ​ឈឺ​ចាប់​នោះ។ ទោះ​បី​ជា​យ៉ាង​ណា​ក៏​ដោយ ក៏​នៅ​មាន​

គ្រួសារ​គ្រីស្ទ​បរិស័ទ​មួយ​ចំនួន​ដែល​មាន​ការ​ឈឺ​ចាប់​យ៉ាង​យូរ ហើយ​ក៏​បាន​

ដក​យក​នូវ​សេចក្ដី​អំណរ​ចេញ ហើយ​គ្រួសារ​ទាំង​នោះ​ត្រូវ​បាន​កំណត់​ថា​មាន​

ទុក្ខ​ព្រួយ​យ៉ាង​ខ្លាំង។

    កាារឈឺ ចាាប់់ក្នុុ�ង គ្រួ�ួសាារ
ក្រុម​គ្រួសារ​គ្រីស្ទ​បរិស័ទ ដែល​ជា​អ្នក​ដឹក​នាំ មាន​បទ​ពិសោធន៍​ឈឺ​ចាប់​នៅ​

ក្នុង​ទម្រង់​ជា​ច្រើន​បែប​បទ។ សូម​អនុញ្ញាត​ឲ្យ​យើង​ខ្ញុំ​លើក​ឡើង​នូវ​ឧទាហរណ៍​

បួន-ដប់​ដូច​ខាង​ក្រោម​នេះ។

ខ្ញុំ​បាន​ឮ​រឿង​ដ៏​គួរ​ឲ្យ​ក្រៀម​ក្រំ​មួយ អំពី​គ្រូ​គង្វាល​នៃ​ក្រុម​ជំនុំ​មួយ​ដែល​កំពុង​

រីក​ចម្រើន​យ៉ាង​ឆាប់​រហ័ស​នៅ​សហរដ្ឋ​អាមេរិក ដែល​ត្រូវ​លេខា​របស់​គាត់​បាន​

ចោទ​ប្រកាន់​ថា​មាន​បំណង​ប៉ុនប៉ង​មាន​ទំនាក់​ទំនង​ស្នេហា​ជា​មួយ​គាត់។ ក្រុម​

ជំនុំ​ទាំង​មូល​បាន​ជឿ​លើ​សម្ដី​លេខា​នោះ ហើយ​គ្រូ​គង្វាល​ក៏​ត្រូវ​ចាក​ចេញ​

ពី​ព័ន្ធ​កិច្ច​ទាំង​មាន​សេចក្ដី​អាម៉ាស់​យ៉ាង​ខ្លាំង​ចំពោះ​រូប​គាត់ និង​ក្រុម​គ្រួសារ​

របស់​គាត់។ ប៉ុន្មាន​ឆ្នាំ​ក្រោយ​មក លេខា​ម្នាក់​នោះ​បាន​សារភាព​ថា រឿង​ទាំង​

នេះ​គឺ​ជា​រូប​គាត់​ទេ​ដែល​ចង់​មាន​ទំនាក់​ទំនង​ជា​មួយ​នឹង​គ្រូ​គង្វាល ហើយ​គ្រូ​

គង្វាល​ទេ​ដែល​បាន​ប្រឆាំង​នឹង​ការ​ព្យាយាម​របស់​គាត់។ អ្វី​ដែល​លេខា​នោះ​

បាន​និយាយ​កាល​ពី​មុន​នោះ គឺ​ជា​ការ​ឆ្លើយ​តប​ដោយ​កំហឹង​ក្នុង​ការ​ដែល​គ្រូ​

គង្វាល​នោះ​បាន​បដិសេធ​គាត់។ ប៉ុន្តែ ដោយ​សារ​ការ​ឆ្លើយ​តប​របស់​លេខា​

នោះ​ដូច​នោះ គ្រូ​គង្វាល​ក៏​ត្រូវ​បាន​ចាក​ចេញ​ពី​ព័ន្ធ​កិច្ច ដោយ​មាន​ភាព​អាម៉ាស់​

អស់​រយៈ​ពេល​ជា​ច្រើន​ឆ្នាំ។

មិត្តភក្ដិ និង​អ្នក​រួម​ការ​ងារ​ដ៏​ល្អ​ម្នាក់​របស់​ខ្ញុំ គឺ​លោក ស៊ូរី វិលាមស៍ (Suri 

Williams) ដែល​មាន​ព័ន្ធ​កិច្ច​ដ៏​ល្អ ហើយ​បាន​ជួយ​អ្នក​ដឹក​នាំ​ជា​ច្រើន​នាក់ 

សម្រាប់​ក្រុម​ជំនុំ​នៅ​ក្នុង​ប្រទេស​ស្រីលង្កា គាត់​បាន​មាន​ជំងឺ​បាត់​ការ​ចងចាំ 

កាល​គាត់​មាន​អាយុ​ជាង​៦០​ឆ្នាំ​ក្រាស។ គាត់​បាន​វិវត្ត​ចូល​ស្ថាន​ភាព​ដែល​

កាន់​តែ​ធ្ងន់ធ្ងរ ដែល​មិន​អាច​ជួយ​បាន​ទាល់​តែ​សោះ។ ប្រពន្ធ​ដ៏​ស្មោះ​ត្រង់​របស់​

គាត់ ដែល​ជា​គ្រីស្ទ​បរិស័ទ​ដ៏​ល្អ​ម្នាក់ បាន​រង​គ្រោះ​ក្នុង​ការ​រង​ទុក្ខ​ដោយ​រស់​នៅ​

ជា​មួយ​បុគ្គល​ដែល​ជា​ប្ដី ដែល​លែង​ស្រឡាញ់​គាត់​ដូច​មុន ដូច​ដែល​គាត់​ចាំ​

អស់​រយៈ​ពេល​បី​ទសវត្សរ៍។

លោក បេនចាមីន ប្រេកឃីនរីជន៍ វើហ្វៀលដ៍ (Benjamin Breckinridge 

Warfield) (ឆ្នាំ​១៨៥១-១៩២១) គឺ​ជា​គ្រូ​បង្រៀន​ទេវវិទ្យា​នៅ​ឯ​សាលា​ព្រះ​

គម្ពីរ​ទេវវិទ្យា ព្រីនស្តុន (Princeton Theological Seminary) អស់​រយៈ​

ពេល​ជិត​៣៤​ឆ្នាំ ហើយ​ក៏​ជា​បុគ្គល​ម្នាក់ ដែល​ជា​ទេវ​វិទូ​ក្នុង​ដើម​សតវត្សរ៍​

ទី​២០ ដែល​គេ​នៅ​លើក​យក​សម្រង់​សម្ដី​របស់​គាត់​មក​ប្រើ​ប្រាស់​ជា​ញឹក​

ញាប់​នៅ​សព្វ​ថ្ងៃ​នេះ។ បន្ទាប់​ពី​គាត់​បាន​រៀប​ការ​ថ្មោង​ថ្មី គាត់​បាន​ចេញ​

ទៅ​នៅ​អឺរ៉ុប​ជា​មួយ​ប្រពន្ធ​របស់​គាត់​ឈ្មោះ អេននី (Annie)។ នៅ​ទី​នោះ 

គូ​ស្នេហ៍​ថ្មី​ថ្មោង​បាន​ជាប់​ក្នុង​ព្យុះ​ដែល​មាន​ផ្គរ​រន្ទះ​យ៉ាង​ខ្លាំង។ លោក​ស្រី  

វើហ្វៀលដ៍ បាន​មាន​ការ​តក់​ស្លុត​យ៉ាង​ខ្លាំង​ដោយ​សារ​ព្រឹត្តិការណ៍​នោះ ហើយ​

អស់​មួយ​ជីវិត​របស់​គាត—់ជិត​៤០​ឆ្នាំ—គាត់​ជា​មនុស្ស​ពិការ​ទូទៅ​ម្នាក់។ ក្នុង​

អំឡុង​ពេល​នោះ លោក វើហ្វៀលដ៍ មិន​សូវ​ចេញ​ពី​ផ្ទះ​ច្រើន​ជាង​ពីរ​ម៉ោង​ក្នុង​

មួយ​ពេល​នោះ​ទេ។ គាត់​ស្ទើរ​តែ​មិន​បាន​ចាក​ចេញ​ពី​ទី​ក្រុង ព្រីនស្តុន។ លោក 

ជេ. ហ្គ្រែសហាំ ម៉ាឈិន (J. Gresham Machen) ដែល​ជា​កូន​សិស្ស​របស់​

គាត់ ហើយ​ក្រោយ​មក​ក៏​បាន​ក្លាយ​ជា​បញ្ញវន្ត​ដ៏​ល្បី​ម្នាក់​នៃ​ព្រះ​គម្ពីរ​សញ្ញា​ថ្មី 

គាត់​បាន​សរសេរ​ដូច​តទៅ «លោក​បណ្ឌិត វើហ្វៀលដ៍ ធ្លាប់​អាន​សៀវភៅ​ឲ្យ​

ប្រពន្ធ​គាត់​ស្ដាប់ ក្នុង​ពេល​វេលា​ជាក់​លាក់​ណា​មួយ​ជា​រៀង​រាល់​ថ្ងៃ»។ គាត់​

មិន​បាន​ចូល​រួម​ក្នុង​ការ​ប្រជុំ ឬ​ក៏​ក្នុង​សកម្ម​ភាព​ណា​ផ្សេង​ទៀត ក្នុង​អំឡុង​

ពេល​ដែល​កំពុង​មាន​បញ្ហា​ខ្លាំង​ក្នុង​និកាយ​ប្រេសប៊ីធើរៀន​របស់​គាត់។ ប៉ុន្តែ 

ការ​និពន្ធ​ដ៏​ឆ្លាត​វៃ​របស់​គាត់​ខាង​ផ្នែក​ទេវវិទ្យា​បាន​ជះ​ឥទ្ធិពល​យ៉ាង​ខ្លាំង​លើ​

ក្រុម​ជំនុំ។៣

ដូច​គ្នា​នេះ​ដែរ ប្រពន្ធ​របស់​លោក វេលៀម ខារី (William Carey) ដែល​

ជា​បេសកជន​ដ៏​ល្អ​ម្នាក់​ទៅ​កាន់​ប្រទេស​ឥណ្ឌា បាន​ក្លាយ​ជា​មនុស្ស​ឆ្កួត​នៅ​

ពេល​ដែល​កូន​ប្រុស​ដែល​មាន​វ័យ​ជា​ទារក​របស់​ភរិយា​គាត់​បាន​ស្លាប់ ហើយ​

លោក វេលៀម ត្រូវ​រស់​នៅ​ជា​មួយ​នឹង​អាកប្បកិរិយា​ដ៏​លំបាក​របស់​គាត់​អស់​

ជា​ច្រើន​ឆ្នាំ។ 

យើង​ដឹង​ថា គ្មាន​នរណា​ម្នាក់​បាន​ទទួល​ការ​ព្យាបាល​យ៉ាង​ពេញ​លេញ​

ចេញ​ពី​ការ​ស្លាប់​របស់​សមាជិក​គ្រួសារ​បាន​នោះ​ទេ—មិន​ថា​ជា​កូន ជា​បង​

ប្អូន ជា​ប្ដី ឬ​ប្រពន្ធ ឬ​ជា​ឪពុក​ម្ដាយ​ក៏​ដោយ។ ក្នុង​មួយ​ជីវិត​របស់​ពួក​គាត់ 

ពួក​គាត់​រស់​នៅ​ដោយ​មាន​ដួង​ចិត្ត​ដែល​មាន​ប្រហោង​នៃ​ការ​ឈឺ​ចាប់ និង​

មាន​ទុក្ខ​ព្រួយ។ មាន​ចំណុច​ច្បាស់​លាស់​មួយ​ដែល​ថា ទ្រនិច​នៃ​សេចក្ដី​

ស្លាប់​នឹង​ត្រូវ​បាន​ដក​ចេញ​តែ​នៅ​ពេល​ដែល​ព្រះ​យេស៊ូវ​យាង​ត្រឡប់​មក​វិញ 

ដែល​យើង​កំពុង​រង់​ចាំ​អស់​រយៈ​ពេល​យ៉ាង​យូរ​មក​ហើយ​នេះ (១កូរិនថូស 

១៥:៥១-៥៧)។

មាន​មនុស្ស​ជា​ច្រើន​បាន​ប្រាប់​ខ្ញុំ​អំពី​ភាព​ឯកា​ដែល​ពួក​គាត់​មាន​បទ​

ពិសោធន៍​ដោយ​សារ​ប្ដី ឬ​ប្រពន្ធ​របស់​ពួក​គាត់​មិន​យល់​ពី​ពួក​គាត់ ឬ​ក៏​អំពី​

ការ​ងារ​ដែល​ពួក​គាត់​ឆេះ​ឆួល​ជា​មួយ​យ៉ាង​ខ្លាំង។ ការ​រៀប​រាប់​អំពី​ប្រពន្ធ​របស់​

លោក អ័ប្រាហាំ លីនខុន (Abraham Lincoln) ខាង​ក្រោម​នេះ​អាច​ឲ្យ​លោក​

អ្នក​មាន​ការ​ភ្ញាក់​ផ្អើល៖

គាត់​បាន​ជំរុញ​ឲ្យ​លោក លីនខុន រក​ការ​ងារ​នយោបាយ​ឋានៈ​ខ្ពស់​ឥត​ឈប់​

ឈរ។ គាត់​ត្អូញត្អែរ​អំពី​ភាព​ក្រី​ក្រ​មិន​ចេះ​ឈប់។ គាត់​ចំណាយ​លើស​កំណត់​

ដោយ​មិន​ចេះ​រអៀស​ខ្លួន ទាំង​នៅ​ ស្ព្រីងហ្វ៊ីល (Springfield) និង​នៅ​សេត​វិមាន​

ប្រធានាធិបតី។ គាត់​បាន​ធ្វើ​បាប​អ្នក​បម្រើ​ហាក់​បី​ដច​ជា​ថា​ពួក​គាត់​ជា​ទាសករ 

(ហើយ​សើច​ចំអក​ដាក់​លោក លីនខុន នៅ​ពេល​ដែល​គាត់​ព្យាយាម​ឲ្យ​លុយ​ថែម​

ដល់​ពួក​គេ) គាត់​រំលោភ​បំពាន​លើ​លោក លីនខុន ច្រើន​ជាង​មួយ​ដង (ដោយ​គប់​

អូស ឬ​ក៏​ដំឡូង​បារាំង)។ គាត់​ក៏​ទំនង​ជា​ធ្លាប់​ដេញ​ចាក់​ប្ដី​ដោយ​កាំបិត​នៅ​ក្រោយ​

ផ្ទះ​នៅ​ឯ​ស្ព្រីងហ្វ៊ីល។ ហើយ​គាត់​ប្រព្រឹត្ត​ចំពោះ​មិត្តភក្ដិ​ធម្មតា​របស់​ប្ដី ដែល​ជា​

ស្ត្រី​ដែល​មាន​រូបរាង​ស្អាត ដោយ​មាន​ការ​គម្រាម​កំហែង​ផ្ទាល់​តែ​ម្ដង ខណៈ​ពេល​

ដែល​គាត់​ដើរ​ញ៉ែ​អ្នក​ផ្សេង​ឥត​ឈប់ឈរ ហើយ​ស្លៀក​ពាក់​ឆើត​ឆាយ​ទៀត​ផង។៤

គេ​ធ្លាប់​ហៅ​លោក អៃដែន ដិបលយូ. ថូស័រ (Aiden W. Tozer) ថា​ជា​

ហោរា​នៃ​សតវត្ស​ទី២០។ ព្រះ​ជា​ម្ចាស់​បាន​ប្រើ​ប្រាស់​ការ​យល់​ដឹង​ដ៏​ជ្រាល​ជ្រៅ​

របស់​គាត់​បែប​ជា​ហោរា ដើម្បី​ដាស់​តឿន​ក្រុម​ជំនុំ ឲ្យ​បែរ​មក​រក​សេចក្ដី​ពិត​ដែល​

គ្រីស្ទ​បរិស័ទ​ជា​ច្រើន​បាន​ភ្លេច ដែល​មាន​ដូច​ជា​ការ​ផ្ដល់​អាទិភាព​លើ​ការ​ថ្វាយ​

បង្គំ នូវ​ជីវិត​ខាង​ឯ​វិញ្ញាណ និង​តម្រូវ​ការ​នៃ​ការ​ប្ដេជ្ញា​ចិត្ត​យ៉ាង​ក្លៀវក្លា​ទៅ​កាន់​

ព្រះ​ជា​ម្ចាស់​ដោយ​មិន​មាន​ការ​ចរ​ចារ​ជា​មួយ​នឹង​លោកីយ៍។ ទោះ​ជា​យ៉ាង​ណា​

ក៏​ដោយ ក៏​លោក ថូស័រ មិន​មាន​គំរូ​ល្អ​ពី​ឪពុក​នៃ​ការ​ធ្វើ​ជា​ប្ដី កាល​គាត់​កំពុង​

ពេញ​វ័យ​ឡើង​ដែរ។ ទោះ​បី​គាត់​បាន​អាន​សៀវភៅ​ជា​ច្រើន​ក្បាល​ក៏​ដោយ ក៏​

គាត់​ហាក់​បី​ដូច​ជា​មាន​ចំណុច​ខ្វាក់ ទាក់​ទង​ទៅ​នឹង​ចំណេះ​ដឹង​នៃ​ទំនួល​ខុស​

ត្រូវ​ក្នុង​គ្រួសារ។ លោក​ស្រី អាដា (Ada) ដែល​ជា​ប្រពន្ធ​ដ៏​ស្មោះ​ត្រង់​ម្នាក់ បាន​

បំពេញ​តួនាទី​របស់​គាត់​ក្នុង​នាម​ជា​ប្រពន្ធ​គ្រូ​គង្វាល​យ៉ាង​ល្អ។ ប៉ុន្តែ ប្ដី​របស់​

គាត់​បាន​ធ្វើ​ការ​សម្រេច​ចិត្ត​ដែល​មាន​ការ​ប៉ះពាល់​ដល់​សមាជិក​គ្រួសារ​របស់​

គាត់ ដោយ​មិន​មាន​ការ​ប្រឹក្សា​យោបល់​ជា​មួយ​ពួក​គាត់ ហើយ​ក៏​មិន​បាន​ជួយ​

ផ្គត់​ផ្គង់​ដល់​ប្រពន្ធ​របស់​គាត់​ឲ្យ​ចាយ​វាយ​គ្រប់​គ្រាន់​នៅ​ក្នុង​គ្រួសារ​នោះ​ទេ។

អរ​ព្រះគណ​ព្រះអង្គ​ដែល​លោក​ស្រី អាដា មិន​បាន​មាន​ភាព​ជូរចត់ ហើយ​

ទោះ​បី​ជា​គាត់​ទទួល​រង​ការ​ឈឺ​ចាប់​ពី​ការ​មាន​បញ្ហា​ខាង​ឯ​ផ្នែក​ហិរញ្ញវត្ថុ ភាព​

ឯកា និង​ការ​ខ្វះ​ភាព​កក់​ក្ដៅ​ពី​ប្ដី​របស់​គាត់​ក៏​ដោយ ក៏​គាត់​មិន​ដែល​បង្គាប់​ឲ្យ​

កូនៗ​របស់​គាត់​ជំទាស់​ជា​មួយ​ឪពុក​របស់​ខ្លួន​ដែរ។៥ បន្ទាប់​ពី​លោក ថូស័រ 

បាន​ស្លាប់​ទៅ គាត់​បាន​រៀប​ការ​ជា​មួយ​លោក លីអូនាដ អូដាម (Leonard 

Odam)។ នៅ​ពេល​ដែល​មាន​មនុស្ស​សួរ​នាំ​អំពី​សុភមង្គល​របស់​គាត់​ដោយ​

សេចក្ដី​ស្រឡាញ់ គាត់​បាន​ឆ្លើយ​ថា «ខ្ញុំ​មិន​ដែល​មាន​ភាព​អរ​សប្បាយ​ជាង​

នេះ​នៅ​ក្នុង​ជីវិត​ខ្ញុំ​នោះ​ទេ។ លោក អៃដែន ស្រឡាញ់​ព្រះ​យេស៊ូវ​គ្រីស្ទ ប៉ុន្តែ​

លោក អូដាម ស្រឡាញ់​ខ្ញុំ»។៦ លោក ថូស័រ គឺ​ជា​បុរស​ដែល​ល្អ និង​គោរព​

កោត​ខ្លាច​ព្រះ ដែល​មាន​ឥទ្ធិពល​ល្អ និង​ខ្លាំង​ចំពោះ​ក្រុម​ជំនុំ។ ខ្ញុំ​នៅ​តែ​មាន​

ការ​ជំរុញ និង​នៅ​ទទួល​បាន​ការ​លូត​លាស់​នៅ​ពេល​ដែល​ខ្ញុំ​អាន​សំណេរ​របស់​

គាត់។ ប៉ុន្តែ គាត់​គឺ​ជា​ប្ដី និង​ជា​ឪពុក​ម្នាក់​ដែល​មិន​បាន​ផ្ដល់​ការ​យក​ចិត្ត​ទុក​

ដាក់​ដល់​ប្រពន្ធ និង​កូនៗ​របស់​គាត់​ទេ។

ហើយ​ក៏​មាន​បទ​ពិសោធន៍​នៃ​ការ​ឈឺ​ចាប់​យ៉ាង​ខ្លាំង​របស់​អ្នក​ដឹកនាំ​

គ្រីស្ទ​បរិស័ទ ដែល​កូនៗ​របស់​ពួក​គាត់​បាន​បះបោរ​ទាស់​ប្រឆាំង​នឹង​

ឪពុក​ម្ដាយ និង​ព្រះ​ជាម្ចាស់។ ឪពុក​ម្ដាយ​ទាំង​នេះ​គឺ​ជា​ឪពុក​ម្ដាយ​ដែល​

ល្អៗ។ ពួក​គាត់​បាន​ធ្វើ​នូវ​អ្វី​ដែល​ត្រឹម​ត្រូវ ប៉ុន្តែ​កូនៗ​របស់​ពួក​គាត់​បាន​

ប្រាស​ចាក​ចេញ​ពី​ផ្លូវ​ទាំង​នោះ។ ខណៈ​ពេល​ដែល​ព្រះ​គម្ពីរ​បាន​បង្រៀន​

ថា កូនៗ​តែង​តែ​បន្ត​អំពើ​បាប​របស់​ឪពុក​ម្ដាយ ព្រះ​គម្ពីរ​ក៏​បាន​បង្រៀន​ដែរ​

ថា យើង​មិន​គួរ​ស្ដី​បន្ទោស​ឪពុក​ម្ដាយ​ដោយ​សារ​អំពើ​បាប​របស់​កូនៗ​ឡើយ 

(ចោទិយកថា ២៤:១៦)។ នៅ​ទីបំផុត កូនៗ​មាន​ទំនួល​ខុស​ត្រូវ​លើ​ទង្វើ​

របស់​ខ្លួន ហើយ​មួយ​ចំនួន​ទៀត សូម្បី​តែ​ជា​កូនៗ​ដែល​មក​ពី​គ្រួសារ​ដែល​

ល្អ​បំផុត​ក៏​ពួក​គាត់​នៅ​តែ​ជ្រើស​រើស​ផ្លូវ​ខុស​ដែរ។ ព្រះ​យេស៊ូវ​គឺ​ជា​អ្នក​បង្កើត​

សិស្ស​ដ៏​ល្អ​បំផុត​ក្នុង​ចំណោម​អ្នក​បង្កើត​សិស្ស​ទាំង​អស់ ប៉ុន្តែ​មាន​សាវ័ក​

ម្នាក់​បាន​ក្បត់​ព្រះ​អង្គ ហើយ​ក៏​បាន​សម្លាប់​ខ្លួន​ដោយ​មាន​វិប្បដិសារី​ដ៏​

ជូរ​ចត់​បំផុត​ដែរ។ មាន​តួ​អង្គ​អស្ចារ្យ ដែល​ចេះ​គោរព​កោត​ខ្លាច​ព្រះ​ជា​

ច្រើន​នាក់​នៅ​ក្នុង​ប្រវត្តិសាស្ត្រ​ព្រះ​គម្ពីរ​ដូច​ជា​លោក អ័ប្រាហាំ អ៊ីសាក 

យ៉ាកុប អើរ៉ុន ហោរា សាំយូអែល ស្ដេច ដាវីឌ ស្ដេច យ៉ូសៀស និង​ស្ដេច  

យ៉ូថាម ដែល​មាន​កូន​ដែល​បាន​បដិសេធ​មាគ៌ា​របស់​ឪពុក​ម្ដាយ​ខ្លួន។ ហើយ​

រឿង​ដូចៗ​នេះ​នៅ​តែ​បាន​បន្ត​កើត​ឡើង​រាប់​មិន​អស់​នៅ​ក្នុង​ប្រវត្តិសាស្ត្រ​របស់​

ក្រុម​ជំនុំ​ដែរ។

ខ្ញុំ​គត​ថា ការ​ឈឺ​ចាប់​ខ្លាំង​បំផត​គឺ​កើត​មក​ពី​ការ​មន​មាន​ភាព​ស្មោះ​ត្រង់​ខាង​

ឯ​ផ្លូវ​ភេទ។ សព្វ​ថ្ងៃ​នេះ យើង​បាន​ឃើញ​រឿង​ដច​នេះ​ច្រើន​ដង​ណាស់! ជា​ញឹក​

ញាប់ អ្នក​ដក​នាំ​គ្រីស្ទ​បរិស័ទ​គឺ​ជា​អ្នក​ប្រាស​ចាក​ពី​ផ្លូវ។ ក្នុង​ចំណោម​អាពាហ៍

ពិពាហ៍​ទំាង​នេះ មាន​ខ្លះ​បាន​ទទួល​ការ​សង្គ្រោះ​តាម​រយៈ​ព្រះ​គណ​នៃ​ការ​

ព្យាបាល​របស់​ព្រះ​ជាម្ចាស ទោះ​បី​ប្ដី ឬ​ក៏​ប្រពន្ធ​ត្រូវ​ឆ្លង​កាត់​ការ​ឈឺ​ចាប់​យ៉ាង​

ខ្លាំង​ក៏​ដោយ។ បុ៉ន្តែ ក៏​នៅ​មាន​អាពាហ៍ពិពាហ៍​របស់​អ្នក​ខ្លះ​ទៀត​បាន​បញ្ចប់​

ដោយ​លែង​លះ​គ្នា​ផង​ដែរ។ ព្រះ​គម្ពីរ​មន​លើក​ទឹក​ចិត្ត​ឲ្យ​មាន​ការ​លែង​លះ​នោះ​

ទេ បុ៉ន្តែ​ក៏​បាន​ទទួល​ស្គាល​ថា ពេល​ខ្លះ​ក៏​ជៀស​មន​រួច​ទេ​ដោយ​សារ​ភាព​រង​រស​

នៃ​ដួង​ចិត្ត​ម្នាក់ ឬ​ក៏​ទំាង​ពីរ​ដែរ (ម៉ាថាយ ១៩:៨)។ ការ​ឈឺ​ចាប់​ខ្លាំង​នៃ​ការ​លែង​

លះ​គ្នា​គឺ​អាច​ដង​បាន​តែ​ចំពោះ​អស​អ្នក​ដែល​មាន​បទ​ពសោធន៍​អំពី​វា​បុ៉ណ្ណោះ។ 

មាន​គ្រីស្ទ​បរិស័ទ​ដែល​មាន​ការ​ប្ដេជ្ញា​ចិត្ត​មួយ​ចំនួន ដែល​បាន​ព្យាយាម​កែ​តម្រូវ​

ជីវិត​អាពាហ៍ពិពាហ៍​របស់​ខ្លួន​យ៉ាង​ខ្លាំង​តាម​រយៈ​ការ​អធិស្ឋាន និង​ការ​ណែនាំ​

ពី​អ្នក​ដទៃ ហើយ​នៅ​ចុង​បញ្ចប់​ក៏​បង្ខំ​ចិត្ត​លែង​លះ​គ្នា ដោយ​សារ​ដៃគ​ជីវិត​មន​

ព្រម​ផ្សះផ្សា​គ្នា។

  កាារខកបំំណង កាារ រអូ៊ូ�រទាំំ� កាារ អត់់ធ្មមត់   ព្រះ�ះ
វត្តតមាាន   របស់់   ព្រះ�ះ ជាាម្ចាា �ស់់7

ឥឡូវ​នេះ សូម​មើល​ការ​ឈឺ​ចាប់​របស់​ក្រុម​គ្រួសារ​តាម​ទស្សនៈ​របស់​ព្រះ​គម្ពីរ។ 

យើង​នឹង​មើល​កណ្ឌ​គម្ពីរ​រ៉ូម ជំពូក​ទី​៨ សម្រាប់​ការ​ណែនាំ​នេះ។

កាារខកបំណង
ព្រះ​គម្ពីរ​បាន​បង្រៀន​យើង​ថា ការ​ខក​បំណង​គឺ​ជា​ផ្នែក​មួយ​ដែល​មិន​អាច​ជៀស​

ផុត​បាន​ទេ ក្នុង​ជីវិត​នៅ​លើ​ផែនដី​ដែល​បាន​ធ្លាក់​ក្នុង​អំពើ​បាប​នេះ។ នៅ​ក្នុង​ការ​

ធ្លាក់​ចុះ​នេះ «ជីវិត​ទាំង​ឡាយ​បាន​ត្រូវ​ចុះ​ចូល​នឹង​សេចក្ដី​ឥត​ប្រយោជន៍ [ការ​

ខក​បំណង] តែ​មិន​មែន​ដោយ​ស្ម័គ្រ​ពី​ចិត្ត គឺ​ដោយ​ព្រោះ​ព្រះ​អង្គ ដែល​ទ្រង់​

បញ្ចុះ​បញ្ចូល​វិញ ដោយ​សង្ឃឹម» (រ៉ូម ៨:២០)។ ដូច្នេះ រាល់​គ្រប់​អ្វីៗ​ក៏​ប្រែ​

ជា​ខុស​ពី​ធម្មតា។ យើង​ចាប់​ផ្ដើម​ឈឺ យើង​មាន​កំហុស​ក្នុង​ការ​វិនិច្ឆ័យ យើង​

ប្រព្រឹត្ត​អំពើ​បាប ហើយ​យើង​ក៏​ប្រឈម​មុខ​នឹង​បញ្ហា​ដែល​មក​ពី​ខាង​ក្នុង និង​

ខាង​ក្រៅ​គ្រួសារ​ផង​ដែរ។ បុ៉ន្តែ ការ​ខក​ចិត្ត​ក៏​មាន​ធាតុ​ផ្សំ​នៃ «សេចក្ដី​សង្ឃឹម» 

នៅ​ក្នុង​វា។ សេចក្ដី​សង្ឃឹម​មួយ​នេះ​គឺ​ជា​ការ​រំដោះ​ចុង​ក្រោយ​ដែល​ពេញ​ទៅ​

ដោយ​សិរី​រុងរឿង​នៃ​ការ​បង្កើត។ ជីវិត​ទាំង​ឡាយ​កំពុង​តែ​រំពឹង​ចង់​បាន​ការ​នេះ​

យ៉ាង​ខ្លាំង ហើយ​កូនៗ​របស់​ព្រះ​ជាម្ចាស់​នឹង​មាន​តួនាទី​ចម្បង​មួយ​នៅ​ក្នុង​ការ​

នេះ។ «ដ្បិត​សេចក្ដី​ទន្ទឹង​របស់​ជីវិត​ទាំង​ឡាយ នោះ​រង់ចាំ​តែ​ពួក​កូន​របស់​ព្រះ​

លេច​មក​ឲ្យ​ឃើញ​ប៉ុណ្ណោះ​ទេ» (ខ១៩; សូម​អាន​បន្ថែម​នៅ​ក្នុងខ២១, ២៣)។

កាារ រអូ៊ូ�រទាំំ�
ទំរាំ​តែ​មាន​ការ​រំដោះ​ដ៏​ពេញ​ដោយ​សិរី​រុង​រឿង​នៃ​ការ​បង្កើត​ជា​មួយ​នឹង​ការ​បើក​

សម្ដែង​នៃ​កូនៗ​របស់​ព្រះ​ជាម្ចាស់ នោះ​ជីវិត​ទាំង​ឡាយ​នឹង​នៅ​បន្ត​ថ្ងូរ៖ «ដ្បិត​

យើង​ដឹង​ថា ជីវិត​ទាំង​ឡាយ​ក៏​ថ្ងូរ ហើយ​ឈឺ​ចាប់​ជា​មួយ​គ្នា ដរាប​ដល់​គ្រា​

ឥឡូវ​នេះ» (ខ២២)។ អ្នក​ជឿ​ក៏​ថ្ងូរ​ផង​ដែរ៖ «មិន​តែ​ប៉ុណ្ណោះ​សោត ខ្លួន​យើង​

រាល់​គ្នា​ដែល​មាន​ផល​ជា​ដំបូង​របស់​ព្រះ​វិញ្ញាណ ក៏​ថ្ងូរ​ក្នុង​ខ្លួន​ដែរ ទាំង​រង់​ចាំ​

ទំរាំ​ការ​ទទួល​ជា​កូន​ចិញ្ចឹម គឺ​ជា​សេចក្ដី​ប្រោស​លោះ​ដល់​រូប​កាយ​យើង​ផង» 

(ខ២៣)។ យើង​បាន​ភ្លក់​នគរ​ស្ថានសួគ៌​ដែល​សាវ័ក ប៉ុល បាន​ហៅ​ថា «ផល​

ជា​ដំបូង​របស់​ព្រះ​វិញ្ញាណ» ប៉ុន្តែ ឥឡូវ​នេះ​យើង​មាន​ការ​តយុទ្ធ​ជា​មួយ​ការ​ខក​

ចិត្ត​ជា​ច្រើន​ប្រភេទ។ ការ​ឆ្លើយ​តប​របស់​យើង​ចំពោះ​ការ​ទាំង​នេះ​គឺ​ការ​ថ្ងូរ។ ការ​

ថ្ងូរ​ក៏​មាន​លាយឡំ​ជា​មួយ​ក្ដី​សង្ឃឹម​នៃ​ការ​ប្រោស​លោះ​ចុង​ក្រោយ ដូច្នេះ​ហើយ​

បាន​ជា​គេ​ហៅ​វា​ថា​ជា​ដំងូរ​នៃ​ការ​ឈឺ​ចាប់​នៅ​ពេល​សម្រាល​កូន។ ម្ដាយ​ដែល​

កំពុង​ឈឺ​ពោះ​ក៏​ថ្ងូរ​ដោយ​សារ​ឈឺ​ចាប់​យ៉ាង​ខ្លាំង បុ៉ន្តែ​គាត់​ដឹង​ថា​ការ​ឈឺ​ចាប់​

នេះ​នឹង​បាន​ផុត​ទៅ​យ៉ាង​ឆាប់ៗ ដោយ​គាត់​នឹង​មាន​អំណរ​ក្នុង​ការ​បង្កើត​បាន​

កូន​ម្នាក់។

ការ​រៀន​ថ្ងូរ​គឺ​ជា​ចំណុច​គន្លឹះ​មួយ​នៃ​ការ​ឆ្លើយ​តប​របស់​គ្រីស្ទ​បរិស័ទ​ចំពោះ​

បញ្ហា​ផ្សេងៗ។ ព្រះ​គម្ពីរ​បាន​អនុញ្ញាត​ឲ្យ​យើង​បង្ហាញ​ពី​ការ​ឈឺ​ចាប់​របស់​

យើង។ យើង​ឃើញ​ថា មួយ​ភាគ​បី​នៃ​កណ្ឌ​គម្ពីរ​ទំនុកតម្កើង​គឺ​ជា​ទំនួញ​ដែល​

អ្នក​បម្រើ​ដ៏​ស្មោះ​ត្រង់​របស់​ព្រះ​ជាម្ចាស់​បាន​ថ្ងូរ​អំពី​បញ្ហា​របស់​ពួក​គាត់។ គេ​បាន​

ហៅ​ហោរា យេរេមា ថា​ជា «ហោរា​ទឹក​ភ្នែក» ជា​ញឹក​ញាប់​គាត់​បាន​ពណ៌នា​ពី​

ការ​ឈឺ​ចាប់​របស់​គាត់​នៅ​ក្នុង​ភាសា​ដែល​ឈឺ​ចាប់ (យេរេមា ៩:១-៩; ១៥:១០-

២១; ២០:៧-១០)។ ដូច្នេះ គ្រីស្ទ​បរិស័ទ​ដែល​មាន​ភាព​ចាស់​ទុំ​ក៏​បាន​រៀន​

បង្ហាញ​ពី​ការ​ឈឺ​ចាប់​របស់​ខ្លួន​នៅ​ក្នុង​ដំងូរ ការ​ដក​ដង្ហើម​ធំៗ ការ​យំ​សោក 

និង​អ្វីៗ​ផ្សេង​ទៀត​ដែល​ជា​របៀប​សមរម្យ។

ការ​ប្ដេជ្ញា​ចិត្ត​គឺ​ជា​លក្ខណសម្បត្តិ​ដ៏​ពិបាក​បំផុត​មួយ​សម្រាប់​ជីវិត​រស់​នៅ​

របស់​គ្រីស្ទ​បរិស័ទ​នៅ​ក្នុង​សតវត្សរ៍​ទី​២១​នេះ ក្នុង​ការ​ដែល​ឲ្យ​អ្នក​ជឿ​ព្រះ​អង្គ​

ទទួល​យក​វា។ សព្វ​ថ្ងៃ​នេះ មនុស្ស​មាន​ទម្លាប់​ចេញ​ពី​ការ​រង​ទុក្ខ និង​ការ​ឈឺ​

ចាប់។ ហេតុ​ដូច្នេះ​ហើយ​បាន​ជា​ផ្ទុយ​ពី​ការ​បន្ត​នៅ​ក្នុង​ទំនាក់​ទំនង​ដែល​ពិបាក 

ពួក​គាត់​ក៏​បាន​បោះ​បង់​ចោល ហើយ​ចេញ​ទៅ​រក​អ្វី​ផ្សេង​ទៀត។ ឥឡូវ​នេះ នៅ​

ពេល​ដែល​មាន​បញ្ហា​កើត​ឡើង គ្រីស្ទ​បរិស័ទ​ចាក​ចេញ​ពី​ព្រះ​វិហារ ឬ​អង្គ​ការ​

របស់​ពួក​គាត់ ហើយ​ទៅ​រក​កន្លែង​ផ្សេង ពួក​គាត់​បោះ​បង់​ការ​ងារ ក្រុម​តូច 

ហើយ​មិត្ត​ភក្ដិ​របស់​ខ្លួន​ចោល​ដែរ។ ពួក​គាត់​មិន​បាន​រៀន​រង​ទុក្ខ ដើម្បី​រក្សា​

ការ​ប្ដេជ្ញា​របស់​ខ្លួន​នោះ​ទេ។ ចំពោះ​ជីវិត​អាពាហ៍ពិពាហ៍ អ្នក​ខ្លះ​ក៏​មាន​អាកប្ប

កិរិយា​ដូច​គ្នា​ដែរ។ នៅ​ពេល​ពួក​គាត់​មាន​បញ្ហា​ជា​មួយ​ដៃគូ​ជីវិត​របស់​ខ្លួន ពួក​

គាត់​បោះ​បង់​អាពាហ៍ពិពាហ៍​នោះ​ចោល។

ចំណែក​អស់​អ្នក​ដែល​បាន​រៀន​មាន​ដំងូរ ពួក​គាត់​នឹង​មិន​បោះ​បង់​ចោល​

ដោយ​ស្រួល​ពេក​នោះ​ទេ។ តាម​ពិត​ទៅ ការ​ថ្ងូរ​អាច​ទប់​ស្កាត់​ការ​បោះ​បង់​ចោល​

បាន។ ប្រសិន​បើ​លោក​អ្នក​ដឹង​ថា ការ​ឈឺ​ចាប់​គឺ​ជា​រឿង​ធម្មតា​ក្នុង​ទំនាក់​ទំនង 

នោះ​លោក​អ្នក​ក៏​នឹង​មិន​ជ្រើស​រើស​បោះ​បង់ នៅ​ពេល​មាន​បញ្ហា​ចូល​មក​ដែរ។ 

ផ្ទុយ​ទៅ​វិញ លោក​អ្នក​នឹង​បង្ហាញ​ពី​ការ​ឈឺ​ចាប់​នោះ ដោយ​ដឹង​ថា ការ​រង​

ទុក្ខ​គឺ​ជា​ផ្នែក​ដ៏​សំខាន់​មួយ​នៅ​ក្នុង​ជំនឿ​គ្រីស្ទ​បរិស័ទ។ លោក​អ្នក​បាន​រៀន​

រស់​នៅ​ជា​មួយ​នឹង​ការ​ឈឺ​ចាប់ ហើយ​ចេះ​មាន​អំណរ សូម្បី​តែ​កំពុង​ស្ថិត​នៅ​

ក្នុង​ការ​ឈឺ​ចាប់​ក៏​ដោយ។ នៅ​ក្នុង​សៀវភៅ​និពន្ធ​ដោយ​លោក ប៉ុល ធ័នៀរ 

(Paul Tournier) ដែល​មាន​ចំណង​ជើង​ថា «ការ​ចេះ​ឈឺ​ចាប់» (“Creative 

Suffering”) គាត់​គឺ​ជា​បុគ្គល​ម្នាក់​ដែល​គេ​ចាត់​ទុក​ថា​ជា​បិតា​នៃ​អ្នក​ប្រឹក្សា​

គ្រីស្ទ​បរិស័ទ​នៅ​ក្នុង​សម័យ​នេះ លោក ប៉ុល បាន​រៀប​រាប់​អំពី​ការ​មាន​ទុក្ខ​ព្រួយ​

ដែល​គាត់​បាន​មាន​បទ​ពិសោធន៍​ក្នុង​ការ​ដែល​ឪពុក​របស់​គាត់​បាន​ស្លាប់​កាល​

គាត់​ទើប​តែ​មាន​អាយុ​ពីរ​ឆ្នាំ និង​អំពី​ការ​ស្លាប់​របស់​ម្ដាយ​គាត់​កាល​គាត់​មាន​

អាយុ​ប្រាំ​ឆ្នាំ ហើយ​ក្រោយ​មក​ទៀត​អំពី​ការ​ស្លាប់​របស់​ប្រពន្ធ​គាត់​ដែរ។ គាត់​

បាន​លើក​ឡើង​ថា «បេះ​ដូង​មនុស្ស​មិន​ចេះ​ស្ដាប់​បង្គាប់​តាម​ច្បាប់​នៃ​តក្កវិទ្យា​

នោះ​ទេ៖ វា​ផ្ទុយ​ពី​ច្បាប់​រដ្ឋ​ធម្មនុញ្ញ​ទាំង​ស្រុង។ ខ្ញុំ​អាច​និយាយ​បាន​ថា ខ្ញុំ​ជា​

ម្នាក់​ដែល​មាន​ទុក្ខ​ព្រួយ​យ៉ាង​ខ្លាំង ហើយ​ថា​ខ្ញុំ​ក៏​ជា​បុរស​ម្នាក់​ដែល​សប្បាយ​

ចិត្ត​ដែរ»។៨ នេះ​ជា​អាកប្បកិរិយា​របស់​គ្រីស្ទ​បរិស័ទ​ដែល​មាន​ភាព​ចាស់​ទុំ៖ 

ពួក​គាត់​គឺ​ជា​មនុស្ស​ដែល​មាន​អំណរ សូម្បី​តែ​នៅ​ពេល​ដែល​កំពុង​រស់​នៅ​ជា​

មួយ​ទុក្ខ​ព្រួយ​យ៉ាង​ខ្លាំង​ដែរ។

  កាារអត់ធ្មមត់់
សាវ័ក ប៉ុល បាន​លើក​ឡើង​នៅ​ក្នុង​កណ្ឌ​គម្ពីរ រ៉ូម ៨:២៣ ថា​យើង «ក៏​ថ្ងូរ​ក្នុង​

ខ្លួន​ដែរ ទាំង​រង់ចាំ​ទំរាំ​ការ​ទទួល​ជា​កូន​ចិញ្ចឹម គឺ​ជា​សេចក្ដី​ប្រោស​លោះ​ដល់​

រូប​កាយ​យើង​ផង»។ នៅ​ថ្ងៃ​មួយ អ្វីៗ​គ្រប់​យ៉ាង​នឹង​បាន​ប្រសើរ​ឡើង​វិញ គឺ​

ប្រសើរ​យ៉ាង​ខ្លាំង។ ហើយ​ដោយ​សារ​សេចក្ដី​សង្ឃឹម​មួយ​នោះ​ហើយ សាវ័ក 

ប៉ុល បាន​លើក​ឡើង​ថា យើង​កំពុង​តែ​លត់​ដំ​សេចក្ដី​អត់​ធ្មត់​របស់​យើង៖ «តែ​

បើ​យើង​សង្ឃឹម​នឹង​បាន​អ្វី ដែល​មើល​មិន​ឃើញ​វិញ នោះ​យើង​នឹង​រង់​ចាំ​នៅ​

ដោយ​អំណត់» (ខ២៥)។ ខ្ញុំ​បាន​លើក​ឡើង​រួច​មក​ហើយ​អំពី​ថ្ងៃ​នៃ​សេចក្តី​

អត់ធ្មត់ នៅ​ក្នុង​ជីវិត​របស់​គ្រីស្ទ​បរិស័ទ។ ពាក្យ «ហូបផូមូនូ» ដែល​បាន​ប្រើ​

ប្រាស់​នៅ​ត្រង់​នេះ «មិនមែន​គ្រាន់តែ​ផ្ដល់​អត្ថន័យ​នៃ​ការ​ទទួល​យក​ដោយ​

ស្ងៀម​ស្ងាត់ ប៉ុន្តែ​ក៏​អំពី​សេចក្ដី​ទ្រាំទ្រ​បែប​វិជ្ជមាន​ដែរ។ (ព្រះ​គម្ពីរ​ខ្មែរ​បច្ចុប្បន្ន​

ប្រើ​ពាក្យ «ចេះ​ស៊ូ​ទ្រាំ»)។ វា​គឺ​ជា​អាកប្បកិរិយា​របស់​ទាហាន ដែល​ពេល​កំពុង​

ស្ថិត​ក្នុង​ភាព​មមាញឹក​នៃ​សង្គ្រាម​ ក៏​ពួក​គាត់​មិន​មាន​ការ​ស្រងាក​ចិត្ត ប៉ុន្តែ​

បន្ត​ច្បាំង​យ៉ាង​ក្លាហាន មិន​ថា​មាន​ការ​ពិបាក​ក៏​ដោយ»។៩ ក្រោយ​មក​សាវ័ក 

ប៉ុល បាន​លើក​ឡើង​ថា «តែ​យើង​ដឹង​ថា គ្រប់​ការ​ទាំង​អស់​ផ្សំ​គ្នា សម្រាប់​

សេចក្ដី​ល្អ​ដល់​ពួក​អ្នក​ដែល​ស្រឡាញ់​ព្រះ គឺ​ដល់​ពួក​អ្នក​ដែល​ទ្រង់​ហៅ​មក 

តាម​ព្រះ​តម្រិះ​ទ្រង់» (ខ២៨)។ ប្រសិន​បើ​ព្រះ​ជាម្ចាស់​កំពុង​ធ្វើ​ការ​ល្អ សូម្បី​

តែ​តាម​រយៈ​ការ​លំបាក ក៏​យើង​ត្រូវ​តែ​ចូល​រួម​ជា​មួយ​នឹង​ព្រះ​អង្គ ហើយ​មាន​

ចំណែក​ក្នុង​ការ​ល្អ​នោះ​ដែល​ទ្រង់​កំពុង​តែ​ធ្វើ។ គ្រីស្ទ​បរិស័ទ​មិន​មែន​គ្រាន់​តែ​

ជា​អ្នក​ដែល​បង្ហាញ​ពី​ជំនឿ​លើ​សាសនា ដោយ​លើក​ឡើង​ថា «នេះ​ជា​បំណង​

ព្រះ​ហឫទ័យ​របស់​ព្រះ​ជាម្ចាស់ ខ្ញុំ​ត្រូវ​តែ​ស៊ូ​ទ្រាំ​នឹង​វា» ទេ។ ប៉ុន្តែ ផ្ទុយ​ទៅ​វិញ​

យើង​និយាយ​ថា «ព្រះ​ជាម្ចាស់​ក៏​មាន​អធិបតេយ្យភាព​លើ​ស្ថាន​ភាព​នេះ​ដែរ 

ដូច្នេះ​ខ្ញុំ​ត្រូវ​តែ​មាន​ចំណែក​ជា​មួយ​ព្រះ​អង្គ ដើម្បី​ឲ្យ​ដល់​ចំណុច​ល្អ​ដែល​ព្រះ​

អង្គ​មាន​សម្រាប់​ស្ថាន​ភាព​នេះ»។

ទោះ​បី​វា​ជា​ការ​ឈឺ​ចាប់​យ៉ាង​សម្បើម​ក្នុង​ការ​មាន​ប្រពន្ធ​មិន​ស្មោះ​ត្រង់​ក៏​

ដោយ​ក៏​ហោរា ហូសេ មិន​បាន​បោះ​បង់​ព្រះ​ជាម្ចាស់​ចោល​ដែរ។ ហើយ​តាម​

រយៈ​បទ​ពិសោធន៍​នៃ​ការ​ឈឺ​ចាប់​យ៉ាង​ខ្លាំង​របស់​គាត់ គាត់​ក៏​បាន​យល់​អំពី​

សេចក្ដី​ស្រឡាញ់​ដែល​មិន​ចេះ​ផុត និង​សេចក្ដី​អត់​ធ្មត់​របស់​ព្រះ​ជាម្ចាស់​ចំពោះ​

ប្រជា​រាស្ត្រ​ដែល​ចេះ​តែ​បះបោរ​ទាស់​នឹង​ទ្រង់។ ដូច​គ្នា​ផង​ដែរ នៅ​ពេល​ដែល​

គេ​បាន​ប្រាប់​លោក ដឹបលយូ. អ៊ី. សែងស្ទើរ (W. E. Sangster) ដែល​ជា​គ្រូ​

អធិប្បាយ​ពី​ប្រទេស​អង់គ្លេស​ដ៏​ឆ្នើម​ម្នាក់​នៅ​និកាយ​មេតូឌីស​ថា គាត់​កំពុង​

តែ​ស្លាប់​ដោយ​សារ​សាច់​ដុំ​របស់​គាត់​កាន់​តែ​រួម​ស្វិត​ទៅៗ កាល​គាត់​កំពុងតែ​

ស្ថិត​ក្នុង​វ័យ​ដែល​ពេញ​ដោយ​កម្លាំង​ ក្នុង​នាម​ជា​គ្រូ​អធិប្បាយ។ សម្លេង​របស់​

គាត់​គឺ​ជា​អ្វី​ដែល​គាត់​បាន​បាត់​បង់​មុន​គេ​បង្អស់។ គាត់​បាន​ធ្វើ​ការ​ប្ដេជ្ញា​ចិត្ត​

ដោយ​មាន​បួន​ចំណុច នៅ​ពេល​ដែល​គាត់​បាន​ដឹង​ថា ជំងឺ​របស់​គាត់​ធ្ងន់ធ្ងរ​ខ្លាំង​

មែន​ទែន។ ការ​ប្ដេជ្ញា​ចិត្ត​ទាំង​នោះ​មាន​ដូច​ត​ទៅ៖ (១) ខ្ញុំ​នឹង​មិន​ត្អូញត្អែរ​នោះ​

ទេ (២) ខ្ញុំ​នឹង​នៅ​តែ​រក្សា​ផ្ទះ​របស់​ខ្ញុំ​ឲ្យ​នៅ​មាន​ពន្លឺ​ចែង​ចាំង (៣) ខ្ញុំ​នឹង​រាប់​

ព្រះ​ពរ​របស់​ខ្ញុំ (៤) ខ្ញុំ​នឹង​ព្យាយាម​បង្វែរ​ការ​ទាំង​នោះ​ឲ្យ​បាន​ជា​ការ​ចំណេញ​

វិញ»។១០ គាត់​បាន​ធ្វើ​ឲ្យ​ខ្លួន​រវល់​រហូត​ទាល់​តែ​គាត់​បាន​ស្លាប់។ គាត់​បាន​

សរសេរ​សៀវភៅ​ចុង​ក្រោយ​ដោយ​ប្រើ​ម្រាម​ដៃ​តែ​ពីរ​តែ​ប៉ុណ្ណោះ ហើយ​ក៏​បាន​

ផ្ញើ​សៀវភៅ​នោះ​ទៅ​កន្លែង​បោះ​ពុម្ព​មួយ​ទៅ​ពីរ​ថ្ងៃ​មុន​ពេល​គាត់​ស្លាប់។១១

មាន​គេ​ធ្លាប់​លើក​ឡើង​ថា «ការ​ដែល​លោក អ័ប្រាហាំ លីនខុន បាន​ទ្រាំ​

ទ្រ​អស់​ជា​ច្រើន​ឆ្នាំ​ជា​មួយ​ប្រពន្ធ​របស់​គាត់​ដែល​ឆាប់​ខឹង​បាន​ជួយ​ត្រៀម​គាត់​

ក្នុង​ការ​ធ្វើ​ការ​ជា​មួយ​មនុស្ស​ដែល​ពិបាក​ធ្វើ​ការ​ជា​មួយ​ការ​ដែល​គាត់​បម្រើ​ជា​

ប្រធានាធិបតី»។១២ លោក​គ្រូ ចន ផាបភ័រ បាន​ផ្ដល់​ជា​មតិ​យោបល់​ថា «ជាតិ​

សាសន៍​ទាំង​មូល​បាន​ទទួល​អត្ថ​ប្រយោជន៍​ចេញ​ពី​ការ​ដែល​គាត់​ឱប​ក្រសោប​

ការ​ឈឺ​ចាប់» (ហើយ​អរគុណ​ដល់​លោក លីនខុន) ដោយ​សារ​ការ​នេះ «គាត់​ក៏​

បាន​ធ្វើ​ការ​យ៉ាង​មាន​ប្រសិទ្ធភាព​ជា​មួយ​នឹង​អស់​អ្នក​ដែល​មាន​ពេញ​ទៅ​ដោយ​

ភាព​អាត្មា​និយម ដែល​ធ្វើ​ការ​ជា​មួយ​គាត់​ក្នុង​ថ្នាក់​ដឹក​នាំ»។១៣ ដូច្នេះ នៅ​ពេល​

មាន​បញ្ហា​កើត​ឡើង​នៅ​ក្នុង​ជីវិត​គ្រួសារ​របស់​យើង នោះ​យើង​មិន​ចុះ​ចាញ់​ទេ។ 

យើង​ត្រូវ​តែ​ដោះ​ស្រាយ​រហូត​ទល់​តែ​មាន​ការ​ល្អ​កើត​ចេញ​ពី​ការ​នោះ។

ព្រះ�ះវត្តតមាានរបស់ព្រះ�ះជាាម្ចាា �ស់
ចំណុច​មួយ​ទៀត​ដែល​ជួយ​យើង​ពេល​កំពុង​ជួប​ការ​លំបាក​គឺ​ការ​ដឹង​ថា ព្រះ​ជា

ម្ចាស់​គង់​នៅ​ជា​មួយ​នឹង​យើង។ សាវ័ក ប៉ុល បាន​និយាយ​យ៉ាង​ក្បោះក្បាយ​អំពី​

ការ​នេះ​នៅ​ក្នុង​កណ្ឌ​គម្ពីរ​រ៉ូម​ជំពូកទី៨។ នៅ​ក្នុង​ពីរ​វគ្គ​ដែល​មាន​ឥទ្ធិពល គាត់​

បាន​ពន្យល់​អំពី​របៀប​ដែល​ថា គ្មាន​អ្វី​អាច​បំបែក​យើង​ចេញ​ពី​សេចក្ដី​ស្រឡាញ់​

របស់​ព្រះ​គ្រីស្ទ​បាន​ឡើយ (ខ៣៥, ៣៨-៣៩)។ ដោយ​សេចក្ដី​ស្រឡាញ់​បែប​

នេះ យើង​ក៏​មិន​ចាំ​បាច់​ត្រូវ​មាន​ភាព​ជូរចត់​ដែរ។ ទោះ​បើ​កាលៈទេសៈ​អាច​

អាក្រក់ ហើយ​សមាជិក​គ្រួសារ​យើង​អាច​ធ្វើ​អំពើ​អាក្រក់​មក​កាន់​យើង​ក៏​ដោយ 

ក៏​សេចក្ដី​ស្រឡាញ់​របស់​ព្រះ​ជាម្ចាស់​នៅ​តែ​ធំ​ប្រសើរ​ជាង​នោះ​ទៀត។

ទាក់ទង​នឹង​ចំណុច​នេះ ខ​គម្ពីរ​ដែល​ខ្ញុំ​ចូល​ចិត្ត​គឺ រ៉ូម ៨:២៦ «ព្រះ​វិញ្ញាណ​

ទ្រង់​ក៏​ជួយ​សេចក្ដី​កម្សោយ​របស់​យើង​បែប​ដូច្នោះ​ដែរ ដ្បិត​យើង​មិន​ដឹង​ជា​គួរ​

អធិស្ឋាន​សូម​អ្វី​ទេ តែ​ព្រះ​វិញ្ញាណ​ទ្រង់​ជួយ​អង្វរ​ជំនួស​យើង ដោយ​ដំងូរ​ដែល​

រក​ថ្លែង​ពុំ​បាន​វិញ»។ ពាក្យ​ក្រិក​ដែល​គេ​បក​ប្រែ​ថា «ជួយ» គឺ​ជា​ពាក្យ​ផ្សំ​គ្នា​តាម​

រយៈ​ការ​ដាក់​ពាក្យ​បី​ខុសៗ​គ្នា​ឲ្យ​ទៅ​ជា​ពាក្យ​មួយ។ អត្ថ​ន័យចំ​របស់​វា​គឺ «មាន​

ចំណែក​ក្នុង»។ នេះ​គឺ​ជា​របៀប​ដែល​បញ្ញវន្ត​ព្រះ​គម្ពីរ​សញ្ញា​ថ្មី​ម្នាក់​គឺ​លោក អេ. 

ធី. រ៉ូប៊ើតសិន (A. T. Robertson) បាន​ពណ៌នា​អំពី​ពាក្យ​នេះ «ព្រះ​វិញ្ញាណ​

បរិសុទ្ធ​ជួយ​ភាព​កម្សោយ​របស់​យើង​ជា​មួយ​នឹង​យើង ហើយ​ទ្រទ្រង់​ចំណែក​

របស់​ព្រះ​អង្គ​នៃ​បន្ទុក​ដែល​យើង​កំពុង​តែ​ប្រឈម​មុខ​ដាក់ ហាក់​បី​ដូច​ជា​ថា​

បុរស​ពីរ​នាក់​កំពុង​តែ​លី​ឈើ​ម្ខាង​ម្នាក់»។១៤ គោល​គំនិត​គឺ​ថា ព្រះ​វិញ្ញាណ​យាង​

មក​ជិត​យើង ហើយ​​រំលែក​បន្ទុក​របស់​យើង​ជា​មួយ​យើង។ នៅ​ពេល​ដែល​ព្រះ​

អង្គ​ទូល​អង្វរ​ជំនួស​យើង ការ​ចែករំលែក​បន្ទុក​នោះ​គឺ​ពិត​ណាស់ ព្រះ​អង្គ​ពិត​

ជា​បាន​ធ្វើ​មែន «ដោយ​ដំងូរ​ដែល​រក​ថ្លែង​ពុំ​បាន​វិញ»។ មុន​ហ្នឹង​បន្តិច​សាវ័ក 

ប៉ុល បាន​លើក​ឡើង​ថា​យើង​ថ្ងូរ។ ហើយ​ឥឡូវ​នេះ គាត់​បាន​លើក​ឡើង​ថា 

ព្រះ​វិញ្ញាណ​យល់​យើង​យ៉ាង​ខ្លាំង​រហូត​ដល់​ថា ដំងូរ​របស់​យើង​ក៏​បាន​ក្លាយ​

ជា​ដំងូរ​របស់​ព្រះ​អង្គ​ផ្ទាល់​ផង​ដែរ។ ព្រះ​អង្គ​បាន​ថ្ងូរ​ជា​មួយ​យើង​ដែរ។

ទោះ​បើ​អ្នក​ដទៃ​មិន​អាច​យល់​បាន ក៏​ព្រះ​ជាម្ចាស់​នៅ​ជ្រាប​បាន ហើយ​ព្រះ​

អង្គ​បាន​មក​ឯ​យើង និង​យល់​អំពី​យើង​នៅ​ក្នុង​ការ​ឈឺ​ចាប់​របស់​យើង​ដែរ។ ព្រះ​

អង្គ​ជ្រាប​ពី​ការ​ឈឺ​ចាប់​របស់​យើង ពី​ព្រោះ​ព្រះ​អង្គ​បាន​ទទួល​វា​នៅ​លើ​ឈើ​

ឆ្កាង។ ព្រះ​អង្គ​មិន​គ្រាន់​តែ​បាន​ទទួល​យក​អំពើ​បាប​របស់​យើង​នៅ​លើ​ឈើ​

ឆ្កាង​ប៉ុណ្ណោះ​ទេ បុ៉ន្តែ​ព្រះ​អង្គ​ក៏​បាន​ទទួល​យក​ការ​ឈឺ​ចាប់ និង​ទុក្ខ​ព្រួយ​របស់​

យើង​ផង​ដែរ។ ហោរា អេសាយ បាន​ទាយ​ថា «ទ្រង់​បាន​ទ្រាំទ្រ រង​អស់​ទាំង​

សេចក្ដី​ឈឺ​ចាប់​របស់​យើង ហើយ​បាន​ទទួល​ផ្ទុក​អស់​ទាំង​សេចក្ដី​ទុក្ខ​ព្រួយ​

របស់​យើង​ជា​ពិត» (អេសាយ ៥៣:៤)។ ស្ត្រី​ដែល​ជា​គ្រីស្ទ​បរិស័ទ​ម្នាក់​បាន​

ទទួល​រង​គ្រោះ​ពី​ការ​និយាយ​ដោយ​ប្រើ​ពាក្យ​មិន​ល្អ​ពី​ប្ដី​របស់​គាត់ ភ្លាមៗ​នោះ​

គាត់​ក៏​បាន​ឃើញ​ថា អ្នក​ផ្សេង​ក៏​បាន​រង​គ្រោះ​ពី​ការ​និយាយ​ពាក្យ​មិន​ល្អ​ដូច​នោះ​

ទៅ​កាន់​ព្រះ​យេស៊ូវ​ដែរ។ នៅ​ក្នុង​របៀប​ដ៏​អាថ៌កំបាំង​មួយ គាត់​ចាប់​ផ្ដើម​មាន​

អារម្មណ៍​ថា​គាត់​មាន​ភាព​ជិត​ស្និទ្ធ​ជា​មួយ​ព្រះ​ជាម្ចាស់។ គាត់​បាន​មាន​បទ​

ពិសោធន៍​ក្នុង​ការ​ប្រកប​គ្នា​ក្នុង​ការ​រង​ទុក្ខ​របស់​ព្រះ​គ្រីស្ទ (ភីលីព ៣:១០)។ 

គាត់​បាន​រង​ទុក្ខ​ដូច​ជា​ព្រះ​គ្រីស្ទ​បាន​រង​ទុក្ខ​ដែរ ហើយ​គាត់​បាន​ដឹង​ថា ព្រះ​ 

គ្រីស្ទ​បាន​ជ្រាប​អំពី​ការ​ឈឺ​ចាប់​របស់​គាត់។

កាល​ខ្ញុំ​នៅ​ក្មេង ខ្ញុំ​ធ្លាប់​បាន​ច្រៀង​នៅ​ក្នុង​ការ​ជួប​ជុំ​របស់​គ្រីស្ទ​បរិស័ទ 

ហើយ​ជា​ញឹកញាប់​ខ្ញុំ​បាន​ច្រៀង​បទ​ចម្រៀង​មួយ​បទ​ដែល​ខ្ញុំ​ចាត់​ទុក​ថា បទ​

ចម្រៀង​រៀប​រាប់​ពី​ទី​បន្ទាល់​របស់​ខ្លួន​ខ្ញុំ​ផ្ទាល់។ ពាក្យ​ពេចន៍ និង​ភ្លេង នៅ​ក្នុង​

បទ​ចម្រៀង​នោះ​ត្រូវ​បាន​សរសេរ​ឡើង​ដោយ​អ្នក​ផ្សាយ​ដំណឹង​ល្អ​ម្នាក់​ដែល​

មាន​ឈ្មោះ​ថា ឆាលស៍ អេហ្វ. វេហ្គល (Charles F. Weigle)  (១៨៧១-

១៩៦៦)។ លោក វេហ្គល បាន​ចំណាយ​ពេល​ស្ទើរ​ពេញ​មួយ​ជីវិត​របស់​គាត់​

ក្នុង​ការ​ធ្វើ​ដំណើរ ដើម្បី​បង្កើត​សិស្ស​ពី​កន្លែង​មួយ​ទៅ​កន្លែង​មួយ​ទៀត និង​

ការ​សរសេរ​បទ​ចម្រៀង។ នៅ​ថ្ងៃ​មួយ បន្ទាប់​ពី​គាត់​បាន​ត្រឡប់​មក​ផ្ទះ​វិញ​

ក្រោយ​ពី​ការ​ទៅ​បង្កើត​សិស្ស គាត់​បាន​រក​ឃើញ​កូន​សៀវភៅ​កំណត់​ហេតុ​មួយ​

ដែល​ប្រពន្ធ​របស់​គាត់​បាន​ទុក​អស់​រយៈ​ពេល​ជា​ច្រើន​ឆ្នាំ​មុន។ ក្នុង​សៀវភៅ​

កំណត់​ហេតុ​នោះ ប្រពន្ធ​របស់​គាត់​បាន​សរសេរ​ថា គាត់​បាន​ឆ្អែត​នឹង​ជីវិត​

នៃ​ការ​បង្កើត​សិស្ស​របស់​ប្ដី​គាត់ ហើយ​ថា គាត់​ក៏​នឹង​ចាក​ចេញ​ពី​ប្ដី​ដែរ។ ការ​

នេះ​ជា​ការ​ពិបាក​យ៉ាង​ខ្លាំង​សម្រាប់​លោក វេហ្គល ហើយ​គាត់​ក៏​បាន​គាំង​ស្ទះ​

នៅ​ក្នុង​ព័ន្ធកិច្ច​អស់​រយៈ​ពេល​ជា​ច្រើន​ឆ្នាំ​បន្ទាប់។ ហើយ​ក៏​មាន​ពេល​ខ្លះ​ដែល​

គាត់​បម្រុង​គិត​ចង់​សម្លាប់​ខ្លួន​ទៀត​ផង។ ហើយ​ក៏​មាន​ការ​អស់​សង្ឃឹម​យ៉ាង​

ខ្លាំង​ដល់​ថ្នាក់​គាត់​គិត​ថា គ្មាន​នរណា​ម្នាក់​ពិត​ជា​ខ្វល់​ខ្វាយ​អំពី​គាត់​ទាល់​តែ​

សោះ។ បន្តិច​ម្ដងៗ សេចក្ដី​ជំនឿ​របស់​គាត់​ក៏​ត្រូវ​បាន​ស្ដារ​ឡើង​វិញ ហើយ​ជា​

ថ្មី​ម្ដង​ទៀត​គាត់​ក៏​បាន​សកម្ម​ក្នុង​ព័ន្ធកិច្ច​គ្រីស្ទ​បរិស័ទ​វិញ។ គាត់​បាន​និពន្ធ​បទ​

ចម្រៀង​មួយ​បទ​ដែល​មាន​ចំណង​ជើង​ថា «គ្មាន​នរណា​ម្នាក់​ខ្វល់​ខ្វាយ​ដល់​ខ្ញុំ​

ដូច​ព្រះ​យេស៊ូវ​ឡើយ» ទុក​ជា​ការ​សង្ខេប​នៃ​បទ​ពិសោធន៍​នៃ​ការ​ឈឺ​ចាប់​ខ្លោច​

ផ្សា​ពី​អតីតកាល​របស់​គាត់។១៥

ខ្ញុំ​ចង់​ប្រាប់​លោក​អ្នក​ពី​អ្វី​ដែល​ខ្ញុំ​គិត​អំពី​ព្រះ​យេស៊ូវ

ដោយ​សារ​ខ្ញុំ​បាន​រក​ឃើញ​ថា​ទ្រង់​ជា​មិត្តភក្ដិ​ដ៏​ល្អ និង​ស្មោះ​ត្រង់
ខ្ញុំ​ចង់​ប្រាប់​លោក​អ្នក​អំពី​របៀប​ដែល​ទ្រង់​បាន​ផ្លាស់​ប្រែ​ជីវិត​របស់​ខ្ញុំ​យ៉ាង​

ពេញ​លេញ—

ទ្រង់​បាន​ធ្វើ​ការ​ដែល​គ្មាន​មិត្ត​ណា​ផ្សេង​អាច​ធ្វើ​បាន។

បន្ទរ៖ គ្មាន​នរណា​ម្នាក់​ខ្វល់​ខ្វាយ​ដល់​ខ្ញុំ​ដូច​ព្រះ​យេស៊ូវ​ឡើយ

គ្មាន​មិត្ត​ណា​ដែល​មាន​ចិត្ត​មេត្តា​ដូច​ទ្រង់​ឡើយ
គ្មាន​នរណា​ម្នាក់​អាច​ដក​យក​អំពើ​បាប និង​ភាព​ងងឹត​ចេញ​ពី​ខ្ញុំ​បាន​ឡើយ
អូហ៍ ទ្រង់​បាន​ខ្វល់​ខ្វាយ​ដល់​ខ្ញុំ​ខ្លាំង​ណាស់!... 

រៀង​រាល់​ថ្ងៃ ព្រះ​អង្គ​បាន​មក​ឯ​ខ្ញុំ​ដោយ​មាន​ការ​ធានា​ថ្មី

កាន់​តែ​ច្រើន​ឡើង ខ្ញុំ​យល់​ពី​ព្រះ​បន្ទូល​នៃ​សេចក្ដី​ស្រឡាញ់​របស់​ទ្រង់
ប៉ុន្តែ ខ្ញុំ​នឹង​មិន​ដែល​ដឹង​អំពី​មូល​ហេតុ​ដែល​ទ្រង់​បាន​យាង​មក​សង្គ្រោះ​ខ្ញុំ​

ទេ
រហូត​ដល់​ថ្ងៃ​មួយ​ដែល​ខ្ញុំ​ឃើញ​ព្រះ​ភក្ត្រ​ដែល​ពេញ​ដោយ​ព្រះ​ពរ​របស់​ព្រះ​អង្គ។១៦

អស់​រយៈ​ពេល​ជា​ច្រើន​ឆ្នាំ ខ្ញុំ​បាន​ច្រៀង​បទ​ចម្រៀង​ជា​ច្រើន​បទ ប៉ុន្តែ​ខ្ញុំ​គិត​

ថា មិន​មាន​បទ​ណា​បាន​ផ្លាស់​ប្ដូរ​មនុស្ស​ច្រើន​ជាង​បទ​នេះ​ទេ។ ខ្ញុំ​បាន​ឮ​ថា 

មាន​អ្នក​ជាប់​គុក​ម្នាក់​ដែល​បាន​ផ្លាស់​ប្រែ​ចិត្ត​មុន​គេ​ប្រហារ​ជីវិត​បាន​ស្នើ​សុំ​គេ​

ឲ្យ​អនុញ្ញាត​ឲ្យ​គាត់​បទ​ចម្រៀង​មួយ​នេះ មុន​ពេល​ដែល​គេ​សម្លាប់​គាត់។ នោះ​

គឺ​ជា​ចំណុច​ចុង​ក្រោយ​ដែល​គាត់​បាន​ធ្វើ​នៅ​លើ​ផែនដី។

លោក វេហ្គល បាន​ឆ្លង​កាត់​ពេល​វេលា​យ៉ាង​យូរ​ដែល​យើង​អាច​ហៅ​ថា 

«យប់​ងងឹត​នៃ​ព្រលឹង​វិញ្ញាណ»។ ប៉ុន្តែ ចុង​ក្រោយ ព្រះ​ជាម្ចាស់​បាន​ឈ្នះ​ការ​

នោះ ហើយ​លោក​ក៏​បាន​ដឹង​ថា ព្រះ​យេស៊ូវ​គង់​នៅ​ជា​មួយ​គាត់ ហើយ​មាន​

ភាព​គ្រប់​គ្រាន់​សម្រាប់​តម្រូវ​ការ​ប្រចាំ​ថ្ងៃ​របស់​គាត់។ មាន​សេចក្ដី​ល្អ​ជា​ច្រើន​

បាន​កើត​មាន​ដល់​មនុស្ស​ជា​ច្រើន​នាក់​តាម​រយៈ​បទ​ចម្រៀង​ដែល​និពន្ធ​អំពី​

បទ​ពិសោធន៍​ដ៏​ល្វីង​ជូរចត់​នៃ​ជីវិត​អ្នក​បង្កើត​សិស្ស អំពី​ជីវិត​អាពាហ៍ពិពាហ៍​

របស់​គាត់។

ចូូរ ទទួួល សេ�ចក្តីី�ពិត ខាាង ឯព្រះ�ះគមី្ពី�រ
នៅ​ពេល​យើង​ជួប​ប្រទះ​វិបត្តិ​នៅ​ក្នុង​គ្រួសារ វា​ជា​ការ​សំខាន់​ណាស់​ក្នុង​ការ​

ដែល​យើង​ទទួល​យក​នូវ​អ្វី​ដែល​ព្រះ​គម្ពីរ​បាន​លើក​ឡើង​ដែល​ថា៖ ព្រះ​ជាម្ចាស់​

កំពុង​គង់​នៅ​ជាមួយ​យើង​ដោយ​ពេញ​ដោយ​សេចក្ដី​ស្រឡាញ់​​ក្នុង​ការ​ឈឺ​ចាប់​

របស់​យើង ហើយ​ថា​ព្រះ​អង្គ​ក៏​កំពុង​បង្វែរ​ការ​នោះ​ឲ្យ​ទៅ​ជា​ល្អ​ដែរ។ សាវ័ក ប៉ុល 

បាន​លើក​ឡើង​ថា «តែ​យើង​ដឹង​ថា គ្រប់​ការ​ទាំង​អស់​ផ្សំ​គ្នា សម្រាប់​សេចក្ដី​ល្អ​

ដល់​ពួក​អ្នក​ដែល​ស្រឡាញ់​ព្រះ» (រ៉ូម ៨:២៨)។ គាត់​បាន​ទទួល​យក​ការ​ពិត​

ដោយ​ជំនឿ​ថា ព្រះ​ជាម្ចាស់​បង្វែរ​អ្វីៗ​ឲ្យ​ទៅ​ជា​ការ​ល្អ។ ដោយ​ជំនឿ​បែប​នោះ 

យើង​អាច​នៅ​មាន​សង្ឃឹម​ពេល​កំពុង​ស្ថិត​ក្នុង​ភាព​ងងឹត និង​បទ​ពិសោធន៍​ពី​

ភាព​ជិត​ស្និទ្ធ​របស់​ព្រះ​ជាម្ចាស់​បាន ដោយ​សារ​យើង​មាន​ផ្នត់​គំនិត​នៃ​សេចក្ដី​

ជំនឿ​ដែល​បើក​ឲ្យ​យើង​មាន​បទ​ពិសោធន៍​ជា​មួយ​ព្រះ​ជាម្ចាស់។

នៅ​ពេល​ដែល​ខ្ញុំ​លា​តំណែង​ចេញ​ពី​តួនាទី​ជា​ប្រធាន​អង្គការ​យុវជន​សម្រាប់​

ព្រះ​គ្រីស្ទ​នៅ​ប្រទេស​ស្រីលង្កា បន្ទាប់ពី​ខ្ញុំ​បាន​បម្រើ​អស់​រយៈ​ពេល ៣៥​ឆ្នាំ 

ដើម្បី​ទទួល​តួនាទី​ផ្សេង​ទៀត​ជា​ប្រធាន​បង្រៀន គណៈកម្មការ​បាន​ឲ្យ​ខ្ញុំ​មាន​

ពេល​សម្រាក​រយៈ​ពេល​៣​ខែ។ ខ្ញុំ ហើយ​និង​ប្រពន្ធ​បាន​រៀបចំ​ផែនការ​ដើរ​លេង​

ក្នុង​អំឡុង​ពេល​នោះ។ គាត់​មិន​ដែល​ទៅដើរ​លេង​នៅ​ប្រទេស​ឥណ្ឌា ដែល​ជា​

ប្រទេស​ជាប់​ប្រទេស​យើង។ យើង​មាន​ផែនការ​ដើរ​លេង​ជា​អ្នក​ទេសចរណ៍ 

ដោយ​មាន​ពេល​អធិប្បាយ​បន្តិច​បន្តួច តែ​ដើរ​លេង​ច្រើន។ យើង​ក៏​បាន​រៀប​

គម្រោង​ទៅ​លេង​ប្រទេស​អាមេរិក​ដែរ។ ទោះ​បី​ជា​យ៉ាង​ណា​ក៏​ដោយ កៀក​

ពេល​នៃ​ការ​ឈប់​សម្រាក​នោះ​ចាប់​ផ្ដើម ខណៈ​ពេល​ដែល​ខ្ញុំ​នៅ​ប្រទេស​អ័រឡង់​

ខាង​ជើង (Northern Ireland) ប្រពន្ធ​ខ្ញុំ​បាន​ទូរស័ព្ទ​មក​ថា គាត់​មាន​ជំងឺ​

មហារីក។ គាត់​បាន​ធ្វើ​តេស្ដ​ខ្លះៗ ហើយ​គ្រូ​ពេទ្យ​ស្ទើរ​តែ​ប្រាកដ​ថា​វា​មិន​មែន​

ជា​មហារីក​នោះ​ទេ ដូច្នេះ​ដំណឹង​នេះ​បាន​ធ្វើ​ឲ្យ​ខ្ញុំ​ភ្ញាក់​ផ្អើល​យ៉ាង​ខ្លាំង។ ខ្ញុំ​បាន​

កាត់​ការ​ធ្វើ​ដំណើរ​ឲ្យ​ខ្លី ប៉ុន្តែ​នៅ​មាន​ពេល​បួន​ថ្ងៃ​ទៀត​ទម្រាំ​ដល់​ពេល​ដែល​ខ្ញុំ​

ទៅ​ដល់​ផ្ទះ។

រដូវ​ក្ដៅ​បាន​មក​ដល់​ហើយ កាល​នោះ​ខ្ញុំ​បាន​ស្នាក់​នៅ​ផ្ទះ​មួយ​នៅ​ជាប់​មាត់​

សមុទ្រ។ ខ្ញុំ​ទំនេរ​នៅ​ល្ងាច​នោះ ដូច្នេះ​ខ្ញុំ​បាន​ចំណាយ​ពេល​នោះ​នៅ​លើ​ឆ្នេរ​ជា​

មួយ​នឹង​ព្រះ​គម្ពីរ (នៅ​ក្នុង​ទូរស័ព្ទ​របស់​ខ្ញុំ) និង​ជា​មួយ​ព្រះ​អម្ចាស់។ ខ្ញុំ​បាន​

ត្រឡប់​មក​ផ្ទះ​វិញ ធ្វើ​ការ​រៀបចំ​ខ្លះៗ ហើយ​ក៏​គេង។ ខ្ញុំ​មិន​ចង់​គេង​នៅ​លើ​គ្រែ​

ទេ។ ខ្ញុំ​ចង់​ត្រឡប់​ទៅ​ផ្ទះ​វិញ! ខ្ញុំ​ក៏​បាន​ចាប់​ផ្ដើម​ហូរ​ទឹក​ភ្នែក។ ភ្លាមៗ​នោះ មាន​

គំនិត​មួយ​បាន​លេច​មក​ថា ខ្ញុំ​កំពុង​យំ​ស្រែក​ទៅ​កាន់​ព្រះ​ជាម្ចាស់។ ព្រះ​អង្គ​

បាន​គង់​នៅ​ជា​មួយ​ខ្ញុំ ហើយ​ថា​ព្រះ​អង្គ​ក៏​នឹង​នៅ​ជា​មួយ​យើង​ក្នុង​អំឡុង​ពេល​

ទាំង​មូល​នេះ​ដែរ។ បទ​ពិសោធន៍​មួយ​នោះ​បាន​ជួយ​ឲ្យ​ខ្ញុំ​ត្រៀម​ខ្លួន​សម្រាប់​

ជំងឺ​មហារីក។ ជា​ញឹកញាប់ គំនិត​ដែល​លេច​ចេញ​មក​ម្ដង​ហើយ​ម្ដង​ទៀត​គឺ 

«ប្រសិន​បើ​គ្មាន​ព្រះ​យេស៊ូវ តើ​យើង​នឹង​នៅ​ឯ​ណា?»

យើង​ត្រូវ​លុប​ចោល​គម្រោង​ធ្វើ​ដំណើរ​របស់​យើង​ទាំង​អស់។ ផ្ទុយ​ទៅ​វិញ 

ក្នុង​អំឡុង​ពេល​ឈប់​សម្រាក​បី​ខែ​របស់​ខ្ញុំ ភាគ​ច្រើន​ខ្ញុំ​បាន​ចំណាយ​ពេលវេលា​

នៅ​ផ្ទះ។ យើង​បាន​ដាក់​តុ​តូច​មួយ​នៅ​ក្នុង​បន្ទប់​គេង​របស់​យើង ហើយ​ខ្ញុំ​បាន​

ចំណាយ​ពេល​នៅ​ទីនោះ ដើម្បី​សរសេរ​សៀវភៅ​មួយ​ដែល​និយាយ​អំពី​សេចក្ដី​

ស្រឡាញ់។១៧ ជា​ធម្មតា នៅ​ក្នុង​រដូវ​កាល​នៃ​បុណ្យ​ណូអែល ខ្ញុំ​អធិប្បាយ​ច្រើន​

ដង​ណាស់។ ពេល​នេះ ខ្ញុំ​មិន​សូវ​អធិប្បាយ​ទេ។ ប៉ុន្តែ ខ្ញុំ​គិត​ថា ពេល​នោះ​ជា​

ពេល​ដែល​សប្បាយ​បំផុត​មួយ​ក្នុង​រដូវ​កាល​នៃ​បុណ្យ​ណូអែល​ដែល​ខ្ញុំ​មិន​ធ្លាប់​

មាន។

ជំងឺ​មហារីក​នោះ​មិន​មែន​ជា​បទ​ពិសោធន៍​ដ៏​ងាយ​ស្រួល​មួយ​សម្រាប់​ពួក​

យើង​នោះ​ទេ។ បទ​ពិសោធន៍​នៃ​ការ​ព្យាបាល​ដោយ​ប្រើ​គីមី​គឺ​ពិត​ជា​រឿង​ដែល​

ពិបាក​ណាស់។ បន្ទាប់​ពី​នោះ យើង​ក៏​ត្រូវ​ទៅ​បាញ់​កាំ​រស្មី​អស់​២៥​ដង​ទៀត។ 

ការ​ព្យាបាល​ហាក់​បី​ដូច​ជា​នាំ​ឲ្យ​ប្រពន្ធ​របស់​ខ្ញុំ​ខ្សោយ​ជាង​មាន​ជំងឺ​មហារីក​

ទៅ​ទៀត។ ទោះ​ជា​យ៉ាង​ណា​ក៏​ដោយ បួន​ឆ្នាំ​ក្រោយ​មក គាត់​លែង​មាន​ជំងឺ​

មហារីក​ទៀត ទោះ​បើ​គាត់​បាន​មាន​ការ​រាល​ដាល​យ៉ាង​រហ័ស​ក៏​ដោយ។ ហើយ​

យើង​ក៏​អាច​ឃើញ​ព្រះ​ពរ​ជា​ច្រើន​ដែល​ព្រះ​ជាម្ចាស់​បាន​ប្រទាន​ដល់​យើង តាម​

រយៈ​ពេលវេលា​ដ៏​លំបាក​មួយ​នោះ​នៅ​ក្នុង​ជីវិត​របស់​យើង​ដែរ។ ប៉ុន្តែ ចំណុច​

គន្លឹះ​គឺ​ការ​ឃើញ​ថា ព្រះ​ជាម្ចាស់​បាន​គង់​នៅ​ជា​មួយ​យើង ហើយ​ព្រះ​អង្គ​ក៏​

កំពុង និង​បាន​ធ្វើ​ការ​ល្អ​ចេញ​ពី​បញ្ហា​របស់​យើង​ដែរ។

ក្នុង​ករណី​របស់​យើង យើង​ពិត​ជា​បាន​ឃើញ​ដំណោះ​ស្រាយ​យ៉ាង​ច្បាស់ 

ចំពោះ​បញ្ហា​របស់​យើង។ ប៉ុន្តែ ពេល​ខ្លះ ការ​នេះ​មិន​កើត​ឡើង​ឡើយ។ មាន​

មនុស្ស​មួយ​ចំនួន​មិន​បាន​ជា​សះស្បើយ​ពី​ជំងឺ​មហារីក​របស់​ពួក​គាត់​នោះ​ទេ។ 

ពេល​ខ្លះ ជីវិត​អាពាហ៍ពិពាហ៍​របស់​គ្រីស្ទ​បរិស័ទ​ដែល​ល្អ​ក៏​ត្រូវ​បាន​បញ្ចប់​ដោយ​

ការ​លែងលះ​គ្នា​ដែរ។ ភាព​កម្សោយ​មួយ​ចំនួន​របស់​ប្ដី ឬ​ប្រពន្ធ​យើង​មិន​អាច​

ផ្លាស់​ប្ដូរ​បាន​នៅ​លើ​ផែនដី​នេះ​ទេ។ ខ្ញុំ​បាន​ឃើញ​ថា ភាព​កម្សោយ​នៃ​ការ​ឆាប់​

ទទួល​អារម្មណ៍​រំខាន​របស់​ខ្ញុំ​ក៏​កាន់​តែ​អាក្រក់​ទៅៗ នៅ​ពេល​ដែល​ខ្ញុំ​កាន់​តែ​

ចាស់​ទៅៗ ដែល​នេះ​តម្រូវ​ឲ្យ​ប្រពន្ធ​របស់​ខ្ញុំ​កាន់​តែ​មាន​ភាព​អត់​ធ្មត់​ច្រើន​ជាង​

មុន​ដែរ។ ប៉ុន្តែ មិន​ថា​យើង​បាន​ដោះ​ស្រាយ​បញ្ហា​នោះ នៅ​ក្នុង​របៀប​ដែល​

យើង​សង្ឃឹម​ទុក ឬ​ក៏​អត់ ក៏​ចំណុច​គោល​ដែល​មាន​នៅ​ក្នុង​កណ្ឌ​គម្ពីរ​រ៉ូម​ជំពូក​

ទី៨​ដែល​ខ្ញុំ​បាន​ពន្យល់​នៅ​ក្នុង​ផ្នែក​នេះ អាច​អនុវត្ត​បាន​ក្នុង​ជីវិត​រស់​នៅ​របស់​

យើង​បាន​ដែរ។ ជា​ដំបូង យើង​ត្រូវ​តែ​ទទួល​ស្គាល់​ថា ការ​ខក​បំណង​គឺ​ជា​ផ្នែក​

មួយ​នៅ​ក្នុង​ជីវិត​នេះ ហេតុ​ដូច្នេះ​ហើយ ចំណុច​ទី២​គឺ​ថា យើង​ក៏​មាន​សេរីភាព​

ក្នុង​ការ​ថ្ងូរ ហើយ​បង្ហាញ​នូវ​ការ​ឈឺ​ចាប់​របស់​យើង។ ទី៣ យើង​ត្រូវ​ចេះ​អត់​ធ្មត់​

យ៉ាង​សកម្ម​ក្នុង​ការ​មាន​ទំនុក​ចិត្ត​ថា ព្រះ​ជាម្ចាស់​នឹង​បង្វែរ​គ្រប់​កាលៈទេសៈ​

ទាំង​អស់​ឲ្យ​ទៅ​ជា​ការ​ល្អ។ ទី៤ តាម​រយៈ​ពេលវេលា​នៃ​ការ​ឈឺ​ចាប់​របស់​យើង 

យើង​មាន​បទ​ពិសោធន៍​ពី​ព្រះ​វត្តមាន​របស់​ព្រះ​ជាម្ចាស់​ដែល​កំពុង​ជួយ​យើង 

យល់​អំពី​យើង និង​កម្សាន្ត​ចិត្ត​យើង។ ទី៥ យើង​ត្រូវ​តែ​ទទួល​ជឿ​លើ​ការ​ពិត​

ទាំង​បួន​នេះ ហើយ​អនុវត្ត​ចំណុច​ទាំង​នេះ​នៅ​ក្នុង​ជីវិត​រស់​នៅ​ជា​ប្រចាំ​ថ្ងៃ​របស់​

យើង ដោយ​សេចក្ដី​ជំនឿ។

មាាន ចំំណុុចខ្លះះ�ដែ�លអាាចផ្លាា� ស់់ប្ដូូ�រ បាាន
នៅ​ក្នុង​ជំពូក​នេះ ខ្ញុំ​បាន​រៀប​រាប់​ជា​ច្រើន​អំពី​បញ្ហា​ដែល​មិន​អាច​ផ្លាស់​ប្ដូរ​

បាន ហើយ​ថា​ការ​នោះ​តម្រូវ​ឲ្យ​យើង​ទ្រាំទ្រ​ដោយ​សេចក្ដី​អត់​ធ្មត់។ ប៉ុន្តែ ក៏​

មាន​បញ្ហា​មួយ​ចំនួន​អាច​ផ្លាស់​ប្ដូរ​បាន។ នៅ​ក្នុង​ដំណើរ​ឆ្ពោះ​ទៅ​កាន់​ការ​រក​

ដំណោះ​ស្រាយ ដៃគូ​ជីវិត​ក៏​ទំនង​ជា​ត្រូវ​ស្វែង​រក​ជំនួយ​ពី​មនុស្ស​ដែល​អាច​

ទុក​ចិត្ត​បាន—ដូច​ជា​គ្រូ​គង្វាល អ្នក​ប្រឹក្សា​យោបល់ ឬ​ជា​អ្នក​ដឹក​នាំ​ដែល​ជា​

គ្រីស្ទ​បរិស័ទ—ដែល​ជា​អ្នក​ធ្លាប់​មាន​បទ​ពិសោធន៍​ក្នុង​ការ​ជួយ​ដល់​អ្នក​ផ្សេង​

ទៀត​ដែរ។

ភាគ​ច្រើន​នៃ​បុគ្គលិក និង​អ្នក​ស្ម័គ្រ​ចិត្ត​នៅ​ក្នុង​អង្គការ​យុវជន​សម្រាប់​ព្រះ​

គ្រីស្ទ ហើយ​ភាគ​ច្រើន​នៃ​សមាជិក​ក្រុម​ជំនុំ​របស់​ខ្ញុំ​គឺ​ជា​អ្នក​ជឿ​ព្រះ ជំនាន់​ដំបូង​

ក្នុង​គ្រួសារ។ ពួក​គាត់​មិន​មាន​គំរូ​នៃ​ជីវិត​គ្រួសារ​បែប​ជា​គ្រីស្ទ​បរិស័ទ​នោះ​ទេ 

ហើយ​ភាគ​ច្រើន​ក៏​មក​ពី​គ្រួសារ​ដែល​មិន​ល្អ ដោយ​សារ​ការ​បំផ្លាញ​ពី​គ្﻿﻿រឿង​

ស្រវឹង​ទៀត​ផង។ ក្នុង​អំឡុង​ពេល​ពីរ​បី​ឆ្នាំ​ដំបូង​នៃ​ជីវិត​អាពាហ៍ពិពាហ៍​របស់​

ពួក​គាត់ ជា​ទូទៅ​ពួក​គាត់​ជួប​ប្រទះ​នឹង​បញ្ហា​ធំៗ។ អ្នក​ខ្លះ​បាន​មក​រក​យើង 

ដែល​ជា​អ្នក​ចាស់​ជាង ដើម្បី​ឲ្យ​យើង​ជួយ។ យើង​ព្យាយាម​ជួយ​ឲ្យ​ពួក​គាត់​

យល់​អំពី​ប្ដី ឬ​ប្រពន្ធ​របស់​ខ្លួន ហើយ​ក៏​ផ្ដល់​ដំបូន្មាន​មួយ​ចំនួន​អំពី​ការ​កែ​ប្រែ​

ខ្លះៗ ដែល​ពួក​គាត់​ត្រូវ​ធ្វើ​នៅ​ក្នុង​អាកប្បកិរិយា និង​ទម្លាប់​របស់​ខ្លួន។ ជា​ធម្មតា 

ពួក​គាត់​បាន​ឃើញ​ថា បញ្ហា​របស់​ពួក​គាត់​គឺ​មិន​មែន​ជា​បញ្ហា ដែល​មិន​អាច​

ដោះ​ស្រាយ​បាន​ដូច​ដែល​ពួក​គាត់​បាន​គិត​នោះ​ទេ។ ខ្ញុំ​បាន​ឃើញ​គូស្រករ​ដូច​

នោះ​ជា​ច្រើន​មក​ហើយ ដែល​បាន​ចាប់​ផ្ដើម​រស់​នៅ​ជា​មួយ​គ្នា​ដោយ​មាន​ភាព​

ច្របូក​ច្របល់ ប៉ុន្តែ​បាន​ក្លាយ​ជា​គូស្រករ​ដោយ​មាន​សុភមង្គល​វិញ។

ពេល​ខ្លះ ដៃគូ​ដែល​រៀប​ការ​ហើយ​មាន​ការ​ពិបាក​ក្នុង​ការ​សម្រួល​គ្នា​ក្នុង​ផ្នែក​

នៃ​ការ​រួម​ដំណេក។ ការ​នេះ​ទំនង​ជា​ដោយ​សារ​បទ​ពិសោធន៍​ពី​អតីតកាល​បាន​

នាំ​ឲ្យ​មាន​ការ​យល់​ច្រឡំ​អំពី​អាកប្ប​កិរិយា​ចំពោះ​ការ​រួម​ដំណេក។ អស់​អ្នក​

ដែល​ធ្លាប់​មាន​គេ​រំលោភ​បំពាន​ផ្នែក​ផ្លូវ​ភេទ​អាច​បដិសេធ​ការ​រួម​ដំណេក ឬ​ក៏​

មាន​ការ​ចង់​មាន​ការ​រួម​ដំណេក​ខ្លាំង​ពេក។ អស់​អ្នក​ដែល​នៅ​ក្នុង​ក្រុម​ទី​២​នឹង​

ទំនង​ជា​រស់​នៅ​ក្នុង​ជីវិត​ដែល​មាន​ការ​លាយ​ឡំ​គ្នា មូល​ហេតុ​មួយ​គឺ​ដោយ​សារ​

សេចក្ដី​ប្រាថ្នា ហើយ​មូល​ហេតុ​មួយ​ទៀត​គឺ​ដោយ​សារ​ពួក​គាត់​មាន​អារម្មណ៍​

ថា​ ខ្លួន​មិន​មាន​ភាព​បរិសុទ្ធ​ដើម្បី​ការ​ពារ​ទៀត​ឡើយ។ អ្នក​ទាំង​នោះ​អាច​



ជីវិតគ្រួសាររបស់អ្នកដឹកនាំគ្រីស្ទបរ

162

ទទួល​បាន​ការ​ជួយ​ក្នុង​ការ​មាន​បទ​ពិសោធន៍​នៃ​ការ​ព្យាបាល និង​មាន​ភាព​

បរិសុទ្ធ​តាម​រយៈ​ព្រះ​គុណ​របស់​ព្រះ​គ្រីស្ទ ដែល​បាន​សម្រប​សម្រួល​ដោយ​

គ្រូ​គង្វាល និង​អ្នក​ប្រឹក្សា​ដទៃ​ទៀត។ យើង​អាច​នាំ​អស់​អ្នក​ដែល​មាន​អាកប្ប

កិរិយា​មិន​ត្រឹម​ត្រូវ​ចំពោះ​ការ​រួម​ដំណេក​ឲ្យ​យល់​ដឹង​អំពី​របៀប​ដែល​មាន​នៅ​

ក្នុង​ព្រះ​គម្ពីរ​ទាក់​ទង​នឹង​ការ​រួម​ភេទ ហើយ​និង​ការ​រួម​ដំណេក​ថា​ជា​អ្វី​មួយ​ដែល​

ល្អ ដែល​យើង​មាន​ចំណង់​ចង់​រីក​រាយ​ជា​មួយ។ មនុស្ស​មួយ​ចំនួន​ទៀត​ក៏​អាច​

មាន​ទំនាក់​ទំនង​ឈឺ​ចាប់​ខាង​ឯ​ផ្លូវ​ភេទ ហើយ​ការ​ឈឺ​ចាប់​អាច​ទទួល​បាន​

ការ​ធូរស្បើយ តាម​រយៈ​ការ​វះ​កាត់​ដ៏​សាមញ្ញ​មួយ​ពី​គ្រូ​ពេទ្យ។ មាន​ដៃគូ​ជីវិត​

ជា​ច្រើន​មិន​ទទួល​បាន​ការ​អរ​សប្បាយ​ផ្នែក​ផ្លូវ​ភេទ​ក្នុង​ការ​ស្រឡាញ់​គ្នា អស់​

រយៈ​ពេល​ដែល​មិន​ចាំ​បាច់​ចាំ​យូរ ពី​ព្រោះ​ពួក​គាត់​មិន​បាន​ដឹង​អំពី​មូល​ហេតុ​

នៃ​ការ​ឈឺ​ចាប់ និង​ការ​ដែល​គ្រូ​ពេទ្យ​អាច​ជួយ​សម្រួល​ឲ្យ​បាន។

ចំពោះ​មនុស្ស​ដែល​ឆាប់​ខឹង និង​មនុស្ស​មិន​សប្បាយ​ចិត្ត ដែល​កំហឹង​របស់​

ពួក​គាត់​កំពុង​បំផ្លាញ​គ្រួសារ​ខ្លួន ក៏​អាច​ស្វែង​រក​ឫស​គល់​នៃ​កំហឹង​ដ៏​មិន​ធម្មតា​

របស់​ពួក​គាត់ ហើយ​ចាប់​ផ្ដើម​ព្យាបាល​បាន​ដែរ។ ខ្ញុំ​ធ្លាប់​បាន​ធ្វើ​ការ​ជា​មួយ​អ្នក​

ដែល​មាន​ស្នាម​របួស​យ៉ាង​ខ្លាំង ដែល​មាន​តាំង​ពី​ក្មេងៗ​មក (ជា​ញឹក​ញាប់​

កើត​ចេញ​ពី​ការ​ដែល​ឪពុក​មិន​មាន​សេចក្ដី​សប្បុរស) ប៉ុន្តែ តាម​រយៈ​ការ​ប្រឹក្សា​

យោបល់ គាត់​ក៏​ទទួល​បាន​ការ​ព្យាបាល​ដោយ​ការ​អធិស្ឋាន និង​ការ​អត់​ទោស​

ដល់​អស់​អ្នក​ដែល​បាន​បង្ក​ការ​ឈឺ​ចាប់​នោះ។ ពួក​គាត់​បាន​ឃើញ​ការ​ដោះ​

លែង និង​សេរីភាព​ទាក់ទង​នឹង​ការ​ខឹង​សម្បារ។

លោក ដាវីឌ ស៊ីមិនដ៍ (David Seamands) បាន​និយាយ​អំពី​គ្រូ​គង្វាល​

ម្នាក់ ដែល​បាន​មក​ជួប​គាត់​ជា​មួយ​នឹង​ប្រពន្ធ​របស់​ខ្លួន។ គាត់​មាន​បញ្ហា​មិន​

ចុះ​សម្រុង​នឹង​គ្នា ជា​ពិសេស​ជា​មួយ​ប្រពន្ធ និង​គ្រួសារ​របស់​ប្រពន្ធ​គាត់។ គាត់​

នៅ​តែ​បន្ត​ក្នុង​ការ​រិះគន់​ប្រពន្ធ។ សូម្បី​តែ​សេចក្ដី​អធិប្បាយ​របស់​គាត់​ក៏​សាហាវ 

និង​ពេញ​ដោយ​ការ​ស្ដី​បន្ទោស​ផង​ដែរ។ លោក ស៊ីមិនដ៍ បាន​សរសេរ​ថា «គាត់​

កំពុង​ដោះ​ស្រាយ​រាល់​បញ្ហា​នៃ​ការ​មិន​សប្បាយ​ចិត្ត​របស់​គាត់​ទាំង​អស់​ដោយ​

ដាក់​លើ​អ្នក​ដទៃ»។

ក្នុង​ការ​ចាប់​ផ្ដើម​ការ​សម្ភាសន៍​របស់​គាត់​ជា​មួយ​លោក ស៊ីមិនដ៍ «គាត់​

បាន​ដោះ​ស្រាយ​បញ្ហា​ដូច​ជា​បុរស​ពិត​ម្នាក់៖ គាត់​បាន​ស្ដី​បន្ទោស​ប្រពន្ធ​

របស់​គាត់!» ប៉ុន្តែ មួយ​សន្ទុះ​ក្រោយ​មក ឫស​គល់​នៃ​ការ​ឈឺ​ចាប់​របស់​គាត់​ក៏​

ទទួល​ការ​បង្ហាញ​ឡើង។ គាត់​បាន​ឈរ​ជើង​នៅ​ប្រទេស​កូរ៉េ កាល​កំពុង​បម្រើ​

ជា​ទាហាន​សម្រាប់​ប្រទេស​អាមេរិក។ គាត់​មាន​ពេល​សម្រាក​ពីរ​អាទិត្យ​នៅ​ទី​

ក្រុង​តូក្យូ (Tokyo)។ «ក្នុង​អំឡុង​ពេល​សម្រាក​នោះ ដោយ​កំពុង​តែ​ដើរ​នៅ​លើ​

ផ្លូវ​ក្នុង​ទីក្រុង​តូក្យូ ហើយ​មាន​អារម្មណ៍​មិន​មាន​អ្វី​សោះ អារម្មណ៍​ឯកា ហើយ​

អារម្មណ៍​នឹក​ផ្ទះ​យ៉ាង​ខ្លាំង​ផង គាត់​បាន​ធ្លាក់​ក្នុង​សេចក្ដី​ល្បួង ហើយ​បាន​ទៅ​

រក​ស្រី​ពេស្យា​រហូត​ដល់​បី​ទៅ​បួន​ដង»។ គាត់​មិន​អាច​អត់​ទោស​ឲ្យ​ខ្លួន​គាត់​បាន 

ហើយ​ក៏​មិន​មាន​ការ​ធានា​ដែល​ថា ព្រះ​ជាម្ចាស់​បាន​អត់​ទោស​ឲ្យ​គាត់​ដែរ។ 

គាត់​ក៏​បាន​ត្រឡប់​មក​ផ្ទះ​វិញ ហើយ​រៀប​ការ​ជា​មួយ​គូ​ដណ្ដឹង​របស់​គាត់ ប៉ុន្តែ​

ដោយ​សារ​កំហឹង​របស់​គាត់​ជា​មួយ​ខ្លួន​ឯង នោះ​គាត់​មិន​អាច​ទទួល​សេចក្ដី​

ស្រឡាញ់​របស់​ប្រពន្ធ​បាន។ គាត់​បាន​រស់​នៅ​ក្នុង​អ្វី​ដែល​លោក អេ. ដឹបលយូ 

ថូហ្ស័រ បាន​ហៅ​ការ​នោះ​ថា «ជា​វិប្បដិសារី​ទណ្ឌ​កម្ម​នៃ​ការ​សោក​ស្ដាយ​ជា​រៀង​

រហូត»។ ទោះ​បី​ជា​យ៉ាង​ណា​ក៏​ដោយ ក៏​សាច់​រឿង​នេះ​មាន​ការ​បញ្ចប់​ដោយ​

ល្អ​ប្រសើរ​ដែរ៖ គ្រូ​គង្វាល​ម្នាក់​នោះ​បាន​ទទួល​យក​ការ​អត់​ទោស​របស់​ព្រះ​

ជាម្ចាស់ បន្ទាប់​មក​ក៏​បាន​ទទួល​ការ​អត់​ទោស​ពី​ប្រពន្ធ​របស់​គាត់ និង​ពី​ខ្លួន​

គាត់​ផង​ដែរ។១៨

វា​ជា​រឿង​គួរ​ឲ្យ​សោក​ស្ដាយ​ណាស់ ដែល​ដៃគូ​ជីវិត​ជា​ច្រើន​មាន​បញ្ហា​ធ្ងន់ធ្ងរ​

បែប​នេះ​នៅ​តែ​បន្ត​ពន្យារ​ពេល​ក្នុង​ការ​ស្វែង​រក​ជំនួយ។ ខណៈ​ពេល​ដែល​ការ​

ប្រឹក្សា និង​ការ​ដែល​គ្រូ​គង្វាល​មើល​ថែ​មិន​មែន​ជា​ដំណោះ​ស្រាយ​ចំពោះ​គ្រប់​

បញ្ហា​ទាំង​អស់​មែន ក៏​ទាំង​នេះ​នៅ​អាច​ជួយ​មនុស្ស​ជា​ច្រើន​ក្នុង​ការ​ស្វែង​រក​ការ​

ដោះ​លែង​ចេញ​ពី​បន្ទុក​របស់​ពួក​គាត់ ឬ​ក៏​ជា​ព្រះ​គុណ​ក្នុង​ការ​ស៊ូ​ទ្រាំ​ផង​ដែរ។

ចូរ តស៊ូូ�ក្នុុ�ង កាារ អធិិស្ឋាា �ន
យើង​មិន​អាច​មិន​និយាយ​បាន​ឡើយ​អំពី​ចំណុច​សំខាន់​បំផុត ដែល​មនុស្ស​

ម្នាក់​អាច​ធ្វើ​បាន​នៅ​ពេល​ដែល​មាន​បញ្ហា​នៅ​ក្នុង​គ្រួសារ ចំណុច​នោះ​គឺ​ការ​

អធិស្ឋាន។ ខ្ញុំ​បាន​សរសេរ​អំពី​ការ​នេះ​នៅ​ក្នុង​ជំពូក១ ពេល​ដែល​ខ្ញុំ​បាន​លើក​

ឧទាហរណ៍​អំពី​អ្នក​ស្រី ម៉ូនីកា ដែល​បាន​អធិស្ឋាន​ឲ្យ​កូន​ប្រុស​វង្វេង​របស់​

គាត់​គឺ​លោក​គ្រូ អហ្គស្ទីន ដែល​គាត់​បាន​ផ្លាស់​ប្រែ​ចិត្ត​ត្រឡប់​មក​រក​ព្រះ​អង្គ​

វិញ មុន​ពេល​ដែល​អ្នក​ស្រី​បាន​ស្លាប់។ លោក​ស្រី រស់ បែល ហ្ក្រាហាំ (Ruth 

Bell Graham ដែល​ជា​ប្រពន្ធ​របស់​លោក ប៊ីលី ហ្ក្រាហាំ) បាន​យល់​ពី​ការ​

ឈឺ​ចាប់​នៃ​ការ​ស្រឡាញ់ ហើយ​ក៏​បាន​អធិស្ឋាន​សម្រាប់​កូន​ប្រុស​វង្វេង​ពីរ​នាក់ 

គាត់​បាន​សរសេរ​សៀវភៅ​ដ៏​មាន​ឥទ្ធិពល​មួយ​ដែល​មាន​ចំណង​ជើង​ថា «ជន​

ក្បត់ និង​អស់​អ្នក​ដែល​ស្រឡាញ់​ពួក​គាត់» (“Prodigals and Those Who 

Love Them”)។ គាត់​បាន​ចង្អុល​បង្ហាញ​ទៅ​កាន់​សេចក្ដី​អធិស្ឋាន​របស់​ព្រះ​

យេស៊ូវ​សម្រាប់​ពួក​សិស្ស​របស់​ទ្រង់ ហើយ​បាន​ផ្ដល់​ជា​សម្រង់​សម្ដី​ដែល​ជា​

ទម្រង់​សង្ខេប​យ៉ាង​ល្អ​នៃ​សេចក្ដី​អធិស្ឋាន ដែល​យើង​អាច​អធិស្ឋាន​សម្រាប់​

កូនៗ​ដែល​វង្វេង​ថា៖

ឱ​ព្រះ​វរបិតា​ជា​ព្រះ​ដ៏​បរិសុទ្ធ​អើយ! ក្នុង​ព្រះ​នាម​ព្រះ​អង្គ សូម​រក្សា​អស់​អ្នក​ដែល​

ទ្រង់​បាន​ប្រទាន​មក​កាន់​យើង​ខ្ញុំ​....យើង​ខ្ញុំ​អធិស្ឋាន​សូម​កុំ​ឲ្យ​ព្រះ​អង្គ​ដក​ពួក​គាត់​

ចេញ​ពី​ផែនដី​នេះ ប៉ុន្តែ​សូម​ព្រះ​អង្គ​រក្សា​ពួក​គាត់​ឲ្យ​រួច​ពី​អំពើ​អាក្រក់...សូម​បន្សុទ្ធ​

ពួក​គាត់​តាម​រយៈ​សេចក្ដី​ពិត​របស់​ទ្រង់៖ ព្រះ​បន្ទូល​របស់​ព្រះ​អង្គ​ជា​សេចក្ដី​ពិត....

ឱ​ព្រះ​វរបិតា​អើយ យើង​ខ្ញុំ​ក៏​ទូល​សូម​ឲ្យ​អស់​អ្នក​ដែល​ព្រះ​អង្គ​បាន​ប្រទាន​មក​ឲ្យ​

យើង​ខ្ញុំ​នៅ​កន្លែង​ដែល​យើង​ខ្ញុំ​នៅ​ផង​ដែរ។១៩

ខ្ញុំ​បាន​ឮ​អំពី​រឿង​បុរស​ម្នាក់​ដែល​ប្រពន្ធ​របស់​គាត់​បាន​ចាក​ចេញ​ពី​គាត់ 

ហើយ​គាត់​ត្រូវ​តែ​លែង​លះ​ស្ត្រី​នោះ។ ប៉ុន្តែ គាត់​មិន​ដែល​បោះបង់​ចោល​

សេចក្ដី​សង្ឃឹម​នៃ​ការ​ផ្សះផ្សា​ជា​មួយ​ប្រពន្ធ​វិញ​នោះ​ទេ។ គាត់​តែង​តែ​ដើរ​

យ៉ាង​ទៀង​ទាត់​នៅ​កន្លែង​ដែល​ប្រពន្ធ​រស់​នៅ ដោយ​អធិស្ឋាន​សម្រាប់​គាត់ 

និង​សម្រាប់​ការ​ផ្សះផ្សា​គ្នា​វិញ។ ប្រាំ​ឆ្នាំ​ក្រោយ​មក ពួក​គាត់​ក៏​បាន​រួប​រួម​គ្នា​ជា​

ថ្មី​ម្ដង​ទៀត​ក្នុង​ជីវិត​អាពាហ៍ពិពាហ៍។ ពេលខ្លះ សេចក្ដី​អធិស្ឋាន​របស់​ឪពុក​

ម្ដាយ​សម្រាប់​កូនៗ​ដែល​វង្វេង​មាន​ផល​ផ្លែ​តែ​នៅ​ពេល​ដែល​ឪពុក​ម្ដាយ​នោះ​

បាន​ស្លាប់​ហើយ។ ពេល​ខ្លះ​ទៀត បង​ប្អូន​ដែល​មាន​កំហឹង​ដាក់​គ្នា​ទៅ​វិញ​ទៅ​

មក រួប​រួម​ជា​មួយ​គ្នា​វិញ​បាន​តែ​នៅ​ក្នុង​ពិធី​បុណ្យ​សព​របស់​ម្ដាយ ដែល​បាន​

ខូច​ចិត្ត​ចំពោះ​ការ​បែក​បាក់​របស់​គាត់​តែ​ប៉ុណ្ណោះ។

មាន​ពាក្យ​មួយ​ក្នុង​ភាសា​ក្រិក ដែល​ជា​ពាក្យ​ក្រុម​ក្នុង​ព្រះ​គម្ពីរ​សញ្ញា​ថ្មី 

ដែល​មាន​ន័យ​ថា «ការ​តស៊ូ​យ៉ាង​ចចេស​ក្នុង»។២០ គេ​បាន​ប្រើ​កិរិយា​សព្ទ 

«ព្រូសខេ័រតេរីអូ» (proskartereō) ប្រាំ​ដង (កិច្ចការ ១:១៤; ២:៤២, ៤៦; 

រ៉ូម ១២:១២; កូឡូស ៤:២) និង​នាម «ព្រូសខេ័រតេរីសិស៍» (proskarterēsis) 

មួយ​ដង (អេភេសូរ ៦:១៨)។ យើង​មិន​ត្រូវ​បោះបង់​ការ​អធិស្ឋាន​ចោល​ឡើយ 

យើង​ត្រូវតែ​តស៊ូ!!

កុំំ�អនុុញ្ញាា �ត ឲ្យយបញ្ហាា �បង្ខាំំ�� ង កាារមើ�ើលថែ� គ្រួ�ួសាារ
លោក​អ្នក​ទំនង​ជា​ធ្លាប់​បាន​ឮ​អំពី​ដៃគូ​ជីវិត​ដែល​មាន​បញ្ហា​ធ្ងន់ធ្ងរ​ជា​មួយ​កូន 

ដូច​ជា​ការ​ចាប់​ជំរិត ឬ​ក៏​ជា​ជំងឺ​ធ្ងន់ធ្ងរ​ណា​មួយ តែ​បន្ទាប់​មក​ពួក​គាត់​បាន​លែង​

លះ​គ្នា នៅ​ពេល​វិបត្តិ​នោះ​បាន​ចប់​អស់។ នៅ​ក្នុង​ករណី​នីមួយៗ ពួក​គាត់​បាន​

ចំណាយ​កម្លាំង​ច្រើន​ទៅ​លើ​បញ្ហា​កូនៗ​របស់​ពួក​គាត់ ដែល​ធ្វើ​ឲ្យ​ពួក​គាត់​មិន​

បាន​យក​ចិត្ត​ទុក​ដាក់​ក្នុង​ការ​មើល​ថែ​ទំនាក់​ទំនង​របស់​ខ្លួន។ ជា​ទូទៅ ដៃគូ​ជីវិត​

នោះ​មាន​បញ្ហា​ធ្ងន់ធ្ងរ​មុន​ពេល​មាន​វិបត្តិ​កើត​មាន​ហើយ ប៉ុន្តែ​វិបត្តិ​នោះ​បាន​ធ្វើ​

ឲ្យ​ពួក​គាត់​មិន​ចុះ​សម្រុង​គ្នា​បាន​យ៉ាង​ឆាប់​រហ័ស រហូត​ដល់​ពួក​គាត់​បាត់​បង់​

ចំណង់​ក្នុង​ការ​រស់​នៅ​ជា​មួយ​គ្នា។

គ្រប់​គ្នា​នៅ​ក្នុង​គ្រួសារ​ត្រូវ​ការ​ការ​ទទួល​ការ​មើល​ថែ​គ្រប់​ពេលវេលា។ ពេល​

ខ្លះ ឪពុក​ម្ដាយ​ដែល​មាន​បញ្ហា​ធ្ងន់ធ្ងរ​ជាមួយនឹង​កូន ដូចជា​ជំងឺ​ឆ្កួតជ្រូក ខ្វាក់ 

ជំងឺ​សរសៃ​ប្រាសាទ ការ​ផ្ចង់​អារម្មណ៍​ខ្លាំង ឬ​ក៏​ការ​បះបោរ ក៏​អាច​មាន​អារម្មណ៍​

អស់ពី​ខ្លួន​យ៉ាង​ខ្លាំង ដែល​នោះ​ជា​លទ្ធផល​នៃ​ការ​ដែល​ពួក​គាត់​ព្យាយាម​ដោះ​

ស្រាយ​បញ្ហា។ ពួក​គាត់​មិន​យក​ចិត្ត​ទុក​ដាក់​ចំពោះ​រូបកាយ អារម្មណ៍ និង​

សុខភាព​ខាង​ឯ​ព្រលឹង​វិញ្ញាណ​របស់​ខ្លួន ហើយ​ពួក​គាត់​ក៏​មិន​បាន​យក​ចិត្ត​

ទុក​ដាក់​ចំពោះ​គ្នា​ទៅ​វិញ​ទៅ​មក និង​ចំពោះ​ក្មេងៗ​ដទៃ​ទៀត។ ការ​នេះ​អាច​

បណ្ដាល​ឲ្យ​មាន​បញ្ហា​យ៉ាង​ធ្ងន់ធ្ងរ​នៅ​ក្នុង​គ្រួសារ។ នៅ​ពេល​ដែល​មាន​ការ​

ប្រកាស​ណែនាំ​ឲ្យ​ប្រើប្រាស់​ខ្យល់​អុកស៊ីហ្សែន​នៅ​លើ​យន្តហោះ អ្នក​ណែនាំ​

តែង​តែ​ប្រាប់​អស់​អ្នក​ដែល​មាន​កូនៗ​ឲ្យ​ពាក់​ម៉ាស់​សម្រាប់​ខ្លួន​ឯង​ជា​មុន​សិន 

ហើយ​បន្ទាប់​មក​ទើប​ពាក់​ឲ្យ​កូនៗ​របស់​ពួក​គាត់​តាម​ក្រោយ។ ឪពុក​ម្ដាយ​ត្រូវ​

តែ​មាន​សុខភាព​ល្អ និង​រឹងមាំ​ខ្លាំង​សិន ដើម្បី​ឲ្យ​អាច​ជួយ​កូនៗ​របស់​ខ្លួន​បាន។

យើង​ត្រូវ​តែ​រម្លឹក​ឪពុក​ម្ដាយ ដែល​មាន​បញ្ហា​ដូច​នោះ អំពី​គ្រោះ​ថ្នាក់​នៃ​ការ​

មិន​យក​ចិត្ត​ទុក​ដាក់​ពី​ជីវិត​របស់​ខ្លួន និង​ទំនាក់​ទំនង​របស់​ពួក​គាត់​ជា​មួយ​

ប្ដី ឬ​ប្រពន្ធ។ យើង​ត្រូវ​តែ​ធ្វើ​អ្វី​គ្រប់​យ៉ាង ដែល​អាច​ធ្វើ​បាន ដើម្បី​កាត់​បន្ថយ​

សម្ពាធ​របស់​ពួក​គាត់។ យើង​អាច​ឲ្យ​ឪពុក​ម្ដាយ​ដូច​នោះ​សម្រាក និង​ទទួល​

យក​ទំនួល​ខុស​ត្រូវ​មួយ​ចំនួន (ដូច​ជា​ការ​មើល​កូន​គាត់) ដើម្បី​ឲ្យ​ពួក​គាត់​អាច​

មាន​ពេល​សម្រាក​នៅ​ខាង​ក្រៅ​បាន។ យើង​ក៏​អាច​ជួយ​គ្រួសារ​ទាំង​នេះ​បាន 

ដោយ​សេចក្ដី​អធិស្ឋាន​ជា​ពិសេស​សម្រាប់​ពួក​គាត់​ដែរ។ ខ្ញុំ​មាន​មិត្តភក្ដិ​ម្នាក់​

មាន​កូន ដែល​មាន​ជំងឺ​សរសៃប្រសាទ ហើយ​ខ្ញុំ​ក៏​ទទួល​បាន​ការ​ត្រាស់​ហៅ​

ផ្ទាល់​ឲ្យ​អធិស្ឋាន​ឲ្យ​គ្រួសារ​នោះ​ជា​ប្រចាំ ជា​ពិសេស​អធិស្ឋាន​ឲ្យ​អ្នក​ម្ដាយ​

ទទួល​បាន​ព្រះ​គុណ។ គ្រួសារ​នេះ​រស់​នៅ​ក្នុង​ប្រទេស​មួយ​ផ្សេង​ទៀត ប៉ុន្តែ​

ខ្ញុំ​ជឿ​ថា​ខ្ញុំ​កំពុង​តែ​បន្ថយ​បន្ទុក​របស់​ពួក​គាត់ ហើយ​ក៏​បន្ថែម​ព្រះ​គុណ ដែល​

បាន​បង្ហាញ​ចំពោះ​ពួក​គាត់ តាម​រយៈ​សេចក្ដី​អធិស្ឋាន​យ៉ាង​ទៀត​ទាត់​របស់​

ខ្ញុំ​សម្រាប់​ពួក​គាត់​ដែរ។

សេ�ចក្ដីី�សន្និិ�ដ្ឋាា �ន
សូម​អនុញ្ញាត​ឲ្យ​ខ្ញុំ​បញ្ចប់​ជំពូក​នេះ​ដោយ​ត្រឡប់​ទៅ​មើល​ប្រធាន​បទ ដែល​ខ្ញុំ​

បាន​សង្កត់​ធ្ងន់​នៅ​ក្នុង​សៀវភៅ​នេះ។ មិន​គួរ​មាន​អ្វី​មួយ​មក​រំខាន​យើង ឲ្យ​ងាក​

ចេញ​ពី​ការ​កសាង​ជីវិត​អាពាហ៍ពិពាហ៍ និង​គ្រួសារ​របស់​យើង​នោះ​ទេ។ យើង​

ប្រឈម​មុខ​នឹង​បញ្ហា​ជា​ច្រើន—ជំងឺ ភាព​កម្សោយ ការ​យល់​ច្រឡំ ខ្មាំង​សត្រូវ 

បញ្ហា​ផ្នែក​ហិរញ្ញវត្ថុ កូនៗ​មាន​ការ​បះបោរ ការ​ល្បួង​ខាង​ឯ​ផ្លូវ​ភេទ និង​បញ្ហា​កូន​

ប្រសារ​នៅ​ក្នុង​គ្រួសារ។ ប៉ុន្តែ ចំណុច​ទាំង​នោះ​មិន​ត្រូវ​ចូល​មក​រំខាន​របៀប​នៃ​

ការ​ថែ​រក្សា​ទំនាក់​ទំនង​របស់​យើង នៅ​ក្នុង​គ្រួសារ​បាន​ឡើយ។ ព្រះ​ជាម្ចាស់​

បាន​មាន​ការ​ប្ដេជ្ញា​ចិត្ត​ចំពោះ​ជីវិត​អាពាហ៍ពិពាហ៍ និង​គ្រួសារ​របស់​យើង។ 

ព្រះ​អង្គ​សព្វ​ព្រះ​ហឫទ័យ​ឲ្យ​ពួក​គាត់​មាន​ភាព​អរ​សប្បាយ និង​បរិសុទ្ធ ហើយ​

ក៏​នឹង​ប្រទាន​ដល់​យើង​នូវ​ជំនួយ​ដែល​យើង​ត្រូវ​ការ​ដែរ។ ការ​នេះ​អាច​ផ្ដល់​ដល់​

យើង​នូវ​ទំនុក​ចិត្ត​ក្នុង​ការ​ប្រយុទ្ធ​តស៊ូ​ក្នុង​ជីវិត​អាពាហ៍ពិពាហ៍ និង​គ្រួសារ​របស់​

យើង។ ប៉ុន្តែ យើង​ត្រូវ​តែ​ឲ្យ​អាទិភាព​ចម្បង​ទៅ​កាន់​គ្រួសារ និង​ដោះ​ស្រាយ​

បញ្ហា​ដែល​ពួក​គាត់​ប្រឈម​មុខ​ដាក់​ដែរ។

ជា​ញឹកញាប់ ព្រះ​គម្ពីរ​និយាយ​អំពី​ការ​ដែល​គ្រីស្ទ​បរិស័ទ​ត្រូវ​មាន​ការ​រួប​រួម​គ្នា​

នៅ​ក្នុង​ក្រុម​ជំនុំ។ សាវ័ក បុ៉ល បាន​ប្រាប់​ក្រុម​ជំនុំ​ភីលីព​ថា «នោះ​ចូរ​បំពេញ​

សេចក្ដី​អំណរ​របស់​ខ្ញុំ ដោយ​អ្នក​រាល់​គ្នា​មាន​គំនិត មាន​សេចក្ដី​ស្រឡាញ់​តែ១ 

ទាំង​រួបរួម​ចិត្ត​គ្នា ហើយ​គិត​តែ​ផ្លូវ១​ដូច​គ្នា​ចុះ» (ភីលីព ២:២)។ កណ្ឌ​គម្ពីរ​

កិច្ចការ​បាន​បង្ហាញ​ថា ក្រុម​ជំនុំ​ដំបូង​មាន​ការ​រួបរួម​គ្នា​ក្នុង​របៀប​នេះ (កិច្ចការ 

៤:៣២)។ នៅ​ពេល​មាន​ការ​មិន​ចុះ​សម្រុង​គ្នា​បាន​កើត​ឡើង ក្រុម​ជំនុំ​ក៏​មាន​

វិធាន​ការ​ជា​បន្ទាន់​ក្នុង​ការ​ស្ដារ​ឲ្យ​មាន​ការ​រួបរួម​ឡើង​វិញ (កិច្ចការ ៦:១-៦; 

១៥:១-២៩)។ ប្រសិន​បើ​ការ​រួប​រួម​បែប​នេះ​ជា​គំរូ​សម្រាប់​ជីវិត​ក្រុម​ជំនុំ តើ​វា​

កាន់​តែ​សំខាន់​​ប៉ុណ្ណា​ចំពោះ​គ្រួសារ? ព្រះ​គម្ពីរ​បាន​រៀប​រាប់​យ៉ាង​ច្រើន​អំពី​ការ​

រួប​រួម​គ្នា​ដូច​នេះ​នៅ​ក្នុង​ក្រុម​ជំនុំ និង​គ្រួសារ។

កាាររួបួរួមួ គ្នាា �ក្នុុ�ង     ភាាពចម្រុះ�ះ�គ្នាា �
កណ្ឌ​គម្ពីរ​១កូរិនថូស​ជំពូក​ទី១២​បាន​បង្ហាញ​ពី​ក្រុម​ជំនុំ​ថា​ជា​អវយវៈ​ដែល​មាន​

ការ​រួប​រួម​ក្នុង​ភាព​ចម្រុះ​គ្នា។ ការ​នេះ​ក៏​ជា​ការ​ពិត​នៅ​ក្នុង​ជីវិត​អាពាហ៍ពិពាហ៍​

ផង​ដែរ។ នៅ​ពេល​ព្រះ​ជាម្ចាស់​បាន​បង្កើត​មនុស្ស ព្រះ​អង្គ​បាន​បង្កើត​ម្នាក់ៗ​ឲ្យ​

មាន​ភាព​ខុសៗ​គ្នា ដូច្នេះ​ក៏​បាន​នាំ​ឲ្យ​មាន​ភាព​ចម្រុះ​គ្នា និង​ល្អ​ប្រសើរ​ដល់​ជីវិត​

នៅ​លើ​ផែនដី​នេះ។ មិត្តភក្ដិ​របស់​យើង​ដែល​ជា​ជន​ជាតិ​មូស្លីម​មាន​ការ​ពិបាក​​

យល់​អំពី​មូល​ហេតុ​ដែល​ត្រូវ​មាន​ការ​រៀប​រាប់​ខុសៗ​គ្នា​បួន​យ៉ាង​អំពី​ព្រះ​យេស៊ូវ​

នៅ​ក្នុង​ព្រះ​គម្ពីរ។ ដំណឹង​ល្អ​ទាំង​បួន​ឆ្លុះ​បញ្ចាំង​អំពី​ចំណុច​ចម្លែក​អំពី​បុគ្គលិក​

លក្ខណៈ រចនាបថ និង​ការ​ផ្ដោត​លើ​តាម​កណ្ឌ​គម្ពីរ​ម៉ាថាយ ម៉ាកុស លូកា និង​

យ៉ូហាន។ ក្នុង​គម្ពីរ​កិច្ចការ យើង​ឃើញ​សាវ័ក ពេត្រុស លោក ស្ទេផាន និង​

សាវ័ក ប៉ុល ប្រើ​ប្រាស់​ស្ទាយ​ខុសៗ​គ្នា​ក្នុង​ការ​អធិប្បាយ។ សព្វ​ថ្ងៃ​នេះ យើង​

មាន​ទម្រង់​ខុស​គ្នា​នៃ​ការ​គ្រប់​គ្រង​ក្នុង​ក្រុម​ជំនុំ ហើយ​ក្រុម​នីមួយៗ​អះអាង​ថា​

មាន​ការ​គាំ​ទ្រ​ពី​ព្រះ​គម្ពីរ ដូច​គ្នា​ផង​ដែរ​ក៏​មាន​ស្ទាយ​ខុសៗ​គ្នា​ក្នុង​ការ​ថ្វាយ​បង្គំ 

និង​ការ​រៃ​អង្គាស។ ហើយ​សិស្ស​ដែល​មាន​ការ​ប្ដេជ្ញា​ចិត្ត​ក៏​មាន​ការ​កាត់​ស្រាយ​

ខុសៗ​គ្នា​លើ​ខ​គម្ពីរ​តែ​មួយ​ដែរ។ ព្រះ​ជា​ម្ចាស់​ស្រឡាញ់​ភាព​ចម្រុះ​គ្នា។

ប៉ុន្តែ នៅ​ក្នុង​ជំនឿ​គ្រីស្ទ​បរិស័ទ ក្នុង​ភាព​ចម្រុះ​គ្នា​នោះ​ក៏​មាន​ការ​រួប​រួម​គ្នា​នៃ​

គោល​បំណង​មួយ​ដែរ​គឺ—ការ​រស់​នៅ​ដែល​ផ្គាប់​ព្រះ​ទ័យ​ដល់​ព្រះ​ជាម្ចាស់។ 

សម្រង់​សម្ដី​អំពី​ការ​​រួប​រួម​ដោយ​ចម្រុះ​នៅ​ក្នុង​ក្រុម​ជំនុំ ដែល​គេ​បាន​លើក​ឡើង​

ថា​អ្នក​ដឹក​នាំ​ក្នុង​ជំនឿ​គ្រីស្ទ​បរិស័ទ​មួយ​ចំនួន​ពី​អតីត​កាល​បាន​លើក​ឡើង 

ដោយ​ចាប់​ផ្ដើម​តាំង​ពី​លោក​គ្រូ អហ្គស្ទីន ក៏​ជា​ជំនួយ​ដល់​ជីវិត​គ្រួសារ​ផង​

ដែរ។ គាត់​បាន​លើក​ឡើង​ថា «ចូរ​មាន​ការ​រួប​រួម​គ្នា​ក្នុង​ចំណុច​សំខាន់ ចូរ​មាន​

សេរី​ភាព​ក្នុង​ចំណុច​ដែល​មិន​សំខាន់ ហើយ​ក្នុង​គ្រប់​អ្វីៗ​ទាំង​អស់ ចូរ​មាន​

សេចក្ដី​ស្រឡាញ់»។ មនុស្ស​ដែល​មាន​ចិត្ត​ទូលាយ​គឺ​ជា​អ្នក​ដែល​អនុញ្ញាត​

ឲ្យ​អ្នក​ដទៃ​ធ្វើ​តាម​ចំណង់​ចំណូល​ចិត្ត​របស់​ខ្លួន ទោះ​បី​ជា​ពួក​គាត់​ទំនង​ជា​មិន​

ជ្រើស​រើស​ផ្លូវ​ដូច​គ្នា​ក៏​ដោយ។ អាកប្បកិរិយា​បែប​នេះ​គឺ​ពិត​ជា​សំខាន់​ណាស់​

នៅ​ក្នុង​គ្រួសារ ដោយ​ជួយ​ឲ្យ​សមាជិក​គ្រួសារ​រៀងៗ​ខ្លួន​លូតលាស់​បាន​យ៉ាង​

ពេញ​ទំហឹង។

ប្រុសៗ​ភាគ​ច្រើន​នៅ​ប្រទេស​ស្រីលង្កា​ចូល​ចិត្ត​មើល​កីឡា និង​វិស័យ​

នយោបាយ​នៅ​លើ​កញ្ចក់​ទូរទស្សន៍​ជាង​ប្រពន្ធ​ខ្លួន។ ហើយ​ឲ្យ​តែ​ធ្វើ​បែប​នេះ​

មិន​ដល់​កម្រិត​ហួស​ហេតុ​ពេក​រហត​ធ្វើ​ឲ្យ​មាន​ការ​ប៉ះពាល់​ដល់​គ្រួសារ ប្រពន្ធ​

ដែល​មាន​ចិត្ត​ទូលាយ​អាច​ឲ្យ​ប្ដី​ខ្លួន​រីក​រាយ​ក្នុង​ការ​មើល​កម្មវិធី​កីឡា និង​វិស័យ​

នយោបាយ​នៅ​លើ​កញ្ចក់​ទូរទស្សន៍​បាន។ ដោយ​សារ​សេចក្ដី​ស្រឡាញ់​ដែល​

គាត់​មាន​ចំពោះ​ប្ដី​ខ្លួន គាត់​ទំនង​ជា​អាច​ចាប់​ផ្ដើម​មាន​ការ​ចាប់​អារម្មណ៍​លើ​ការ​

ទាំង​អស់​នេះ​ដែរ។ ខណៈ​ពេល​ដែល​ប្រុសៗ​កំពុង​ចូល​ចិត្ត​មើល​កម្មវិធី​ចម្អិន​

ម្ហូប​នៅ​លើ​កញ្ចក់​ទូរទស្សន៍ ក៏​ស្រីៗ​នៅ​ប្រទេស​លង្កា​នៅ​តែ​ចូល​ចិត្ត​មើល​វា​

ច្រើន​ជាង​ប្រុសៗ​ទៅ​ទៀត។ ប្រុសៗ​អាច​មាន​អំណរ​ក្នុង​ការ​ឲ្យ​ប្រពន្ធ​ខ្លួន​មើល​

កម្ម​វិធី​ទាំង​នេះ​បាន ហើយ​ជួយ​ទទួល​យក​ទំនួល​ខុស​ត្រូវ​មួយ​ចំនួន​នៅ​ក្នុង​

អំឡុង​ពេល​ទាំង​នោះ។

ប្ដី និង​ប្រពន្ធ​អាច​នឹង​មាន​គំនិត​ខុសៗ​គ្នា​អំពី​របៀប​ដែល​គេ​គួរ​តុប​តែង​ផ្ទះ 

ឬ​ក៏​ថា​តើ​គួរ​លាប​ជញ្ជាំង​ពណ៌​អ្វី​ជា​ដើម។ អាច​មាន​ការ​លេច​ឡើង​នូវ​ចំណង់​

ចំណូល​ចិត្ត​ខុស​គ្នា​ក្នុង​ការ​ជ្រើស​រើស​ម្ហូប ទី​កន្លែង​ដែល​គួរ​ទៅ​លេង​ក្នុង​ថ្ងៃ​

ឈប់​សម្រាក ការ​ទិញ​កាដូ​សម្រាប់​មនុស្ស​ជា​ទី​ស្រឡាញ់ ការ​ដែល​គួរ​ក្រោក​

ពី​ព្រលឹម ឬ​ក៏​ក្រោក​យឺត​នៅ​ពេល​ព្រឹក និង​កិច្ចការ​ជា​ច្រើន​ផ្សេង​ទៀត​ដែរ។ ជា​

ទូទៅ ជម្រើស​ទាំង​នោះ​មិន​បង្ខូច​គោល​ការណ៍​ផ្នែក​សីលធម៌​ទេ។ ការ​ទាំង​

នេះ​ទាក់​ទង​នឹង​ចំណង់​ចំណូល​ចិត្ត។ មនុស្ស​ដែល​មាន​ចិត្ត​ទូលាយ​អាច​ចុះ​

ចូល​ក្នុង​ការ​ធ្វើ​តាម​បំណង​របស់​អ្នក​ដទៃ​បាន ដោយ​មិន​ចាំ​បាច់​ប្រព្រឹត្ត​បែប​

មិន​មាន​ភាព​ចាស់​ទុំ និង​ទទូច​អង្វរ​តាម​ផ្លូវ​របស់​ខ្លួន។

គេ​បាន​សរសេរ​ជា​ច្រើន​អំពី​លោក​ស្រី រស់ បែល ហ្គ្រាហាំ (Ruth Bell 

Graham) ដែល​ជា​មនុស្ស​ដែល​មាន​ប្រយោជន៍​ម្នាក់ ទាក់ទង​នឹង​ជីវប្រវត្តិ 

និង​ព័ន្ធ​កិច្ច​របស់​លោក ប៊ីលី (Billy) ដែល​ជា​ប្ដី​របស់​គាត់។ ពួក​គាត់​មាន​ជីវិត​

អាពាហ៍ពិពាហ៍​ដែល​មាន​សុភ​មង្គល។ ប៉ុន្តែ ជា​រឿយៗ​លោក​ស្រី រស់ តែង​

តែ​លើក​អំពី​ជីវិត​អាពាហ៍ពិពាហ៍​របស់​គាត់ និង​លោក Billy ថា «យើង​មាន​

ភាព​អរ​សប្បាយ​ខណៈ​ពេល​ដែល​មិន​មាន​ភាព​ស៊ី​គ្នា»។ អ្នក​ស្រី ហ្គីហ្គី ហ្គ្រា

ហាំ ត្យីវិជៀន (Gigi Graham Tchividjian) ដែល​ជា​កូន​ស្រី​របស់​ពួក​គាត់​

បាន​លើក​ឡើង​ថា៖ «ពួក​គាត់​មាន​បុគ្គលិក​លក្ខណៈ គំនិត និង​របៀប​ធ្វើ​អ្វីៗ​

ខុស​គ្នា​ខ្លាំង​ណាស់។ ប៉ុន្តែ អ្នក​ម្ដាយ​ចូល​ចិត្ត​និយាយ​ថា “ប្រសិន​បើ​មនុស្ស​

ពីរ​នាក់​ឯក​ភាព​លើ​គ្រប់​ចំណុច នោះ​បុគ្គល​ម្នាក់​ក្នុង​ចំណោម​ពួក​គាត់​មិន​

មាន​ភាព​ចាំបាច់​នោះ​ទេ”»។១ ទោះ​បើ​គាត់​បាន​រៀប​ការ​ជា​មួយ​នឹង​គ្រូ​គង្វាល​

បាទីស្ទ​ដ៏​ល្បី​ម្នាក់​ក៏​ដោយ​ក៏​គាត់​មិន​ដែល​បោះ​បង់​គោល​ជំនឿ​មួយ​ចំនួន​របស់​

និកាយ​គាត់​ពី​ប្រេសប៊ីធើរៀន​ចោល​ដែរ ដែល​មាន​ដូច​ជា​ការ​ធ្វើ​ពិធី​ជ្រមុជ​ទឹក​

ឲ្យ​កូន​ក្មេង​ជា​ដើម។ លោក​ស្រី រស់ និង​លោក ប៊ីលី ហាក់​បី​ដូច​ជា​បង្ហាញ​រូប​

រាង​នៃ​គំនិត​ដែល​លោក ឆាក់ (Chuck) និង​លោក​ស្រី បាប ស៊ីដឌ័រ (Barb 

Snyder) ប្រើ​ប្រាស់​ក្នុង​ប្រធានបទ​នៃ​សៀវភៅ​របស់​គាត់​ដែល​មាន​ចំណង​ជើង​

ថា «ការ​មិន​មាន​ភាព​ស៊ី​គ្នា៖ មូល​ហេតុ​ឲ្យ​នៅ​តែ​មាន​ជីវិត​អាពាហ៍ពិពាហ៍​ល្អ» 

(“Incompatibility: Still Grounds for a Great Marriage”)។ គេ​បាន​

បន្ថែម​ពាក្យ «នៅ​តែ» ក្នុង​ចំណង​ជើង​ក្នុង​ការ​កែ​សម្រួល​លើក​ទី​២ ដែល​គេ​

បាន​បោះ​ពុម្ព​១១​ឆ្នាំ​ក្រោយ​ការ​បោះ​ពុម្ព​លើក​ទី១។២

គន្លឹះ​មួយ​ក្នុង​ការ​មាន​សុភមង្គល​ដែល​មិន​មាន​ភាព​ស៊ី​គ្នា​គឺ​ការ​ត្រាប់​តាម​

ដំបូន្មាន​របស់​សាវ័ក ប៉ុល៖ «តែ​ចូរ​រាប់​អាន​គេ​ឲ្យ [ល្អ] លើស​ជាង​ខ្លួន​ដោយ​

ចិត្ត​សុភាព​វិញ» (ភីលីព ២:៣)។ អ្នក​ដទៃ​សុទ្ធ​តែ​មាន​អ្វី​មួយ​ដែល​ពូកែ​

ជាង​យើង។ យើង​ត្រូវ​តែ​ផ្ដោត​លើ​ចំណុច​ទាំង​នោះ​ជា​ជាង​លើ​គោល​គំនិត​

នៃ​បុគ្គលិក​លក្ខណៈ​របស់​មនុស្ស​ម្នាក់​នោះ ដែល​ចំណុច​នោះ​ទំនង​ជា​អាច​

រំខាន​យើង​បាន។ គ្រីស្ទ​បរិស័ទ​ដែល​មើល​ងាយ​ប្ដី ឬ​ប្រពន្ធ​របស់​ខ្លួន​គឺ​អ្នក​កំពុង​

បង្ខូច​គំរូ​នៅ​ក្នុង​ព្រះ​គម្ពីរ អំពី​ជីវិត​រស់​នៅ​បែប​សហគមន៍​ហើយ។ ពួក​គាត់​ត្រូវ​

តែ​កែ​ប្រែ​ចិត្ត។ សាវ័ក ប៉ុល ក៏​បាន​លើក​ឡើង​ផង​ដែរ​ថា «ខាង​ឯ​សេចក្ដី​រាប់​អាន 

នោះ​ឲ្យ​ខំ​រាប់​អាន​គេ​ជា​មុន» (រ៉ូម ១២:១០)។ ជា​ជាង​មើល​ងាយ យើង​ត្រូវ​ឲ្យ​

តម្លៃ​ទៅ​កាន់​សមាជិក​គ្រួសារ​របស់​យើង​វិញ។ យើង​ត្រូវ​ប្ដេជ្ញា​ថា​នឹង​នាំ​មក​នូវ​

កិត្តិយស​ដល់​ពួក​គេ។ នេះ​មាន​ន័យ​ថា យើង​ត្រូវ​ព្យាយាម​ផ្ដោត​ទៅ​លើ​ចំណុច​

ខ្លាំង​របស់​ពួក​គាត់ ហើយ​រៀន​ចេះ​អត់​ធ្មត់​ជា​មួយ​នឹង​ចំណុច​ខ្សោយ​របស់​ពួក​

គាត់។ ពិត​ណាស់ នេះ​គឺ​ជា​ការ​ដាក់​វិន័យ។ យើង​មាន​ជម្រើស​ចំពោះ​អ្វី​ដែល​

យើង​ផ្ដោត​លើ។ សេចក្ដី​ស្រឡាញ់​ជំរុញ​ឲ្យ​យើង​ផ្ដោត​លើ​ចំណុច​ខ្លាំង​របស់​

អ្នក​ដទៃ។

ពេល​ខ្លះ យើង​មាន​ឋានានុក្រម​នៃ​ការ​ឲ្យ​តម្លៃ ដោយ​ផ្អែក​លើ​មូលដ្ឋាន​ដែល​

យើង​ចាត់​ទុក​ថា​គេ​មាន​ភាព​ទាប​តូច​តាច​ជាង​យើង។ ឧទាហរណ៍៖ មាន​

មនុស្ស​ម្នាក់​ដែល​ទទួល​បាន​ការ​អប់រំ​ខ្ពង់​ខ្ពស់ ជា​ម្នាក់​ដែល​មាន​ចំណេះ​ដឹង​

ជ្រៅជ្រះ​ផ្នែក​និន្នាការ​នយោបាយ និង​សេដ្ឋកិច្ច​ពភព​លោក ម្នាក់​នោះ​បាន​រៀប​

ការ​ជា​មួយ​បុគ្គល​ម្នាក់​ទៀត​ដែល​មិន​សូវ​ទទួល​បាន​ការ​អប់រំ​ខ្ពង់​ខ្ពស់ ហើយ​ក៏​

មាន​ចំណាប់​អារម្មណ៍​តិច​តួច ឬ​មិន​មាន​តែ​ម្ដង​ចំពោះ​និន្នាការ​នយោបាយ និង​

សេដ្ឋកិច្ច។ ម្នាក់​ដែល​ទទួល​បាន​ការ​អប់រំ​ខ្ពង់​ខ្ពស់​ងាយ​នឹង​ធ្លាក់​ចូល​សេចក្ដី​

ល្បួង​ដោយ​ចាត់​ទុក​ប្ដី ឬ​ប្រពន្ធ​ថា​តូច​ទាប​ជាង​ខ្លួន​ដោយ​សារ​ការ​នេះ។ យើង​

ត្រូវ​តែ​មាន​ការ​ប្រឆាំង​យ៉ាង​ស្វិតស្វាញ​លើ​អាកប្បកិរិយា​បែប​នេះ។ ប្រសិន​បើ​

បុគ្គល​ដែល​មាន​ការ​អប់រំ​ខ្ពង់​ខ្ពស់​បើក​ភ្នែក​មើល​ដោយ​បើក​ចំហ​ចិត្ត នោះ​គាត់​

នឹង​ឃើញ​គុណ​សម្បត្តិ​ជា​ច្រើន​ក្នុង​អ្នក​ដែល​មិន​សូវ​ទទួល​បាន​ការ​អប់រំ​ច្រើន 

ដែល​គាត់​អាច​កោត​សរសើរ​យ៉ាង​ខ្លាំង​បាន។ នេះ​ជា​បទ​ពិសោធន៍​នៃ​ការងារ​

របស់​ខ្ញុំ​ក្នុង​ការ​ធ្វើ​ការ​ជា​មួយ​អ្នក​ក្រីក្រ និង​អ្នក​ដែល​មិន​ចេះ​អក្សរ។ ពួក​គេ​បាន​

បង្រៀន​ខ្ញុំ​ច្រើន​ណាស់! 

ទោះ​ជា​យ៉ាង​ណា​ក៏​ដោយ​ក៏​ភាព​ទន់​ខ្សោយ​នៃ​សមាជិក​នៅ​ក្នុង​គ្រួសារ​របស់​

យើង ជា​ពិសេស​ប្ដី ឬ​ប្រពន្ធ​យើង​អាច​ធ្វើ​ឲ្យ​យើង​ពិបាក​រស់នៅ​ជា​មួយ​ដែរ។ 

នេះ​ជា​មូល​ហេតុ​ដែល​សេចក្ដី​អត់ធ្មត់​មាន​សារៈសំខាន់​ណាស់ នៅ​ក្នុង​ការ​

ឲ្យ​តម្លៃ​ក្នុង​ជំនឿ​គ្រីស្ទ​បរិស័ទ ជា​ពិសេស​ក្នុង​ជីវិត​ជា​គ្រួសារ។ យើង​ធ្លាប់​បាន​

និយាយ​ម្ដង​រួច​ហើយ​នូវ​ទម្រង់​ក្រុម​ពាក្យ​សំខាន់​ពីរ​ក្រុម​សម្រាប់​ពាក្យ «អត់​ធ្មត់» 

មាន​៦១​ដង​នៅ​ក្នុង​ភាសា​ក្រិក នៅ​ក្នុង​ព្រះ​គម្ពីរ​សញ្ញា​ថ្មី។ ការ​នេះ​បង្ហាញ​ថា​

សេចក្ដី​អត់​ធ្មត់​មាន​សារៈសំខាន់​ខ្លាំង​ណាស់​នៅ​ក្នុង​ជីវិត​ជា​គ្រីស្ទ​បរិស័ទ។ 

សេចក្ដី​អត់​ធ្មត់​គឺ​ជា​បុគ្គលិក​លក្ខណ​សម្បត្តិ​ដំបូង​គេ​បង្អស់​នៃ​សេចក្ដី​ស្រឡាញ់​

ដែល​បាន​លើក​ឡើង​នៅ​ក្នុង​បញ្ជី​យ៉ាង​វែង​ក្នុង​កណ្ឌ​គម្ពីរ ១កូរិនថូស ១៣:៤-៧ 

ហើយ​ក៏​ត្រូវ​បាន​ហៅ​ថា​ជា​ផល​ផ្លែ​នៃ​ព្រះ​វិញ្ញាណ​បរិសុទ្ធ​ផង​ដែរ (កាឡាទី 

៥:២២)។ ដោយ​សារ​នេះ​ជា​ផល​ផ្លែ​នៃ​ព្រះ​វិញ្ញាណ យើង​ដឹង​ថា​យើង​អាច​មាន​

កម្លាំង​ក្នុង​ការ​មាន​ភាព​អត់​ធ្មត់ តាម​រយៈ​ព្រះ​វិញ្ញាណ​ដែល​គង់​នៅ​ក្នុង​យើង។ 

ការ​នេះ​ផ្ដល់​ឲ្យ​យើង​មាន​ទំនុក​ចិត្ត​ក្នុង​ការ​បន្ត​ស្វែង​រក​ភាព​អត់​ធ្មត់ និង​ការ​តាំង​

ចិត្ត​ឡើង​វិញ​ក្នុង​ការ​អនុវត្ត​វា នៅ​ពេល​ដែល​យើង​ទទួល​ការ​រំខាន។ ដោយ​សារ​

សេចក្ដី​ស្រឡាញ់​គឺ​ជា​ផ្នែក​មួយ​នៃ​ការ​ស្រឡាញ់​បែប​អាហ្កាពេ (agapē) ដែល​

យើង​បាន​ពណ៌នា​នៅ​ក្នុង​ជំពូក៣ នោះ​យើង​ដឹង​ថា​យើង​ត្រូវ​តែ​ធ្វើ​ការ​សម្រេច​

ចិត្ត​យ៉ាង​រឹង​មាំ​ក្នុង​ការ​មាន​ភាព​អត់​ធ្មត់ នៅ​ពេល​ដែល​យើង​មាន​សេចក្ដី​ល្បួង​

ដែល​នាំ​ឲ្យ​យើង​មិន​មាន​ភាព​អត់​ធ្មត់។ ការ​ដែល​ព្រះ​ជាម្ចាស់​ជួយ​យើង និង​

ការ​ប្ដេជ្ញា​ចិត្ត​របស់​យើង​ក្នុង​ការ​មាន​ភាព​អត់​ធ្មត់​នឹង​ដក​យក​រនាំង​ដែល​បាំង​

មិន​ឲ្យ​យើង​ផ្ដល់​តម្លៃ​ដល់​ប្ដី ឬ​ប្រពន្ធ និង​កូនៗ​របស់​យើង​ចេញ។

វា​ជា​ប្រភព​នៃ​សេចក្ដី​អំណរ​ខ្លាំង​ណាស់​នៅ​ក្នុង​ការ​ដឹង​ថា​ប្ដី ឬ​ប្រពន្ធ ឪពុក​

ម្ដាយ បង​ប្អូន​ប្រុស​ស្រី និង​កូនៗ​របស់​យើង​មើល​មក​កាន់​យើង​ដោយ​គោរព 

និង​ពេញ​ចិត្ត​ចំពោះ​គំនិត និង​របៀប​នៃ​ការ​រស់​នៅ​របស់​យើង។ សូម្បី​តែ​នៅ​

ពេល​ដែល​យើង​មាន​ការ​ប្រកែក​គ្នា ក៏​យើង​ធ្វើ​បែប​នោះ​ដោយ​រក្សា​បុគ្គលិក​

លក្ខណៈ​នៃ​សេចក្ដី​ស្រឡាញ់​របស់​គ្រីស្ទ​បរិស័ទ​ដោយ «មិន​ដែល​រក​ប្រយោជន៍​

ផ្ទាល់​ខ្លួន» (១កូរិនថូស ១៣:៥)។ គ្រីស្ទ​បរិស័ទ​គឺ​ជា​អ្នក​ដែល​បាន​លះ​បង់​

បំណង​ប្រាថ្នា​របស់​ខ្លួន​ដោយ​ចុះចូល​ចំពោះ​ព្រះ​ជាម្ចាស់ ដូច​ដែល​យើង​បាន​

ឃើញ​នៅ​ក្នុង​ជំពូក២។ ដូច្នេះ វា​មិន​មែន​ជា​បញ្ហា​ធំ​ក្នុង​ការ​ដែល​ពួក​គាត់​បត់​

បែន ដើម្បី​ជួយ​លក្ខណៈ​ខុសៗ​គ្នា​ជា​ធម្មតា​នៃ​សមាជិក​គ្រួសារ​យើង​នោះ​ទេ។

ពិត​ណាស់ ក៏​នៅ​មាន​បញ្ហា​មួយ​ចំនួន​ដែល​យើង​មិន​អាច​មាន​លទ្ធភាព​បន្ត​

ខ្វែង​គំនិត​គ្នា​បាន​ដែរ។ ទាក់ទង​នឹង​រឿង​បែប​នេះ យើង​ត្រូវ​តែ​និយាយ​គ្នា និង​

អធិស្ឋាន​រហូត​ទាល់​តែ​មាន​ការ​ឯក​ភាព​គ្នា។ បញ្ហា​មួយ​នៅ​ក្នុង​ចំណោម​បញ្ហា​

ទាំង​នេះ​គឺ​ទាក់​ទង​ជា​មួយ​នឹង​កូនៗ​ផង​ដែរ។ ខ្ញុំ​បាន​ឮ​អំពី​ប្រពន្ធ​ជា​ច្រើន​នាក់​

ដែល​បាន​ឈប់​លេប​ថ្នាំ​ពន្យារ​កំណើត ដោយ​មិន​បាន​ប្រាប់​ប្ដី​របស់​ខ្លួន។ ពួក​

គាត់​បាន​ដឹង​ថា ប្ដី​របស់​ខ្លួន​មិន​ទាន់​ចង់​បាន​កូន​នៅ​អំឡុង​ពេល​ហ្នឹង​នៅ​ឡើយ 

ប៉ុន្តែ​ពួក​គាត់​ចង់។ ដូច្នេះ ពួក​គាត់​ក៏​មាន​ទម្ងន់ ដោយ​ដឹង​ថា​ប្ដី​នឹង​ទទួល​យក​

កូន​នោះ។ នៅ​ក្នុង​ជំពូក១២ យើង​នឹង​មើល​ជា​មួយ​គ្នា​អំពី​ចំណុច​សំខាន់​ក្នុង​

ការ​ដែល​ឪពុក​ម្ដាយ​ត្រូវ​ឯក​ភាព​គ្នា​អំពី​របៀប​អប់រំ​កូនៗ នៅ​ពេល​ដែល​កូនៗ​

បាន​ធ្វើ​ខុស។

ប្ដី និង​ប្រពន្ធ​ក៏​ត្រូវ​តែ​មាន​ការ​ឯក​ភាព​គ្នា​អំពី​របៀប​ចាយ​វាយ​លុយ​កាក់​

របស់​ខ្លួន​ដែរ។ វា​តែង​តែ​មាន​ការ​ចំណាយ​មិន​សំខាន់ ដែល​មិន​ចាំ​បាច់​ឲ្យ​មាន​

ការ​ព្រម​ព្រៀង​គ្នា នៅ​ក្នុង​ជីវិត​ប្ដី​ប្រពន្ធ​នោះ​ទេ។ ប៉ុន្តែ សម្រាប់​ការ​សម្រេច​ចិត្ត​

ធំៗ​វិញ ការ​ឯក​ភាព​គ្នា​គឺ​ពិត​ជា​សំខាន់​ណាស់។ តើ​ពួក​គាត់​នឹង​ថ្វាយ​ប៉ុន្មាន​

សម្រាប់​កិច្ច​ការ​របស់​ព្រះ​ជាម្ចាស់ និង​ចំណាយ​ប៉ុន្មាន​សម្រាប់​អ្នក​មាន​តម្រូវ​

ការ? តើ​ពួក​គាត់​ត្រូវ​ទិញ​ឧបករណ៍​ប្រើ​ប្រាស់​នៅ​ក្នុង​ផ្ទះ​សំខាន់ៗ​ណា​ខ្លះ? 

នៅ​ប្រទេស​ស្រីលង្កា ខ្ញុំ​ស្គាល​អ្នក​ដឹក​នាំ​ដែល​ជា​គ្រីស្ទ​បរិស័ទ​ជា​ច្រើន​នាក់ 

ដែល​ប្រពន្ធ​របស់​ពួក​គាត់​បាន​ខ្ចី​លុយ​ធនាគារ​សម្រាប់​ការ​ចំណាយ​ផ្ទាល់​ខ្លួន 

ដោយ​ប្ដី​ខ្លួន​មិន​បាន​ដឹង។ នៅ​ពេល​ដែល​ប្ដី​បាន​ដឹង​អំពី​រឿង​នេះ ការ​ឆ្លើយ​តប​

របស់​គាត់​គឺ​មិន​សប្បាយ​ចិត្ត​ទាល់​តែ​សោះ ហើយ​ជីវិត​អាពាហ៍ពិពាហ៍​ទាំង​

នោះ​បាន​រង​ទុក្ខ​យ៉ាង​ខ្លាំង​ដល់​ការ​រួប​រួម​គ្នា​របស់​ពួក​គាត់។

នៅ​លើ​កញ្ចក់​ទូរទស្សន៍ ជា​ញឹក​ញាប់​យើង​ឃើញ​ថា ប្ដី ឬ​ក៏​ប្រពន្ធ​ប្រើ​ប្រាស់​

ការ​ប៉ិន​ប្រសព្វ​ដាក់​គ្នា ដើម្បី​បញ្ចុះ​បញ្ចូល​គ្នា​ឲ្យ​យល់​ព្រម​ក្នុង​ការ​ធ្វើ​អ្វី​មួយ។ 

ពេល​ខ្លះ ម្នាក់​មាន​ល្បិចកល​ជាង ដែល​ការ​នោះ​ធ្វើ​ឲ្យ​បុគ្គល​ម្នាក់​ទៀត​គ្មាន​

ជម្រើស​ផ្សេង ក្រៅ​ពី​យល់​ព្រម​តាម​ប្ដី ឬ​ប្រពន្ធ។ ការ​យល់​ព្រម​ធ្វើ​បែប​នេះ​គឺ​មិន​

បាន​ធ្វើ​ចេញ​ពី​ចិត្ត​ទាំង​ស្រុង​នោះ​ទេ។ ខណៈ​ពេល​ដែល​បុគ្គល​ម្នាក់​បាន​ទទួល​

អ្វី​ដែល​ខ្លួន​ចង់​បាន ដែល​បាន​ធ្វើ​ឲ្យ​គាត់​ស្កប់​ចិត្ត ក៏​ការ​រួបរួម​គ្នា​ក្នុង​គ្រួសារ​នោះ​

នៅ​មាន​ភាព​តាន​តឹង​ដែរ។ ប្ដី ឬ​ប្រពន្ធ​ដែល​ជា​គ្រីស្ទ​បរិស័ទ «ដើរ​ក្នុង​ពន្លឺ» ជា​

មួយ​នឹង​គ្នា (១យ៉ូហាន ១:៧)។ ម្នាក់​ដែល​ប្រើ​ប្រាស់​ការ​ប៉ិន​ប្រសព្វ​ដាក់​ម្នាក់​

ទៀត ដើម្បី​ឲ្យ​ទទួល​បាន​អ្វី​មួយ គឺ​គាត់​កំពុង​ប្រព្រឹត្តិ​ល្មើស​នឹង​គោល​ការណ៍​

នៅ​ក្នុង​ព្រះ​គម្ពីរ​ហើយ។ គ្រីស្ទ​បរិស័ទ​ត្រូវ​តែ​បង្ហាញ​ការ​មិន​យល់​ស្រប​របស់​

ខ្លួន​ចំពោះ​សកម្មភាព ឬ​ក៏​គម្រោង​របស់​ប្ដី ឬ​ប្រពន្ធ​របស់​ខ្លួន ប្រសិន​បើ​ពួក​

គាត់​មិន​សប្បាយ​ចិត្ត​នឹង​ការ​ទាំង​នោះ។ ប៉ុន្តែ ពួក​គាត់​ធ្វើ​បែប​នោះ​ចេញ​ពី​

ដួង​ចិត្ត ដែល​ចុះ​ចូល​ចំពោះ​ព្រះ​ជាម្ចាស់។ ដូច្នេះ ពួក​គាត់​កំពុង​លះ​អាល័យ​

ចិត្ត​របស់​ខ្លួន​ឯង ក្នុង​ការ​ផ្លាស់​ប្ដូរ​គំនិត ហើយ​បន្ទាប់​មក​ក៏​ចាប់​ផ្ដើម​គាំ​ទ្រ​លើ​

អ្វី​មួយ​ដែល​ពី​ដំបូង​ពួក​គេ​មិន​ចូល​ចិត្ត​ទាល់​តែ​សោះ។

      កាារសន្ទទនាា កាាន់់តែ�នាំំ�ឲ្យយមាាន កាាររួបួរួមួ គ្នាា �
នៅ​ក្នុង​ជំពូក​ដែល​និយាយ​អំពី​សេចក្ដី​អំណរ ខ្ញុំ​បាន​លើក​ឡើង​អំពី​របៀប​ដែល​

លោក ឆាលី ស្សែដ បាន​រៀប​រាប់​នៅ​ក្នុង​ពិធី​គម្រប់​ខួប​អាពាហ៍ពិពាហ៍​លើក​

ទី​២៥​ឆ្នាំ​របស់​គាត់ ដែល​គាត់​បាន​ព្យាយាម​សរសើរ​ប្រពន្ធ​របស់​គាត់​ជា​រៀង​

រាល់​ថ្ងៃ។ នៅ​ក្នុង​ខួប​អាពាហ៍ពិពាហ៍​លើក​ទី​៣០​របស់​គាត់ គាត់​បាន​សរសេរ​

អត្ថបទ​មួយ​ដែល​មាន​ចំណង​ជើង​ថា «និយាយ! និយាយ! និយាយ!» (“Talk! 

Talk! Talk!”)។ គំនិត​សំខាន់​របស់​គាត់​គឺ​ថា គន្លឹះ​ដើម្បី​ឲ្យ​ជីវិត​អាពាហ៍ពិពាហ៍​

មាន​សុភមង្គល​គឺ​ថា​ដៃ​គូ​ត្រូវ​តែ​និយាយ​គ្នា​ឲ្យ​បាន​ទៀង​ទាត់​អំពី​កិច្ចការ​របស់​

ព្រះ ជា​ពិសេស​អ្វីៗ​ដែល​ពួក​គាត់​រៀន​បាន​ចេញ​ពី​ព្រះ​គម្ពីរ។៣ បន្ទាប់​ពី​បាន​

លើក​ឡើង​ថា​ពាក្យ​ពេចន៍​ដែល​គាត់​បាន​បង្គាប់​ជន​ជាតិ​អ៊‌ីស្រាអែល​ថា​គួរ​ឲ្យ​នៅ​

ជាប់​ក្នុង​ចិត្ត​របស់​ពួក​គេ នោះ​លោក ម៉ូសេ បាន​និយាយ​ថា «ត្រូវ​ឲ្យ​ប្រិតប្រៀន​

សេចក្ដី​ទាំង​នេះ​ដល់​កូន​ចៅ​ឯង ព្រម​ទាំង​និយាយ​ដំណាល ក្នុង​កាល​ដែល​

អង្គុយ​នៅ​ក្នុង​ផ្ទះ ហើយ​ដើរ​តាម​ផ្លូវ ក្នុង​កាល​ដែល​ដេក ហើយ​ក្រោក​ឡើង​ផង» 

(ចោទិយកថា ៦:៧)។ នេះ​គឺ​ជា​ការ​ពណ៌នា​អំពី​ផ្ទះ​ដែល​យក​ព្រះ​បន្ទូល​របស់​

ព្រះ​ជាម្ចាស់​ជា​ចំណុច​កណ្ដាល។

ដៃ​គូ​ជីវិត​ខ្លះ​និយាយ​ស្ទើរ​តែ​ទាំង​ស្រុង​អំពី​បញ្ហា ឱកាស ការ​សម្រេច​ចិត្ត 

និង​អ្វីៗ​ជាក់​ស្ដែង​ផ្សេង​ទៀត​ប្រឈម​នឹង​គ្រួសារ។ រឿង​ទាំង​អស់​នេះ​សុទ្ធ​តែ​

សំខាន់។ ប្រសិន​បើ​ដៃ​គូ​ជីវិត​មិន​មាន​ពេល​និយាយ​គ្នា​អំពី​បញ្ហា​ដែល​ពួក​គាត់​

ប្រឈម​មុខ​នោះ​ទេ នោះ​ទំនាក់​ទំនង​របស់​ពួក​គាត់​នឹង​ឃ្លាត​ឆ្ងាយ​ទៅៗ​ពី​គ្នា​

ជា​មិន​ខាន។ នៅ​ពេល​ដែល​គ្រួសារ​ប្រឈម​មុខ​ដាក់​បញ្ហា ត្រូវ​តែ​មាន​ពេល​

ញែក​ទុក​សម្រាប់​ការ​សន្ទនា​ដែល​សំខាន់។ ប៉ុន្តែ គ្រួសារ​ដែល​មាន​សុភមង្គល​

មិន​មាន​មូលដ្ឋាន​លើ​បញ្ហា​ដែល​គ្រួសារ​នោះ​កំពុង​ប្រឈម​មុខ​នោះ​ទេ វា​មាន​

មូលដ្ឋាន​លើ​ព្រះ​ជាម្ចាស់ និង​របៀប​របស់​ទ្រង់​វិញ។ ដូច្នេះ ព្រះ​បន្ទូល​របស់​ព្រះ​

ជាម្ចាស់​ត្រូវ​តែ​ដើរ​តួ​យ៉ាង​សំខាន់​បំផុត​នៅ​ក្នុង​ការ​សន្ទនា​ដែល​មាន​នៅ​ក្នុង​

គ្រួសារ។ ប្រសិន​បើ​បញ្ហា​ដែល​គ្រួសារ​ប្រឈម​ជា​រឿង​ដ៏​សំខាន់​បំផុត នោះ​នៅ​

ពេល​ដែល​បញ្ហា​ទាំង​នោះ​កើត​ឡើង​ក្នុង​របៀប​មិន​ត្រូវ ជា​លទ្ធផល​គ្រួសារ​នឹង​

បាត់​បង់​សុវត្ថិភាព និង​អំណរ​ជា​មិន​ខាន។

យើង​អះអាង​ថា ព្រះ​ជាម្ចាស់​គឺ​ជា​ព្រះ​សិរសា​នៅ​ក្នុង​ផ្ទះ​របស់​យើង នៅ​ពេល​

ដែល​យើង​និយាយ​អំពី​អ្វី​ដែល​យើង​អាន​នៅ​ក្នុង​ព្រះ​គម្ពីរ សម្រាប់​ការ​ចំណាយ​

ពេល​របស់​យើង​ជា​មួយ​នឹង​ព្រះ​អង្គ​នៅ​ថ្ងៃ​នោះ ឬ​ក៏​អំពី​ការ​យល់​ដឹង​ណា​មួយ​

ដែល​យើង​ទទួល​បាន​ពី​សៀវភៅ​គ្រីស្ទ​បរិស័ទ ឬ​ក៏​សេចក្ដី​អធិប្បាយ​នៅ​ថ្ងៃ​

អាទិត្យ។ យើង​ធ្វើ​ការ​នោះ​នៅ​ពេល​ដែល​យើង​ផ្ដល់​កម្រិត​ខ្ពស់​នៃ​ការ​សន្ទនា​

យើង​អំពី​បញ្ហា​ណា​មួយ​នៅ​ក្នុង​ការ​អធិស្ឋាន។ យើង​ធ្វើ​ដូច​នោះ​នៅ​ពេល​យើង​

ឃើញ​អ្វី​មួយ​នៅ​លើ​កញ្ចក់​ទូរទស្សន៍ ហើយ​ពិភាក្សា​គ្នា​ថា តើ​អ្វី​ដែល​យើង​បាន​

ឃើញ​ស្រប​តាម​ព្រះ​បន្ទូល​របស់​ព្រះ​ដែរ​ឬ​ទេ។ យើង​ក៏​ធ្វើ​បែប​នោះ​នៅ​ពេល​

ដែល​យើង​ចែក​ចាយ​ទីបន្ទាល់ និង​អំពី​ព្រះ​ពរ​ដែល​ព្រះ​ជាម្ចាស់​បាន​ប្រទាន​

ដល់​យើង និង​អ្នក​ដទៃ​ទៀត​ដែរ។ មាន​ការ​ស្កប់​ចិត្ត​យ៉ាង​ខ្លាំង​ក្នុង​ការ​និយាយ​

អំពី​រឿង​ដែល​អស់​កល្ប​ជានិច្ច ដែល​មាន​នៅ​ក្នុង​ព្រះ​គម្ពីរ។ វា​គាំ​ទ្រ​សេចក្ដី​ពិត​

ដែល​ថា ព្រះ​ជាម្ចាស់​គឺ​ជា​គ្រឹះ​នៃ​គ្រួសារ​របស់​យើង។

ពិត​ណាស់ ប្រធាន​បទ​ដែល​ទាក់​ទង​ជា​មួយ​ព្រះ​បន្ទូល​របស់​ព្រះ​ជាម្ចាស់​

គឺ​មិន​គ្រាន់​តែ​ជា​ចំណុច​មួយ​ដែល​ដៃ​គូ​ជីវិត​និយាយ​អំពី​វា​នោះ​ទេ។ វា​ជា​ការ​

សំខាន់​ណាស់​ក្នុង​ការ​និយាយ​អំពី​បញ្ហា​ជាក់​ស្ដែង​ទាក់​ទង​នឹង​ដំណើរ​ការ​នៅ​

ក្នុង​គ្រួសារ។ នៅ​ពេល​ដែល​កូនៗ​នៅ​តូច​នៅ​ឡើយ ប្រពន្ធ​ទំនង​ជា​មាន​ការ​

ពិបាក​ក្នុង​ការ​មើល​ថែ​កូនៗ។ ប្ដី​ក៏​បាន​ត្រឡប់​មក​ពី​ធ្វើ​ការ​វិញ​ដោយ​អស់​កម្លាំង 

បន្ទាប់​ពី​មាន​បន្ទុក​ការងារ​ជា​ច្រើន​នៅ​ថ្ងៃ​នោះ ហើយ​ក៏​មិន​មាន​អារម្មណ៍​ក្នុង​ការ​

និយាយ​លេង​ដែរ។ ប៉ុន្តែ វា​ពិត​ជា​រឿង​ដ៏​សំខាន់​ណាស់​ក្នុង​ការ​ដែល​ប្រពន្ធ​ត្រូវ​

និយាយ​អំពី​បទ​ពិសោធន៍​នៃ​ការ​ខក​ចិត្ត​របស់​គាត់​នៅ​ក្នុង​ថ្ងៃ​នោះ។ ប្រសិន​បើ​

គាត់​មិន​មាន​ឱកាស​ដូច​នោះ​ទេ នោះ​គាត់​អាច​នឹង​បាន​បញ្ចប់​ដោយ​ភាព​ជូរចត់​

ជា​មិន​ខាន។ គោល​បំណង​សំខាន់​របស់​ឪពុក​ម្ដាយ​នៃ​ការ​រួប​រួម​គ្នា​អំពី​របៀប​

ដាក់​វិន័យ​កូនៗ​ក៏​ទទួល​បាន​ការ​សម្រេច តាម​រយៈ​ការ​និយាយ​ជា​មួយ​គ្នា​ដែរ។

កាល​កូនៗ​របស់​យើង​រស់​នៅ​ក្នុង​ផ្ទះ​ជា​មួយ​យើង ខ្ញុំ​និង​ប្រពន្ធ​បាន​ដាក់​

ច្បាប់​មិន​ឲ្យ​យើង​បើក​មើល​ទូរទស្សន៍​នៅ​ពេល​កំពុង​ញ៉ាំ​បាយ​នោះ​ទេ។ បន្ទាប់​

ពី​ពួក​គាត់​បាន​ធំ​ឡើង និង​បាន​ទៅ​រស់​នៅ​ខាង​ក្រៅ នោះ​យើង​ក៏​បាន​សម្រេច​

ចិត្ត​ថា ប្រសិន​បើ​អាច យើង​នឹង​បរិភោគ​អាហារ​នៅ​ពេល​គេ​ចាក់​ផ្សាយ​ព័ត៌មាន​​

វិញ។ ខ្ញុំ​មាន​ចាប់​អារម្មណ៍​លើ​រឿង​រ៉ាវ​បច្ចុប្បន្ន​នេះ​ណាស់។ ប្រពន្ធ​របស់​ខ្ញុំ​ក៏​

ចាប់​អារម្មណ៍​ដែរ ប៉ុន្តែ​មិន​ចាប់​អារម្មណ៍​ខ្លាំង​ដូច​ខ្ញុំ​នោះ​ទេ។ គាត់​យល់​ថា វា​

ជា​ការ​ល្អ​ដែល​យ៉ាង​ហោច​ណាស់ គាត់​ដឹង​ឲ្យ​បាន​បន្តិច​បន្តួច​អំពី​អ្វី​ដែល​ខ្ញុំ​

ចូល​ចិត្ត។ ដូច្នេះ ខ្ញុំ​អាច​ពន្យល់​គាត់​ពី​ប្រវត្តិ ឬ​ក៏​បញ្ហា​ផ្សេងៗ​ទាក់​ទង​ទៅ​នឹង​

ព្រឹត្តិការណ៍​ផ្សេងៗ​ដែល​បាន​ពិពណ៌នា។ បំណង​ប្រាថ្នា​របស់​គាត់​ក្នុង​ការ​

និយាយ​ជា​មួយ​ខ្ញុំ​អំពី​អ្វី​ដែល​ខ្ញុំ​ចូល​ចិត្ត​គឺ​ជា​ចំណុច​ដ៏​សំខាន់​មួយ​នៃ​ការ​រួប​រួម​

គ្នា​របស់​យើង។ ជា​ទូទៅ បន្ទាប់​ពី​បរិភោគ​អាហារ​ពេល​ល្ងាច​ហើយ យើង​លាង​

ចាន​ជា​មួយ​គ្នា។ ការ​នេះ​ក៏​ផ្ដល់​ឲ្យ​យើង​មាន​ឱកាស​សន្ទនា​គ្នា​លេង​ផង​ដែរ។

តាម​អ្វី​ដែល​បាន​រៀប​រាប់​ខាង​លើ សេចក្ដី​ពិត​គឺ​ថា ប្ដី​និង​ប្រពន្ធ​គឺ​ជា​មិត្ត​ដ៏​

ល្អ ដែល​ចូល​ចិត្ត​នៅ​ជា​មួយ​គ្នា។ យើង​ងាយ​នឹង​ទទួល​អារម្មណ៍​នៃ​ការ​រំខាន​

ពី​សមាជិក​នៅ​ក្នុង​គ្រួសារ​របស់​យើង។ ពី​ព្រោះ​ការ​ជំរុញ​ឲ្យ​ប្រព្រឹត្ត និង​បង្ហាញ​

មិន​សូវ​ខ្លាំង​ប៉ុន្មាន​នៅ​ក្នុង​ផ្ទះ នោះ​យើង​ទំនង​ជា​ងាយ​បញ្ចេញ​អារម្មណ៍​រំខាន​

របស់​យើង ហើយ​ធ្វើ​ឲ្យ​ផ្ទះ​របស់​យើង​ជា​កន្លែង​ដែល​មិន​មាន​សុភ​មង្គល។ ការ​

មួយ​ក្នុង​ចំណោម​ការ​ជា​ច្រើន​ដែល​ព្យាបាល​ការ​មិន​មាន​ភាព​អត់​ធ្មត់​បែប​នោះ​

គឺ​ការ​ចំណាយ​ពេល​និយាយ​គ្នា​ឲ្យ​បាន​យូរ។ ជា​ទូទៅ ទំនាក់​ទំនង​មិត្ត​ភាព​រវាង​

ប្ដី និង​ប្រពន្ធ​អាច​ទៅ​មុខ​បាន តាម​រយៈ​ការ​សម្រេច​ចិត្ត​ដែល​ពួក​គាត់​ប្ដេជ្ញា​ថា​

នឹង​ខិត​ខំ​ប្រឹងប្រែង​ក្នុង​ការ​សន្ទនា​គ្នា។ នៅ​ពេល​ដែល​មាន​ភាព​តាន​តឹង​កើត​

ឡើង​នៅ​ក្នុង​ទំនាក់​ទំនង ការ​សន្ទនា​ដែល​មាន​រយៈ​ពេល​យូរ​អំពី​បញ្ហា​នោះ​

នឹង​ជួយ​ដោះ​ស្រាយ​វា​បាន។

វា​ពិត​ជា​គួរ​ឲ្យ​ស្ងើច​សរសើរ​ណាស់​ដែល​ដៃគូ​ជីវិត​មួយ​ចំនួន​ចំណាយ​ពេល​

និយាយ​គ្នា​ជា​ច្រើន​ម៉ោង​មុន​ពេល​ពួក​គាត់​រៀប​ការ ប៉ុន្តែ​ក្រោយ​មក​ក៏​និយាយ​

គ្នា​តិច​ទៅៗ។ ពេល​ខ្លះ ក្នុង​ពេល​មមាញឹក​របស់​យើង យើង​ក៏​មិន​យក​ចិត្ត​ទុក​

ដាក់​លើ​ការ​សន្ទនា​គ្នា​ដោយ​មិន​ដឹង​ខ្លួន។ ប្រសិន​បើ​ការ​នេះ​កើត​ឡើង​មែន 

ម្នាក់​ដែល​ឃើញ​អំពី​ការ​នេះ​ត្រូវ​តែ​ប្រាប់​ប្ដី ឬ​ប្រពន្ធ​ខ្លួន​អំពី​ការ​នេះ​ឲ្យ​បាន​ឆាប់​

តាម​ដែល​អាច​ធ្វើ​បាន។ ពេល​ខ្លះ នៅ​ពេល​ខ្ញុំ​គិត​ថា ខ្ញុំ និង​ប្រពន្ធ​ខ្ញុំ​កំពុង​តែ​

មាន​ភាព​ល្អ​ប្រសើរ​ក្នុង​ជីវិត​បែប​ជា​ដៃ​គូ នោះ​ប្រពន្ធ​ខ្ញុំ​ក៏​សួរ​ខ្ញុំ​បែប​ដូច​នេះ​ថា៖ 

«បង​ដឹង​ទេ​ថា យើង​មិន​បាន​និយាយ​គ្នា​ឲ្យ​បាន​យូរ​អស់​រយៈ​ពេល​ពីរ​សប្ដាហ៍​

ហើយ?»។ ខ្ញុំ​បាន​រវល់​ខ្លាំង​រហូត​ដល់​ខ្ញុំ​មិន​បាន​ដឹង​ថា ការ​មិន​យក​ចិត្ត​ទុក​

ដាក់​នេះ​មាន​ភាព​ធ្ងន់ធ្ងរ ដោយ​សារ​ខ្ញុំ​មិន​អើពើ។ ខ្ញុំ​មាន​ការ​រំជួល​ចិត្ត​ក្នុង​ការ​

ត្រឡប់​ទៅ​រក​ការ​ពិត និង​ជំរុញ​ឲ្យ​មាន​វិធាន​ការ​ជា​បន្ទាន់​ក្នុង​ការ​ជួសជុល​

ស្ថាន​ការណ៍​នេះ​ឡើង​វិញ។ នៅ​ពេល​ដែល​ដៃ​គូ​ជីវិត​បាន​ដឹង​ថា ពួក​គាត់​បាន​

ព្រងើយ​កន្តើយ​ដាក់​គ្នា​ទៅ​វិញ​ទៅ​មក ដោយ​មិន​បាន​សន្ទនា​ជា​មួយ​គ្នា នោះ​

ពួក​គាត់​គួរ​តែ​ចាត់​ទុក​ថា​ជា​រឿង​អាសន្ន​ដែល​ទាម​ទារ​ឲ្យ​មាន​សកម្មភាព​ជា​

បន្ទាន់ ទោះ​បើ​ជា​វា​មាន​ភាព​មិន​ស្រួល​ក្នុង​ការ​បញ្ចេញ​សកម្មភាព​ក៏​ដោយ។

ពេល​ខ្លះ ដៃ​គូ​ជីវិត​ចំណាយ​ពេល​ជា​មួយ​គ្នា​តិច​តួច​មែន​ទែន ពី​ព្រោះ​វា​មិន​

អាច​ទៅ​រួច​បាន ក្នុង​ការ​ធ្វើ​ដូច​នោះ។ នៅ​ពេល​ខ្ញុំ​ធ្វើ​ដំណើរ​ឆ្លង​ប្រទេស ទោះ​បើ​

ខ្ញុំ និង​ប្រពន្ធ​ខ្ញុំ​បាន​ទាក់​ទង​គ្នា​ជា​ច្រើន​ដង​ក្នុង​មួយ​ថ្ងៃ​ក៏​ដោយ ដែល​ជា​ទូទៅ​

តាម WhatsApp ក៏​ការ​ឃ្លាត​ឆ្ងាយ​ពី​គ្នា​បាន​កើត​ឡើង​ដោយ​សារ​រូប​កាយ​

យើង​បាន​នៅ​ដាច់​ឆ្ងាយ​ពី​គ្នា។ ដូច្នេះ នៅ​ពេល​ខ្ញុំ​ត្រឡប់​មក​ផ្ទះ​វិញ ខ្ញុំ​តែង​តែ​

ចំណាយ​ពេល​នៅ​ថ្ងៃ​បន្ទាប់​ឲ្យ​ទំនេរ ដើម្បី​ឲ្យ​យើង​អាច «ចំណាយ​ពេល​ជា​

មួយ​គ្នា»។ នៅ​ពេល​ដែល​ខ្ញុំ​ត្រូវ​បំពេញ​អ្វី​មួយ​នៅ​ក្នុង​ថ្ងៃ​នោះ ខ្ញុំ​តែង​តែ​ដឹង​ថា 

វា​មិន​ល្អ​សម្រាប់​ពួក​យើង​នោះ​ទេ។ ការ​ដក​ឃ្លា​នៅ​ក្នុង​កាលវិភាគ​របស់​យើង​

សម្រាប់​ឲ្យ​មាន​ពេល​និយាយ​គ្នា​គឺ​ជា​អ្វី​ដែល​យើង​ត្រូវ​តែ​ធ្វើ​ឲ្យ​បាន​ជាប់​លាប់ 

និង​មាន​ការ​ប្ដេជ្ញា​ចិត្ត​ខ្ពស់។

លោក អេច. ណមែន រ៉ាយថ៍ បាន​ធ្វើ​បទ​បង្ហាញ​ពី​ការ​សន្ទនា​ដែល​បាន​

កើត​ឡើង​នៅ​ក្នុង​ជីវិត​អាពាហ៍ពិពាហ៍​ជា​ច្រើន។ គាត់​បាន​លើក​ឡើង​ថា «ជា​

ញឹកញាប់ មនុស្ស​ប្រុស​បាន​សង់​អត្តសញ្ញាណ​របស់​គាត់​តាម​រយៈ​ការ​រក​ស៊ី 

ឬ​ក៏​ការងារ​របស់​គាត់»។ លោក រ៉ាយថ៍ បាន​កត់​ចំណាំ​ថា ឥឡូវ​នេះ តួនាទី​

ប្រពៃណី​របស់​ប្ដី និង​ប្រពន្ធ​មាន​ការ​ផ្លាស់​ប្ដូរ ដោយ​ស្រីៗ​ក៏​កំពុង​ស្វែង​រក​ការងារ 

និង​មុខ​របរ​រកស៊ី​របស់​គាត់​ដែរ។ ប៉ុន្តែ វា​នៅ​តែ​ជា​ការ​ពិត​ដែល​ប្ដី​គឺ​ជា​ម្នាក់​ដែល​

រក​ចំណូល​ចម្បង​នៅ​ក្នុង​ជីវិត​អាពាហ៍ពិពាហ៍​ជា​ច្រើន។ ប្ដី​រៀប​ការ​ក្នុង​ពេល​

ដំណាល​គ្នា​ដែល​គាត់​កំពុង​ព្យាយាម​អភិវឌ្ឍន៍​ខ្លួន​នៅ​កន្លែង​ធ្វើ​ការ។ ខណៈ​

ពេល​ដែល​ប្រពន្ធ​របស់​គាត់​កំពុង​ស្វែង​រក​ភាព​ស្និទ្ធស្នាល ប្ដី​កំពុង​រវល់​ក្នុង​ការ​

ស្វែង​រក​អត្តសញ្ញាណ​របស់​ខ្លួន​តាម​រយៈ​មុខ​របរ​របស់​គាត់។ ជា​លទ្ធផល​ការ​

ខក​ចិត្ត​កើត​មាន។ លោក រ៉ាយថ៍ បាន​លើក​ឡើង​ថា «យើង​អាច​ពណ៌នា​ថា​

ជា​អត្តសញ្ញាណ​ទល់​នឹង​ភាព​ស្និទ្ធស្នាល»! ហើយ​នៅ​ពេល​មាន​កូន ប្រពន្ធ 

(ដែល​បាន​ខក​ចិត្ត​ដោយ​សារ​ខ្វះ​សេចក្ដី​ស្រឡាញ់​ពី​ប្ដី) ក៏​ផ្ដោត​លើ​ការ​បង្ហាញ​

សេចក្ដី​ស្រឡាញ់​ទៅ​កាន់​កូនៗ​របស់​គាត់​វិញ។

បន្ទាប់​មក ការ​ធ្វើ​បទ​បង្ហាញ​នោះ​ក៏​មាន​ការ​ផ្លាស់​ប្ដូរ។ លោក រ៉ាយថ៍ បាន​

លើក​ឡើង​ថា «ប្ដី​ជា​ច្រើន​រូប នៅ​ពេល​ដែល​គាត់​មាន​អាយុ​៤០​ឆ្នាំ​ជាង ពួក​គាត់​

ដឹង​ថា​ខ្លួន​បាន​ដល់​ចំណុច​បញ្ចប់​នៃ​ខ្សែ​បន្ទាត់​ដែល​នឹង​រីក​ចម្រើន​ទៅ​មុខ​ទៀត​

នៅ​ក្នុង​ការងារ​របស់​ខ្លួន។ មិន​មាន​កន្លែង​ណា​ដែល​ពួក​គាត់​អាច​ទៅ​មុខ​បាន​

ទៀត​ទេ ដូច្នេះ គោល​បំណង​របស់​ពួក​គាត់​ក៏​ចាប់​ផ្ដើម​ផ្លាស់​ប្ដូរ។ ពួក​គាត់​អាច​

នឹង​ត្រឡប់​ទៅ​ឯ​ប្រពន្ធ​របស់​ខ្លួន​វិញ​ដោយ​មាន​បំណង​ប្រាថ្នា​សាង​ភាព​ជិត​

ស្និទ្ធ»។ មក​ដល់​ពេល​នោះ ទោះ​បី​ជា​យ៉ាង​ណា​ក៏​ដោយ ក៏​កូនៗ​បាន​ធំធាត់​

ឡើង ហើយ​ប្រពន្ធ​ក៏​កំពុង​គិត​ក្នុង​ការ​ស្វែង​រក​មុខ​ជំនាញ និង​បន្ត​សិក្សា​នៃ​ក្ដី​

ស្រមៃ​របស់​គាត់​វិញ។ ប្រពន្ធ​មាន​ការ​ឈឺ​ចាប់​ដោយ​សារ​ការ​ព្រងើយ​កន្តើយ​

ពី​ប្ដី​ក្នុង​អំឡុង​ឆ្នាំ​ដំបូង​នៃ​ជីវិត​អាពាហ៍ពិពាហ៍​ដ៏​សំខាន់​របស់​ពួក​គាត់ ដូច្នេះ​

ប្រពន្ធ​ក៏​មិន​បាន​ឆ្លើយ​តប​ចំពោះ​បំណង​ប្រាថ្នា​របស់​ប្ដី​ក្នុង​ការ​មាន​ភាព​ស្និទ្ធ​

ស្នាល ដូច​អ្វី​ដែល​ប្ដី​រំពឹង​ចង់​បាន​នោះ​ទេ។៤ លទ្ធផល​គឺ​ថា ពួក​គាត់​នឹង​មិន​

ដែល​មាន​បទ​ពិសោធន៍​នៃ​ភាព​ស្និទ្ធ​ស្នាល​ដូច​ដែល​ពួក​គាត់​មាន​បំណង​ប្រាថ្នា​

ចង់​បាន​នោះ​ទេ។ ដៃគូ​ជីវិត​ត្រូវ​តែ​មាន​ការ​ប្រុង​ប្រយ័ត្ន​ចំពោះ​គ្រោះ​ថ្នាក់​ដូច​នេះ 

ហើយ​ប្រុង​ស្មារតី​ក្នុង​ការ​បន្ត​ថែ​រក្សា​ការ​សន្ទនា​ក្នុង​ជីវិត​អាពាហ៍ពិពាហ៍។ នៅ​

ក្នុង​ជំពូក៤ ខ្ញុំ​បាន​លើក​ឡើង​ថា វា​ទំនង​ជា​ការ​ស្លាប់​មួយ​ប្រភេទ​សម្រាប់​ប្ដី​

ក្នុង​ការ​និយាយ​ជា​មួយ​ប្រពន្ធ​របស់​គាត់ នៅ​ពេល​ដែល​គាត់​អស់​កម្លាំង និង​

មិន​មាន​អារម្មណ៍​ក្នុង​ការ​និយាយ​ស្ដី​អ្វី​សោះ។ ប៉ុន្តែ គាត់​ស្ម័គ្រ​ចិត្ត​ក្នុង​ការ​ឱប​

ក្រសោប «ការ​ស្លាប់​នោះ» ដើម្បី​លះបង់​ខ្លួន​គាត់​ចោល​សម្រាប់​ប្រយោជន៍​

ដល់​ប្រពន្ធ​របស់​គាត់ ដូច​ដែល​ព្រះ​គ្រីស្ទ​បាន​ធ្វើ​ក្នុង​ការ​សុគត​សម្រាប់​ពួក​

ជំនុំ (អេភេសូរ ៥:២៥)។ 

ការ​សម្រេច​ចិត្ត​យ៉ាង​ម៉ឺងម៉ាត់ ដើម្បី​និយាយ​គ្នា​នៅ​ពេល​ដែល​បុគ្គល​

ម្នាក់​មិន​មាន​អារម្មណ៍​និយាយ​ដូច​នោះ​គឺ​ជា​គន្លឹះ​នាំ​ឲ្យ​អាពាហ៍ពិពាហ៍​មាន​

សុភមង្គល។ ប្រសិន​បើ​មិន​មាន​ពេល​រំពឹង​ទុក​ក្នុង​ការ​និយាយ​គ្នា​ភ្លាមៗ​នោះ​

ទេ យើង​ត្រូវ​តែ​ស្វែង​រក​របៀប​ណា​មួយ​ឲ្យ​បាន​ឆាប់​រហ័ស​ក្នុង​ការ​និយាយ​គ្នា។ 

យើង​អាច​នឹង​ប្រើប្រាស់​ការ​ច្នៃ​ប្រឌត​របស់​យើង​ក្នុង​ការ​ធ្វើ​រឿង​នេះ​ឡើង។ ពីរ​

ថ្ងៃ​មុន​ពេល​ដែល​ខ្ញុំ​សរសេរ​អំពី​រឿង​នេះ ប្រពន្ធ​ខ្ញុំ និង​ខ្ញុំ​បាន​ស្ទះ​ចរាចរណ៍​មួយ​

យ៉ាង​ខ្លាំង។ ការ​ធ្វើ​ដំណើរ​ដែល​យើង​រំពឹង​ថា​ចំណាយ​ពេល​២​ទៅ​បី​នាទី បាន​

ក្លាយ​ទៅ​ជា​ជិត​មួយ​ម៉ោង។ នៅ​ចុង​បញ្ចប់​នៃ​ការ​ធ្វើ​ដំណើរ​របស់​យើង ខ្ញុំ​បាន​

ប្រាប់​ប្រពន្ធ​របស់​ខ្ញុំ​ថា វា​ជា​ព្រះ​ពរ​ដ៏​អស្ចារ្យ​ណាស់​ដែល​យើង​មាន​ឱកាស​

និយាយ​គ្នា​ដោយ​គ្មាន​ការ​រំខាន។

ជា​ទូ​ទៅ មនុស្ស​យើង​កំណត់​ពេលវេលា​ក្នុង​ការ​ធ្វើ​អ្វី​ដែល​ខ្លួន​ចាត់​ទុក​

ថា​សំខាន់​បំផុត។ ប្រសិន​បើ​លោក​អ្នក​ចាត់​ទុក​ការ​សន្ទនា​ជា​ការ​ជួយ​បន្ធូរ​

អារម្មណ៍​ថា​វា​ចាំ​បាច់​បំផុត នោះ​លោក​អ្នក​នឹង​រក​របៀប​ណា​មួយ​ក្នុង​ការ​ធ្វើ​វា​

ជា​មិន​ខាន។ ជា​ច្រើន​លើក​ច្រើន​សារ នៅ​ក្នុង​ចំណុច​នេះ ខ្ញុំ​បាន​លើក​ឡើង​

ថា​យើង​ត្រូវ​តែ​ធ្វើ​ការ​សម្រេច​ចិត្ត​ដោយ​មាន​មនសិការ​ក្នុង​ការ​និយាយ​គ្នា។ 

ការ​និយាយ​គ្នា​ជា​មួយ​ប្ដី ឬ​ប្រពន្ធ​របស់​យើង​គឺ​ជា​ចំណុច​គន្លឹះ​ដ៏​សំខាន់​មួយ​

ក្នុង​ការ​ស្ដាប់​បង្គាប់​ព្រះ​ជាម្ចាស់។ ព្រះ​ពរ​នៃ​ការ​សន្ទនា​បែប​នេះ​នាំ​ឲ្យ​កាន់​តែ​

មាន​ការ​រួប​រួម​គ្នា​ទៅ​វិញ​ទៅ​មក​ទៀត​បាន។

កាាររួបួរួមួ គ្នាា �ក្នុុ�ងព័ន័្ធធកិច្ចចរបស់់យើ�ើង
វា​ជា​រឿង​ដ៏​សំខាន់​ណាស់ ចំពោះ​អស់​អ្នក​ដែល​ចូល​រួម​ចំណែក​ក្នុង​ព័ន្ធ​កិច្ច​

ដូច​ជា​អ្នក​ស្ម័គ្រ​ចិត្ត ឬ​អ្នក​ទទួល​បាន​ប្រាក់​ខែ​ក្ដី​ក្នុង​ការ​និយាយ​អំពី​ព័ន្ធកិច្ច​

របស់​ខ្លួន​ជា​មួយ​ប្ដី ឬ​ប្រពន្ធ។ អ្នក​ដែល​មន​ទាន់​រៀប​ការ ហើយ​មាន​បំណង​

ចង់​ធ្វើ​ព័ន្ធកិច្ច​គួរ​តែ​មាន​ការ​ប្រុង​ប្រយ័ត្ន​ក្នុង​ការ​ជ្រើស​រើស​ប្ដី ឬ​ប្រពន្ធ​របស់​

ខ្លួន​ដែល​មិន​មាន​បំណង​ប្រាថ្នា​ដូច​គ្នា។ នៅ​ក្នុង​ពេល​កំពុង​ពេញ​ស្រឡាញ់​

គ្នា ម្នាក់​អាច​គិត​ថា​ម្នាក់​ទៀត​នឹង​លូត​លាស់​ក្នុង​ការ​មាន​ចំណាប់​អារម្មណ៍​ធ្វើ​

ព័ន្ធ​កិច្ច។ មាន​ពេល​ជា​ច្រើន​ដង​ហើយ​ដែល​មាន​ការ​នេះ​បាន​កើត​ឡើង ប៉ុន្តែ​

យើង​មិន​អាច​ប្រាកដ​ថា វា​នឹង​កើត​មាន​ឡើង​នោះ​ទេ។ មនុស្ស​ម្នាក់​ដែល​គិត​

អំពី​ការ​បម្រើ​ព្រះ​ពេញ​ម៉ោង​គួរ​តែ​មាន​ភាព​ច្បាស់​លាស់​ថា ម្នាក់​ដែល​គាត់​កំពុង​

សង្ឃឹម​នឹង​រៀប​ការ​ជា​មួយ​ក៏​គួរ​យល់​ឲ្យ​ច្បាស់​ពី​ការ​ព្រម​ព្រៀង​គ្នា​នៃ​ការ​ត្រាស់​

ហៅ​ឲ្យ​ធ្វើ​ជា​ដៃគូ​ជីវិត​របស់​អ្នក​ធ្វើ​ព័ន្ធ​កិច្ច​ពេញ​ម៉ោង​នោះ​សិន។

ដោយ​សារ​ការ​បម្រើ​ព័ន្ធកិច្ច​ត្រូវ​ការ​ពេល​វេលា​ច្រើន នោះ​គ្រួសារ​ត្រូវ​មាន​ការ​

លះ​បង់​ខ្លាំង​នៅ​ពេល​ដែល​មាន​សមាជិក​ណា​ម្នាក់​ចូល​រួម​ក្នុង​ការ​ធ្វើ​ព័ន្ធកិច្ច។ 

ប្រសិន​បើ​មាន​សមាជិក​ណា​ម្នាក់​នៅ​ក្នុង​គ្រួសារ​មិន​បាន​ដឹង​ថា​បុគ្គល​ដែល​

កំពុង​​ធ្វើ​ព័ន្ធ​កិច្ច​នោះ​ធ្វើ​អ្វី​ខ្លះ​ទេ គាត់​ពិត​ជា​ងាយ​នឹង​ថ្នាំង​ថ្នាក់​ចិត្ត​ចំពោះ​ព័ន្ធកិច្ច​

នោះ​ជា​មិន​ខាន។ ការ​នេះ​ក៏​អាច​កើត​ឡើង​បាន​សូម្បី​តែ​ចំពោះ​ប្ដី ឬ​ប្រពន្ធ​ដែល​

មាន​ការ​ប្ដេជ្ញា​ចិត្ត​ខ្ពស់​ចំពោះ​ព័ន្ធកិច្ច​ដែរ។ ប៉ុន្តែ ក៏​នៅ​មាន​ការ​មួយ​ចំនួន​ដែល​

យើង​មិន​អាច​ចែក​រំលែក​ជា​មួយ​នឹង​សមាជិក​គ្រួសារ​យើង​បាន​ដែរ ដូច​ជា​

ព័ត៌មាន​លម្អិត​ទាក់​ទង​ជា​មួយ​បញ្ហា​ផ្នែក​ផ្លូវ​ភេទ​របស់​អ្នក ដែល​យើង​កំពុង​

ប្រឹក្សា​ជួប​ប្រទះ ដែល​យើង​បាន​ពិភាក្សា​ជា​មួយ។ ប៉ុន្តែ គ្រួសារ​យើង​ត្រូវ​តែ​

ដឹង​ពី​ការ​ដែល​យើង​ធ្វើ ហើយ​ថា​ការ​ទាំង​នោះ​សំខាន់​ខ្លាំង​ប៉ុណ្ណា។

យើង​ត្រូវ​តែ​ប្រាកដ​ថា យើង​និយាយ​អំពី​កាល​វិភាគ​របស់​យើង​ជា​មួយ​ប្ដី 

ឬ​ប្រពន្ធ​របស់​យើង។ នេះ​គឺ​ជា​ចំណុច​មួយ​ដែល​ខ្ញុំ​បាន​បរាជ័យ​ក្នុង​ការ​ធ្វើ​វា​

ជា​ញឹកញាប់។ ប្រពន្ធ​ខ្ញុំ និង​ខ្ញុំ​មាន​ទម្លាប់​មួយ​ក្នុង​ការ​មើល​សៀវភៅ​កំណត់​

ហេតុ​នៃ​ការ​ណាត់​ជួប​យ៉ាង​ទៀង​ទាត់ ដើម្បី​ឲ្យ​គាត់​អាច​កត់​ទុក​នូវ​ការ​ណាត់​

ជួប​សំខាន់ៗ​របស់​ខ្ញុំ​នៅ​ក្នុង​សៀវភៅ​កំណត់​ហេតុ​របស់​គាត់​ដែរ។ ប៉ុន្តែ មាន​

ពេល​ជា​ច្រើន​ដង​ដែល​ការ​នេះ​មិន​បាន​កើត​ឡើង។ ហើយ​ជា​លទ្ធផល មាន​

ពេល​ខ្លះ​ដែល​គាត់​មិន​បាន​ដឹង​អំពី​ការ​សំខាន់ កម្ម​វិធី​ដែល​ខ្ញុំ​ត្រូវ​ចំណាយ​ពេល​

យូរ​ក្នុង​ការ​ចូល​រួម។ នៅ​ពេល​ដែល​គាត់​បាន​ឃើញ គាត់​មាន​ការ​ភ្ញាក់​ផ្អើល​

មែន ហើយ​គាត់​បាន​ដឹង​ថា គាត់​ក៏​ត្រូវ​ធ្វើ​ការ​កែ​តម្រូវ​ជា​ច្រើន ដើម្បី​សម្រប​

តាម​កាល​វិភាគ​របស់​ខ្ញុំ​វិញ។ ប៉ុន្តែ​ក៏​ដោយ​សារ​តែ​សេចក្ដី​មេត្តា​ករុណា​របស់​

ព្រះ​អង្គ នោះ​ទ្រង់​ក៏​ជួយ​យើង​ដោះ​ស្រាយ​បញ្ហា​ទាំង​នោះ ទោះ​បី​ជា​ខ្ញុំ​បាន​

ប្រព្រឹត្ត​ដោយ​មិន​សម​រម្យ​ក៏​ដោយ!

ម្ដាយ​ជា​ច្រើន​នាក់​ក៏​អាច​បាត់​បង់​សេចក្ដី​ស្រឡាញ់​របស់​ខ្លួន​ក្នុង​ការ​បម្រើ 

អំឡុង​ពេល​ដែល​ពួក​គាត់​មាន​បញ្ហា​ខក​ចិត្ត​ជា​ច្រើន​ឆ្នាំ​ក្នុង​ការ​ចិញ្ចឹម​កូន​តូចៗ​

របស់​ខ្លួន។ ជា​រឿយៗ ស្ត្រី​ដែល​បម្រើ​នៅ​ក្នុង​ព័ន្ធកិច្ច​មាន​អំណរ​ក្នុង​ការ​បម្រើ​មុន​

ពេល​ដែល​ពួក​គេ​មាន​កូន។ នៅ​ពេល​មាន​កូន​តូច​កើត​មក ប្រពន្ធ​អាច​នឹង​មាន​

អារម្មណ៍​ថា​ជាប់​ឃុំឃាំង ហើយ​គាត់​ក៏​អាច​នឹង​នឹក​ព័ន្ធ​កិច្ច​យ៉ាង​ខ្លាំង​ដែរ។ ប្ដី​

ត្រូវ​តែ​បន្ត​ប្រាប់​ប្រពន្ធ​របស់​ខ្លួន​អំពី​អ្វី​ដែល​កំពុង​កើត​ឡើង ហើយ​អធិស្ឋាន​ជា​

មួយ​គាត់​អំពី​ការ​ទាំង​នោះ។ ក្នុង​របៀប​នេះ គាត់​នឹង​មិន​មាន​អារម្មណ៍​ឃ្លាត​

ឆ្ងាយ​ពី​ព័ន្ធ​កិច្ច។

ដៃគ​ជីវិត​ក៏​អាច​ស្វែង​រក​របៀប​មួយ​ចំនួន ដើម្បី​ឲ្យ​ប្រពន្ធ​ខ្លួន​អាច​មាន​

ចំណែក​នៅ​ក្នុង​ការ​បម្រើ​ព្រះ​ដោយ​ធ្វើ​ការ​នៅ​ផ្ទះ​ផង​ដែរ។ កាល​កូនៗ​របស់​

យើង​នៅ​តូច​នៅ​ឡើយ យើង​មាន​ស្ត្រី​វ័យ​ក្មេង​មួយ​ចំនួន​ដែល​បាន​ស្នាក់​នៅ​

ជា​មួយ​យើង​ក្នុង​រយៈ​ពេល​ខ្លី។ ស្ត្រី​ដែល​រស់​នៅ​ម្នាក់​ឯង​ទំនង​ជា​ស្ទើរ​តែ​មាន​

ជំងឺ​សរសៃ​ប្រសាទ ប៉ុន្តែ​គាត់​អាច​ទទួល​បាន​សុខភាព​ល្អ​ឡើង​វិញ​ក្នុង​ស្ថាន​

ភាព​នៅ​ផ្ទះ​ជា​មួយ​អ្នក​ដែល​មើល​ថែ​យក​ចិត្ត​ទុក​ដាក់​លើ​គាត់។ ស្ត្រី​ដែល​មិន​

មាន​កន្លែង​ស្នាក់​នៅ​អាច​ស្នាក់​នៅ​ក្នុង​ផ្ទះ​ណា​មួយ ក្នុង​រយៈ​ពេល​ខ្លី​រហូត​ទាល់​

តែ​គាត់​បាន​ដោះ​ស្រាយ​បញ្ហា​សិន។ យុវជន​ដែល​ត្រូវ​បាន​ឪពុក​ធ្លាប់​ធ្វើ​បាប​

អាច​ស្វែង​រក​កន្លែង​សុវត្ថិភាព​នៅ​ក្នុង​ផ្ទះ​របស់​គ្រីស្ទ​បរិស័ទ​ណា​ម្នាក់ រហូត​

ទាល់​តែ​មាន​ការ​រៀប​ចំ​ជា​អចិន្ត្រៃយ៍​បាន​កើត​ឡើង។បន្ទាប់​ពី​មាន​កុប្បកម្ម​នៃ​

ជន​ជាតិ​ភាគ​តិច​ដ៏​ធំ​មួយ​បាន​កើត​ឡើង​នៅ​ក្នុង​ប្រទេស​ស្រីលង្កា យើង​បាន​

បើក​ផ្ទះ​យើង​ទទួល​ស្វាគមន៍​ដល់​មនុស្ស​ពី​ជាតិ​សាសន៍​ផ្សេងៗ​គ្នា​អស់​រយៈ​

ពេល​ជាង​៦​ខែ ពី​ព្រោះ​ផ្ទះ​របស់​ពួក​គាត់​ត្រូវ​បាន​ដុត​បំផ្លាញ​ចោល។ ក្នុង​អំឡុង​

ពេល​នោះ កូន​ប្រុស​របស់​យើង​ក៏​បាន​កើត​ផង​ដែរ ហើយ​កូន​ស្រី​របស់​យើង​

ទើប​មាន​អាយុ​៣​ឆ្នាំ។ ប៉ុន្តែ យើង​ចង​ចាំ​ពេល​វេលា​នៃ​ខែ​ដ៏​រវល់​ទាំង​នោះ​ថា 

ជា​ពេលវេលា​ដ៏​សប្បាយ និង​ពោរពេញ​ហូរហៀរ​ណាស់។

ការ​អញ្ជើញ​គ្នា​មក​បរិភោគ​អាហារ​ជា​មួយ​គ្នា​ក៏​ជួយ​រក្សា​ស្មារតី​នៃ​ការ​បម្រើ​

នៅ​ក្នុង​ផ្ទះ​បាន​ផង​ដែរ។ លោក​អ្នក​មិន​ចាំ​បាច់​ចំណាយ​ពេល​យូរ ក្នុង​ការ​រៀប​

ចំ​អាហារ​យ៉ាង​ធំ​ដុំ​នោះ​ទេ។ ការ​នោះ​អាច​ជា​បន្ទុក​ទៅ​វិញ​ទេ។ គោល​បំណង​

ចម្បង​នៃ​ហេតុ​ផល​ដែល​យើង​អញ្ជើញ​អ្នក​ដទៃ ព្រោះ​ការ​ប្រកប​គ្នា មិន​មែន​

ផ្ដោត​លើ​ម្ហូប​អាហារ​នោះ​ទេ។ ការ​ផ្ដោត​ខ្លាំង​ពេក​ទៅ​លើ​ការ​រៀប​ចំ​ផ្ទះ​ឲ្យ​មើល​

ទៅ​ល្អ​ឥត​ខ្ចោះ និង​ការ​ចម្អិន​ម្ហូប​ឆ្ងាញ់ៗ​អាច​ក្លាយ​ជា​បន្ទុក​ទៅ​លើ​ប្រពន្ធ​ដែល​

ជា​ម្ដាយ​មាន​កូន​តូចៗ​ទៅ​វិញ​ទេ។ ប៉ុន្តែ ទង្វើ​នៃ​ការ​ចម្អិន​ម្ហូប និង​ការ​ប្រកប​គ្នា​

ដែល​ជា​ប្រយោជន៍​សម្រាប់​អ្នក​ខាង​ក្រៅ​ក៏​ជួយ​រក្សា​ឲ្យ​ព័ន្ធ​កិច្ច​មាន​ដំណើរ​ការ​

ទៅ​មុខ​ទៀត​បាន។

ប្រសិន​បើ​រសជាតិ​នៃ​ការ​បម្រើ​ព័ន្ធកិច្ច​នៅ​តែ​មាន តាម​រយៈ​ការ​ចូល​រួម​តិច​

តូច នៅ​ពេល​ដែល​ប្រពន្ធ​មាន​កូន​តូចៗ នោះ​គាត់​អាច​ត្រឡប់​ទៅ​ក្នុង​ជីវិត​បម្រើ​

ព័ន្ធ​កិច្ច​នៅ​ខាង​ក្រៅ​វិញ​បាន នៅ​ពេល​ដែល​កូនៗ​បាន​ធំ​ឡើង។ ប៉ុន្តែ ជា​រឿង​គួរ​

ឲ្យ​សោក​ស្ដាយ​ណាស់​ដែល​ប្រពន្ធ​មួយ​ចំនួន​បាន​បាត់​បង់​រសជាតិ​នៃ​ការ​មាន​

អំណរ​ក្នុង​ការ​បម្រើ​ព័ន្ធកិច្ច ហើយ​ទោះ​បើ​ពួក​គាត់​ទំនេរ​ក៏​ដោយ ក៏​ពួក​គាត់​មិន​

ចូល​រួម​នៅ​ក្នុង​ព័ន្ធ​កិច្ច​ទៀត​ដែរ។ ការ​នេះ​បាន​ក្លាយ​ជា​ប្រភព​នៃ​ការ​មិន​រួបរួម​គ្នា 

ប្រសិន​បើ​ប្ដី​នៅ​មាន​ការ​រួម​ចំណែក​បម្រើ។ ទោះ​បី​ជា​យ៉ាង​ណា​ក៏​ដោយ ក៏​ការ​

បម្រើ​នៅ​ក្នុង​អំឡុង​ពេល​លំបាកៗ​អាច​ធ្វើ​បាន​ដោយ​លើស​កំណត់​ដែរ។ នៅ​

ពេល​យើង​ត្រឡប់​មើល​ក្រោយ​វិញ យើង​ឃើញ​ថា​កិច្ចការ​មួយ​ចំនួន​ដែល​យើង​

បាន​ធ្វើ នៅ​ពេល​ដែល​កូនៗ​យើង​នៅ​តូចៗ​អាច​នាំ​ឲ្យ​មាន​ការ​លំបាក​សម្រាប់​

ប្រពន្ធ​របស់​ខ្ញុំ។ អរគុណ​ព្រះអង្គ​ដែល​គាត់​បាន​ឆ្លង​កាត់​ការ​ទាំង​នោះ​ដោយ​មិន​

មាន​ស្នាម​របួស​ធ្ងន់ធ្ងរ​ខ្លាំង​ប៉ុន្មាន​ដែរ។

វា​ជា​រឿង​សំខាន់​ណាស់​ដែល​យើង​មិន​ត្រូវ​ចាត់​ទុក​ប្ដី ឬ​ប្រពន្ធ​របស់​យើង​

ដោយ​មាន​ផ្នត់​គំនិត​រួម ហើយ​រំពឹង​ឲ្យ​ពួក​គាត់​ធ្វើ​តាម​គំរូ​ដែល​មិន​ស័ក្ដិសម​

សម្រាប់​ពួក​គាត់។ ប្រពន្ធ​របស់​ស្ថាបនិក​នៃ​អង្គការ​យុវជន​សម្រាប់​ព្រះ​គ្រីស្ទ 

ដែល​ខ្ញុំ​បាន​បន្ត​តំណែង​ដឹក​នាំ គាត់​មាន​ភាព​សកម្ម​យ៉ាង​ខ្លាំង​នៅ​ក្នុង​ព័ន្ធកិច្ច 

ហើយ​គាត់​ក៏​ជា​អ្នក​បម្រើ​ដែល​មាន​ភាព​ស្វាហាប់ និង​អ្នក​បម្រើ​ព្រះ​គ្រីស្ទ​ដែល​

គេ​ស្រឡាញ់​ផង​ដែរ។ ចរិត​លក្ខណៈ និង​អំណោយ​ទាន​របស់​ប្រពន្ធ​ខ្ញុំ​គឺ​មាន​

ភាព​ខុស​គ្នា​យ៉ាង​ខ្លាំង។ នៅ​ពេល​ដែល​យើង​បាន​រៀប​ការ​ហើយ ខ្ញុំ​បាន​ដឹង​

ថា មនុស្ស​ជា​ច្រើន​បាន​រំពឹង​ឲ្យ​ប្រពន្ធ​ខ្ញុំ​ទៅ​ចូល​រួម​គ្រប់​ការ​ប្រជុំ​ជា​សាធារណៈ​

ទាំង​អស់ ដែល​វា​ជា​កាតព្វកិច្ច​របស់​ខ្ញុំ​ក្នុង​ការ​ចូល​រួម។ ប៉ុន្តែ ប្រពន្ធ​ខ្ញុំ​មិន​មាន​

ទំនោរ​ចិត្ត​បែប​ហ្នឹង​នោះ​ទេ។ ព្រះ​ជាម្ចាស់​បាន​ប្រទាន​អំណោយ​ទាន​ពិសេស​

ផ្ទាល់​ខ្លួន​នៅ​ក្នុង​ព័ន្ធកិច្ច​ដល់​គាត់ ហើយ​ការងារ​ជា​ច្រើន​ក្នុង​ព័ន្ធកិច្ច​នោះ​គឺ​

នៅ​ក្នុង​ក្រុម​ជំនុំ​របស់​យើង។ ដូច្នេះ គាត់​មិន​មែន​ជា​ប្រពន្ធ​ធម្មតា​របស់​អ្នក​

ដឹក​នាំ​អង្គការ​យុវជន​សម្រាប់​ព្រះ​គ្រីស្ទ​នោះ​ទេ។ ប៉ុន្តែ យើង​អនុញ្ញាត​ឲ្យ​គាត់​

ផ្ដល់​អាទិភាព​ទៅ​លើ​អ្វី​ដែល​ជា​អំណោយ​ទាន​របស់​គាត់។ មិន​យូរ​ប៉ុន្មាន វា​ក៏​

បាន​ក្លាយ​ជា​ភ័ស្ដុតាង​ទៅ​កាន់​គ្រប់​គ្នា​ថា ប្រសិន​បើ​ខ្ញុំ​មាន​ឥទ្ធិពល​ណា​មួយ​

ក្នុង​ភាព​ជា​អ្នក​ដឹកនាំ​របស់​ខ្ញុំ នោះ​ប្រពន្ធ​របស់​ខ្ញុំ​ក៏​មាន​ចំណែក​យ៉ាង​ធំ​នៅ​ក្នុង​

នោះ​ដែរ។ សមាគម​អង្គការ​យុវជន​សម្រាប់​ព្រះ​គ្រីស្ទ​បាន​ឲ្យ​គាត់​មាន​សេរីភាព​

ក្នុង​ការ​ដើរ​តាម​ផ្លូវ​ដែល​ព្រះ​ជាម្ចាស់​បាន​ជ្រើស​រើស​សម្រាប់​គាត់។

គ្រីស្ទ​បរិស័ទ​ចូល​ចិត្ត​រិះគន់​ប្ដី ឬ​ក៏​ប្រពន្ធ​របស់​អ្នក​ដឹក​នាំ​ណាស់ ជា​ពិសេស​

ប្រពន្ធ​របស់​គ្រូ​គង្វាល។ ពួក​គេ​ប្រៀបធៀប​គាត់​ជា​មួយ​ប្ដី ឬ​ប្រពន្ធ​អ្នក​ដទៃ 

ហើយ​សន្និដ្ឋាន​ថា​ពួក​គាត់​ខ្វះ​មិន​ដល់​ស្តង់ដារ​ដែល​គេ​បាន​រំពឹង​ទុក។ នេះ​

ជា​រឿង​គួរ​ឲ្យ​សោក​ស្ដាយ​ណាស់ នៅ​ក្នុង​ក្រុម​ជំនុំ​ទាំង​អស់ សុទ្ធ​តែ​មាន​អ្នក​

ដែល​មិន​មាន​សន្តិភាព និង​មនុស្ស​មន​សប្បាយ​ចិត្ត​ដែល​ស្វែង​រក​ការ​បំពេញ​

ចន្លោះ​ប្រហោង​ខ្លួន​ឯង តាម​រយៈ​ការ​រិះគន់​អ្នក​ដទៃ។ យើង​មិន​ត្រូវ​អនុញ្ញាត​

ឲ្យ​មនុស្ស​ដែល​មិន​កោត​ខ្លាច​ព្រះ​ជាម្ចាស់​ដូច​នោះ​មក​គ្រប់​គ្រង​លើ​ជីវិត​យើង​

ឡើយ។ យើង​ត្រូវ​តែ​ការពារ​ប្ដី ឬ​ប្រពន្ធ​របស់​យើង​ពី​មនុស្ស​ទាំង​នោះ ហើយ​មិន​

ត្រូវ​បន្ថែម​ការ​ឈឺ​ចាប់​ដោយ​ផ្ដល់​ជា​ទម្ងន់​នៃ​ការ​រិះ​គន់​ទាំង​នេះ​ច្រើន​ជាង​អ្វី​ដែល​

គាត់​សម​នឹង​ទទួល​បាន​នោះ​ទេ។ ពេល​ខ្លះ គេ​បាន​រិះ​គន់​ប្រពន្ធ​ដោយ​គ្រាន់​តែ​

មើល​ថា​ផ្ទះ​របស់​គាត់​រញ៉េរញ៉ៃ​ប៉ុណ្ណា។ រឿង​ដែល​អាក្រក់​បំផុត​គឺ​នៅ​ពេល​ដែល​

ម្ដាយ​ក្មេក​គាត់​រិះ​គន់​អំពី​ការ​នេះ។ គាត់​បាន​ព្យាយាម​យ៉ាង​ត្រដាបត្រដួស​ក្នុង​

ការ​ចិញ្ចឹម​កូនៗ​របស់​គាត់ ហើយ​ពេល​ខ្លះ​គាត់​ក៏​ត្រូវ​បង្ខំ​ខ្លួន​ក្នុង​ការ​មិន​យក​ចិត្ត​

ទុក​ដាក់​ផ្នែក​រៀប​ចំ​ផ្ទះ​ខ្លះ។ ប្ដី​របស់​គាត់​មិន​អាច​ហាម​គេ​មិន​ឲ្យ​រិះគន់​គាត់​បែប​

នេះ​បាន​នោះ​ទេ ប៉ុន្តែ​គាត់​អាច​ជួយ​បន្ថយ​ការ​ឈឺ​ចាប់​នោះ តាម​រយៈ​ការ​លើក​

ទឹក​ចិត្ត និង​បដិសេធ​មិន​ចូល​រួម​រិះគន់​បែប​នោះ​ដែរ។ ប្ដី​អាច​នឹង​មាន​ការ​ល្បួង​

ក្នុង​ការ​ជេរ ស្ដី​បន្ទោស​ដល់​ប្រពន្ធ​ដោយ​សារ​គាត់​មាន​សេចក្ដី​អៀន​ខ្មាស​ចំពោះ​

ការ​រិះគន់​ទាំង​នោះ ប៉ុន្តែ​គាត់​មិន​ត្រូវ​ចុះ​ចូល​ចំពោះ​ការ​ល្បួង​មួយ​នោះ​ទេ។

សេ�ចក្ដីី�សន្និិ�ដ្ឋាា �ន
យើង​ឃើញ​ថា ការ​រក្សា​ការ​រួប​រួម​គ្នា​តម្រូវ​ឲ្យ​មាន​ការ​ខិត​ខំ​ប្រឹង​ប្រែង​យ៉ាង​ខ្លាំង​

ពី​ប្ដី និង​ប្រពន្ធ។ ការ​នេះ​ស្រប​តាម​ការ​បង្រៀន​របស់​សាវ័ក ប៉ុល អំពី​ការ​រួប​

រួម​គ្នា​នៅ​ក្នុង​ក្រុម​ជំនុំ។ គាត់​ដាស់​តឿន​គ្រីស្ទ​បរិស័ទ​ឲ្យ «ខំ​ប្រឹង​រក្សា​សេចក្ដី​

រួប​រួម​គ្នា​របស់​ព្រះ​វិញ្ញាណ ដោយ​សេចក្ដី​មេត្រី ទុក​ជា​ចំណង​ផង» (អេភេសូរ 

៤:៣)។យើង​មិន​មែន​ជា​អ្នក​បង្កើត​ការ​រួប​រួម​គ្នា​នេះ​ទេ។ វា​ជា «ការ​រួប​រួម​របស់​

ព្រះ​វិញ្ញាណ»។ ប៉ុន្តែ យើង​អាច​ធ្វើ​ឲ្យ​វា​ខូច និង​មាន​ភាព​រញ៉េរញ៉ៃ​បាន។ ដូច្នេះ 

សាវ័ក ប៉ុល បាន​ប្រាប់​ឲ្យ​យើង «រក្សា» ការ​នេះ។ ការ​នេះ​តម្រូវ​ឲ្យ​យើង​មាន​

សកម្មភាព​ភ្លាមៗ ជា​បន្ទាន់។កិរិយា​សព្ទ​ដែល​គេ​បាន​បក​ប្រែ​ថា​ជា​ការ «ខំ​

ប្រឹង​រក្សា​» («ស្ពូដាហ្សូ» spoudazō) នៅ​ពេល​ដែល​ប្រើ​ប្រាស់​ដូច​នៅ​ត្រង់​

នេះ (ដោយ​មាន​កិរិយាសព្ទ​ដើម​បន្ទាប់) មាន​អត្ថន័យ​ថា «ការ​កាន់​តែ​មាន​

សម្បជញ្ញៈ​ក្នុង​ការ​រំដោះ​កាតព្វកិច្ច មាន​ភាព​ឆេះ​ឈួល/ខំ​ប្រឹង​រក្សា ទទួល​យក​

ការ​ឈឺ​ចាប់ ខិត​ខំ​ក្នុង​គ្រប់​ជំពូក គ្មាន​ចេតនា»។៥ ទាំង​អស់​នេះ​ចង្អុល​បង្ហាញ​

ទៅ​កាន់​ភាព​បន្ទាន់​ដែល​យើង​ត្រូវ​ស្ដាប់​តាម​ការ​ត្រាស់​ហៅ​ហើយ​មាន​ភាព​រួប​

រួម​គ្នា​នៅ​ក្នុង​ក្រុម​ជំនុំ ដែល​ជា​ការ​អនុវត្តន៍​ក្នុង​គ្រួសារ។

៩

      ការឈ្លោះ�ះ� គ្នាាដោ �យចេះ�ះស្រ�ឡាញ់់ គ្នាា

នៅ​ក្នុង​ជំពូក​មុន​នេះ យើង​បាន​និយាយ​អំពី​ភាព​បន្ទាន់​នៃ​ការ​រក្សា​ការ​រួបរួម​គ្នា​

នៅ​ក្នុង​គ្រួសារ។ ប៉ុន្តែ គ្រួសារ​ដែល​មាន​សុភ​មង្គល​ភាគ​ច្រើន​មាន​ពេល​វេលា​

ដោះ​ស្រាយ នៅ​ពេល​មាន​ការ​ខុស​គ្នា​កើត​ឡើង នៅ​ពេល​មាន​ការ​រួប​រួម​គ្នា​ក៏​

មាន​ការ​បែក​បាក់ ហើយ​នៅ​ពេល​មាន​ជម្លោះ​កើត​មាន​ឡើង​ដែរ។ ខ្ញុំ​ធ្លាប់​បាន​

ឮ​ដៃគូ​ជីវិត​មួយ​ចំនួន​និយាយ​ថា ពួក​គាត់​មិន​ដែល​ឈ្លោះ​គ្នា​ទាល់​តែ​សោះ​ក្នុង​

រយៈ​ពេល​ប៉ុន្មាន​ឆ្នាំ​ដែល​ពួក​គាត់​បាន​រៀប​ការ​ជា​មួយ​គ្នា។ ខ្ញុំ​មិន​ចង់​មិន​ជឿ​លើ​

អ្វី​ដែល​ពួក​គាត់​និយាយ​នោះ​ទេ ប៉ុន្តែ​ប្រសិន​បើ​អ្វី​ដែល​ពួក​គាត់​និយាយ​គឺ​ជា​

ការ​ពិត​មែន នោះ​ជីវិត​អាពាហ៍ពិពាហ៍​របស់​ពួក​គាត់​គឺ​ជា​ករណី​លើក​លែង​ដ៏​

កម្រ មិន​មែន​ជា​អ្វី​ដែល​ធម្មតា​នោះ​ទេ។ បទ​ពិសោធន៍​នៃ​ការ​មាន​ជម្លោះ​រវាង​

ប្ដី ឬ​ប្រពន្ធ​ភាគ​ច្រើន​គឺ​ជា​ជម្លោះ​ដែល​យើង​ហៅ​ថា «ការ​ឈ្លោះ​គ្នា​ដោយ​ចេះ​

ស្រឡាញ់​គ្នា»។១  នៅ​ក្នុង​កណ្ឌ​គម្ពីរ អេភេសូរ ៤:២៥-២៧ សាវ័ក ប៉ុល បាន​

ផ្ដល់​ច្បាប់​សំខាន់ៗ​មួយ​ចំនួន​សម្រាប់​ការ​ឈ្លោះ​គ្នា​ដោយ​ចេះ​ស្រឡាញ់​គ្នា 

ហើយ​យើង​នឹង​មើល​តាម​ការ​ណែនាំ​ដែល​គាត់​បាន​ផ្ដល់​ឲ្យ​នៅ​ទី​នេះ។

ច្បាា�ប់ទី១ី៖ និិយាាយតែ�កាារពិត
ច្បាប់​ទី​មួយ​សម្រាប់​ការ​ឈ្លោះ​គ្នា​ដោយ​ចេះ​ស្រឡាញ់​គ្នា​គឺ «និយាយ​តែ​ការ​

ពិត»។ សាវ័ក ប៉ុល បាន​លើក​ឡើង​ថា «ដូច្នេះ ដែល​បាន​ដោះ​សេចក្ដី​កំភូត​

ចេញ​ហើយ នោះ​ត្រូវ​ឲ្យ​និយាយ​សេចក្ដី​ពិត នឹង​អ្នក​ជិត​ខាង​រៀង​ខ្លួន​វិញ ដ្បិត​

យើង​រាល់​គ្នា​ជា​អវយវៈ​ផង​គ្នា​ទៅ​វិញ​ទៅ​មក» (អេភេសូរ ៤:២៥)។ លទ្ធផល​

នៃ​ការ​ក្លាយ​ជា​សមាជិក​ក្នុង​រូប​កាយ​តែ​មួយ​គឺ​ថា យើង​មិន​អាច​កុហក​គ្នា​បាន​

ឡើយ។ បញ្ហា ការ​មិន​ស្រប​គំនិត​គ្នា និង​ការ​រំខាន​នឹង​មាន​ក្នុង​គ្រួសារ​ជា​មិន​

ខាន។ យើង​នឹង​មាន​សេចក្ដី​ល្បួង​ដែល​នាំ​ឲ្យ​កុហក ដើម្បី​គេច​ផុត​ពី​ការ​

ប្រឈម​មុខ​គ្នា ដែល​នាំ​មិន​ឲ្យ​សប្បាយ​ចិត្ត។ ប៉ុន្តែ ខណៈ​ពេល​យើង​ពន្យារ​

ពេល​ក្នុង​ការ​គេច​ចេញ​ពី​ការ​ប្រឈម​មុខ​ដាក់​គ្នា ដែល​នាំ​មិន​ឲ្យ​សប្បាយ​ចិត្ត 

ការ​សម្ដែង​ដូច​ជា​មិន​ល្អ​ទេ​សម្រាប់​ជីវិត​អាពាហ៍ពិពាហ៍។ វា​បង្កើត​ឲ្យ​មាន​

រនាំង​ដែល​ឃាំង​មិន​ឲ្យ​មាន​ការ​រួប​រួម​គ្នា​យ៉ាង​ពេញ​លេញ​រវាង​ប្ដី និង​ប្រពន្ធ។ 

ជា​ទូទៅ ស្នាម​របួស​ដែល​មិន​បាន​ព្យាបាល​នឹង​បើក​ឲ្យ​មាន​ការ​ប្រឈម​មុខ​

ដាក់​គ្នា ដែល​មិន​សប្បាយ​ចិត្ត​ខ្លាំង​ជាង​ពេល​ដែល​យើង​អនុញ្ញាត​ឲ្យ​វា​កើត​

ឡើង​ចំ​ពេល​ដែល​វា​បម្រុង​នឹង​កើត​ឡើង​តាំង​ពី​ដើម​ទៀត។

សព្វ​ថ្ងៃ​នេះ ការ​កុហក​គឺ​ជា​ផ្នែក​មួយ​នៃ​វប្បធម៌​ជា​ច្រើន ហើយ​មនុស្ស​គិត​ថា 

ការ​កុហក​មិន​មែន​ជា​រឿង​ខុស​ឆ្គង​ទេ។ ពេល​ខ្លះ គេ​ទទួល​យក​ការ​បដិសេធ​

ថា មិន​បាន​ធ្វើ​ខុស ប្រសិន​បើ​ការ​នោះ​បញ្ចៀស​មិន​ឲ្យ​មាន​ភាព​អាម៉ាស់​ចូល​

មក​ក្នុង​គ្រួសារ ឬ​ក៏​ចំពោះ​អ្នក​ធ្វើ​ខុស​នោះ។ តាម​ពិត​ទៅ អ្នក​ខ្លះ​គិត​ថា ការ​

សារភាព​ចំពោះ​ការ​ដែល​យើង​បាន​ធ្វើ​ខុស និង​ការ​ប្រឈម​មុខ​ដាក់​សេចក្ដី​

ខ្មាសអៀន​ចំពោះ​ទង្វើ​នោះ គឺ​មាន​កំហុស​ខ្លាំង​ជាង​ការ​ធ្វើ​ខុស​ទៅ​ទៀត។ ទោះ​

ជា​យ៉ាង​ណា​ក៏​ដោយ ជា​លទ្ធផល​ក្នុង​ការ​កុហក​ម្ដង​ហើយ​ម្ដង​ទៀត ក៏​គ្រួសារ​

ស៊ាំ​នឹង​ការ​រស់​នៅ​ជា​មួយ​បញ្ហា​ដែល​មិន​អាច​ដោះ​ស្រាយ​បាន។ ពេល​ខ្លះ គ្រប់​

គ្នា​ដឹង​ហើយ​ថា ឪពុក​បាន​ធ្វើ​អ្វី​មួយ​ខុស ប៉ុន្តែ​គ្រប់​គ្នា​ធ្វើ​ពុត​ជា​មិន​បាន​ដឹង​ទៅ​

វិញ។ ការ​ធូរ​ស្បើយ​ដ៏​អស្ចារ្យ​នឹង​កើត​មាន​ដល់​គ្រួសារ នៅ​ពេល​ដែល​ពពក​

យ៉ាង​ក្រាស់​នៃ​ការ​ធ្វើ​ពុត​នោះ​បាន​ដោះ​ស្រាយ​រួច​រាល់ ដោយ​អ្នក​ដែល​ធ្វើ​ខុស​

បាន​ទទួល​ខុស​ត្រូវ​ចំពោះ​ទង្វើ​ដែល​ខ្លួន​បាន​ធ្វើ។

ខ្ញុំ​ធ្លាប់​បាន​ឃើញ​ស្ថាន​ភាព​ដែល​ប្រពន្ធ​បដិសេធ​មិន​ទទួល​ស្គាល់​ថា ប្ដី​

របស់​គាត់​កំពុង​មាន​ទំនាក់​ទំនង​ស្នេហា​លួច​លាក់ ទោះ​បើ​ស្ទើរ​តែ​គ្រប់​គ្នា​ដឹង​

អំពី​អ្វី​ដែល​កំពុង​តែ​កើត​ឡើង​ក៏​ដោយ។ ប្រពន្ធ​បាន​ការពារ​ប្ដី​យ៉ាង​ក្លាហាន​នៅ​

កន្លែង​សាធារណៈ ហើយ​បះបោរ​ប្រឆាំង​គ្រប់​សកម្មភាព​ណែនាំ​ដែល​ក្រុម​ជំនុំ​

មាន​សម្រាប់​ប្ដី​គាត់​ដែរ។ ខណៈ​ពេល​ដែល​ភាព​ស្មោះ​ត្រង់​របស់​គាត់​ចំពោះ​ប្ដី​

គួរ​ឲ្យ​ស្ងើច​សរសើរ ក៏​វា​មិន​បាន ឈរ​លើ​សេចក្ដី​ពិត​ដែរ។ យើង​មិន​ពិត​ជា​អាច​

មាន​សេចក្តី​សង្ឃឹម​ក្នុង​ការ​មាន​ទំនាក់​ទំនង​យ៉ាង​ជ្រាល​ជ្រៅ​ក្នុង​ជីវិត​អាពាហ៍

ពិពាហ៍​ដូច​នេះ​បាន​ឡើយ។ ការ​សារភាព​របស់​ប្ដី​ថា មាន​ទំនាក់​ទំនង​ជា​មួយ​

អ្នក​ផ្សេង​អាច​នាំ​ឲ្យ​មាន​ការ​ឈឺ​ចាប់​យ៉ាង​ខ្លាំង​នៅ​ពេល​ដំបូង។ ប៉ុន្តែ ព្រះ​គុណ​

របស់​ព្រះ​ជាម្ចាស់​ក៏​ធំ​ជាង​អំពើ​បាប​ដ៏​ធំ​បំផុត​ដែរ។ ប្រសិន​បើ​យើង​ប្រើ​ប្រាស់​

ព្រះ​គុណ​ដោយ​មនសិការ​ចំពោះ​ស្ថាន​ភាព​ដូច​នោះ នោះ​យើង​អាច​បង្កើត​ឲ្យ​

មាន​ការ​រួប​រួម​គ្នា​យ៉ាង​ជ្រាល​ជ្រៅ​បាន តាម​រយៈ​ទុក្ខ​លំបាក​នេះ​ផង​ដែរ។

ពេល​ខ្លះ មនុស្ស​មួយ​ចំនួន​ប្រើ​ប្រាស់​យុទ្ធសាស្ត្រ​ពោរ​ពេញ​ដោយ​ការ​បោក​

ប្រាស់ ក្នុង​ការ​បញ្ចុះ​បញ្ចូល​ប្ដី ឬ​ប្រពន្ធ​ខ្លួន​ឲ្យ​ឯក​ភាព​ជា​មួយ​នឹង​អ្វី​ដែល​ពួក​

គាត់​កំពុង​ស្ទាក់​ស្ទើរ​ក្នុង​ការ​ទទួល​យក។ យើង​ឃើញ​បញ្ហា​បែប​នេះ​គ្រប់​ពេល​

នៅ​ក្នុង​រឿង​ភាគ​ក្នុង​ទូរទស្សន៍។ ខ្ញុំ​បាន​និយាយ​អំពី​ការ​នេះ​នៅ​ក្នុង​ជំពូក​មុន 

ដែល​បាន​លើក​ឧទាហរណ៍​អំពី​ប្រពន្ធ​ម្នាក់​ដែល​ឈប់​លេប​ថ្នាំ​ពន្យារ​កំណើត​

ដោយ​មិន​បាន​ប្រាប់​ប្ដី​ខ្លួន ដោយ​ប្ដី​គាត់​មិន​ចង់​មាន​កូន​នៅ​ឡើយ ក្នុង​ពេល​

នោះ។

ការ​រក្សា​សន្តិភាព​ខាង​ក្រៅ​ដោយ​បដិសេធ​មិន​ប្រឈម​មខ​នឹង​បញ្ហា ឬ​ក៏​

ទទួល​បាន​នូវ​អ្វី​ដែល​ខ្លួន​ចង់​បាន​ដោយ​ប្រើ​ល្បិច​គឺ​ជា​ការ​ជះ​ឥទ្ធិពល​អវិជ្ជមាន​

ដល់​ការ​រួប​រួម​គ្នា។ នៅ​ពេល​ការ​នេះ​កើត​ឡើង គ្រួសារ​នឹង​បាត់​បង់​សេរីភាព និង​

អំណរ​ដែល​កើត​ចេញ​ពី​ទំនាក់​ទំនង​ដែល​មាន​ការ​បើក​ចំហ និង​ទុក​ចិត្ត​ដែល​

សមាជិក «មាន​គំនិត មាន​សេចក្ដី​ស្រឡាញ់​តែ​មួយ ទាំង​រួប​រួម​ចិត្ត​គ្នា ហើយ​

គិត​តែ​ផ្លូវ​មួយ​ដូច​គ្នា» (ភីលីព ២:២)។ លោក​អ្នក​មិន​អាច​មាន​គំនិត​តែ​មួយ​

បាន​ទេ ប្រសិន​បើ​លោក​អ្នក​មិន​ឈរ​លើ​សេចក្ដី​ពិត។

ច្បាា�ប់ទី២ី៖ ចូូរខឹងឹចុះះ� តែ�កុំំ�ប្រ�ព្រឹ�ឹត្តតអំពើ�ើបាាប
ជា​បន្ទាប់​សាវ័ក ប៉ុល បាន​លើក​ឡើង​ថា «ចូរ​ខឹង​ចុះ តែ​កុំ​ឲ្យ​ធ្វើ​បាប​ឡើយ» 

(អេភេសូរ ៤:២៦ក)។ នៅ​ពេល​នរ​ណា​ម្នាក់​ដែល​យើង​ស្រឡាញ់​យ៉ាង​ខ្លាំង​

បាន​ធ្វើ​ខុស ឬ​ធ្វើ​ឲ្យ​យើង​ឈឺ​ចាប់ ជា​ទូទៅ​ការ​ឆ្លើយ​តប​របស់​យើង​គឺ​ការ​ខឹង​

សម្បារ។ ពេល​ខ្លះ គេ​ហៅ​ថា​ជា​កំហឹង​សុចរិត។ មាន​ពេល​មួយ បន្ទាប់​ពី​ខ្ញុំ​

បាន​បញ្ចប់​សេចក្ដី​អធិប្បាយ​អំពី​កំហឹង មាន​ម្នាក់​បាន​ជំទាស់​នឹង​ខ្ញុំ​ដោយ​បាន​

លើក​ឡើង​ថា ឃ្លា «កំហឹង​សុចរិត» មិន​មាន​នៅ​ក្នុង​ព្រះ​គម្ពីរ​នោះ​ទេ។ ទោះ​បី​

ជា​ដែល​ឃ្លា​ចំៗ​បែប​នេះ​មិន​មាន​នៅ​ក្នុង​ព្រះ​គម្ពីរ​មែន ក៏​ប៉ុន្តែ​គោល​គំនិត​គឺ​ពិត​

ជា​មាន​មែន​ហើយ។ ព្រះ​គម្ពីរ​បាន​បង្ហាញ​ថា​ព្រះ​ជាម្ចាស់​បាន​ខ្ញាល់​ចំពោះ​

អំពើ​បាប​នៃ​រាស្ត្រ​របស់​ទ្រង់។ ព្រះ​យេស៊ូវ​បាន​ខ្ញាល់​ចំពោះ​ការ​មាន​ពុត​របស់​

ពួក​អាចារ្យ និង​ពួក​ផារិស៊ី។ សាវ័ក ប៉ុល បាន​ពុះ​កញ្ជ្រោល​ពេញ​ដោយ​កំហឹង​

ក្នុង​ការ​ដែល​សាវ័ក ពេត្រុស និង​លោក បាណាបាស បាន​បោះបង់ ដោយ​

ទៅ​ឯ​ខាង​ពិធី​កាត់​ស្បែក​នៅ​ក្រុម​ជំនុំ​កាឡាទី​វិញ (កាឡាទី ២:១១-១៤)។ 

ប៉ុន្តែ សាវ័ក ប៉ុល ក៏​បាន​លើក​ឡើង​ផង​ដែរ​ថា យើង​មិន​ត្រូវ​ធ្វើ​បាប​នៅ​ពេល​

យើង​ខឹង​នោះ​ទេ។

ឥឡូវ ចូរ​យើង​មើល​ឧទាហរណ៍​មួយ​ចំនួន​អំពី​របៀប​ដែល​យើង​ធ្វើ​បាប នៅ​

ពេល​យើង​មាន​កំហឹង​អំឡុង​ពេល​យើង​ឈ្លោះ​គ្នា​ដោយ​មាន​សេចក្ដី​ស្រឡាញ់​

នៅ​ក្នុង​គ្រួសារ។ នៅ​ពេល​យើង​ខឹង យើង​អាច​បាត់​បង់​ការ​គ្រប់​គ្រង​ខ្លួន​ឯង 

ហើយ​និយាយ​អ្វី​ដែល​យើង​មិន​គួរ​និយាយ។ ដូច្នេះ វា​ជា​ការ​ល្អ​បំផុត​ដែល​យើង​

ស្ងៀម​ស្ងាត់។ ខ្ញុំ​និយាយ​លេង​ជា​មួយ​ប្រពន្ធ​របស់​ខ្ញុំ​ថា បង​ពិត​ជា​សប្បាយ​ចិត្ត​

ណាស់​ដែល​ព្រះ​ជាម្ចាស់​បាន​ប្រទាន​ឲ្យ​យើង​មាន​ធ្មេញ ពីព្រោះ​នៅ​ពេល​បង​

ខឹង បង​អាច​និយាយ​ពាក្យ​ពេចន៍​មួយ​ចំនួន​ដែល​ធ្វើ​ឲ្យ​គាត់​មាន​ការ​ឈឺ​ចាប់ តែ​

ផ្ទុយ​ពី​ការ​នោះ បង​អាច​ទៅ​ក្នុង​បន្ទប់​ហើយ​សង្កៀត​ធ្មេញ​បង​ជំនួស​វិញ (ខ្ញុំ​មិន​

ដឹង​ថា ខ្ញុំ​នឹង​ធ្វើ​អ្វី​នៅ​ពេល​ដែល​ខ្ញុំ​ចាស់​ទៅ ហើយ​អស់​ធ្មេញ​នោះ​ទេ!)។ ពាក្យ​

សម្ដី​ដែល​មាន​ពេញ​ដោយ​ការ​ឈឺ​ចាប់​អាច​មាន​ឫសគល់​យ៉ាង​ជ្រៅ​ទៅ​ក្នុង​ដួង​

ចិត្ត​របស់​មនុស្ស ហើយ​អាច​បន្ត​ប៉ះពាល់​ដល់​គាត់​ជា​ច្រើន​ឆ្នាំ​ទៀត​ផង ទោះ​បី​

ជា​បន្ទាប់​ពី​មាន​ការ​សូម​អភ័យ​ទោស​ហើយ​ក៏​ដោយ។ នៅ​ពេល​យើង​និយាយ​

អ្វី​មួយ​ដោយ​កំហឹង នៅ​ក្នុង​ដួង​ចិត្ត​របស់​យើង យើង​មិន​បាន​មាន​ន័យ​ដូច​អ្វី​

ដែល​មាត់​យើង​បាន​និយាយ​នោះ​ទេ ប៉ុន្តែ​ពាក្យ​ពេចន៍​ទាំង​នោះ​បាន​ចេញ​មក 

ហើយ​ដូច​ដែល​លោក យ៉ាកុប បាន​លើក​ឡើង ភ្លើង​តែ​បន្តិច​ទេ អាច​នឹង​ឆេះ​

ព្រៃ​ធំៗ​បាន (យ៉ាកុប ៣:៥)។

យើង​ធ្វើ​បាប​នៅ​ពេល​យើង​រើ​កកាយ​រឿង​ចាស់ៗ​របស់​យើង​កាល​ពី​

អតីតកាល ដែល​បាន​អត់​ទោស​ឲ្យ​ហើយ ក្រោយ​ពេល​ដែល​យើង​បាន​បំភ្លេច​

វា​ហើយ។ ដោយ​ពណ៌នា​អំពី​ព្រះ​ពរ​នៃ​ការ​តាំង​សញ្ញា​ថ្មី ព្រះ​ជាម្ចាស់​បាន​មាន​

បន្ទូល​ថា «ព្រោះ​អញ​នឹង​អត់​ទោស​ចំពោះ​អំពើ​ទុច្ចរិត​របស់​គេ ហើយ​នឹង​លែង​

នឹក​ចាំ​ពី​អំពើ​បាប​គេ​ទៀត​ជា​ដរាប​ទៅ» (យេរេមា ៣១:៣៤)។ ទោះ​បើ​ជា​ដែល​

ព្រះ​ជាម្ចាស់​អាច​នឹង​លែង​នឹក​ចាំ​ពី​អំពើ​បាប​ទៀត​បាន យើង​ទំនង​ជា​មិន​អាច​

លុប​ចោល​រាល់​ការ​ដែល​គេ​បាន​ធ្វើ​ខុស​ឆ្គង​មក​លើ​យើង​ចេញ​ពី​គំនិត​របស់​

យើង​បាន​ទាំង​ស្រុង​នោះ​ទេ។ ប៉ុន្តែ យើង​អាច​ប្រព្រឹត្ត​ដូច​ជា​មិន​ដែល​មាន​អំពើ​

បាប​នោះ​កើត​ឡើង​បាន។ នេះ​គឺ​ជា​ការ​អនុវត្ត​មួយ​ដែល​សាវ័ក ប៉ុល បាន​លើក​

ឡើង​ថា សេចក្ដី​ស្រឡាញ់ «មិន​ប្រកាន់​ទោស» (១កូរិនថូស ១៣:៥)។ ជា​

ញឹកញាប់ កិរិយាសព្ទ​ដែល​គេ​បាន​ប្រើ​នៅ​ទី​នេះ «ឡូហ្គីហ្សូម៉ៃ» (logizomai) 

ឃើញ​មាន​ប្រើ​នៅ​ក្នុង​បរិបទ​នៃ​ផ្នែក​គណនេយ្យ​ហិរញ្ញវត្ថុ។ ដូច​ដែល​អ្នក​កាន់​

បញ្ជី​ព្យាយាម​រក្សា​វិក្កយបត្រ ដើម្បី​រក្សា​ទុក​ជា​ភ័ស្ដុតាង​សម្រាប់​ពេល​ក្រោយ 

យើង​ក៏​អាច​ធ្វើ​ដូច​នោះ​សម្រាប់​ទង្វើ​ដែល​បាន​ធ្វើ​ខុស​មក​លើ​យើង​​ផង​ដែរ។ 

សេចក្ដី​ស្រឡាញ់​បដិសេធ​មិន​ធ្វើ​ដូច​នោះ​ទេ។ នៅ​ពេល​យើង​រម្លឹក​អំពើ​បាប​

ពី​អតីតកាល យើង​នាំ​ឲ្យ​មាន​ភាព​ស្មុគស្មាញ​ក្នុង​ការ​តយុទ្ធ ហើយ​ក៏​ព្យាយាម​

កេង​ចំណេញ​ដោយ​អយុត្តិធម៌​ដែល​អាច​ជួយ​យើង​ឲ្យ​បាន​ឈ្នះ​លើ​ការ​ប្រកែក​

គ្នា​នោះ​បាន ប៉ុន្តែ​បាន​បាត់​បង់​ការ​រួបរួម​គ្នា​ជា​មួយ​ប្ដី ឬ​ប្រពន្ធ​យើង​វិញ។

ពេល​ខ្លះ មាន​ការ​អាក្រក់​យ៉ាង​ខ្លាំង​បាន​កើត​ឡើង​ក្នុង​គ្រួសារ​ដែល​ប្ដី ឬ​

ប្រពន្ធ​ត្រូវ​ទទួល​ខុស​ត្រូវ។ ផល​ប៉ះពាល់​នៅ​តែ​បន្ត​ទៅ​មុខ​ទៀត។ ឧទាហរណ៍៖ 

ការ​ធ្វេស​ប្រហែស​ក្នុង​ការ​បើក​បរ​របស់​ប្ដី​បាន​បណ្ដាល​ឲ្យ​មាន​គ្រោះ​ថ្នាក់​

ចរាចរណ៍ ហើយ​កូន​ក៏​បាន​ស្លាប់។ រឿង​នោះ​គឺ​ជា​រឿង​មួយ​ដែល​វេទនា​ខ្លាំង​

ណាស់​ក្នុង​ការ​រស់​នៅ​ជា​មួយ។ ប៉ុន្តែ មិន​ថា​ការ​នោះ​ពិបាក​ខ្លាំង​ប៉ុណ្ណា​ក៏​ដោយ 

ក៏​ប្រពន្ធ​ដែល​ជា​គ្រីស្ទ​បរិស័ទ​ព្យាយាម​មិន​បន្ទោស​ប្ដី​ខ្លួន​នោះ​ទេ។ ការ​ជឿ​លើ​

អំណាច​នៃ​ការ​អត់​ទោស​សម្រាប់​អំពើ​រំលង និង​លើ​អំណាច​នៃ​អធិបតេយ្យ

ភាព​របស់​ព្រះ​ជាម្ចាស់​ក្នុង​ការ​ជួយ​ពួក​គាត់​ឲ្យ​ចាប់​ផ្ដើម​ជា​ថ្មី ប្រពន្ធ​បាន​រៀប​

ចំ​របៀប​របស់​គាត់​ក្នុង​ការ​មិន​លើក​យក​រឿង​គ្រោះ​ថ្នាក់​នោះ​មក​និយាយ​នោះ​

ទេ ទោះ​បើ​ពេល​ដែល​មាន​ជម្លោះ​យ៉ាង​ខ្លាំង​ក៏​ដោយ។

ដាច់​ខាត យើង​មិន​ត្រូវ​ប្រើ​កម្លាំង​វាយ​រាង​កាយ​ប្ដី ឬ​ប្រពន្ធ​របស់​យើង​ជា​ដាច់​

ខាត។ ខ្ញុំ​បាន​និយាយ​អំពី​ការ​នេះ​នៅ​ក្នុង​ជំពូក៤។ នៅ​ពេល​ខ្ញុំ​បាន​សរសេរ​អំពី​

ការ​នោះ ខ្ញុំ​គិត​ថា អំពើ​ហិង្សា​នៅ​ក្នុង​គ្រួសារ​គឺ​ជា​បញ្ហា​យ៉ាង​ធ្ងន់ធ្ងរ​មួយ​នៅ​ក្នុង​

តំបន់​ដែល​ខ្ញុំ​រស់​នៅ ហើយ​ថា​មិន​សូវ​សម្បូរ​នៅ​លោក​ខាង​លិច​នោះ​ទេ។ ចាប់​

តាំង​ពី​ពេល​សរសេរ​អំពី​ការ​នោះ​មក ខ្ញុំ​បាន​ដឹង​ថា​វា​ក៏​ជា​បញ្ហា​សម្រាប់​លោក​

ខាង​លិច​ដូច​គ្នា​ដែរ។ ហើយ​ក្រុម​ជំនុំ​ក៏​មិន​បាន​រួច​ផុត​ពី​ការ​នេះ​ផង​ដែរ។ សូម្បី​

តែ​ក្នុង​ការ​ប្រើ​ប្រាស់​កម្លាំង​វាយ​រាង​កាយ​តិច​តួច​បំផុត​ក៏​ត្រូវ​តែ​មាន​ទុក្ខ​សោក 

ការ​លន់​តួ និង​ការ​អង្វរ​ឲ្យ​លើក​លែង​ទោស​ពី​អ្នក​ដែល​ធ្វើ​ខុស​ផង​ដែរ។ ប្រសិន​

បើ​មាន​ការ​វាយ​ម្ដង​ហើយ នោះ​វា​ទំនង​ជា​ត្រូវ​បាន​ប្រើ​ជា​ញឹកញាប់​ជាង​មុន​

បន្ទាប់​ពី​នោះ​មក​ជា​មិន​ខាន។ ត្រូវ​តែ​មាន​វិធាន​ការ​យ៉ាង​តឹងរ៉ឹង​ចំពោះ​អស់​

អ្នក​ដែល​ហ៊ាន​លើក​ដៃ​វាយ​ប្ដី ឬ​ប្រពន្ធ​របស់​ខ្លួន។ ការ​មាន​រចនា​សម្ព័ន្ធ​នៃ​

ការ​មើល​ខុស​ត្រូវ—ដែល​អ្នក​ល្មើស​ដឹង​ថា ប្រសិន​បើ​គាត់​ធ្វើ​ម្ដង​ទៀត នោះ​

នឹង​មាន​ម្នាក់​ទៀត​ចូល​មក​ជួយ​អន្តរាគមន៍ និង​មាន​ការ​ដាក់​វិន័យ—អាច​ជា​

ជំនួយ​មួយ​យ៉ាង​ល្អ​នៅ​ទី​នេះ។

ការ​ដែល​ដៃគូ​ជីវិត​ប្រើ​ប្រាស់​ល្បិចកល ដែល​ភ្លាម​នោះ​ធ្វើ​ឲ្យ​បុគ្គល​ម្នាក់​ទៀត​

ការពារ​ខ្លួន មិន​មែន​ជា​ប្រយោជន៍​ដល់​កូន​របស់​ព្រះ​ជា​ម្ចាស់​ទេ។ នៅ​ពេល​

ដែល​ប្រពន្ធ​ណា​​ម្នាក់​ប្រៀបធៀប​ប្ដី​របស់​ខ្លួន​ជា​មួយ​នឹង​ប្ដី​ប្អូន​ខ្លួន គឺ​គាត់​កំពុង​

នាំ​មក​នូវ​ការ​ឈឺ​ចាប់ ដែល​អាច​មាន​ការ​ខូចខាត​យ៉ាង​ខ្លាំង។ មនុស្ស​យើង​មិន​

ដូច​គ្នា​នោះ​ទេ ដូច្នេះ​យើង​ក៏​មិន​ត្រូវ​រំពឹង​ថា អាកប្បកិរិយា​របស់​មនុស្ស​ម្នាក់​គួរ​

តែ​ដូច​មនុស្ស​ម្នាក់​ទៀត​ឡើយ។ វា​គឺ​ជា​ការ​បង្ហាញ​ពី​ការ​មិន​មាន​ភាព​ចាស់​ទុំ 

ល្ងង់​ខ្លៅ ហើយ​មិន​មាន​ចិត្ត​សប្បុរស​ទេ​ក្នុង​ការ​យក​ឧទាហរណ៍​របស់​នរណា​

ម្នាក់​មក​បង្ហាញ​ពី​ភាព​កម្សោយ​នៃ​ប្ដី ឬ​ប្រពន្ធ​របស់​យើង។

នៅ​ពេល​ប្ដី ឬ​ប្រពន្ធ​លើក​ឡើង​ពី​បញ្ហា​ណា​មួយ ម្ខាង​ទៀត​មិន​គួរ​បន្ទោស​

គាត់​ពី​ចេតនា​មិន​ល្អ​ក្នុង​ការ​ធ្វើ​បែប​នេះ​នោះ​ទេ។ ចូរ​មើល​ពី​ឧទាហរណ៍​របស់​

ប្រពន្ធ​ម្នាក់​ដែល​បាន​ប្រាប់​ប្ដី​ខ្លួន​ថា «អូន​មិន​ចង់​ឲ្យ​បង​លេង​សារ (Chat) 

ជា​មួយ​សង្សារ​ចាស់​របស់​បង​ទៀត​ទេ»។ ប្ដី​អាច​ទទួល​យក​ការ​នោះ​ទុក​ជា​

ដំបូន្មាន​ដ៏​ល្អ ជា​ជំនួយ​ក្នុង​ការ​រម្លឹក​ឲ្យ​គាត់​មាន​ការ​ប្រុង​ប្រយ័ត្ន​ជាង​នេះ។ ឬ​

ក៏​គាត់​អាច​គោរព​តាម​ដំបូន្មាន​នោះ​បាន​យ៉ាង​សាមញ្ញ​ដោយ​សារ​វា​ជា​បំណង​

ប្រាថ្នា​របស់​ប្រពន្ធ​ជា​ទី​ស្រឡាញ់​របស់​គាត់។ សម្រាប់​ខ្ញុំ​ផ្ទាល់ ខ្ញុំ​ជឿ​ថា វា​ពិត​

ជា​ដំបូន្មាន​យ៉ាង​ល្អ​ណាស់​ក្នុង​ការ​ប្រាប់​នរណា​ម្នាក់​មិន​ឲ្យ​ចំណាយ​ពេល​ច្រើន​

ពេក​ជា​មួយ​សង្សារ​ចាស់​របស់​ខ្លួន។ ទោះ​បី​ជា​យ៉ាង​ណា​ក៏​ដោយ ក៏​នៅ​ពេល​

ដែល​ប្រពន្ធ​និយាយ​បែប​នេះ ប្ដី​ទំនង​ជា​មាន​ការ​ឆ្លើយ​តប​ទៅ​កាន់​ប្រពន្ធ​ខ្លួន​

ដោយ​កំហឹង​ដោយ​និយាយ​បែប​នេះ​ថា «តើ​អូន​គិត​ថា បង​ជា​មនុស្ស​ដូច​ហ្នឹង​

មែន​ឬ?» «តើ​អូន​កំពុង​ចោទ​ថា បង​កំពុង​លួច​ទាក់​ទង​ជា​មួយ​គេ​មែន​ឬ?» ឬ​

ក៏ «អូន​អត់​ទុក​ចិត្ត​បង​ទេ?» ប៉ុន្តែ ប្រសិន​បើ​គាត់​ឆ្លើយ​តប​បែប​នេះ នោះ​ប្រពន្ធ​

នឹង​មិន​ចង់​លើក​ឡើង​នូវ​បញ្ហា​ដូច​នោះ​ម្ដង​ទៀត​នោះ​ទេ។ ដែល​នេះ​មាន​ន័យ​

ថា ពួក​គាត់​នឹង​មិន​មាន​ឱកាស​ដោះ​ស្រាយ​បញ្ហា នៅ​ពេល​ដែល​កើត​មាន​ឡើង​

ឡើយ។ ដៃគូ​ជីវិត​នេះ​នឹង​ឃ្លាត​ពី​គ្នា​រៀង​ខ្លួន។

នៅ​ពេល​ប្ដី ឬ​ប្រពន្ធ​របស់​យើង​ចង្អុល​បង្ហាញ​ពី​កំហុស ឬ​ពី​គ្រោះ​ថ្នាក់​ដែល​

យើង​មាន​ទំនោរ​ទៅ​រក​នៅ​ក្នុង​ជីវិត​យើង វា​អាច​នឹង​ពិបាក​ក្នុង​ការ​ទទួល​យក​

វា។ យើង​ទំនង​ជា​មាន​ភាព​អាម៉ាស់​ចំពោះ​វា។ ប៉ុន្តែ វា​អាច​ជា​ការ​ផ្ដល់​សុខភាព​

ល្អ​យ៉ាង​ខ្លាំង​ដល់​យើង​បាន។ កាល​លោក យ៉ាកុប និយាយ​អំពី​អ្នក​ដឹក​នាំ 

គាត់​បាន​លើក​ឡើង​ថា «ដ្បិត​យើង​ទាំង​អស់​គ្នា​ក៏​ជំពប់​ជា​ញយៗ​ដែរ» (យ៉ាកុប 

៣:២ក)។ ខណៈ​ពេល​យើង​ងាយ​នឹង​ធ្វើ​ខុស​បែប​នេះ ហើយ​ប្រសិន​បើ​យើង​ជា​

មនុស្ស​ស្មោះ​ត្រង់ និង​មាន​កិត្តិយស​មែន នោះ​យើង​គួរ​តែ​ទទួល​យក​គ្រប់​ទាំង​

ជំនួយ​ទាំង​អស់​ដែល​យើង​អាច​ទទួល​យក​បាន ដើម្បី​គេច​ចេញ និង​យក​ឈ្នះ​

លើ​ចំណុច​ខ្វះ​ខាត​របស់​យើង។

ពិត​ណាស់ មាន​របៀប​ដែល​ល្អ​ក្នុង​ការ​លើក​ឡើង​នូវ​បញ្ហា​បាន។ យើង​អាច​

ធ្វើ​វា​បាន​ដោយ​មិន​បង្ហាញ​ពី​ការ​ចោទ​ប្រកាន់។ ឧទាហរណ៍៖ នៅ​ពេល​ប្រពន្ធ​

មាន​អារម្មណ៍​ថា ប្ដី​របស់​គាត់​មិន​អើពើ​នឹង​គាត់ នៅ​ពេល​ប្ដី​ត្រឡប់​មក​ពី​ធ្វើ​ការ​

វិញ ប្រពន្ធ​អាច​ចោទ​គាត់​ដោយ​កំហឹង​ថា «បង​មិន​ស្រឡាញ់​អន​ទេ!» ឬ​ក៏​

ម៉្យាង​វិញ​ទៀត គាត់​អាច​និយាយ​ថា «អូន​ចង់​ឲ្យ​បង​ចំណាយ​ពេល​និយាយ​

លេង​ជា​មួយ​អូន​តិច​តួច នៅ​ពេល​បង​ត្រឡប់​មក​ពី​ធ្វើ​ការ​វិញ»។ បន្ទាប់​ពី​ខ្ញុំ​

បាន​បញ្ចប់​សេចក្ដី​អធិប្បាយ​នៅ​ថ្ងៃ​អាទិត្យ​លើ​កណ្ឌ​គម្ពីរ​អេភេសូរ​ជំពូក​ទី៤ 

មាន​មិត្តភក្ដិ​ម្នាក់​បាន​ប្រាប់​ខ្ញុំ​ថា «យើង​បាន​ហាម​ប្រាម​មិន​ឲ្យ​ប្រើ​ពាក្យ “មិន​

ដែល” និង​ពាក្យ “តែង​តែ” នៅ​ក្នុង​គ្រួសារ​របស់​យើង»។ តាម​រយៈ​ឃ្លា​នេះ គាត់​

ចង់​មាន​ន័យ​ថា «អ្នក​មិន​ដែល​ជួយ​ខ្ញុំ» និង «អ្នក​តែង​តែ​ធ្វើ​ឲ្យ​ខ្ញុំ​ឈឺ​ចាប់» គឺ​

ជា​ឃ្លា​ហាម​មិន​ឲ្យ​ប្រើ​ប្រាស់​នៅ​ក្នុង​គ្រួសារ​របស់​គាត់​ទេ។

បួន​ចំណុច​ក្នុង​ចំណោម​ទាំង​ប្រាំ​ឧទាហរណ៍​ដែល​ខ្ញុំ​បាន​លើក​ឡើង​អំពី​ការ​

ធ្វើ​បាប​ក្នុង​កំហឹង​របស់​យើង គឺ​ទាក់​ទង​ទៅ​នឹង​ការ​ប្រើ​ប្រាស់​អណ្ដាត។ យើង​

ត្រូវ​តែ​មាន​ការ​ប្រុង​ប្រយ័ត្ន​អំពី​អ្វី​ដែល​យើង​និយាយ នៅ​ពេល​យើង​កំពុង​ខឹង។ 

សេចក្ដី​អធិស្ឋាន​នៅ​ក្នុង​កណ្ឌ​គម្ពីរ ទំនុកតម្កើង ១៤១:៣ គឺ​ជា​ចំណុច​មួយ​

ដែល​គួរ​តែ​មាន​ភាព​លេច​ធ្លោ​នៅ​ក្នុង​ជីវិត​គ្រីស្ទ​បរិស័ទ​ដែល​ស្មោះ​ត្រង់៖ «ឱ​

ព្រះ​យេហូវ៉ា​អើយ សូម​ទ្រង់​ដាក់​ការ​យាម​នៅ​មាត់​ទូល​បង្គំ ហើយ​ថែ​រក្សា​ទ្វារ​

បបូរ​មាត់​របស់​ទូល​បង្គំ​ផង!»។

ច្បាា�ប់ទី៣ី៖ កុំំ�ឲ្យយថ្ងៃ�ៃលិចដោ�ោយនៅ�ៅមាានកំហឹឹង
ច្បាប់​បន្ទាប់​របស់​សាវ័ក ប៉ុល គឺ​ថា «កុំ​ឲ្យ​សេចក្ដី​កំហឹង​របស់​អ្នក​នៅ​ដរាប​ដល់​

ថ្ងៃ​លិច​ឡើយ» (អេភេសូរ ៤:២៦ខ)។ គាត់​កំពុង​តែ​និយាយ​ថា យើង​មិន​ត្រូវ​

ចុះចាញ់​នៅ​ក្នុង​សមរភូមិ​នេះ​ទេ រហូត​ទាល់​តែ​យើង​មាន​ដំណោះ​ស្រាយ​ចំពោះ​

បញ្ហា​សិន។ ខ្ញុំ​បាន​អធិប្បាយ​សម្រាប់​គូ​អាពាហ៍ពិពាហ៍​ដំបូង​គេ បន្ទាប់​ពី​ខ្ញុំ​

បាន​រៀប​ការ​បាន​មួយ​ឆ្នាំ។ នៅ​ក្នុង​សេចក្ដី​អធិប្បាយ​នោះ ខ្ញុំ​បាន​ប្រាប់​ដល់​គូ​

អាពាហ៍ពិពាហ៍​ថា នៅ​ពេល​ពួក​គាត់​មាន​បញ្ហា ពួក​គាត់​មិន​ត្រូវ​ចូល​ដេក​ទាល់​

តែ​ពួកគាត់​បាន​ដោះ​ស្រាយ​បញ្ហា​នោះ​សិន។ មិត្តភក្ដិ​របស់​ខ្ញុំ​មួយ​ចំនួន​បាន​

ឆ្លើយ​តប​មក​កាន់​សេចក្ដី​អធិប្បាយ​មួយ​នោះ​ដោយ​ផ្ដល់​ជា​យោបល់​ថា បន្ទាប់​

ពី​បាន​រៀប​ការ​បី​ទៅ​បួន​ឆ្នាំ​ទៀត នោះ​ខ្ញុំ​នឹង​រៀន​បាន​ថា អ្វី​ដែល​ខ្ញុំ​អធិប្បាយ​គឺ​

មិន​អាច​អនុវត្ត​បាន​ឡើយ។ ប៉ុន្តែ បន្ទាប់​ពី​បាន​រៀប​ការ​បាន​៣៩​ឆ្នាំ​ហើយ ខ្ញុំ​

នៅ​តែ​ណែនាំ​អំពី​ការ​នោះ! ខ្ញុំ​ដឹង​ថា បញ្ហា​មាន​ភាព​ស្មុគស្មាញ និង​ពិបាក​

ដោះ​ស្រាយ​បាន។ ប៉ុន្តែ យើង​ក៏​មិន​ត្រូវ​ឈប់​រក​ដំណោះ​ស្រាយ​ចំពោះ​បញ្ហា​

នោះ​ដែរ។

មាន​ករណី​លើក​លែង​ពីរ​យ៉ាង​ដែល​ខ្ញុំ​នឹង​លើក​រំលង​ចំពោះ​ច្បាប់​មួយ​នេះ។ 

ករណី​ទី១ វា​មិន​មែន​ជា​រឿង​មាន​ប្រាជ្ញា​នោះ​ទេ​ក្នុង​ការ​និយាយ​អំពី​បញ្ហា នៅ​

ពេល​លោក​អ្នក​កំពុង​តែ​ខឹង​គ្នា​ខ្លាំង។ យើង​ទើប​តែ​បាន​ពិភាក្សា​អំពី​ចំណុច​

នោះ។ ចំណុច​ទី២ មាន​ប្ដី ឬ​ក៏​ប្រពន្ធ​មួយ​ចំនួន​អាច​មិន​មាន​ទំនុក​ចិត្ត​ទាល់​

តែ​សោះ​រហូត​ដល់​ពួក​គាត់​មិន​អាច​ប្រឈម​មុខ​នឹង​បញ្ហា​ពិបាក​បាន។ នេះ​

គឺ​ជា​ករណី​លើក​លែង​ដ៏​កម្រ​មាន​ណាស់ ហើយ​យើង​ក៏​អាច​កាត់​ទោស​ប្ដី ឬ​

ប្រពន្ធ​យើង​បាន​យ៉ាង​ស្រួល​ដោយ​គិត​ថា ពួក​គាត់​មិន​អាច​សមត្ថ​ភាព​ដោះ​

ស្រាយ​បញ្ហា​ដូច​នោះ​បាន​ទេ។ ចំពោះ​អ្នក​ដែល​មាន​ប្ដី ឬ​ប្រពន្ធ​ដូច​នោះ គាត់​

គួរ​តែ​អធិស្ឋាន​សម្រាប់​ពួក​គាត់ ដើម្បី​ឲ្យ​ពួក​គាត់​កាន់​តែ​មាន​ទំនុក​ចិត្ត និង​ការ​

ទុក​ចិត្ត​ដែល​ថា នឹង​មាន​ពេល​មួយ​មក​ដល់​ដែល​ពួក​គាត់​អាច​ចែក​ចាយ​បាន 

ដោយ​មាន​សេរីភាព​នៅ​ពេល​ដែល​មាន​ការ​មិន​ចុះ​សម្រុង​គ្នា​កើត​មាន​ឡើង។ 

ពួក​គាត់​ត្រូវ​តែ​ដឹង​ថា ពួក​គាត់​អាច​បោះ​បង់​ទំនួល​ខុស​ត្រូវ​ចោល ក្នុង​ការ​ដោះ​

ស្រាយ​បញ្ហា​ពិបាកៗ​នោះ ដោយ​ប្រើប្រាស់​ភាព​កម្សោយ​របស់​ប្ដី ឬ​ប្រពន្ធ​ជា​

លេស។

ជា​រឿយៗ បញ្ហា​កើត​មាន​ឡើង​នៅ​ក្នុង​ជីវិត​អាពាហ៍ពិពាហ៍​ណា​មួយ​ពេល​

ដែល​ប្ដី ឬ​ប្រពន្ធ​ម្នាក់ (ឬ​ក៏​ទាំង​ពីរ​នាក់) មាន​ភាព​មមាញឹក​ខ្លាំង។ នោះ​គឺ​ជា​

ពេលវេលា​ដែល​ដៃគូ​ជីវិត​ចាប់​ផ្ដើម​មាន​ភាព​ព្រងើយ​កន្តើយ​ដាក់​គ្នា​ទៅ​វិញ​

ទៅ​មក។ ដោយ​សារ​តែ​មាន​ភាព​មមាញឹក ទំនោរ​ធម្មជាតិ​របស់​យើង​គឺ​ពន្យារ​

ពេល​ក្នុង​ការ​ប្រឈម​មុខ​ជា​មួយ​នឹង​បញ្ហា​នោះ រហូត​ទាល់​តែ​យើង​លែង​រវល់​

នឹង​វា​ទៀត។ ប៉ុន្តែ ការ​ពន្យារ​ពេល​ក្នុង​ការ​ប្រឈម​មុខ​ជា​មួយ​នឹង​បញ្ហា​អាច​

ជា​គ្រោះ​ថ្នាក់​ខ្លាំង។ ព្រះ​យេស៊ូវ​បាន​បញ្ជាក់​អំពី​ភាព​បន្ទាន់​នៃ​ការ​ផ្សះផ្សា​គ្នា​

នៅ​ក្នុង​ចំណោម​សមាជិក​នៅ​ក្នុង​ក្រុម​ជំនុំ នៅ​ក្នុង​សេចក្ដី​បង្រៀន​របស់​ព្រះ​អង្គ​

នៅ​លើ​ភ្នំ​ដើម​អូលីវ។ ព្រះ​អង្គ​បាន​មាន​បន្ទូល​ថា​កាល​ណា​អ្នក​នាំ​យក​ដង្វាយ​

មក​ដល់​អាសនា ហើយ​នៅ​ទី​នោះ​អ្នក​នឹក​ឃើញ​ថា បង​ប្អូន​ណា​មាន​ហេតុ​អ្វី​

ទាស់​នឹង​អ្នក នោះ​គាត់​ត្រូវ​ទុក​ដង្វាយ​របស់​ខ្លួន​នៅ​មុខ​អាសនា ហើយ​ទៅ​រក​

ជា​នឹង​បង​ប្អូន​ជា​មុន​សិន រួច​សឹម​មក​ថ្វាយ​ដង្វាយ​អ្នក​ចុះ (ម៉ាថាយ ៥:២៣-

២៤)។ ប្រសិន​បើ​ការ​ផ្សះផ្សា​ជា​មួយ​អ្នក​ជឿ​មាន​ភាព​បន្ទាន់​បែប​នេះ​មែន ចុះ​

តើ​វា​កាន់​តែ​មាន​ភាព​បន្ទាល់​យ៉ាង​ណា ក្នុង​ការ​ដែល​យើង​ត្រូវ​មាន​ការ​ផ្សះផ្សា​

ជា​មួយ​សមាជិក​គ្រួសារ​របស់​យើង​ផ្ទាល់!

ដៃគ​ជីវិត​មួយ​ទំនង​ជា​ត្រូវ​បន្ត​ស្វែង​រក​មធ្យោបាយ​ក្នុង​ការ​ដោះ​ស្រាយ​បញ្ហា​

រហូត​ដល់​ព្រឹក​ព្រលឹម​ក៏​ថា​បាន។ ពួក​គាត់​ទំនង​ជា​ទៅ​ធ្វើ​ការ​នៅ​ព្រឹក​បន្ទាប់​

ដោយ​មាន​ភ្នែក​ឡើង​ក្រហម ដោយ​សារ​គេង​មិន​បាន​គ្រប់​គ្រាន់។ ប៉ុន្តែ ពួក​

គាត់​នឹង​បាន​ទៅ​ដោយ​មាន​ដួង​ចិត្ត​ដែល​ទទួល​បាន​សេរីភាព​រួច​ពី​បន្ទុក ដោយ​

មាន​អំណរ​ក្នុង​ការ​រួបរួម​គ្នា​ជា​មួយ​មនុស្ស​ដែល​សំខាន់​បំផុត​នៅ​ក្នុង​ជីវិត​របស់​

ខ្លួន។ ជា​រឿយៗ ជា​ពិសេស​នៅ​ក្នុង​ពេល​មមាញឹក នៅ​ពេល​ប្ដី ឬ​ប្រពន្ធ​មិន​អើ​

ពើ​ដាក់​គ្នា នោះ​ព្រះ​ជាម្ចាស់​អាច​ប្រើប្រាស់​ជម្លោះ ដើម្បី​នាំ​ឲ្យ​ពួក​គាត់​ត្រឡប់​

មក​ក្នុង​ផ្លូវ​រួប​រួម​គ្នា​វិញ។

ជា​រឿង​គួរ​ឲ្យ​សោក​ស្ដាយ​ណាស់ ដែល​មនុស្ស​មួយ​ចំនួន​មិន​ចង់​ទទួល​

បាន​ដំណោះ​ស្រាយ​យ៉ាង​ពេញ​លេញ​សម្រាប់​បញ្ហា​របស់​ពួក​គាត់​នោះ​ទេ។ 

ពួក​គាត់​ស្វែង​រក​ការ​ស្កប់​ចិត្ត​មួយ​ចំនួន​ក្នុង​ការ​រក្សា​គំនិត​ដែល​ថា ប្ដី ឬ​ប្រពន្ធ​

របស់​ពួក​គាត់​បាន​ធ្វើ​ឲ្យ​ពួក​គាត់​មាន​ការ​ឈឺ​ចាប់។ ការ​អាណិត​ខ្លួន​ឯង​គឺ​ជា​

មិត្តភក្ដិ​ម្នាក់​ដែល​មន​ធ្វើ​ឲ្យ​យើង​ខក​ចិត្ត​នោះ​ទេ ប្រសិន​បើ​យើង​ចង់​បណ្ដុះ​

កំហឹង​របស់​យើង​ប្រឆាំង​ជា​មួយ​នឹង​អ្នក​ដែល​ធ្វើ​ឲ្យ​យើង​មាន​ការ​ឈឺ​ចាប់។ 

ដៃគ​ជីវិត​មួយ​ចំនួន​មិន​និយាយ​រក​គ្នា​អស់​រយៈ​ពេល​ជា​ច្រើន​ថ្ងៃ បន្ទាប់​ពី​បាន​

ឈ្លោះ​គ្នា​ហើយ។ ខណៈ​ពេល​ដែល​នោះ​គឺ​ជា​រឿង​ទូទៅ សូម្បី​តែ​ក្នុង​ចំណោម​

គ្រីស្ទ​បរិស័ទ​ក៏​ដោយ ក៏​វា​ជា​ការ​រំលោភ​បំពាន​មក​លើ​គោល​ការណ៍​ព្រះ​គម្ពីរ​

ដែរ។ នៅ​ពេល​យើង​លង់​ក្នុង​ការ​អាណិត​ខ្លួន​ឯង នោះ​យើង​កំពុង​បង្អាក់​ភ្លើង​នៃ​

សេចក្ដី​ស្រឡាញ់​នៅ​ក្នុង​ដួង​ចិត្ត​របស់​យើង​ហើយ។ ការ​មាន​សេចក្ដី​ស្រឡាញ់​

សម្រាប់​ខ្លួន​ឯង​អាច​រារាំង​សេចក្ដី​ស្រឡាញ់​របស់​យើង​សម្រាប់​ប្ដី ឬ​ប្រពន្ធ​របស់​

យើង ប៉ុន្តែ​សេចក្ដី​ស្រឡាញ់​ពិត​នឹង​មិន​ឈប់​សម្រាក​នោះ​ទេ រហូត​ទាល់​តែ​

មាន​ការ​រួប​រួម​គ្នា​ពេញ​លេញ​ត្រូវ​បាន​ស្ដារ​ឡើង​វិញ​សិន។

ពេល​ខ្លះ ការ​ស្វែង​រក​ដំណោះ​ស្រាយ​ត្រូវ​បាន​ពន្យារ​ពេល​ដោយ​សារ​ប្ដី ឬ​

ប្រពន្ធ​ម្នាក់ (ឬ​ក៏​ទាំង​ពីរ​នាក់) ចង់​បញ្ជាក់​ថា ម្នាក់​ទៀត​ជា​មនុស្ស​មិន​ល្អ។ 

ហើយ​ដោយ​សារ​ម្នាក់​ទៀត «មិន​ល្អ» ពួក​គេ​និយាយ​ថា វា​មិន​អាច​ទៅ​រួច​

បាន​ទេ​ក្នុង​ការ​ស្វែង​រក​ដំណោះ​ស្រាយ។ បើ​ប្ដី ឬ​ក៏​ប្រពន្ធ​ដូច​នោះ​និយាយ​

បែប​នេះ​ថា «គ្មាន​ប្រយោជន៍​ទេ។ វា​ខាត​ពេល​អត់​ប្រយោជន៍​ក្នុង​ការ​ស្វែង​រក​

ដំណោះ​ស្រាយ​ជា​មួយ​មនុស្ស​ដែល​មន​កោត​ខ្លាច​ព្រះ​បែប​នេះ»។ ដោយ​យក 

«ផ្លូវ​សីលធម៌​ខ្ពស់» ដូច​នេះ មាន​ប្រយោជន៍​តែ​បន្តិច​ទេ​ចំពោះ​ការ​បង្កើត​សុភ​

មង្គល​ក្នុង​គ្រួសារ។ យើង​ត្រឡប់​មក​មើល​សេចក្តី​បង្រៀន​សេចក្ដី​បង្រៀន​ដែល​

យើង​បាន​និយាយ​គ្នា​នៅ​ក្នុង​ជំពូក​មុន៖ គ្រីស្ទ​បរិស័ទ​រាប់​អ្នក​ដទៃ​ល្អ​លើស​ជាង​

ខ្លួន​ឯង (ភីលីព ២:៣)។ នេះ​គឺ​ជា​វិធីសាស្ត្រ​មូល​ដ្ឋាន​របស់​យើង​មួយ​ទៅ​កាន់​

អ្នក​ដទៃ។ ដោយ​មាន​អាកប្បកិរិយា​បែប​នេះ នោះ​យើង​នឹង​មិន​ត្រឡប់​ទៅ​រក​

ការ​ឆ្លើយ​តប​ដោយ​និយាយ​ថា ម្នាក់​នេះ​ជា​មនុស្ស​មិន​ល្អ​នោះ​ទេ។

ច្បាា�ប់ទី៤ី៖ កុំំ�ផ្ដដល់ ឱកាាសដល់ អាារក្សស
ចំណុច​ចុង​ក្រោយ​របស់​សាវ័ក ប៉ុល គឺ​ថា «ក៏​កុំ​ឲ្យ​អារក្ស​មាន​ឱកាស​ឲ្យ​សោះ» 

(អេភេសូរ ៤:២៧)។ នៅ​ពេល​យើង​មិន​ដោះ​ស្រាយ​ការ​ពុំ​ព្រម​ព្រៀង​គ្នា​ដែល​

ធ្ងន់ធ្ងរ នោះ​យើង​អាច​បណ្ដាល​ឲ្យ​កំហឹង​របស់​យើង​មាន​នៅ​ក្នុង​ដួង​ចិត្ត​របស់​

យើង​យ៉ាង​យូរ។ ការ​នេះ​អាច​ផ្ដល់​នូវ​ឱកាស​ដល់​អារក្ស​ឲ្យ​មាន​ឥទ្ធិពល​លើ​

យើង នៅ​ក្នុង​របៀប​មួយ​ដែល​បណ្ដាល​ឲ្យ​យើង​បញ្ចប់​ដោយ​ប្រព្រឹត្ត​អំពើ​អាក្រក់​

ផង​ដែរ។ ការ​បក​ប្រែ​របស់ ព្រះ​គម្ពីរ​ខ្មែរ​បច្ចុប្បន្ន បាន​បក​ថា «កុំ​ហុច​ឱកាស​ឲ្យ​

មារ​មក​ល្បួង​បង​ប្អូន»។ សាតាំង​អាច​ចូល​មក​ក្នុង​ផ្នែក​ដ៏​តូច​មួយ​នៃ​ជីវិត​របស់​

យើង នៅ​ពេល​យើង​ធ្វើ​ខ្លួន​យើង​ឲ្យ​ងាយ​រង​ការ​វាយ​ប្រហារ​របស់​វា​ដោយ​ការ​

បណ្ដុះ​កំហឹង។ ការ​នេះ​អាច​នាំ​ឲ្យ​កាន់​តែ​មាន​បញ្ហា​ធ្ងន់ធ្ងរ​ជាង​ហ្នឹង​ទៅ​ទៀត។ 

មិន​យូរ​មិន​ឆាប់​នោះ​ទេ ការ​នេះ​អាច​នាំ​ឲ្យ​កាន់​តែ​មាន​បញ្ហា​ធ្ងន់ធ្ងរ​ជាង​ហ្នឹង​

ទៅ​ទៀត ចំពោះ​អ្នក​ណា​ដែល​ទុក​កំហឹង​របស់​ខ្លួន​នៅ​ក្នុង​ដួង​ចិត្ត​នឹង​ធ្វើ​ឲ្យ​អ្នក​

ដទៃ​ឈឺ​ចាប់​ជា​មិន​ខាន។ កំហឹង​ទំនង​ជា​អាច​ទប់​បាន ប៉ុន្តែ​វា​នឹង​ផ្ទុះ​ឡើង​នៅ​

ពេល​ណា​មួយ។

អ្នក​ព្យាបាល​គ្រួសារ​ដែល​ជា​ជនជាតិ​អាមេរិក​ម្នាក់ គឺ​លោក​ស្រី​វេជ្ជបណ្ឌិត 

សែនដ្រា ឌី. វៀលសិន (Dr. Sandra D. Wilson) បាន​សរសេរ​សៀវភៅ​មួយ​

ក្បាល​ដែល​មាន​ចំណង​ជើង​ថា «មនុស្ស​ឈឺ​ចាប់​ធ្វើ​ឲ្យ​អ្នក​ដទៃ​ឈឺ​ចាប់» 

("Hurt People Hurt People")។២ លោក​ស្រី​បង្ហាញ​អំពី​របៀប​ដែល​មនុស្ស​

ឈឺ​ចាប់​បាន​ប្រព្រឹត្ត​ឡើង​ដោយ​ការ​ឈឺ​ចាប់​នោះ ហើយ​បណ្ដាល​ឲ្យ​ពួក​គាត់​

ធ្វើ​ឲ្យ​អ្នក​ដទៃ​ទៀត​ឈឺ​ចាប់​ដែរ។ សៀវភៅ​នេះ​ក៏​មាន​ប្រាប់​អំពី​របៀប​នៃ​ការ​យក​

ឈ្នះ​លើ​ការ​ឈឺ​ចាប់​ទាំង​នេះ​ផង​ដែរ។ មនុស្ស​មួយ​ចំនួន​ដែល​បាន​ទទួល​រង​

ការ​ឈឺ​ចាប់​នេះ អាច​ទំនង​ជា​អ្នក​ដែល​មាន​ការ​ប្ដេជ្ញា​ចិត្ត​នៅ​ក្នុង​ក្រុម​ជំនុំ។ 

តាម​ពិត​ទៅ ក្នុង​ជម្លោះ​នៅ​ក្នុង​គ្រួសារ ពួក​គាត់​ទំនង​ជា​នៅ​ក្នុង​ចំណុច​ត្រឹម​

ត្រូវ។ ប៉ុន្តែ ដោយ​សារ​ពួក​គាត់​រក្សា​ទុក​សេចក្ដី​កំហឹង​នៅ​ក្នុង​ដួង​ចិត្ត​របស់​ខ្លួន 

នោះ​ពួក​គាត់​ក៏​បាន​ប្រព្រឹត្ត​ដោយ​មិន​មាន​ការ​អត់​ធ្មត់​ជា​មួយ​អ្នក​ដទៃ ហើយ​

ក៏​បាន​បញ្ចប់​ដោយ​ធ្វើ​ឲ្យ​មាន​ការ​ឈឺ​ចាប់។ យើង​អាច​ហៅ​មនុស្ស​ទាំង​នេះ​

ថា «សុចរិត​តែ​អាក្រក់»។ ពួក​គាត់​អាច​ជា​មូល​ហេតុ​ដែល​នាំ​ឲ្យ​សេចក្ដី​អំណរ​

ចាក​ចេញ​ពី​គ្រួសារ​របស់​គ្រីស្ទ​បរិស័ទ។

គោ�ោលដៅ�ៅគឺ កាាររួបួរួមួ គ្នាា � មិិនមែ�ន កាារ យកឈ្នះះ�
ប្រទេស​ស្រីលង្កា​បាន​រងគ្រោះ​ពី​សង្គ្រាម​ស៊ីវិល​អស់​រយៈ​ពេល​ជិត​៣០ឆ្នាំ។ 

សង្គ្រាម​នោះ​ត្រូវ​បាន​បញ្ចប់​នៅ​ក្នុង​ឆ្នាំ​២០០៩។ នៅ​ក្នុង​អំឡុង​ពេល​ខុសៗ​

គ្នា​ក្នុង​សង្គ្រាម​នេះ ពួក​ក្រុម​ឧទ្ទាម និង​កង​កម្លាំង​រាជរដ្ឋាភិបាល​បាន​ទទួល​

ជ័យ​ជម្នះ​មួយ​ចំនួន។ បន្ទាប់​ពី​ក្រុម​រាជរដ្ឋាភិបាល​បាន​ទទួល​ជ័យ​ជម្នះ​

យ៉ាង​សំខាន់​មួយ​នៅ​ក្នុង​សមរភូមិ ប្រធានាធិបតី​នៃ​ប្រទេស​ស្រីលង្កា លោក 

អរ. ព្រីម៉ាដាសា (R. Premadasa) បាន​ប្រាប់​នៅ​ក្នុង​ទូរទស្សន៍​ជាតិ​ដោយ​

និយាយ​ថា ក្នុង​សង្គ្រាម មិន​មាន​អ្នក​ឈ្នះ​នោះ​ទេ។ គាត់​ចង់​ប្រាប់​ឲ្យ​បាន​ដឹង​

ថា ប្រជាជន​ស្រីលង្កា​បាន​វាយ​ជា​មួយ​នឹង​ប្រជាជន​ស្រីលង្កា​ដូច​គ្នា ហើយ​ជ័យ​

ជម្នះ​នៅ​ក្នុង​ជម្លោះ​បែប​នេះ​មិន​មែន​ជា​ដំណោះ​ស្រាយ​សម្រាប់​បញ្ហា​នោះ​ទេ។ 

ដំណោះ​ស្រាយ​ដ៏​ពិត​គឺ​សន្តិភាព និង​ភាព​សុខដុមរមនា​រវាង​ប្រជាជន​នៅ​ក្នុង​

ប្រទេស​ស្រីលង្កា​ទាំង​អស់​គ្នា។

ក្នុង​របៀប​ដូច​គ្នា​នេះ​ដែរ ការ​យក​ឈ្នះ​មិន​មែន​ជា​គោល​ដៅ​នៃ​ការ​ឈ្លោះ​គ្នា​

ដោយ​ចេះ​ស្រឡាញ់​គ្នា​នៅ​ក្នុង​គ្រួសារ​នោះ​ឡើយ។ នោះ​ប្រៀប​ដូច​ជា​ឈ្នះ​ក្នុង​

ចម្បំាង​តូច​មួយ​នៅ​ក្នុង​សង្គ្រាម​ធំ ដោយ​មិន​បាន​ឈ្នះ​សង្គ្រាម​ខ្លួន​ឯង​ផ្ទាល់។ 

យើង​អាច​ឈ្នះ​ចម្បាំង​តូច​មួយ តែ​នៅ​តែ​អាច​ចាញ់​សង្គ្រាម​ដដែល។ ជ័យ​

ជម្នះ​ពិត​ប្រាកដ​គឺ​អាច​ទទួល​បាន ហើយ​សង្គ្រាម​ដែល​ទទួល​បាន​ជ័យ​ជម្នះ​

គឺ​នៅ​ពេល​មាន​ការ​រួប​រួម​គ្នា គឺ​នៅ​ពេល​ដែល​គ្រួសារ​មាន​សុភមង្គល និង​ជា​

កន្លែង​មួយ​ដែល​មាន​ភាព​សុខដុមរមនា។ ជ័យ​ជម្នះ​ដែល​ទទួល​បាន​នៅ​

ក្នុង​ចម្បាំង​តូចៗ​អាច​បំពេញ​ភាព​ស្កប់​ស្កល់​ដល់​មនុស្ស​តូចៗ​តែ​ប៉ុណ្ណោះ។ 

មនុស្ស​ធំ​នឹង​មើល​ទៅ​ឯ​រូប​ភាព​ធំ​វិញ។ ដូច្នេះ នៅ​ពេល​យើង​មាន​ការ​ឈ្លោះ​គ្នា​

ដោយ​ចេះ​ស្រឡាញ់​គ្នា បំណង​ប្រាថ្នា​ចម្បង​របស់​យើង​គឺ​ជា​ការ​រួប​រួម​គ្នា ភាព​

សុខដុមរមនា សេចក្ដី​ស្រឡាញ់​ដែល​មាន​ការ​ស្ដារ​ឡើង​វិញ និង​ឲ្យ​បញ្ហា​ដែល​

បណ្ដាល​ឲ្យ​កើត​មាន​ជម្លោះ​នោះ​ត្រូវ​បាន​ដោះ​ស្រាយ​រួច​រាល់​ហើយ។ បំណង​

ប្រាថ្នា​ក្នុង​ការ​ទទួល​បាន​អ្វី​ដែល​យើង​ចង់​បាន ឬ​ការ​យក​ឈ្នះ​ក្នុង​ការ​ប្រកែក​គ្នា​

គឺ​ត្រូវ​បាន​ដាក់​បញ្ចូល​នៅ​ក្រោម​បំណង​ប្រាថ្នា​ដ៏​ធំ​ជាង​នេះ​ទៅ​ទៀត គឺ​ជា​ភាព​

សុខដុមរមនា​នៅ​ក្នុង​គ្រួសារ។ ចំពោះ​អ្នក​ដែល​ពិត​ជា​ស្រឡាញ់​ប្ដី ឬ​ប្រពន្ធ​ខ្លួន​

មែន គឺ​ពួក​គាត់​ចង់​បាន​ការ​រួប​រួម​គ្នា​ជាង​អ្វីៗ​ទាំង​អស់។ នៅ​ពេល​ម្នាក់​មាន​

ការ​ស្កប់​ចិត្ត​ជា​មួយ​ការ​មាន​ជ័យ​ជម្នះ​តូច​តាច នោះ​គឺ​ជា​សញ្ញា​ដែល​បង្ហាញ​

ថា សេចក្ដី​ស្រឡាញ់​ខ្លួន​ឯង​បាន​យក​ឈ្នះ​លើ​សេចក្ដី​ស្រឡាញ់​របស់​គ្រីស្ទ​

បរិស័ទ​ហើយ។

    កាារសុំំ�ទោ�ោសគ្នាា �
ជា​ធម្មតា នៅ​ពេល​មាន​ជម្លោះ​ដោយ​ចេះ​ស្រឡាញ់​គ្នា​បាន​កើត​ឡើង ទាំង​សង​

ខាង​បាន​បរាជ័យ​នៅ​ក្នុង​របៀប​ណា​មួយ​ហើយ។ មាន​ម្នាក់​ដែល​ស័ក្ដិសម​នឹង​

ទទួល​បាន​ការ​ស្ដី​បន្ទោស​សម្រាប់​បញ្ហា​មួយ​នោះ​ខ្លាំង​ជាង ប៉ុន្តែ​ក្នុង​អំឡុង​

ពេល​កំពុង​ឈ្លោះ​គ្នា ជា​ញឹកញាប់​យើង​ក៏​បាន​ឃើញ​ថា ម្នាក់​ទៀត​ក៏​បាន​

ធ្វើ​ខុស​ដែរ។ រហូត​ទាល់​តែ​អ្នក​ដែល​មាន​ទំនួល​ខុស​ត្រូវ​លើ​បញ្ហា​នោះ​បាន​

សុំទោស​ហើយ នោះ​មិន​អាច​មាន​ដំណោះ​ស្រាយ​ដែល​គង់វង្ស​ពី​នោះ​បាន​ទេ។

ប្រធាន​បទ​ដែល​សំខាន់​ជាង​គេ​នៅ​ក្នុង​កណ្ឌ​គម្ពីរ ១យ៉ូហាន ១:៥-១០ គឺ​

ភាព​ចាំ​បាច់​នៃ​ការ​ដើរ​ក្នុង​ពន្លឺ។ ខ៥, ៨ និង​១០ បាន​បង្ហាញ​ថា គំនិត​គន្លឹះ​

នៃ​ការ​ដើរ​ក្នុង​ពន្លឺ​គឺ​ការ​ទទួល​ស្គាល់​ថា យើង​បាន​ធ្វើ​ខុស។ យោង​តាម​ខ៩ 

ការ​នេះ​ត្រូវ​បាន​បង្ហាញ​ដោយ​អស់​អ្នក​ដែល​ព្យាយាម​ដើរ​នៅ​ក្នុង​ពន្លឺ ដោយ​

សារភាព​អំពើ​បាប​របស់​ខ្លួន (ទៅ​កាន់​ព្រះ​ជាម្ចាស់)។ ខ​៧​ក៏​បាន​លើក​ឡើង​

អំពី​គំនិត​នៃ​ការ​មាន​ទំនាក់​ទំនង​ក្នុង​ការ​ដើរ​នៅ​ក្នុង​ពន្លឺ៖ «តែ​បើ​យើង​រាល់​គ្នា​

ដើរ​ក្នុង​ពន្លឺ​វិញ ដូច​ជា​ទ្រង់​ក៏​គង់​ក្នុង​ពន្លឺ​ដែរ នោះ​យើង​មាន​សេចក្ដី​ប្រកប​នឹង​

គ្នា​ទៅ​វិញ​ទៅ​មក»។ តាម​រយៈ​ការ​មើល​ក្នុង​អត្ថបទ​នៃ​ខ​គម្ពីរ​មួយ​នេះ យើង​អាច​

សន្និដ្ឋាន​បាន​ថា ខ​នេះ​បង្រៀន​យើង​ថា ប្រសិន​បើ​យើង​ចង់​មាន​ការ​ប្រកប​គ្នា​

ពិត​ប្រាកដ នោះ​យើង​ត្រូវ​តែ​ព្យាយាម​ដើរ​តាម​ផ្លូវ​របស់​ព្រះ​ជាម្ចាស់ និង​លន់​តួ​

បាប​នៅ​ពេល​ដែល​យើង​បរាជ័យ​ក្នុង​ការ​ធ្វើ​នោះ។ ចំពោះ​អស់​អ្នក​ដែល​មិន​

មាន​ភាព​ច្បាស់​លាស់​ក្នុង​ការ​ស្ដាប់​បង្គាប់​ព្រះ​ជាម្ចាស់ និង​ការ​ទទួល​ស្គាល់​

កំហុស​របស់​ខ្លួន នោះ​ពួក​គាត់​មិន​អាច​មាន​ការ​ប្រកប​គ្នា​ជា​មួយ​គ្រីស្ទ​បរិស័ទ​

ពិត​ប្រាកដ​បាន​ឡើយ។ ពួក​គាត់​ទំនង​ជា​អាច​ឱប​គ្នា ថើប​គ្នា ជជែក​លេង​ជា​

មួយ​គ្នា និង​សើច​លេង ប៉ុន្តែ​ក៏​នៅ​មាន​រនាំង​ឃាំង​ការ​រួប​រួម​គ្នា​ដ៏​ពិត​ប្រាកដ​

ដែរ។

កាល​ខ្ញុំ​នៅ​វ័យ​ជំទង់ ខ្ញុំ​បាន​ឮ​ពី​បេសកជន​ម្នាក់​ដែល​ជា​ជន​ជាតិ​អាមេរិក​

ដែល​បាន​រស់​នៅ​ប្រទេស​ស្រីលង្កា​គឺ លោក ដន រ៊ូបែស៍ (Don Rubesh) គាត់​

បាន​លើក​ឡើង​ថា «ពាក្យ​៦ព្យាង្គ​ដែល​ពិបាក​និយាយ​បំផុត​នៅ​ក្នុង​ផ្ទះ​របស់​ខ្ញុំ​គឺ 

“បង​សូម​ទោស បង​អ្នក​ខុស”»។ មិត្តភក្ដិ​របស់​ខ្ញុំ​ម្នាក់​ធ្លាប់​បាន​ប្រាប់​ខ្ញុំ​ថា «ខ្ញុំ​

មិន​ដែល​ឮ​ប្រពន្ធ​ខ្ញុំ​និយាយ​ពាក្យ​សូម​ទោស​សោះ»។ មាន​ស្ត្រី​ម្នាក់​ក៏​បាន​ប្រាប់​

ខ្ញុំ​អំពី​ការ​ដូច​គ្នា​នោះ ដែល​ប្ដី​គាត់​មិន​ដែល​សូម​ទោស​ទេ។ លុះ​ត្រា​តែ​មនុស្ស​

ទាំង​នេះ​ជា​ទេវតា នោះ​ប្រាកដ​ណាស់​ពួក​គាត់​នឹង​មាន​មូល​ហេតុ​ដែល​ត្រូវ​សូម​

អភ័យ​ទោស​ជា​មិន​ខាន។ យើង​ទាំង​អស់​គ្នា​សុទ្ធតែ​បរាជ័យ​ក្នុង​ការ​រស់​នៅ​ឲ្យ​

បាន​ស្រប​តាម​ស្តង់ដារ​ដ៏​ល្អ​ឥត​ខ្ចោះ​របស់​ព្រះ​ជាម្ចាស់។ បុ៉ន្តែ ទោះ​ជា​យ៉ាង​

ណា​ក៏​ដោយ ក៏​វា​ជា​ការ​អាម៉ាស់​មួយ​ដែរ​ក្នុង​ការ​ទទួល​ស្គាល់​ថា យើង​បាន​

ធ្វើ​ខុស។ ក្នុង​វប្បធម៌​ដែល​ផ្ដោត​លើ​ភាព​អាម៉ាស់ និង​កិត្តិយស ដូច​វប្បធម៌​នៅ​

ប្រទេស​អាស៊ី នៅ​លោក​ខាង​លិច​មួយ​ចំនួន (ជា​ពិសេស​ក្នុង​ចំណោម​សង្គម​

ជន​ជាតិ​ភាគ​តិច) ការ​សុំ​អភ័យ​ទោស​គឺ​ពិតជា​រឿង​ដែល​ពិបាក​ណាស់។ ដូច​

ដែល​បាន​លើក​ឡើង​មុន​នោះ​បន្តិច មនុស្ស​មួយ​ចំនួន​ចាត់​ទុក​ថា ភាព​អាម៉ាស់​

ដែល​ត្រូវ​បាន​លាត​ត្រដាង​ថា​បាន​ធ្វើ​ខុស​គឺ​អាក្រក់​ជាង​កំហុស​ដែល​បាន​ធ្វើ​

ផ្ទាល់​ទៅ​ទៀត។ ហេតុ​ដូច្នេះ​ហើយ​បាន​ជា​យើង​ត្រូវ​តែ​មាន​ហេតុ​ផល​ដ៏​ល្អ​ដែល​

ត្រូវ​ជឿ​ថា វា​មាន​តម្លៃ​ណាស់​ក្នុង​ការ​សូម​អភ័យ​ទោស​គ្នា។

ហេត​ផល​ដ៏​មាន​អំណាច​ជាង​គេ​ក្នុង​ការ​សូម​អភ័យ​ទោស​គ្នា គឺ​ការ​ទាក់​ទង​

គ្នា​ជា​មួយ​គោល​លទ្ធិ​នៃ​ព្រះ​គុណ​ដែល​មាន​នៅ​ក្នុង​ព្រះ​គម្ពីរ។ អំពើ​បាប​របស់​

យើង​រារាំង​ព្រះ​គុណ​របស់​ព្រះ​ជាម្ចាស់​មិន​ឲ្យ​ចូល​មក​ក្នុង​ជីវិត​របស់​យើង។ ព្រះ​

គុណ​គឺ​ជា​អ្វី​មួយ​សំខាន់​បំផុត​នៅ​ក្នុង​ជីវិត​របស់​យើង។ ប្រសិន​បើ​មាន​អ្វី​មួយ​

ពិត​ជា​មាន​តម្លៃ​នៅ​ក្នុង​ជីវិត​របស់​យើង​មែន គឺ​យើង​មាន​ដោយ​សារ​ព្រះ​គុណ​

តែ​ប៉ុណ្ណោះ។ ដូច្នេះ ការ​បាត់​បង់​ការ​ទទួល​បាន​ព្រះ​គុណ​គួរ​តែ​ជា​អ្វី​មួយ​ដែល​

គួរ​ឲ្យ​ភ័យ​ណាស់​សម្រាប់​គ្រីស្ទ​បរិស័ទ។ ការ​បរាជ័យ​របស់​យើង​ក្នុង​ការ​សូម​

អភ័យ​ទោស គឺ​ជា​ការ​រារាំង​លំហូរ​នៃ​ព្រះ​គុណ។ ដោយ​សារ​ការ​នេះ ប្រសិន​

បើ​យើង​បាន​ធ្វើ​បាប​ចំពោះ​នរណា​ម្នាក់ យើង​គួរ​តែ​សូម​អភ័យ​ទោស​ឲ្យ​បាន​

ឆាប់ តាម​ដែល​អាច​ធ្វើ​បាន​នៅ​ពេល​ដែល​យើង​បាន​ដឹង​ថា​យើង​ធ្វើ​ខុស។ 

បំណង​ប្រាថ្នា​របស់​យើង​សម្រាប់​ព្រះ​គុណ​ផ្ដល់​ជា​កម្លាំង​ដល់​យើង​ក្នុង​ការ​

សូម​អភ័យ​ទោស។ អស់​អ្នក​ដែល​មាន​ការ​ភ័យ​ខ្លាច​ក្នុង​ការ​សូម​អភ័យ​ទោស​

គឺ​មិន​បាន​យល់​ពី​ព្រះ​គុណ​របស់​ព្រះ​ជាម្ចាស់​នៅ​ឡើយ​ទេ។ ការ​នេះ​បាន​ធ្វើ​ឲ្យ​

ពួក​គាត់​ទន់​ខ្សោយ​យ៉ាង​ខ្លាំង ដែល​នាំ​ឲ្យ​ពួក​គាត់​មិន​មាន​កម្លាំង​ក្នុង​ការ​សូម​

អភ័យ​ទោស។

ហេតុ​ផល​មួយ​ទៀត​សម្រាប់​ការ​សូម​អភ័យ​ទោស​គឺ​ដោយ​សារ​វា​ជា​ការ​

ស្ដារ​កិត្តិយស និង​សេរីភាព​ខាង​ឯ​វិញ្ញាណ​របស់​អ្នក​ដែល​បាន​ធ្វើ​ខុស។ មុន​

នេះ​បន្តិច​នៅ​ក្នុង​ជំពូក​នេះ ខ្ញុំ​បាន​និយាយ​អំពី​ពពក​នៃ​ការ​ធ្វើ​ពុត​យ៉ាង​ក្រាស់ 

ដែល​មាន​នៅ​ក្នុង​គ្រួសារ​ដែល​ម្នាក់​បាន​ធ្វើ​ខុស ប៉ុន្តែ​មិន​បាន​សារភាព​អំពើ​

បាប​នោះ។ ប្ដី ឬ​ក៏​ឪពុក​អាច​ត្រូវ​បាន​គេ​គោរព ហើយ​អាច​ប្រើ​អំណាច​របស់​

គាត់​ក្នុង​នាម​ជា​អ្នក​ដឹក​នាំ​នៅ​ក្នុង​គ្រួសារ ប៉ុន្តែ​នោះ​គឺ​ជា​ការ​គោរព និង​ការ​ឲ្យ​

តម្លៃ​បែប​លោកីយ៍ ដែល​បាន​ផ្ដល់​ឲ្យ​ដោយ​សារ​គុណ​តម្លៃ និង​តំណែង មិន​

មែន​ដោយ​សារ​គាត់​សម​នឹង​ទទួល​បាន​នោះ​ទេ។ តាម​ពិត​ទៅ ជា​មួយ​នឹង​

អំណាច​នៅ​លើ​ផែនដី​នេះ ក៏​អាច​នៅ​មាន​ការ​ថ្នាក់​ថ្នាំង​ចិត្ត​ដែល​លាក់​បាំង​

ប្រឆាំង​នឹង​ប្ដី ឬ​ឪពុក​ដែរ។ នៅ​ពេល​ដែល​អ្នក​ធ្វើ​ខុស​ទទួល​យក​ទំនួល​ខុស​

ត្រូវ​ចំពោះ​កំហុស​របស់​ខ្លួន នោះ​ពពក​ដ៏​ក្រាស់​នៃ​ការ​ធ្វើ​ពុត​នេះ​នឹង​ត្រូវ​បាន​

រសាត់​ចេញ និង​ជំនួស​មក​វិញ​ដោយ​សេរីភាព​នៃ​ការ​បើក​ចំហ និង​ការ​គោរព​

ដល់​អស់​អ្នក​ដែល​បាន​ទទួល​ស្គាល់​អំពើ​បាប​របស់​ខ្លួន។ បន្ទាប់​មក ដៃគូ​

ជីវិត​អាច​មាន​ការ​ប្រកប​គ្នា​យ៉ាង​ពិត​ប្រាកដ។ នេះ​ជា​សេចក្ដី​បង្រៀន​នៅ​ក្នុង​

កណ្ឌ​គម្ពីរ ១យ៉ូហាន ១:៧៖ «តែ​បើ​យើង​រាល់​គ្នា​ដើរ​ក្នុង​ពន្លឺ​វិញ ដូច​ជា​ទ្រង់​

ក៏​គង់​ក្នុង​ពន្លឺ​ដែរ នោះ​យើង​មាន​សេចក្ដី​ប្រកប​នឹង​គ្នា​ទៅ​វិញ​ទៅ​មក ហើយ​

ព្រះ​លោហិត​នៃ​ព្រះ​យេស៊ូវ​គ្រីស្ទ ជា​ព្រះ​រាជ​បុត្រា​នៃ​ទ្រង់ ក៏​សម្អាត​យើង​រាល់​

គ្នា​ពី​គ្រប់​អំពើ​បាប​ទាំង​អស់»។ យើង​បាន​យល់​បរិបទ​នៃ​បទ​គម្ពីរ​នេះ​រួច​ហើយ 

ដែល​បាន​បង្ហាញ​គោល​គំនិត​មួយ​នៃ​ការ​ដើរ​ក្នុង​ពន្លឺ គឺ​ការ​ទទួល​សារភាព​ថា 

យើង​បាន​ធ្វើ​ខុស។

កាល​ខ្ញុំ​នៅ​វ័យ​យុវជន មាន​ការ​ប្រជុំ​គណៈកម្មការ​មួយ​នៅ​ផ្ទះ​របស់​យើង 

ដែល​ដឹកនាំ​ដោយ​ឪពុក​ខ្ញុំ។ ខ្ញុំ​អាច​ឮ​ការ​ឈ្លោះ​ប្រកែក​គ្នា​យ៉ាង​ខ្លាំង​នៅ​ក្នុង​

ការ​ប្រជុំ​នោះ។ មិន​យូរ​មិន​ឆាប់ ការ​ប្រកែក​គ្នា​ក៏​បាន​ក្លាយ​ជា​រឿង​ល្វីង​ជូរចត់ 

ដោយ​មាន​ការ​និយាយ​ស្តី​មិន​សម​រម្យ និង​មន​ល្អ។ ក្នុង​ចំណោម​អ្នក​ដែល​

កំពុង​ឈ្លោះ​គ្នា​យ៉ាង​ខ្លាំង​គឺ លោក​ប៊ីស្សព ឡាកស៍ម៉ាន វីក្រេមសីញ (Bishop 

Lakshman Wickremesinghe) ដែល​គេ​សរសើរ​យ៉ាង​ខ្លាំង ហើយ​ក៏​ជា​

មនុស្ស​ឆ្លាត​វៃ​ដែរ។ ថ្ងៃ​បន្ទាប់​ការ​ប្រជុំ​គ្នា​នោះ លោក​ប៊ីស្សព បាន​មក​ផ្ទះ​យើង 

ហើយ​ជួប​ជា​មួយ​នឹង​ឪពុក​ខ្ញុំ ដើម្បី​សុំ​ទោស​អំពី​របៀប​ដែល​គាត់​បាន​និយាយ​

ស្ដី។ ខ្ញុំ​មិន​ដែល​ភ្លេច​រឿង​នេះ​ឡើយ។ ខ្ញុំ​តែង​តែ​កោត​សរសើរ​លោក​ប៊ីស្សព ពី​

ព្រោះ​គាត់​បង្ហាញ​ការ​កោត​ខ្លាច​ព្រះ ក្នុង​ការ​បន្ទាប​ខ្លួន​ដូច​នោះ។

ទោះ​ជា​យ៉ាង​ណា​ក៏​ដោយ ក៏​បុគ្គល​លក្ខណៈ​របស់​យើង​ក៏​ត្រូវ​ឲ្យ​ជះឥទ្ធិពល​

ក្នុង​ការ​ស្ម័គ្រ​ចិត្ត​របស់​យើង​ក្នុង​ការ​សុំ​ទោស​គ្នា​ដែរ។ មនុស្ស​មួយ​ចំនួន​ងាយ​

នឹង​សុំ​ទោស​ជាង​មនុស្ស​មួយ​ចំនួន​ទៀត។ តាម​ធម្មតា ការ​ឈ្លោះ​គ្នា​ដែល​

ចេះ​ស្រឡាញ់​នឹង​ឈាន​ដល់​ទី​បញ្ចប់ នៅ​ពេល​ដែល​ទាំង​សង​ខាង​សុំ​ទោស​

គ្នា។ ហើយ​ជា​ធម្មតា វា​គឺ​ជា​បុគ្គល​ដដែល ដែល​សុំ​ទោស​មុន​ក្នុង​ការ​ឈ្លោះ​

គ្នា​ដែល​ចេះ​ស្រឡាញ់។ នេះ​មិន​គួរ​ជា​បញ្ហា​ទេ។ យើង​ត្រូវ​តែ​ទទួល​ស្គាល់​ថា 

មនុស្ស​យើង​មាន​លក្ខណៈ​ខុសៗ​គ្នា។ ចំណុច​ចម្បង​គឺ​ថា គ្រប់​គ្នា​ដែល​បាន​

ធ្វើ​អ្វី​ខុស​ត្រូវ​តែ​ចេះ​សុំ​ទោស ដើម្បី​ឲ្យ​មាន​ភាព​ពេញ​លេញ និង​ការ​រួប​រួម​គ្នា​ដ៏​

ពិត​បាន។ ចំណុច​ដែល​ថា មាន​បុគ្គល​ដដែល​ដែល​តែង​តែ​សុំ​ទោស​មុន គឺ​

មិន​មែន​ជា​បញ្ហា​ធ្ងន់ធ្ងរ​នោះ​ទេ។

  ព្រះ�ះ ជាាម្ចាា �ស់់នៅ�ៅទីនីោះ�ះ�
ខ្ញុំ​បាន​ពណ៌នា​រួច​មក​ហើយ​នៅ​ក្នុង​ជំពូក១ និង​នៅ​កន្លែង​ផ្សេង​ទៀត​អំពី​របៀប​

ដែល​ព្រះ​ជាម្ចាស់​មាន​ឥទ្ធិពល​នៅ​គ្រប់​ផ្នែក​ទាំង​អស់​នៃ​ជីវិត​គ្រួសារ​របស់​

យើង។ នេះ​ក៏​ជា​ការ​ពិត​នៃ​ការ​ឈ្លោះ​គ្នា​ដោយ​ចេះ​ស្រឡាញ់​គ្នា​ដែរ៖

 • ការ​ទទួល​ស្គាល់​ថា ព្រះ​ជាម្ចាស់​ធំ​ជាង​បញ្ហា ហើយ​នឹង​ប្រែ​

បញ្ហា​នោះ​ទៅ​ជា​ការ​ល្អ​វិញ​ក៏​ផ្ដល់​ការ​លើក​ទឹក​ចិត្ត​ដល់​យើង​ក្នុង​

ការ​ប្រឈម​មុខ​ជា​មួយ​នឹង​វា ដោយ​ភាព​ស្មោះ​ត្រង់ និង​ដើម្បី​

ផ្ដើម​ការ​សន្ទនា​គ្នា​ដែល​នាំ​ឲ្យ​បាន​ជា​ការ​ឈ្លោះ​គ្នា​ដោយ​ចេះ​

ស្រឡាញ់។

 • ការ​ជឿ​ថា ពីព្រោះ​ព្រះ​ជាម្ចាស់​មាន​អធិបតេយ្យភាព និង​ចូល​

រួម​នៅ​ក្នុង​បញ្ហា​នោះ នោះ​ព្រះ​អង្គ​នឹង​ដក​នាំ​យើង​ទៅ​រក​ដំណោះ​

ស្រាយ ផ្ដល់​ឲ្យ​យើង​នូវ​ការ​តស៊ូ ដើម្បី​តយុទ្ធ​ដោយ​មន​បោះ​បង់​

ចោល រហូត​ទាល់​តែ​បាន​ដំណោះ​ស្រាយ​សិន។

 • ការ​ដឹង​ថា ព្រះ​ជាម្ចាស់​នៅ​ទី​នេះ​ជា​មួយ​យើង​ក៏​ជួយ​យើង​ត្រួត​

ពិនិត្យ​ការ​តយុទ្ធ​ជា​មួយ​ជម្លោះ​នោះ​ដែរ។ ព្រះ​ជាម្ចាស់​ប្រៀប​ដច​

ជា​មេ​អាជ្ញា​កណ្ដាល​ក្នុង​ការ​តយុទ្ធ​មួយ​អង្គ​អញ្ចឹង។ ការ​ទទួល​

ស្គាល់​អំពី​ព្រះ​វត្តមាន​របស់​ទ្រង់ និង​សវត្ថិភាព​រារំាង​យើង​មិន​ឲ្យ​

មាន​ភាព​ស្លន់ស្លោ និង​ការ​ប្រព្រឹត្ត​បែប​ប្រញាប់​ប្រញាល់​នៅ​ក្នុង​

របៀប​ដ៏​ល្ងីល្ងើ។ ព្រះ​វត្ត​មាន​របស់​ព្រះ​អង្គ​ជួយ​ការពារ​យើង​មិន​ឲ្យ​

ប្រើ​អំពើ​ហិង្សា ការ​ជេរ​ប្រមាថ និង​ពាក្យ​ពេចន៍​ឃោរឃៅ និង​ពេញ​

ដោយ​ការ​ឈឺ​ចាប់។ លោក​អ្នក​នឹង​មិន​អាច​និយាយ​ដូច​នោះ​បាន​

ទេ ប្រសិន​បើ​លោក​អ្នក​ដឹង​ថា​ព្រះ​ជាម្ចាស់​កំពុង​តែ​ព្រះ​សណ្ដាប់។ 

សាវ័ក ប៉ុល បាន​លើក​ឡើង​ថា «ចូរ​ឲ្យ​សេចក្ដី​មេត្រី​របស់​ព្រះ​គ្រីស្ទ​

ត្រួតត្រា​នៅ​ក្នុង​ចិត្ត» (កូឡូស ៣:១៥ក)។ សន្តិភាព​ដែល​យើង​

មាន ដោយ​សារ​ព្រះ​គ្រីស្ទ​ជា​អង្គ​ដក​នាំ (គ្រប់​គ្រង) លើ​អាកប្ប

កិរិយា​របស់​យើង និង​រារាំង​យើង​មន​ឲ្យ​ឈាន​ទៅ​រក​សភាព​ដ​

ធ្ងន់ធ្ងរ​ផង​ដែរ។

 • ការ​អត់​ទោស​ដ៏​អស្ចារ្យ​ដែល​ព្រះ​ជាម្ចាស់​បាន​ប្រទាន​ដល់​

យើង​ជួយ​យើង​ឲ្យ​មាន​ការ​ចាប់​ផ្ដើម​ជា​ថ្មី​ម្ដង​ទៀត​បន្ទាប់​ពី​យើង​

បាន​បរាជ័យ។

 • បទ​ពិសោធន៍​នៃ​ការ​អត់​ទោស​ដែល​យើង​មាន​អំណរ​ជា​មួយ​

ជួយ​ជំរុញ​យើង​ឲ្យ​អត់​ទោស​ដល់​អ្នក​ដទៃ​ដែល​បាន​ធ្វើ​ខុស​មក​

លើ​យើង។

 • ដោយ​ទទួល​បាន​ការ​អត​ទោស និង​ការ​ដែល​បាន​អត​ទោស​

ដល់​អ្នក​ដទៃ នោះ​យើង​អាច​ចាប់​ផ្ដើម​ទំនាក់​ទំនង​ជា​ថ្មី​ជា​មួយ​

អតីតកាល ដែល​យើង​បាន​ចោល​ដោយ​ចេតនា។

ព្រះ​របស់​យើង​គឺ​ជា​ព្រះ​ដែល​តែង​តែ​ធ្វើ​នូវ​អ្វីៗ​ថ្មី​ជានិច្ច។ នៅ​ពេល​យើង​

ប្រឈម​មុខ​នឹង​បញ្ហា​ដែល​យើង​មាន​ដោយ​ស្មោះ​ត្រង់ ហើយ​ចាប់​ផ្ដើម​រក​

ដំណោះ​ស្រាយ​លើ​បញ្ហា​នោះ​ដោយ​ប្រើ​ប្រាស់​របៀប​របស់​ទ្រង់ នោះ​ព្រះ​អង្គ​

អាច​ប្រើ​ប្រាស់​បញ្ហា​ទាំង​នោះ​ជា​ព្រះ​ពរ​ថ្មីៗ​ដល់​ការ​រស់​នៅ​របស់​យើង​ជា​មួយ​

គ្នា​បាន។ សូម​កុំ​មាន​ការ​ភ័យ​ខ្លាច​ក្នុង​ការ​ប្រឈម​មុខ​នឹង​បញ្ហា​ដែល​នាំ​ឲ្យ​មាន​

ការ​មិន​សប្បាយ​ចិត្ត​ឡើយ។ ព្រះ​ជាម្ចាស់​ធំ​ជាង​បញ្ហា​ទាំង​អស់​នោះ​ទៅ​ទៀត!

សេ�ចក្ដីី�សន្និិ�ដ្ឋាា �ន
សព្វ​ថ្ងៃ​នេះ មនុស្ស​យើង​មិន​សូវ​រវីរវល់​ខ្លាំង​ប៉ុន្មាន ទាក់ទង​នឹង​ទំនាក់​ទំនង​ជា​

មួយ​អ្នក​ដទៃ​ទេ ដរាប​ណា​វា​ដំណើរ​ការ​ដល់ទី​បញ្ចប់។ មនុស្ស​យើង​ក៏​មិន​មាន​

ការ​ប្ដេជ្ញា​ចិត្ត​ខ្លាំង​នៅ​ក្នុង​អង្គការ ឬ​ក៏​សូម្បី​តែ​ក្នុង​ក្រុម​ជំនុំ​ផង​ដែរ។ ប្រសិន​បើ​

នរណា​ម្នាក់​មិន​អាច​ធ្វើ​ឲ្យ​ដល់​គោល​ដៅ​នៃ​អង្គការ ឬ​ក៏​ក្រុម​ជំនុំ​នោះ​បាន​ទេ 

ពួក​គាត់​ក៏​បោះ​បង់​ចោល ហើយ​ទៅ​រក​កន្លែង​ផ្សេង​ទៀត។ ជា​ការ​គួរ​ឲ្យ​សោក​

ស្ដាយ​ណាស់ មនុស្ស​ជា​ច្រើន​នាក់​ក៏​ហាក់​បី​ដូច​ជា​អនុញ្ញាត​ឲ្យ​ការ​នេះ​ចូល​មក​

ឈ្លាន​ពាន​ក្នុង​ជីវិត​គ្រួសារ​ផង​ដែរ។ ប្រសិន​បើ​គ្រួសារ​មាន​ដំណើរ​ការ «ប្រកប​

ដោយ​ប្រសិទ្ធ​ភាព» នោះ​សមាជិក​ហាក់​បី​ដូច​ជា​មាន​ការ​ពេញ​ចិត្ត។ ប៉ុន្តែ គំរូ​

នៃ​សហគមន៍​នៅ​ក្នុង​ព្រះ​គម្ពីរ​គឺ​ថា​រូប​កាយ—នៃ​មនុស្ស​ដែល​បាន​ប្ដេជ្ញា​ចិត្ត​

ចំពោះ​គ្នា​ទៅ​វិញ​ទៅ​មក និង​ការ​រស់​នៅ​ដោយ​មាន​ដួង​ចិត្ត និង​គំនិត​តែ​មួយ​

វិញ។ ប្រសិន​បើ​ដូច​នោះ​មែន យើង​ត្រូវ​តែ​លះបង់​ខ្លួន​យើង​យ៉ាង​មុត​មាំ​ក្នុង​ការ​

អនុវត្ត​គំរូ​មួយ​នេះ​នៅ​ក្នុង​ជីវិត​គ្រួសារ។ វា​មិន​មាន​ប្រសិទ្ធភាព​នោះ​ទេ ហើយ​វា​

ក៏​ត្រូវ​ការ​ពេលវេលា និង​ថាមពល​ច្រើន​ដែរ។ ប៉ុន្តែ រង្វាន់​ដែល​យើង​ទទួល​បាន​

នោះ​គឺ​សុវត្ថិភាព សេចក្ដី​ស្រឡាញ់​ដ៏​ជ្រាលជ្រៅ និង​ការ​មាន​ទំនុក​ចិត្ត​នៅ​ក្នុង​

ទំនាក់​ទំនង​រវាង​សមាជិក​គ្រួសារ។ នោះ​គឺ​ជា​គោល​ដៅ​ដែល​សម​នឹង​ចំណាយ​

តម្លៃ​យ៉ាង​ធំ​មួយ​ក្នុង​ការ​ទទួល​បាន​វា។

ការសប្បាាយចិិត្តត ជាមួួយនឹឹងកូូនៗ

កូនៗ​របស់​យើង​កំពុង​ធំ​ធាត់​ឡើង​នៅ​ក្នុង​ពិភព​លោក​មួយ​ដែល​ខុស​គ្នា​ពី​ពិភព​

លោក​ដែល​ឪពុក​ម្ដាយ​របស់​ពួក​គាត់​បាន​ធំ​ធាត់​ឡើង ដែល​ឥឡូវ​នេះ​មូល​

ដ្ឋាន​គ្រឹះ​នៃ​ជំនឿ​នៃ​ការ​ដឹង​ខុស​ត្រូវ​មាន​ភាព​ស្រអាប់។ គ្រប់​ជំនាន់​សុទ្ធ​តែ​មាន​

ចំណែក​នៃ​ការ​ទាក់​ទាញ​ដ៏​អាក្រក់ៗ។ ប៉ុន្តែ សព្វ​ថ្ងៃ​នេះ សីលធម៌​នៃ​ការ​គ្មាន​

ខុស​ត្រូវ​គឺ​ជា​តម្លៃ​មួយ​ដែល​គេ​ប្រកាន់​ខ្ជាប់​តាម​យ៉ាង​ខ្លាំង ដល់​ថ្នាក់​ថា​គេ​បាន​

រាប់​អស់​អ្នក​ដែល​ឲ្យ​តម្លៃ​លើ​ប្រពៃណី​នៃ​ការ​ខុស​ត្រូវ​ថា មិន​មាន​ភាព​ស៊ី​គ្នា​ជា​

មួយ​នឹង​ប្រពៃណី​បច្ចុប្បន្ន​ទៀត​ទេ។ របៀប​ដ៏​ល្អ​បំផុត​មួយ​នៃ​ការ​តយុទ្ធ​គឺ​ការ​

បង្កើត​បរិយាកាស​នៅ​ក្នុង​ផ្ទះ​ដែល​ល្អ និង​មាន​អាកប្បកិរិយា​ទទួល​យក​គ្នា​ទៅ​

វិញ​ទៅ​មក ដើម្បី​ឲ្យ​កូនៗ​ឃើញ​តម្លៃ​ដែល​គ្រួសារ​របស់​ពួក​គាត់​ប្រកាន់​ខ្ជាប់​ថា 

វា​ពិត​ជា​បង្កើត​បរិយាកាស​ដ៏​ល្អ​បំផុត​ក្នុង​ការ​បំពេញ​ជីវិត​នេះ។ នៅ​ក្នុង​ជំពូក​

នេះ និង​ជំពូក​បន្ទាប់ យើង​នឹង​ពិនិត្យ​មើល​លក្ខណៈ​ពិសេស​នៃ​បរិយាកាស​

គ្រួសារ​ដែល​មាន​សុខភាព​ល្អ សម្រាប់​ឲ្យ​កូនៗ​បាន​ធំ​ធាត់​ឡើង។



ជីវិតគ្រួសាររបស់អ្នកដឹកនាំគ្រីស្ទបរ

210

កូនៗគឺ ជាា   ព្រះ�ះពរ
សព្វ​ថ្ងៃ​នេះ លោកីយ៍​ត្រូវ​បាន​គេ​កំណត់​ថា មាន​យោបល់​ផ្ទុយ​គ្នា​អំពី​កុមារ​

ច្រើន​ណាស់។ និយាយ​ម៉្យាង​ទៅ ដៃគូ​អាពាហ៍ពិពាហ៍​ភាគ​ច្រើន​មាន​បំណង​

ចង់​មាន​កូន ហើយ​ក៏​មិន​សប្បាយ​ចិត្ត​ប្រសិន​បើ​ការ​ព្យាយាម​មាន​ផ្ទៃ​ពោះ​របស់​

ពួក​គាត់​បរាជ័យ។ ប៉ុន្តែ និយាយ​ម៉្យាង​វិញ​ទៀត​ទៅ ដៃគូ​អាពាហ៍ពិពាហ៍​ជា​

ច្រើន​ក៏​បាន​ពន្យារ​ពេល​ក្នុង​ការ​មាន​កូន​ឲ្យ​បាន​យូរ​តាម​ដែល​អាច​ធ្វើ​ទៅ​បាន​

ដែរ ដើម្បី​ឲ្យ​ការងារ និង​ស្ថិរភាព​ផ្នែក​ហិរញ្ញ​វត្ថុ​មាន​ការ​នឹងនរ​សិន។ សូម្បី​តែ​

អស់​អ្នក​ដែល​ចង់​បាន​កូន​យ៉ាង​ខ្លាំង​ក៏​តែង​តែ​មើល​ឃើញ​ថា​ពេល​មាន​កូន​នោះ​

ជា​បន្ទុក និង​ជា​បញ្ហា​ប្រឈម​ផង​ដែរ។ កាល​ពី​មុន ការ​មាន​កូន​ច្រើន  ចាត់​

ទុក​ថា​ជា​ព្រះ​ពរ។ ឥឡូវ​នេះ ឪពុក​ម្ដាយ​ជា​ច្រើន​ចូល​ចិត្ត​កំណត់​ចំនួន​នៃ​ការ​

មាន​កូន​ដែល​ពួក​គាត់​ចង់​បាន​ក្នុង​ហេតុ​ផល​ជាក់​ស្ដែង ដោយ​រួម​បញ្ចូល​ទាំង​

បញ្ហា​ផ្នែក​ហិរញ្ញ​វត្ថុ​ផង​ដែរ។ ដូច​សព្វ​មួយ​ដង យើង​នឹង​មើល​នៅ​ក្នុង​ព្រះ​គម្ពីរ 

ដើម្បី​ឲ្យ​ឃើញ​ពី​អ្វី​ដែល​ព្រះ​ជាម្ចាស់​ចង់​ប្រាប់​យើង​អំពី​ប្រធាន​បទ​មួយ​នេះ។

រូប​ភាព​ដែល​មាន​ន័យ​ច្បាស់​លាស់​ដែល​យើង​ឃើញ​នៅ​ក្នុង​ព្រះ​គម្ពីរ​គឺ​ថា 

កូនៗ​គឺ​ជា​ព្រះ​ពរ។ កណ្ឌ​គម្ពីរ ទំនុកតម្កើង ១២៧:៣-៤ បាន​ចែង​ថា «មើល 

កូន​ចៅ​ជា​មរដក​មក​ពី​ព្រះ​យេហូវ៉ា ហើយ​ផល​កើត​ពី​ផ្ទៃ ក៏​ជា​រង្វាន់​ដែល​ទ្រង់​

ប្រទាន​ដែរ កូន​ដែល​ឯង​បង្កើត​ពី​កាល​នៅ​ក្មេង​នោះ​ធៀប​ដូច​ជា​ព្រួញ​នៅ​ដៃ​

នៃ​មនុស្ស​ខ្លាំង​ពូកែ»។ កណ្ឌ​គម្ពីរ​ទំនុកតម្កើង​ក៏​បាន​បន្ត​លើក​ឡើង​ទៀត​ថា 

ការ​មាន​កូន​ច្រើន​ក៏​ជា​សញ្ញា​នៃ​ការ​ទទួល​បាន​ព្រះ​ពរ​ដែរ៖ «សប្បាយ​ហើយ 

អ្នក​ណា​ដែល​មាន​បំពង់​ព្រួញ​ពេញ ដោយ​ព្រួញ​យ៉ាង​នោះ កាល​ណា​ត្រូវ​ការ​

និយាយ​នឹង​ខ្មាំង​សត្រូវ​នៅ​មាត់​ទ្វារ​ក្រុង​នោះ​ឯង​មិន​ត្រូវ​ខ្មាស​ឡើយ» (ខ៥  

សូម​អាន​បន្ថែម​នៅ​ក្នុង ១២៨:៣)។

ខ្ញុំ​គិត​ថា មិន​មាន​ខ​គម្ពីរ​ណា​ដែល​បញ្ជាក់​ខ្លាំង​ពេក​ក្នុង​ការ​ទាស់​ប្រឆាំង​នឹង​

ការ​ពន្យារ​ពេល​មាន​កូន​នោះ​ទេ។ ពេល​ខ្លះ ការ​ពន្យារ​ពេល​អាច​ជួយ​ដៃគូ​ជីវិត​

ថ្មោង​ថ្មី​ផ្ដោត​អារម្មណ៍​ក្នុង​ការ​ស្គាល់ និង​យល់​ពី​គ្នា​ទៅ​វិញ​ទៅ​មក​បាន​ប្រសើរ​

ជាង​នេះ នៅ​ក្នុង​អំឡុង​ពេល​មាន​ព្យុះ​ភ្លៀង​នៅ​ឆ្នាំ​ដំបូង​នៃ​ជីវិត​អាពាហ៍ពិពាហ៍​

របស់​គេ​ផង​ដែរ។ បុ៉ន្តែ យើង​ក៏​មិន​អាច​និយាយ​បាន​ថា ព្រះ​គម្ពីរ​លើក​ទឹក​ចិត្ត​

ឲ្យ​ពន្យារ​ពេល​បែប​នោះ​បាន​ដែរ។ ប្រហែល​ការ​ពន្យារ​ពេល​ក្នុង​ការ​មិន​យក​កូន​

អស់​រយៈ​ពេល​ជា​យូរ​គឺ​ជា​ការ​បង្ហាញ​ឲ្យ​ឃើញ​ពី​ការ​បន្ថយ​តម្លៃ​នៃ​សារៈ​សំខាន់​

ដែល​មាន​សម្រាប់​កូនៗ​នៅ​ក្នុង​ព្រះ​គម្ពីរ ដោយ​សារ​កត្តា​មួយ​ចំនួន​ដូច​ជា​មិន​

មាន​ផ្ទះ​ស្អាត ឬ​ក៏​ចំណង់​ចិត្ត​ក្នុង​ការ​ឡើង​តំណែង​នៅ​កន្លែង​ធ្វើ​ការងារ។ ការ​

មើល​ថែ​កូនៗ​គឺ​ជា​កិច្ចការ​ដ៏​អស្ចារ្យ ប៉ុន្តែ​មនុស្ស​ជា​ច្រើន​នៅ​សព្វ​ថ្ងៃ​នេះ​មិន​គិត​

ដូច​នេះ​ទេ។ មនុស្ស​ជា​ច្រើន​គិត​ថា ការ​មាន​កូន​រារាំង​ការ​រីក​ចម្រើន​របស់​ឪពុក​

ម្ដាយ ជា​ពិសេស​សម្រាប់​អ្នក​ម្ដាយ។

ពេល​ខ្លះ ឪពុក​ម្ដាយ​ក៏​ប្រាប់​កូនៗ​របស់​ខ្លួន​ថា ពួក​គាត់​ជា​បន្ទុក។ ម្ដាយ​ម្នាក់​

ទំនង​ជា​ប្រាប់​កូន​របស់​គាត់​ដូច​នេះ​ថា៖ «បើ​មិន​ដោយ​សារ​កូន​ទេ នោះ​ម៉ាក់​

អាច​នឹង​កាន់​តំណែង​ខ្ពស់​ហើយ​នៅ​សព្វ​ថ្ងៃ​នេះ»។ ការ​លើក​ឡើង​ប្រយោគ​

បែប​នេះ​អាច​ធ្លោយ​ចេញ​មក​ពី​មាត់​របស់​ម្ដាយ​ដោយ​គាត់​មិន​បាន​ប្រុង​ប្រយ័ត្ន 

ប្រសិន​បើ​គាត់​មាន​ការ​តូច​ចិត្ត​នឹង​ការ​លះបង់​ការងារ​របស់​គាត់​ដោយ​សារ​កូន។ 

បន្ទាប់​មក ម្ដាយ​ទំនង​ជា​និយាយ​ថា «ម៉ាក់​បាន​បាត់​បង់​រូប​រាង​ស្អាត​ដោយ​សារ​

តែ​កូន»។ ជា​រឿយៗ ឪពុក​ម្ដាយ​ប្រាប់​កូនៗ​របស់​ខ្លួន​ថា ពួក​គាត់​គឺ​ជា​ការ​រំខាន​

ដល់​ជីវិត​ពួក​គាត់។ ការ​បង្ហាញ​អំពី​ការ​ខក​ចិត្ត​ចំពោះ​ការ​យក​កូន​មក​ចិញ្ចឹម​ក៏​

អាច​ធ្លោយ​ចេញ​ពី​មាត់​របស់​ឪពុក​ម្ដាយ​បាន​ដែរ ប្រសិន​បើ​ពួក​គាត់​មាន​បញ្ហា​

ធំ​ជា​មួយ​នឹង​កូន​នោះ។ ការ​លើក​ឡើង​បែប​នេះ​មាន​ឥទ្ធិពល​បំផ្លិច​បំផ្លាញ​ដល់​

កុមារ៖ ពាក្យ​ទាំង​នោះ​អាច​បង្កប់​នៅ​ក្នុង​គំនិត​របស់​ពួក​គាត់ ហើយ​នៅ​តែ​ជា​

របួស​ដ៏​ធ្ងន់ធ្ងរ​ដល់​ពួក​គាត់​ដែរ។ ចំពោះ​គំនិត​ដ៏​សាមញ្ញ និង​មិន​មាន​ភាព​ចាស់​

ទុំ​របស់​ពួក​គាត់ ពាក្យ​ទាំង​នេះ​ផ្ដល់​ជា​សារ​ដល់​ពួក​គាត់​ថា ឪពុក​ម្ដាយ​របស់​

ពួក​គាត់​មិន​សូវ​ជា​ចង់​បាន​ពួក​គាត់​ប៉ុន្មាន​ទេ ហើយ​ជា​លទ្ធផល​ពួក​គាត់​ក៏​

មាន​អសន្តិសុខ​យ៉ាង​ខ្លាំង​ដែរ។

នៅ​ក្នុង​ព្រះ​គម្ពីរ ការ​មើល​ថែ​កូនៗ​គឺ​ជា​ទំនួល​ខុស​ត្រូវ​មួយ​យ៉ាង​ធំ ហើយ​ក៏​

ជា​ការ​ត្រាស់​ហៅ​ដ៏​ខ្ពង់ខ្ពស់​ពី​ព្រះ​ជាម្ចាស់​ផង​ដែរ។ សៀវភៅ​ដ៏​ល្អ​របស់​លោក 

ឃែនថ៍ (Kent) និង​លោក​ស្រី បាបបារ៉ា ហីយ៉ូស៍ (Barbara Hughes) 

«វិន័យ​នៅ​ក្នុង​គ្រួសារ​ដែល​កោត​ខ្លាច​ព្រះ» ("The Disciplines of a Godly 

Family") បាន​ដាស់​តឿន​ខ្ញុំ​នូវ​ចំណុច​ជា​ច្រើន ដែល​មាន​លើក​ឡើង​នៅ​ក្នុង​

ផ្នែក​មួយ​នេះ។ លោក ហីយ៉ូស៍ បាន​ដក​ស្រង់​ពី​គ្រូ​គង្វាល​នៅ​ក្នុង​និកាយ​

ប្រេសប៊ីធៀរៀន​នៅ​សតវត្ស​ទី​១៩ ដែល​ជា​ទេវវិទូ​ម្នាក់ គឺ​លោក រ៉ូប៊ើត ដែបនី 

(Robert Dabney) ថា «ការ​អប់រំ​កូនៗ​សម្រាប់​ព្រះ​ជាម្ចាស់​គឺ​ជា​ជំនួញ​ដ៏​

សំខាន់​បំផុត​នៅ​លើ​ផែនដី​នេះ»។១ សព្វ​ថ្ងៃ​នេះ មាន​តម្រូវ​ការ​ដ៏​ធំ​ក្នុង​ការ​ស្ដារ​

ឡើង​វិញ​នូវ​កិត្តិយស​នៃ​ការ​មើល​ថែ​កូនៗ។ ការ​បាត់​បង់​កិត្តិយស​នេះ​គឺ​ជា​រោគ​

សញ្ញា​នៃ​បញ្ហា​មួយ ដែល​យើង​ឃើញ​នៅ​ក្នុង​វប្បធម៌ និង​នៅ​ក្នុង​ក្រុម​ជំនុំ៖ 

ការងារ​ផ្ទាល់​ខ្លួន​មិន​មាន​តម្លៃ​ខ្ពស់​ដូច​មុន​ទៀត​ទេ។ មនុស្ស​គិត​ថា មិន​មាន​

ពេល​វេលា​សម្រាប់​វា​នៅ​ក្នុង​លោកីយ៍​ដ៏​មមាញឹក​នេះ​ទៀត​ទេ។ ដូច្នេះ ពួក​គេ​

ក៏​និយាយ​គ្នា​ច្រើន​ទាក់​ទង​ទៅ​នឹង​តម្រូវ​ការ​នៃ​ការ​បង្កើត​ឲ្យ​មាន​អ្នក​ជឿ​ថ្មីៗ ការ​

មើល​ថែ​អ្នក​ដឹក​នាំ​វ័យ​ក្មេងៗ និង​អ្នក​ធ្វើ​ការ​ដែល​ជា​គ្រីស្ទ​បរិស័ទ ប៉ុន្តែ​គ្មាន​អ្នក​

ណា​ហាក់​បី​ដូច​ជា​មាន​ពេល​សម្រាប់​ការ​នេះ​សោះ។ អាកប្បកិរិយា​បែប​នេះ​

ក៏​បាន​ជ្រាប​ចូល​ក្នុង​គំនិត​របស់​យើង​អំពី​ភាព​ជា​ឪពុក​ម្ដាយ​ផង​ដែរ។ លោក 

ហីយ៉ូស៍ បាន​ហៅ​ការ​នេះ​ថា​ជា «គណិតវិទ្យា​បោក​បញ្ឆោត​ពី​គំនិត​លោកីយ៍ 

ដែល​បាន​រាប់​ថា ការ​វិនិយោគ​លើ​ជីវិត​មនុស្ស​តែ​ពីរ​បី​នាក់​គឺ​ជា​ការ​ខ្ជះខ្ជាយ​

សក្ដានុពល​ដែល​គួរ​ឲ្យ​ស្អប់​ខ្ពើម​ណាស់»។២

ការ​មាន​កូន​នាំ​មក​នូវ​ការ​ផ្លាស់​ប្រែ​ដ៏​ធំ​នៅ​ក្នុង​ជីវិត​គ្រួសារ។ មាន​បញ្ហា​ផ្នែក​

ហិរញ្ញ​វត្ថុ​ថ្មីៗ និង​បញ្ហា​ជា​ច្រើន​សម្រាប់​ឪពុក​ម្ដាយ ជា​ពិសេស​សម្រាប់​អ្នក​

ម្ដាយ។ ប៉ុន្តែ យើង​មិន​ត្រូវ​ធ្លាក់​ទៅ​ក្នុង​អន្ទាក់​នៃ​ការ​គិត​ថា នេះ​គឺ​ជា​បន្ទុក​ដែល​

បំផ្លាញ​ជីវិត​រស់​នៅ​របស់​យើង​នោះ​ទេ។ អាកប្បកិរិយា​បែប​នោះ​នឹង​មាន​ប្រាប់​

ជា​ព័ត៌មាន​ដល់​កូនៗ​យើង ហើយ​ក៏​ផ្ដល់​ផល​អាក្រក់​ដល់​ពួក​គាត់​យ៉ាង​ខ្លាំង​

ដែរ។ អ្វី​ដែល​មាន​តម្លៃ​ខ្លាំង​នៅ​ក្នុង​ជីវិត​នេះ​ក៏​ត្រូវ​មាន​ការ​ចំណាយ​ច្រើន​ដែរ។ 



ការសប្បាយចិត្តជាមួយនឹងកូ

213

នេះ​គឺ​ជា​របៀប​ដែល​យើង​មើល​អំពី​ការ​មើល​ថែ​កូនៗ។ វា​គឺ​ជា​អភ័យឯកសិទ្ធិ​ដ៏​

អស្ចារ្យ​មួយ ហើយ​យើង​ក៏​ស្រឡាញ់​កូនៗ​យើង​យ៉ាង​ខ្លាំង​ដែរ ហើយ​ក៏​មិន​អាច​

យក​អ្វី​នៅ​ក្នុង​លោកីយ៍​នេះ​មក​ប្ដូរ​ជា​មួយ​ពួក​គាត់​បាន​ទេ ទោះ​បើ​ការ​ចិញ្ចឹម​បី​

បាច់​ពួក​គាត់​ជា​ពិបាក​ក៏​ដោយ។

សូូមប្រា�ាប់់ ឲ្យយកូនៗដឹង ថាាលោ�ោកអ្ននកសប្បាា�យចិត្តតនឹងពួកគាាត់់
ការ​សប្បាយ​ចិត្ត​ជា​មួយ​នឹង​កូន

ការ​រាប់​កូនៗ​យើង​ថា​ជា​ព្រះ​ពរ​ក៏​មាន​ឥទ្ធិពល​ដល់​អាកប្បកិរិយា​របស់​យើង​លើ​

ពួក​គាត់​ផង​ដែរ។ សាវ័ក បុ៉ល ប្រាថ្នា​ចង់​បាន ធីម៉ូថេ ជា​កូន​ខាង​ឯ​វិញ្ញាណ​

យ៉ាង​ខ្លាំង ហើយ​បាន​សរសេរ​ថា «គឺ​នឹក​ចាំ​ពី​ទឹក​ភ្នែក​របស់​អ្នក បាន​ជា​ខ្ញុំ​

រម្លឹក​ចង់​ឃើញ​អ្នក ដើម្បី​ឲ្យ​ខ្ញុំ​បាន​ពេញ​ជា​សេចក្ដី​អំណរ​ឡើង» (២ធីម៉ូថេ 

១:៤)។ វា​ជា​ការ​សំខាន់​ណាស់​សម្រាប់​ឲ្យ​កូនៗ​ដឹង​ថា ឪពុក​ម្ដាយ​របស់​ខ្លួន​

សប្បាយ​ចិត្ត​នឹង​ពួក​គាត់ ហើយ​ប្រាថ្នា​ចង់​ឃើញ​ពួក​គាត់​ផង​ដែរ។ នេះ​គឺ​ជា​

របៀប​ដែល​ព្រះ​វរបិតា​នៃ​យើង​ដែល​គង់​នៅ​ស្ថាន​សួគ៌​ទត​មើល​មក​យើង។ ជា​

រឿយៗ យើង​តែង​តែ​និយាយ​អំពី​របៀប​ដែល​យើង​គួរ​តែ​អរ​សប្បាយ​ក្នុង​ព្រះ​ជា

ម្ចាស់ ដែល​នោះ​គឺ​ជា​ប្រធាន​បទ​មួយ​យ៉ាង​ធំ​នៅ​ក្នុង​ព្រះ​គម្ពីរ។ ប៉ុន្តែ ទោះ​ជា​

យ៉ាង​ណា​ក៏​ដោយ ក៏​ខ្ញុំ​គិត​ថា​យើង​មិន​បាន​និយាយ​គ្រប់​គ្រាន់​អំពី​របៀប​ដែល​

ព្រះ​ជាម្ចាស់​សព្វ​ព្រះ​ទ័យ​នឹង​យើង​នោះ​ទេ។ ខ្ញុំ​អាច​រក​ឃើញ​មាន​៦​ខ​គម្ពីរ​ដែល​

បាន​លើក​ឡើង​យ៉ាង​ជាក់​លាក់​អំពី​ការ​នេះ (ទំនុកតម្កើង ៣៥:២៧; ៤១:១១; 

៤៤:៣; ១៤៧:១១; ១៤៩:៤; អេសាយ ៦២:៤)។ ខ​គម្ពីរ​ដែល​ខ្ញុំ​ស្រឡាញ់​

ខ្លាំង​ជាង​គេ​គឺ​នៅ​ក្នុង​កណ្ឌ​គម្ពីរ សេផានា ៣:១៧ ខ​នេះ​បាន​ប្រើ​ពាក្យ​មាន​

សេចក្ដី​រីករាយ​អរ​សប្បាយ ហើយ​ក៏​មាន​អត្ថន័យ​ដូច​គ្នា​ផង​ដែរ «ព្រះ​យេហូវ៉ា 

ដ៏​ជា​ព្រះ​នៃ​ឯង ទ្រង់​គង់​នៅ​កណ្តាល​ឯង ទ្រង់​ជា​ព្រះ​ដ៏​មាន​ឥទ្ធិឫទ្ធិ ដើម្បី​ជួយ​

សង្គ្រោះ ទ្រង់​នឹង​មាន​សេចក្ដី​រីករាយ​អរ​សប្បាយ​ចំពោះ​ឯង ទ្រង់​នឹង​សម្រាក​

ក្នុង​សេចក្ដី​ស្រឡាញ់​របស់​ទ្រង់ ក៏​នឹង​អរ​សប្បាយ​នឹង​ឯង ដោយ​សំឡេង​



ជីវិតគ្រួសាររបស់អ្នកដឹកនាំគ្រីស្ទបរ

214

ច្រៀង»។ វចនានុក្រម​នៃ​ភាសា​ហេព្រើរ​ដែល​គេ​ចូល​ចិត្ត​ប្រើ​មួយ​ច្បាប់​បាន​

ផ្ដល់​អត្ថន័យ​លើ​ពាក្យ « អរ​សប្បាយ» ថា​ជា «ការ​ស្រែក​ដោយ​ភាព​សប្បាយ​

ត្រេក​អរ ស្រែក​ដោយ​អំណរ»។៣ តាម​ពិត​ទៅ ព្រះ​គម្ពីរ​បាន​បង្រៀន​ថា ព្រះ​

មាន​ព្រះ​ទ័យ​រំភើប​ចំពោះ​យើង​ណាស់!

ប្រសិន​បើ​នោះ​គឺ​ជា​របៀប​ដែល​ព្រះ​វរបិតា​ដែល​គង់​នៅ​ស្ថាន​សួគ៌​ទត​មើល​

មក​កូនៗ​របស់​ទ្រង់ នោះ​យើង​ក៏​មាន​គំរូ​សម្រាប់​ឲ្យ​ឪពុក​ម្ដាយ​នៅ​លើ​ផែនដី​

នេះ​គួរ​មើល​ចំពោះ​កូនៗ​របស់​ខ្លួន​ដែរ​ហើយ។ ហើយ​ដោយ​សារ​ព្រះ​ជាម្ចាស់​

បាន​ប្រទាន​ព្រះ​បន្ទូល ដែល​ជា​របៀប​មួយ​ដ៏​សំខាន់​ក្នុង​ការ​ប្រាប់​សេចក្ដី​ពិត 

នោះ​យើង​ត្រូវ​តែ​បង្ហាញ​ការ​អរ​សប្បាយ​របស់​យើង​ចំពោះ​កូនៗ​តាម​រយៈ​ពាក្យ​

ពេចន៍​ដែរ។ នៅ​ក្នុង​ជំពូក៦ ខ្ញុំ​បាន​លើក​ឡើង​អំពី​របៀប​នៃ​ការ​សរសើរ​ដែល​

ជួយ​បំពេញ​អំណរ​នៅ​ក្នុង​ទំនាក់​ទំនង។ ដូច្នេះ នៅ​ពេល​យើង​សរសើរ​កូនៗ​

យើង នោះ​យើង​បង្កើន​នូវ​សេចក្ដី​អំណរ​ដល់​ពួក​គាត់ និង​ដល់​យើង​ដែរ។ មាន​

គំរូ​ជា​ច្រើន​ដែល​សាវ័ក ប៉ុល បាន​បង្ហាញ​ការ​សប្បាយ​ចិត្ត​ចំពោះ​កូនៗ​ខាង​ឯ​

ព្រលឹង​វិញ្ញាណ​របស់​គាត់ ដែល​មាន​ដូច​នេះ៖ «ដូច្នេះ បង​ប្អូន ជា​ពួក​ស្ងួន​ភ្ងា 

ហើយ​ជា​ទី​រឭក ជា​ទី​ត្រេក​អរ ហើយ​ជា​មកុដ​របស់​ខ្ញុំ​អើយ ចូរ​ឈរ​ឲ្យ​មាំមួន​

ក្នុង​ព្រះ​អម្ចាស់​ចុះ ឱ​ពួក​ស្ងួន​ភ្ងា​អើយ» (ភីលីព ៤:១) ហើយ «ដ្បិត​តើ​សេចក្ដី​

សង្ឃឹម សេចក្ដី​អំណរ នឹង​មកុដ​ដែល​នាំ​ឲ្យ​យើង​ខ្ញុំ​រីករាយ​ឡើង នោះ​ជា​អ្វី បើ​

មិន​មែន​ជា​អ្នក​រាល់​គ្នា​នៅ​ចំពោះ​ព្រះ​យេស៊ូវ​គ្រីស្ទ ជា​ព្រះ​អម្ចាស់​នៃ​យើង ក្នុង​

កាល​ដែល​ទ្រង់​យាង​មក​ប៉ុណ្ណោះ ដ្បិត​អ្នក​រាល់​គ្នា​ជា​សិរីល្អ ហើយ​ជា​សេចក្ដី​

អំណរ​របស់​យើង​ខ្ញុំ​ពិត​មែន» (១ថែស្សាឡូនីច ២:១៩-២០)។ កូនៗ​របស់​

យើង​គួរ​តែ​ឮ​ពាក្យ​ពេចន៍​ដ៏​កក់​ក្ដៅ និង​មាន​ការ​គាំ​ទ្រ​ចេញ​ពី​បបូរ​មាត់​របស់​

យើង​ឲ្យ​បាន​ញឹកញាប់។

យើង​មិន​គ្រាន់​តែ​គាំ​ទ្រ​កូនៗ​យើង​ប៉ុណ្ណោះ​ទេ យើង​ក៏​ត្រូវ​រីក​រាយ​នៅ​ពេល​

ដែល​ពួក​គាត់​ទទួល​បាន​ការ​គោរព​ដែរ។ សាវ័ក ប៉ុល បាន​លើក​ឡើង​ថា «បើ​

មួយ​បាន​តម្កើង​ឡើង នោះ​ទាំង​អស់​នឹង​បាន​រីក​រាយ​ជា​មួយ​ដែរ» (១កូរិនថូស 



ការសប្បាយចិត្តជាមួយនឹងកូ

215

១២:២៦)។ ការ​គោរព​រាប់​អាន​ដល់​អ្នក​ដទៃ​គឺ​ជា​កិច្ចការ​ដែល​គ្រីស្ទ​បរិស័ទ​ធ្វើ​

ដោយ​ចិត្ត​ខ្នះ​ខ្នែង។ សាវ័ក ប៉ុល បាន​មាន​ប្រសាសន៍​ថា «ខាង​ឯ​សេចក្ដី​រាប់​

អាន នោះ​ឲ្យ​ខំ​រាប់​អាន​គេ​ជា​មុន» (រ៉ូម ១២:១០)។ ជា​ពិសេស យើង​ត្រូវ​ការ​

អនុវត្ត​ការ​នេះ​ជា​មួយ​នឹង​កូនៗ​របស់​យើង។ យើង​គួរ​តែ​ឆ្លើយ​តប​ដោយ​មាន​

អំណរ​ដែល​មិន​លាយ​ឡំ​គ្នា នៅ​ពេល​ពួក​គាត់​បាន​ដល់​ចំណុច​ជោគ​ជ័យ ឬ​

ក៏​ការ​គោរព​ណា​មួយ។ ខ្ញុំ​បាន​ប្រើ​ប្រាស់​ឃ្លា​មិន​លាយ​ឡំ​គ្នា ពី​ព្រោះ​ពេល​ខ្លះ 

នៅ​ពេល​ដែល​អ្នក​ណា​ម្នាក់​ធ្វើ​បាន​ល្អ យើង​ទំនង​ជា​បន្ថែម​ឃ្លា​បញ្ជាក់​ពី​គុណ​

សម្បត្តិ​បន្ទាប់​ពី​យើង​បាន​បង្ហាញ​សេចក្ដី​អំណរ​របស់​យើង ដូច​ជា​ការ​លើក​

ឡើង​ថា «ពេល​ក្រោយ ចូរ​ព្យាយាម​ធ្វើ​ឲ្យ​បាន​ល្អ​ជាង​នេះ​ទៀត» ឬ​ក៏ «ឥឡូវ​

នេះ កុំ​ទាន់​មាន​មោទនភាព​ពេក ឯង​គួរ​ថ្វាយ​សិរីរុងរឿង​ទាំង​អស់​ដល់​ព្រះ​

ជាម្ចាស់»។ ពេល​ខ្លះ គ្រួសារ​មន​អាច​មាន​អំណរ​ចំពោះ​ភាព​ជោគជ័យ​បាន​

យ៉ាង​ពេញ​ទី​នោះ​ទេ ដោយ​សារ​ឪពុក​ម្ដាយ​រវល់​តែ​អួត​ដល់​អ្នក​ដទៃ​ទៀត។ 

ខ្ញុំ​គិត​ថា វា​ជា​គំនិត​ដ៏​ល្អ​មួយ​ក្នុង​ការ​ដែល​គ្រួសារ​ចូល​រួម​អបអរ​ដោយ​ផ្ដល់​

កិត្តិយស​នៅ​ក្នុង​របៀប​ណា​មួយ។ គ្រួសារ​យើង​ធ្លាប់​បាន​ទៅ​ក្រៅ​ញ៉ាំ​ការ៉េមកី​

នៅ​ពេល​កូនៗ​យើង​ធ្វើ​អ្វី​មួយ​បាន​ល្អ។ ការ៉េមកី​គឺ​ជា​អ្វី​មួយ​ដែល​គ្រួសារ​របស់​

យើង​អាច​ទៅ​ទិញ​ញ៉ាំ​បាន​តែ​យូរៗ​ម្ដង​ប៉ុណ្ណោះ។

យើង​គួរ​តែ​មាន​ការ​អនុវត្ត​ជាក់​លាក់​មួយ​ចំនួន​នៅ​ក្នុង​ផ្ទះ ដែល​ប្រាប់​អំពី​

គំនិត​ដែល​ឪពុក​ម្ដាយ​អរ​សប្បាយ​ជា​មួយ​នឹង​កូនៗ​របស់​ខ្លួន។ ចំណុច​ដំបូង 

និង​ចុង​ក្រោយ​គេ​ក្នុង​មួយ​ថ្ងៃ​អាច​ជា​ការ​បង្ហាញ​ពី​ការ​គាំទ្រ​ចំពោះ​កូនៗ។ នៅ​

ពេល​កូន​ក្រោក​ពី​គេង​នៅ​ពេល​ព្រឹក ឪពុក​ម្ដាយ​គួរ​តែ​ស្វាគមន៍​ពួក​គាត់​ដោយ​

អំណរ។ នៅ​ពេល​កូន​តូចៗ​ចូល​គេង​នៅ​ពេល​យប់ វា​សំខាន់​ណាស់​ដែល​ឪពុក​

ម្ដាយ​នៅ​ជា​មួយ​គាត់ ដោយ​អធិស្ឋាន ឬ​ក៏​និទាន​រឿង​មុន​ចូល​គេង​ផង​ដែរ។ វា​

ជា​គំនិត​ដ៏​ល្អ​ប្រសើរ​ដែល​ឪពុក​ម្ដាយ​និយាយ​ពាក្យ​រាត្រីសួស្ដី​ទៅ​កាន់​កូនៗ​

ដែល​មាន​វ័យ​ជំទង់ នៅ​ពេល​ពួក​គាត់​ចូល​គេង។

នៅ​ពេល​ឪពុក​ត្រឡប់​មក​ពី​ធ្វើ​ការ​វិញ គាត់​អាច​បង្ហាញ​អំពី​សេចក្ដី​អំណរ​

មុន​គេ​បង្អស់​ដោយ​ប្រាប់​ប្រពន្ធ​របស់​ខ្លួន​ពេល​ឃើញ​នាង។ បន្ទាប់​មក គាត់​

អាច​ទៅ​មើល​កូនៗ​របស់​គាត់​បាន។ គាត់​អាច​និយាយ​ដូច​នេះ​ទៅ​កាន់​កូន​

ង៉ែត​ស្រី​តូច​របស់​គាត់​ថា «តើ​កូន​ស្រី​សំណព្វ​ចិត្ត​ប៉ាៗ​នៅ​ឯ​ណា? អូ៎ កូន​នៅ​

ទី​នេះ​សោះ»! បន្ទាប់​មក គាត់​អាច​សួរ​សុខទុក្ខ​នាង ហើយ​ឱប​នាង។ ពេល​

ខ្លះ កូនៗ​ពិត​ជា​សប្បាយ​ចិត្ត​យ៉ាង​ខ្លាំង​ចំពោះ​ទម្លាប់​ឪពុក​ដែល​បាន​ធ្វើ​បែប​

នេះ​ដល់​ថ្នាក់​ថា ពួក​គាត់​នឹង​រត់​ទៅ​ឯ​មាត់​ទ្វារ​ចាំ​ទទួល​ឪពុក នៅ​ពេល​គាត់​

ត្រឡប់​មក​ពី​ធ្វើ​ការ​វិញ​ដែរ។ មិន​ថា​ឪពុក​ម្ដាយ​រវល់​ខ្លាំង​ប៉ុណ្ណា​ក៏​ដោយ នៅ​

ពេល​កូនៗ​ចេញ​ពី​ផ្ទះ ក៏​ពួក​គាត់​ត្រូវ​តែ​បញ្ឈប់​ការ​ទាំង​នោះ​សិន ដើម្បី​ទទួល​

ស្គាល់​កូនៗ ហើយ​និយាយ​ដូច​នេះ​ថា «ទៅ​ចុះ​កូន! ជូន​ពរ​ឲ្យ​សប្បាយ»។ 

ទង្វើ​ទាំង​អស់​នេះ​បញ្ជាក់​ថា កូនៗ​ពិត​ជា​ទី​ស្រឡាញ់​ដល់​ឪពុក​ម្ដាយ​ណាស់។ 

សម្រាប់​ខ្ញុំ ឧទាហរណ៍​ចុង​ក្រោយ​ដែល​ខ្ញុំ​លើក​ឡើង​អាច​ពិបាក​ធ្វើ​បន្តិច។ ជា​

ទូទៅ នៅ​ពេល​ខ្ញុំ​នៅ​ការិយាល័យ​របស់​ខ្ញុំ​នៅ​ផ្ទះ ខ្ញុំ​មាន​ភាព​មមាញឹក​ក្នុង​ការ​

រៀន​សូត្រ ឬ​ក៏​ធ្វើ​ការ​ឆ្លើយ​ឆ្លង​សារ​របស់​ខ្ញុំ។ ខ្ញុំ​ត្រូវ​តែ​ធ្វើ​ការ​សម្រេច​ចិត្ត​ឲ្យ​បាន​

ច្បាស់​លាស់​ក្នុង​ការ​ឈប់​ការងារ​នេះ​សិន ហើយ​ចំណាយ​ពេល​ជា​មួយ​កូនៗ​

របស់​ខ្ញុំ (ដែល​ឥឡូវ​ជំទង់​អស់​ហើយ) ហើយ​លា​ពួក​គាត់។

លោក វារ៉ែន វៀសប៊ី (Warren Wiersbe) បាន​ប្រាប់​ក្រុម​សិស្ស​ដែល​ជា​

គ្រីស្ទ​បរិស័ទ​មួយ​ក្រុម អំពី​ប្រធានបទ​នៃ​សេចក្ដី​អធិស្ឋាន​ដោយ​ចង្អុល​បង្ហាញ​

ថា ព្រះ​វរបិតា​ដែល​គង់​នៅ​ស្ថានសួគ៌​តែង​តែ​ព្រះ​សណ្ដាប់​នៅ​ពេល​យើង​ស្រែក​

ហៅ​រក​ព្រះ​អង្គ។ ដើម្បី​ពន្យល់​អំពី​ការ​នេះ លោក វៀសប៊ី បាន​ប្រាប់​ពួក​គាត់​

ថា អ្នក​ទទួល​ភ្ញៀវ​នៅ​ការិយាល័យ​នៃ​ព្រះ​វិហារ​ដែល​គាត់​ធ្វើ​ជា​គ្រូ​គង្វាល​មាន​

បញ្ជី​ឈ្មោះ​ដែល​គាត់​បាន​រៀប​ចំ​ទុក​ឲ្យ។ មនុស្ស​ទាំង​នេះ​អាច​ជួប​គាត់​បាន​

គ្រប់​ពេល​ទាំង​អស់ មិន​ថា​គាត់​កំពុង​ធ្វើ​អ្វី​ក៏​ដោយ។ ទោះ​បើ​គាត់​កំពុង​ប្រជំ​ជា​

មួយ​បុគ្គលិក ឬ​ក៏​កំពុង​ប្រឹក្សា​យោបល់​ក្ដី ប្រសិន​បើ​អ្នក​ណា​ម្នាក់​ក្នុង​ចំណោម​

មនុស្ស​ទាំង​នេះ​ទូរស័ព្ទ​មក អ្នក​ទទួល​ភ្ញៀវ​នោះ​ត្រូវ​ហៅ​លោក វៀសប៊ី ភ្លាមៗ​

តែ​ម្ដង។ នៅ​ផ្នែក​ខាង​លើ​នៃ​បញ្ជី​នេះ​គឺ​ជា​ឈ្មោះ​សមាជិក​គ្រួសារ​របស់​គាត់។ 

ទោះ​បើ​ហាក់​បី​ដូច​ជា​មាន​រឿង​មិន​សម​ហេត​ផល​សម្រាប់​គាត់​ក៏​ដោយ ក៏​លោក 

វៀសប៊ី បាន​និយាយ​ថា «ខ្ញុំ​ចង់​ឲ្យ​គ្រួសារ​របស់​ខ្ញុំ​ដឹង​ថា ខ្ញុំ​ត្រៀម​ទទួល​ពួក​គាត់​

ដែរ»។ បន្ទាប់​ពី​ចប់​ថ្នាក់​រៀន​នោះ​ហើយ មាន​សិស្ស​ម្នាក់​បាន​មក​និយាយ​នឹង​

គាត់​ថា «តើ​លោក​គ្រូ​អាច​យក​ខ្ញុំ​ធ្វើ​ជា​កូន​ចិញ្ចឹម​បាន​ទេ? ខ្ញុំ​មិន​ដែល​អាច​

ចូល​និយាយ​ជា​មួយ​ឪពុក​របស់​ខ្ញុំ​បាន​ទេ ហើយ​ខ្ញុំ​ក៏​ត្រូវ​ការ​ការ​លើក​ទឹក​ចិត្ត​

ជា​ច្រើន​ពី​គាត់​ដែរ!»។៤ 

ពេល​ខ្លះ គ្រីស្ទ​បរិស័ទ​ដែល​មិន​ធ្លាប់​មាន​បទ​ពិសោធន៍​ទទួល​បាន​ការ​

សប្បាយ​បែប​នេះ​ចេញ​ពី​ឪពុក​ម្ដាយ​របស់​ខ្លួន​មាន​ការ​ពិបាក​ខ្លាំង​ណាស់​ក្នុង​

ការ​ទទួល​ស្គាល​ថា ព្រះ​ជាម្ចាស់​សព្វ​ព្រះ​ទ័យ​ជា​មួយ​ពួក​គាត់។ ពួក​គាត់​

មិន​ជឿ​ថា ខ្លួន​គឺ​ជា​មនុស្ស​ដែល​គេ​សប្បាយ​រីក​រាយ​ជា​មួយ​នោះ​ទេ។ ដោយ​

សារ​មិន​ធ្លាប់​ទទួល​បាន​គំរូ​នៃ​ការ​សប្បាយ​រីក​រាយ​ចេញ​ពី​ឪពុក​ម្ដាយ​របស់​

ខ្លួន នោះ​ពួក​គាត់​ក៏​ពិបាក​ក្នុង​ការ​បង្ហាញ​អំពី​ការ​រីករាយ​ចំពោះ​កូនៗ​របស់​ខ្លួន​

ដែរ។ ពួក​គាត់​គួរ​តែ​ដឹង​អំពី​ការ​នេះ ហើយ​ខិត​ខំ​ប្រឹង​ប្រែង​បន្ថែម​ទៀត​ក្នុង​ការ​

ធ្វើ​នូវ​អ្វី​ដែល​មិន​កើត​ឡើង​ដោយ​ធម្មជាតិ​សម្រាប់​ពួក​គាត់—គឺ​ការ​បង្ហាញ​ពី​

ការ​រីករាយ​ចំពោះ​កូនៗ​ទៅ​កាន់​ពួក​គាត់​ផ្ទាល់​តែ​ម្ដង។ កូនៗ​របស់​យើង​មិន​

គួរ​រង​ទុក្ខ ដោយ​សារ​ភាព​កម្សោយ​របស់​យើង​នោះ​ទេ។ យើង​ត្រូវ​តែ​ព្យាយាម​

យក​ឈ្នះ​លើ​ការ​ទាំង​នោះ ដូច​ដែល​ខ្ញុំ​នឹង​បង្ហាញ​នៅ​ចុង​ជំពូក​នេះ យើង​អាច​

ធ្វើ​ដូច​នោះ​បាន​ដោយ​សារ​មាន​ជំនួយ​ពី​ព្រះ​ជាម្ចាស់។

កាារ ចង់់ជួយ
សាវ័ក ប៉ុល បាន​ពណ៌នា​យ៉ាង​ល្អ​អំពី​សេចក្ដី​ស្រឡាញ់​របស់​គាត់​សម្រាប់​អ្នក​

នៅ​ទី​ក្រុង​ថែស្សាឡូនីច ដោយ​ប្រៀប​ធៀប​ការ​នោះ​ទៅ​នឹង​អាកប្បកិរិយា​របស់​

ម្ដាយ​ដែល​មាន​ចំពោះ​កូនៗ៖ «យើង​ខ្ញុំ​បាន​នៅ​កណ្តាល​អ្នក​រាល់​គ្នា ដោយ​

ស្លូត​បូត​វិញ ប្រៀប​ដូច​ជា​ម្តាយ​ថ្នម​កូន ដែល​កំពុង​នៅ​បៅ គឺ​យ៉ាង​នោះ​ហើយ 

ដែល​យើង​ខ្ញុំ​បាន​ស្រឡាញ់​ដល់​អ្នក​រាល់​គ្នា ដល់​ម៉្លេះ​បាន​ជា​យើង​ខ្ញុំ​ចូល​ចិត្ត​

ចែក​ដំណឹង​ល្អ​ពី​ព្រះ មក​អ្នក​រាល់​គ្នា មិន​ត្រឹម​តែ​ប៉ុណ្ណោះ ក៏​ចូល​ចិត្ត​ចែក​ទាំង​

ជីវិត​យើង​ខ្ញុំ​ផង ដោយ​ព្រោះ​អ្នក​រាល់​គ្នា​បាន​ត្រឡប់​ជា​ស្ងួន​ភ្ងា​ដល់​យើង​ខ្ញុំ» 

(១ថែស្សាឡូនីច ២:៧-៨)។ មាន​បី​ពាក្យ​ដែល​សាវ័ក ប៉ុល ប្រើ​ប្រាស់​ក្នុង​ការ​

ពណ៌នា​បាន​យ៉ាង​ល្អ​អំពី​អាកប្បកិរិយា​របស់​ម្ដាយ​ទៅ​កាន់​កូនៗ​របស់​គាត់៖ 

គាត់ «ស្លូតបូត» មិន​រឹងរូស និង​មិន​ឆាប់​ខឹង គាត់ «បាន​ស្រឡាញ់» ដល់​ពួក​គេ 

មិន​នៅ​ឆ្ងាយ ហើយ​ក៏​មិន​ពិបាក​ទៅ​ដល់​ដែរ ហើយ​កូនៗ​របស់​គាត់​ក៏​ជា​កូនៗ 

«ស្ងួនភ្ងា» ដល់​គាត់​ដែរ ដូច្នេះ​គាត់​មិន​ប្រព្រឹត្តិ​ដោយ​មិន​សប្បាយ​ចិត្ត​ជា​មួយ​

ពួក​គាត់​នោះ​ទេ។ ពាក្យ​ពេចន៍​ទាំង​នេះ​សុទ្ធ​តែ​បង្ហាញ​ពី​សេចក្ដី​ស្រឡាញ់ និង​

ការ​ប្រាថ្នា​ចង់​បាន។ ដើម្បី​រក្សា​បាន​នូវ​អាកប្បកិរិយា​ដច​នេះ ឪពុក​ម្ដាយ​ត្រូវ​តែ​

រក្សា​ទំនាក់​ទំនង​ជា​មួយ​ព្រះ​ជាម្ចាស់ និង​បន្ត​ទទួល​យក​នូវ​ភាព​ស្រស់​ស្រាយ​

ដែល​សេចក្ដី​ស្រឡាញ់​របស់​ទ្រង់​បាន​ប្រទាន​ឲ្យ ដូច​ដែល​យើង​ឃើញ​ជា​មួយ​

គ្នា​នៅ​ក្នុង​រឿង​ស្ត្រី​ដែល​មាន​អៀម​ចំអិន​ម្ហូប​នៅ​ក្នុង​ជំពូក១​រួច​មក​ហើយ។

ដោយ​ប្រដាប់​ខ្លួន​ដោយ​អាកប្បកិរិយា​ទាំង​បី​នេះ​សាវ័ក ប៉ុល បាន​លើក​

ឡើង​ថា គាត់​បាន​ធ្វើ​បី​ចំណុច​នៃ​អ្វី​ដែល​ម្ដាយ​ធ្វើ​ដែរ។ អ្នក​ម្ដាយ​បាន​ធ្វើ​ការ​

ដោយ «ថ្នម​កូន» របស់​គាត់។ ពាក្យ​ដែល​គេ​បាន​បក​ប្រែ​ថា «ថ្នម​កូន» មាន​

ន័យ​ថា «ថែរក្សា ដោយ​បង្កប់​នូវ​អត្ថន័យ​នៃ​សេចក្ដី​ស្រឡាញ់ និង​ការ​យក​ចិត្ត​

ទុក​ដាក់​ចំពោះ»។៥ អ្នក​ម្ដាយ​មិន​មែន​គ្រាន់​តែ​មើល​ថែ​កូនៗ​របស់​គាត់​ប៉ុណ្ណោះ​

នោះ​ទេ គាត់​ក៏​បាន​ស្រឡាញ់​ថ្នាក់ថ្នម​ពួក​គេ ដែល​នេះ​មាន​ន័យ​ថា គាត់​បាន​

បង្ហាញ​អំពី​សេចក្ដី​ស្រឡាញ់​ចំពោះ​ពួក​គេ​ផង​ដែរ។ ជា​បន្ទាប់ គាត់​ក៏​ផ្សាយ​

ដំណឹង​ល្អ​ដល់​ពួក​គេ។ នេះ​គឺ​ជា​ការ​ដ៏​ល្អ​បំផុត​ដែល​ឪពុក​ម្ដាយ​អាច​ធ្វើ​បាន​

សម្រាប់​កូនៗ​របស់​ខ្លួន—ក្នុង​ការ​ជួយ​ធានា​អំពី​ភាព​អស់​កល្ប​ជានិច្ច​ដ៏​អស្ចារ្យ​

សម្រាប់​ពួក​គេ។ ជា​ចំណុច​ចុង​ក្រោយ សាវ័ក ប៉ុល និង​អ្នក​រួម​ព័ន្ធកិច្ច​ជា​មួយ​

គាត់ «ក៏​ចូល​ចិត្ត​ចែក​ទាំង​ជីវិត​យើង​ខ្ញុំ» ជា​មួយ​អ្នក​នៅ​ក្រុង​ថែស្សាឡូនីច​ផង។ 

អ្នក​ម្ដាយ​ធ្វើ​ការ​ទាំង​នេះ​បាន​យ៉ាង​ល្អ​ណាស់។ ប៉ុន្តែ សាវ័ក ប៉ុល គឺ​ជា​ឪពុក​

ខាង​ឯ​ព្រលឹង​វិញ្ញាណ។ ការ​នេះ​ក៏​ផ្ដល់​ការ​ណែនាំ​ដល់​ឪពុក​ទាំង​អស់​ថា ក៏​គួរ​

តែ​ថែរក្សា​កូនៗ​របស់​ខ្លួន​នៅ​ក្នុង​របៀប​ដូច​នេះ​ផង​ដែរ។ ឪពុក​ម្ដាយ ដោយ​រួម​

ទាំង​ឪពុក​ផង​ដែរ ត្រូវ​តែ​ចូល​ទៅ​ឲ្យ​បាន​ជិត​កូនៗ​របស់​ខ្លួន និង​មាន​ចំណែក​

ចែក​ចាយ​ពី​ជីវិត​របស់​គាត់​ជា​មួយ​ពួក​គេ។

បើ​និយាយ​ដោយ​សង្ខេប​ទៅ ចូរ​យើង «ដេញ​តាម​សេចក្ដី​ស្រឡាញ់ [ជា​

របស់​យើង]» (១កូរិនថូស ១៤:១) នៅ​ក្នុង​ទំនាក់​ទំនង​ជា​មួយ​កូនៗ​ចុះ។ 

បន្ទាប់​មក យើង​អាច​ធ្វើ​អវី​ដែល​យើង​អាច​ធ្វើ​បាន ដើម្បី​បំពេញ​បំណង​

ប្រាថ្នា​នោះ ទោះ​បើ​ថា​វា​រំខាន​ដល់​យើង និង​មាន​ការ​នឿយ​ហត់​ក៏​ដោយ។ 

ឧទាហរណ៍​ដ៏​ល្អ​បំផុត​សម្រាប់​ការ​នេះ​គឺ​សេចក្ដី​ស្រឡាញ់​របស់​ម្ដាយ ដែល​

ធ្វើ​ឲ្យ​គាត់​បន្ត​នៅ​ដល់​យប់​ជ្រៅ​ពី​មួយ​យប់​ទៅ​មួយ​យប់​ទៀត ដើម្បី​មើល​កូន​

ពេល​កូន​ឈឺ។ ប៉ុន្តែ ឪពុក​ទាំង​អស់​ក៏​ត្រូវ​មាន​សេចក្ដី​ស្រឡាញ់​ដូច​នោះ​ដែរ។ 

កាល​កូនៗ​របស់​យើង​នៅ​តូច​នៅ​ឡើយ ពួក​គាត់​តែង​តែ​សូម​ឲ្យ​ខ្ញុំ​ទៅ​យក​ពួក​

គាត់​បន្ទាប់​ពី​ជប់​លៀង​ហើយ ឬ​ក៏​ការ​ប្រជុំ​នៅ​យប់​ជ្រៅ។ ឬ​ថា ពួក​គាត់​ក៏​សូម​

ឲ្យ​ខ្ញុំ​ជូន​ពួក​គាត់​ទៅ​ស្ថានីយ​រថភ្លើង នៅ​ពេល​ព្រឹក​ព្រលឹម—វា​មិន​ងាយ​ស្រួល​

ទេ​សម្រាប់​អ្នក​ចូល​ចិត្ត​នៅ​ដល់​យប់​ជ្រៅ​ដូច​ខ្ញុំ! ហើយ​ទោះ​បី​ជា​ខ្ញុំ​អស់​កម្លាំង 

និង​ចង់​បន្ត​គេង​នៅ​ពេល​នោះ​ក៏​ដោយ ក៏​ខ្ញុំ​អាច​រៀប​ចំ​ហើយ​ជា​ស្រេច ដើម្បី​ធ្វើ​

ការ​ទាំង​នេះ​ដែរ។ ខ្ញុំ​បាន​ព្យាយាម​ប្រាប់​ពួក​គាត់​ថា ខ្ញុំ​ចង់​ធ្វើ​ការ​ទាំង​អស់​នេះ 

ជា​ការ​ដែល​ខ្ញុំ​សប្បាយ​ចិត្ត​នឹង​ធ្វើ​វា។ ហើយ​ភាព​សប្បាយ​រីក​រាយ​គឺ​ជា​បទ​

ពិសោធន៍​ដែល​ខ្ញុំ​ទទួល​បាន​ពី​ការ​ដែល​ខ្ញុំ​បាន​ធ្វើ​ការ​ទាំង​អស់​នេះ​ជានិច្ច។ 

ការ​ស្រឡាញ់​ត្រូវ​ការ​ការ​លះបង់​ខ្លាំង​ណាស់ ប៉ុន្តែ​យើង​មិន​សង្កត់​ធ្ងន់​លើ​តម្លៃ​

នោះ​ទេ ពីព្រោះ​យើង​ដឹង​ថា​វា​គឺ​ជា​រឿង​ដ៏​ល្អ​ដែល​យើង​ចង់​ធ្វើ ជា​អ្វី​ដែល​មាន​

តម្លៃ​ស័ក្តិសម​ក្នុង​ការ​បង់​ថ្លៃ។ ជា​ទូទៅ បន្ទាប់​ពី​បាន​ធ្វើ​ការ​នេះ​ហើយ យើង​

តែង​តែ​សប្បាយ​ចិត្ត​ជា​ខ្លាំង​ដែល​យើង​បាន​ធ្វើ។

សូម​ស្រមៃ​អំពី​ឪពុក​ម្នាក់​ដែល​បម្រើ​ជា​អ្នក​ដឹក​នាំ​ស្ម័គ្រ​ចិត្ត​នៅ​ក្នុង​ក្រុម​ជំនុំ។ 

កូន​ប្រុស​របស់​គាត់​កំពុង​រត់​ប្រណាំង​នៅ​ក្នុង​ការ​ប្រកួត​តាម​តំបន់​ដ៏​សំខាន់​មួយ 

ហើយ​បាន​ឈាន​ចូល​ដល់​វគ្គ​ផ្ដាច់​ព្រ័ត្រ។ ការ​ប្រកួត​ចាប់​ផ្ដើម​នៅ​ថ្ងៃ​សៅរ៍​នៅ​

ម៉ោង​៤:០០​ល្ងាច។ ប៉ុន្តែ ឪពុក​របស់​គាត់​ក៏​មាន​ការ​ប្រជុំ​នៃ​សមាគម​នៅ​ក្នុង​

ក្រុម​ជំនុំ​​នៅ​ម៉ោង​២:០០ ដែល​គាត់​ត្រូវ​ធ្វើ​ជា​ប្រធាន​ផង​ដែរ។ គាត់​បាន​ពន្យល់​

អំពី​ស្ថាន​ភាព​នោះ​ទៅ​កាន់​កូន​ប្រុស​របស់​គាត់ ហើយ​ប្រាប់​កូន​ថា​គាត់​នឹង​

ព្យាយាម​ទៅ​ដល់​វគ្គ​ផ្ដាច់​ព្រ័ត្រ​នោះ ប៉ុន្តែ​គាត់​ក៏​បាន​លើក​ឡើង​ផង​ដែរ​ថា គាត់​

ក៏​ទំនង​ជា​មិន​អាច​ទៅ​បាន​ដែរ។ គាត់​បាន​ទូរស័ព្ទ​ទៅ​ប្រាប់​សមាជិក​ទាំង​អស់​

នៅ​ថ្ងៃ​សុក្រ ដោយ​ប្រាប់​ពួក​គេ​អំពី​ស្ថានភាព​របស់​គាត់ ហើយ​សូម​ឲ្យ​គេ​បាន​

មក​ដល់​កន្លែង​ប្រជុំ​ទាន់​ពេល​វេលា។ គាត់​ក៏​បាន​ធ្វើ​ដូច​គ្នា​នោះ នៅ​ថ្ងៃ​សៅរ៍​

ពេល​ព្រឹក​ផង​ដែរ។

នៅ​ថ្ងៃ​សៅរ៍ គាត់​អាច​ចាប់​ផ្ដើម​កិច្ច​ប្រជុំ​ទាន់​ពេល​វេលា ហើយ​បញ្ចប់​នៅ​

ម៉ោង​៣:៣០។ ឪពុក​ប្រញាប់​ទៅ​ឯ​កីឡាដ្ឋាន​ដែល​ជា​កន្លែង​ដែល​គេ​ប្រកួត 

តាម​ដែល​អាច​ធ្វើ​ទៅ​បាន​ដោយ​មិន​បាន​ល្មើស​នឹង​ល្បឿន​កំណត់​បើក​បរ​នោះ​

ទេ (ខ្ញុំ​លើក​ឡើង​ដូច​នេះ​ដោយ​សារ​មាន​ពេល​មួយ នៅ​ពេល​ដែល​ខ្ញុំ​ទៅ​ចូល​រួម​

ការ​ប្រកួត​របស់​កូន​ស្រី​ខ្ញុំ ខ្ញុំ​បាន​ល្មើស​នឹង​ល្បឿន​កំណត់​បើក​បរ ហើយ​ត្រូវ​បាន​

ប៉ូលិស​បាន​ឃាត់)។ គាត់​បាន​ចត​ឡាន​ទុក រត់​ទៅ​ឯ​ទីលាន​ប្រកួត ហើយ​បាន​

ទៅ​ដល់​ទី​នោះ​ចំ​ពេល​ដែល​កូន​រៀប​នឹង​ចាប់​ផ្ដើម​រត់​ប្រណាំង។ ខណៈ​ពេល​

គាត់​កំពង​រត់ កូន​ក៏​បាន​ឮ​ឪពុក​ខ្លួន​ស្រែក​ឡើង​ថា «រត់​កូន! រត់!» ដោយ​សារ​

ពាក្យ​សម្ដី​របស់​ឪពុក​ដែល​បាន​ជំរុញ​ចិត្ត​គាត់ គាត់​ក៏​បាន​បោះ​ជំហាន​ទៅ​មុខ​

យ៉ាង​លឿន​ហើយ​ក៏​បាន​ទទួល​ជ័យ​ជម្នះ​នៅ​ក្នុង​ការ​ប្រកួត​នោះ។

ឪពុក​បាន​រត់​ទៅ​រក​កូន ដើម្បី​អបអរ​សាទរ​គាត់។ កូន​ប្រុស​បាន​កត់​សម្គាល់​

ថា ឪពុក​របស់​គាត់​ដក​ដង្ហើម​ដង្ហក់​ជាង​គាត់​ទៅ​ទៀត ហើយ​គាត់​បាន​សួរ​

ឪពុក​ថា «ខ្ញុំ​ជា​អ្នក​រត់​នៅ​ក្នុង​ការ​ប្រណាំង​នេះ ហេតុ​អ្វី​បាន​ជា​ប៉ា​ដង្ហក់​បែប​

នេះ?» ឪពុក​ក៏​បាន​ឆ្លើយ​ថា «ប៉ា​ត្រូវ​មក​ដល់​ទី​នេះ​ឲ្យ​ទាន់​ពេល​កូន​ប្រណាំង 

ដូច្នេះ​ប៉ា​ក៏​បាន​រត់​ដែរ»។ កូន​ប្រុស​ម្នាក់​នោះ​ប្រហែល​ជា​នឹង​មិន​ខឹង​ចំពោះ​ការ​

ចូល​រួម​របស់​ឪពុក​គាត់​នៅ​ក្នុង​ក្រុម​ជំនុំ​ទេ។ គាត់​ដឹង​ថា ទោះ​បើ​ឪពុក​គាត់​មាន​

ការ​យក​ចិត្ត​ទុក​ដាក់​សម្រាប់​ក្រុម​ជំនុំ​ក៏​ដោយ ក៏​គាត់​សុខ​ចិត្ត​លះ​បង់​សម្រាប​់

គាត់ នៅ​ពេល​មាន​ពេល​វេលា​សំខាន់​ផង​ដែរ។៦ ការ​ធ្វើ​ការ​បន្ថែម​ក្នុង​ការ​ហៅ​

ទូរស័ព្ទ​ទៅ​សមាជិក​នៅ​ក្នុង​សមាគម​នៅ​ថ្ងៃ​សុក្រ និង​ថ្ងៃ​សៅរ៍ ការ​ប្រញាប់​

ប្រញាល់​ទៅ​ឯ​កីឡាដ្ឋាន ហើយ​ការ​រត់​ទៅ​ឯ​ទី​ប្រណាំង​គឺ​ជា​ផ្នែក​នៃ​ឈើ​ឆ្កាង​

ដែល​មាន​ជា​មួយ​ការ​ព្យាយាម​ស្ដាប់​បង្គាប់​ព្រះ​ជាម្ចាស់​នៅ​ក្នុង​គ្រប់​ផ្នែក​ទាំង​

អស់។ នេះ​ជា​អ្វី​ដែល​ខ្ញុំ​បាន​លើក​ឡើង​នៅ​ក្នុង​ជំពូក៤ ដែល​ថា​តុល្យភាព​

នៃ​ជីវិត​របស់​យើង​គឺ​តែង​តែ​នៅ​ឯ​ឈើ​ឆ្កាង​របស់​យើង។ ប៉ុន្តែ សម្រាប់​គ្រីស្ទ​

បរិស័ទ ឈើ​ឆ្កាង​គឺ​ជា​អ្វី​មួយ​ដែល​វិជ្ជមាន។ ឈើ​ឆ្កាង​មិន​មែន​ជា​អ្វី​មួយ​ដែល​

យើង​មាន​ការ​សោក​ស្ដាយ​ចំពោះ​នោះ​ទេ។

ពេ�លយើ�ើងមិនអាាចនៅ�ៅទីណីាាមួយ ដើ�ើម្បី �ីគាំំ�ទ្រ�ពួកគាាត់់ បាាន
ពេល​ខ្លះ យើង​មន​អាច​ធ្វើ​អ្វី​ដែល​កូនៗ​របស់​យើង​ចង់​ឲ្យ​យើង​ធ្វើ​សម្រាប់​ពួក​

គាត់​បាន​នោះ​ទេ ដោយ​សារ​ការងារ​ព័ន្ធកិច្ច ឬ​ក៏​កាតព្វកិច្ច​មួយ​ចំនួន​របស់​

យើង។ ការ​នេះ​បាន​ក្លាយ​ជា​រឿង​ពិត​ដ៏​គួរ​ឲ្យ​សោក​ស្ដាយ​នៅ​ក្នុង​ជីវិត​របស់​ខ្ញុំ 

ហើយ​ក៏​ជា​រឿង​មួយ​ដែល​មាន​ចំណុច​ឈឺ​ចាប់​បំផុត​នៃ​ការ​ធ្វើ​ដំណើរ​ព័ន្ធកិច្ច​

របស់​ខ្ញុំ​ដែរ។ ដោយ​សារ​កាល​វិភាគ​នៃ​ការ​ធ្វើ​ដំណើរ​ទៅ​ក្រៅ​ស្រុក​របស់​ខ្ញុំ​បាន​

ពេញ​ប្រហែល​ជា​ពីរ​ទៅ​បី​ឆ្នាំ​មុន ខ្ញុំ​មិន​អាច​មាន​ការ​អនុគ្រោះ​សម្រាប់​ព្រឹត្តិ

ការណ៍​សំខាន់ៗ​នៅ​ក្នុង​គ្រួសារ​បាន ដែល​ខ្ញុំ​ទើបតែ​ដឹង​ព័ត៌មាន​នោះ​ទេ។ មិន​

មែន​គ្រាន់​តែ​អស់​អ្នក​ដែល​បម្រើ​នៅ​ក្នុង​ព័ន្ធ​កិច្ច​ប៉ុណ្ណោះ​ទេ ប៉ុន្តែ​មនុស្ស​រវល់​

ទាំង​អស់​គ្នា​សុទ្ធ​តែ​មាន​ពេល​ដែល​ពួក​គាត់​ធ្វើ​ឲ្យ​កូនៗ​ខក​ចិត្ត ដោយ​សារ​

ពួក​គាត់​មិន​អាច​ទៅ​ចូល​រួម​កម្ម​វិធី​សំខាន់ៗ​បាន។

នៅ​ពេល​ដែល​យើង​ដឹង​ថា យើង​មិន​មាន​សមត្ថភាព​ទៅ​ធ្វើ​អ្វី​មួយ ឬ​ក៏​ទៅ​

កន្លែង​ណា​ដែល​កូនៗ​យើង​ចង់​ឲ្យ​ទៅ អ្វី​ដែល​អាក្រក់​បំផុត​ដែល​យើង​អាច​ធ្វើ​

បាន​នោះ​គឺ ច្រឡោត​ដាក់​ពួក​គាត់​ដោយ​និយាយ​បែប​នេះ​ថា៖ «តើ​កូន​មិន​ដឹង​

ថា ប៉ា​ត្រូវ​ធ្វើ​ព័ន្ធ​កិច្ច​ព្រះ​ដែរ​ឬ​ទេ?» ផ្ទុយ​ទៅ​វិញ យើង​គួរ​បង្ហាញ​អំពី​ទុក្ខ​ព្រួយ​

ដែល​កើត​ចេញ​ពី​ដួង​ចិត្ត ដោយ​សារ​យើង​មិន​មាន​សមត្ថភាព​ធ្វើ​នូវ​អ្វី​ដែល​



ជីវិតគ្រួសាររបស់អ្នកដឹកនាំគ្រីស្ទបរ

222

កូនៗ​យើង​ប្រាថ្នា​ចង់​ឲ្យ​យើង​ធ្វើ។

សាវ័ក ប៉ុល ចង់​ទៅ​សួរ​សុខ​ទុក្ខ​ក្រុម​ជំនុំ​ថែស្សាឡូនីច ដោយ​សារ​ពួក​គាត់​

ត្រូវ​ការ​ការ​ដឹក​នាំ​ពី​គាត់ នៅ​ពេល​ដែល​ពួក​គាត់​កំពុង​ប្រឈម​មុខ​នឹង​បញ្ហា​

ពិបាកៗ​មួយ​ចំនួន។ គាត់​បាន​លើក​ឡើង​ថា «នោះ​យើង​ខ្ញុំ​មាន​ចិត្ត​សង្វាត 

រម្លឹក​ចង់​ឃើញ​មុខ​អ្នក​រាល់​គ្នា​វិញ​ជា​ខ្លាំង» (១ថែស្សាឡូនីច ២:១៧)។ ប៉ុន្តែ 

គាត់​មិន​អាច​​ទៅ​បាន។ ដូច្នេះ ជា​ដំណោះ​ស្រាយ​លើ​ភាព​រអាក់រអួល គាត់​ក៏​

ជ្រើសរើស​នៅ​តែ​ឯង​នៅ​ក្រុង​អាថែន ហើយ​ក៏​ចាត់​ឲ្យ​លោក ធីម៉ូថេ ទៅ​តំណាង​

គាត់។ គាត់​បាន​មាន​ប្រសាសន៍​ថា «ដូច្នេះ កាល​ទ្រាំ​មិន​បាន​ទៀត នោះ​យើង​

ខ្ញុំ​បាន​គិត​ថា គួរ​ឲ្យ​យើង​ខ្ញុំ​នៅ​ក្រុង​អាថែន​តែ​ម្នាក់​ឯង​ចុះ ដើម្បី​នឹង​ចាត់​ធីម៉ូថេ 

ជា​បង​ប្អូន គឺ​ជា​អ្នក​បម្រើ​នៃ​ព្រះ ដែល​បាន​ធ្វើ​ការ​ជា​មួយ​នឹង​យើង​ខ្ញុំ ក្នុង​ដំណឹង​

ល្អ​នៃ​ព្រះ​គ្រីស្ទ ឲ្យ​គាត់​បាន​តាំង​អ្នក​រាល់​គ្នា​ឡើង​ជា​មាំមួន ហើយ​ជួយ​ចំរើន​

ខាង​ឯ​សេចក្ដី​ជំនឿ​ផង» (៣:១-២)។ បន្ទាប់​មក គាត់​ក៏​បន្ថែម​ថា «យើង​ខ្ញុំ​

ទូល​អង្វរ​ដោយ​ទទូច​ទាំង​យប់​ទាំង​ថ្ងៃ សូម​ឲ្យ​បាន​ឃើញ​មុខ​អ្នក​រាល់​គ្នា ហើយ​

ឲ្យ​បាន​បំពេញ​សេចក្ដី​អ្វី​ដែល​ខ្វះ ខាង​ឯ​សេចក្ដី​ជំនឿ​របស់​អ្នក​រាល់​គ្នា​ផង» 

(ខ១០)។ គាត់​បាន​បង្ហាញ​អំពី​ទុក្ខ​ព្រួយ​ដ៏​ធំ​មួយ​នៃ​ការ​មិនអាច​ទៅ​ទីនោះ​

បាន ហើយ​បាន​ធ្វើ​អ្វី​ទាំង​អស់​តាម​ដែល​គាត់​អាច​ធ្វើ​បាន ដើម្បី​ស៊ីសង​គ្នា​

នឹង​ការ​អវត្តមាន​របស់​គាត់។

ការ​ទទួល​សញ្ញា​ប័ត្រ​របស់​កូន​ស្រី​ខ្ញុំ​ពី​មហាវិទ្យាល័យ​គឺ​ជា​ព្រឹត្តិការណ៍​ដ៏​ធំ​

មួយ​នៅ​ក្នុង​គ្រួសារ​យើង។ គាត់​បាន​បញ្ចប់​ការ​សិក្សា​ដោយ​មាន​ពិន្ទុ​ខ្ពស់ ខ្ពស់​

ជាង​ឪពុក​របស់​គាត់​ទៅ​ទៀត! នេះ​គឺ​ជា​អំណរ​ដ៏​ធំ​មួយ​ចំពោះ​ខ្ញុំ។ ប៉ុន្តែ ខ្ញុំ​មិន​

មាន​សមត្ថភាព​ចូល​រួម​ព្រឹត្តិការណ៍​នោះ ពីព្រោះ​ខ្ញុំ​ទៅ​ប្រទេស​អង់គ្លេស។ ដូច​

មហាវិទ្យាល័យ​នានា​នៅ​ក្នុង​ប្រទេស​ស្រីលង្កា គេ​ប្រាប់​ថ្ងៃ​ពិធី​ទទួល​សញ្ញាបត្រ​

ក្នុង​ពេល​វេលា​ខ្លី ហើយ​ខ្ញុំ​ក៏​បាន​រៀបចំ​គម្រោង​ធ្វើ​ដំណើរ​រួច​បាត់​ទៅ​ហើយ។ 

នៅ​ពេល​នោះ យើង​មិន​មាន​មធ្យោបាយ​ទាក់ទង​គ្នា​ដូច​ដែល​យើង​មាន​ឥឡូវ​

នោះ​ទេ ដូចជា Skype និង WhatsApp ប៉ុន្តែ​ខ្ញុំ​បាន​ផ្ញើ​សារ​ទៅ​កាន់​កូន​ស្រី​

ខ្ញុំ ដោយ​រៀប​រាប់​អំពី​ការ​ឈឺ​ចិត្ត​របស់​ខ្ញុំ ដែល​មិន​អាច​ចូល​រួម​បាន និង​អំពី​ការ​

ពេញ​ចិត្ត​ដ៏​ធំ​របស់​ខ្ញុំ ទាក់ទង​នឹង​ចំណុច​ដែល​ថា​គាត់​បាន​ធ្វើ​ល្អ​ណាស់។ ខ្ញុំ​

នៅ​ចាំ​សារ​ដែល​គាត់​បាន​ឆ្លើយ​ឆ្លង​មក​វិញ។ ខ្ញុំ​សង្ឃឹម​ថា ការ​ឈឺ​ចាប់​ដែល​

គាត់​មាន ដោយ​សារ​ខ្ញុំ​មិន​អាច​ចូល​រួម​បាន នោះ​គាត់​ក៏​បាន​ទទួល​ការ​បន្ថយ 

តាម​រយៈ​ការ​រៀប​រាប់​នៃ​ការ​ខូច​ចិត្ត​របស់​ខ្ញុំ​ដែរ។

ទោះ​ជា​យ៉ាងណា​ក៏​ដោយ មិន​ថា​យើង​ខិត​ខំ​ប្រឹង​ប្រែង​ប៉ុណ្ណា ក៏​ពេល​ខ្លះ​

សមាជិក​គ្រួសារ​យើង​នៅ​តែ​មិន​យល់​អំពី​ការ​លះបង់​របស់​យើង​ធ្វើ ហើយ​នៅ​

តែ​មិន​សប្បាយ​ចិត្ត​ចំពោះ​អ្វី​ដែល​យើង​បាន​ធ្វើ​នៅ​ក្នុង​ព័ន្ធ​កិច្ច​របស់​យើង​ដែរ។ 

វា​ឈឺ​ខ្លាំង​ពេក​សម្រាប់​ពួក​គាត់។ យើង​គួរ​ឲ្យ​សមាជិក​គ្រួសារ​យើង​មាន​សេរី​

ភាព​ក្នុង​ការ​ជំទាស់​ជា​មួយ​នឹង​យើង ហើយ​ឲ្យ​ពួក​គាត់​រៀប​រាប់​អំពី​មូល​ហេតុ​

ដែល​មិន​ឯកភាព ដោយ​មិន​ធ្វើឲ្យ​ពួក​គាត់​ឈឺ​ចាប់ តាម​រយៈ​ការ​ខឹង​របស់​យើង 

អំពី​ចំណុច​អ​សមត្ថភាព​របស់​ពួក​គាត់​ក្នុង​ការ​យល់។ នេះ​គឺ​ជា​រឿង​ឯកា និង​

ជា​ឈើ​ឆ្កាង​ដែល​ឈឺ​ចាប់​ក្នុង​ការ​ទ្រទ្រង់។ ព្រះ​យេស៊ូវ​ក៏​ត្រូវ​ឆ្លង​កាត់​ការ​នេះ​

ដែរ។ លោក​ ម៉ាកុស បាន​សរសេរ​ថា «ហើយ​មាន​មនុស្ស​ប្រជំ​គ្នា​ទាំង​ហ្វូង​ម្តង​

ទៀត ដល់​ម៉្លេះ​បាន​ជា​ទ្រង់ ព្រម​ទាំង​ពួក​សិស្ស​ពុំ​អាច​នឹង​បរិភោគ​បាន​ឡើយ» 

(ម៉ាកុស ៣:២០)។ នេះ​ហាក់​បី​ដូច​ជា​ចំណុច​សម្រាប់​សមាជិក​គ្រួសារ​របស់​

ព្រះ​យេស៊ូវ។ លោក ម៉ាកុស បាន​បន្ត​លើក​ឡើង​ថា «ដ្បិត​គេ​ស្មាន​ថា​ទ្រង់​វង្វេង​

ស្មារតី​ហើយ» (ខ២១)។ មាន​មនុស្ស​ជា​ច្រើន​បាន​ទទួល​ព្រះ​ពរ​តាមរយៈ​ការ​

លះបង់​របស់​ព្រះ​យេស៊ូវ បុ៉ន្តែ​អស់​អ្នក​ដែល​នៅ​ជិត​ទ្រង់​បំផុត​មិន​បាន​ឲ្យ​តម្លៃ​

លើ​ការ​នោះ​ទេ។ ខ​គម្ពីរ​បន្ទាប់​ពណ៌នា​អំពី​ការ​ឆ្លើយតប​កាន់​តែ​សាហាវ​ទៅ​កាន់​

ព្រះ​យេស៊ូវ៖ «ឯ​ពួក​អាចារ្យ ដែល​ចុះ​មក​ពី​ក្រុង​យេរូសាឡិម គេ​និយាយ​ឡើង​

ថា អ្នក​នោះ​មាន​អារក្ស​បេលសេបូ៊ល​ចូល វា​ដេញ​អារក្ស ដោយ​អាង​មេ​អារក្ស​

ទេ» (ខ២២)។ ការ​ធ្វើ​ជា​អ្នក​ដឹក​នាំ​គឺ​ជា​ការ​ត្រាស់​ហៅ​ដែល​ពិបាក និង​ត្រូវ​មាន​

ការ​លះបង់​ច្រើន។ មិន​ថា​យើង​ឈឺ​ចាប់​ប៉ុណ្ណា​ក៏​ដោយ ក៏​យើង​ត្រូវ​ឆ្លើយតប​

ដោយ​មាន​ការ​គ្រប់​គ្រង​ចិត្ត នៅ​ពេល​ដែល​យើង​ជួប​ប្រទះ​នូវ​ការ​យល់​ច្រឡំ 

ហើយ​ព្យាយាម​គេច​ចេញ​ពី​ការ​បង្ក​ការ​ឈឺ​ចាប់​បន្ថែម​ទៀត​ទៅ​កាន់​អស់អ្នក​

ដែល​យើង​ស្រឡាញ់។

  កាារ រក្សាា�សេ�ចក្តីី�សន្យា�ា
ទិដ្ឋភាព​នៃ​ចំណុច​ដ៏​សំខាន់​មួយ​ទៀត​របស់​យើង​ទៅ​កាន់​កូនៗ​គឺ ការ​រក្សា​

សេចក្ដី​សន្យា​ដែល​យើង​ធ្វើ​ទៅ​កាន់​ពួក​គាត់។ ទាំង​ព្រះ​យេស៊ូវ និង​លោក 

យ៉ាកុប បាន​លើក​ឡើង​ថា យើង​មិន​ចាំ​បាច់​ស្បថ​ទេ ពី​ព្រោះ​ពាក្យ​ថា «បាទ/

ចាស ឬ​ក៏​ទេ» គឺ​គ្រប់​គ្រាន់​ហើយ (ម៉ាថាយ ៥:៣៣-៣៧; យ៉ាកុប ៥:១២)។ 

ការ​ខូច​ខាត​ដែល​កើត​ឡើង​តាម​រយៈ​ការ​លេប​សេចក្ដី​សន្យា​ម្ដង​ហើយ​ម្ដង​ទៀត​

ពី​ឪពុក​ម្ដាយ​មាន​ការ​ស៊ី​ជម្រៅ​ខ្លាំង​ជាង​ការ​ខូច​ចិត្ត​ដែល​ពួក​កូន​ទទួល​បទ​

ពិសោធន៍ តាម​រយៈ​ការ​មិន​រក្សា​សេចក្ដី​សន្យា​តែ​មួយ​ទៅ​ទៀត។ ការ​បរាជ័យ​

ដូច​នេះ​ប្រាប់​ទៅ​កាន់​កូនៗ​នូវ​គំនិត​ដែល​ថា បុគ្គល​ដែល​ពួក​គាត់​មាន​ការ​

ទុក​ចិត្ត​លើ​ខ្លាំង​ជាង​គេ គឺ​មិន​អាច​ទុក​ចិត្ត​បាន​ទេ។ ការ​នេះ​អាច​នាំ​ឲ្យ​មាន​

ជា​លទ្ធផល​នៃ​ការ​មិន​មាន​សន្តិភាព​យ៉ាង​ខ្លាំង ដោយ​ធ្វើ​ឲ្យ​កូនៗ​ឈឺ​ចាប់​ក្នុង​

របៀប​ដែល​ជះ​ឥទ្ធិពល​លើ​ពួក​គាត់​អស់​រយៈ​ពេល​ពេញ​មួយ​ជីវិត​របស់​គាត់។ 

ពួក​គាត់​អាច​មាន​ការ​ពិបាក​ក្នុង​ការ​ទុក​ចិត្ត​អ្នក​ដទៃ ឬ​ក៏​ទំនង​ជា​មាន​ប្រតិកម្ម​

ខ្លាំង​ពេក នៅ​ពេល​ដែល​អ្នក​នៅ​ជុំ​វិញ​ខ្លួន​ប្រព្រឹត្ត​ដោយ​មិន​អាច​ទុក​ចិត្ត​បាន។ 

ពួក​គាត់​ក៏​អាច​មាន​ការ​ពិបាក​ក្នុង​ការ​ជឿ​ថា ខ្លួន​អាច​ទុក​ចិត្ត​លើ​ព្រះ​ជាម្ចាស់​

បាន។ ឪពុក​ម្ដាយ​គួរ​ព្យាយាម​មាន​ភាព​ស្មោះ​ត្រង់​ដូច​ព្រះ​វរបិតា​របស់​ខ្លួន​ដែល​

គង់នៅ​ស្ថានសួគ៌​ដែរ ដែល​ព្រះ​អង្គ​រក្សា​នូវ​រាល់​គ្រប់​សេចក្ដី​សន្យា​របស់​ទ្រង់។

ពេល​ខ្លះ ឪពុក​ម្ដាយ​សន្យា​ដោយ​មាន​ភាព​ល្ងីល្ងើ ពី​ព្រោះ​វា​ពិបាក​ក្នុង​ការ​

រក្សា​សេចក្ដី​សន្យា​នោះ។ បុ៉ន្តែ ប្រសិន​បើ​ពួក​គាត់​បាន​សន្យា នោះ​ពួក​គាត់​ត្រូវ​

ធ្វើ​ទាំង​អស់​តាម​ដែល​អាច​ធ្វើ​បាន ដើម្បី​បំពេញ​វា ទោះ​បើ​វា​មានន័យ​ថា​ហត់ 

ឬ​ក៏​ពិបាក​ខ្លាំង​ប៉ុណ្ណា​ក៏​ដោយ។ យើង​ទ្រាំទ្រ​ការ​នឿយ​ហត់ និង​ភាព​លំបាក 

ដោយ​សារ​យើង​ស្រឡាញ់​កូន​យើង។ ការ​នេះ​គួរ​ធ្វើ​ឲ្យ​យើង​ប្រុង​ប្រយ័ត្ន ក្នុង​

ការ​ធ្វើ​សេចក្ដី​សន្យា​ដែល​យើង​មិន​អាច​បំពេញ​បាន។ ពេល​ខ្លះ យើង​អាច​

មាន​សមត្ថភាព​ក្នុង​ការ​បំពេញ​សេចក្ដី​សន្យា​នៅ​ពេល​ក្រោយ ឬ​ក៏​ក្នុង​របៀប​

ណា​ផ្សេង​ទៀត។ ឧទាហរណ៍ ឪពុក​ចាំ​បាច់​ត្រូវ​មាន​ការ​ចូល​រួម​ក្នុង​ការ​ប្រជុំ​

មួយ​ដែល​មិន​អាច​អវត្តមាន​បាន ដូច្នេះ​គាត់​ត្រូវ​លុប​ចោល​ការ​ទៅ​លេង​សមុទ្រ​

ជា​មួយ​នឹង​គ្រួសារ​សិន ប៉ុន្តែ​គាត់​ញែក​ពេល​ទំនេរ​ក្នុង​កាលវិភាគ​របស់​គាត់ 

ដើម្បី​ធ្វើ​ដំណើរ។ កូនៗ​របស់​គាត់​ឃើញថា ខ្លួន​អាច​ទុក​ចិត្ត​លើ​ឪពុក​បាន។ 

គាត់​មិន​ភ្លេច។ គាត់​ព្យាយាម​រហូត​ទាល់តែ​គាត់​មាន​សមត្ថភាព​ធ្វើ​នូវ​អ្វី​ដែល​

គាត់​បាន​សន្យា។

ជា​ថ្មី​ម្ដង​ទៀត នៅ​ពេល​ដែល​យើង​មាន​ការ​បង្ខំ​ក្នុង​ការ​មិន​រក្សា​សេចក្ដី​សន្យា 

ដោយ​សារ​កាលៈទេសៈ​ដែល​មិន​អាច​គេច​ផុត​បាន នោះ​យើង​គួរ​ផ្ដោត​លើ​ទុក្ខ​

ព្រួយ ដែល​ការ​ផ្លាស់​ប្ដូរ​បាន​ធ្វើ​មក​លើ​យើង ជា​ជាង​ផ្ដោត​លើ​ការ​មិន​អាច​គេច​

ផុត​បាន​នៃ​កាលៈទេសៈ​នោះ​វិញ។ យើង​មិន​គួរ​ផ្ដោត​លើ​ប្រយោគ​ដូច​ជា «ឱ​

អូន​អើយ បង​ពិត​ជា​ចង់​ទៅ​មែន។ បុ៉ន្តែ វា​មិន​អាច​ទៅ​រួច​បាន​ទេ។ បង​សោក​

ស្ដាយ​ណាស់»។ យើង​ត្រូវ​តែ​ចង​ចាំ​ថា ប្រសិន​បើ​យើង​នៅ​បន្ត​ប្រាប់​កូនៗ​យើង​

ថា យើង​មិន​អាច​ធ្វើ​អ្វី​ដែល​ពួក​គាត់​ចង់​ធ្វើ​បាន ដោយ​សារ​យើង​កំពុង​តែ​ធ្វើ​ការ​

ថ្វាយ​ព្រះ​ជាម្ចាស់ នោះ​កូនៗ​អាច​មាន​ភាព​ល្វីង​ជូរ​ចត់​ចំពោះ​ការ​ងារ​ព្រះ។ ពួក​

គាត់​អាច​រាប់​ទ្រង់​ថា​ជា​អ្នក​សម្លាប់​អំណរ​របស់​ពួក​គាត់!

  កាារចំណាាយពេ�ល ជាាមួយនឹងកូនៗ របស់យើ�ើង
មាន​ចំណុច​តិច​ទេ ដែល​បង្ហាញ​សេចក្ដី​ស្រឡាញ់​ទៅ​កាន់​កូនៗ​របស់​យើង 

ជា​ជាង​ការ​ចំណាយ​ពេល​ជា​មួយ​នឹង​ពួក​គាត់។ នេះ​គឺ​ជា​របៀប​ដែល​ឪពុក​

ម្ដាយ​ចែក​រំលែក​តម្លៃ​ទៅ​កាន់​កូនៗ។ នៅ​ពេល​ដែល​ព្រះ​យេស៊ូវ​បាន​ជ្រើស​

រើស​ពួក​សាវ័ក​ទាំង​១២​នាក់ ដើម្បី​ធ្វើ​ជា​ក្រុម​មូលដ្ឋាន​របស់​ទ្រង់ ការ​នោះ​គឺ​

ដើម្បី «ឲ្យ​បាន​នៅ​ជា​មួយ​នឹង​ទ្រង់» (ម៉ាកុស ៣:១៤)។ មូល​ហេតុ​ពីរ​យ៉ាង​

ទៀត​ដែល​បាន​លើក​ឡើង​គឺ​ទាក់ទង​ទៅ​នឹង​ព័ន្ធកិច្ច៖ ប្រកាស ប្រោស​ជំងឺ​ឲ្យ​

ជា (ខ១៤ខ-១៥)។ ពេល​ខ្លះ ឪពុក​ម្ដាយ​លើក​ឡើង​ថា ពួក​គាត់​មាន​ពេល​

វេលា​ល្អ​ជា​មួយ​នឹង​កូនៗ ជា​ជាង​ចំណាយ​ពេល​ច្រើន​ជា​មួយ​គ្នា។ ជា​មួយ​

នឹង​កូនៗ ពេល​វេលា​ល្អ​តម្រូវ​ឲ្យ​មាន​ពេល​វេលា​ច្រើន។

លោក​ស្រី ដូរ៉ូធី (Dorothy) និង​លោក អែមម័រ ផាធ័រសិន (Armour 

Patterson) បាន​លើក​ជា​សម្រង់​សម្ដី​ចេញ​ពី​សៀវភៅ «ការ​ដេញ​តាម​

របស់​ស្ត្រី​ក្នុង​ការ​មាន​ភាព​ស្មើ​គ្នា​ក្នុង​សេដ្ឋកិច្ច» (“Women’s Quest for 

Economic Equality”) ដែល​បាន​បោះពុម្ព​នៅ​ឆ្នាំ១៩៨៨ ដែល​ជា​សៀវភៅ​

មួយ​ដែល​បាន​អះអាង​ថា តាំង​ពី​ឆ្នាំ​១៩៧០​មក ពេល​វេលា​របស់​កូន​ជា​មួយ​

នឹង​ឪពុក​ម្ដាយ​បាន​ធ្លាក់​ចុះ​រហូត​ដល់​១០​ម៉ោង​ក្នុង​មួយ​អា​ទិត្យ។៧ ខ្ញុំ​មិន​ដឹង​

ថា តើ​ភាព​ពេញ​និយម​នេះ​បាន​បន្ត​ក្នុង​ល្បឿន​នេះ និង​ថា​មាន​តួ​លេខ​អ្វី​ក្នុង​

ផ្នែក​នៃ​ពិភពលោក​ខ្ញុំ​ទេ ប៉ុន្តែ​នេះ​គឺ​ជា​ភស្តុតាង​នៃ​លំនាំ​ដែល​គួរ​ឲ្យ​ភ្ញាក់​ផ្អើល 

ដែល​យើង​ឃើញ​នៅ​ពាស​ពេញ​ពិភពលោក។ ក្នុង​ពេល​ថ្មីៗ​នេះ ឪពុក​ម្ដាយ​ក៏​

ត្រូវ​មាន​ការ​តយុទ្ធ​ជា​មួយ​នឹង​ការ​ប្រកួត​ប្រជែង​ជា​មួយ​ការ​ចំណាយ​ពេល​នៅ​ពី​

មុខ​កុំព្យូទ័រ និង​កញ្ចក់​ទូរទស្សន៍​ដែរ។ យើង​នឹង​លើក​ឡើង​អំពី​ប្រធានបទ​នេះ​

នៅ​ជំពូក​បន្ទាប់។ សម្រាប់​ឥឡូវ​នេះ យើង​ត្រូវ​តែ​លើក​ឡើង​ថា ការ​ដែល​កូន​

ចំណាយ​ពេល​វេលា​ខ្លះ​មើល​ទូរទស្សន៍ ឬ​ក៏​កុំព្យូទ័រ​ក៏​អាច​ទំនង​ជា​នាំ​ឲ្យ​ឪពុក​

ម្ដាយ​មាន​ការ​ធូរ​ស្រាល​ខ្លះ​ដែរ ប៉ុន្តែ​មិន​អាច​ជំនួស​ឲ្យ​ការ​ដែល​ឪពុក​ម្ដាយ​លេង​

ដោយ​ផ្ទាល់​ជា​មួយ​នឹង​កូន​ទេ។ យើង​មិន​គួរ​ប្រើ​ប្រាស់​ហ្គេម​កុំព្យូទ័រ និង​កញ្ចក់​

ទូរទស្សន៍​ទុក​ជា​ការ​ងាយ​ស្រួល និង​របៀប​មើល​កូន​ក្នុង​តម្លៃ​ថោក​ឡើយ!៨

លោក​បណ្ឌិត ឡាលីត មែនឌីស (Lalith Mendis) ដែល​ជា​មិត្ត​ភក្ដិ​របស់​

ខ្ញុំ ដែល​ធ្លាប់​ធ្វើ​ការ​ជា​គ្រូ​បង្រៀន​នៅ​មហាវិទ្យាល័យ​ពេទ្យ ហើយ​ឥឡូវ​នេះ​គឺ​

ជា​គ្រូ​គង្វាល​ម្នាក់ គាត់​មាន​ចំណាប់​អារម្មណ៍​យ៉ាង​ពិសេស​មក​លើ​ការ​លូត​

លាស់​ទាក់ទង​នឹង​ក្មេងៗ។ គាត់​បាន​ប្រាប់​ខ្ញុំ​ថា មាន​ទំនាក់​ទំនង​ជិត​ស្និទ្ធ​គ្នា​

រវាង​ពេល​វេលា​ដែល​ឪពុក​ម្ដាយ​ចំណាយ​ពេល​និយាយ​ជា​មួយ​នឹង​កូនៗ និង​

ការ​ដែល​កូនៗ​លូត​លាស់​ដោយ​មាន​សុខ​ភាព​ល្អ ជា​ពិសេស​ក្នុង​ផ្នែក​និយាយ​

ស្ដី។ គាត់​បាន​លើក​ឡើង​ថា ជា​រឿយៗ មូល​ហេតុ​ដែល​មាន​បញ្ហា​ផ្នែក​និយាយ​

ស្ដី​គឺ​ដោយ​សារ​ម្ដាយ​មិន​បាន​ចំណាយ​ពេល​វេលា​គ្រប់​គ្រាន់​ក្នុង​ការ​និយាយ​

លេង​ជា​មួយ​នឹង​កូនៗ។ មាន​ទិដ្ឋភាព​គន្លឹះ​ក្នុង​ការ​និយាយ​ស្ដី​បែប​ជា​បុគ្គល 

ដែល​មិន​មាន​នៅ​ក្នុង​កញ្ចក់​ទូរទស្សន៍ ឬ​ក៏​ការ​និយាយ​ស្ដី​លើ​អេក្រង់​ទូរស័ព្ទ។៩

កូនៗ​អាច​ទទួល​សុវត្ថិភាព​បាន​ក្នុង​ការ​ទទួល​សេចក្ដី​ស្រឡាញ់ តាម​រយៈ​

ការ​ចំណាយ​ពេល​យ៉ាង​យូរ​ជា​មួយ​ឪពុក​ម្ដាយ​របស់​ខ្លួន ជា​ពិសេស​ជា​មួយ​

ម្ដាយ។ នេះ​គឺ​ជា​មូល​ហេតុ​ដែល​ម្ដាយ​គួរ​ចំណាយ​ពេល វេលា​ច្រើន​ជា​មួយ​

កូនៗ​របស់​ខ្លួន​ក្នុង​អំឡុង​ពេល​៥​ឆ្នាំ​ដំបូង​នៃ​ជីវិត​របស់​ពួក​គាត់។ ទោះ​បើ​

យាយតា អ្នក​មើល​ថែ​ក្មេងៗ ស្ថាប័ន​មើល​ថែ​ពេល​ថ្ងៃ និង​សាលា​មួយ​ចំនួន​

អាច​ជួយ​កុមារ​បាន​ក៏​ពិត​មែន តែ​ក៏​មិន​មាន​អ្វី​អាច​ជំនួស​ការ​យក​ចិត្ត​ទុក​ដាក់​

ពី​ម្ដាយ​បាន​នោះ​ដែរ។ ដូច្នេះ នេះ​គួរ​ជា​កត្តា​ដ៏​សំខាន់​មួយ​ដែល​មាន​ឥទ្ធិពល​

លើ​កិច្ចការ​ងារ ដែល​ម្ដាយ​វ័យ​ក្មេង​គ្រប់​គ្នា​គួរ​តែ​ធ្វើ។ ម្ដាយ​ដែល​ជា​គ្រីស្ទ​បរិស័ទ​

ជា​ច្រើន​បាន​ជ្រើស​រើស​ពន្យារ​ពេល​របស់​ខ្លួន​ក្នុង​ការងារ ដើម្បី​ផ្ដល់​ពេលវេលា​

គ្រប់​គ្រាន់​ជា​មួយ​កូនៗ​របស់​ខ្លួន​ក្នុង​អំឡុង​ឆ្នាំ​ដំបូងៗ​របស់​ពួក​គាត់។ ខ្ញុំ​មាន​

មិត្តភក្ដិ​ម្នាក់​ដែល​ប្រពន្ធ​របស់​គាត់​បាន​សម្រាក​ជា​ច្រើន​ឆ្នាំ​ពី​ការងារ ទាក់​ទង​

ជា​មួយ​ព័ន្ធកិច្ច​គ្រីស្ទ​បរិស័ទ។ មិត្តភក្ដិ​របស់​គាត់​ជា​ច្រើន​មាន​អារម្មណ៍​ថា គាត់​

បាន​ធ្វើ​ការ​សម្រេច​ចិត្ត​ខុស​យ៉ាង​ខ្លាំង។ កូនៗ​ពេញ​វ័យ​របស់​គាត់ ដែល​មាន​

ការ​សប្បាយ​ចិត្ត​ឥឡូវ​នេះ បាន​ធ្វើ​ទីបន្ទាល់​អំពី​ប្រាជ្ញា​ក្នុង​ការ​សម្រេច​ចិត្ត​របស់​

គាត់។

ឪពុក​ក៏​គួរ​តែ​ចំណាយ​ពេល​ពិសេសៗ​ជា​មួយ​កូនៗ​របស់​ខ្លួន​ផង​ដែរ។ ពួក​

គាត់​អាច​លេង​ជា​មួយ​កូនៗ នាំ​កូនៗ​ទៅ​កន្លែង​ផ្សេងៗ និង​មើល​ទូរទស្សន៍​ជា​

មួយ​ពួក​គាត់ ហើយ​ពិភាក្សា​អំពី​អ្វី​ដែល​បាន​មើល។ ខ្ញុំ​ធ្លាប់​មាន​ឱកាស​ល្អៗ​

ក្នុង​ការ​និយាយ​គ្នា​ជា​មួយ​កូនៗ​ខ្ញុំ នៅ​ពេល​ខ្ញុំ​ជូន​ពួក​គាត់​ទៅ​កន្លែង​ផ្សេងៗ។ 

ក្រោយ​មក​ទៀត នៅ​ពេល​ពួក​គេ​ចាប់​ផ្ដើម​ប្រើ​ប្រាស់​អ៊ីមែល និង​ការ​ផ្ញើរ​សារ 

ខ្ញុំ​មាន​ការ​សន្ទនា​យ៉ាង​ស៊ី​ជម្រៅ​ជា​មួយ​នឹង​ពួក​គាត់ ជា​ពិសេស​ជា​មួយ​នឹង​

កូន​ប្រុស​របស់​ខ្ញុំ ដោយ​ប្រើ​ប្រាស់​មធ្យោបាយ​នោះ។ ពិត​ណាស់ យើង​ដែល​

ជា​ឪពុក​ក៏​ត្រូវ​តែ​ដឹង​អំពី​អ្វី​ដែល​កូនៗ​របស់​យើង​ចាប់​អារម្មណ៍​លើ ប្រសិន​បើ​

យើង​ចង់​និយាយ​ជា​មួយ​ពួក​គាត់​ឲ្យ​មាន​ការ​ស៊ី​ជម្រៅ។ ប្រសិន​បើ​ពួក​គាត់​

ចូល​ចិត្ត​តន្ត្រី យើង​ត្រូវ​តែ​យល់​អំពី​មូល​ដ្ឋាន​គ្រឹះ​មួយ​ចំនួន​នៃ​អ្វី​ដែល​កំពុង​

ពេញ​និយម​នៅ​ក្នុង​វិស័យ​នោះ។ វា​ក៏​ដូច​គ្នា​ជា​មួយ​នឹង​កីឡា​ដែរ។ យើង​គួរ​

តែ​ស្គាល់​មិត្តភក្ដិ​របស់​ពួក​គាត់​ទាំង​នៅ​សាលា និង​អ្នក​ជិត​ខាង​ផង​ដែរ។ ការ​

ទាំង​នេះ​គឺ​ជា​អ្វី​ដែល​យើង​ត្រូវ​តែ​ប្រឹង​ប្រែង​រៀន ដោយ​សារ​មាន​ការ​ប្ដេជ្ញា​ចិត្ត​

ចំពោះ​កូនៗ​យើង។

ការ​ប្រកប​គ្នា​ដ៏​កក់​ក្ដៅ​បំផុត​មួយ​នៅ​ក្នុង​គ្រួសារ​គឺ​នៅ​ពេល​ដែល​គ្រប់​គ្នា​មក​

ជុំ​គ្នា​បរិភោគ​អាហារ។ កាល​ពី​ប៉ុន្មាន​ឆ្នាំ​មុន ខ្ញុំ​បាន​អាន​អត្ថបទ​មួយ​អំពី​ការ​

ស្រាវ​ជ្រាវ​មួយ​ចំនួន​ដែល​បាន​ធ្វើ​ឡើង​អំពី​ការ​កើត​ជំងឺ​ធ្លាក់​ទឹក​ចិត្ត និង​ការ​

សម្លាប់​ខ្លួន​ដែល​បាន​កើត​ឡើង​នៅ​ក្នុង​ចំណោម​យុវជន។ អ្នក​ស្រាវ​ជ្រាវ​បាន​

រក​ឃើញ​ថា បញ្ហា​នេះ​បាន​កើត​ឡើង​តិច​ជាង​នៅ​ក្នុង​ចំណោម​យុវជន​ដែល​មក​

ពី​គ្រួសារ​ដែល​សមាជិក​គ្រួសារ​បាន​បរិភោគ​អាហារ​ជុំ​គ្នា យ៉ាង​ហោច​ណាស់​

មួយ​ថ្ងៃ​ម្តង។ មាន​ទំនាក់​ទំនង​យ៉ាង​កក់​ក្ដៅ​មួយ​ដែល​បាន​កើត​ឡើង នៅ​ពេល​

គ្រួសារ​បរិភោគ​អាហារ​ជា​មួយ​គ្នា។ ការ​បរិភោគ​អាហារ​ជា​មួយ​គ្នា​គឺ​ជា​លក្ខណៈ​

សំខាន់​មួយ​នៃ​ការ​ប្រកប​គ្នា​នៅ​ក្រុម​ជំនុំ​ដំបូង។ លោក លូកា បាន​លើក​ឡើង​

ថា «ឯ​កាល​នៅ​ផ្ទះ ក៏​កាច់​នំបុ័ង ហើយ​បរិភោគ​អាហារ ដោយ​អំណរ នឹង​ចិត្ត​

ស្មោះ​ត្រង់» (កិច្ចការ ២:៤៦)។

អត្ថបទ​នោះ​ក៏​បាន​បន្ថែម​ទៀត​ថា នៅ​ពេល​គ្រួសារ​បរិភោគ​អាហារ​ជា​មួយ​

គ្នា គឺ​សមាជិក​គ្រួសារ​នីមួយៗ​មាន​ឱកាស​យល់​អារម្មណ៍​គ្នា។ ការ​នេះ​ជួយ​ឲ្យ​

កូនៗ​មាន​ឱកាស​និយាយ​អំពី​បទ​ពិសោធន៍​នៃ​ភាព​កង្វល់ ឬ​ការ​មិន​សប្បាយ​

ចិត្ត​ដែល​ពួក​គាត់​មាន​នៅ​ឯ​សាលា​រៀន។ ការ​មាន​ឱកាស​ចែក​ចាយ​ជា​មួយ​

អ្នក​ដែល​យើង​ស្រឡាញ់​ជួយ​ឲ្យ​យើង​កាត់​បន្ថយ​ភាព​ឯកា និង​កម្រិត​នៃ​ភាព​

ខ្វល់ខ្វាយ​របស់​កូនៗ​ជំទង់​បាន​ផង​ដែរ។ ព្រះ​ជាម្ចាស់​បាន​បង្កើត​យើង​មក 

ដើម្បី​ឲ្យ​យើង​អាច​ជួយ​បំពេញ និង​ព្យាបាល​គ្នា​តាមរយៈ​ការ​ចែក​ចាយ​អំណរ 

និង​ការ​ឈឺ​ចាប់​របស់​យើង​ជា​មួយ​អ្នក​ដទៃ។ កូនៗ​អាច​រក​បាន​ជំនួយ​យ៉ាង​

ពិសេស​តាម​រយៈ​ការ​ចែក​ចាយ​របស់​ពួក​គាត់​ជា​មួយ​សមាជិក​គ្រួសារ ពីព្រោះ​

សមាជិក​ទាំង​នោះ​មាន​ចំណែក​យ៉ាង​សំខាន់​នៅ​ក្នុង​ជីវិត​របស់​ពួក​គាត់។

នេះ​ហើយ​ជា​មូល​ហេតុ​ដែល​ខ្ញុំ​មិន​សូវ​សប្បាយ​ចិត្ត​យ៉ាង​ខ្លាំង​អំពី​ក្រុម​ជំនុំ 

និង​អង្គការ​គ្រីស្ទ​បរិស័ទ​ដែល​មាន​សកម្មភាព​ច្រើន​ពេក​នៅ​ពេល​ល្ងាច​ក្នុង​ថ្ងៃ​

ធ្វើ​ការ។ ពិត​ណាស់ យើង​ត្រូវ​តែ​បង់​ថ្លៃ ដើម្បី​ចូល​រួម​កម្មវិធី​មួយ​ចំនួន។ បុ៉ន្តែ 

យើង​ត្រូវ​តែ​ប្រាកដ​ថា គ្រួសារ​អាច​មាន​ពេល​ជា​មួយ​គ្នា​នៅ​ពេល​ល្ងាច​ឲ្យ​បាន​

ច្រើន​ដង​ក្នុង​មួយ​សប្ដាហ៍។ មាន​អ្នក​ស្ម័គ្រ​ចិត្ត​វ័យ​ក្មេង​នៅ​ក្នុង​អង្គការ​យុវជន​

សម្រាប់​ព្រះ​គ្រីស្ទ​របស់​យើង​ជា​ច្រើន​នាក់​មក​ពី​គ្រួសារ​ដែល​បាក់​បែក ដែល​មិន​

មាន​ទម្លាប់​ក្នុង​ការ​មាន​អំណរ ពេល​បរិភោគ​អាហារ​ជា​មួយ​គ្នា។ ដូច្នេះ យើង​

ព្យាយាម​លើក​ទឹក​ចិត្ត​ពួក​គាត់​ឲ្យ​ផ្លាស់​ប្ដូរ​នៅ​ពេល​ដែល​ពួក​គាត់​បាន​រៀប​ការ​

ហើយ។ ពេល​ខ្លះ គ្រូ​គង្វាល​ដែល​មក​ពី​គ្រួសារ​ដែល​មិន​មាន​រចនា​សម្ព័ន្ធ​បែប​

នេះ​មិន​យល់​អំពី​អំណរ និង​សារៈ​សំខាន់​នៃ​ទម្លាប់​នៃ​ការ​បរិភោគ​អាហារ​ជុំ​គ្នា​

នៅ​ក្នុង​គ្រួសារ​ដូច​នេះ​បាន​ទេ។ ការ​នេះ​មាន​គ្រោះ​ថ្នាក់​ខ្លាំង​ណាស់ ដោយ​សារ​

ក្រុម​ជំនុំ​របស់​ពួក​គាត់​ទំនង​ជា​បង្ហាញ​អំពី​គំរូ​នៃ​ជីវិត​របស់​ក្រុម​គ្រួសារ​ដែល​

ផ្ទុយ​គ្នា​ពី​ព្រះ​គម្ពីរ។

បណ្ដាំំ��ទៅ �ៅកាាន់់   ឪពុុកម្ដាា� យ ដែ�លមិន ធ្លាា�ប់ ទទួលបាានបទ
ពិិសោ�ោធន៍ នៃ�កាារសប្បាា�យចិត្តតពី    ឪពុុកម្ដាា� យ ខួ្លួ�ន
ជា​រឿង​គួរ​ឲ្យ​សោក​ស្ដាយ​ណាស់ ឪពុក​ម្ដាយ​ជា​ច្រើន​នាក់​មិន​ដែល​ធ្លាប់​ទទួល​

បាន​បទ​ពិសោធន៍​នៃ​សប្បាយ​ចិត្ត​ពី​ឪពុក​ម្ដាយ​របស់​ពួក​គាត់​ផ្ទាល់។ ការ​នេះ​

បាន​ធ្វើ​ឲ្យ​ពួក​គាត់​មាន​ការ​ពិបាក​មួយ​ចំនួន​ក្នុង​ការ​បង្ហាញ​ភាព​សប្បាយ​របស់​

ពួក​គាត់​ចំពោះ​កូនៗ​ខ្លួន។ ការ​ពិត​នៃ​ការ​មិន​មាន​បទ​ពិសោធន៍​នៃ​គំនិត​នៃ​

សេចក្ដី​ស្រឡាញ់​ចេញ​ពី​ឪពុក​ម្ដាយ​បែប​នេះ​មិន​បាន​ផ្លាស់​ប្រែ​សេចក្ដី​ពត​ដែល​

ថា ព្រះ​ជាម្ចាស់​នៅ​ស្រឡាញ់ និង​សព្វ​ព្រះ​ទ័យ​ចំពោះ​កូនៗ​របស់​ទ្រង់​ទេ។ ព្រះ​

គម្ពីរ​បាន​បញ្ជាក់​យ៉ាង​ច្បាស់​ថា «អស់​អ្នក​ណា​ដែល​ទទួល​ទ្រង់ គឺ​អស់​អ្នក​

ដែល​ជឿ​ដល់​ព្រះ​នាម​ទ្រង់ នោះ​ទ្រង់​បាន​ប្រទាន​អំណាច​ឲ្យ​បាន​ត្រឡប់​ជា​កូន​

ព្រះ» (យ៉ូហាន ១:១២)។ ព្រះ​គម្ពីរ​ក៏​បាន​បញ្ជាក់​ផង​ដែរ​ថា ព្រះ​ជាម្ចាស់​សព្វ​

ព្រះ​ទ័យ​នឹង​កូនៗ​របស់​ព្រះ​អង្គ ដូច​ដែល​យើង​បាន​ឃើញ​ខាង​លើ​នេះ។ ដូច្នេះ 

គ្រីស្ទ​បរិស័ទ​ទាំង​អស់​គ្នា​គួរ​តែ​បន្លឺ​សេចក្ដី​ពិត​នៅ​ក្នុង​កណ្ឌ​គម្ពីរ ១យ៉ូហាន 

៣:១-២ ដោយ​ភាព​សប្បាយ​រីក​រាយ​ចុះ។ ខ្ញុំ​ចង់​លើក​ជា​សម្រង់​សម្ដី​នៃ​បក​ប្រែ​

បច្ចុប្បន្ន​មួយ​ពី​ភាសា​អង់គ្លេស ដែល​គេ​បាន​បក​ប្រែ​ដើម្បី​ស្រួល​យល់ ហើយ​

ការ​បក​ប្រែ​នោះ​ក៏​បាន​ក្ដោប​អារម្មណ៍​នៃ​ខ​គម្ពីរ​ទាំង​ពីរ​នេះ៖ «ព្រះ​វរបិតា​បាន​

បង្ហាញ​សេចក្ដី​ស្រឡាញ់​ដ៏​អស្ចារ្យ​ដល់​យើង! សូម​គ្រាន់​តែ​មើល—ព្រះ​អង្គ​

ហៅ​យើង​ថា​ជា​កូន​របស់​ទ្រង់! នេះ​គឺ​ជា​លក្ខណៈ​សណ្ឋាន​របស់​យើង។ ប៉ុន្តែ 

នេះ​ក៏​ជា​មូល​ហេតុ​ដែល​លោកីយ៍​នេះ​មិន​ទទួល​ស្គាល់​យើង ឬ​ក៏​ស្ដាប់​យើង​

យក​ចិត្ត​ទុក​ដាក់ ពីព្រោះ​លោកីយ៍​នេះ​មិន​ស្គាល់​ព្រះ​អង្គ ឬ​ក៏​ដឹង​ថា​ទ្រង់​កំពុង​

តែ​ធ្វើ​អ្វី​ដែរ។ ប៉ុន្តែ បង​ប្អូន​អើយ នេះ​ឯង​គឺ​ជា​លក្ខណៈ​របស់​យើង៖ យើង​ជា​

កូនៗ​របស់​ព្រះ»។ គ្រប់​ការ​បដិសេធ និង​ការ​ព្រងើយ​កន្តើយ​នៅ​លើ​ផែនដី​នេះ​

ដែល​យើង​បាន​ជួប​ប្រទះ​មិន​បាន​ផ្លាស់​ប្រែ​សេចក្ដី​ពិត​ដែល​ថា ព្រះ​ជាម្ចាស់​

ពិត​ជា​ស្រឡាញ់​យើង​ទេ ដូច​ឪពុក​ដែល​មាន​ពេញ​ដោយ​សេចក្ដី​ស្រឡាញ់​ដ៏​

ល្អ​ឥត​ខ្ចោះ​ស្រឡាញ់​កូនៗ​របស់​ទ្រង់​ដែរ។

តាម​ពិត​ទៅ សេចក្ដី​ស្រឡាញ់ និង​ការ​យក​ព្រះ​ទ័យ​ទុក​ដាក់​របស់​ព្រះ​

ជាម្ចាស់​លើ​យើង​គឺ​ធំ​ប្រសើរ​ជាង​អ្វី​ដែល​ឪពុក​ម្ដាយ​អាច​ផ្តល់​ឲ្យ​បាន​ទៅ​ទៀត។ 

ព្រះ​អង្គ​បាន​ប្រាប់​រាស្ត្រ​របស់​ទ្រង់​ថា «ចុះ​តើ​ស្ត្រី​នឹង​ភ្លេច​កូន​ដែល​កំពុង​បៅ​ដោះ 

ឥត​មាន​អាណិត​ដល់​កូន​ដែល​ចេញ​ពី​ផ្ទៃ​ខ្លួន​មក​បាន​ដែរ​ឬ អើ គេ​នឹង​ភ្លេច​

បាន បុ៉ន្តែ​អញ​មិន​ដែល​ភ្លេច​ឯង​ឡើយ» (អេសាយ ៤៩:១៥)។ សាវ័ក ប៉ុល 

ពណ៌នា​បាន​យ៉ាង​ក្បោះក្បាយ​អំពី​សេចក្ដី​ស្រឡាញ់​ដែល​ព្រះ​ជាម្ចាស់​បាន​

ប្ដេជ្ញា​នាំ​មក​កាន់​យើង ដោយ​គាត់​បាន​លើក​ឡើង​ថា «សេចក្ដី​ស្រឡាញ់​របស់​

ព្រះ​បាន​ផ្សាយ​មក​សព្វ​ក្នុង​ចិត្ត​យើង​រាល់​គ្នា ដោយ​សារ​ព្រះ​វិញ្ញាណ​បរិសុទ្ធ 

ដែល​ព្រះ​បាន​ប្រទាន​មក​យើង​ហើយ» (រ៉ូម ៥:៥)។ ពាក្យ​ដែល​គេ​បាន​បក​

ប្រែ​ថា «បាន​ផ្សាយ» [«អេកឃីអូ» (ekcheō)] មាន​ន័យ​ថា «បណ្ដាល​ឲ្យ​

នរណា​ម្នាក់​មាន​បទ​ពិសោធន៍​នឹង​អ្វី​មួយ​ដែល​មាន​លក្ខណៈ​បរិបូរណ៍ និង​

ពេញ​លេញ»។១០ ការ​បក​ប្រែ​ខ្លះ​ទៀត​បាន​បក​ប្រែ​វា​នៅ​ក្នុង​ពាក្យ​នេះ​ថា «បាន​

ចាក់​បង្ហូរ»។ មិន​មាន​ភាព​ខ្វះ​ខាត​នោះ​ទេ នៅ​ក្នុង​សេចក្ដី​ស្រឡាញ់​របស់​ព្រះ។ 

ភាព​បរិបូរណ៍​អាច​មាន​ច្រើន​ជាង​ការ​ប៉ះប៉ូវ​ដែល​មាន​ភាព​ខ្វះ​ខាត​នៃ​សេចក្ដី​

ស្រឡាញ់ និង​ការ​គាំទ្រ​ដែល​ម្នាក់​អាច​មាន​កាល​ពី​ក្មេង​បាន​ទៅ​ទៀត។

ប៉ុន្តែ យើង​ត្រូវ​តែ​បើក​ចិត្ត​យើង​ចំពោះ​សេចក្ដី​ស្រឡាញ់​មួយ​នេះ។ ខ្ញុំ​ធ្លាប់​

បាន​ឃើញ​មនុស្ស​មួយ​ចំនួន​ដែល​បាន​ធ្វើ​ដូច​នោះ​ហើយ​ដែរ ហើយ​វា​ក៏​បាន​

បើក​ទ្វា​ឲ្យ​ឃើញ​ពី​ភាព​ចែង​ចាំង​នៃ​សេចក្ដី​ស្រឡាញ់​របស់​​ព្រះ​ជាម្ចាស់​នៅ​ក្នុង​

ជីវិត​របស់​ពួក​គាត់។ ឯ​មនុស្ស​មួយ​ចំនួន​ទៀត​ក៏​នៅ​តែ​បន្ត​រក្សា​កំហឹង​ក្នុង​ជីវិត​

ខ្លួន និង​ក្រាញ​ននៀល​នៅ​ក្នុង​ការ​អាណិត​ខ្លួន​ឯង ចំពោះ​អ្វី​ដែល​បាន​កើត​ឡើង​

លើ​ពួក​គាត់។ សេចក្ដី​កំហឹង​របស់​មនុស្ស​ដច​នោះ​នឹង​ច្បាស់​ជា​បង្ហាញ​ខ្លួន​នៅ​

ក្នុង​ទំនាក់​ទំនង​ជា​មួយ​អ្នក​ដទៃ​ទៀត​ជា​មិន​ខាន។ សាវ័ក បុ៉ល បាន​បង្រៀន​

ថា ការ​រក្សា​កំហឹង​របស់​លោក​អ្នក​នៅ​ដរាប​ដល់​ថ្ងៃ​លិច និង​ការ​ឲ្យ​អារក្ស​មាន​

ឱកាស​មាន​ទំនាក់​ទំនង​ជា​មួយ​គ្នា (អេភេសូរ ៤:២៦-២៧)។ នៅ​ទី​បំផុត 

អស់​អ្នក​ដែល​រក្សា​កំហឹង​របស់​ខ្លួន​នឹង​ក្លាយ​ជា​អ្នក​តំណាង​របស់​សាតាំង​ក្នុង​

ការ​ធ្វើ​ឲ្យ​អ្នក​ដទៃ​ឈឺ​ចាប់ រួម​បញ្ចូល​ទាំង​កូនៗ​របស់​ខ្លួន​ដែរ។ ប្រសិន​បើ​នេះ​

ជា​ការ​ពិត​មែន ការ​មួយ​ដែល​សំខាន់​បំផុត​ចំពោះ​មនុស្ស​ដែល​ប្រឈម​នឹង​ការ​

ខ្វះ​សេចក្ដី​ស្រឡាញ់ និង​ការ​គាំ​ទ្រ​ជួប​ប្រទះ​គឺ​ថា​ពួក​គាត់​បាន​បើក​ចិត្ត​ចំពោះ​

សេចក្ដី​ស្រឡាញ់​របស់​ព្រះ​ជាម្ចាស់។ ពួក​គាត់​ប្រហែល​ជា​ត្រូវ​ការ​នរណា​ម្នាក់​

ណែ​នាំ​ពួក​គាត់​ដូច​ជា អ្នក​ប្រឹក្សា​យោបល់ មិត្តភក្ដិ ឬ​ក៏​គ្រូ​គង្វាល ក្នុង​ដំណើរ​

ការ​នៃ​ការ​ស្វែង​រក​ភាព​ធូរ​ស្បើយ​ចេញ​ពី​កំហឹង និង​ការ​បើក​ចិត្ត​ចំពោះ​សេចក្ដី​

ស្រឡាញ់​របស់​ព្រះ​ជាម្ចាស់។ ប៉ុន្តែ ពួក​គាត់​ត្រូវ​តែ​ធ្វើ​គ្រប់​យ៉ាង ដើម្បី​ឲ្យ​ពួក​

គាត់​នឹង​មិន​ធ្វើ​ឲ្យ​ខ្លួន​ឯង និង​កូនៗ​របស់​គាត់​មាន​ការ​ឈឺ​ចាប់។

សេ�ចក្ដីី�សន្និិ�ដ្ឋាា �ន
បញ្ហា​នៃ​ការ​មើល​ថែ​កូនៗ​គឺ​ជា​រឿង​ធំ​ណាស់។ ខណៈ​ពេល​ឪពុក​ម្ដាយ​កំពុង​

ប្រឈម​មុខ ជា​ពិសេស​នៅ​ក្នុង​អំឡុង​ឆ្នាំ​ដំបូងៗ​នៃ​ជីវិត​កូន​របស់​ពួក​គាត់ ពួក​

គាត់​អាច​មាន​បន្ទុក​យ៉ាង​ធ្ងន់​ដល់​ថ្នាក់​ថា ពួក​គាត់​ភ្លេច​ថា​កិច្ចការ​នៃ​ការ​មើល​

ថែ​កូនៗ​មាន​សារៈ​សំខាន់​ប៉ុណ្ណា។ ពួក​គាត់​គួរ​តែ​ព្យាយាម​ចង​ចាំ​ថា ព្រះ​គម្ពីរ​

បាន​រាប់​ការងារ​នៃ​ការ​មើល​ថែ​កូនៗ​ថា​ជា​ការ​ត្រាស់​ហៅ​ដ៏​ខ្ពង់​ខ្ពស់​ណាស់។ 

នៅ​ចុង​បញ្ចប់ ជ័យ​ជម្នះ​ដ៏​ធំ​ជា​ច្រើន​គឺ​ជា​ការ​យក​ឈ្នះ​ដោយ​មាន​ការ​លះ​បង់​

យ៉ាង​ធំ។ ពិត​ណាស់ ឪពុក​ម្ដាយ​មាន​ការ​លះ​បង់​ច្រើន​ណាស់​ក្នុង​ការ​ចិញ្ចឹម​

កូនៗ ដើម្បី​ឲ្យ​មាន​សុភមង្គល​ល្អ។ ទោះ​បើ​ជា​សង្គម​ទំនង​ជា​មិន​ចាត់​ទុក​ការ​

ចិញ្ចឹម​មើល​ថែ​កូនៗ​ថា​ជា​កិច្ចការ​ដែល​មាន​កិត្យានុភាព​ក៏​ដោយ ក៏​វា​នៅ​តែ​ជា​

ការ​ត្រាស់​ហៅ​ដ៏​ខ្ពង់​ខ្ពស់ និង​ការ​ទទួល​បាន​រង្វាន់​នៅ​ក្នុង​ព្រះ​នេត្រ​របស់​ព្រះ​

ជាម្ចាស់។ សូម​ឲ្យ​គំនិត​នៅ​ក្នុង​ព្រះ​គម្ពីរ​បាន​ជួយ​ទ្រទ្រង់​ឪពុក​ម្ដាយ​នៅ​ពេល​

ដែល​ពួក​គាត់​ស៊ូ​ទ្រាំ​ក្នុង​ភាព​ឈឺ​ចាប់ និង​ភាព​លំបាក​ក្នុង​ការ​មើល​ថែ​កូនៗ។

១១

    ការសប្បាាយ ទំំនៀ�ៀម  ទម្លាាប់ ់ និិង
សុុវតិ្ថិ�ភាពសម្រា�ប់់កូូនៗ

នៅ​ក្នុង​ជំពូក​មុន យើង​បាន​ចាប់​ផ្ដើម​មើល​អំពី​បរិយាកាស​នៅ​ក្នុង​ផ្ទះ​គ្រីស្ទ​

បរិស័ទ ដែល​ឪពុក​ម្ដាយ​គួរ​តែ​បង្កើត​ឲ្យ​មាន ដើម្បី​ឲ្យ​កូនៗ​មាន​សុខភាព​ល្អ 

ការ​សប្បាយ​ចិត្ត និង​មាន​ពេញ​ដោយ​ភាព​បរិសុទ្ធ។ យើង​បាន​លើក​ឡើង​ថា 

ការ​សប្បាយ​ចិត្ត​របស់​ឪពុក​ម្ដាយ​ចំពោះ​កូនៗ​គឺ​ជា​រឿង​ដ៏​សំខាន់​មួយ​នៅ​ក្នុង​ផ្ទះ​

គ្រីស្ទ​បរិស័ទ។ ឥឡូវ​នេះ យើង​នឹង​មើល​ជា​មួយ​គ្នា​អំពី​របៀប​បី​យ៉ាង​ដែល​ការ​

សប្បាយ​រីក​រាយ​ចំពោះ​កូនៗ​អាច​ដំណើរ​ការ​បាន៖ ការ​សប្បាយ ទំនៀមទម្លាប់ 

និង​សុវត្ថិភាព។

កូនក្មេ�េង និិងក្មេ�េងជំទំង់ចូលចិត្តតមាាន កាារសប្បាា�យ
គ្រួសារ​ដែល​មាន​ភាព​រីករាយ និង​ការ​អរ​សប្បាយ

នៅ​ពេល​ឪពុក​ម្ដាយ​គិត​អំពី​សុខុមាលភាព​កូនៗ​របស់​ខ្លួន ជា​ទូទៅ​ឪពុក​ម្ដាយ​

គិត​អំពី​ការ​ការពារ​ពួក​គាត់​ចេញ​ពី​ឥទ្ធិពល​នៃ​ការ​មាន​គ្រោះ​ថ្នាក់ និង​លើក​ទឹក​

ចិត្ត​ឲ្យ​ពួក​គាត់​អភិវឌ្ឍន៍​ខ្លួន​នូវ​ទម្លាប់​ដែល​នឹង​ជួយ​ពួក​គាត់​ឲ្យ​មាន​ដំណើរ​ការ​

ទៅ​មុខ​ទៀត​នៅ​ក្នុង​ជីវិត។ ដូច្នេះ ពួក​គាត់​បាន​យក​ចិត្ត​ទុក​ដាក់​យ៉ាង​ខ្លាំង​លើ​

ការ​ណែនាំ និង​ការ​អប់​រំ​ផ្នែក​សីលធម៌។ ទោះ​ជា​យ៉ាង​ណា​ក៏​ដោយ ក៏​នៅ​មាន​

ចំណុច​សំខាន់​ផ្សេងៗ​ទៀត​នៃ​ការ​លូត​លាស់​ឲ្យ​បាន​ល្អ ដែល​ពួក​គាត់​មិន​គួរ​

ព្រងើយ​កន្តើយ​ជា​មួយ​ផង​ដែរ។ ចំណុច​មួយ​ក្នុង​ចំណុច​ទាំង​នេះ​គឺ​តម្រូវ​ការ​

សម្រាប់​ក្មេងៗ និង​ក្មេងៗ​វ័យ​ជំទង់​ដើម្បី​ឲ្យ​ពួក​គាត់​ទទួល​បាន​ភាព​សប្បាយ​

រីករាយ ដែល​មាន​សុខភាព​ល្អ​ក្នុង​អំឡុង​ឆ្នាំ​លូតលាស់​របស់​ពួក​គាត់។

ដោយ​និយាយ​អំពី​ការ​ត្រឡប់​មក​វិញ​ដោយ​មាន​សន្តិភាព និង​ភាព​ចម្រុង​

ចម្រើន​នៃ​ទី​ក្រុង​យេរូសាឡម ហោរា សាការី បាន​លើក​ឡើង​ថា «អស់​ទាំង​ផ្លូវ​

ទី​ក្រុង​នឹង​បាន​ពេញ​ដោយ​កូន​ប្រុស​ស្រី ដែល​កំពុង​តែ​លេង​ក្នុង​ផ្លូវ» (សាការី 

៨:៥)។ ព្រះ​យេស៊ូវ​បាន​ប្រើ​ប្រាស់​រូប​ភាព​ពី​ការ​ដែល​ក្មេងៗ​លេង​នៅ​តាម​ផ្លូវ​

ជា​រឿង​ប្រៀប​ប្រដច​មួយ។ ហើយ​ការ​លេង​នេះ​ប្រហែល​ជា​លេង​រៀប​ការ ដែល​

មាន​រួម​បញ្ចូល​ទាំង​ការ​រាំ​លេង ជា​ការ​ឆ្លើយ​តប​ចំពោះ​ការ​ផ្លុំ​ខ្﻿﻿លុយ (ម៉ាថាយ 

១១:១៦-១៧)។ ទោះ​បើ​ដែល​មិន​មាន​អ្វី​បញ្ជាក់​អំពី​ការ​លេង​តុក្កតា​នៅ​ក្នុង​

ព្រះ​គម្ពីរ​សញ្ញា​ចាស់​ទេ បុរាណ​វិទូ​បាន​រក​ឃើញ «កញ្ចែ ប្រដាប់​រណ្ដំ​គ្នា កូន​

ក្រមុំ​ឈើ សត្វ (ពេល​ខ្លះ​មាន​កង់) និង​របស់​ជា​ច្រើន​ទៀត​នៅ​កន្លែង​ជា​ច្រើន​

នៅ​ទឹក​ដី​ប៉ាឡេស្ទីន [ដែល] ផ្ដល់​ការ​បើក​បង្ហាញ​មួយ​ចំនួន​អំពី​ប្រដាប់​លេង 

ដែល​ក្មេងៗ​សាសន៍​អ៊‌ីស្រាអែល​លេង​ជា​មួយ។១ យើង​អាច​និយាយ​បាន​ដោយ​

មាន​សុវត្ថិភាព​ថា ការ​សប្បាយ​រីក​រាយ​គឺ​ជា​ផ្នែក​ដ៏​សំខាន់​មួយ​នៅ​ក្នុង​ជីវិត​របស់​

ក្មេងៗ​នៅ​សម័យ​កាល​ព្រះ​គម្ពីរ។

ជា​រឿយៗ ខ្ញុំ​បាន​ប្រាប់​ឪពុក​ម្ដាយ​ដែល​មាន​កូន​តូចៗ​ថា វា​ទំនង​ជា​សំខាន់​

ជាង​សម្រាប់​កូនៗ​របស់​ពួក​គាត់​ក្នុង​ការ​ចំណាយ​ពេល​លេង ក្នុង​វ័យ​ដំបូងៗ​

របស់​ពួក​គាត់ ជា​ជាង​ការ​រៀន​សូត្រ។ ពួក​គាត់​អាច​ចាប់​ផ្ដើម​រៀន​សូត្រ​នៅ​

ពេល​ពួក​គាត់​ទៅ​សាលា។ វា​ជា​រឿង​សំខាន់​ណាស់​ដែល​អតីតកាល​នៃ​កុមារ​

ភាព​របស់​ពួក​គាត់​មាន​ពេញ​ដោយ​ការ​ចង​ចាំ​ដ៏​រីក​រាយ ដោយ​រួម​បញ្ចូល​ទាំង​

ការ​លេង​ជា​មួយ​សមាជិក​ក្នុង​គ្រួសារ និង​អ្នក​ដទៃ​ដែរ។ ឪពុក​ម្ដាយ​គួរ​ស្វែង​

រក​កន្លែង​កម្សាន្ត​ផ្សេងៗ​សម្រាប់​កូនៗ ហើយ​នាំ​ពួក​គាត់​ទៅ​ទី​នោះ​ឲ្យ​បាន​

ញឹក​ញាប់។ ហើយ​ពួក​គាត់​ក៏​គួរ​តែ​ញែក​ពេល​វេលា​នៅ​ក្នុង​កាល​វិភាគ​របស់​

ខ្លួន ដើម្បី​លេង​ជា​មួយ​នឹង​កូនៗ​ដែរ។ យើង​ទំនង​ជា​មិន​មាន​អារម្មណ៍​ធ្វើ​ដូច​

នោះ​ទេ ប៉ុន្តែ​វា​អាច​ជា​ព្រះ​ពរ​យ៉ាង​ខ្លាំង​ចំពោះ​កូនៗ​យើង និង​ខ្លួន​យើង​ផ្ទាល់។ 

ខ្ញុំ​ធ្លាប់​បាន​លើក​ឡើង​រួច​ហើយ​អំពី​របៀប​នេះ នៅ​ពេល​កូន​ប្រុស​របស់​ខ្ញុំ​បបួល​

ខ្ញុំ​លេង​បាល់​ជា​មួយ​គាត់ ជា​ញឹក​ញាប់​ខ្ញុំ​មិន​មាន​អារម្មណ៍​ទំនោរ​ទៅ​លេង​

ដូច្នោះ​ទេ។ ប៉ុន្តែ ដោយ​សារ​ការ​យល់​ពី​កាតព្វកិច្ច នោះ​ខ្ញុំ​ក៏​បាន​ចេញ​ទៅ​លេង 

ហើយ​ខ្ញុំ​តែង​តែ​ត្រឡប់​មក​វិញ​ដោយ​មាន​ភាព​ស្រស់​ស្រាយ និង​សប្បាយ​ចិត្ត​

ដែល​ខ្ញុំ​បាន​ទៅ​លេង។

យើង​គួរ​តែ​រៀប​ចំ​ផ្ទះ​របស់​យើង​ឲ្យ​ក្លាយ​ជា​កន្លែង​ដែល​មាន​ភាព «អរ​

សប្បាយ និង​រួសរាយ​រាក់ទាក់»។ ពេល​ខ្លះ យើង​ចាប់​អារម្មណ៍​ខ្លាំង​លើ​ការ​

រៀប​ចំ​ឲ្យ​ផ្ទះ​យើង​មើល​ទៅ​ស្អាត និង​មាន​របៀប​រៀប​រយ​ដែល​ធ្វើ​ឲ្យ​កូនៗ​យើង​

មាន​ការ​ពិបាក​លេង​ដោយ​សប្បាយ​រីក​រាយ​បាន​នៅ​ផ្ទះ។ ការ​នោះ​មិន​មែន​ជា​

រឿង​ដែល​ល្អ​នោះ​ទេ។ ខ្ញុំ​ស្គាល់​គ្រួសារ​ជា​ច្រើន​ដែល​បាន​កំណត់​ជញ្ជាំង​មួយ 

ក្នុង​ផ្ទះ សម្រាប់​ឲ្យ​កូន​តូចៗ​អាច​សរសេរ ឬ​គូរ​រូប​លេង​លើ​នោះ​បាន។ កូន​ប្រុស​

របស់​យើង​ចូល​ចិត្ត​លេង​បាល់​ណាស់។ ប៉ុន្តែ ទីធ្លា​លេង​របស់​យើង​គឺ​នៅ​ក្បែរ​

បង្អួច ដែល​ធ្វើ​ឲ្យ​បាល់​ងាយ​ត្រូវ ហើយ​បែក​បង្អួច​នោះ​បាន។ បុគ្គលិក​ម្នាក់​នៅ​

ក្នុង​អង្គការ​យុវជន​សម្រាប់​ព្រះ​គ្រីស្ទ​របស់​យើង​បាន​ច្នៃ ដោយ​ធ្វើ​ស៊ុម​ការពារ​

បង្អួច ធ្វើ​ចេញ​ពី​ឈើ និង​សំណាញ់​លួស។ ការ​រៀប​ចំ​នោះ​មិន​ស្អាត​ទេ ប៉ុន្តែ​

វា​បាន​ការពារ​បង្អួច ហើយ​ឲ្យ​កូន​ប្រុស​ខ្ញុំ​មាន​សេរីភាព​ក្នុង​ការ​លេង ដោយ​មិន​

មាន​ការ​ព្រួយ​បារម្ភ។ ការ​អនុញ្ញាត​ឲ្យ​កូនៗ​លេង​ដោយ​មិន​មាន​ការ​ភ័យ​ខ្លាច​

គឺ​ជា​គន្លឹះ​មួយ។ ប្រសិន​បើ​ពួក​គាត់​មាន​អាកប្បកិរិយា​វិជ្ជមាន​ក្នុង​ការ​លេង 

នោះ​ពួក​គាត់​នឹង​បើក​ចិត្ត​ច្រើន​ជាង​ក្នុង​ការ​ស្ដាប់​យើង​នៅ​ពេល​យើង​ឲ្យ​គាត់​

ឈប់​នៅ​ពេល​ណា​មួយ ដើម្បី​មក​ផ្ទះ​វិញ​ហើយ​ធ្វើ​លំហាត់​កិច្ចការ​សាលា។ 

សេរីភាព​ក្នុង​ការ​លេង​នឹង​មិន​មែន​ជា​អ្វី​មួយ​ដែល​ពួក​គាត់​ត្រូវ​តែ​ប្រឆាំង​តវ៉ា​

ជា​មួយ ក្នុង​ការ​ការពារ​នោះ​ទេ។

កណ្ឌ​គម្ពីរ​សាស្ដា​ទទួល​ស្គាល់​ទំនោរ​ចិត្ត​របស់​ក្មេងៗ​វ័យ​ជំទង់​ក្នុង​ការ​មាន​

ភាព​សប្បាយ​រីករាយ ហើយ​ក៏​បាន​លើក​ទឹក​ចិត្ត​ដល់​ពួក​គាត់​ក្នុង​ការ​បង្ហាញ​

អំពី​វា៖ «ឱ​មនុស្ស​កំលោះ​អើយ ចូរ​ឲ្យ​មាន​ចិត្ត​រីករាយ​ក្នុង​វ័យ​កំលោះ​របស់​

ឯង​ចុះ ហើយ​ឲ្យ​ចិត្ត​ឯង​បណ្តាល​ឲ្យ​អរ​សប្បាយ ក្នុង​ជំនាន់​ដែល​ឯង​នៅ​ក្មេង​

ផង ចូរ​ដើរ​តាម​ផ្លូវ​នៃ​ចិត្ត​ឯង ហើយ​តាម​តែ​ភ្នែក​ឯង​មើល​ឃើញ​ដែរ» (សាស្ដា 

១១:៩ក)។ ពិត​ណាស់ ខ​គម្ពីរ​នេះ​ក៏​បាន​បន្ត​ចែង​ទៀត​ថា «ប៉ុន្តែ ត្រូវ​ឲ្យ​ដឹង​

ថា ព្រះ​ទ្រង់​នឹង​ហៅ​ឯង​មក​ជំនុំ​ជម្រះ ដោយ​ព្រោះ​អំពើ​ទាំង​នេះ​ជា​មិន​ខាន» 

(ខ៩ខ) ដែល​កំពុង​បង្ហាញ​ថា យើង​ត្រូវ​តែ​មាន​ការ​សប្បាយ​ដោយ​រក្សា​បញ្ញត្តិ​

របស់​ព្រះ​ជាម្ចាស់​ផង​ដែរ—ការ​សប្បាយ​ដែល​បរិសុទ្ធ។ ការ​មាន​ភាព​សប្បាយ​

រីក​រាយ​មិន​មែន​ជា​គោល​បំណង​ចម្បង​សម្រាប់​កូនៗ​របស់​យើង​នោះ​ទេ ប៉ុន្តែ​

ភាព​បរិសុទ្ធ​នោះ​ទេ​ទើប​ជា​គោល​បំណង​ចម្បង​វិញ។ កូនៗ​ត្រូវ​តែ​រៀន​អំពី​របៀប​

នៃ​ការ​អរ​សប្បាយ​ដែល​មាន​ទំនួល​ខុស​ត្រូវ ការ​សប្បាយ​ដែល​មិន​ធ្វើ​ឲ្យ​អ្នក​

ដទៃ​ឈឺ​ចាប់ ឬ​ក៏​ការ​ពិបាក​ដល់​អ្នក​ដទៃ​នោះ​ទេ។ កន្លែង​ដ៏​ល្អ ដើម្បី​រៀន​អំពី​

ការ​នោះ​គឺ​នៅ​ផ្ទះ។ យើង​បាន​ជួប​ប្រទះ​នឹង​បញ្ហា​មួយ​ទាក់​ទង​នឹង​ការ​មាន​

ភាព​សប្បាយ​រីក​រាយ​នៅ​ក្នុង​អង្គការ​យុវជន​សម្រាប់​ព្រះ​គ្រីស្ទ​របស់​យើង ក្នុង​

ចំណោម​យុវជន​ដែល​យើង​កំពុង​ឈោង​ចាប់។ យើង​ជឿ​យ៉ាង​ខ្លាំង​ក្នុង​ការ​ជួយ​

ឲ្យ​យុវជន​មាន​ឱកាស​ក្នុង​ការ​មាន​ភាព​សប្បាយ​រីក​រាយ​ដែល​ស្អាតស្អំ។ ប៉ុន្តែ 

ជា​រឿយៗ ពួក​គាត់​ឈាន​ដល់​កម្រិត​មួយ​ដែល​ធ្ងន់ធ្ងរ ហើយ​ការ​អរ​សប្បាយ​

របស់​ពួក​គាត់​ក៏​បាន​ក្លាយ​ជា​រឿង​មិន​បរិសុទ្ធ​វិញ។ ខ្ញុំ​គិត​ថា មូល​ហេតុ​ចម្បង​

សម្រាប់​ការ​នេះ​គឺ​ថា ពួក​គាត់​មិន​បាន​រៀន​អំពី​របៀប​នៃ​ការ​មាន​ភាព​សប្បាយ​

រីក​រាយ​ដែល​មាន​ភាព​ស្អាត​ស្អំ និង​មាន​ទំនួល​ខុស​ត្រូវ​នៅ​ផ្ទះ​របស់​ខ្លួន​នោះ​

ទេ។

យើង​តែង​តែ​ដក​ស្រង់​ឃ្លា​មួយ​ដែល​មាន​ពីរ​ខ​បន្ទាប់​ទៀត «ចូរ​នឹក​ចាំ​ពី​ព្រះ​

ដ៏​បង្កើត​ខ្លួន ក្នុង​គ្រា​ដែល​ឯង​នៅ​ក្មេង» (សាស្ដា ១២:១ក)។ ប៉ុន្តែ យើង​ភ្លេច​

មូល​ហេតុ​ដែល​បាន​ផ្ដល់​មក​សម្រាប់​ឲ្យ​នឹក​ចាំ​អំពី​ព្រះ​អាទិករ​របស់​យើង ក្នុង​

គ្រា​ដែល​យើង​នៅ​ក្មេង៖ «...មុន​ដែល​អស់​ទាំង​ថ្ងៃ​អាក្រក់​មក​ដល់ ហើយ​អស់​

ទាំង​ឆ្នាំ​មក​ជិត ដែល​ឯង​នឹង​ថា “អញ​អស់​សប្បាយ​ហើយ”» (ខ១ខ)។ ខ​

គម្ពីរ​បន្ទាប់ៗ​នេះ​បង្ហាញ​ថា​ហេតុ​ផល​នៃ​ផ្នត់​គំនិត​គឺ​ថា មនុស្ស​ដែល​មាន​វ័យ​

ចំណាស់ ដោយ​មាន​ការ​ចុក​រោយ​ខ្នង និង​ការ​ឈឺ​ឆ្អឹងឆ្អែង​របស់​ពួក​គាត់​មិន​

អាច​មាន​ការ​សប្បាយ​រីក​រាយ​ក្នុង​ជីវិត​នេះ ដូច​ក្មេងៗ​បាន​នោះ​ទេ។ ដូច្នេះ​

ហើយ​បាន​ជា​ព្រះ​គម្ពីរ​បាន​ប្រាប់​ក្មេង​ជំទង់​ឲ្យ​នឹក​ចាំ​អំពី​ព្រះ​អាទិករ​របស់​ខ្លួន 

នៅ​ក្នុង​អំឡុង​ពេល​ដែល​ពួក​គាត់​កំពុង​មាន​ភាព​សប្បាយ​រីក​រាយ—ដ្បិត​នៅ​

ក្នុង​ការ​សប្បាយ​របស់​យើង​ជា​មួយ​ទំនាក់​ទំនង​ជា​មួយ​នឹង​ព្រះ​អាទិករ នោះ​

យើង​អាច​មាន​ការ​អរ​សប្បាយ​ដែល​ល្អ​បំផុត និង​សប្បាយ​បំផុត​ជា​មួយ​បាន។

នៅ​ពេល​ក្មេងៗ និង​ក្មេង​ជំទង់​លូត​លាស់​ឡើង​ក្នុង​ការ​មាន​ភាព​អរ​សប្បាយ​

ដែល​ស្អាត​ស្អំ និង​ល្អ​នៅ​ផ្ទះ នោះ​ពួក​គាត់​នឹង​មិន​ងាយ​ធ្លាក់​ក្នុង​ការ​សប្បាយ​នៃ​

ការ​ល្បួង​នៃ​អំពើ​បាប ដែល​មិន​យូរ​មិន​ឆាប់​នឹង​វាយ​ប្រហារ​ពួក​គាត់​យ៉ាង​ខ្លាំង​

នោះ​ទេ។ លោកីយ៍​នេះ​គិត​ថា ដើម្បី​សប្បាយ​រីក​រាយ​បាន ម្នាក់ៗ​ត្រូវ​តែ​ប្រព្រឹត្ត​

អំពើ​បាប! ខ្ញុំ​ធ្លាប់​បាន​ឃើញ​សំបុត្រ​ខួប​កំណើត​ម្ដង​ដែល​គេ​សរសេរ​ថា៖ «នេះ​

ជា​ថ្ងៃ​កំណើត​របស់​អ្នក! ចូរ​រីក​រាយ​ជា​មួយ​ខ្លួន​ឯង ហើយ​ធ្វើ​បាប​បន្តិច​បន្តួច​

ចុះ!»។ យើង​ត្រូវ​តែ​បក​ស្រាយ​ប្រាប់​កូនៗ​យើង​ថា ភាព​សប្បាយ​រីក​រាយ​ក៏​មាន​

ភាព​ស្រប​គ្នា​ជា​មួយ​នឹង​ជំនឿ​គ្រីស្ទ​បរិស័ទ​ដែរ ហើយ​ថា​មាន​របៀប​តែ​មួយ​គត់ 

ដើម្បី​ឲ្យ​ពិត​ជា​អាច​មាន​អំណរ​បាន គឺ​ការ​ធ្វើ​វា​ជា​មួយ​ព្រះ​ជាម្ចាស់។ តាម​រយៈ​

ការ​អនុញ្ញាត​ឲ្យ​ពួក​គាត់​មាន​អំណរ​ក្នុង​ការ​មាន​ពេល​វេលា​សប្បាយៗ​ជា​មួយ​

នឹង​ឪពុក​ម្ដាយ​ខ្លួន​នៅ​លើ​ផែនដី​នេះ គឺ​ជា​របៀប​មួយ​យ៉ាង​ល្អ​ក្នុង​ការ​បើក​គំនិត​

របស់​ពួក​គាត់​ទៅ​កាន់​ចំណុច​មួយ​ដែល​ថា ពួក​គាត់​ក៏​អាច​មាន​អំណរ​ក្នុង​ការ​

ចំណាយ​ពេល​វេលា​ជា​មួយ​ព្រះ​វរបិតា​ដែល​គង់​នៅ​ស្ថាន​សួគ៌​បាន​ដែរ។

ពាាណិិជ្ជជ ភាាវូបូនីយកម្មម និិង   កាារប្រ�កួតប្រ�ជែ�ងគ្នាា �ក្នុុ�ង កាារសប្បាា�យ
វា​ហាក់​បី​ដូច​ជា​ថា ស្ទើរ​តែ​គ្រប់​អ្វីៗ​ទាំង​អស់​នៅ​ក្នុង​ជីវិត​នេះ​បាន​ក្លាយ​ជា​ការ​

ផ្សព្វផ្សាយ​ពាណិជ្ជកម្ម និង​ទទួល​ការ​ប្រកួត​ប្រជែង​យ៉ាង​ខ្លាំង ហើយ​ជា​រឿង​

ដែល​គួរ​ឲ្យ​សោក​ស្ដាយ​ណាស់ កីឡា និង​សកម្មភាព​សប្បាយៗ​មួយ​ចំនួន​

សម្រាប់​កុមារ និង​ក្មេង​ជំទង់​ក៏​បាន​ក្លាយ​ទៅ​ជា​របៀប​នេះ​ដែរ។ កីឡា​មិន​មាន​

មុខ​ងារ​ជា​ប្រភព​នៃ​ការ​មាន​អំណរ​សម្រាប់​អ្នក​លេង​កីឡា​ជា​ច្រើន​សព្វ​ថ្ងៃ​នេះ​

ទេ។ តាម​ពិត​ទៅ កីឡា​អាច​ក្លាយ​ជា​ព្រះ​មួយ​នៅ​ក្នុង​កុមារ​ភាព​របស់​អ្នក​ណា​

ម្នាក់​បាន។ យើង​គួរ​លើក​ទឹក​ចិត្ត​កុមារ​ដែល​មាន​ទេពកោសល្យ​ពិត​ប្រាកដ​នៅ​

ក្នុង​កីឡា​ឲ្យ​បន្ត​លេង ប៉ុន្តែ​យើង​ក៏​គួរ​តែ​មាន​ការ​ប្រុង​ប្រយ័ត្ន​អំពី​ការ​ជំរុញ​ពួក​

គាត់​ខ្លាំង​ពេក​នៅ​ក្នុង​ចំណុច​នេះ​ដែរ។ ពេល​ខ្លះ ឪពុក​ម្ដាយ​មួយ​ចំនួន​ចង់​ឲ្យ​

កូនៗ​របស់​ខ្លួន​សម្រេច​បាន​នូវ​អ្វី​មួយ​ដែល​ពួក​គាត់​មិន​អាច​សម្រេច​បាន​កាល​

ខ្លួន​នៅ​វ័យ​ជំទង់ ដូច្នេះ​ពួក​គាត់​បាន​ដាក់​សម្ពាធ​ដែល​មិន​ល្អ​ដល់​ការ​លេង​

របស់​កូនៗ។ មាន​អ្នក​ចាប់​ផ្ដើម​តែ​១១នាក់ និង​អ្នក​ជំនួស​តែ​២-៣​នាក់​ប៉ុណ្ណោះ​

ទេ ដែល​អាច​បង្កើត​ក្រុម​បាល់​ទាត់​មួយ​បាន។ នេះ​មាន​ន័យ​ថា ក្មេង​ជា​ច្រើន​

នឹង​មិន​អាច​ចូល​រួម​បាន​ទេ។ ឪពុក​ម្ដាយ​គួរ​ចងចាំ​អំពី​ចំណុច​នេះ ហើយ​មិន​

គួរ​ដាក់​សម្ពាធ​មិន​សម​រម្យ​លើ​កូនៗ​របស់​ខ្លួន​ឡើយ។ ពួក​គាត់​អាច​ធ្វើ​ឲ្យ​កូនៗ​

បាត់​បង់​លក្ខណសម្បត្តិ​នៃ​អំណរ។

ពេល​ខ្លះ ការ​លេង​កីឡា ការ​ប្រគំ​តន្ត្រី ការ​ច្រៀង និង​កម្ម​វិធី​ផ្សេងៗ​ធ្វើ​ឡើង​

នៅ​ថ្ងៃ​អាទិត្យ​អំឡុង​ពេល​ថ្នាក់​កុមារ​ថ្ងៃ​អាទិត្យ ឬ​ពេល​ម៉ោង​ថ្វាយ​បង្គំ។ នៅ​ក្នុង​

ករណី​ទាំង​នេះ ក្មេងៗ​អាច​មាន​ការ​ខក​ខាន​មិន​បាន​ចូល​រួម​ក្រុម​ជំនុំ​អស់​ពេល​

មួយ​រដូវ​កាល​ទាំង​ស្រុង​តែ​ម្ដង។ នៅ​ប្រទេស​ស្រីលង្កា ក្មេងៗ​មួយ​ចំនួន​មិន​

ទៅ​ព្រះ​វិហារ ដោយ​សារ​ពួក​គាត់​ត្រូវ​ទៅ​រៀន​គួរ​បន្ថែម ក្នុង​អំឡុង​ពេល​ថ្វាយ​

បង្គំ។ ដូច​លោក ជីព អ៊ីងរ៉ែម (Chip Ingram) បាន​លើក​ឡើង «នោះ​គឺ​ជា​

ការ​ដ៏​ល្អ​មួយ​ក្នុង​ការ​បង្រៀន​ដល់​កូនៗ​របស់​លោក​អ្នក​ថា ការ​ធ្វើ​ជា​តារា​នោះ​

គឺ​សំខាន់​ជាង​អ្នក​ថ្វាយ​បង្គំ​ព្រះ»។២ ឪពុក​ម្ដាយ​ត្រូវ​តែ​ចង​ចាំ​ព្រះ​បន្ទូល​របស់​

ព្រះ​យេស៊ូវ​ជានិច្ច ដែល​ទ្រង់​បាន​លើក​ឡើង​ថា «ដ្បិត​បើ​មនុស្ស​ណា​នឹង​បាន​

លោកីយ៍​ទាំង​មូល តែ​បាត់​ព្រលឹង​ទៅ នោះ​តើ​មាន​ប្រយោជន៍​អ្វី​ដល់​អ្នក​នោះ 

ឬ​តើ​មនុស្ស​នឹង​យក​អ្វី​ទៅ​ដូរ​ឲ្យ​បាន​ព្រលឹង​ខ្លួន​វិញ?» (ម៉ាកុស ៨:៣៦-៣៧)។

ទូរទស្សសន៍៍ និិងពិភពបណ្ដាា�ញសង្គ គម
យើង​ត្រូវ​លើក​ឡើង​បន្តិច​អំពី​គំនូរ​ជីវចល​សម្រាប់​កុមារ និង​កម្ម​វិធី​មួយ​ចំនួន​

ទៀត​នៅ​លើ​ទូរទស្សន៍ ដែល​តែង​តែ​ផ្ដល់​ជូន​ឪពុក​ម្ដាយ​ឲ្យ​មាន​ការ​សម្រាក​ពី​

ភាព​តាន​តឹង​ក្នុង​ការ​មើល​ថែ​កូន​តូច។ ការ​មើល​គំនូរ​ជីវចល​ដែល​បាន​ជ្រើស​

រើស​ដោយ​ប្រុង​ប្រយ័ត្ន​មួយ​ចំនួន និង​កម្មវិធី​ផ្សេងៗ​ដូច​ជា​វិទ្យាសាស្ត្រ ធម្មជាតិ 

និង​កម្មវិធី​កីឡា និង​ខ្សែ​ភាពយន្ត​ល្អៗ ក៏​ដូច​ជា​រឿង​អប់រំ​ខ្លីៗ​អាច​ជា​ការ​ល្អ​ដល់​

ក្មេងៗ​ដែរ។ ប៉ុន្តែ ការ​ស្រាវជ្រាវ​បាន​បង្ហាញ​ថា ការ​មើល​ច្របូក​ច្របល់​អាច​

បង្កើត​ជា​គ្រោះ​ថ្នាក់​ដល់​ពួក​គាត់​វិញ។ ការ​មើល​រឿង​ដែល​ប្រើ​ប្រាស់​អំពើ​ហិង្សា​

នៅ​លើ​កញ្ចក់​ទូរទស្សន៍​អាច​ធ្វើ​ឲ្យ​កុមារ​មិន​សូវ​មាន​ការ​ឈឺ​ចាប់ ឬ​ទទួល​ការ​

រង​ទុក្ខ។ គេ​ក៏បាន​លើក​ឡើង​ផង​ដែរ​ថា ល្បឿន​នៃ​រូប​ភាព​ក៏​អាច​បំផ្លាញ​ខួរ​

ក្បាល និង​កែវភ្នែក​របស់​ក្មេង​ដែរ។ ភាព​ព្រងើយ​កន្តើយ​របស់​កុមារ​ខណៈ​ពេល​

ដែល​ពួក​គាត់​កំពុង​មើល​ក៏​ត្រូវ​បាន​គេ​លើក​ឡើង​ថា​ជា​ការ​បង្អាក់​ការ​អភិវឌ្ឍន៍​

ក្នុង​ការ​និយាយ​ដ៏​ត្រឹម​ត្រូវ​របស់​កុមារ​ដែរ។៣ ដូច្នេះ ឪពុក​ម្ដាយ​ត្រូវ​តែ​ធ្វើ​ការ​

ស្រាវជ្រាវ ដើម្បី​ឲ្យ​ប្រាកដ​ថា​អ្វី​ដែល​កូនៗ​កំពុង​តែ​មើល​មិន​ផ្ដល់​ផល​អាក្រក់​

ដល់​ពួក​គាត់​នោះ​ទេ។៤

យើង​ក៏​អាច​លើក​ឡើង​ដូច​នេះ​បាន​អំពី អាយភេដ (iPads)  កុំព្យូទ័រ ទូរស័ព្ទ 

និង​លេង​វីដេអូ​ហ្គេម​ជា​ដើម ដែល​ទាំង​នេះ​ជះ​ឥទ្ធិពល​ដល់​ក្មេងៗ​ខ្លាំង​ជាង​ការ​

មើល​ទូរទស្សន៍​ទៅ​ទៀត។ សព្វថ្ងៃ​នេះ ចំពោះ​ឪពុក​ម្ដាយ​ដែល​ដឹង​អំពី​រឿង​នេះ 

ក៏​បាន​បញ្ឈប់​ការ​ប្រើ​ប្រាស់​ឧបករណ៍​ដូច​នោះ រហូត​ដល់​ពេល​ដែល​កូនៗ​របស់​

គាត់​លើស​អាយុ​នៃ​ឆ្នាំ​ដំបូង​ដូច​នោះ ដោយ​សារ​អាច​មាន​ការ​ជះ​ឥទ្ធិពល​បែប​

អវិជ្ជមាន មក​លើ​ចំណុច​លូត​លាស់​សំខាន់ៗ។ អ្វី​ដែល​ខ្ញុំ​រៀន​បាន​ជា​ច្រើន​

អំពី​ការ​នេះ​គឺ​ខ្ញុំ​បាន​រៀន​ពី​កូនៗ​របស់​ខ្ញុំ។ ជំនាន់​របស់​ពួក​គាត់​ដឹង​ច្រើន​ជាង​

ជំនាន់​របស់​ខ្ញុំ​ឆ្ងាយ​ណាស់ ជា​ពិសេស​អំពី​ពិភព​ក្នុង​បណ្ដាញ​សង្គម។ វា​អាច​

ជា​អំណរ​ដ៏​អស្ចារ្យ​មួយ​ចំពោះ​កូនៗ​យើង​ក្នុង​ការ​ឃើញ​ពី​តួនាទី ដែល​ផ្ទុយ​គ្នា​

នៅ​ពេល​ពួក​គាត់​បង្រៀន​យើង​ពី​របៀប​ដែល​ពភព​ក្នុង​បណ្ដាញ​សង្គម និង​

ឧបករណ៍​ផ្សេងៗ​ដូច​ជា​ទូរស័ព្ទ​មាន​ដំណើរ​ការ!

ចំណុច​មួយ​ដែល​មាន​ផល​ប៉ះពាល់​ដ៏​អាក្រក់​បំផុត​ក្នុង​ការ​មើល​ទូរទស្សន៍ 

ទូរស័ព្ទ និង​កុំព្យូទ័រ​ដល់​កុមារ​គឺ​ថា ការ​ទាំង​អស់​នេះ​ប្លន់​ពួក​គាត់​ពី​សកម្ម​ភាព​

ដែល​ធ្វើ​ឲ្យ​រាង​កាយ​មាន​សុខភាព​ល្អ ដោយ​មិន​មាន​ពេល​លេង​ហ្គេម និង​

កីឡា​នៅ​ក្រៅ​ផ្ទះ។ ពេល​វេលា​ដែល​ក្មេងៗ​ជំនាន់​មុន​ចំណាយ​ក្នុង​ការ​លេង​

នៅ​ក្រៅ​ផ្ទះ ឥឡូវ​នេះ​ក្មេងៗ​ជំនាន់​បច្ចុប្បន្ន​ចំណាយ​ពេល​លេង​នៅ​ក្នុង​ផ្ទះ​នៅ​

មុខ​កុំព្យូទ័រ ជា​មួយ​ទូរស័ព្ទ ឬ​ក៏​អង្គុយ​នៅ​មុខ​ទូរទស្សន៍​ផង​ដែរ។ តាម​រយៈ​ការ​

ដក​ខ្លួន​ទៅ​ចំណាយ​ពេល​តែ​ឯង​នៅ​មុខ​កុំព្យូទ័រ ទូរទស្សន៍ និង​វីដេអូ​ហ្គេម នោះ​

ក្មេង​ជា​ច្រើន​ក៏​កំពុង​តែ​មិន​ទទួល​បាន​អត្ថ​ប្រយោជន៍​នៃ​ការ​លេង​កីឡា​បែប​ជា​

ក្រុម តែ​ជួយ​បង្កើត​ចរិត​ល្អ​តាម​រយៈ​ការ​លេង​ទាំង​នោះ។ ការ​ដាក់​ច្បាប់​ដោយ​

មាន​ការ​គិតគូរ​យ៉ាង​ប្រុង​ប្រយ័ត្ន​សម្រាប់​សកម្មភាព​ទាំង​អស់​នេះ​អាច​ជួយ​ឲ្យ​

ក្មេងៗ​លូត​លាស់​បាន​យ៉ាង​ល្អ។

ឪពុក​ម្ដាយ​គួរ​ដឹង​អំពី​អ្វី​ដែល​កើត​ឡើង​នៅ​ពេល​ដែល​កូនៗ​ខ្លួន​លេង​

អ៊ីនធឺណិត។ ការ​លេង​សារ (chats) បែប​ឯក​ជន​នៅ​ក្នុង​បណ្ដាញ​សង្គម ជា​

ពិសេស​ជា​មួយ​កម្មវិធី​ដូច​ជា ស្នាបឆែត (Snapchat) អាច​មាន​ផល​ប៉ះពាល់​

យ៉ាង​អាក្រក់ៗ។ មនុស្ស​វ័យ​ជំទង់​អាច​មើល និង​លេង​សារ​ជា​មួយ​ស្ត្រី​ដែល​

មាន​រូប​អាក្រាត​ដោយ​មាន​ការ​ផ្សាយ​ផ្ទាល់ (live webcams) ដោយ​ឥត​គិត​

ថ្លៃ​បាន—គាត់​គ្រាន់​តែ​ត្រូវ​ចុច​តែ​ម្ដង​តែ​ប៉ុណ្ណោះ!៥ ដូច​គ្នា​នឹង​រឿង​ផ្សេងៗ​ទៀត​

ដែល​ទាក់​ទង​ទៅ​នឹង​ការ​អភិវឌ្ឍន៍​ព័ត៌មាន​បច្ចេកវិទ្យា ប្រពន្ធ​បណ្ដាញ​សង្គម​

ក៏​អាច​ទទួល​ការ​ប្រើ​ប្រាស់​ក្នុង​គោល​បំណង​ល្អ និង​អាក្រក់​បាន​ផង​ដែរ។ នៅ​

ប្រទេស​ស្រីលង្កា មាន​ក្មេង​ស្រី​ជា​ច្រើន​បាន​សម្រេច​ចិត្ត​សម្លាប់​ខ្លួន ដែល​នោះ​

ជា​លទ្ធផល​នៃ​ការ​សម្លាប់​អត្តចរិត​នៅ​លើ​បណ្ដាញ​ហ្វេសប៊ុក ដែល​កើត​ឡើង​

ជា​ចម្បង​តាម​រយៈ​ការ​ដែល​សង្សារ​ចាស់​បង្ហោះ​រូប​ពួក​គាត់ ក្នុង​កាលៈទេសៈ​

ដែល​មាន​ការ​ព្រម​ព្រៀង​គ្នា។ ឪពុក​ម្ដាយ​ត្រូវ​តែ​ដឹង​អំពី​សកម្មភាព​ដែល​អាច​

ជះ​ឥទ្ធិពល​យ៉ាង​ខ្លាំង​បែប​នោះ​ចំពោះ​កូនៗ​របស់​ខ្លួន។ 

ឪពុក​ម្ដាយ​ក៏​គួរ​តែ​ដឹង​ថា​កូនៗ​មាន​ការ​ងាយ​ស្រួល​ណាស់​ក្នុង​ការ​ចូល​ទៅ​

មើល​រូប​ភាព​អាសអាភាស​ផង​ដែរ។ ឪពុក​ម្ដាយ​គួរ​តែ​អាច​តាម​ដាន​សកម្មភាព​

កូនៗ​របស់​ខ្លួន​នៅ​លើ​កុំព្យូទ័រ និង​នៅ​ក្នុង​ទូរស័ព្ទ​ក្នុង​របៀប​ណា​មួយ​ដែរ។ ការ​

នេះ​វា​ងាយ​ស្រួល​ជាង​ក្នុង​ការ​និយាយ​ជា​ជាង​ការ​ធ្វើ។ ពួក​គាត់​ត្រូវ​តែ​រៀបចំ​

ការ​ដាក់​កំហិត ដាក់​រនាំង​ការពារ និង​បណ្ដាញ​ត្រួតត្រា ដើម្បី​កុំ​ឲ្យ​កូន​របស់​

ខ្លួន​បំផ្លាញ​ជីវិត​ចោល។ ហើយ​នេះ​ពិត​ជា​មាន​តម្លៃ​ណាស់​ក្នុង​ការ​ចំណាយ​

ពេល ដើម្បី​ការពារ​កូនៗ​របស់​យើង (និង​ខ្លួន​ឯង)។ យើង​គួរ​ព្រមាន​ក្មេងៗ​

អំពី​ការ​មើល​អ្វី​មួយ​ដែល​បំផ្លាញ​ភាព​បរិសុទ្ធ​របស់​ពួក​គាត់​នៅ​លើ​ទូរស័ព្ទ​របស់​

ខ្លួន។ ជា​រឿង​គួរ​ឲ្យ​សោក​ស្ដាយ​ណាស់​ដែល​មាន​មនុស្ស​វ័យ​ក្មេង​ជា​ច្រើន​បាន​

បំផ្លាញ​ជីវិត​អាពាហ៍ពិពាហ៍​មុន​ពេល​ពួក​គាត់​ចាប់​ផ្ដើម ដោយ​មើល​រឿង​ជា​

ច្រើន​ដែល​បំផ្លាញ​ចិត្ត​គំនិត​របស់​ខ្លួន។ ការ​មើល​រូប​អាសអាភាស និង​ការ​លេង​

វីដេអូ​ហ្គេម​គឺ​ជា​ការ​ញៀន​យ៉ាង​ខ្លាំង ហេតុ​ដូច្នេះ​ហើយ​បាន​ជា​ឪពុក​ម្ដាយ​គួរ​តែ​

មាន​ការ​ពិចារណា​ឲ្យ​បាន​ហ្មត់ចត់​អំពី​របៀប​ដែល​ពួក​គាត់​អាច​ជួយ​ការពារ​

កូនៗ​របស់​ខ្លួន​មិន​ឲ្យ​ទទួល​ផល​ប៉ះពាល់​ដ៏​អាក្រក់​នេះ។ ឪពុក​ម្ដាយ​មិន​ត្រូវ​

បន្ត​ដោយ​មិន​មាន​ការ​ចូល​រួម​នោះ​ទេ ដោយ​និយាយ​ថា ខ្លួន​មិន​ដឹង​អំពី​ការ​

ទាំង​នេះ​ឡើយ ខណៈ​ពេល​កូនៗ​ខ្លួន​កំពុង​តែ​បំផ្លាញ​ជីវិត​របស់​ខ្លួន​ចោល។

សាតាំង​បាន​ស្វែង​រក​ផ្លូវ​ជា​ច្រើន​ក្នុង​ការ​បង្ខូច​គ្រប់​ទាំង​ការ​ល្អ​នៅ​លើ​ផែនដី​

នេះ។ នោះ​ហើយ​គឺ​ជា​អ្វី​ដែល​វា​បាន​ធ្វើ​ជា​មួយ​ភាព​សប្បាយ​រីក​រាយ​ដែរ។ សូម​

ឲ្យ​ព្រះ​ជាម្ចាស់​ស្ដារ​ភាព​សប្បាយ​រីក​រាយ​នៅ​ក្នុង​ជីវិត​របស់​យើង និង​ក្នុង​ជីវិត​

កូនៗ​យើង​ឡើង​វិញ ដើម្បី​ឲ្យ​យើង​អាច​មាន​ប្រភេទ​នៃ​ការ​អរ​សប្បាយ​ដ៏​ល្អ​

បំផុត​បាន​គឺ៖ ការ​សប្បាយ​ដែល​បរិសុទ្ធ!

ទំនំៀ�ៀមទម្លាា�ប់  និិងពិធីី អបអរ សាាទរ
របៀប​មួយ​ក្នុង​របៀប​ជា​ច្រើន​ដែល​យើង​អាច​រក្សា​បរិយាកាស​នៃ​សេចក្ដី​អំណរ​

បាន​នៅ​ក្នុង​ផ្ទះ គឺ​តាម​រយៈ​ការ​មាន​ទំនៀម​ទម្លាប់ និង​ការ​អបអរ​សាទរ​របស់​

គ្រួសារ​ដែល​រីករាយ។ ខ្ញុំ​មាន​ពូ​ម្នាក់​ដែល​គាត់​គឺ​ជា​វេជ្ជបណ្ឌិត​ផ្នែក​ជំងឺ​កុមារ។ 

កាល​កូន​ទីមួយ​របស់​យើង​នៅ​ជា​ទារក​នៅ​ឡើយ គាត់​បាន​ប្រាប់​ខ្ញុំ​អំពី​អ្វី​មួយ​

ដែល​បាន​ជះ​ឥទ្ធិពល​គួរ​ឲ្យ​កត់​សម្គាល់​លើ​វិធី​ដែល​យើង​ចិញ្ចឹម​កូនៗ​របស់​

យើង។ គាត់​បាន​និយាយ​ថា ក្មេងៗ​ត្រូវ​ការ​ភាព​ទៀង​ទាត់។ បើ​មិន​មាន​ទម្លាប់​

ទៀង​ទាត់​នោះ​ទេ នោះ​ពួក​គាត់​នឹង​មិន​មាន​សុវត្ថិភាព​ឡើយ។ នេះ​គឺ​ជា​ចំណុច​

ដ៏​សំខាន់​មួយ​សម្រាប់​ខ្ញុំ ព្រោះ​ការ​ត្រាស់​ហៅ​របស់​ខ្ញុំ​ធ្វើ​ឲ្យ​កាលវិភាគ​របស់​ខ្ញុំ​

មិន​មាន​ភាព​ទៀង​ទាត់​ក្នុង​របៀប​ណា​មួយ​ទេ។ ដូច​ដែល​ក្មេងៗ​ចង់​ឲ្យ​ពិភព​

លោក​នៅ​ជុំ​វិញ​ខ្លួន​មាន​អារម្មណ៍​ថា​មាន​សុវត្ថិភាព នោះ​ពួក​គាត់​ក៏​ស្វែង​

រក​ការ​បំពេញ​យ៉ាង​ពិសេស​នៅ​ក្នុង​ការ​អនុវត្ត​ទៀង​ទាត់​ដែល​មាន​ការ​ប្ដេជ្ញា​

ចិត្ត​ការ​មាន​អំណរ​ដែល​ក្លាយ​ជា​ទំនៀម​ទម្លាប់​នៅ​ក្នុង​ផ្ទះ​ដែរ។ លោក ថិម  

ស្ទាហ្វ៊ត បាន​លើក​ឡើង​ថា «វា​ជា​ការ​រៀបចំ​របស់​យើង​ក្នុង​នាម​ជា​មនុស្ស 

ដើម្បី​កំណត់​ពេល​វេលា និង​ថ្ងៃ​ជាក់​លាក់​ណា​មួយ​ក្នុង​ការ​អបអរ​សាទរ»។៦ 

យើង​ត្រូវ​តែ​រៀប​ចំ​ឱកាស​បែប​នេះ​ឲ្យ​អាច​ទៅ​រួច​បាន​នៅ​ក្នុង​គ្រួសារ​របស់​យើង។

នៅ​ក្នុង​ព្រះ​គម្ពីរ​សញ្ញា​ចាស់ ព្រះ​ជាម្ចាស់​បាន​ប្រទាន​ការ​ផ្គត់ផ្គង់​សម្រាប់​

ការ​នេះ ដោយ​ឲ្យ​ចាប់​ផ្ដើម​ប្រារព្ធ​ពិធី ឬ​ជប់​លៀង​ផ្សេងៗ ដែល​ជា​ទូទៅ​ត្រូវ​

បាន​ប្រារព្ធ​នៅ​ក្នុង​ពេលវេលា​សំខាន់ៗ​នៅ​ក្នុង​គ្រួសារ ដូច​ជា​ការ​រៀប​អាពាហ៍

ពិពាហ៍ (លោកុប្បត្ដិ ២៩:២២) ឬ​ការ​ផ្ដាច់​ដោះ​កូន (លោកុប្បត្ដិ ២១:៨) ឬ​

ការ​មក​លេង​របស់​ភ្ញៀវ (លោកុប្បត្ដិ ១៩:៣) ឬ​ក៏​ជា​ការ​ចាប់​ផ្ដើម​នៃ​រដូវ​ចម្រូត 

(និក្ខមនំ ២៣:១៦)។ ព្រះ​គម្ពីរ​បាន​លើក​ឡើង​ថា នៅ​ថ្ងៃ​ចម្រើន​ព្រះ​ជន្ម​ 

ផារ៉ោន និង​ស្ដេច ហេរ៉ូឌ ជា​ឱកាស​នៃ​ការ​ជប់​លៀង (លោកុប្បត្ដិ ៤០:២០; 

ម៉ាកុស ៦:២១) ប៉ុន្តែ​មិន​មែន​ជា​ថ្ងៃ​កំណើត​នៃ​រាស្ត្រ​តាំង​សញ្ញា​របស់​ព្រះ​

ជាម្ចាស់​ទេ។ កណ្ឌ​គម្ពីរ យ៉ូប ១:៤ បាន​ចែង​ថា «កូន​ប្រុសៗ​របស់​លោក គេ​

តែង​ជប់​លៀង​គ្នា នៅ​ផ្ទះ​គេ​រៀង​ខ្លួន​តាម​វេន»។ ថ្ងៃ​ទាំង​នោះ​អាច​ទំនង​ជា​ថ្ងៃ​

ខួប​កំណើត​របស់​ពួក​គាត់។ ខ្ញុំ​ជឿ​ថា គំនិត​នៃ​ការ​ធ្វើ​កម្មវិធី​ខួប​កំណើត​ស៊ី​គ្នា​

ជា​មួយ​គោល​គំនិត​នៅ​ក្នុង​ព្រះ​គម្ពីរ​នៃ​ការ​ប្រារព្ធ​កម្មវិធី​ជា​មួយ​នឹង​អ្នក​ដទៃ នៅ​

ក្នុង​ពេល​វេលា​ពិសេស​ណា​មួយ ដើម្បី​អរ​ព្រះ​គុណ​ដល់​ព្រះ​ជាម្ចាស់។

ថ្ងៃ​សប្ប័ទ​គឺ​ជា​ថ្ងៃ​ជប់​លៀង​បែប​សង្គម ថ្ងៃ​ចូល​ខែ​ជា​ប្រចាំ និង​ពិធី​ជប់លៀង​

៣​ដង​ប្រចាំ​ឆ្នាំ៖ បុណ្យ​រំលង បុណ្យ​ថ្ងៃ​ទី៥០ និង​បុណ្យ​រោង​ឧបោសថ។ ការ​

ប្រារព្ធ​ពិធី​ទាំង​នេះ​បាន​សង្កត់​ន័យ​យ៉ាង​ធ្ងន់​លើ​សកម្មភាព​ក្នុង​គ្រួសារ និង​

លើ​ការ​ផ្គត់ផ្គង់​របស់​ព្រះ​ជាម្ចាស់។ ដូច្នេះ ព្រះ​គម្ពីរ​បាន​ណែនាំ​ឲ្យ​គ្រួសារ​

មាន​ការ​បរិភោគ​បែប​ជប់​លៀង​ជា​មួយ​គ្នា​ដោយ​អំណរ (ចោទិយកថា 

១៦:១១; ១៤-១៥; ២របាក្សត្រ ៣០:២១)។ ពិធី​ទាំង​នោះ​គឺ​ជា​ឱកាស​ដ៏​

ពិសេសៗ​ណាស់។ «ទោះបី​សង្គម​ហេព្រើរ​មិន​សូវ​មាន​សាច់​ច្រើន​ក៏​ដោយ 

ក៏​តែងតែ​នៅ​មាន​សាច់​យ៉ាង​ជាក់​ស្ដែង​ក្នុង​ពិធី​ជប់​លៀង​មួយ​ចំនួន​ផង​ដែរ 

ដែល​តម្រូវ​ឱ្យ​មាន​ការ​ថ្វាយ​យញ្ញ​បូជា ដើម្បី​ឲ្យ​ប្រាកដ​ថា​មាន​សាច់​ច្រើន​នៅ​

ក្នុង​ពិធី​ជប់លៀង»។៧ សៀវភៅ​វចនានុក្រម​នៃ​រូប​ភាព​ព្រះ​គម្ពីរ ("Dictionary 

of Biblical Imagery") បាន​លើក​ឡើង​ថា «បរិយាកាស​នៃ​ការ​សម្រាក​ក៏​

សាយ​ភាយ​ពាស​ពេញ​ពិធី​ជប់​លៀង​ក្នុង​ព្រះ​គម្ពីរ​សញ្ញា​ចាស់» ហើយ​លើក​

ឡើង​ការ​ពណ៌នា​ដូច​ត​ទៅ​អំពី​បុណ្យ​ពោរ៖ «គឺ​ដោយ​ហេតុ​នោះ​បាន​ជា​ពួក​

សាសន៍​យូដា...គេ​កាន់​ថ្ងៃ​១៤ ខែ​ផល្គុន ជា​ថ្ងៃ​សម្រាប់​រីក​រាយ​សាទរ ហើយ​ជប់​

លៀង ជា​ថ្ងៃ​សប្បាយ ហើយ​ជា​ពេល​ជូន​ជំនូន​ទៅ​វិញ​ទៅ​មក» (នាងអេសធើរ 

៩:១៩)។ អត្ថបទ​នោះ​បន្ត​លើក​ឡើង​ថា ពិធី​ជប់លៀង «មាន​អម​ទៅ​ដោយ​

អារម្មណ៍​រំភើប និង​ការ​លះ​បង់​ចោល​អារម្មណ៍​អៀនប្រៀន។៨

ពេល​វេលា​នៃ​ការ​ប្រារព្ធ​ពិធី​រួម​គ្នា​ក៏​ត្រូវ​បាន​កត់​សម្គាល់​ដោយ​មាន​បទ​

ចម្រៀង​បង្ហាញ​អំពី​សេចក្ដី​អំណរ និង​ការ​អរ​ព្រះ​គុណ ដូច​ដែល​មាន​ពណ៌នា​

ខាង​ក្រោម​នេះ​ដែរ៖

ចូរ​បន្លឺ​សម្លេង​ឡើង ច្រៀង​ថ្វាយ​ព្រះ​ដ៏​ជា​កម្លាំង​នៃ​យើង​ខ្ញុំ
ចូរ​បញ្ចេញ​សំឡេង​អំណរ​ថ្វាយ​ព្រះ​នៃ​យ៉ាកុប​ចុះ

ចូរ​ច្រៀង​ទំនុក ហើយ​វាយ​ក្រាប់​ចុះ

ព្រម​ទាំង​ចាប់​ស៊ុង​ដ៏​ពីរោះ នឹង​ដេញ​ពិណ​ផង

ចូរ​ផ្លុំ​ត្រែ​ក្នុង​ថ្ងៃ​ដើម​ខែ ថ្ងៃ​ពេញ​បូណ៌

នឹង​ថ្ងៃ​បុណ្យ​របស់​យើង​ខ្ញុំ​ផង

ដ្បិត​នោះ​ហើយ​ជា​ច្បាប់​សម្រាប់​សាសន៍​អ៊‌ីស្រាអែល
គឺ​ជា​បញ្ញត្តិ​របស់​ព្រះ​នៃ​យ៉ាកុប (ទំនុកតម្កើង ៨១:១-៤)។

ព្រះ​ជាម្ចាស់​បាន​ចេញ​ព្រះ​រាជ​បញ្ជា​ឲ្យ​ពួក​គាត់​មាន​អំណរ​ជា​មួយ​តន្ត្រី​នៅ​

ថ្ងៃ​ជប់​លៀង។

វា​មិន​មែន​ជា​រឿង​ចៃដន្យ​នោះ​ទេ​ដែល​តន្ត្រី​បាន​ក្លាយ​ជា​កត្តា​ដ៏​សំខាន់​មួយ​

នៅ​ក្នុង​ការ​ប្រារព្ធ​កម្ម​វិធី​ចម្បងៗ​ពីរ​យ៉ាង​របស់​គ្រីស្ទ​បរិស័ទ៖ ថ្ងៃ​ព្រះ​អង្គ​មាន​

ព្រះ​ជន្ម​រស់​ឡើង​វិញ និង​ថ្ងៃ​បុណ្យ​ណូអែល។ លោក​គ្រូ ចន វែសលី (John 

Wesley) បាន​មាន​ប្រសាសន៍​ថា «ការ​ច្រៀង​ក៏​ជា​ភាសា​នៃ​អំណរ​បរិសុទ្ធ ដូច​

ជា​ការ​អធិស្ឋាន​ជា​សេចក្ដី​ប្រាថ្នា​ដ៏​បរិសុទ្ធ​ដែរ»។៩ ពេល​ខ្លះ ការ​ដែល​យើង​

ផ្ដោត​លើ​ការ​សម្ដែង​ការ​ធ្វើ​កម្មវិធី​បុណ្យ​ណូអែល និង​ថ្ងៃ​ព្រះ​អង្គ​មាន​ព្រះ​ជន្ម​

រស់​ឡើង​វិញ​អាច​ដក​សេចក្ដី​អំណរ​ចេញ​បាន ប៉ុន្តែ​វា​មិន​ចាំ​បាច់​ត្រូវ​តែ​ដូច​នេះ​

នោះ​ទេ។ យើង​អាច​ប្ដេជ្ញា​ចិត្ត​ឲ្យ​បាន​លទ្ធផល​ដែល​ល្អ​បាន ដោយ​មិន​ចាំ​បាច់​

មាន​ការ​លះ​បង់​អំណរ​ចោល។ មាន​គេ​ធ្លាប់​សួរ​កវី យ៉ូសែប ហេដិន (Joseph 

Haydn ឆ្នាំ១៧៣២-១៨០៩) ថា ហេតុ​អ្វី​បានជា​ក្រុម​ជំនុំ​របស់​គាត់​មាន​បទ​

ចម្រៀង​ដែល​មាន​ភាព​រីករាយ។ គាត់​បាន​ឆ្លើយ​តប​ថា៖ «នៅ​ពេល​ខ្ញុំ​គិត​អំពី​

ព្រះ​ជាម្ចាស់ ដួង​ចិត្ត​របស់​ខ្ញុំ​មាន​ពេញ​ដោយ​អំណរ ដែល​ការ​នោះ​នាំ​ឲ្យ​អក្សរ​

ភ្លេង​លោត​រាំ ដូច​ដែល​វា​បាន​ធ្វើ ចេញ​ពី​ទឹក​ប៊ិច​របស់​ខ្ញុំ ហើយ​ដោយ​សារ​ព្រះ​

ជាម្ចាស់​បាន​ប្រទាន​ដួង​ចិត្ត​ដែល​មាន​ការ​រីករាយ​ដល់​ខ្ញុំ នោះ​ខ្ញុំ​ក៏​និង​ទទួល​

បាន​ការ​អភ័យ​ទោស​លើក​លែង ដោយ​បម្រើ​ទ្រង់​ដោយ​មាន​ចិត្ត​រីករាយ​ដែរ។១០

កូនៗ​គួរ​តែ​ដឹង​ថា ពួក​គាត់​អាច​ទន្ទឹង​រង់ចាំ​ពេល​វេលា​សប្បាយៗ​ក្នុង​អំឡុង​

ពេល​មាន​ថ្ងៃ​បុណ្យ​ណា​មួយ។ ប៉ុន្តែ លោក ស្ទាហ្វូនដ៍ បាន​ចង្អុល​បង្ហាញ​អំពី​

ការ​ប្រឈម​មុខ​ធំ​មួយ ដែល​អ្នក​ដឹក​នាំ​ជួប​ប្រទះ​ក្នុង​ការ​ប្រារព្ធ៖ «ការ​ប្រារព្ធ​

កម្មវិធី​ណា​មួយ​ទាម​ទារ​ឲ្យ​មាន​ពេលវេលា។ មនុស្ស​ដែល​មមាញឹក​មិន​មាន​

ពេល​វេលា​គ្រប់​គ្រាន់​ដែល​កម្មវិធី​ទាមទារ​ឲ្យ​មាន​ក្នុង​ការ​ចូល​រួម​ទេ។ ទោះ​បើ​

វា​ជា​ថ្ងៃ​បុណ្យ​ជាតិ​ក៏​ដោយ...ក៏​ពួក​គាត់​នៅ​ចង់​បាន​ភាព​ជោគជ័យ​យ៉ាង​ខ្លាំង 

រហូត​ដល់​ថា​ពួក​គាត់​មិន​បាន​សម្រាក និង​ចូល​រួម​ប្រារព្ធ​ឡើយ។ ពួក​គាត់​មិន​

បាន​ឃើញ​ពី​គោល​បំណង​ទាល់​តែ​សោះ»។ ការ​នេះ​កើត​ចេញ​ពី​ការ​យល់​ឃើញ​

ថា ទំនៀម​ទម្លាប់ និង​ការ​ប្រារព្ធ​ទាំង​នេះ​មិន​មែន​ជា​អំណោយ​ដែល​ព្រះ​ជាម្ចាស់​

បាន​ប្រទាន​ដល់​យើង។ លោក ស្ដាហ្វ័ត ក៏​បន្ត​ទៀត​ថា៖ «ថ្ងៃ​ឈប់​សម្រាក​មិន​

មាន​គោល​បំណង​ចង់​បាន​តែ​ផល​ប្រយោជន៍​នោះ​ទេ។ មិន​មាន​អ្វី​ដែល​យើង​

អាច​រៀន​បាន​ចេញ​ពី​ការ​ដើរ​ជា​ក្បួន​ទេ។ ដែល​នោះ​គឺ​ជា​ផ្នែក​មួយ​នៃ​គោល​

បំណង។ គោល​បំណង​គឺ​ថា មិន​មាន​គោល​បំណង​អ្វី​ទេ។ ការ​មាន​សេចក្ដី​

អំណរ​មិន​មែន​តែ​អំពី​ភាព​ជោគជ័យ​ក្នុង​ការ​សម្រេច​បាន​អ្វី​មួយ​នោះ​ទេ»។១១

កាល​កូនៗ​យើង​នៅ​ជា​មួយ​យើង យើង​បាន​បង្កើត​ទំនៀម​ទម្លាប់​មួយ​

ចំនួន ដែល​បាន​ក្លាយ​ជា​ទិដ្ឋភាព​ដ៏​មាន​អត្ថន័យ​សម្រាប់​ការ​ប្រារព្ធ​ពិធី​បុណ្យ​

ណូអែល។ យើង​បាន​កំណត់​ពេល​មួយ​ថ្ងៃ​ក្នុង​ខែ​ធ្នូ ដើម្បី​ដើរ​ទិញ​របស់​របរ។ 

ដោយ​សារ​រដូវ​កាល​បុណ្យ​ណូអែល​ជា​ពេល​វេលា​ដ៏​រវល់​សម្រាប់​ខ្ញុំ ខ្ញុំ​ក៏​បាន​

កត់​ត្រា​ថ្ងៃ​នៃ​ការ​ដើរ​ទិញ​របស់​របរ​នៅ​ក្នុង​សៀវភៅ​កំណត់​ហេតុ​របស់​ខ្ញុំ​ជា​ច្រើន​

សប្ដាហ៍​មុន​ថ្ងៃ​បុណ្យ​ណូអែល​មក​ដល់។ នៅ​ពេល​កូន​ស្រី​របស់​ខ្ញុំ​មាន​វ័យ​ធំ​

ល្មម នោះ​គាត់​ក៏​ចាប់​ផ្ដើម​រៀប​គម្រោង​ផែន​ការ​សម្រាប់​ថ្ងៃ​នោះ៖ ទី​កន្លែង​ទៅ​

ទិញ​របស់​របរ ទី​កន្លែង​ញ៉ាំ។ល។ យើង​តែង​តែ​រៀប​ចំ​តុបតែង​ផ្ទះ​នៅ​យប់​មុន​

ថ្ងៃ​បុណ្យ​ណូអែល។ យើង​ក៏​បាន​ធ្វើ​ការ​នេះ​បែប​ជា​គ្រួសារ​ដែរ។

ពួក​សាសន៍​យូដា​ក៏​រាប់​ថ្ងៃ​សប្ប័ទ​ថា​ជា​ថ្ងៃ​បុណ្យ​ដែរ។ ពួក​គាត់​មាន​ទំនៀម​

ទម្លាប់​ពិសេសៗ​ក្នុង​ការ​រក្សា​ថ្ងៃ​នេះ​ទុក ដែល​ជា​ថ្ងៃ​សម្រាប់​ផ្ដោត​លើ​គ្រួសារ។ 

សព្វ​ថ្ងៃ​នេះ យើង​ក៏​គួរ​តែ​ព្យាយាម​ប្រាកដ​ថា យើង​នឹង​មាន​ថ្ងៃ​ឈប់​សម្រាក​នេះ​

ដែរ ដើម្បី​ឲ្យ​គ្រួសារ​របស់​យើង​មាន​ភាព​ស្រស់​ស្រាយ​ឡើង​វិញ។ សម្រាប់​យើង​

ដែល​បម្រើ​ក្នុង​ព័ន្ធ​កិច្ច ថ្ងៃ​អាទិត្យ​គឺ​មិន​មែន​ជា​ថ្ងៃ​សម្រាក​ទេ។ ខ្ញុំ​ធ្លាប់​យក​ថ្ងៃ​

ពុធ​ជា​ថ្ងៃ​ឈប់​សម្រាក​ជា​រៀង​រាល់​សប្ដាហ៍ (ឥឡូវ​នេះ ទោះ​បើ​ខ្ញុំ​ព្យាយាម​មាន​

ថ្ងៃ​សម្រាក​មួយ​ថ្ងៃ​ក្នុង​មួយ​សប្ដាហ៍ វា​មិន​ចាំ​បាច់​ជា​ថ្ងៃ​ដូច​គ្នា​រាល់​សប្ដាហ៍​នោះ​

ទេ)។ ប្រសិន​បើ​កូនៗ​របស់​ខ្ញុំ​ឮ​ការ​សន្ទនា​មួយ​ដែល​ជំរុញ​ឲ្យ​ខ្ញុំ​មិន​ទំនេរ​នៅ​ថ្ងៃ​

ពុធ នោះ​ពួក​គាត់​នឹង​និយាយ​ដោយ​លើក​ឡើង​ដូច​នេះ​ថា «ប៉ុន្តែ នេះ​គឺ​ជា​ថ្ងៃ​

សម្រាក​របស់​ប៉ា!»។ ពួក​គាត់​បាន​ទន្ទឹង​រង់ចាំ​ចំណុច​ដែល​ថា ថ្ងៃ​នោះ​គ្រួសារ​

នឹង​ទទួល​បាន​ចំណាប់​អារម្មណ៍​របស់​ខ្ញុំ​ទាំង​ស្រុង។

វិស្សមកាល​ក៏​ជា​ទំនៀម​ទម្លាប់​ដ៏​សំខាន់​មួយ​សម្រាប់​គ្រួសារ​ដែរ។ ប្រសិន​

បើ​យើង​សួរ​ក្មេង​វ័យ​ជំទង់​ណា​ម្នាក់​អំពី​បទ​ពិសោធន៍​នៃ​ការ​ចងចាំ​ដ៏​សប្បាយ​

ដែល​គាត់​មាន​កាល​នៅ​ក្មេង នោះ​គាត់​នឹង​មាន​ការ​លើក​ឡើង​អំពី​វិស្សមកាល​

សម្រាប់​គ្រួសារ​ជា​មិន​ខាន។ សព្វ​ថ្ងៃ​នេះ អ្នក​ដឹក​នាំ​ដែល​ជា​គ្រីស្ទ​បរិស័ទ​ជា​

ច្រើន​នាក់​មិន​មាន​លទ្ធភាព​ក្នុង​ការ​មាន​ទំនៀម​ទម្លាប់​នៃ​ការ​ចេញ​ទៅ​ដើរ​លេង​

បែប​នេះ​ទៀត​ទេ។ ដូច្នេះ ពួក​គាត់​ត្រូវ​តែ​ប្រើ​ប្រាស់​ភាព​ច្នៃ​ប្រឌត​ក្នុង​ការ​ស្វែង​

រក​កន្លែង​ផ្សេងៗ ដែល​នឹង​នាំ​ឲ្យ​គ្រួសារ​មាន​អំណរ​ក្នុង​ការ​ចំណាយ​ពេល​ក្នុង​

ថ្ងៃ​ឈប់​សម្រាក​នោះ​ជា​មួយ​គ្នា។ ខ្ញុំ​ស្គាល់​អ្នក​ដែល​ទៅ​លេង​មិត្តភក្ដិ និង​

សាច់ញាតិ​ដែល​រស់​នៅ​ទី​ក្រុង​មួយ​ផ្សេង​ទៀត។ កាល​កូនៗ​ខ្ញុំ​នៅ​តូច​នៅ​ឡើយ 

យើង​បាន​ទៅ​កន្លែង​មួយ​នៅ​ក្បែរ​មាត់​សមុទ្រ​សម្រាប់​ថ្ងៃ​សម្រាក​របស់​យើង។ 

នៅ​ពេល​យើង​ចេញ​ពី​ឡាន កូន​ស្រី​របស់​ខ្ញុំ​បាន​និយាយ​ថា «កូន​សង្ឃឹម​ថា​នឹង​

មិន​មាន​គ្រីស្ទ​បរិស័ទ​នៅ​ទី​នេះ​ទេ!»។ គាត់​ដឹង​ថា ប្រសិន​បើ​មាន​គ្រីស្ទ​បរិស័ទ​

នៅ​ទី​នោះ នោះ​ខ្ញុំ​នឹង​មាន​ការ​បែក​អារម្មណ៍ ដោយ​សារ​នឹង​មាន​អ្នក​ចង់​មក​

និយាយ​លេង​ជា​មួយ​ខ្ញុំ។ ខណៈ​ពេល​ដែល​យើង​ដើរ​ចូល​ទៅ​ក្នុង​រីស៊ត នៅ​ខាង​

មុខ​យើង​ក៏​មាន​ក្រុម​មួយ​ដែល​មក​ពី​ក្រុម​ជំនុំ​ដែល​ខ្ញុំ​ឧស្សាហ៍​ទៅ​អធិប្បាយ។ 

ពួក​គាត់​បាន​មក​បោះ​ជំរុំ​បែប​ជា​ក្រុម​ជំនុំ។ ប្រហែល​ជា​អ្នក​ដឹក​នាំ​បាន​ប្រាប់​

ក្រុម​ជំនុំ​ឲ្យ​ទុក​ពេល​ឲ្យ​យើង​សម្រាក​ហើយ ដោយ​សារ​មិន​មាន​នរណា​មក​

និយាយ​រក​យើង​សោះ! ហេត​ការណ៍​នេះ​បាន​បង្ហាញ​ឲ្យ​យើង​ឃើញ​ថា កូនៗ​

របស់​យើង​ចង់​ឲ្យ​យើង​មាន​ពេល​ជា​មួយ​នឹង​ពួក​គាត់​យ៉ាង​ពេញ​លេញ ក្នុង​

អំឡុង​ពេល​សប្បាយៗ។

នៅ​មាន​កម្មវិធី​ផ្សេងៗ​ទៀត​ដែល​ខ្ញុំ​អាច​គិត​បាន​ដូច​ជា ថ្ងៃ​ខួប​កំណើត និង​

ខួប​អាពាហ៍ពិពាហ៍​ជា​ដើម។ ជា​ថ្មី​ម្ដង​ទៀត យើង​គួរ​តែ​គិត​អំពី​ការ​មាន​អំណរ​

ក្នុង​ពេលវេលា​បែប​នេះ មិន​មែន​ជា​ការ​បង្អួត​នោះ​ទេ ប៉ុន្តែ​សម្រាប់​ជា​អំណរ​នៅ​

ក្នុង​គ្រួសារ​របស់​យើង​ផ្ទាល់​វិញ។ សម្រាប់​ថ្ងៃ​ខួប​កំណើត​ខ្ញុំ ជា​ញឹកញាប់​ខ្ញុំ 

និង​ប្រពន្ធ​ខ្ញុំ​បាន​សម្រេច​ចិត្ត​ថា យើង​នឹង​គ្រាន់​តែ​ធ្វើ​បែប​លក្ខណៈ​ជា​គ្រួសារ​

ដោយ​មិន​អញ្ជើញ​អ្នក​ដទៃ​ឲ្យ​ចូល​រួម​ទេ។ វា​ជា​ផ្នែក​មួយ​នៃ​ការងារ​របស់​ខ្ញុំ​ក្នុង​

ការ​ចូល​រួម​ការ​ប្រារព្ធ​កម្មវិធី​ផ្សេងៗ​របស់​មនុស្ស​ជា​ច្រើន។ យើង​បាន​គិត​ថា 

ជា​ការ​ទូទាត់​គ្នា​មួយ​ក្នុង​ការ​មាន​ជីវិត​រស់​នៅ​បែប​ជា​សាធារណៈ​នោះ គឺ​ការ​

ធ្វើ​កម្មវិធី​ខួប​កំណើត​បែប​ឯក​ជន​ភាព​សម្រាប់​យើង​ផ្ទាល់។ ចំណែក​ឯ​កូនៗ​

វិញ ពួក​គាត់​ចូល​ចិត្ត​ធ្វើ​កម្មវិធី​ខួប​របស់​ខ្លួន​ជា​មួយ​នឹង​មិត្តភក្ដិ។ ប៉ុន្តែ យើង​ត្រូវ​

ចង​ចាំ​ថា គោលការណ៍​ដ៏​សំខាន់​នៃ​អំណរ​ដ៏​ពិត​របស់​យើង គឺ​លើស​ពី​រូបរាង​

ខាង​ក្រៅ​ទៅ​ទៀត។ នៅ​ប្រទេស​ស្រីលង្កា មាន​មនុស្ស​មួយ​ចំនួន​ចូល​ចិត្ត​ធ្វើ​

កម្មវិធី​ធំៗ​សម្រាប់​ខួប​ដំបូង​នៃ​កូនៗ​របស់​ខ្លួន​ណាស់—ជា​ថ្ងៃ​ដែល​កូន​នោះ​

នឹង​មិន​បាន​ចាំ​ទេ។ ប្រសិន​បើ​វា​ជា​កម្មវិធី​ធំ នោះ​វា​អាច​ក្លាយ​ជា​បទ​ពិសោធន៍​

ច្របូកច្របល់ និង​ធ្វើ​ឲ្យ​មាន​ការ​ភ័យ​ខ្លាច​ដល់​កូន​ជា​មិន​ខាន។ ខ្ញុំ​ស្គាល់​មនុស្ស​

មួយ​ចំនួន​ដែល​បាន​ជំពាក់​បំណុល​គេ ដោយ​សារ​ធ្វើ​កម្មវិធី​ធំៗ​ដូច​នោះ។ ការ​

ជប់​លៀង​ដូច​នោះ​មិន​បាន​ផ្ដល់​នូវ​អំណរ​ដល់​គ្រួសារ​ទេ ជា​ពិសេស​ប្រសិន​បើ​

បញ្ចប់​ដោយ​គ្រួសារ​ជាប់​បំណុល​ដូច​នោះ។

    កាារមើ�ើលថែ�រក្សាា�កូនៗ ឲ្យយមាានសុវត្ថិ�ភាាព
យើង​រស់​នៅ​ក្នុង​ពិភព​លោក​មួយ ដែល​ខ្វះ​សន្តិភាព​បាន​ក្លាយ​ជា​សមាមាត្រ​

នៃ​ជំងឺ​រាតត្បាត​ហើយ។ ទស្សនៈ​ជ្រុល​និយម និង​កំហឹង​នៃ​ជំងឺ​ផ្លូវ​ចិត្តបាន​នាំ​

ឲ្យ​យើង​ងាយ​ឈឺ​ចាប់​ចំពោះ​តុល្យភាព​នៃ​ការ​ក្លាយ​ជា​ជន​រង​គ្រោះ​នៃ​ការ​វាយ​

ប្រហារ​ដ៏​ឃោរឃៅ។ វប្បធម៌​របស់​យើង​បាន​ជំរុញ​យើង​ឲ្យ​មើល​អ្នក​ដទៃ​ថា​ជា​

អ្នក​ប្រកួត​ប្រជែង​ជា​មួយ​យើង ដែល​ជា​លទ្ធផល យើង​ឃើញ​មនុស្ស​ដែល​គួរ​តែ​

ជា​មិត្តភក្ដិ​របស់​យើង​ថា​ជា​អ្នក​គម្រាម​កំហែង​យើង​ទៅ​វិញ។ ការ​ចង់​បាន​ភាព​

ស្រណុក​សុខ​ស្រួល​អាច​ទំនង​ជា​នាំ​ឲ្យ​យើង​ស្ដី​បន្ទោស​អ្នក​ដទៃ ជា​ពិសេស​

កូនៗ ទាក់ទង​នឹង​ការ​ដក​ភាព​ស្រណុក​សុខ​ស្រួល​របស់​យើង។ វត្តមាន​នៃ​

មនុស្ស​ដែល​កេងប្រវ័ញ្ច​ប្រយោជន៍​អ្នក​ដទៃ​ដូច​នេះ ជា​ពសេស​អស់​អ្នក​ដែល​

ប្រព្រឹត្ត​ចំពោះ​ក្មេងៗ ក៏​អាច​ធ្វើ​ឲ្យ​ពិភព​លោក​នេះ​បាន​ក្លាយ​ជា​កន្លែង​ដែល​មិន​

មាន​សុវត្ថិភាព​សម្រាប់​ក្មេងៗ​ផង​ដែរ។

តើ​យើង​អាច​តទល់​នឹង​ការ​ធ្វើ​បែប​នេះ​បាន​ដោយ​របៀប​ណា? របៀប​មួយ​

ដែល​មនុស្ស​អាច​លូត​លាស់​នៅ​ក្នុង​បុគ្គល​លក្ខណៈ​បាន​គឺ​តាម​រយៈ​ការ​មាន​

បទ​ពិសោធន៍​យ៉ាង​កក់​ក្ដៅ​ចេញ​ពី​សេចក្ដី​ស្រឡាញ់ និង​ការ​បារម្ភ​អំពី​ក្រុម​

គ្រួសារ​របស់​ខ្លួន។ នៅ​ពេល​មនុស្ស​បាន​ធំ​ធាត់​ឡើង​ដោយ​ទទួល​បាន​នូវ​

សេចក្ដី​ស្រឡាញ់ នោះ​ពួក​គាត់​នឹង​មិន​សូវ​ងាយ​ធ្លាក់​ក្នុង​សេចក្ដី​ល្បួង​នៃ​ការ​

ទៅ​រក​របៀប​មិន​ល្អៗ​ណា​មួយ ដើម្បី​ស្វែង​រក​សុវត្ថិភាព​នៅ​ក្នុង​ជីវិត​ទេ។

សេ�ចក្តីី�ស្រ�ឡាាញ់់ របស់អ្ននកម្ដាា� យ កាារ ពាារកូនៗ
នៅ​ក្នុង​ជំពូក​មុន យើង​បាន​ឃើញ​អំពី​ការ​ដែល​សាវ័ក ប៉ុល បាន​ពណ៌នា​អំពី​

ព័ន្ធកិច្ច​របស់​គាត់​នៅ​ទី​ក្រុង​ថែស្សាឡូនីច​ថា ស្រដៀង​គ្នា​ទៅ​នឹង​អាកប្បកិរិយា​

របស់​ម្ដាយ​ម្នាក់។ សាវ័ក ប៉ុល បាន​មាន​ប្រសាសន៍​ថា «គឺ​យ៉ាង​នោះ​ហើយ 

ដែល​យើង​ខ្ញុំ​បាន​ស្រឡាញ់​ដល់​អ្នក​រាល់​គ្នា ដល់​ម៉្លេះ​បាន​ជា​យើង​ខ្ញុំ​ចូល​ចិត្ត​

ចែក​ដំណឹង​ល្អ​ពី​ព្រះ មក​អ្នក​រាល់​គ្នា មិន​ត្រឹម​តែ​ប៉ុណ្ណោះ ក៏​ចូល​ចិត្ត​ចែក​ទាំង​

ជីវិត​យើង​ខ្ញុំ​ផង ដោយ​ព្រោះ​អ្នក​រាល់​គ្នា​បាន​ត្រឡប់​ជា​ស្ងួន​ភ្ងា​ដល់​យើង​ខ្ញុំ» 

(១ថែស្សាឡូនិច ២:៨)។ គេ​បាន​បក​ប្រែ​ឃ្លា «យើង​ខ្ញុំ​បាន​ស្រឡាញ់...ដល់​

ម៉្លេះ» ពី​ភាសា​ក្រិក​ថា «ហូមៀររ៉ូម៉ាអី» (homeiromai) ដែល​នោះ​មាន​ជា​

គំនិត​នៃ​ការ​មាន​បទពិសោធន៍​ក្នុង​ការ​ប្រាថ្នា​ស្រឡាញ់​នរណា​ម្នាក់។១២ ដូច​

ដែល​យើង​បាន​លើក​ឡើង​នៅ​ក្នុង​ជំពូក​មុន កូនៗ​គួរ​តែ​ដឹង​ថា ម្ដាយ​របស់​ខ្លួន​

មាន​សេចក្ដី​ប្រាថ្នា​ចំពោះ​ពួក​គាត់។ ពួក​គាត់​មិន​មែន​ជា​លទ្ធផល​នៃ​កំហុស 

ឬ​ក៏​ជា​អ្នក​រំខាន​នោះ​ទេ។ សាវ័ក ប៉ុល កំពុង​លើក​ឡើង​ថា ម្ដាយ​មាន​ចិត្ត​ចង់​

ឃើញ​កូនៗ​របស់​ខ្លួន​ខ្លាំង ហើយ​គាត់ «មាន​បំណង» (គខប) ដល់​ទៅ​ស៊ូ​

ប្ដូរ​ជីវិត សម្រាប់​បង​ប្អូន​ថែម​ទៀត​ផង​ដែរ។ នៅ​ពេល​ដែល​គាត់​មើល​កូនៗ​

ខ្លួន ដោយ​មាន​ការ​លះបង់​ផ្ទាល់​ខ្លួន​យ៉ាង​ខ្លាំង គឺ​គាត់​មិន​ធ្វើ​ដោយ​មាន​ការ​

ស្ទាក់ស្ទើរ​ចិត្ត​ទេ តែ​ធ្វើ​ពី​ការ​មាន​តួនាទី និង​ការ​ស្ម័គ្រ​ចិត្ត ដែល​កើត​ចេញពី​

អាកប្ប​កិរិយា​នៃ​ការ​ពេញ​ចិត្ត។

យើង​បាន​មើល​អំពី​តម្លៃ​នៃ​ភាព​អរ​សប្បាយ​របស់​ឪពុក​ម្ដាយ​ទៅ​លើ​

កូនៗ​របស់​ខ្លួន នៅ​ក្នុង​ជំពូក​មុន​នេះ។ នៅ​ត្រង់​នេះ ខ្ញុំ​ចង់​ពិភាក្សា​អំពី​គុណ​

ប្រយោជន៍​នៃ​ការ​មើល​ថែ​បែប​នេះ។ ចាប់​តាំង​ពី​ពេល​ដែល​ពួក​គាត់​នៅ​ក្មេងៗ​

នៅ​ឡើយ ពួក​គាត់​បាន​ប្រឈម​មុខ​នឹង​ការ​បដិសេធ និង​រង​គ្រោះ​ការ​ឈឺ​ចាប់​

ពី​វប្បធម៌​ដ៏​ឃោរឃៅ​ផង​ដែរ។ វា​ពិត​ជា​រឿង​ដ៏​ភ្ញាក់​ផ្អើល​ណាស់​ដែល​ក្មេងៗ​

ក៏​ទទួល​រង​ការ​ឈឺ​ចាប់​ពី​មិត្តភក្ដិ​របស់​ខ្លួន​នៅ​ឯ​សាលា​រៀន សូម្បី​តែ​នៅ​មុន​

វ័យ​ជំទង់​ដែរ។ ក្នុង​លោកីយ៍​ដែល​ពេញ​ដោយ​ការ​ប្រកួត​ប្រជែង ដែល​ក្មេងៗ​

តែង​តែ​ប្រឈម​មុខ​នឹង​ការ​បដិសេធ ហើយ​ក៏​ទទួល​អារម្មណ៍​នៃ​ការ​អន់​ចិត្ត​

ពី​អ្នក​ដទៃ​ដែរ នោះ​ពួក​គាត់​នឹង​មាន​ភាព​ស្រស់​ស្រាយ​ឡើង​វិញ​តាម​រយៈ​ការ​

ដឹង​ថា ម្ដាយ​របស់​ខ្លួន​សប្បាយ​រីក​រាយ​ចំពោះ​ពួក​គាត់ ហើយ​ក៏​ពេញ​ចិត្ត​ក្នុង​

ការ​ធ្វើ​អ្វីៗ​ដែល​ចាំ​បាច់​សម្រាប់​សុខុមាលភាព​របស់​ពួក​គាត់​ផង​ដែរ។ ការ​ធ្វើ​

បែប​នេះ​បាន​ធ្វើ​ឲ្យ​ពួក​គាត់​ដឹង​អំពី​តម្លៃ​របស់​ខ្លួន។ សេចក្ដី​ស្រឡាញ់ និង​ការ​

ឲ្យ​ដោយ​ចិត្ត​សប្បាយ​រីក​រាយ​របស់​អ្នក​ម្ដាយ​ជួយ​យក​ឈ្នះ​លើ​បទ​ពិសោធន៍​



ជីវិតគ្រួសាររបស់អ្នកដឹកនាំគ្រីស្ទបរ

នៃ​ការ​បដិសេធ​របស់​ក្មេងៗ (១ថែស្សាឡូនិច ២:៨)។

នៅ​ក្នុង​ផ្នែក​ដូច​គ្នា​នៃ​កណ្ឌ​គម្ពីរ​ថែស្សាឡូនីច​ខ្សែ​ទី១ សាវ័ក ប៉ុល ក៏​បាន​

មាន​ប្រសាសន៍​ផង​ដែរ​ថា «យើង​ខ្ញុំ​បាន​នៅ​កណ្តាល​អ្នក​រាល់​គ្នា ដោយ​ស្លូត​

បូត​វិញ ប្រៀប​ដូច​ជា​ម្តាយ​ថ្នម​កូន ដែល​កំពុង​នៅ​បៅ» (ខ៧)។ ដូច​ដែល​

ខ្ញុំ​បាន​កត់​សម្គាល់​នៅ​ក្នុង​ជំពូក​មុន ពាក្យ​ដែល​បាន​បក​ប្រែ​ថា «ថ្នម» មាន​

ន័យ​ថា «ថែ​រក្សា» ដោយ​បង្កាប់​នូវ​អត្ថន័យ​នៃ​សេចក្ដី​ស្រឡាញ់ និង​ការ​យក​

ចិត្ត​ទុក​ដាក់​ចំពោះ។ លោក លេអូន ម៉ូរិស៍ (Leon Morris) បាន​លើក​ឡើង​

ថា «កិរិយាសព្ទ​នៃ​ពាក្យ “ថ្នម” មាន​ន័យ​ជា​ចម្បង​ថា “ធ្វើ​ឲ្យ​មាន​ភាព​កក់​

ក្ដៅ” គេ​បាន​ប្រើ​ប្រាស់​ពាក្យ​នេះ​សម្រាប់​មេ​សត្វ​ចាប (ចោទិយកថា ២២:៦) 

ហើយ​ពាក្យ​នេះ​ក៏​នាំ​មក​កាន់​អត្ថន័យ​បន្ទាប់​បន្សំ​មួយ​ទៀត​ថា “ជា​ការ​ថ្នាក់​ថ្នម” 

“ការ​មើល​ថែ​ដោយ​សេចក្ដី​ស្រឡាញ”់»។១៣ ចំណុច​ដែល​ថា ការ​នេះ​មាន​ការ​

ប្រព្រឹត្ត​ឡើង​ដោយ​មាន​ការ​ថ្នាក់​ថ្នម​នាំ​មក​នូវ​គោល​គំនិត​ដែល​ថា ម្ដាយ​មាន​

ការ​យល់​អំពី​តម្រូវ​ការ​ពិសេសៗ​របស់​កូន និង​បុគ្គលិក​លក្ខណៈ​របស់​កូន​ដែរ។

ខ្ញុំ​គិត​ថា សព្វ​ថ្ងៃ​នេះ កុមារ​ងាយ​ទទួល​យក​ឥទ្ធិពល​អាក្រក់ៗ​ខ្លាំង​ជាង​

ពេល​មុនៗ នៅ​ក្នុង​ប្រវត្តិ​សាស្ត្រ​ទៅ​ទៀត។ សព្វ​ថ្ងៃ​នេះ ការ​រំលោភ​បំពាន​

ផ្លូវ​ភេទ​កុមារ​កំពុង​រីក​រាល​ដាល​នៅ​លើ​ពិភព​លោក​នេះ​ខ្លាំង​ណាស់។ ក្មេងៗ​

ពិត​ជា​ងាយ​នឹង​បាន​មើល​រូប​អាសអាភាស និង​អំពើ​ហិង្សា​តាម​រយៈ​បណ្ដាញ​

សង្គម ឬ​ក៏​អ៊ីនធឺណិត ហើយ​យើង​ក៏​មិន​អាច​ប្រាកដ​បាន​យ៉ាង​ច្បាស់​ថា ក្មេងៗ​

ទទួល​បាន​ការ​ការពារ​ចេញពី​ការ​ជះ​ឥទ្ធិពល​អាក្រក់ៗ​ពី​អ្នក​ជិត​ខាង និង​នៅ​

សាលា​រៀន​ដែរ។ ការ​ប្រុង​ប្រយ័ត្ន​ពី​ម្ដាយ (និង​ឪពុក) មាន​ដំណើរ​ការ​ល្អ​ក្នុង​

ការ​ប្រយុទ្ធ​ប្រឆាំង​ចំពោះ​ឥទ្ធិពល​អាក្រក់ៗ​ទាំង​នេះ​បាន។ ដូច​ដែល​សាវ័ក ប៉ុល 

បាន​ពណ៌នា​ថា ការ​ប្រុង​ប្រយ័ត្ន​នេះ​កើត​ឡើង​ដោយ​សេចក្ដី​ស្រឡាញ់ ការ​ឲ្យ​

ដោយ​ចិត្ត​សប្បាយ​រីក​រាយ និង​ការ​មើល​ថែ​ថ្នាក់​ថ្នម​ដោយ​ចិត្ត​សុភាព​របស់​អ្នក​

ម្ដាយ។ ការ​មាន​សុវត្ថិភាព​គឺ​ជា​លទ្ធផល​នៃ​សេចក្ដី​ស្រឡាញ់​របស់​អ្នក​ម្ដាយ​

ដូច​នេះ។ បំណង​ប្រាថ្នា​របស់​យើង​សម្រាប់​កូនៗ និង​ភាព​សប្បាយ​រីក​រាយ​



ការសប្បាយ ទំនៀមទម្លាប់ និងសុវត្ថិភាពសម្រាប់ក

251

នៅ​ក្នុង​កូនៗ​របស់​យើង​ផ្ដល់​ឲ្យ​ពួក​គាត់​នូវ​ការ​ឲ្យ​តម្លៃ​លើ​ខ្លួន នៅ​ក្នុង​វប្បធម៌​

នៃ​ការ​ប្រកួត​ប្រជែង​ដែល​តែង​តែ​មាន​មនុស្ស​បដិសេធ។ ការ​មើល​ថែ​ដោយ​ចិត្ត​

សុភាព​ផ្ដល់​ឲ្យ​កូនៗ​មាន​ការ​ការពារ​ឲ្យ​រួច​ផុត​ពី​ឥទ្ធិពល​ដែល​មាន​គ្រោះ​ថ្នាក់។

កាារមិនផ្ដោ�ោ� ត   អាារម្មមណ៍៍ពេ�ញលេ�ញអាាច នាំំ�ឲ្យយកូនៗ មាានបញ្ហាា �
ពេល​ខ្លះ​ខ្ញុំ​មាន​អំនួត​ក្នុង​ការ​ដែល​ខ្ញុំ​អាច​ធ្វើ​កិច្ចការ​ជា​ច្រើន​ក្នុង​ពេល​តែមួយ 

ទោះ​បើ​ឥឡូវ​សមត្ថភាព​ខ្ញុំ​បាន​ថយ​ចុះ​ដោយ​សារ​ខ្ញុំ​ចាស់​ក៏​ដោយ។ ទោះ​ជា​

យ៉ាង​ណា​ក៏​ដោយ​ក៏​ការ​ធ្វើ​កិច្ចការ​ជា​ច្រើន​ក្នុង​ពេល​តែ​មួយ​អាច​នាំ​ឲ្យ​មាន​បញ្ហា​

ក្នុង​ទំនាក់​ទំនង​ដែរ។ ប្រពន្ធ​របស់​ខ្ញុំ​មាន​អារម្មណ៍​រំខាន​ពី​ខ្ញុំ នៅ​ពេល​ខ្ញុំ​ធ្វើ​ការ​

ជា​មួយ​កុំព្យូទ័រ ឬ​ចុច​ទូរស័ព្ទ​ខណៈ​ពេល​ដែល​គាត់​កំពុង​និយាយ​ជា​មួយ​ខ្ញុំ។ ខ្ញុំ​

អះអាង​ថា ខ្ញុំ​អាច​បន្ត​ការ​សន្ទនា​បាន​យ៉ាង​ល្អ ខណៈ​ពេល​ដែល​ខ្ញុំ​ធ្វើ​ការ​ទាំង​

នេះ ប៉ុន្តែ​ខ្ញុំ​ដឹង​ថា​ខ្ញុំ​មិន​បាន​ផ្ដោត​អារម្មណ៍​ពេញ​លេញ​ទៅ​លើ​គាត់​នោះ​ទេ។

ការ​ផ្ដោត​អារម្មណ៍​មិន​ពេញ​លេញ​បែប​នេះ​អាច​ជា​ការ​បំផ្លាញ​ដល់​ក្មេងៗ​

យ៉ាង​ខ្លាំង​ផង​ដែរ។ ប្រសិន​បើ​ម្ដាយ​របស់​ពួក​គាត់​តែង​តែ​ធ្វើ​ការ​នៅ​លើ​ទូរស័ព្ទ 

ខណៈ​ពេល​ពួក​គាត់​កំពុង​មើល​កូនៗ​របស់​ខ្លួន នោះ​កូនៗ​នឹង​ខក​ខាន​ក្នុង​ការ​

ទទួល​បាន​ភាព​សម្បូរ​បែប ដែល​កើត​ចេញ​ពី​ការ​មិន​បែក​អារម្មណ៍​របស់​ម្ដាយ។ 

ដោយ​ពិចារណា​លើ​ភាព​មមាញឹក ដែល​ជា​បញ្ហា​ធ្ងន់ធ្ងរ សម្រាប់​ឪពុក​ម្ដាយ​នៅ​

សព្វ​ថ្ងៃ​នេះ នោះ​ពួក​គាត់​គួរ​តែ​មាន​ការ​ប្រុង​ប្រយ័ត្ន​ខ្ពស់​អំពី​ការ​បន្ថែម​ការងារ​

ណា​ផ្សេង​ទៀត ដែល​រារាំង​ពួក​គាត់​មិន​ឲ្យ​ផ្តោត​អារម្មណ៍​ពេញ​លេញ​ចំពោះ​

កូនៗ​របស់​ខ្លួន និង​ចំពោះ​គ្នា​ទៅ​វិញ​ទៅ​មក​ផង​ដែរ។

ការ​មាន​មិត្តភក្ដិ​រាប់​រយ​នាក់​នៅ​ក្នុង​ហ្វេសប៊ុក​អាច​ធ្វើ​ឲ្យ​យើង​មិន​មាន​ពេល​

គ្រប់​គ្រាន់​ក្នុង​ការ​បណ្ដុះ​ទំនាក់​ទំនង​ដែល​មាន​ភាព​ស៊ី​ជម្រៅ និង​មាន​ភាព​

ជិត​ស្និទ្ធ​ជា​មួយ​អ្នក​ដែល​នៅ​ជិត​យើង​បំផុត។ កណ្ឌ​គម្ពីរ សុភាសិត ១៨:២៤ 

អាច​ទំនង​ជា​មាន​អ្វី​មួយ​សំខាន់​ក្នុង​ការ​ប្រាប់​ពួក​យើង​ដែល​កំពុង​រស់​នៅ​ក្នុង​

ជំនាន់​ឌីជីថល (digital) ដោយ​មាន​ការ​ញៀន​ជា​មួយ​នឹង​ប្រព័ន្ធ​បណ្ដាញ​

សង្គម៖ «អ្នក​ណា​ដែល​មាន​មិត្ត​ភក្ដិ​ច្រើន នោះ​នាំ​ឲ្យ​វិនាស​ខ្លួន​ទេ ប៉ុន្តែ មាន​

មិត្ត​សម្លាញ់​ម្យ៉ាង ដែល​នៅ​ជាប់​ជាង​បង​ប្អូន​ទៅ​ទៀត»។ បើ​មាន​មិត្តភក្ដិ​ជា​

ច្រើន​ដែល​យើង​គ្រាន់​តែ​មាន​ទំនាក់​ទំនង​សើៗ​ជា​មួយ​ពួក​គេ នោះ​យើង​អាច​

ទំនង​ជា​បំផ្លាញ​ទំនាក់​ទំនង​ជា​មួយ​អស់​អ្នក​ដែល​សំខាន់​បំផុត​សម្រាប់​យើង​

ដូច​ជា ដៃគូ​ជីវិត​យើង កូនៗ និង​មិត្ត​ជិត​ស្និទ្ធ​របស់​យើង​ដែរ។

ខ្ញុំ​មាន​ទំនាក់​ទំនង​ស្និទ្ធ​ស្នាល​ជា​មួយ​នឹង​សង្គម​គ្រីស្ទ​បរិស័ទ​ដែល​ញៀន​ថ្នាំ​

នៅ​ប្រទេស​ស្រីលង្កា អស់​រយៈ​ពេល​ប៉ុន្មាន​ជា​លើស​២០​ឆ្នាំ​ហើយ។ ចំណុច​

សង្កេត​មួយ​ដែល​ខ្ញុំ​បាន​ឃើញ​គឺ​ថា ម្ដាយ​ជា​ច្រើន​នាក់​នៃ​សិស្ស​ទាំង​នោះ​នៅ​

ក្នុង​អង្គការ​យុវជន​សម្រាប់​ព្រះ​គ្រីស្ទ ដែល​ស្នាក់​នៅ​មណ្ឌល​កែ​ប្រែ​អ្នក​ញឿន​

ថ្នាំ សុទ្ធ​តែ​ធ្វើ​ការ​នៅ​កន្លែង​ឆ្ងាយៗ​ពី​គ្រួសារ អស់​រយៈ​ពេល​ជា​ច្រើន​ឆ្នាំ​ខណៈ​

ពេល​ដែល​ពួក​សិស្ស​កំពុង​តែ​ធំ​ធាត់​ឡើង។ ក្រោយ​មក​ទៀត នេះ​គឺ​ជា​ការ​ពិត​

សម្រាប់​មនុស្ស​ជា​ច្រើន​នាក់​នៅ​ក្នុង​ប្រទេស​ដែរ។ ដើម្បី​ជួយ​គ្រួសារ​ឲ្យ​រួច​ផុត​

ពី​ភាព​ក្រីក្រ ម្ដាយ​ក៏​ត្រូវ​ចាក​ចេញ​ពី​ផ្ទះ ហើយ​ទៅ​ធ្វើ​ការ​យ៉ាង​នឿយ​ហត់។ 

ដោយ​មិន​មាន​ប្រពន្ធ​នៅ​ជិត នោះ​ប្ដី​ក៏​ចាប់​ផ្ដើម​ផឹក​ស្រា ហើយ​ពេល​ខ្លះ​ទៀត​

ក៏​មាន​អំពើ​កំផិត​ជា​មួយ​ស្រី​ផ្សេង​ដែរ។ កូនៗ​មិន​ទទួល​បាន​ការ​ថែ​រក្សា​ត្រឹម​

ត្រូវ​ទេ។ យាយ​តា ឬ​ក៏​សាច់​ញាតិ​ដែល​មើល​ថែ​ពួក​គាត់​មិន​មាន​ចំណេះ​ដឹង 

ឬ​លទ្ធភាព​ត្រឹម​ត្រូវ​ក្នុង​ការ​ការពារ​ពួក​គាត់​ឲ្យ​រួច​ផុត​ពី​ការ​ទាំង​នោះ ដូច​ជា​ការ​

រំលោភ​បំពាន និង​ការ​ប្រើ​ប្រាស់​ប្រព័ន្ធ​អ៊ីនធឺណិត​ជា​ដើម។ ហើយ​ជា​លទ្ធផល 

ក្មេងៗ​ជា​ច្រើន​នាក់​ក្នុង​ចំណោម​ក្មេងៗ​ទាំង​នោះ ជា​ពិសេស​ក្មេង​ស្រី ក៏​ត្រូវ​

ទទួល​រង​គ្រោះ​នូវ​ការ​រំលោភ​បំពាន​ខាង​ឯ​ផ្លូវ​ភេទ។ ក្មេង​ប្រុសៗ​ក៏​ញៀន​ជា​មួយ​

នឹង​ការ​មើល​រូប​អាស​អាភាស។ បញ្ហា​ទាំង​នេះ​អាច​បំផ្លាញ​ឱកាស​នៃ​ការ​មាន​

ទំនាក់​ទំនង​ផ្លូវ​ភេទ​ដ៏​រីក​រាយ​បាន នៅ​ក្នុង​ជីវិត​អាពាហ៍ពិពាហ៍។ ភ្លាមៗ​នោះ​ដែរ 

ពួក​គាត់​ក៏​បាន​រក​ឃើញ​ថា ការ​ប្រើ​ប្រាស់​គ្﻿﻿រឿង​ញៀន​ជា​បណ្ដោះអាសន្ន​តែង​

តែ​បំពេញ​ចន្លោះ​នៃ​ការ​ឈឺ​ចាប់​នៅ​ក្នុង​ដួងចិត្ត​របស់​ពួក​គាត់ ដែល​កើត​ឡើង​

មក​ពី​ម្ដាយ​មិន​មាន​វត្ត​មាន។

ចំពោះ​អ្នក​ម្ដាយ​ដែល​ចេញ​ទៅ​ធ្វើ​ការ​នៅ​ខាង​ក្រៅ​ផ្ទះ ពួក​គាត់​គួរ​តែ​ដឹង​អំពី​

គ្រោះ​ថ្នាក់​ទាំង​នេះ​នៅ​ក្នុង​គំនិត​របស់​ពួក​គាត់ ហើយ​សួរ​ថា​តើ​ពួក​គាត់​នឹង​

មាន​ការ​ខក​ខាន​ក្នុង​ការ​ផ្ដល់​ឲ្យ​កូនៗ​របស់​ខ្លួន​នូវ​ឱកាស​នៃ​ការ​លូត​លាស់​

ក្នុង​បរិយាកាស​ដែល​មាន​សុវត្ថិភាព ឬ​ក៏​យ៉ាង​ណា។ ពួក​គាត់​អាច​ជ្រើស​រើស​

យក​ការងារ​ណា​មួយ​ដែល​មាន​ចំណូល​មិន​ស័ក្ដិសម​នឹង​សមត្ថភាព​របស់​គាត់ 

ដើម្បី​ឲ្យ​គាត់​អាច​មាន​ពេល​នៅ​ជា​មួយ​កូនៗ​របស់​គាត់​បាន​ច្រើន​ជាង​មុន។ ឬ​ក៏​

ពួក​គាត់​អាច​សម្រេច​ចិត្ត​នៅ​ផ្ទះ​ក្នុង​រយៈ​ពេល​ពីរ​ទៅ​បី​ឆ្នាំ​ដំបូង នៅ​ពេល​កូនៗ​

នៅ​តូច​នៅ​ឡើយ។ ការ​ធ្វើ​បែប​នេះ​អាច​រារាំង​ការ​ឡើង​តំណែង​ក្នុង​ការងារ​របស់​

ពួក​គាត់ ប៉ុន្តែ​នេះ​ជា​តម្លៃ​មួយ​ដ៏​ស័ក្ដិសម​ក្នុង​ការ​លះ​បង់ ដើម្បី​ចិញ្ចឹម​កូនៗ​ឲ្យ​

មាន​សុវត្ថិភាព​ល្អ។

ក្មេងៗ​ដែល​គេ​ធ្លាប់​ធ្វើ​បាប​នឹង​ធំ​ធាត់​ឡើង​ដោយ​មាន​ពិការ​ភាព​ធ្ងន់ធ្ងរ។ 

ចំពោះ​ក្មេងៗ​ដែល​ត្រូវ​បាន​គេ​ធ្លាប់​ដាក់​វិន័យ​យ៉ាង​អយុត្តិធម៌​ក៏​ទំនង​អាច​ជា​

មាន​កំហឹង​ខ្លាំង ខុសពី​ធម្មតា នៅ​ពេល​ដែល​ពួក​គាត់​ធំ​ធាត់​ឡើង ហើយ​ឃើញ​

ការ​ប្រព្រឹត្ត​អយុត្តិធម៌។ នៅ​ក្នុង​សៀវភៅ​របស់​លោក ដេវីឌ ស៊ីមែន (David 

Seamands) ដែល​មាន​ចំណង​ជើង​ថា «ការ​ព្យាបាល​អារម្មណ៍​ដែល​បាន​ខូច​

ខាត» (“Healing for Damaged Emotions”) គាត់​បាន​ចង្អុល​បង្ហាញ​ថា 

«នៅ​ពេល​ដែល​លោក​អ្នក​មាន​បទ​ពិសោធន៍​ក្នុង​ការ​ឆ្លើយ​តប​ផ្ទាល់ ដោយ​មាន​

សមាមាត្រ​ខុស​ពី​ការ​ជំរុញ សូម​មាន​ការ​ប្រុង​ប្រយ័ត្ន។ លោក​អ្នក​ទំនងជា​បាន​

ប៉ះ​អ្វី​មួយ ដែល​មាន​ការ​លាក់​បាន​យ៉ាង​ជ្រាល​ជ្រៅ​ទាក់​ទង​ទៅ​នឹង​ការ​ឈឺ​ចាប់​

ផ្នែក​អារម្មណ៍»។១៤ ពេល​ខ្លះ មនុស្ស​យើង​មាន​បញ្ហា​ប្រឈម​យ៉ាង​ខ្លាំង​ជា​មួយ​

នឹង​ភាព​ត្រេក​ត្រអាល​ដែល​ជា​ផល​ពិបាក​នៃ​ការ​រំលោភ​បំពាន​ខាង​ឯ​ផ្លូវ​ភេទ 

កាល​គាត់​នៅ​ក្មេង​នៅ​ឡើយ។ គ្មាន​នរណា​ម្នាក់​ដឹង​ទេ រហូត​ទាល់​តែ​មាន​ការ​

ភ្លាត់​ចេញ​ខាង​ឯ​ផ្នែក​សីលធម៌​មួយ​រំពេច​តែ​ម្ដង នោះ​ទើប​គ្រប់​គ្នា​មាន​ការ​ភ្ញាក់​

ផ្អើល​យ៉ាង​ខ្លាំង។ ប៉ុន្តែ ការ​រំលោភ​បំពាន​ខាង​ឯ​ផ្លូវ​ភេទ​ក៏​អាច​មាន​លទ្ធផល​

នៅ​ក្នុង​ការ​ឆ្លើយ​តប​ផ្ទុយ​ពី​នេះ​ដែរ—ការ​មិន​ចូល​ចិត្ត​ការ​រួម​ដំណេក​យ៉ាង​ខ្លាំង 

ដែល​នេះ​ក៏​អាច​មាន​ការ​ប៉ះ​ពាល់​មិន​ល្អ​ដល់​ជីវិត​អាពាហ៍ពិពាហ៍​ដែរ។

តែ​អរ​ព្រះ​គុណ​ដល់​ព្រះ​អង្គ តាម​រយៈ​ការ​ប្រឹក្សា​លើ​ការ​ឈឺ​ចាប់​នេះ​អាច​នាំ​

ឲ្យ​មាន​ការ​ព្យាបាល​ដល់​ស្នាម​របួស​ដូច​នោះ ដោយ​សារ​ព្រះ​គុណ​របស់​ព្រះ​

ជាម្ចាស់។ យើង​ត្រូវ​តែ​និយាយ​អំពី​បញ្ហា​ទាំង​នេះ​នៅ​ក្នុង​រង្វង់​គ្រីស្ទ​បរិស័ទ 

ដើម្បី​ឲ្យ​អស់​អ្នក​ដែល​មាន​របួស​ដូច​នេះ​អាច​មាន​ភាព​ក្លាហាន​ក្នុង​ការ​ស្វែង​

រក​អ្នក​ជំនួយ។ ប៉ុន្តែ តើ​វា​នឹង​ប្រសើរ​ខ្លាំង​ប៉ុណ្ណា​ទៅ ប្រសិន​បើ​ពួក​គាត់​ទទួល​

បាន​ការ​ការពារ មិន​ឲ្យ​មាន​បទ​ពិសោធន៍​បែប​ដូច​នេះ!

ការ​ការពារ​កូនៗ​គឺ​ជា​ផ្នែក​ដ៏​សំខាន់​មួយ​របស់​ឪពុក​ម្ដាយ—ជា​ការងារ​មួយ​

ដែល​សព្វ​ថ្ងៃ​នេះ​កាន់​តែ​ពិបាក​ទៅៗ​ណាស់។ ព្រះ​គម្ពីរ​មាន​ផ្ទុក​នូវ​ការ​ព្រមាន​

ដល់​រាស្ត្រ​របស់​ព្រះ​ជាម្ចាស់​ឲ្យ​ប្រឆាំង​នឹង​ការ​ជះ​ឥទ្ធិពល ដែល​បង្ក​ឲ្យ​មាន​

គ្រោះ​ថ្នាក់​ផ្សេងៗ។ មាន​កិរិយា​សព្ទ​ពីរ​ប្រភេទ​នៅ​ក្នុង​កណ្ឌ​គម្ពីរ​ដំណឹង​ល្អ 

ដែល​មាន​គោល​គំនិត​ក្នុង​ការ​ព្រមាន​អំពី​ការ​មាន​គ្រោះ​ថ្នាក់។ ពាក្យ​មួយ​គឺ 

«ប្រូសេកូ» (prosechō) ដែល​បាន​បក​ប្រែ​ថា «ប្រយ័ត្ន​ខ្លួន​ឲ្យ​មែន​ទែន» ឬ​ក៏ 

«ចូរ​ប្រយ័ត្ន»។ ពាក្យ​នេះ​មាន​ប្រើ​ប្រាស់​១០​ដង​នៅ​ក្នុង​ដំណឹង​ល្អ។ ហើយ​ពាក្យ​

មួយ​ទៀត​គឺ «ប្លេកូ» (blepō) ដែល​ជា​ទូ​ទៅ​មាន​ន័យ​ថា «មើល» ហើយ​មាន​

ប្រើ​ប្រាស់​១០​ដង​នៅ​ក្នុង​ដំណឹង​ល្អ​ដោយ​មាន​ន័យ​ថា «ចូរ​ប្រយ័ត្ន» «ចូរ​ប្រុង​

មើល ហើយ​ប្រយ័ត្ន» ឬ​ក៏ «ប្រុង​ប្រយ័ត្ន»។ ដូច្នេះ យើង​ឃើញ​ថា មាន​២០​ដង​

នៅ​ក្នុង​សេចក្ដី​បង្រៀន​របស់​ព្រះ​យេស៊ូវ​ដែល​នាំ​មក​នូវ​គំនិត​នៃ​ការ​ព្រមាន​អំពី​

គ្រោះ​ថ្នាក់។ សាវ័ក ប៉ុល តែង​តែ​ព្រមាន​ដល់​មិត្ត​អ្នក​អាន​សំបុត្រ​របស់​គាត់​អំពី​

គ្រោះ​ថ្នាក់​នៃ​គោលលទ្ធិ និង​ខាង​ផ្នែក​សីលធម៌។ ដូច​គ្នា​ផង​ដែរ ឪពុក​ម្ដាយ​ក៏​

គួរ​តែ​ព្រមាន​កូនៗ​ខ្លួន​អំពី​គ្រោះ​ថ្នាក់ នៅ​ក្នុង​លោកីយ៍​នេះ។ ខ្ញុំ​ពិត​ជា​អរ​គុណ​

យ៉ាង​ខ្លាំង​ដល់​អ្នក​ម្ដាយ​ខ្ញុំ ដែល​គាត់​តែង​តែ​ព្រមាន​ខ្ញុំ​ជានិច្ច​អំពី​គ្រោះ​ថ្នាក់​នៃ​

តម្លៃ​មិន​ពិត​ក្នុង​វប្បធម៌​ទំនើប​នេះ កាល​ពី​ខ្ញុំ​នៅ​វ័យ​ជំទង់។ ខ្ញុំ​គិត​ថា ការ​នោះ​

បាន​ផ្ដល់​នូវ​ការ​ស្អប់​លោកីយ៍​នេះ យ៉ាង​ត្រឹម​ត្រូវ ហើយ​ជា​លទ្ធផល​បាន​នាំ​ឲ្យ​

ខ្ញុំ​ខ្លាច​ធ្លាក់​ក្នុង​លោកីយ៍​ដ៏​ទាន់​សម័យ​នេះ។ ដូច្នេះ ឪពុក​ម្ដាយ​ត្រូវ​តែ​ប្រាកដ​

ថា កូនៗ​របស់​ខ្លួន​នឹង​មិន​ចាញ់​ការ​ជះ​ឥទ្ធិពល​នានា ដែល​អាច​នាំ​ឲ្យ​ការ​លូត​

លាស់​របស់​ពួក​គាត់​មាន​គ្រោះ​ថ្នាក់។

សេ�ចក្តីី�ស្រ�ឡាាញ់់ របស់   ឪពុុកម្ដាា� យប្រ�យុុទ្ធធនឹង   កាារប្រៀ��ៀបធៀ�ៀប
កូនៗ​យើង​ប្រឈម​មុខ​នឹង​ពិការ​ភាព​យ៉ាង​ខ្លាំង ដោយ​សារ​ការ​ធំធាត់​ឡើង​

នៅ​ក្នុង​ប្រពៃណី​ដែល​គេ​ប្រៀប​ធៀប និង​បង្ហាញ​ភាព​ផ្ទុយ​គ្នា​ជា​មួយ​នឹង​អ្នក​

ដទៃ និង​ការ​ដែល​មនុស្ស​ម្នា​បន្ទាប​បន្ថោក​ពួក​គាត់។ នៅ​ប្រទេស​ស្រីលង្កា 

យោង​តាម​អត្ថន័យ​នៃ​តម្លៃ​របស់​លោកីយ៍​ដែល​មាន​ការ​ប្រទាក់ប្រទិន​គ្នា​អំពី​

មនុស្ស នោះ​គេ​រាប់​មនុស្ស​ស្រី​ដែល​មាន​ស្បែក​ស​ថា​ស្អាត​ជាង​ស្រី​ដែល​មាន​

ស្បែក​ខ្មៅ។ ខ្ញុំ​ធ្លាប់​បាន​ឮ​គ្រីស្ទ​បរិស័ទ—ជា​អ្នក​ដែល​ខ្ញុំ​ជឿ​ថា មិន​មាន​បំណង​

អាក្រក់​ទេ—បាន​និយាយ​ដោយ​មាន​ពាក្យ​សម្ដី​មិន​ល្អ​ទៅ​កាន់​កុមារ​ដូច​ជា​ថា 

«ហេតុ​អី​បាន​ជា​ឯង​ខ្មៅ​ម៉្លេះ?» ឬ​ក៏​ថា «នាង​ស​ជាង​ឯង​ឆ្ងាយ​ណាស់»។ ឬ​ក៏​

ប្រយោគ​មួយ​ចំនួន​ទៀត​ដូច​ជា «ហេតុ​អី​បាន​ជា​ឯង​ទាប​ម៉្លេះ?» ឬ​ក៏ «តើ​ឯង​

អត់​សម្រក​គីឡូ​ខ្លះ​ទេ​អី?»។ ក្មេងៗ​ដែល​ប្រឈម​មុខ​នឹង​ការ​បដិសេធ​បែប​

នេះ ដោយសារ​មាន​ពិការ​ភាព​ដែល​គេ​ទទួល​ស្គាល់ អាច​នឹង​ទំនងជា​ធំ​ធាត់​

ឡើង​ដោយ​មិន​មាន​សុវត្ថិភាព ដោយ​គិតថា​ខ្លួន មិន​មាន​អ្នកណា​ប្រាថ្នា​ចង់​

បាន ជា​ពិសេស​ចំពោះ​ភេទ​ផ្ទុយ​គ្នា ពីព្រោះ​ពួក​គាត់ «មិន​ស្អាត»។ នៅ​ពេល​

ដែល​ពួក​គាត់​ក្លាយ​ជា​មនុស្ស​វ័យ​ជំទង់ នោះ​ពួក​គាត់​ទំនង​ជា​ងាយ​មាន​ទំនាក់​

ទំនង ដែល​អាច​នាំ​ឲ្យ​មាន​គ្រោះ​ថ្នាក់​ដល់​គាត់​ដែរ។

យើង​ធ្លាប់​បាន​ឃើញ​ការ​នេះ​កើត​ឡើង​នៅ​ក្នុង​ព័ន្ធកិច្ច​យើង។ ក្មេង​ស្រី​ម្នាក់​

បាន​ទទួល​ជឿ​ព្រះ​គ្រីស្ទ ហើយ​ស្វែង​រក​បាន​ទី​ជម្រក ចេញ​ពី​លោកីយ៍​នេះ នៅ​

ក្នុង​ការ​ប្រកប​យ៉ាង​កក់​ក្ដៅ​របស់​គ្រីស្ទ​បរិស័ទ។ គាត់​បាន​ត្រៀម​ចិត្ត​រួច​រាល់​

ហើយ​ក្នុង​ការ​បម្រើ​ព្រះ​ជាម្ចាស់។ ប៉ុន្តែ គាត់​នៅ​មាន​ស្នាម​របួស​ដែល​កើត​

មាន​ឥត​ឈប់​ឈរ ដោយ​សារ​ពាក្យ​ពេចន៍​នៃ​ការ​បដិសេធ​ដែល​គាត់​បាន​ជួប​

ប្រទះ​នៅ​ក្នុង​ផ្ទះ ឬ​ក៏​នៅ​សាលា​រៀន​ជា​ដើម។ បន្ទាប់​មក គាត់​បាន​ជួប​បុរស​

វ័យ​ក្មេង​ម្នាក់​ដែល​បង្ហាញ​ពី​ការ​យក​ចិត្ត​ទុក​ដាក់ និង​គាំ​ទ្រ​គាត់​ដែល​មិន​ធ្លាប់​

មាន​នរណា​ម្នាក់​ធ្វើ​ដាក់​គាត់​បែប​នេះ​ពី​មុនៗ​មក​ទាល់​តែ​សោះ។ គាត់​មិន​អាច​

ទប់ទល់​នឹង​ភាព​ទាក់ទាញ​នៃ​ការ​សរសើរ​គាំ​ទ្រ​បែប​នេះ​បាន​ទេ។ គាត់​ក៏​មាន​

ទំនាក់​ទំនង​ជា​មួយ​បុរស​នោះ ហើយ​អាច​នឹង​រើ​ចូល​ទៅ​នៅ​ជា​មួយ​គាត់ ដែល​

មើល​ទៅ​ហាក់​បី​ដូច​ជា​ស្រឡាញ់​គាត់​ខ្លាំង​ណាស់។ ប៉ុន្តែ ក្នុង​រយៈ​ពេល​ពីរ​

ទៅ​បី​ថ្ងៃ គាត់​បាន​ឃើញ​ថា​គាត់​បាន​ធ្វើ​កំហុស​ធំ​មួយ ដោយ​សារ​បុរស​វ័យ​

ក្មេង​នោះ​ក៏​ចាប់​ផ្ដើម​ប្រព្រឹត្ត​ចំពោះ​គាត់​ដោយ​ធ្វើ​បាប។ ដោយ​សារ​ភាព​ស្រេក​

ឃ្លាន​ចង់​បាន​ការ​គាំ​ទ្រ នោះ​អ្នក​ដែល​ខ្វះ​ការ​គាំ​ទ្រ​បែប​នេះ​អាច​ធ្លាក់​ក្នុង​អន្ទាក់​

នៃ​ការ​មាន​ទំនាក់​ទំនង​បែប​រ៉ូមែនទិច​ជា​មួយ​បុគ្គល​ដំបូង ដែល​បង្ហាញ​ការ​នោះ​

ចំពោះ​គាត់—ជា​បុគ្គល​ម្នាក់​ដែល​មិន​ស័ក្ដិសម​នឹង​គាត់​ទាំង​ស្រុង​តែ​ម្ដង។

ជា​រឿយៗ ឪពុក​ម្ដាយ​មាន​កំហុស​ក្នុង​ការ​ធ្វើ​ឲ្យ​កូនៗ​របស់​ខ្លួន​មាន​របួស 

តាម​រយៈ​ពាក្យ​ពេចន៍​មិន​សម​រម្យ។ ពេល​ខ្លះ ឪពុក​ម្ដាយ​ប្រៀប​ធៀប​ពួក​គាត់​

ជា​មួយ​អ្នក​ដទៃ ដើម្បី​ជំរុញ​ពួក​គាត់​ឲ្យ​ធ្វើ​បាន​ល្អ។ ឪពុក​ម្ដាយ​ដែល​មាន​បទ​

ពិសោធន៍​ទទួល​បាន​ការ​ប្រៀប​ធៀប​ដូច​នេះ​កាល​ពី​ពួក​គាត់​នៅ​វ័យ​ជំទង់​ទំនង​

ជា​អាច​ប្រៀប​ធៀប​កូនៗ​របស់​ខ្លួន​នៅ​ក្នុង​របៀប​ដូច​គ្នា​ដែរ។ នេះ​គឺ​ជា​អាកប្ប

កិរិយា​ដែល​រៀន​បាន​ដែល​យើង​ត្រូវ​ព្យាយាម​លះបង់​ចោល​វិញ។ ប៉ុន្តែ ជា​រឿង​ដ៏​

គួរ​ឲ្យ​សោក​ស្តាយ​ណាស់ ការ​រៀន​លះបង់​របៀប​នេះ​ចោល​គឺ​ពិបាក​ធ្វើ​ណាស់។ 

វា​អាច​ជា​ទំនោរ​ផ្នែក​ធម្មជាតិ​មួយ​យ៉ាង​ខ្លាំង​របស់​ឪពុក​ម្ដាយ ដែល​គាត់​ប្រៀប​

ធៀប​បែប​នេះ​ដោយ​មិន​ដឹង​ខ្លួន។ នៅ​ពេល​កូន​មក​ពី​សាលា​វិញ ដោយ​មាន​

សំបុត្រ​របាយការណ៍​ចុង​ឆ្នាំ​មក​ជា​មួយ ម្ដាយ​របស់​គាត់​អាច​នឹង​យក​មក​មើល 

ហើយ​ក៏​ចាប់​ផ្ដើម​សួរ​អំពី​ចំណាត់​ថ្នាក់​របស់​នាង រស្មី ដែល​ជា​បង​ប្អូន​ជីដូន​

មួយ។ ភ្លាមៗ​នោះ​ក្មេង​ស្រី​ក៏​ឃើញ​ថា តម្លៃ​របស់​គាត់​គឺ​ត្រូវ​បាន​កំណត់​តាម​

របៀប​រៀប​រយ​ដែល​បង​ប្អូន​ជីដូន​មួយ​របស់​គាត់​បាន​ធ្វើ។

នេះ​គឺ​គ្រាន់​តែ​ជា​បញ្ហា​មួយ​ក្នុង​ចំណោម​បញ្ហា​ជា​ច្រើន ដែល​ក្មេងៗ​ជួប​ប្រទះ​

នៅ​ក្នុង​ពិភព​លោក​នេះ ដែល​កំណត់​តម្លៃ​របស់​ពួក​គាត់​តាម​រយៈ​សម្រស់ 

ប្រាជ្ញា ទេពកោសល្យ ទ្រព្យ​សម្បត្តិ និង​ប្រវត្តិ​គ្រួសារ​ជា​ដើម។ ព្រះ​គម្ពីរ​បាន​

បង្រៀន​អំពី​តម្លៃ​ដែល​មន​អាច​កាត់​ថ្លៃ​បាន​របស់​មនុស្ស​ម្នាក់ៗ​នៅ​ក្នុង​លោកីយ៍​

នេះ។ ប៉ុន្តែ លោកីយ៍​នេះ​នៅ​តែ​បន្ត​វាយ​ប្រហារ​គោល​គំនិត​មួយ​នោះ។ ឪពុក​

ម្ដាយ​ដែល​គាំ​ទ្រ​កូនៗ​របស់​ខ្លួន និង​ប្រាប់​ពួក​គាត់​នូវ​សារ​ដ៏​ច្បាស់​លាស់​អំពី​

តម្លៃ​របស់​ពួក​គាត់​ដែល​អាច​ជួយ​ព្យាបាល​របួស ដែល​ក្មេងៗ​ទាំង​នោះ​ទទួល​

បាន​ពី​ការ​ប្រៀប​ធៀប និង​ការ​បដិសេធ​នៅ​ក្នុង​លោកីយ៍ ដែល​នៅ​ជុំ​វិញ​ពួក​

គាត់។ ក្មេង​ណា​ម្នាក់​ដែល​ទទួល​បាន​ការ​គាំទ្រ និង​មិន​ធ្លាប់​ទទួល​រង​គ្រោះ​

ដោយ​សារ​ការ​ប្រៀប​ធៀប​នៅ​ផ្ទះ​នឹង​លូត​លាស់​ឡើង​ក្លាយ​ជា​យុវជន​ដែល​

មាន​សុវត្ថិភាព​ម្នាក់។ ប្រសិន​បើ​កុមារ​ទទួល​អារម្មណ៍​ថា ឪពុក​ម្ដាយ​គាត់​រាប់​

គាត់​ថា​ជា​មនុស្ស​ស្អាត​នៅ​ផ្ទះ នោះ​ការ​ប្រកាស​អំពី​ភាព​មិន​ស្អាត​របស់​គាត់​ពី​

មនុស្ស​ដែល​មិន​សមរម្យ​នឹង​មិន​មាន​អំណាច​លើ​គាត់​ទេ។ ប៉ុន្តែ ចំពោះ​កុមារ​

ដែល​ទទួល​បាន​ការ​ប្រៀបធៀប​ជាមួយ​អ្នក​ដទៃ ហើយ​មិន​សូវ​ទទួល​ការ​គាំ​

ទ្រ​នឹង​អាច​ទំនង​ជា​ធំធាត់​ឡើង ដោយ​ក្លាយ​ជា​មនុស្ស​ពេញវ័យ​ដែល​មិន​

សប្បាយ​ចិត្ត។

នៅ​ពេល​ដែល​ឪពុក​ម្ដាយ​ប្រៀប​ធៀប​កូនៗ​ខ្លួន​ឯង នោះ​បង​ប្អូន​នឹង​ធំ​ធាត់​

ឡើង​ដោយ​មាន​ស្នាម​របួស​ដែល​ទាក់​ទង​គ្នា​ជា​មួយ​បង​ប្អូន​របស់​ខ្លួន។ ស្នាម​

របួស​បែប​នេះ​អាច​លេច​ចេញ​ឡើង​នៅ​ក្នុង​ជីវិត​ជំទង់​របស់​ពួក​គាត់ នៅ​ពេល​

ដែល​ពួក​គាត់​ឈ្លោះ​គ្នា។ ឪពុក​ម្ដាយ​មាន​ការ​ស្រងាក​ចិត្ត​នៅ​ពេល​ដែល​កូនៗ​

ឈ្លោះ​គ្នា​អំពី​រឿង​ទ្រព្យ​សម្បត្តិ​គ្រួសារ ឬ​ក៏​ប្រហែល​ជា​លើ​ការ​មើល​ថែ​របស់​

ឪពុក​ម្ដាយ​ផង​ដែរ។ ផល​វិបាក​ដែល​កើត​ឡើង​ដែល​ពិបាក​បំផុត​គឺ​នៅ​ពេល​

ដែល​ឪពុក​ម្ដាយ​ស្រឡាញ់​កូន​ម្នាក់​ខ្លាំង​ជាង​ម្នាក់​ទៀត។ នៅ​ត្រង់​នេះ ស្នាម​

របួស​ក៏​កាន់​តែ​ជ្រៅ​ជាង​មុន ហើយ​ការ​មិន​ចុះ​សម្រុង​គ្នា​ក៏​អាច​កាន់​តែ​មាន​

ការ​កត់​សម្គាល់​ច្រើន​ជាង​មុន​ផង​ដែរ។ ដំណើរ​រឿង​នៃ​កូន​ប្រុសៗ​របស់​លោក 

យ៉ាកុប បាន​បង្ហាញ​អំពី​ទី​បន្ទាល់​នៃ​ភាព​ល្ងីល្ងើ​នៃ​ការ​មាន​កំហុស​ដូច​នេះ 

ដែល​បណ្ដាល​មក​ពី​ការ​ស្រឡាញ់​កូន​ម្នាក់​ខ្លាំង​ជាង​ម្នាក់​ទៀត។

ដំណោះ​ស្រាយ​នោះ​គឺ ឪពុក​ម្ដាយ​ត្រូវ​តែ​ស្រឡាញ់​កូនៗ​ខ្លួន​ឲ្យ​បាន​ស្មើៗ​

គ្នា ហើយ​មិន​ឲ្យ​មាន​ការ​រំពឹង​ទុក​សម្រាប់​កូន​ម្នាក់ៗ​ដូច​គ្នា​ឡើយ។ កូន​ម្នាក់​

អាច​ពូកែ​ខាង​ផ្នែក​បច្ចេកវិទ្យា ខណៈ​ពេល​ដែល​កូន​ម្នាក់​ទៀត​អាច​ពូកែ​ខាង​

ឯ​ការ​សិក្សា។ ពួក​គាត់​ម្នាក់ៗ​មាន​អំណោយ​ទាន​ផ្ទាល់​ខ្លួន​ខុសៗ​គ្នា ហើយ​

ឪពុក​ម្ដាយ​ត្រូវ​តែ​ក្រឡេក​មើល​អំណោយ​ទាន​ទាំង​នោះ និង​លើក​ទឹក​ចិត្ត​ពួក​

គាត់។ ពិត​ណាស់! យើង​អាច​យក​មនុស្ស​ណា​ម្នាក់​សម​ជា​គំរូ​មក​ធ្វើ​ជា​គំរូ​បាន​

ដែរ។ ប៉ុន្តែ ការ​នេះ​គួរ​តែ​ធ្វើ​ឡើង​ក្នុង​របៀប​មួយ​ដែល​ជំរុញ​ពួក​គាត់ ជា​ជាង​កាត់​

បន្ថយ​តម្លៃ​របស់​ពួក​គាត់។ ដោយ​មាន​ការ​បដិសេធ​ដែល​មនុស្ស​ជួប​ប្រទះ​នៅ​

ក្នុង​ពិភព​លោក​នេះ​ដែល​ជា​សត្រូវ​យើង នោះ​ផ្ទះ​សម្បែង​គួរ​តែ​ជា​កន្លែង​មួយ​

ដែល​មាន​ពេញ​ដោយ​ការ​គាំ​ទ្រ និង​ការ​ទទួល​យក។

សេ�ចក្ដីី�សន្និិ�ដ្ឋាា �ន
នេះ​គឺ​ជា​ជំពូក​ដែល​គួរ​ឲ្យ​ភ័យ​ខ្លាច​បន្តិច​ហើយ! យើង​បាន​ពិភាក្សា​អំពី​ឥទ្ធិពល​

នៃ​គ្រោះ​ថ្នាក់​ដែល​ក្មេងៗ​ប្រឈម​មុខ​នៅ​សព្វ​ថ្ងៃ​នេះ។ ប៉ុន្តែ ប្រសិន​បើ​មាន​គេ​

ប្រាប់​លោក​អ្នក​អំពី​ការ​អាក្រក់​ណា​មួយ​មុន​វា​កើត​ឡើង នោះ​ក៏​មាន​ន័យ​ថា​

លោក​អ្នក​បាន​ត្រៀម​ខ្លួន​ក្នុង​ការ​ប្រឈម​មុខ​នឹង​ការ​អាក្រក់​នឹង​ការ​នោះ​ដែរ។ 

ការ​យល់​ដឹង​អំពី​បញ្ហា​ប្រឈម​ដែល​កូនៗ​យើង​កំពុង​ជួប​ប្រទះ​អាច​ជួយ​យើង​

ឲ្យ​ជួយ​ផ្គត់ផ្គង់​ពួក​គាត់​ឲ្យ​ចេះ​ប្រឈម​ជា​មួយ​នឹង​បញ្ហា​ទាំង​នោះ​ដោយ​មាន​

ប្រាជ្ញា​បាន។ យើង​ត្រូវ​មើល​របៀប​ចិញ្ចឹម​បីបាច់​កូន​ដោយ​មាន​ការ​ប្ដេជ្ញា​ចិត្ត​ដ៏​

ខ្ពស់​ក្នុង​ការ​រៀន​នូវ​អ្វី​ដែល​យើង​អាច​រៀន​បាន សម្រាប់​ជា​ប្រយោជន៍​ដល់​កូនៗ​

យើង។ យើង​ចង់​បាន​នូវ​អ្វី​ដែល​ល្អ​បំផុត​សម្រាប់​ពួក​គាត់ ដូច្នេះ​យើង​ត្រូវ​បង់​ថ្លៃ​

នូវ​តម្លៃ ដើម្បី​រៀន​អំពី​របៀប​ផ្ដល់​ឲ្យ​ពួក​គាត់​នូវ​ឱកាស​ដ៏​ល្អ​បំផុត ក្នុង​ការ​លូត​

លាស់​ឲ្យ​បាន​ក្លាយ​ជា​កុមារ​ដែល​មាន​សុខភាព​ល្អ ភាព​រីក​រាយ និង​បរិសុទ្ធ។



259

១២

    ការដាក់់ពិិន័័យកូូនៗ

នៅ​ក្នុង​ពីរ​ជំពូក​មុន យើង​បាន​ពិភាក្សា​ជា​មួយ​គ្នា​អំពី​ប្រធាន​បទ​ដូច​ជា​ការ​

សប្បាយ​ចិត្ត​ជា​មួយ​នឹង​កូនៗ និង​ការ​អរ​សប្បាយ។ ប៉ុន្តែ យើង​មិន​អាច​ឈប់​

ត្រឹម​ហ្នឹង​បាន​ទេ។ កូនៗ​ត្រូវ​ការ​ឱកាស​ទទួល​បាន​ភាព​រីករាយ និង​ការ​ផ្ដល់​

ឱកាស​ក្នុង​ការ​សប្បាយ។ ទោះ​បី​ជា​យ៉ាង​ណា​ក៏​ដោយ ក៏​ពួក​គាត់​បាន​កើត​

មក​ក្នុង​ភាព​ពុក​រលួយ ដែល​នេះ​មាន​ន័យ​ថា ពួក​គាត់​ក៏​ធ្វើ​ខុស ហើយ​ក៏​អាច​

ធ្លាក់​ក្នុង​ការ​ល្បួង​ឲ្យ​ធ្វើ​អ្វី​មួយ​ដែល​មិន​ត្រឹម​ត្រូវ​បាន​ផង​ដែរ។ ដូច្នេះ ពួក​គាត់​

ក៏​ត្រូវ​ការ​ការ​ដាក់​ពិន័យ។

ជា​រឿយៗ ព្រះ​គម្ពីរ​តែង​តែ​លើក​ឡើង​អំពី​របៀប​ដែល​ព្រះ​ជាម្ចាស់​វាយ​ផ្ចាល​

យើង។ ជា​ទូទៅ គឺ​ត្រូវ​បាន​ប្រើ​ប្រាស់​ជា​ឧទាហរណ៍​ក្នុង​ការ​ដែល​ឪពុក​វាយ​

ផ្ចាល​កូនៗ​របស់​ខ្លួន។ លោក ម៉ូសេ បាន​សរសេរ​ថា «ក៏​ត្រូវ​នឹក​ពិចារណា​ក្នុង​

ចិត្ត​ថា ព្រះ​យេហូវ៉ា​ជា​ព្រះ​នៃ​ឯង ទ្រង់​បាន​វាយ​ផ្ចាល​ឯង ដូច​ជា​មនុស្ស​វាយ​

ផ្ចាល​កូន​របស់​ខ្លួន» (ចោទិយកថា ៨:៥)។ ការ​វាយ​ផ្ចាល ឬ​ក៏​ដាក់​ពិន័យ​

កូនៗ​គឺ​ជា​ទំនួល​ខុស​ត្រូវ​ដ៏​សំខាន់​មួយ​របស់​ឪពុក​ម្ដាយ។

ចូរណែ�នាំំ�ឲ្យយពួកគាាត់់ស្គាា�ល់        ភាាពបរិសុិុទ្ធធ   របស់់   ព្រះ�ះ ជាាម្ចាា �ស់់
មូល​ដ្ឋាន​នៃ​ការ​ប្រៀន​ប្រដៅ​នៅ​ក្នុង​ជីវិត​របស់​គ្រីស្ទ​បរិស័ទ គឺ​ទាក់​ទង​ជា​មួយ​

លក្ខណៈ​របស់​ព្រះ​ជាម្ចាស់។ ដោយ​សារ​ព្រះ​អង្គ​បរិសុទ្ធ នោះ​ព្រះ​អង្គ​ស្អប់​អំពើ​

បាប​យើង។ កណ្ឌ​គម្ពីរ ហាបាគុក ១:១៣ បាន​ចែង​ថា ព្រះ​ជាម្ចាស់ «មាន​ព្រះ​

នេត្រ​បរិសុទ្ធ​ក្រៃលែង និង​ទត​មើល​ការ​អាក្រក់​មិន​បាន ក៏​និង​ពិនិត្យ​មើល​ការ​

ទុច្ចរិត​មិន​បាន​ដែរ»។ ប្រវត្តិ​សាស្ត្រ​នៃ​សាសន៍​អ៊‌ីស្រាអែល​គឺ​ជា​ដំណើរ​រឿង​មួយ​

នៃ​ការ​មិន​ស្ដាប់​បង្គាប់ ដោយ​មាន​ការ​វាយ​ផ្ចាល ហើយ​មាន​ការ​ប្រែ​ចិត្ត​ដែល​

ជា​លទ្ធផល​នៃ​ការ​វាយ​ផ្ចាល​នោះ។ ដូច្នេះ ព្រះ​បាន​ប្រាប់​សាសន៍​អ៊‌ីស្រាអែល​

ជា​ញឹកញាប់​ថា ឲ្យ​ចង​ចាំ​អំពី​របៀប​ដែល​ព្រះ​ជាម្ចាស់​បាន​វាយ​ផ្ចាល​ដល់​

ពួក​គាត់។ កណ្ឌ​គម្ពីរ ចោទិយកថា ១១:១ និង៨​ដាស់​តឿន​ឲ្យ​ប្រជាជន​

អ៊‌ីស្រាអែល​ស្ដាប់​បង្គាប់​តាម​បញ្ញត្តិ​របស់​ព្រះ​ជាម្ចាស់។ ហើយ​នៅ​ចន្លោះ​ខ​

ទាំង​ពីរ​នេះ​ក៏​មាន​ការ​រៀប​រាប់​ឡើង​វិញ​អំពី​របៀប​ដែល​ព្រះ​ជាម្ចាស់​បាន​ដឹក​

នាំ​ពួក​គាត់​ដោយ​អំណាច​ព្រះ​ចេស្ដា​របស់​ទ្រង់ (ខ២-៤) និង​អំពី​របៀប​ដែល​

ព្រះ​អង្គ​បាន​ដាក់​ទោស​ដល់​ពួក​គាត់​យ៉ាង​ធ្ងន់ធ្ងរ​ដោយ​សារ​អំពើ​បាប​របស់​

ពួក​គាត់​ដែរ (ខ៥-៧)។ នេះ​គឺ​ជា​លំនាំ​នៃ​ប្រវត្តិសាស្ត្រ​នៅ​ក្នុង​ព្រះ​គម្ពីរ​សញ្ញា​

ចាស់។ ព្រះ​ជាម្ចាស់​សព្វ​ព្រះ​ហឫទ័យ​ប្រទាន​ពរ​ដល់​រាស្ត្រ​របស់​ទ្រង់ ប៉ុន្តែ​ព្រះ​

អង្គ​ក៏​ត្រូវ​តែ​ដាក់​ទណ្ឌកម្ម​ដល់​ពួក​គាត់ ដើម្បី​ឲ្យ​ពួក​គាត់​រៀន​រស់​នៅ​ដោយ​មាន​

ភាព​បរិសុទ្ធ​ដែរ។ បន្តិច​ក្រោយ​មក​ទៀត​លោក ម៉ូសេ បាន​មាន​ប្រសាសន៍​ថា 

«មើល៍ នៅ​ថ្ងៃ​នេះ អញ​ដាក់​ព្រះ​ពរ ហើយ​និង​សេចក្ដី​បណ្តាសា សំញែង​នៅ​

មុខ​ឯង​រាល់​គ្នា បើ​ឯង​ស្តាប់​តាម​អស់​ទាំង​បញ្ញត្តិ​របស់​ព្រះ​យេហូវ៉ា ជា​ព្រះ​នៃ​ឯង 

ដែល​អញ​បង្គាប់​ដល់​ឯង​នៅ​ថ្ងៃ​នេះ នោះ​នឹង​បាន​ពរ តែ​បើ​មិន​ស្តាប់​តាម​អស់​

ទាំង​បញ្ញត្តិ​របស់​ព្រះ​យេហូវ៉ា​ជា​ព្រះ​នៃ​ឯង​ទេ» (ចោទិយកថា ១១:២៦-២៨)។

បន្ទាប់​ពី​បាន​រៀបរាប់​អំពី​រឿង​មួយ​ចំនួន​អំពី​ការ​ដាក់​ទោស​នៅ​ក្នុង​ព្រះ​គម្ពីរ​

សញ្ញា​ចាស់​រួច​ហើយ នោះ​សាវ័ក ប៉ុល បាន​លើក​ឡើង​ថា «រី​ឯ​ការ​ទាំង​នោះ​

បាន​កើត​មក​ដល់​គាត់​ទុក​ជា​គំរូ ហើយ​បាន​កត់​ទុក សម្រាប់​ជា​សេចក្ដី​ទូន្មាន​

ប្រដៅ ដល់​យើង​រាល់​គ្នា» (១កូនរិនថូស ១០:១១)។ ប្រសិន​បើ​នោះ​ជា​គោល​

បំណង​សម្រាប់​កត់​ត្រា​រឿង​នៅ​ក្នុង​ព្រះ​គម្ពីរ​អំពី​ការ​ដាក់​ទោស និង​ការ​រំដោះ 

នោះ​យើង​ក៏​ត្រូវ​តែ​ប្រាប់​កូនៗ​របស់​យើង​អំពី​រឿង​ទាំង​នោះ​ផង​ដែរ។ ដូច​នោះ 

គំនិត​នេះ​នឹង​ចូល​ទៅ​ក្នុង​ចិត្ត​គំនិត​របស់​ពួក​គាត់​ដែល​ថា អំពើ​បាប​គឺ​ពិត​ជា​

ធ្ងន់ធ្ងរ​ណាស់ នៅ​ក្នុង​ព្រះ​នេត្រ​របស់​ព្រះ​ជាម្ចាស់។ សាវ័ក ប៉ុល បាន​ប្រាប់​ក្រុម​

ជំនុំ​នៅ​ទី​ក្រុង​រ៉ូម​ថា «ដូច្នេះ ចូរ​មើល​សេចក្ដី​សប្បុរស និង​សេចក្ដី​ប្រិតប្រៀប​នៃ​

ព្រះ គឺ​ទ្រង់​ប្រិត​នឹង​ពួក​អ្នក​ដែល​ដួល តែ​សប្បុរស​នឹង​អ្នក​វិញ បើ​អ្នក​នៅ​ជាប់​

នឹង​សេចក្ដី​សប្បុរស​នោះ ពុំនោះ អ្នក​នឹង​ត្រូវ​កាត់​ចេញ​ដែរ» (រ៉ូម ១១:២២)។

កូនៗ​របស់​យើង​ត្រូវ​តែ​ធំ​ធាត់​ឡើង​ដោយ​មាន​គំនិត​អំពី​ព្រះ​ជាម្ចាស់​នៅ​

ក្នុង​របៀប​នេះ ហើយ​ដើម្បី​ឲ្យ​ការ​នោះ​អាច​កើត​ឡើង​បាន នោះ​ពួក​គាត់​ត្រូវ​

ការ​របប​អាហារ​ដ៏​ល្អ​នៃ​ប្រវត្តិ​សាស្ត្រ​នៅ​ក្នុង​ព្រះ​គម្ពីរ​សញ្ញា​ចាស់។ ការ​បរាជ័យ​

របស់​យើង​ក្នុង​ការ​ផ្ដល់​របប​អាហារ​បែប​នេះ​នឹង​ក្លាយ​ជា​ហេតុ​ដែល​នាំ​ឲ្យ​កូនៗ​

យើង​ធំ​ធាត់​ឡើង​ដោយ​មាន​អាកប្បកិរិយា​បែប​មិន​អើពើ​ចំពោះ​អំពើ​បាប៖ ជា​

អាកប្បកិរិយា​ដែល​ពួក​គាត់​យក​មក​ពី​វប្បធម៌​ដែល​ពួក​គាត់​កំពុង​តែ​រស់​នៅ។ 

ពួក​គាត់​នឹង​មាន​ការ​ពិបាក​យល់​អំពី​មូល​ហេតុ​ដែល​ជំនាន់​ឪពុក​ម្ដាយ​របស់​

ខ្លួន​មាន​ការ​តវ៉ា​ប្រឆាំង​យ៉ាង​ខ្លាំង​ម៉្លេះ​ចំពោះ​រឿង​ដូច​ជា​ការ​រៀប​ការ​ជា​មួយ​

ភេទ​ដូច​គ្នា និង​ការ​រំលូត​កូន រហូត​ដល់​ចំណុច​នៃ​ការ​បដិសេធ​មិន​អនុញ្ញាត​

ឲ្យ​ពួក​គាត់​អនុវត្ត​នៅ​ក្នុង​រង្វង់​គ្រីស្ទ​បរិស័ទ​ផង​ដែរ។ កូនៗ​កំពុង​រស់​នៅ​ក្នុង​

វប្បធម៌​មួយ​ដែល​មាន​ការ​ទទួល​យក​ការ​រៀប​ការ​ជា​មួយ​អ្នក​ដែល​ស្រឡាញ់​

ភេទ​ដូច​គ្នា និង​ការ​រំលូត​កូន ដែល​ឥឡូវ​គេ​បាន​ចាត់​ទុក​ការ​នោះ​ថា​ជា​សិទ្ធ​

ផ្ទាល់​ខ្លួន​របស់​មនុស្ស​ហើយ។ អាកប្បកិរិយា​បែប​នោះ​ក៏​ជា​រឿង​ទូទៅ​នៅ​ក្នុង​

សម័យ​ព្រះ​គម្ពីរ​ដែរ ជា​ពិសេស​នៅ​ទីក្រុង​កូរិនថូស។ ដូច្នេះ នៅ​ពេល​ដែល​

សាវ័ក បុ៉ល បាន​ឃើញ​អំពើ​បាប​ខាង​ឯ​ផ្លូវ​ភេទ​ដ៏​អាក្រក់ៗ​ដូច​នោះ​នៅ​ទី​នោះ 

នោះ​គាត់​បាន​មាន​ប្រសាសន៍​ថា អ្នក​ប្រព្រឹត្តិ​អំពើ​បាប​គួរ​តែ​ទទួល​ការ​កាត់​

ទោស (១កូរិនថូស ៥:៥)។ កូនៗ​យើង​អាច​នឹង​មើល​ឃើញ​ថា នេះ​ជា​ការ​

រំលោភ​បំពាន​សិទ្ធិ​មនុស្ស​យ៉ាង​ធ្ងន់ធ្ងរ។ ពួក​គាត់​ត្រូវ​តែ​ដឹង​អំពី​មនសិការ​នៃ​

ការ​បង្រៀន​នៅ​ក្នុង​ព្រះ​គម្ពីរ ទាំង​បទ​គម្ពីរ​ដែល​ពួក​គាត់​ពេញ​ចិត្ត​ដែល​និយាយ​

អំពី​ព្រះ​ពរ និង​បទ​គម្ពីរ​ពិបាកៗ​ដែល​និយាយ​អំពី​ការ​ជំនុំជម្រះ​ផង​ដែរ។ ការ​

បរាជ័យ​របស់​យើង​ក្នុង​ការ​ប្រាប់​រឿង​ទាំង​នេះ​ទៅ​កាន់​កូនៗ​របស់​យើង​នឹង​ធ្វើ​

ឲ្យ​ពួក​គាត់​មាន​ការ​ពិបាក​ក្នុង​ការ​មាន​អាកប្បកិរិយា​ស្រប​តាម​ព្រះ​គម្ពីរ​ចំពោះ​

ការ​ប្រៀន​ប្រដៅ​ពី​ឪពុក​ម្ដាយ​របស់​ខ្លួន។

ចូូរស្ដាា�ប់  តាាម កាារដំបូូន្មាា� ន របស់់   សាាវ័ក័ បុ៉ុ�ល
សាវ័ក ប៉ុល មាន​ការ​បង្រៀន​សំខាន់ៗ​មួយ​ចំនួន​សម្រាប់​ឪពុក​គ្រប់​រូប​អំពី​ការ​

ប្រៀន​ប្រដៅ​កូនៗ ជា​សេចក្ដី​បង្រៀន​ដែល​យើង​ស័ក្ដិសម​គិត​ពិចារណា​ឲ្យ​បាន​

ហ្មត់ចត់។ កណ្ឌ​គម្ពីរ អេភេសូរ ៦:៤ គឺ​ជា​មូល​ដ្ឋាន​ដ៏​ល្អ​មួយ​ក្នុង​ការ​ប្រើ​ប្រាស់​

សម្រាប់​ការ​សិក្សា​នេះ។ នៅ​ត្រង់​ចំណុច​នោះ សាវ័ក បុ៉ល បាន​មាន​ប្រសាសន៍​

ថា «ឪពុក​រាល់​គ្នា​អើយ កុំ​ឲ្យ​ចាក់​រុក​កូន​របស់​ខ្លួន​ឡើយ ចូរ​បង្រៀន​វា​ទៅ​តាម​

ដំបូន្មាន និង​សេចក្ដី​ដាស់​តឿន​របស់​ព្រះ​អម្ចាស់​វិញ»។ ខ្ញុំ​ចង់​ឲ្យ​យើង​មើល​ការ​

បញ្ជាក់​គាំ​ទ្រ​នីមួយៗ​ដែល​មាន​នៅ​ក្នុង​ខ​គម្ពីរ​មួយ​នេះ។

កុំំ�ឲ្យយ ចាាក់់រុុកកូន
ជា​ដំបូង សាវ័ក ប៉ុល បាន​ប្រាប់​ឪពុក​ទាំង​ឡាយ​មិន​ឲ្យ «ចាក់​រុក» កូនៗ​របស់​

ខ្លួន​នោះ​ឡើយ។ នៅ​ក្នុង​បរិបទ​នៃ​ការ​ប្រៀន​ប្រដៅ ការ​ធ្វើ​ឲ្យ​កូនៗ​ខឹង​បែប​នោះ​

គួរ​មាន​រួម​បញ្ចូល​ទាំង​ការ​មិន​មាន​ហេតុ​ផល ភាព​អយុត្តិធម៌ ការ​មិន​អាច​គ្រប់​

គ្រង​លើ​បាន ឬ​ក៏​ការ​ប្រមាថ​ចំពោះ​ការ​ប្រៀន​ប្រដៅ។ ជា​រឿយៗ ឪពុក​ម្ដាយ​

ប្រៀន​ប្រដៅ​កូនៗ​គាត់​ដោយ​កើត​ចេញ​ពី​ការ​រំខាន​របស់​ពួក​គាត់​ផ្ទាល់។ ខ្ញុំ​គិត​

ថា នេះ​គឺ​ជា​រឿង​ដែល​គេច​មិន​រួច។ វា​គឺ​ជា​រឿង​ធម្មជាតិ​ទេ​ដែល​ឪពុក​ម្ដាយ​មាន​

អារម្មណ៍​រំខាន នៅ​ពេល​ដែល​កូនៗ​របស់​ពួក​គាត់​បាន​ធ្វើ​ខុស។ ប៉ុន្តែ ពួក​គាត់​

ក៏​អាច​ប្រព្រឹត្ត​លើស​ផង​ដែរ ដល់​ថ្នាក់​ថា​សារ​ចម្បង​ដែល​កូនៗ​ទទួល​បាន​គឺថា 

«ប៉ា​កំពុង​តែ​ខឹង» ជា​ជាង​ថា «ខ្ញុំ​បាន​ធ្វើ​ខុស ប៉ុន្តែ​ការ​ដាក់​វិន័យ​នេះ​គឺ​សម្រាប់​

ជា​ប្រយោជន៍​ដល់​ខ្ញុំ ដើម្បី​ឲ្យ​ខ្ញុំ​អាច​ផ្លាស់​ប្រែ​បាន»។

កណ្ឌ​គម្ពីរ កូឡូស ៣:២១ គឺ​ជា​ខ​គម្ពីរ​ស្រប​គ្នា​មួយ​ទៅ​នឹង​កណ្ឌ​គម្ពីរ 

អេភេសូរ ៦:១-៩ ហើយ​សាវ័ក ប៉ុល បាន​លើក​ឡើង​ថា «ឪពុក​រាល់​គ្នា​អើយ 

កុំ​ឌុកដាន់​កូន​ចៅ​ឡើយ ក្រែង​វា​រសាយ​ចិត្ត​ចេញ»។ ការ​ប្រៀន​ប្រដៅ​គួរ​តែ​ជា​

ការ​លើក​ទឹក​ចិត្ត​ដល់​កូនៗ។ នៅ​ពេល​ដែល​សាវ័ក ប៉ុល បាន​និយាយ​អំពី​អ្វី​

ដែល​គួរ​ធ្វើ​ជា​មួយ​អស់​អ្នក​ដែល​បង្ក​ឲ្យ​មាន​បញ្ហា​នៅ​ក្នុង​ក្រុម​ជំនុំ នោះ​គាត់​

បាន​ប្រើ​ប្រាស់​ភាសា​ធ្ងន់ៗ​មួយ​ចំនួន​ទៅ​កាន់​លោក ធីម៉ូថេ ដែល​មាន​ភាព​

ខ្មាសអៀន៖ «ឱ​ធីម៉ូថេ ជា​កូន​អើយ ខ្ញុំ​ប្រគល់​ពាក្យ​បណ្តាំ​នេះ​ទុក​នឹង​អ្នក តាម​

សេចក្ដី​ទំនាយ​ដែល​បាន​ទាយ​ពី​អ្នក​ជា​មុន ដើម្បី​ឲ្យ​អ្នក​បាន​ច្បាំង​ជា​ចម្បាំង​

យ៉ាង​ល្អ ដោយ​សារ​សេចក្ដី​ទាំង​នោះ» (១ធីម៉ូថេ ១:១៨)។ នៅ​ក្នុង​ភាសា​

ដើម ពាក្យ​ដែល​គេ​បាន​បក​ប្រែ​ថា «ប្រគល់» គឺ​ជា​ពាក្យ​ដែល​ប្រើ​ប្រាស់​នៅ​ក្នុង​

ជួរ​កង​ទ័ព ដែល​មាន​ន័យ​ថា «បញ្ជា» ឬ​ក៏​ក្នុង​ការ​បក​ប្រែ​ព្រះ​គម្ពីរ​ខ្មែរ​បច្ចុប្បន្ន 

បាន​ប្រើ​ពាក្យ «ផ្ដាំ​ផ្ញើ»។ ប៉ុន្តែ សាវ័ក ប៉ុល បាន​លើក​ឡើង​ថា ប្រវត្តិ​នៃ​ពាក្យ​

ប្រគល់​ដែល​គាត់​បាន​លើក​ឡើង​គឺ «តាម​សេចក្ដី​ទំនាយ​ដែល​បាន​ទាយ​ពី​អ្នក​

ជា​មុន»។ ទំនាយ​ទាំង​នោះ​ហាក់​បី​ដូច​ជា​មូល​ដ្ឋាន​នៃ​សេចក្ដី​ប៉ង​ប្រាថ្នា​របស់​

សាវ័ក ប៉ុល សម្រាប់​លោក ធីម៉ូថេ ហើយ​ការ​បញ្ជា​គឺ​ជា​ជំហាន​មួយ​នៃ​ការ​ជួយ​

ឲ្យ​គាត់​សម្រេច​បាន​សេចក្ដី​ប៉ង​ប្រាថ្នា​ទាំង​នោះ។ ការ​ប្រៀន​ប្រដៅ​គួរ​តែ​ជា​ការ​

លើក​ទឹក​ចិត្ត​ដល់​កូនៗ​ឲ្យ​មាន​សេចក្ដី​ប្រាថ្នា​ចំពោះ​អ្វី​ដែល​ប្រសើរ​ជាង ជា​ជាង​

បំបាក់​ទឹក​ចិត្ត​ពួក​គាត់​ក្នុង​ការ​គិត​ថា ខ្លួន​ជា​មនុស្ស​មិន​មាន​តម្លៃ។

នេះ​គឺ​ជា​ប្រយោគ​មួយ​ចំនួន​ដែល​បំបាក់​ទឹក​ចិត្ត​កូនៗ៖ «អាភ្លើ!» «អា​អត់​

ប្រយោជន៍» «ឯង​នាំ​តែ​រឿង​ឲ្យ​គ្រួសារ!» «ថី​បាន​មិន​ធ្វើ​ដូច​បង​ប្រុស​ឯង?» ឬ​

ក៏ «ឯង​ជា​មនុស្ស​រំខាន​ដល់​ហើយ!»។ ប៉ុន្តែ ប្រយោគ​ដែល​មន​បំបាក់​ទឹក​ចិត្ត​

កូនៗ​មាន​ដូច​នេះ​វិញ៖ «តើ​កូន​ធ្វើ​ការ​អាក្រក់​បែប​នេះ​បាន​ដោយ​របៀប​ណា? 

នេះ​មិន​មែន​ជា​អ្វី​ដែល​ព្រះ​ជាម្ចាស់​សព្វ​ព្រះ​ទ័យ​ឲ្យ​កូន​ធ្វើ​ទេ!» «តើ​កូន​មិន​

ដឹង​ថា ការ​នេះ​ធ្វើ​ឲ្យ​កូន​ឈឺ​ចាប់​ប៉ុណ្ណា​ទេ​ឬ?» «យើង​ត្រូវ​តែ​ដាក់​ទោស​កូន​

ដោយ​សារ​ប៉ា​ម៉ាក់​ចង់​ឃើញ​កូន​បែរ​ចេញ​ពី​ការ​ប្រព្រឹត្តិ​មិន​ត្រឹម​ត្រូវ​បែប​នេះ» 

ឬ​ក៏ «ព្រះ​ជាម្ចាស់​បង្កើត​កូន​មក​ជា​មនុស្ស​ដ៏​ល្អ ហើយ​ព្រះ​អង្គ​នឹង​ជួយ​កូន​

តាម​រយៈ​ការ​នេះ»។

មាន​ក្មេង​ជំទង់​ម្នាក់​បាន​ប្រាប់​អ្នក​អធិប្បាយ​ជន​ជាតិ​អាមេរិក​ដ៏​ល្បី​ម្នាក់ 

គឺ​លោក វារ៉ែន វៀសប៊ី ថា «ឪពុក​ខ្ញុំ​ប្រើ​ប្រាស់​កាំភ្លើង​ត្បាល់​សម្រាប់​សម្លាប់​

មូស!»។១ តើ​មាន​ក្មេង​ប៉ុន្មាន​នាក់​ដែល​បាន​ទទួល​រង​ការ​ឈឺ​ចាប់​យ៉ាង​ធ្ងន់ធ្ងរ​

ដោយ​សារ​ភាព​អយុត្តិធម៌ និង​ការ​ផ្ទុះ​កំហឹង​ដែល​នាំ​ឲ្យ​មាន​របួស​ពី​ឪពុក​

ម្ដាយ? ខ្ញុំ​ធ្លាប់​មាន «ពិធី​នៃ​ការ​ព្យាបាល» មួយ​ចំនួន​ជា​មួយ​នឹង​ក្មេង​ជំទង់ 

ដែល​ទទួល​ការ​ឈឺ​ចាប់​ពី​ឪពុក​ម្ដាយ​របស់​ពួក​គាត់ (ជា​ទូទៅ​ពី​ឪពុក)។ នៅ​

ក្នុង​ព្រះ​វត្តមាន​របស់​ព្រះ​ជាម្ចាស់ និង​តាម​រយៈ​ការ​ប្រើ​ប្រាស់​ព្រះ​គម្ពីរ យើង​

ក៏​ឆ្លង​កាត់​ការ​ចងចាំ​ដ៏​ឈឺ​ចាប់ និង​ស្វែង​រក​ការ​អនុវត្ត​ពី​សេចក្ដី​ពិត​នៃ​ព្រះ​

បន្ទូល​របស់​ព្រះ​ជាម្ចាស់​ទៅ​កាន់​ពួក​គាត់​បាន។ សេចក្ដី​សង្ឃឹម​គឺ​ថា​ពួក​គាត់​

នឹង​អត​ទោស​ឲ្យ​ឪពុក​ម្ដាយ​របស់​ខ្លួន និង​ទទួល​ស្គាល់​ថា ព្រះ​ជាម្ចាស់​នឹង​ប្ដូរ​

បទ​ពិសោធន៍​ដែល​ពោរពេញ​ទៅ​ដោយ​ការ​ឈឺ​ចាប់​នេះ​ឲ្យ​ទៅ​ជា​អ្វី​មួយ​ដែល​

ល្អ​វិញ។

ការ​ទាំង​អស់​នេះ​បង្ហាញ​ថា យើង​ត្រូវ​ការ​ជំនួយ​ពី​ព្រះ​ជាម្ចាស់​នៅ​ពេល​យើង​

ប្រៀន​ប្រដៅ​កូនៗ។ នៅ​ពេល​ដែល​សាវ័ក ប៉ុល នៅ​ទីក្រុង​ទីរ៉ុស អ្នក​តំណាង​

ជន​ជាតិ​រ៉ូម​ម្នាក់​បាន​បង្ហាញ​អំពី​ការ​ចាប់​អារម្មណ៍​យ៉ាង​ខ្លាំង​ចំពោះ​ដំណឹង​ល្អ។ 

ប៉ុន្តែ មាន​គ្រូ​អាបធ្មប់​ជន​ជាតិ​យូដា​ម្នាក់​ឈ្មោះ អេលីម៉ាស (Elymas) បាន​

ព្យាយាម​រារាំង​លោក​មិន​ឲ្យ​ស្ដាប់​ព្រះ​បន្ទូល។ សាវ័ក ប៉ុល ក៏​បាន​ស្ដី​បន្ទោស​

ដល់​គ្រូ​អាបធ្មប់​នោះ ហើយ​គ្រូ​នោះ​ក៏​បាន​ខ្វាក់​ភ្នែក​ជា​យូរ​បន្តិច​ទៅ។ ការ​រៀប​

រាប់​អំពី​ពាក្យ​ពេចន៍​ខ្លាំងៗ​ដែល​សាវ័ក ប៉ុល បាន​និយាយ​ត្រូវ​បាន​នាំ​មុខ​ដោយ​

ឃើញ​ថា​គាត់ «បាន​ពេញ​ជា​ព្រះ​វិញ្ញាណ​បរិសុទ្ធ» (កិច្ចការ ១៣:៩)។ យើង​

ក៏​ត្រូវ​ការ​ភាព​ពេញ​លេញ​ខាង​ឯ​ព្រះ​វិញ្ញាណ​បរិសុទ្ធ នៅ​ពេល​ដែល​យើង​ស្ដី​

បន្ទោស​កូនៗ។ ដូច្នេះ ខណៈ​ពេល​ដែល​យើង​ស្ដី​បន្ទោស​ដល់​កូនៗ យើង​

គួរ​តែ​មាន​ការ​ចំណាយ​ពេល​ស្ងាត់​ស្ងៀម ដើម្បី​អធិស្ឋាន​ឲ្យ​បាន​ច្រើន ដោយ​

ទូល​អង្វរ​សូម​ជំនួយ​ពី​ព្រះ​ជាម្ចាស់។ ប៉ុន្តែ ជា​រឿង​គួរ​ឲ្យ​សោក​ស្ដាយ​ណាស់ 

នៅ​ពេល​យើង​ខឹង​នឹង​កូនៗ​យើង​ដោយសារ​ដែល​ពួក​គាត់​បាន​ធ្វើ​អ្វី​មួយ​ខុស 

នោះ​យើង​ប្រព្រឹត្តិ​ហាក់​បី​ដូច​ជា​បាន​ដក​ខ្លួន​ចេញ​ពី​ព្រះ​អង្គ​មួយ​រយៈ ដើម្បី​ធ្វើ​

នូវ​អ្វី​ដែល​យើង​ត្រូវ​ធ្វើ។

ទាក់​ទង​នឹង​ចំណុច​នេះ ដាច់​ខាត ខ្ញុំ​ត្រូវ​ការ​លើក​ឡើង​អំពី​កាលៈទេសៈ​

ខ្លះៗ ដែល​ខ្ញុំ​តែង​តែ​ឃើញ។ ម្ដាយ​ព្យាយាម​ផ្ដល់​សុវត្ថិភាព​ដល់​គ្រួសារ ដែល​

ឪពុក​បាន​បំផ្លាញ​ចោល តាម​រយៈ​អាកប្ប​កិរិយា​ដែល​មិន​មាន​ទំនួល​ខុស​ត្រូវ។ 

ដោយ​ញៀន​ថ្នាំ ញៀន​​ស្រា និង​មាន​ស្រី​ក្រៅ​ចំណង​អាពាហ៍ពិពាហ៍ ឬ​ក៏​គ្មាន​ក្ដី​

មេត្តា​ករុណា​សោះ ដូច្នេះ​ប្ដី​ក៏​មិន​បាន​ផ្គត់ផ្គង់​ថវិកា​ដល់​គ្រួសារ ហើយ​នៅ​ពេល​

ដែល​គាត់​នៅ​ផ្ទះ គាត់​តែង​តែ​ខឹង ហើយ​ធ្វើ​អ្វី​ដែល​នាំ​ឲ្យ​មាន​ការ​ឈឺ​ចាប់ ជា​

ពិសេស​ចំពោះ​ប្រពន្ធ​របស់​ខ្លួន។ ប្រពន្ធ​ត្រូវ​ធ្វើ​ការ​យ៉ាង​នឿយ​ហត់​ក្នុង​ការ​រក្សា​

សេដ្ឋកិច្ច​គ្រួសារ​ឲ្យ​នៅ​មាន​លំនឹង។ តាម​រយៈ​ការ​នៅ​ក្រោម​សម្ពាធ​យ៉ាង​ខ្លាំង​

បែប​នេះ គាត់​ងាយ​ទទួល​បាន​ការ​រំខាន​ពី​ការ​ផ្សេងៗ​ដែល​កូនៗ​ធ្វើ ហើយ​ច្រើន​

តែ​មាន​ប្រតិកម្ម​ខ្លាំង​ពេក​ចំពោះ​កូនៗ។ ហើយ​ជា​លទ្ធផល កូនៗ​ងាយ​ទទួល​

រង​ការ​ឈឺ​ចាប់​ដោយ​សារ​មនុស្ស​ម្នាក់​ដែល​បាន​លះ​បង់​ជីវិត​របស់​គាត់​សម្រាប់​

ពួក​គេ។ ក្នុង​កាលៈទេសៈ​ធម្មតា​ដូច​នេះ ក្រុម​ជំនុំ​ត្រូវ​តែ​ធ្វើ​តាម​អ្វី​ដែល​អាច​ធ្វើ​

បាន ដើម្បី​ថែទាំ​គ្រួសារ​ដែល​ទទួល​ការ​រង​គ្រោះ​ដ៏​អាក្រក់​បែប​នេះ—ខាង​ឯ​

ព្រលឹង​វិញ្ញាណ អារម្មណ៍ ផ្លូវ​ច្បាប់ និង​សេដ្ឋកិច្ច។ យើង​មិន​អាច​ទទួល​យក​

ប្រតិកម្ម​របស់​ម្ដាយ​បាន​ទេ ប៉ុន្តែ​ស្ថាន​ភាព​របស់​គាត់​គឺ​ពិត​ជា​ពិបាក​ណាស់ 

ដែល​តម្រូវ​ឲ្យ​មាន​ការ​ជួយ​អន្តរាគមន៍​ពី​រាស្ត្រ​របស់​ព្រះ​ជាម្ចាស់។

អ្វី​ដែល​ខ្ញុំ​បាន​លើក​ឡើង​ខាង​លើ​នេះ​មិន​មែន​មាន​ន័យ​ថា យើង​មិន​ខឹង​

កូនៗ​យើង នៅ​ពេល​គាត់​ធ្វើ​ខុស​នោះ​ទេ។ សេចក្ដី​ក្រោធ​គឺ​ជា​ផ្នែក​មួយ​នៃ​

លក្ខណសម្បត្តិ​របស់​ព្រះ​ជាម្ចាស់។ ព្រះ​អង្គ​ស្រឡាញ់​យើង​ដល់​ម៉្លេះ​បាន​ជា​

ព្រះ​អង្គ​ខ្ញាល់​ចំពោះ​អ្វី​ដែល​យើង​ធ្វើ​ខុស។ ហើយ​ក្នុង​នាម​ជា​ប្រជា​រាស្ត្រ​របស់​

ព្រះ​ជាម្ចាស់ យើង​ក៏​ត្រូវ​តែ​មាន​ការ​ខឹង​នៅ​ពេល​ដែល​អ្នក​ដែល​យើង​ស្រឡាញ់​

បាន​ធ្វើ​អ្វី​មិន​ត្រឹម​ត្រូវ។ ប៉ុន្តែ ដូច​អ្វី​ដែល​សាវ័ក ប៉ុល បាន​លើក​ឡើង​ថា «ចូរ​

ខឹង​ចុះ តែ​កុំ​ឲ្យ [យើង] ធ្វើ​បាប​ឡើយ» (អេភេសូរ ៤:២៦)។ នេះ​ហើយ​ជា​មូល​

ហេតុ​ដែល​សំខាន់​ណាស់​ដែល​ត្រូវ​មាន​ព្រះ​វត្តមាន​របស់​ព្រះ​ជាម្ចាស់ នៅ​ពេល​

ដែល​យើង​ប្រៀន​ប្រដៅ​កូន។ យើង​មិន​អាច​និយាយ​អ្វី​ដែល​មាន​ពេញ​ដោយ​

ការ​ឈឺ​ចាប់ និង​អាក្រក់ៗ​នៅ​ពេល​យើង​ដឹង​ថា ព្រះ​ជាម្ចាស់​មាន​ព្រះ​វត្ត​មាន​

ជា​មួយ​យើង​បាន​ទេ! នៅ​ពេល​ដែល​លោក​អ្នក​កំពុង​ខឹង នោះ​លោក​អ្នក​ដឹង​

ថា ព្រះ​ជាម្ចាស់​គង់​នៅ​ជា​មួយ​លោក​អ្នក​ដែរ។ ការ​នោះ​ផ្ដល់​ដល់​លោក​អ្នក​

នូវ​សុវត្ថិភាព​ដែល​បាន​រុំ​ព័ទ្ធ​ដោយ​ព្រះ​ជាម្ចាស់​ដ៏​មាន​ពេញ​ដោយ​អំណាច​ព្រះ​

ចេស្ដា។ សុវត្ថិភាព​នេះ​ដើរ​តួនាទី​ក្នុង​ការ​ការ​ពារ​យើង​មិន​ឲ្យ​បង្ហាញ​កំហឹង​របស់​

យើង​នៅ​ក្នុង​របៀប​ដែល​មាន​គ្រោះ​ថ្នាក់។

ដាាក់់ពិន័យ័ដោ�ោយ ស្រ�ឡាាញ់់
ទោះ​បី​ជា​យ៉ាង​ណា​ក៏​ដោយ ក៏​យើង​នៅ​អាច​ប្រព្រឹត្ត​លើស ក្នុង​ប្រតិកម្ម ដែល​

នាំ​ឲ្យ​មាន​ការ​ជះ​ឥទ្ធិពល​ដែល​ឈឺ​ចាប់ នៅ​ពេល​ដាក់​ពិន័យ​ខ្លាំង​ពេក។ លោក 

ជេមស៍ ដបសិន បាន​លើក​ឡើង​ថា «មាន​ការ​និពន្ធ​ជា​ច្រើន​អំពី​គ្រោះ​ថ្នាក់​នៃ​

ការ​ដាក់​ពិន័យ​ខ្លាំង​ពេក ការ​សង្កត់​សង្កិន និង​ការ​ដាក់​ពិន័យ​ដែល​មិន​មាន​

សេចក្ដី​ស្រឡាញ់ ការ​ព្រមាន​ទាំង​នោះ​ត្រឹម​ត្រូវ ហើយ​ក៏​គួរ​យក​ទៅ​អនុវត្ត​

ផង​ដែរ។ ទោះ​ជា​យ៉ាង​ណា​ក៏​ដោយ​ក៏​នៅ​មាន​គេ​លើក​ឡើង​ថា លទ្ធផល​នៃ​

ការ​ដាក់​ពិន័យ​ដែល​មាន​ការ​សង្កត់សង្កិន​គឺ​ជា​ការ​លះ​បង់​ចោល​សម្រាប់​អ្នក​

ដឹក​នាំ។ នេះ​គឺជា​រឿង​ល្ងីល្ងើ»។២ ការ​បញ្ជាក់​បន្ថែម​បន្ទាប់​របស់​សាវ័ក ប៉ុល 

នៅ​ក្នុង​កណ្ឌ​គម្ពីរ អេភេសូរ ៦:៤ បាន​ផ្ដល់​នូវ​តម្រូវ​ការ​នៃ​ការ​កែ​តម្រង់​ចំពោះ​

គ្រោះ​ថ្នាក់​មួយ​នេះ។ បន្ទាប់​ពី​គាត់​បាន​លើក​ឡើង​ថា «ឪពុក​រាល់​គ្នា​អើយ កុំ​

ឲ្យ​ចាក់​រុក​កូន​របស់​ខ្លួន​ឡើយ» គាត់​ក៏​បាន​បន្ថែម​ទៀត​ថា «ចូរ​បង្រៀន​វា​ទៅ​

តាម​ដំបូន្មាន...របស់​ព្រះ​អម្ចាស់​វិញ»។

យើង​ត្រូវ​បង្រៀន​កូនៗ។ ពាក្យ​ដែល​គេ​បាន​បក​ប្រែ​ថា «ចូរ​បង្រៀន» 

(«ភីឌៀ» “paideia”) មាន​នូវ​គំនិត​នៃ «ការ​បង្ហាត់​អ្នក​ណា​ម្នាក់​តាម​ច្បាប់​

នៃ​ការ​ប្រព្រឹត្ត និង​អាកប្ប​កិរិយា​ដែល​ត្រឹម​ត្រូវ។៣ ចេញ​ពី​ពាក្យ​នៃ​ភាសាក្រិក​

នោះ យើង​ទទួល​បាន​ពាក្យ «គរុកោសល្យ» ដែល​បញ្ជាក់​អំពី​ការ​ឈ្លាសវៃ​របស់​

គ្រូ សេចក្ដី​ប៉ិន​ប្រសប់​សម្រាប់​គ្រូ​ក្នុង​ការ​បង្រៀន។ នៅ​ពេល​ឪពុក​ម្ដាយ​ប្រៀន​

ប្រដៅ​កូនៗ ការ​ផ្ដោត​សំខាន់​គឺ​លើ​ការ​បង្ហាត់​បង្រៀន ជា​ជាង​ការ​ដាក់​ពិន័យ។

ព្រះ​គម្ពីរ​បាន​បង្ហាញ​អំពី​ការ​ប្រៀន​ប្រដៅ​របស់​ឪពុក​ទុក​ជា​ឧទាហរណ៍​នៃ​ការ​

ប្រៀន​ប្រដៅ​របស់​ព្រះ​ចំពោះ​រាស្ត្រ​របស់​ទ្រង់។ កណ្ឌ​គម្ពីរ ហេព្រើរ ១២:៧ បាន​

ចែង​ថា «បើ​សិន​ជា​អ្នក​រាល់​គ្នា​ត្រូវ​សេចក្ដី​ផ្ចាញ់ផ្ចាល នោះ​គឺ​ព្រះ​អង្គ​ទ្រង់​ប្រព្រឹត្ត​

នឹង​អ្នក​រាល់​គ្នា ដូច​ជា​កូន​ហើយ ដ្បិត​តើ​មាន​កូន​ឯ​ណា​ដែល​ឪពុក​មិន​វាយ​

ផ្ចាល​នោះ»។ ព្រះ​គម្ពីរ​សញ្ញា​ចាស់​បាន​បង្ហាញ​ថា លោក អេលី បាន​បរាជ័យ​

ក្នុង​នាម​ជា​ឪពុក ក្នុង​ការ​ប្រៀន​ប្រដៅ​ដល់​កូនៗ​របស់​គាត់។ ព្រះ​ជាម្ចាស់​បាន​

ប្រាប់​ទៅ​កាន់ សាំយូអែល ដែល​មាន​វ័យ​ក្មេង អំពី​លោក អេលី ថា៖ «ដ្បិត​អញ​

បាន​ប្រាប់​លោក​ហើយ​ថា អញ​នឹង​ជំនុំ​ជម្រះ​ពួក​គ្រួ​លោក​ជា​ដរាប​ទៅ ដោយ​

ព្រោះ​អំពើ​ដ៏​លាមក​ដែល​លោក​បាន​ដឹង​ពី​ពួក​កូន​លោក ជា​ការ​ដែល​នាំ​ឲ្យ​គាត់​

ត្រូវ​បណ្តាសា ហើយ​លោក​មិន​បាន​ហាម​ឃាត់​ដល់​គាត់​ទេ» (១សាំយូអែល 

៣:១៣)។ កណ្ឌ​គម្ពីរ​សុភាសិត​បាន​ចែង​ថា «អ្នក​ណា​ដែល​មិន​សូវ​ប្រើ​រំពាត់ 

នោះ​ឈ្មោះ​ថា ស្អប់​កូន តែ​អ្នក​ណា​ដែល​ស្រឡាញ់​កូន​វិញ នោះ​ឧស្សាហ៍​វាយ​

ផ្ចាល​វា» (១៣:២៤) ហើយ «កុំ​ឲ្យ​ខាន​នឹង​វាយ​ប្រដៅ​កូន​ឡើយ ដ្បិត​បើ​វាយ​

នឹង​រំពាត់ គង់​តែ​មិន​ស្លាប់​ដែរ» (២៣:១៣)។ ប្រទេស​ជា​ច្រើន​បាន​ចាត់​ទុក​

ការ​វាយ​ប្រដៅ​កូនៗ​ថា​ជា ការ​ខុស​ច្បាប់ ដោយ​សារ​ពេល​ខ្លះ​វា​បាន​បង្ក​គ្រោះ​

ថ្នាក់​ជា​អចិន្ត្រៃយ៍​ដល់​កុមារ។ ប៉ុន្តែ សេចក្ដី​បង្រៀន​នៅ​ក្នុង​ព្រះ​គម្ពីរ​ដែល​ថា 

កូនៗ​ត្រូវ​តែ​ទទួល​បាន​ការ​ប្រៀន​ប្រដៅ​ក៏​នៅ​តែ​មាន​សារៈ​សំខាន់​ជា​បន្ទាន់​

នៅ​គ្រប់​ទី​កន្លែង​ដែរ។

យើង​មិន​ត្រូវ​ភ្លេច​ទេ​ថា ការ​ប្រៀន​ប្រដៅ​គឺ​ជា​ការ​បង្ហាញ​អំពី​សេចក្ដី​ស្រឡាញ់ 

ហើយ​ថា​ការ​ពិត​នោះ​ត្រូវ​តែ​ភ្លឺ​ចែង​ចាំង​ឡើង តាម​រយៈ​ការ​ប្រៀន​ប្រដៅ​របស់​

យើង។ កណ្ឌ​គម្ពីរ​សុភាសិត​បាន​ចែង​ថា «ដ្បិត​អ្នក​ណា​ដែល​ព្រះ​យេហូវ៉ា​ទ្រង់​

ស្រឡាញ់ នោះ​ទ្រង់​ក៏​ស្តី​ប្រដៅ​ផង គឺ​ដូច​ជា​ឪពុក​ធ្វើ​ចំពោះ​កូន ដែល​ជា​ទី​គាប់​

ចិត្ត​ដល់​ខ្លួន​ដែរ» (៣:១២)។ កូនៗ​គួរ​តែ​យល់​ថា ឪពុក​ម្ដាយ​ប្រៀន​ប្រដៅ​ពួក​

គាត់​គឺ​ដោយ​សារ​តែ​សេចក្ដី​ស្រឡាញ់​ដែល​មាន​សម្រាប់​ពួក​គាត់ ហើយ​ថា​

អាកប្បកិរិយា​រួម​របស់​ពួក​គាត់​ចំពោះ​កូនៗ​គឺ​ជា​ការ​រីក​រាយ​មួយ​ដែរ។

លោក ដបសិន បាន​បង្ហាញ​ថា ការ​ប្រៀន​ប្រដៅ​កូនៗ​ដែល​ត្រឹម​ត្រូវ​គឺ​ជា​ទង្វើ​

នៃ​ការ​គាំទ្រ​ពី​តម្លៃ​ខ្លួន​ឯង​របស់​កូនៗ។ ប្រសិន​បើ​ឪពុក​ម្ដាយ​មិន​អើពើ​ចំពោះ​

អ្វី​ដែល​កូន​បាន​ធ្វើ​ខុស​ទេ នោះ​វា​ជា​សារ​បញ្ជាក់​ដល់​កូនៗ​ថា ទង្វើ​របស់​គាត់​

មិន​សំខាន់​គ្រប់​គ្រាន់​ក្នុង​ការ​ទទួល​បាន​ការ​ឆ្លើយ​តប​នោះ​ឡើយ។ នៅ​ទី​បំផុត 

ក្មេងៗ​ដូច​នោះ​អាច​នឹង​ក្លាយ​ជា​ជន​ប្រព្រឹត្តិ​ល្មើស—ដោយ​ធ្វើ​ទង្វើ​ខុស​ឆ្គង​ដ៏​ធំ​

សម្បើម ដើម្បី​ទទួល​បាន​ចំណាប់​អារម្មណ៍ពី​របស់​អ្នក​ដទៃ។៤ ការ​ប្រៀន​ប្រដៅ​

ដែល​ត្រឹម​ត្រូវ​ជួយ​ឲ្យ​ក្មេងៗ​ស្វែង​រក​អត្តសញ្ញាណ​ដ​ពិត​ប្រាកដ​របស់​ពួក​គាត់​ថា 

ខ្លួន​ជា​សមាជិក​ដ៏​មាន​តម្លៃ​ម្នាក់​នៅ​ក្នុង​គ្រួសារ ជា​ម្នាក់​ដែល​គ្រួសារ​យក​ចិត្ត​ទុក​

ដាក់​លើ​សកម្មភាព​របស់​គាត់​យ៉ាង​ខ្លាំង។ កណ្ឌ​គម្ពីរ​ហេព្រើរ​បាន​ចែង​ថា «តែ​

បើ​សិន​ជា​អ្នក​រាល់​គ្នា​មិន​ដែល​ត្រូវ​ផ្ចាញ់ផ្ចាល​សោះ ជា​សេចក្ដី​ដែល​គ្រប់​គ្នា​ត្រូវ​

រង​ទ្រាំ នោះ​អ្នក​រាល់​គ្នា​ជា​កូន​ឥត​ខាន់​ស្លា​ទេ មិន​មែន​ជា​កូន​ពិត​ប្រាកដ​ឡើយ» 

(១២:៨)។ ការ​បរាជ័យ​ក្នុង​ការ​ប្រៀន​ប្រដៅ​គឺ​ជា​សញ្ញា​បង្ហាញ​ថា ឪពុក​ម្ដាយ​

មិន​បាន​ចាត់​ទុក​ថា​កូន​នោះ​ជា​សមាជិក​ដ៏​ពិត​ប្រាកដ​នៅ​ក្នុង​គ្រួសារ។

នៅ​ក្នុង​វគ្គ​មុន ខ្ញុំ​បាន​ចង្អុល​បង្ហាញ​អំពី​ការ​បង្រៀន​នៅ​ក្នុង​បទ​គម្ពីរ​អំពី​គ្រោះ​

ថ្នាក់​នៃ​ការ​ប្រៀន​ប្រដៅ​ដែល​មិន​អាច​គ្រប់​គ្រង​លើ​បាន។ នៅ​ក្នុង​វគ្គ​មួយ​នេះ 

ខ្ញុំ​គ្រាន់​តែ​បាន​គូស​បញ្ជាក់​យ៉ាង​សាមញ្ញ​នូវ​ចំណុច​មួយ​ចំនួន​អំពី​ភ័ស្ដុតាង​

ដ៏​រឹង​មាំ​មួយ​ដែល​ថា ការ​ប្រៀន​ប្រដៅ​កូនៗ​គឺ​ជា​ទំនួល​ខុស​ត្រូវ​ដ៏​សំខាន់​មួយ​

នៅ​ក្នុង​របៀប​របស់​ព្រះ​គម្ពីរ​ចំពោះ​ជីវិត​គ្រួសារ។ ឪពុក​ម្ដាយ​គួរ​តែ​គិត​អំពី​ការ​

នេះ​ឲ្យ​បាន​ហ្មត់ចត់ និង​បង្កើត​របៀប​របស់​ខ្លួន​ឲ្យ​ស្រប​តាម​ព្រះ​គម្ពីរ។ បុគ្គលិក​

លក្ខណៈ​របស់​បុគ្គល​នីមួយៗ​មាន​ចំណុច​ខុសៗ​គ្នា ហើយ​ភាគ​ច្រើន៖ ឪពុក 

និង​ម្ដាយ​មាន​របៀប​ខុសៗ​គ្នា​ក្នុង​ការ​ប្រៀន​ប្រដៅ​កូន។ ការ​នោះ​មិន​ជា​បញ្ហា​

ទេ ដរាប​ណា​មិន​មាន​ការ​ខ្វែង​គំនិត​គ្នា​អំពី​ការ​ប្រៀន​ប្រដៅ​កូនៗ​នៅ​មុខ​ពួក​

គាត់​ផ្ទាល់—ដូច​ដែល​យើង​នឹង​មើល​ជា​មួយ​គ្នា​នៅ​ខាង​ក្រោម​នេះ។

ណែ�នាំំ�ដោ�ោយ មាានចំណេះ�ះដឹង
ការ​បង្រៀន​កូនៗ​គឺ​ជា​ដំបូន្មាន​បន្ទាប់​ដែល​សាវ័ក ប៉ុល បាន​ឲ្យ​ដល់​ឪពុក​គ្រប់​

គ្នា​នៅ​ក្នុង​កណ្ឌ​គម្ពីរ អេភេសូរ ៦:៤។ គាត់​បាន​លើក​ឡើង​ថា «ចូរ​បង្រៀន​វា​

ទៅ​តាម​ដំបូន្មាន...របស់​ព្រះ​អម្ចាស់​វិញ»។ ពាក្យ​ដែល​គេ​បាន​បក​ប្រែ​ថា «ចូរ​

បង្រៀន» គឺ​មក​ពី​ពាក្យ​ក្រិក «នួធីសៀ» (nouthesia) ដែល​មាន​ន័យ​ថា «ជា​

ការ​ផ្ដល់​នូវ​ការ​ណែនាំ ដើម្បី​កែ​តម្រូវ​អាកប្បកិរិយា និង​ជំនឿ»។៥ ការ​ប្រៀន​

ប្រដៅ​ផ្ដល់​ឲ្យ​ឪពុក​ម្ដាយ​មាន​ឱកាស​បង្រៀន​ណែនាំ​ដល់​កូនៗ។ យើង​ត្រូវ​

តែ​ប្រាប់​ពួក​គាត់​អំពី​មូល​ហេត​ដែល​ទង្វើ​ខ្លះ​មិន​ត្រឹម​ត្រូវ។ យើង​ត្រូវ​តែ​ប្រាប់​

ពួក​គាត់​អំពី​មូល​ហេតុ​នៃ​របៀប​របស់​គ្រីស្ទ​បរិស័ទ​ក្នុង​ការ​ធ្វើ​អ្វី​មួយ​ថា វា​ជា​

របៀប​ដ៏​ល្អ​បំផុត។

ដូច​ដែល​ក្មេងៗ​សព្វ​ថ្ងៃ​នេះ​រស់​នៅ​ក្នុង​ពិភព​លោក​មួយ​ដែល​ខុស​គ្នា​យ៉ាង​

ខ្លាំង​ពី​ពិភព​លោក​ដែល​ឪពុក​ម្ដាយ​របស់​ពួក​គាត់​បាន​រស់​នៅ នោះ​ឪពុក​

ម្ដាយ​ត្រូវ​តែ​រៀន​ស្វែង​យល់​អំពី​ពិភព​លោក​មួយ​នេះ​ដែរ។ ឪពុក​ម្ដាយ​​ត្រូវ​ធ្វើ​

ការ​ស្រាវជ្រាវ ហើយ​ពេល​ខ្លះ​របៀប​ដ៏​ល្អ​បំផុត​ក្នុង​ការ​ធ្វើ​ការ​នេះ​គឺ​តាម​រយៈ​

ការ​សួរ​នាំ​ពី​កូនៗ​របស់​ខ្លួន​អំពី​វា​ផ្ទាល់​តែ​ម្ដង។ ការ​ទទួល​យក​ការ​ឈឺ​ចាប់​

ក្នុង​ការ​ស្វែង​យល់​អំពី​ពិភព​លោក​នៃ​កូនៗ​របស់​ពួក​គាត់ គឺ​ជា​គន្លឹះ​មួយ​នៃ​

ការ​ប្ដេជ្ញា​ចិត្ត​របស់​ពួក​គាត់​ចំពោះ​កូនៗ។

យើង​ត្រូវ​តែ​ត្រៀម​ខ្លួន​ក្នុង​ការ​ដែល​ពួក​គាត់​មិន​យល់​ស្រប​ជា​មួយ​យើង និង​

ចង់​មាន​ការ​សន្ទនា​ជា​មួយ​យើង​ចំពោះ​សេចក្ដី​ពិត​ដែល​យើង​កំពុង​ទូន្មាន​នោះ​

ដែរ។ នៅ​ពេល​ដែល​យើង​ដឹង​អំពី​របៀប​ដែល​កូនៗ​យើង​កំពុង​គិត នោះ​យើង​

ប្រហែល​ជា​ត្រូវ​ធ្វើ​ការ​សិក្សា​មួយ​ចំនួន​ឲ្យ​បាន​ហ្មត់ចត់ ដើម្បី​ឲ្យ​យើង​អាច​មាន​

ការ​ឆ្លើយ​តប​ដោយ​មាន​ប្រាជ្ញា​ចំពោះ​សំណួរ និង​ការ​ជំទាស់​របស់​ពួក​គាត់។ 

ប្រសិន​បើ​យើង​ដាក់​ច្បាប់​ដោយ​មិន​ស្ដាប់​ពី​ការ​ជំទាស់​របស់​ពួក​គាត់ នោះ​យើង​

នឹង​ចាញ់​ការ​ប្រយុទ្ធ​នេះ​សម្រាប់​គំនិត​របស់​ពួក​គាត់​ជា​មិន​ខាន។ ការ​ណែនាំ​

កូនៗ​របស់​យើង​គឺជា​ទិដ្ឋភាព​មួយ​នៃ​ការ​ត្រាស់​ហៅ​របស់​យើង​ក្នុង​ការ «ទូន្មាន​

ឲ្យ​ខំ​តយុទ្ធ ដើម្បី​ការពារ​សេចក្ដី​ជំនឿ ដែល​បាន​ប្រគល់​មក​ពួក​បរិសុទ្ធ១ដង​

ជា​សម្រេច» (យូដាស ១:៣)។ ការ​ហ៊ាន​សុំ​ទោស​កូន​គឺ​ជា​ទិដ្ឋភាព​ដ៏​សំខាន់​

មួយ​សម្រាប់​ឪពុក​ម្ដាយ​ក្នុង​ការ​ចិញ្ចឹម​កូន។ យើង​ណែ​នាំ​កូនៗ​របស់​យើង​ដូច​

ជា​បេសកជន​រៀន​ឆ្លង​កាត់​វប្បធម៌​ខុស​គ្នា​អញ្ចឹង​ដែរ។ យើង​មាន​ការ​អត់​ធ្មត់ 

និង​ស្រេក​ឃ្លាន​ក្នុង​ការ​រៀន ហើយ​ព្យាយាម​យល់​អំពី​អត្តសញ្ញាណ​របស់​ពួក​

គាត់ រៀន​ចេញ​ពី​ទស្សនៈ​លោកីយ៍​របស់​ពួក​គាត់ ហើយ​យើង​ក៏​អាច​ជះ​ឥទ្ធិពល​

ដល់​ពួក​គាត់​ឲ្យ​ឆ្ពោះ​ទៅ​រក​គំនិត​របស់​ព្រះ​ជាម្ចាស់​បាន​ដែរ។ យើង​នឹង​និយាយ​

បន្ថែម​ទៀត​អំពី​ការ​នេះ​នៅ​ក្នុង​ជំពូក​បន្ទាប់។

គោល​បំណង​របស់​យើង​ក្នុង​ការ​បង្រៀន​គឺ ដើម្បី​ផ្តល់​ឲ្យ​កូនៗ​យើង​នូវ​ការ​

យល់​ដឹង​បែប​គ្រីស្ទ​បរិស័ទ ទាក់ទង​នឹង​បញ្ហា​ដែល​ពួក​គាត់​កំពុង​ប្រឈម​មុខ​

ជា​មួយ។ កណ្ឌ​គម្ពីរ រ៉ូម ១២:១-២ រៀប​រាប់​អំពី​ការ​ថ្វាយ​រូប​កាយ​របស់​យើង​ថា​

ជា​យញ្ញ​បូជា​រស់ និង​អំពី​ការ​មិន​ត្រាប់​តាម​សម័យ​នៃ​លោកីយ៍​នេះ។ ទាំង​នេះ​

សុទ្ធតែ​ជា​ការ​ពិបាក​ឲ្យ​ក្មេងៗ​យល់។ បុ៉ន្តែ សាវ័ក ប៉ុល បាន​បន្ត​ដោយ​មាន​

ប្រសាសន៍​ថា «ដើម្បី​ឲ្យ​អ្នក​រាល់​គ្នា​អាច​ស្គាល់​អ្វី​ជា​ព្រះ​ហឫទ័យ​របស់​ព្រះ—

គឺ​អ្វី​ដែល​ល្អ អ្វី​ដែល​ព្រះ​អង្គ​គាប់​ព្រះ​ហឫទ័យ ហើយ​គ្រប់​លក្ខណ៍»។ នៅ​ពេល​

យើង​បង្រៀន​កូនៗ​យើង យើង​បង្ហាញ​ពួក​គាត់​អំពី​របៀប​ដែល​យើង​ចង់​ឲ្យ​ពួក​

គាត់​ធ្វើ​នោះ​ថា ជា​របៀប​ដ៏​ល្អ​បំផុត​សម្រាប់​ពួក​គាត់។ វា​មិន​មែន​គ្រាន់​តែ «ល្អ» 

នោះ​ទេ ប៉ុន្តែ​ក៏ «គាប់​ព្រះ​ហឫទ័យ ហើយ​គ្រប់​លក្ខណ៍»  ដែរ។

កាារថែ� រក្សាា�
នៅ​មាន​ពាក្យ​មួយ​ទៀត​ដែល​បាន​ប្រើ​ប្រាស់​នៅ​ក្នុង​កណ្ឌ​គម្ពីរ អេភេសូរ 

៦:៤ ដែល​យើង​ត្រូវ​តែ​មើល​ជា​មួយ​គ្នា។ ព្រះ​គម្ពីរ​បាន​បង្គាប់​ដល់​ឪពុក​រាល់​

គ្នា​ថា «ចូរ​បង្រៀន​វា​ទៅ​តាម​ដំបូន្មាន និង​សេចក្ដី​ដាស់​តឿន​របស់​ព្រះ​អម្ចាស់​

វិញ»។ ឃ្លា «ចូរ​បង្រៀន» មក​ពី​ពាក្យ «អែកទ្រេហ្វូ» (ektrephō) ដែល​មាន​

ន័យ​ថា «ថែរក្សា និង​អប់រំ​ប្រដែប្រដៅ»។ គោល​គំនិត​នៃ​ការ​នេះ​គឺ «ចិញ្ចឹម​កូនៗ​

ឲ្យ​បាន​ពេញ​វ័យ​ឡើង​ដោយ​ផ្ដល់​នូវ​តម្រូវ​ការ​ខាង​ឯ​ផ្លូវ​កាយ និង​ផ្លូវ​ចិត្ត»។៦ 

កូនៗ​គួរ​តែ​ដឹង​ថា ឪពុក​របស់​ខ្លួន​នឹង​នៅ​ជា​មួយ​ពួក​គាត់​មិន​ថា​មាន​រឿង​អ្វី​

កើត​ឡើង​ក៏​ដោយ ហើយ​ថា ឪពុក​មាន​ការ​ប្ដេជ្ញា​ចិត្ត​យ៉ាង​ពេញ​ទី​ចំពោះ​ការ​

ថែរក្សា ហើយ​និង​ធ្វើ​គ្រប់​យ៉ាង ដើម្បី​ឲ្យ​វា​អាច​សម្រេច​បាន។ ឪពុក​ម្ដាយ​មិន​

គ្រាន់​តែ​ទូន្មាន ណែនាំ និង​ប្រៀន​ប្រដៅ​ប៉ុណ្ណោះ​ទេ។ កូនៗ​របស់​ពួក​គាត់​គួរ​

តែ​ដឹង​ថា ឪពុក​ម្ដាយ​របស់​ខ្លួន​នឹង​នៅ​ជា​មួយ​ពួក​គាត់ ដើម្បី​គាំ​ទ្រ​ពួក​គាត់​នៅ​

ពេល​ពួក​គាត់​មាន​វិបត្តិ ឬ​ក៏​នៅ​ក្រោម​ការ​វាយ​ប្រហារ​ណា​មួយ។ ពួក​គាត់​គួរ​តែ​

ដឹង​ថា ឪពុក​ម្ដាយ​របស់​ខ្លួន​មាន​ការ​ប្ដេជ្ញា​ចិត្ត​ទាំង​ស្រុង​ក្នុង​ការ​ធ្វើ​នូវ​អ្វី ដែល​

ល្អ​បំផុត​សម្រាប់​សុខុមាលភាព​របស់​ពួក​គាត់។ ជា​ទូទៅ មនុស្ស​យើង​រាប់​ការ​

បារម្ភ និង​ខ្វល់​ខ្វាយ​បែប​នោះ​ថា​ជា​អ្វី​ដែល​ម្ដាយ​ធ្វើ។ ប៉ុន្តែ វា​ជា​រឿង​ដ៏​សំខាន់​

ណាស់​ដែល​ការ​ណែនាំ​របស់​សាវ័ក ប៉ុល នៅ​ក្នុង​កណ្ឌ​គម្ពីរ​អេភេសូរ​គឺ​បាន​

ប្រាប់​មក​កាន់​ឪពុក​វិញ។

ការ​អធិស្ឋាន​គឺ​ជា​របៀប​មួយ​ដ៏​ល្អ​ក្នុង​ការ​ថែរក្សា​កូនៗ។ ព្រះ​គម្ពីរ​បាន​បង្ហាញ​

ថា ការ​អធិស្ឋាន​គឺ​ជា​កិច្ចការ​មួយ​ដែល​យើង​ធ្វើ​សម្រាប់​អ្នក​ដទៃ (សូម​អាន​នៅ​

ក្នុង​កណ្ឌ​គម្ពីរ កូឡូស ៤:១២-១៣; យ៉ាកុប ៥:១៦)។ កូនៗ​គួរ​តែ​ដឹង​ថា ឪពុក​

របស់​ខ្លួន​អធិស្ឋាន​ឲ្យ​ពួក​គាត់​ជា​ប្រចាំ​ថ្ងៃ ហើយ​ថា​នៅ​ពេល​ដែល​ពួក​គាត់​មាន​

តម្រូវ​ការ​អ្វី​មួយ នោះ​ឪពុក (មិន​មែន​គ្រាន់​តែ​ម្ដាយ​នោះ​ទេ) នឹង​អធិស្ឋាន​ឲ្យ​

ពួក​គាត់​ជា​មិន​ខាន។ កាល​កូនៗ​របស់​ខ្ញុំ​នៅ​ផ្ទះ ហើយ​ខ្ញុំ​បាន​ធ្វើ​ដំណើរ​ទៅ​

ក្រៅ​ប្រទេស ហើយ​ប្រសិន​បើ​ពួក​គាត់​មាន​បញ្ហា​អ្វី​មួយ នោះ​ពួក​គាត់​នឹង​ប្រាប់​

ម្ដាយ​របស់​ពួក​គាត់​ឲ្យ​ប្រាប់​ដល់​ខ្ញុំ។ ពួក​គាត់​ដឹង​ថា ខ្ញុំ​នឹង​អធិស្ឋាន​សម្រាប់​

ការ​នោះ។ ការ​នេះ​បាន​កើត​ឡើង​មុន​ពេល​មាន​ទូរស័ព្ទ​នៅ​ឡើយ។ សព្វ​ថ្ងៃ​

នេះ ពួក​គាត់​ផ្ញើ​សារ​ប្រាប់​ខ្ញុំ​ផ្ទាល់​តែ​ម្ដង។ នៅ​ពេល​ដែល​ឪពុក​ដែល​បារម្ភ​

ម្នាក់​ដឹង​ថា កូន​របស់​គាត់​មាន​បញ្ហា​ខាង​ឯ​រូប​កាយ ព្រលឹង​វិញ្ញាណ ឬ​ក៏​ផ្នែក​

អារម្មណ៍ នោះ​គាត់​នឹង​ទូរស័ព្ទ​មក​ផ្ទះ​យ៉ាង​ទៀង​ទាត់ ដើម្បី​ឲ្យ​បាន​ដឹង​ថា​កូន​

នោះ​យ៉ាង​ណា​ហើយ។ ការ​នេះ​បង្ហាញ​ពី​សាមគ្គី​ភាព​របស់​គាត់​ជា​មួយ​កូន​នៅ​

ក្នុង​ស្ថានភាព​របស់​ពួក​គាត់។

ប្រសិន​បើ​កូន​ស្រី​រៀប​ចំ​ចេញ​ទៅ​ប្រឡង ហើយ​ទើប​តែ​ដឹង​ថា​គាត់​មិន​មាន​

សម្ភារៈ​ដែល​ជា​តម្រូវ​ការ​របស់​គាត់​ដូច​ជា​ប៊ិច ឬ​ជ័រលុប​នោះ​ទេ នោះ​ឪពុក​ក៏​

ស្ម័គ្រ​ចិត្ត​ប្រញាប់​រត់​ទៅ​ហាង​ជិត​នោះ ដើម្បី​ទិញ​វា​មក​ឲ្យ​កូន​ភ្លាម។ ប្រសិន​

បើ​កូន​ប្រុស​កំពុង​តែ​រៀប​ចេញ​ទៅ​កម្មវិធី​ជប់​លៀង​ណា​មួយ ហើយ​គាត់​ទើប​

តែ​ដឹង​ថា​ស្បែក​ជើង​របស់​គាត់​ត្រូវ​ការ​ដុស​ខាត់ ដោយ​សារ​គាត់​ទើប​តែ​បាន​

ដើរ​កាត់​ភក់ នោះ​ឪពុក​នឹង​ប្រញាប់​ទៅ​សម្អាត​វា​ឲ្យ​បាន​ស្អាត​រលោង​ឡើង​

វិញ។ ទាំង​នេះ​ជា​ទង្វើ​ដែល​កើត​ចេញ​មក​ពី​បំណង​ប្រាថ្នា​នៃ​ការ​ផ្គត់​ផ្គង់​ដល់​

កូនៗ។ ពិត​ណាស់ វា​ក៏​ជា​លក្ខណសម្បត្តិ​នៃ​គ្រួសារ​ដែល​មាន​សុភមង្គល​ដែរ។

ឆ្លើ�ើ� យ តបដោ�ោយមាាន ភាាពដូចៗ គ្នាា �
ការ​ឆ្លើយ​តប​ដោយ​មាន​ភាព​ទៀង​ទាត់​ទៅ​កាន់​ស្ថានភាព​ដែល​មាន​ពេញ​ដោយ​

ភាព​តាន​តឹង​គឺ​ជា​គន្លឹះ​ដ៏​សំខាន់​មួយ​នៃ​ការ​ប្រៀន​ប្រដៅ​កូន។ វា​ជួយ​ឲ្យ​ក្មេងៗ​

អភិវឌ្ឍន៍​នូវ​អាកប្បកិរិយា​ដ៏​ត្រឹម​ត្រូវ​ចំពោះ​អ្វី​ដែល​ខុស និង​ត្រូវ ហើយ​ផ្ដល់​ឲ្យ​

ពួក​គាត់​មាន​នូវ​បរិយាកាស​មួយ​ដែល​អាច​ជំរុញ​ឲ្យ​មាន​ការ​លើក​ទឹក​ចិត្ត​ផង​

ដែរ។ ការ​ទាំង​ពីរ​នេះ​ពិត​ជា​សំខាន់​ណាស់​ក្នុង​ការ​ជួយ​ឲ្យ​កូនៗ​លូត​លាស់​

ឡើង​បាន​ដោយ​មាន​សុខភាព​ល្អ។

  ឯកភាាពគ្នាា �លើ�ើកាារ ដាាក់់ពិន័យ័
លោក​ស្រី ខែតធើរីន ប៊ូស (Catherine Booth) គឺ​ជា​ភរិយា​ដែល​មាន​

សមត្ថភាព​ម្នាក់​របស់​លោក វីលៀម ប៊ូស (William Booth) ដែល​ជា​

ស្ថាបនិក​នៃ​អង្គការ​កង​ទ័ព​សង្គ្រោះ (Salvation Army)។ ពួក​គាត់​ទាំង​ពីរ​អ្នក​

ជា​មនុស្ស​ប្រកាន់​តាម​គំនិត​ផ្ទាល់​ខ្លួន បុ៉ន្តែ​ពួក​គាត់​ក៏​មាន​ជីវិត​អាពាហ៍ពិពាហ៍​

ដែល​មាន​សុភមង្គល និង​មាន​ផល​ផ្លែ​ខ្លាំង​ដែរ។ មុន​ពេល​ដែល​ពួក​គាត់​បាន​

រៀប​ការ លោក​ស្រី ខែតធើរីន បាន​ដាក់​ច្បាប់​ចំនួន​បួន​យ៉ាង​ដែល​គាត់​សង្ឃឹម​

ថា វា​នឹង​ជួយ​គ្រប់​គ្រង​លើ​ទំនាក់​ទំនង​របស់​ពួក​គាត់។ ច្បាប់​ទាំង​បួន​នោះ​

មាន​ដូច​ជា៖ (១) មិន​ត្រូវ​មាន​ការ​លាក់​បាំង​នោះ​ទេ (២) មិន​ត្រូវ​កាន់​លុយ​

ដាច់​ដោយ​ឡែក​ពី​គ្នា (៣) ត្រូវ​និយាយ​អំពី​ភាព​ខុស​គ្នា ដើម្បី​ធានា​ថា​ឲ្យ​បាន​

ភាព​សុខដុម ជាជាង​ធ្វើ​ពត​ថា​មិន​មាន​ភាព​ខុស​គ្នា​កើត​ឡើង ហើយ (៤) 

ហើយ​មិន​ត្រូវ​ប្រកែក​គ្នា​នៅ​មុខ​កូនៗ​ទាល់​តែ​សោះ។៧ ច្បាប់​ទី​បួន​របស់​លោក​

ស្រី ប៊ូស គឺ​សំខាន់​ក្រៃ​លែង ជា​ពិសេស​នៅ​ពេល​និយាយ​អំពី​ការ​ប្រៀន​ប្រដៅ​

កូនៗ។ កូនៗ​មិន​មាន​ភាព​ចាស់​ទុំ​គ្រប់​គ្រាន់ ដើម្បី​ដឹង​អំពី​របៀប​ដោះ​ស្រាយ​

នៅ​ពេល​ពួក​គាត់​ឃើញ​ឪពុក​ម្ដាយ​កំពុង​ប្រកែក​គ្នា​នៅ​មុខ​ពួក​គេ​នោះ​ទេ។ 

ពាក្យ​សម្ដី​អ​ចេតនា​អាក្រក់​ទៅ​លើ​កូន​អាច​នាំ​ជា​លទ្ធផល​ឲ្យ​គាត់​គិត​ថា ខ្លួន​

ជា​មូល​ហេតុ​ដែល​នាំ​ឲ្យ​ឪពុក​ម្ដាយ​ឈ្លោះ​គ្នា។ ក្រោយ​មក​ទៀត នៅ​ពេល​ណា​

ដែល​ឪពុក​ម្ដាយ​របស់​ពួក​គេ​ឈ្លោះ​គ្នា នោះ​ពួក​គេ​អាច​គិត​ថា ខ្លួន​ជា​ដើម​ហេតុ​

ដែល​បណ្ដាល​ឲ្យ​មាន​រឿង​កើត​មាន​ឡើង។

ប៉ុន្តែ អ្វី​ដែល​ធ្ងន់ធ្ងរ​ជាង​នេះ​ទៅ​ទៀត​គឺ​ថា នៅ​ពេល​ដែល​ឪពុក​ម្ដាយ​មិន​

យល់​ស្រប​ជា​មួយ​គ្នា​អំពី​ការ​ប្រៀន​ប្រដៅ​កូនៗ​នៅ​មុខ​ពួក​គាត់ ការ​នោះ​នឹង​

ធ្វើ​ឲ្យ​កូនៗ​មិន​គោរព​លើ​ការ​ដាក់​ពិន័យ។ កូន​ម្នាក់​អាច​ក្លាយ​ជា​កូន​មាន​ល្បិច 

ហើយ​ធ្វើ​ឲ្យ​ឪពុក ឬ​ម្ដាយ​របស់​ខ្លួន​មិន​ត្រូវ​គ្នា​បាន។ ឧបមា​ថា ឪពុក​បង្ហាញ​

អំពី​ការ​មិន​សប្បាយ​ចិត្ត​នៅ​មុខ​កូន​ប្រុស​របស់​គាត់​ចំពោះ​ភាព​មិន​សម​រម្យ​

ដែល​ម្ដាយ​បាន​ធ្វើ​ក្នុង​ការ​ប្រៀន​ប្រដៅ​កូន​នោះ។ នៅ​ថ្ងៃ​ក្រោយ ពេល​ឪពុក​

ត្រឡប់​មក​ពី​ធ្វើ​ការ​វិញ កូន​ប្រុស​នោះ​អាច​នឹង​មក​ត្អូញត្អែរ​រៀប​រាប់​ប្រាប់​ឪពុក​

អំពី​អ្វី​ដែល​ម្ដាយ​បាន​ធ្វើ​ក្នុង​ការ​ប្រៀន​ប្រដៅ​គាត់។ ហើយ​ប្រសិន​បើ​ឪពុក​នោះ​

ឆ្លើយ​តប​ម្ដង​ទៀត​ដោយ​ស្ដី​បន្ទោស​ដល់​ម្ដាយ នោះ​ជា​លទ្ធផល កូន​ប្រុស​នោះ​

នឹង​បាត់​បង់​នូវ​ការ​គោរព​ចំពោះ​ម្ដាយ​របស់​គាត់ និង​គំនិត​នៃ​ការ​ប្រៀន​ប្រដៅ​ជា​

មិន​ខាន។ ការ​នេះ​នឹង​បណ្ដាល​ឲ្យ​មាន​គ្រោះ​ថ្នាក់​យ៉ាង​ធ្ងន់ធ្ងរ​ចំពោះ​សុខភាព​

នៃ​ការ​លូត​លាស់​របស់​គាត់។

ឈរ ឲ្យយមាំំ�
នេះ​គឺ​ជា​ដំណើរ​រឿង​ធម្មតា​មួយ៖ ក្មេង​ស្រី​តូច​ម្នាក់​បាន​សុំ​អ្វី​មួយ​ពី​ម្ដាយ​របស់​

គាត់ ហើយ​ម្ដាយ​បាន​បដិសេធ។ កូន​នោះ​ក៏​ចាប់​ផ្ដើម​ស្រែក​យំ ហើយ​ទាមទារ​

ថា​គាត់​ចង់​បាន​វា។ ម្ដាយ​មិន​អាច​គ្រប់​គ្រង​សម្ពាធ​ក្នុង​ការ​ស្ដាប់​កូន​ស្រី​គាត់​

ស្រែក​យំ​នោះ ដូច្នេះ​គាត់​ក៏​បាន​ចុះ​ចូល ហើយ​ឲ្យ​នូវ​អ្វី​ដែល​កូន​នោះ​ចង់​បាន។ 

កូន​ស្រី​នោះ​ដឹង​ថា ប្រសិន​បើ​គាត់​ស្រែក​យំ​ឲ្យ​ឮៗ ហើយ​យូរ​ល្មម នោះ​គាត់​នឹង​

អាច​ទទួល​បាន​នូវ​អ្វី​ដែល​ម្ដាយ​របស់​គាត់​មិន​ចង់​ឲ្យ។ ការ​នេះ​ប្រាប់​ដល់​កុមារ​

នោះ​អំពី​ដំណើរ​រឿង។ វា​បាន​ផ្ដល់​ជា​ព័ត៌មាន​ដល់​កុមារ​ថា៖ «នៅ​ទី​បំផុត ម្ដាយ​

ខ្ញុំ​ឲ្យ​របស់​ផ្សេងៗ​ដល់​ខ្ញុំ មិន​មែន​ពឹង​ផ្អែក​លើ​អ្វី​ដែល​ខុស ឬ​អ្វី​ដែល​ត្រូវ​នោះ​ទេ 

ប៉ុន្តែ​ដោយ​ពឹង​លើ​ការ​លួង​លោម​ចិត្ត និង​ភាព​ងាយ​ស្រួល​របស់​គាត់។ ប្រសិន​

បើ​ខ្ញុំ​អាច​ធ្វើ​ឲ្យ​ម្ដាយ​របស់​ខ្ញុំ​មាន​អារម្មណ៍​មិន​ស្រួល នោះ​ខ្ញុំ​អាច​ទទួល​បាន​

របស់​ជា​ច្រើន​ដែល​ម្ដាយ​របស់​ខ្ញុំ​មិន​ចង់​ឲ្យ​ខ្ញុំ»។

ព្រះ​គម្ពីរ​បាន​បង្រៀន​ថា កុំ​ឲ្យ​យើង​ស្បថ​ឲ្យ​សោះ ពីព្រោះ​យើង​គួរ​មាន​ន័យ​

ដូច​អ្វី​ដែល​យើង​និយាយ។ លោក យ៉ាកុប បាន​លើក​ឡើង​ថា «តែ​បង​ប្អូន​

អើយ កុំ​ឲ្យ​ស្បថ​ជា​ដើម ទោះ​បើ​នឹង​ស្ថាន​សួគ៌ ឬ​នឹង​ផែនដី​ក្តី ក៏​កុំ​ឲ្យ​ស្បថ​

យ៉ាង​ណា​ឲ្យ​សោះ តែ​ឲ្យ​ពាក្យ “បាទ” របស់​អ្នក​រាល់​គ្នា បាន​នៅ​តែ “បាទ” 

ហើយ​ពាក្យ “ទេ” នៅ​តែ “ទេ” ដដែល ក្រែង​អ្នក​រាល់​គ្នា​ធ្លាក់​ទៅ​ជា​មាន​ទោស» 

(យ៉ាកុប ៥:១២; សូម​អាន​បន្ថែម​នៅ​ក្នុង ម៉ាថាយ ៥:៣៣-៣៧)។ ដូច​ដែល​

ព្រះ​ជាម្ចាស់​ស្មោះ​ត្រង់ និង​មិន​ចេះ​ប្រែ​ប្រួល​នៅ​ក្នុង​គ្រប់​ផ្លូវ​របស់​ទ្រង់ នោះ​អ្នក​

ដើរ​តាម​ព្រះ​អង្គ​ក៏​គួរ​មាន​ចិត្ត​ទៀង​ត្រង់​ដែរ។ កូនៗ​រៀន​ការ​នោះ​បាន​តាម​រយៈ​

ឪពុក​ម្ដាយ​របស់​ខ្លួន។

ប៉ុន្តែ នៅ​មាន​សារ​ដ៏​សំខាន់​មួយ​ទៀត ដែល​តាមរយៈ​ការ​បដិសេធ​របស់​អ្នក​

ម្ដាយ ក្នុង​ការ​មិន​ចុះ​ចូល កំពុង​តែ​ប្រាប់​ទៅ​កាន់​កូន នៅ​ពេល​ដែល​កូន​កំពុង​

ស្រែក​យំ។ នៅ​ពេល​ដែល​ម្ដាយ​នៅ​ស្ងៀម ដោយ​មិន​ព្រម​តាម​កូន នោះ​កូន​ស្រី​

របស់​គាត់​នឹង​រៀន​បាន​ថា ក្នុង​ជីវិត​នឹង​មាន​ពេល​ជា​ច្រើន​ដែល​គាត់​មិន​ទទួល​

បាន​អ្វី​ដូច​ដែល​គាត់​ចង់​បាន​នោះ​ឡើយ។ នេះ​គឺ​ជា​ការ​ពិត​នៅ​ក្នុង​ជីវិត​របស់​

មនុស្ស​ពេញ​វ័យ។ ប្រសិន​បើ​កូនៗ​មិន​បាន​រៀន​អំពី​របៀប​ស្កប់​ចិត្ត​នៅ​ពេល​

មាន​ចម្លើយ​ថា «ទេ» នៅ​ក្នុង​បទ​ពិសោធន៍​នៃ​ជីវិត​របស់​ខ្លួន នោះ​ពួក​គាត់​នឹង​

ក្លាយ​ទៅ​ជា​មនុស្ស​មិន​សប្បាយ​ចិត្ត​ជា​មិន​ខាន។ ជីវិត​នេះ​នាំ​មក​នូវ​ការ​ជា​ច្រើន​

ដែល​យើង​មិន​ចូល​ចិត្ត និង​បំណង​ប្រាថ្នា​ជា​ច្រើន​ដែល​យើង​មិន​អាច​បំពេញ​

បាន។ ឪពុក​ម្ដាយ​មាន​ទំនួល​ខុស​ត្រូវ​យ៉ាង​ធំ​សម្បើម​ក្នុង​ការ​បង្ហាត់​បង្រៀន​

កូនៗ​របស់​ពួក​គាត់​ឲ្យ​ទទួល​យក​បទ​ពិសោធន៍​នៃ​ពាក្យ​ថា «ទេ» ដោយ​ចិត្ត​

មេត្តា។ របៀប​មួយ​ដ៏​ល្អ​បំផុត​ក្នុង​ការ​ធ្វើ​ការ​នោះ​គឺ ជា​ការ​មិន​មាន​ភាព​ប្រែ​ប្រួល​

ចំពោះ​ពាក្យ​ថា «ទេ» និង «បាទ/ចាស» របស់​ពួក​គាត់។

លើ�ើកទឹកឹចិត្តត ឲ្យយមាាន   អាាកប្បបកិរិយិាាដោ�ោយចេះ�ះគោ�ោរព
ការ​ឆ្លើយ​តប​ទៀង​ទាត់​របស់​ឪពុក​ម្ដាយ​ចំពោះ​ភាព​រឹងរូស​របស់​កូនៗ​ក៏​ជួយ​ឲ្យ​

ពួក​គាត់​បង្កើត​អាកប្បកិរិយា​ដោយ​ចេះ​គោរព​ដល់​កូនៗ​របស់​ខ្លួន​ដែរ។ លោក 

ដបសិន បាន​លើក​ឡើង​ថា៖

នឹង​មាន​ពេល​វេលា​ដែល​កូន​ដែល​មាន​ឆន្ទៈ​មោះមត​នឹង​ក្ដាប់​ដៃ ហើយ​ហ៊ាន​ហៅ​

ឪពុក​ម្ដាយ​ឲ្យ​ប្រឈម​មុខ​នឹង​គាត់។ ការ​នេះ​មិន​បាន​កើត​ឡើង​ដូច​ដែល​យើង​គិត​

ជា​ទូទៅ​ថា វា​កើត​ចេញ​ពី​ការ​ខក​ចិត្ត ឬ​ក៏​ការ​ជំទាស់​ពី​ក្នុង​ចិត្ត​នោះ​ទេ។ គាត់​គ្រាន់​

តែ​ចង់​ដឹង​ថា ព្រំដែន​នៅ​កន្លែង​ណា ហើយ​ថា​អ្នក​ណា​នឹង​អនុវត្ត​តាម​ច្បាប់​នោះ។ 

អ្នក​ឯកទេស​ដែល​មាន​ចេតនា​ល្អ​ជា​ច្រើន​នាក់​បាន​ប្រើ​ប្រាស់​លើស​នៃ​ការ​អត់​ទ្រាំ 

ប៉ុន្តែ​មិន​បាន​ផ្ដល់​ដំណោះ​ស្រាយ​អ្វី​សោះ​សម្រាប់​ការ​បះបោរ​នេះ។ ពួក​គាត់​ផ្ដោត​

លើ​ចំណុច​សំខាន់​នៃ​ការ​ដែល​ឪពុក​ម្តាយ​គួរ​យល់​ចិត្ត​កូន ហើយ​ខ្ញុំ​ក៏​ឯកភាព​ជា​

មួយ​ដែរ។ ប៉ុន្តែ យើង​ក៏​ត្រូវ​តែ​បង្រៀន​កូនៗ​យើង​ថា ពួក​គាត់​ក៏​មាន​ចំណុច​មួយ​

ចំនួន​ដែល​ត្រូវ​រៀន​អំពី​ឪពុក​ម្ដាយ​ដែរ!៨

ការ​គោរព​អ្នក​ដែល​ស័ក្ដិសម​នឹង​ទទួល​ការ​គោរព​គឺ​ជា​តម្លៃ​ដ៏​សំខាន់​មួយ​

នៅ​ក្នុង​ព្រះ​គម្ពីរ។ លទ្ធផល​មួយ​ដែល​កើត​ចេញ​ពី​ការ​ដែល​ឪពុក​ម្ដាយ​ប្រៀន​

ប្រដៅ​ឲ្យ​បាន​ជាប់​លាប់​គឺ ដើម្បី​ឲ្យ​កូនៗ​គោរព​ឪពុក​ម្ដាយ​របស់​ខ្លួន។ កណ្ឌ​

គម្ពីរ ហេព្រើរ ១២:៩ បាន​ចែង​ថា «មួយ​ទៀត​យើង​រាល់​គ្នា​មាន​ឪពុក​ខាង​

សាច់​ឈាម ដែល​វាយ​ផ្ចាល​យើង ហើយ​យើង​ក៏​កោត​ខ្លាច​ដល់​គាត់​ដែរ» ។ 

ក្រឹត្យ​វិន័យ​បួន​ប្រការ​ដំបូង​ក្នុង​ចំណោម​ក្រឹត្យ​វិន័យ​ទាំង​ដប់​គឺ​មាន​ទំនាក់​ទំនង​

ជា​មួយ​យើង ហើយ​និង​ព្រះ​ជាម្ចាស់។ ហើយ​ក្រឹត្យ​វិន័យ​ប្រាំ​មួយ​បន្ទាប់​ទៀត​

គឺ​មាន​ទំនាក់​ទំនង​ជា​មួយ​យើង​នឹង​អ្នក​ដទៃ​ទៀត ហើយ​ក្រឹត្យ​វិន័យ​ដំបូង​នៅ​

ក្នុង​ចំណោម​ប្រាំ​មួយ​នោះ​គឺ​ទាក់​ទង​ទៅ​នឹង​ការ​គោរព​ប្រតិបត្តិ​ដល់​ឪពុក​ម្ដាយ៖ 

«ចូរ​ឲ្យ​គោរព​ប្រតិបត្តិ​ដល់​ឪពុក​ម្តាយ ដើម្បី​ឲ្យ​បាន​អាយុ​វែង​នៅ​ក្នុង​ស្រុក ដែល​

ព្រះ​យេហូវ៉ា ជា​ព្រះ​នៃ​ឯង​ទ្រង់​ប្រទាន​ឲ្យ» (និក្ខមនំ ២០:១២)។ សាវ័ក ប៉ុល 

បាន​ពណ៌នា​អំពី​ការ​នេះ​ថា «ជា​បញ្ញត្តិ​មុន​ដំបូង ដែល​ជាប់​មាន​ទាំង​សេចក្ដី​

សន្យា​ផង» (អេភេសូរ ៦:២)។ ដូច្នេះ ការ​រៀន​គោរព​ឪពុក​ម្ដាយ​គឺ​ជា​គន្លឹះ​ដ៏​

សំខាន់​មួយ​នៃ​ការ​លូត​លាស់​របស់​កុមារ​ដែល​មាន​សុខភាព​ល្អ។

ចេញ​ពី​ការ​រៀន​គោរព​ឪពុក​ម្ដាយ​របស់​ខ្លួន កូនៗ​រៀន​បាន​ថា ការ​គោរព​គឺ​

ជា​គុណ​តម្លៃ​យ៉ាង​សំខាន់​នៅ​ក្នុង​ជីវិត។ ចេញ​ពី​ការ​នោះ ពួក​គាត់​ក៏​រៀន​គោរព​

អ្នក​ដទៃ​ដែរ។ សាវ័ក ប៉ុល បាន​បង្រៀន​ថា «ដូច្នេះ ចូរ​សង​ដល់​លោក​ទាំង​នោះ 

តាម​ដែល​អ្នក​ជំពាក់​ចុះ...ត្រូវ​មាន​សេចក្ដី​កោត​ខ្លាច ចំពោះ​លោក​ណា​ដែល​គួរ​

កោត​ខ្លាច ហើយ​ត្រូវ​គោរព​ប្រតិបត្តិ ដល់​លោក​ណា​ដែល​គួរ​គោរព​ដែរ» (រ៉ូម 

១៣:៧)។ ព្រះ​គម្ពីរ​បាន​ប្រាប់​អ្នក​ជឿ​ឲ្យ​ចេះ​គោរព (១ថែស្សាឡូនិច ៥:១២) 

នឹក​ចាំ​ពី​គំរូ (ហេព្រើរ ១៣:៧) ព្រម​ទាំង​ស្ដាប់​តាម និង​ចុះ​ចូល​ចំពោះ (ហេព្រើរ 

១៣:១៧) អ្នក​ដឹក​នាំ​ដែល​ជា​គ្រីស្ទ​បរិស័ទ​ផង។ សាវ័ក ប៉ុល បាន​ដាស់​តឿន​

ជា​ច្រើន​លើក​ច្រើន​សា​ឲ្យ​និយោជិត​ទាំង​អស់​ចុះ​ចូល​ជា​មួយ​ចៅហ្វាយ ឬ​

និយោជក​របស់​ខ្លួន (អេភេសូរ ៦:៥; កូឡូស ៣:២២; ១ធីម៉ូថេ ៦:១; ទីតុស 

២:៩)។ សាវ័ក ពេត្រុស ក៏​ហ៊ាន​បន្ត​ដោយ​បាន​លើក​ឡើង​ថា «ឱ​ពួក​អ្នក​បម្រើ​

អើយ ចូរ​ចុះ​ចូល​ចំពោះ​ចៅហ្វាយ ដោយ​កោត​ខ្លាច​គ្រប់​យ៉ាង មិន​មែន​ត្រឹម​តែ​

ចៅហ្វាយ​ណា​ដែល​ស្លូត​បូត​ល្អ​ប៉ុណ្ណោះ ទោះ​ទាំង​ចៅហ្វាយ​ដែល​កាច​ក៏​ដែរ» 

(១ពេត្រុស ២:១៨)។ យើង​ឃើញ​យ៉ាង​ច្បាស់​ថា ការ​គោរព​អ្នក​ដទៃ​ដែល​ជា​

អ្នក​ដឹក​នាំ​គឺ​ជា​លក្ខណៈ​របស់​គ្រីស្ទ​បរិស័ទ។

ជា​រឿង​ដ៏​គួរ​ឲ្យ​សោក​ស្ដាយ​ណាស់ តម្លៃ​មួយ​នេះ​ត្រូវ​បាន​បាត់​បង់​យ៉ាង​

រហ័ស​ចេញ​ពី​សង្គម​យើង។ ជា​រឿយៗ ប្រសិន​បើ​គ្រូ​ដាក់​ពិន័យ​ដល់​សិស្ស ឬ​

ក៏​គ្រូ​បង្វឹក​បាន​ដក​កូន​ណា​ម្នាក់​ចេញ​ពី​ក្រុម នោះ​ឪពុក​ម្ដាយ​តវ៉ា​យ៉ាង​ខ្លាំង។ 

លទ្ធផល​គឺ​ថា គ្រូៗ​មិន​អាច​ធ្វើ​អ្វី​បាន ហើយ​ពួក​គាត់​ក៏​មិន​អាច​ប្រៀន​ប្រដៅ ឬ​

ដាក់​ពិន័យ​ដល់​ក្មេងៗ​បាន​ដែរ។ ពិត​ណាស់ មាន​ករណី​ធ្ងន់ធ្ងរ​មួយ​ចំនួន​ដែល​

ត្រូវ​ការ​ឲ្យ​ឪពុក​ម្ដាយ​ជួយ​អន្តរាគមន៍​ដែរ។ ប៉ុន្តែ ឪពុក​ម្ដាយ​គួរ​តែ​ថ្លឹង​ថ្លែង​អំពី​

ជម្រើស​ឲ្យ​បាន​ប្រុង​ប្រយ័ត្ន​មុន​នឹង​ធ្វើ​ការ​នេះ ក្នុង​ន័យ​ថា ការ​គោរព​គ្រូ​បង្រៀន​

ក៏​ជា​អ្វី​មួយ​ដែល​ពួក​គាត់​គួរ​ជួយ​ជំរុញ​កូនៗ​របស់​ខ្លួន​ឲ្យ​រីក​ចម្រើន​ឡើង។

ការ​ស្រដៀង​គ្នា​នេះ​ក៏​បាន​កើត​ឡើង​នៅ​ក្នុង​ក្រុម​ជំនុំ​ដែរ។ ឪពុក​ម្ដាយ​នៅ​

តែ​បន្ត​ត្អូញត្អែរ​ទៅ​កាន់​កូនៗ​អំពី​ថ្នាក់​ថ្ងៃ​អាទិត្យ ឬ​ក៏​ការ​ប្រកប​យុវជន​ដែល​

កូនៗ​បាន​ចូល​រួម ដោយ​លើក​ឡើង​ថា «នេះ​មិន​មែន​ជា​របៀប​ដែល​យើង​ធ្វើ​

នោះ​ទេ! ហេតុ​អ្វី​បាន​ជា​កូន​មិន​ទន្ទេញ​ខ​គម្ពីរ? នោះ​គឺ​ជា​អ្វី​ដែល​យើង​បាន​

ធ្វើ​កាល​ដែល​យើង​នៅ​ថ្នាក់​ថ្ងៃ​អាទិត្យ» ឬ​ក៏​ថា «កាល​យើង​នៅ​ថ្នាក់​ថ្ងៃ​អាទិត្យ 

គ្រូៗ​បាន​បង្រៀន​អំពី​ការ​ប្រៀន​ប្រដៅ»។ ដោយ​ពាក្យ​ចំអក​ឡកឡឺយ​ទាំង​នោះ​

អំពី​ការ​ប្រៀន​ប្រដៅ​បែប​នេះ នោះ​វា​អាច​ធ្វើ​ឲ្យ​ប៉ះពាល់​ដល់​វិន័យ​កុមារ​ដែរ។ 

ប្រសិន​បើ​កូនៗ​ដឹង​ថា ឪពុក​ម្ដាយ​របស់​ខ្លួន​មិន​គោរព​អ្នក​ដឹក​នាំ​យុវជន និង​

គ្រូៗ​ថ្នាក់​ថ្ងៃ​អាទិត្យ​របស់​ពួក​គាត់​ទេ នោះ​កូនៗ​ក៏​ទំនង​ជា​មិន​គោរព​គ្រូៗ​ដែរ។ 

ជា​លទ្ធផល ពួក​គាត់​ក៏​អាច​ចាប់​ផ្ដើម​បដិសេធ​មិន​ព្រម​ចុះ​ចូល​ចំពោះ​អ្នក​ដឹក​នាំ 

ឬ​គ្រូៗ​ទាំង​នោះ​ផង។ ពួក​គាត់​អាច​ពួន​ក្រោយ​អាកប្បកិរិយា​របស់​ឪពុក​ម្ដាយ​

របស់​ខ្លួន និង​បដិសេធ​ក្នុង​ការ​ចុះ​ចូល​ចំពោះ​វិន័យ​ដ៏​ចាំ​បាច់​របស់​ក្រុម​ផង​ដែរ។ 

ហើយ​ជា​លទ្ធផល នោះ​ពួក​គេ​នឹង​មិន​មាន​ការ​លូត​លាស់​ទៅ​មុខ​នោះ​ទេ។

ប្រសិន​បើ​ឪពុក​ម្ដាយ​ចង់​រិះគន់​ថ្នាក់​ថ្ងៃ​អាទិត្យ ឬ​ក៏​ការ​ប្រកប​គ្នា​របស់​យុវជន 

នោះ​ពួក​គាត់​គួរ​តែ​ប្រាប់​អ្នក​ដឹក​នាំ​នៃ​ក្រុម​ទាំង​នេះ ឬ​ក៏​អ្នក​ដឹក​នាំ​នៅ​ក្នុង​ក្រុម​

ជំនុំ​ដែល​មាន​ដូច​ជា​គ្រូ​គង្វាល​ជា​ដើម។ ពួក​គាត់​មិន​គួរ​ឲ្យ​ក្មេងៗ​មាន​ការ​ពាក់​

ព័ន្ធ​ទេ។ ការ​រិះ​គន់​ដូច​របៀប​ដែល​ខ្ញុំ​បាន​លើក​ឡើង​ខាង​លើ​អាច​ជា​សញ្ញា​នៃ​

ការ​មិន​មាន​សន្តិសុខ​របស់​ឪពុក​ម្ដាយ។ ពួក​គាត់​ប្រហែល​ជា​មាន​ការ​ស្ទាក់​

ស្ទើរ​ក្នុង​ការ​ឲ្យ​អ្នក​ដទៃ​គ្រប់​គ្រង​លើ​កូនៗ​របស់​ខ្លួន ដោយ​ចង់​រក្សា​ការ​គ្រប់​

គ្រង​ទាំង​ស្រុង​របស់​ពួក​គាត់​ចំពោះ​កូនៗ​នោះ។ ពួក​គាត់​ទទួល​បាន​ការ​គម្រាម​

កំហែង​នៅ​ពេល​មាន​នរណា​ម្នាក់​មាន​ឥទ្ធិពល​លើ​កូនៗ​របស់​គាត់។ នៅ​ទី​

បំផុត លទ្ធផល​គឺ​ថា​កូនៗ​ទាំង​នេះ​អាច​ប្រឆាំង​ជំទាស់​នឹង​ការ​គ្រប់​គ្រង​បែប​

នេះ​របស់​ឪពុក​ម្ដាយ​ខ្លួន។

សម្រា�ាប់់សុភមង្គគលរបស់់ពួកគាាត់់ មិិនមែ�នកេ�រ្តិ៍ ៍�ឈ្មោះ�ះ�� របស់់យើ�ើងទេ�
ចំណុច​ចុង​ក្រោយ​ដែល​ខ្ញុំ​ចង់​និយាយ​គឺ​ថា រាល់​គ្រប់​ការ​ដែល​យើង​ប្រៀន​

ប្រដៅ និង​បង្រៀន​ណែនាំ​ទៅ​កាន់​កូនៗ​របស់​យើង​ជា​ចម្បង​នោះ គឺ​សម្រាប់​

សុភមង្គល​របស់​ពួក​គាត់​តែ​ម្ដង មិន​មែន​ដោយ​សារ​ឪពុក​ម្ដាយ​របស់​ពួក​គាត់​

ជា​អ្នក​ដឹក​នាំ​នៅ​ក្នុង​ក្រុម​ជំនុំ​នោះ​ទេ។ ការ​ដែល​ឪពុក​ម្ដាយ​ត្រូវ​ខ្មាស​គេ ដោយ​

សារ​សកម្មភាព​របស់​កូនៗ​គឺ​ជា​បញ្ហា​បន្ទាប់​បន្សំ​ទេ។ កូនៗ​អាច​មាន​ការ​អន់​

ចិត្ត​ជា​មួយ​នឹង​ការ​រួម​ចំណែក​របស់​ឪពុក​ម្ដាយ​ក្នុង​ក្រុម​ជំនុំ បែប​ជា​អ្នក​ដឹកនាំ 

ប្រសិនបើ​ពួក​គាត់​ទទួល​ការ​ទូល​សូម​ឲ្យ​ធ្វើ ឬ​ក៏​មិន​ធ្វើ​អ្វី​មួយ គឺ​គ្រាន់​តែ​ដោយ​

សារ​ឪពុក​ម្ដាយ​របស់​ពួក​គាត់​បម្រើ​នៅ​ក្នុង​ព័ន្ធកិច្ច។ យើង​ដែល​ជា​មនុស្ស​ធំ​គឺ​

ជា​អ្នក​ដែល​បាន​ឆ្លើយ​តប​ចំពោះ​ការ​ត្រាស់​ហៅ​ក្នុង​ការ​បម្រើ​ព័ន្ធកិច្ច មិន​មែន​

កូនៗ​របស់​យើង​ទេ។ ក្នុង​អត្ថន័យ​មួយ ដៃគូ​ជីវិត​របស់​យើង​បាន​ឆ្លើយ​តប​

ចំពោះ​ការ​ត្រាស់​ហៅ ដោយ​សារ​គាត់​បាន​ជ្រើស​រើស​រៀប​ការ​ជា​មួយ​នឹង​អស់​

អ្នក ដូច​ជា​យើង ដែល​បម្រើ​ក្នុង​ព័ន្ធកិច្ច។ កូនៗ​របស់​យើង​មិន​បាន​ជ្រើស​រើស​

យក​ការ​កើត​មក​ក្នុង​គ្រួសារ​ដែល​បម្រើ​ព័ន្ធកិច្ច​នោះ​ទេ។ ការ​និយាយ​ប្រយោគ​

មួយ​ចំនួន​ដូច​ជា «តើ​អ្នក​ដទៃ​នឹង​គិត​ដូច​ម្ដេច?» ឬ​ក៏ «នោះ​មិន​មែន​ជា​របៀប​

ដែល​កូនៗ​របស់​អ្នក​ដឹក​នាំ​ធ្វើ​នោះ​ទេ» មិន​មែន​ជា​របៀប​ល្អ​មួយ​ក្នុង​ការ​ជំរុញ​

កូនៗ​ឲ្យ​មាន​ភាព​បរិសុទ្ធ​នោះ​ឡើយ។ សមាជិក​ក្រុម​ជំនុំ ដែល​មិន​សូវ​មាន​

ការ​យោគ​យល់ ឬ​ក៏​ភាព​ពេញវ័យ​អាច​ទំនងជា​និយាយ​ដូច​នេះ​ទៅ​កាន់​កូនៗ​

របស់​អ្នក​ដឹក​នាំ។ វា​ពិតជា​គួរ​ឲ្យ​សោក​ស្តាយ​ណាស់។ ប៉ុន្តែ ដាច់​ខាត នោះ​

មិន​ត្រូវ​ជា​កត្តា​ជំរុញ ក្នុង​ការ​បង្ខំ​ឲ្យ​កូនៗ​យើង​ជ្រើស​រើស​ផ្លូវ​ដោយ​ការ​ប្រព្រឹត្ត​

ណា​មួយ​ទេ។

យើង​ស្នើ​ឲ្យ​កូនៗ​យើង​អធិស្ឋាន និង​អាន​ព្រះ​គម្ពីរ​ជា​រៀង​រាល់​ថ្ងៃ ដោយ​សារ​

នោះ​ជា​ការ​ល្អ​សម្រាប់​ពួក​គាត់ មិន​មែន​ដោយ​សារ​ពួក​គាត់​ជា​កូនៗ​របស់​អ្នក​

ដឹក​នាំ​នោះ​ទេ។ នោះ​គឺ​ជា​បំណង​ប្រាថ្នា​របស់​យើង​សម្រាប់​ក្មេងៗ​ទាំង​អស់​

នៅ​ក្នុង​សហគមន៍​របស់​យើង—មិន​មែន​ត្រឹម​តែ​សម្រាប់​កូនៗ​របស់​អ្នក​ដឹក​

នាំ​ឡើយ។ ក្មេងៗ​គ្រប់​រូប​ត្រូវ​ការ​មាន​ភាព​បរិសុទ្ធ។ ប្រសិន​បើ​យើង​ហាម​ឃាត់​

កូនៗ​របស់​យើង​មិន​ឲ្យ​ទៅ​កន្លែង​ណា​មួយ ឬ​ក៏​ចូល​រួម​កម្មវិធី​ណា​មួយ គឺ​វា​មិន​

មែន​ដោយ​សារ​កន្លែង​នោះ​មិន​ល្អ​សម្រាប់​ពួក​គាត់​ទេ ឬ​ក៏​មិន​មែន​ដោយ​សារ​

កូនៗ​របស់​អ្នក​ដឹក​នាំ​គ្រីស្ទ​បរិស័ទ​មិន​គួរ​មាន​វត្តមាន​នៅ​កន្លែង​ដូច​នោះ​ដែរ។ 

ជា​រឿយៗ​មនុស្ស​ម្នា​តែង​តែ​រអ៊ូរទាំ ប្រឆាំង​នឹង​អាកប្ប​កិរិយា​របស់​កូន​អ្នក​ដឹក​

នាំ​ដែល​ជា​គ្រីស្ទ​បរិស័ទ។ ប្រសិន​បើ​ការ​ជំទាស់​គឺ​ជា​ការ​ពិត នោះ​យើង​គួរ​ស្ដី​

បន្ទោស​កូនៗ ហើយ​ក៏​ទំនង​ត្រូវ​ដាក់​ពិន័យ​ពួក​គាត់​ដែរ។ ប៉ុន្តែ កូនៗ​ត្រូវ​តែ​

យល់​ថា ការ​ដាក់​ពិន័យ​គឺ​ដោយ​សារ​ពួក​គាត់​បាន​ប្រព្រឹត្ត​ខុស និង​សម្រាប់​

ជា​ប្រយោជន៍​របស់​ពួក​គាត់ មិន​បាន​ដោយ​សារ​មាន​គេ​និយាយ​អំពី​អាកប្ប​

កិរិយា​របស់​ពួក​គាត់​ឡើយ។

ខ្ញុំ​ក៏​ត្រូវ​លើក​ឡើង​ផង​ដែរ​ថា កូនៗ​របស់​យើង​មិន​ត្រូវ​ទទួល​បាន​ការ​យក​

ចិត្ត​ទុក​ដាក់​ពិសេស​នៅ​ក្នុង​ក្រុម​គ្រីស្ទ​បរិស័ទ​របស់​ពួក​គាត់ ដោយ​សារ​យើង​

នៅ​ក្នុង​ចំណោម​អ្នក​ដឹក​នាំ​នោះ​ទេ។ គោល​គំនិត​នៃ «មកុដ​ព្រះ​អង្គ​ម្ចាស់» 

ដោយ​មាន​អភ័យ​ឯក​សិទ្ធិ​មិន​មាន​កន្លែង​សម្រាប់​វា​ទេ នៅ​ក្នុង​សហគមន៍​រស់​

នៅ​របស់​គ្រីស្ទ​បរិស័ទ។ កូនៗ​របស់​ខ្ញុំ​ទាំង​ពីរ​មាន​អាយុ​៣០​ឆ្នាំ​ជាង​អស់​ហើយ 

ហើយ​ក៏​នៅ​បន្ត​ក្នុង​ការ​មាន​ចិត្ត​ឆេះ​ឆួល​ក្នុង​ការ​ចូល​រួម​បម្រើ​ក្នុង​អង្គការ​យុវជន​

សម្រាប់​ព្រះ​គ្រីស្ទ ម្នាក់​បាន​ធ្វើ​ជា​បុគ្គលិក​ពេញ​ម៉ោង ហើយ​ម្នាក់​ទៀត​បាន​

ធ្វើ​ការ​ជា​អ្នក​ស្ម័គ្រ​ចិត្ត។ ប៉ុន្តែ ពួក​គាត់​មិន​ទទួល​បាន​ការ​យក​ចិត្ត​ទុក​ដាក់​

យ៉ាង​ពិសេស កាល​ពួក​គាត់​ទៅ​វ័យ​ជំទង់​នោះ​ទេ។ ពេល​ខ្លះ ខ្ញុំ​បាន​បង្រៀន​

នៅ​ក្នុង​ការ​បោះ​ជំរុំ ហើយ​ពួក​គាត់​ក៏​បាន​នៅ​ក្នុង​ចំណោម​អ្នក​ចូល​រួម​បោះ​ជំរុំ​

នោះ​ដែរ។ ជា​រឿយៗ អ្នក​បោះ​ជំរុំ​ផ្សេង​ទៀត​មិន​បាន​ដឹង​ថា ពួក​គាត់​ជា​កូនៗ​

របស់​ខ្ញុំ​ទេ។ ពេល​ខ្លះ ពួក​គាត់​បាន​ប្រាប់​ខ្ញុំ និង​ប្រពន្ធ​របស់​ខ្ញុំ​មិន​ឲ្យ​និយាយ​ជា​

មួយ​ពួក​គាត់ (ហើយ​យើង​ក៏​សប្បាយ​ចិត្ត​នៅ​ពេល​ដែល​ពួក​គាត់​មក​និយាយ​

ជា​មួយ​ពួក​យើង​ដែរ)។

ប្រពន្ធ​របស់​ខ្ញុំ ហើយ​និង​ខ្ញុំ​ពិត​ជា​សប្បាយ​ចិត្ត​ណាស់ នៅ​ពេល​ដែល​កូន​

ប្រុស​របស់​យើង​មាន​អារម្មណ៍​ថា ព្រះ​ជាម្ចាស់​កំពុង​ត្រាស់​ហៅ​គាត់​ឲ្យ​បម្រើ​

ក្នុង​ព័ន្ធកិច្ច​នៃ​អង្គការ​យុវជន​សម្រាប់​ព្រះ​គ្រីស្ទ។ ប៉ុន្តែ យើង​មិន​បាន​លើក​ទឹក​

ចិត្ត​គាត់​ខ្លាំង​ពេក​នៅ​ក្នុង​ការ​នេះ​ទេ។ យើង​ចង់​ឲ្យ​គាត់​មាន​ភាព​ច្បាស់​លាស់​

មួយ​នៃ​ការ​ត្រាស់​ហៅ​ពី​ព្រះ​ជាម្ចាស់ ដោយ​មិន​មាន​ការ​បង្ខំ​ពី​យើង។ ដូច្នេះ 

នៅ​ពេល​ដែល​គាត់​បាន​បញ្ចប់​បរិញ្ញាបត្រ​ផ្នែក​វិស្វករ​ប្រូ​ក្រាម​កុំព្យូទ័រ (soft-

ware engineer) គាត់​បាន​ប្រាប់​យើង​ថា គាត់​នៅ​តែ​ចង់​ចូល​រួម​ធ្វើ​ការ​ជា​

មួយ​អង្គការ​យុវជន​សម្រាប់​ព្រះ​គ្រីស្ទ ហើយ​យើង​ក៏​បាន​សូម​ឲ្យ​គាត់​ធ្វើ​ការ​

មួយ​ជា​មុន​សិន។ បន្ទាប់​ពី​បាន​ចំណាយ​ពេល​មួយ​ឆ្នាំ​ក្នុង​ការ​ធ្វើ​ការងារ​នោះ 

គាត់​បាន​ប្រាប់​យើង​ថា គាត់​មិន​មាន​មន្ទិល​សង្ស័យ​នោះ​ទេ ដែល​គាត់​ទទួល​

បាន​ការ​ត្រាស់​ហៅ​នេះ ហើយ​យើង​ក៏​ឲ្យ​គាត់​មាន​សេរីភាព​ក្នុង​ការ​ដើរ​តាម​ការ​

ត្រាស់​ហៅ​មួយ​នោះ។

សេ�ចក្ដីី�សន្និិ�ដ្ឋាា �ន
ចំណុច​ដែល​បាន​លើក​ឡើង​ម្ដង​ហើយ​ម្ដង​ទៀត​នៅ​ក្នុង​ជំពូក​នេះ​គឺ​ថា យើង​ត្រូវ​

តែ​អនុវត្ត​គោលការណ៍​នៅ​ក្នុង​ព្រះ​គម្ពីរ​ដោយ​យក​ចិត្ត​ទុក​ដាក់​ក្នុង​ការ​ចិញ្ចឹម​

កូនៗ​របស់​យើង។ វា​ជា​កិច្ចការ​ដ៏​សំខាន់​មួយ ប៉ុន្តែ​វា​មិន​មែន​ជា​ការ​ងាយ​ស្រួល​

ឡើយ។ ជា​រឿយៗ យើង​ជួប​ការ​ល្បួង ដែល​នាំ​ឲ្យ​ប្រព្រឹត្ត​ក្នុង​របៀប​ជា​ច្រើន​

ដែល​មិន​បាន​ត្រាប់​តាម​របៀប​រស់​នៅ ដែល​ស្រប​តាម​ព្រះ​គម្ពីរ​នោះ​ទេ។ ដូច្នេះ 

យើង​ត្រូវ​តែ​គិត​ឲ្យ​បាន​ល្អិតល្អន់ និង​ពិភាក្សា​ជា​មួយ​ប្ដី ឬ​ប្រពន្ធ​របស់​យើង​អំពី​

បញ្ហា​នានា ដើម្បី​ឲ្យ​យើង​អាច​ប្រព្រឹត្ត​តាម​របៀប​ដែល​ថ្វាយ​ព្រះ​កិត្តិនាម​ដល់​

ព្រះ​ជាម្ចាស់ និង​ជា​ជំនួយ​ដល់​កូនៗ​របស់​យើង​ផង​ដែរ។

នៅ​ក្នុង​ជំពូក​មុន​នេះ ខ្ញុំ​បាន​ដក​ស្រង់​សម្រង់​សម្ដី​ពី​គ្រូ​គង្វាល​នៅ​ក្នុង​និកាយ​

ប្រេសប៊ីធៀរៀន​នៅ​សតវត្ស​ទី១៩​គឺ លោក​ទេវវិទូ រ៉ូប៊ើត ដែបនី ដែល​មាន​

ប្រសាសន៍​ថា «ការ​អប់​រំ​កូនៗ​សម្រាប់​ព្រះ​ជាម្ចាស់​គឺ​ជា​ជំនួញ​ដ៏​សំខាន់​បំផុត​

នៅ​លើ​ផែន​ដី​នេះ»។១ ផ្ទះ​គឺ​ជា​កន្លែង​ដ៏​ចម្បង​មួយ​ដែល​កូនៗ​ទទួល​បាន​ការ​

បង្រៀន​ចំណុច​សំខាន់ៗ​បំផុត​ជា​ច្រើន​នៅ​ក្នុង​ជីវិត​នេះ។ ផ្នែក​មួយ​យ៉ាង​ធំ​នៅ​

ក្នុង​កណ្ឌ​គម្ពីរ​សុភាសិត ជា​ពសេស​នៅ​ក្នុង​ជំពូក១ដល់៩ គឺ​មាន​ការ​ទាក់​ទង​

ជា​មួយ​នឹង​ការ​ដែល​ឪពុក​ម្ដាយ​បង្រៀន​កូនៗ និង​ការ​ឆ្លើយ​តប​របស់​កូនៗ។

យើង​មិន​អាច​រំពឹង​ថា កូនៗ​នឹង​ទទួល​បាន​ការ​ណែនាំ​ពី​សាលា​ឲ្យ​បាន​

ទូលំទូលាយ​អំពី​របៀប​រស់​នៅ​នោះ​ទេ ដែល​ភាគ​ច្រើន​សាលា​ឥឡូវ​នេះ​គឺ​

ផ្ដោត​លើ​តែ​កម្មវិធី​សិក្សា​ដែល​បាន​តម្រូវ​សម្រាប់​ការ​រីក​ចម្រើន​ក្នុង​ការ​សិក្សា 

និង​មាន​ការ​លើក​ទឹក​ចិត្ត​តែ​តិច​តួច​ប៉ុណ្ណោះ ឲ្យ​ស្វែង​រក​តម្លៃ​នៃ​ជីវិត​របស់​ 

គ្រីស្ទ​បរិស័ទ​នេះ។ ឧទាហរណ៍៖ សម្រាប់​វប្បធម៌​នៅ​លោក​ខាង​លិច​គឺ​គេ​នឹង​

មិន​បង្រៀន​កូនៗ​យើង​ថា ការ​រួម​ដំណេក​ក្រៅ​ចំណង​អាពាហ៍ពិពាហ៍​គឺ​ជា​រឿង​

មិន​ត្រឹម​ត្រូវ​នោះ​ទេ។ ជា​រឿង​គួរ​ឲ្យ​សោក​ស្ដាយ​ណាស់ ដែល​ក្រុម​ជំនុំ​ជា​ច្រើន​ក៏​

មិន​បាន​សង្កត់​ធ្ងន់​លើ​ការ​បង្រៀន​ដូច​គ្នា​នេះ​ផង​ដែរ។ នេះ​គឺ​ដោយ​សារ​ទំនង​ជា​

មាន​មនុស្ស​វ័យ​ក្មេង​ជា​ច្រើន​នាក់​បាន​មាន​ទំនាក់​ទំនង​ខាង​ឯ​ផ្លូវ​ភេទ​ដោយ​រួម​

ដំណេក​ក្រៅ​ចំណង​អាពាហ៍ពិពាហ៍​មុន​ពេល​រៀប​ការ​ហើយ ដូច្នេះ​ក្រុម​ជំនុំ​មាន​

ការ​ភ័យ​ខ្លាច​ថា មនុស្ស​វ័យ​ក្មេង​ទាំង​នោះ​នឹង​មាន​ការ​ពិបាក ហើយ​ប្រហែល​ជា​

អាច​នឹង​ចាក​ចេញ​ពី​ក្រុម​ជំនុំ ប្រសិន​បើ​ក្រុម​ជំនុំ​និយាយ​ប្រឆាំង​នឹង​ការ​នេះ។ 

វា​មិន​មែន​ជា​រឿង​ដ៏​គួរ​ឲ្យ​ភ្ញាក់​ផ្អើល​នោះ​ទេ ដោយ​សារ​មាន​ការ​ស្រាវ​ជ្រាវ​បាន​

បញ្ជាក់​ថា ក្មេងៗ​ដែល​មាន​វ័យ​ជំទង់​ជា​ច្រើន​នៃ​ក្រុម​អ្នក​ផ្សាយ​ដំណឹង​ល្អ នៅ​

លោក​ខាង​លិច​បាន​បោះ​បង់​ទស្សនៈ​នៃ​ព្រះ​គម្ពីរ​អំពី​ការ​រួម​ភេទ​ចោល​ដែល​

ថា៖ វា​គួរ​តែ​មាន​ព្រំដែន​សម្រាប់​ទំនាក់​ទំនង​រវាង​បុរស និង​ស្ត្រី​នៅ​ក្នុង​ចំណង​

អាពាហ៍ពិពាហ៍។ ឥទ្ធិពល​នៃ​វប្បធម៌​បាន​ជះ​ឥទ្ធិពល​យ៉ាង​ខ្លាំង​ជាង​ឥទ្ធិពល​

ដែល​មាន​នៅ​ក្នុង​ផ្ទះ និង​ក្រុម​ជំនុំ​ទៅ​ទៀត។ ការ​នេះ​បាន​ចង្អុល​បង្ហាញ​អំពី​

តម្រូវ​ការ​នៃ​ភាព​បន្ទាន់​ក្នុង​ការ​ឲ្យ​ឪពុក​ម្ដាយ​ណែនាំ​កូនៗ​របស់​ខ្លួន​អំពី​ក្រម​

សីលធម៌​នៃ​ការ​ប្រព្រឹត្ត​របស់​គ្រីស្ទ​បរិស័ទ។

ការ​ណែនាំ​នៅ​ក្នុង​ផ្ទះ​អាច​ធ្វើ​បាន​តាម​របៀប​ជា​ច្រើន។ យើង​នឹង​មើល​របៀប​

មួយ​ចំនួន​នៃ​របៀប​ទាំង​នេះ​នៅ​ក្នុង​ជំពូក​នេះ​តែ​ម្ដង។

កាារណែ�នាំំ�តាាម រយៈៈ ជីីវិតិ
លោក ជីព អ៊ីងរ៉ែម បាន​លើក​ឡើង​នៅ​ក្នុង​សៀវភៅ​ដ៏​ល្អ​ដែល​គាត់​បាន​និពន្ធ 

មាន​ចំណង​ជើង​ថា  «ការ​ចិញ្ចឹម​កូន​ដែល​មាន​ប្រសិទ្ធ​ភាព​ក្នុង​ពិភព​លោក​

ដែល​មាន​ខូច» (“Effective Parenting in a Defective World”) ថា «គេ​

តែង​តែ​អាច​ចាប់​យក​បាន​ចរិត​លក្ខណៈ ជា​ជាង​ទទួល​បាន​ចរិត​លក្ខណៈ​នោះ​

តាម​រយៈ​ការ​បង្រៀន គឺ​តែង​តែ​អាច​ចាប់​យក​បាន​ដូច្នោះ»។២ ខ្ញុំ​មិន​ដឹង​ទេ​ថា 

តើ​មាន​ការ​គាំទ្រ​នៅ​ក្នុង​ព្រះ​គម្ពីរ​សម្រាប់​ចំណុច​នេះ ឬ​ក៏​អត់​នោះ​ទេ។ ខណៈ​

ពេល​ដែល​មាន​ការ​លើក​ឡើង​អំពី​សារៈសំខាន់​នៃ​គំរូ ព្រះ​គម្ពីរ​ក៏​តែង​តែ​លើក​

ឡើង​ជា​ច្រើន​ដង​អំពី​អំណាច​នៃ​ពាក្យ​ពេចន៍​ដែល​ផ្លាស់​ប្រែ​ចរិត​លក្ខណៈ​របស់​

មនុស្ស។ ខ្ញុំ​គិត​ថា ទាក់​ទង​នឹង​ចរិត​លក្ខណៈ គេ​អាច​ចាប់​បាន និង​ទទួល​បាន​

តាម​រយៈ​ការ​បង្រៀន។

ទោះ​បី​ជា​យ៉ាង​ណា​ក្ដី ក៏​មាន​ការ​គាំ​ទ្រ​ខាង​ឯ​ព្រះ​គម្ពីរ​យ៉ាង​ខ្លាំង​ដែរ​សម្រាប់​

អំណាច​នៃ​គំរូ​នៅ​ក្នុង​ការ​បង្កើត​ចរិត​លក្ខណៈ។ សាវ័ក ប៉ុល បាន​លើក​ឡើង​ថា 

«ចូរ​ត្រាប់​តាម​ខ្ញុំ ដូច​ជា​ខ្ញុំ​បាន​ត្រាប់​តាម​ព្រះ​គ្រីស្ទ​ដែរ» (១កូរិនថូស ១១:១)។ 

គាត់​បាន​ធ្វើ​ការ​អះអាង​ស្រដៀងៗ​គ្នា​យ៉ាង​តិច​ណាស់​ចំនួន​៥​ដង​ទៀត​នៅ​

ក្នុង​កណ្ឌ​គម្ពីរ ១កូរិនថូស ៤:១៦; ១០:៣៣ ភីលីព ៣:១៧; ១ថែស្សាឡូនិច 

១:៦; ២ថែស្សាឡូនិច ៣:៩។ គាត់​បាន​ប្រាប់​លោក ធីម៉ូថេ ដែល​ជា​កូន​

ខាង​ឯ​វិញ្ញាណ​របស់​គាត់​ថា «តែ​ចំណែក​អ្នក អ្នក​បាន​ស្គាល់​គ្រប់​សេចក្ដី​

ដែល​ខ្ញុំ​បង្រៀន កិរិយា​ដែល​ប្រព្រឹត្ត នឹង​បំណង​ចិត្ត សេចក្ដី​ជំនឿ សេចក្ដី​

អត់ធ្មត់ សេចក្ដី​ស្រឡាញ់ សេចក្ដី​ខ្ជាប់​ខ្ជួន​របស់​ខ្ញុំ​ហើយ ព្រម​ទាំង​ការ​ដែល​

គេ​បៀតបៀន​ដល់​ខ្ញុំ នឹង​សេចក្ដី​ទុក្ខ​លំបាក​របស់​ខ្ញុំ​ដែរ» (២ធីម៉ូថេ ៣:១០-

១១)។ លោក ដូណាល់ ហ្គូទ្រី (Donald Guthrie) បាន​បង្ហាញ​ថា ពាក្យ​

ដែល​គេ​បាន​បក​ប្រែ «បាន​ស្គាល់»  «ផារ៉ាកូលូធីអ»  (parakoloutheō) មាន​

ន័យ​ថា «ជា​ការ​គូស​ដាន​ទុក​ជា​គំរូ»។៣ ជីវិត​របស់​សាវ័ក ប៉ុល គឺ​ប្រៀប​ដូច​ជា​

សៀវភៅ​មួយ​ក្បាល​ដែល​បាន​បើក​ឲ្យ​ឃើញ​ចំពោះ​លោក ធីម៉ូថេ ហើយ​គាត់​

រៀន​បាន​តាម​រយៈ​ការ​សង្កេត​មើល​អំពី​របៀប​ដែល​សាវ័ក ប៉ុល បាន​ប្រព្រឹត្ត​

នៅ​ក្នុង​ស្ថាន​ភាព​ខុសៗ​គ្នា។

ទស្សនៈ​ដ៏​ស៊ី​ជម្រៅ​របស់​កុមារ​អំពី​ព្រះ​ជាម្ចាស់​ក៏​ទទួល​បាន​ការ​ជះ​ឥទ្ធិពល​

យ៉ាង​ខ្លាំង​ពី​អាកប្បកិរិយា​របស់​ឪពុក​ម្ដាយ​ដែរ។ ដោយ​ប្រើ​ប្រាស់​ឧទាហរណ៍​

អំពី​សេចក្ដី​ស្រឡាញ់​របស់​ម្ដាយ នោះ​ហោរា អេសាយ ក៏​បាន​បង្រៀន​អំពី​

ការ​យក​ព្រះ​ទ័យ​ទុក​ដាក់​របស់​ព្រះ​ជាម្ចាស់​ដែល​មិន​អាច​បញ្ឈប់​បាន ប៉ុន្តែ​

បាន​បង្ហាញ​ថា វា​លើស​ពី​ការ​មើល​ថែ​របស់​អ្នក​ម្ដាយ​ឆ្ងាយ​ណាស់៖ «ចុះ​តើ​

ស្ត្រី​នឹង​ភ្លេច​កូន​ដែល​កំពុង​បៅ​ដោះ ឥត​មាន​អាណិត​ដល់​កូន​ដែល​ចេញ​ពី​

ផ្ទៃ​ខ្លួន​មក​បាន​ដែរ​ឬ អើ គេ​នឹង​ភ្លេច​បាន ប៉ុន្តែ​អញ​មិន​ដែល​ភ្លេច​ឯង​ឡើយ» 

(អេសាយ ៤៩:១៥)។ ទោះ​បី​ជា​យ៉ាង​ណា​ក៏​ដោយ ក៏​គំរូ​នេះ​បាន​ផ្ដល់​ឲ្យ​

ទុក​ជា​ឧទាហរណ៍​ក្នុង​ការ​បង្ហាញ​ពី​ភាព​ផ្ទុយ​គ្នា​នៃ​សេចក្ដី​ស្រឡាញ់​របស់​

ព្រះ​ជាម្ចាស់​ជា​មួយ​នឹង​ម្ដាយ​ដែល​មិន​មាន​ភាព​ស្មោះ​ត្រង់ នោះ​វា​ក៏​បង្ហាញ​

ឲ្យ​ឃើញ​ថា ម្ដាយ​ដ៏​ស្មោះ​ត្រង់​អាច​ឲ្យ​កូនៗ​របស់​ពួក​គាត់​ឃើញ​អំពី​រូប​ភាព​នៃ​

លក្ខណៈ​របស់​ព្រះ​ជាម្ចាស់​បាន​ដែរ។ ម្ដាយ​បាន​ឆ្លង​កាត់​ភាព​មិន​ស្រណុក​សុខ​

ស្រួល​អស់​រយៈ​ពេល​៩​ខែ​១០​ថ្ងៃ ហើយ​បន្ទាប់​មក​ក៏​ឆ្លង​កាត់​ការ​ឆ្លង​ទន្លេ ដើម្បី​

ឲ្យ​កូន​អាច​មាន​វត្តមាន​នៅ​លើ​ផែន​ដី​នេះ។ ក្នុង​រយៈ​ពេល​កូន​នៅ​ក្នុង​ផ្ទៃ​រយៈ​

ពេល​៩​ខែ​១០​ថ្ងៃ​នោះ ហើយ​នៅ​ក្នុង​អំឡុង​ពេល​ប៉ុន្មាន​ខែ​ដំបូង​បន្ទាប់​ពី​បាន​

សម្រាល​កូន​ហើយ ម្ដាយ​ក៏​បាន​ផលិត​ទឹក​ដោះ​សម្រាប់​ចិញ្ចឹម​ចេញ​ពី​រាង​កាយ​

របស់​គាត់​ផ្ទាល់​សម្រាប់​កូន​របស់​គាត់។ ហើយ​សូម្បី​តែ​បន្ទាប់​ពី​នោះ​មក ក៏​គាត់​

មាន​ទំនួល​ខុស​ត្រូវ​ក្នុង​ការ​ផ្ដល់​នូវ​ការ​ចិញ្ចឹម​ដ៏​ល្អ​បំផុត​ដល់​កូន​គាត់​ដែរ។ គាត់​

មិន​បាន​គេង ដោយ​សារ​មើល​ថែ​កូន​ក្នុង​អំឡុង​ពេល​ដែល​កូន​ឈឺ ដែល​មើល​

ទៅ​ហាក់​បី​ដូច​ជា​ការ​លះ​បង់​បែប​អធិធម្មជាតិ និង​គ្មាន​ដែន​កំណត់។ គ្រប់​

ការ​ទាំង​នេះ​បង្ហាញ​អំពី​ការ​ផ្គត់​ផ្គង់​តម្រូវ​ការ​របស់​ព្រះ​ជាម្ចាស់​សម្រាប់​យើង 

ដែល​ឈាន​ដល់​ចំណុច​នៃ​ការ​សុគត​របស់​ព្រះ​គ្រីស្ទ ដើម្បី​សង្គ្រោះ​យើង។ 

សេចក្ដី​ស្រឡាញ់​របស់​ម្ដាយ​ចំពោះ​កូន​ដែល​ចេះ​តែ​ប្រឆាំង​បះបោរ​ក៏​ផ្ដល់​ឲ្យ​

យើង​ឃើញ​នូវ​រូប​ភាព​មួយ​អំពី​ព្រះ​ជាម្ចាស់ ដែល​ព្រះ​អង្គ​នៅ​តែ​មិន​ព្រម​បោះ​

បង់​សេចក្ដី​ស្រឡាញ់​សម្រាប់​ស្នា​ព្រះ​ហស្ត​ដែល​ព្រះ​អង្គ​បាន​បង្កើត​មក​ដែល​

បះបោរ​នឹង​ទ្រង់ ការ​នោះ​បាន​បណ្ដាល​ឲ្យ​ព្រះ​អង្គ​ចាត់​ព្រះ​រាជ​បុត្រា​របស់​ព្រះ​

អង្គ​មក​ដើម្បី​សង្គ្រោះ​យើង។៤

ព្រះ​គម្ពីរ​បាន​បង្ហាញ​ថា​ឪពុក​ជា​គំរូ​នៃ​សេចក្ដី​មេត្តា​ករុណា​របស់​ព្រះ​ជាម្ចាស់៖ 

«ព្រះ​យេហូវ៉ា​ទ្រង់​មាន​ព្រះ​ហឫទ័យ​អាណិត​ដល់​អស់​អ្នក ដែល​កោត​ខ្លាច​ទ្រង់ 

ដូច​ជា​ឪពុក​មាន​ចិត្ត​អាសូរ​ដល់​កូន​របស់​ខ្លួន​ដែរ» (ទំនុកតម្កើង ១០៣:១៣)។ 

ព្រះ​គម្ពីរ​ក៏​បាន​បង្ហាញ​ថា ឪពុក​ជា​សេចក្ដី​ស្មោះ​ត្រង់​របស់​ព្រះ​ជាម្ចាស់ ក្នុង​ការ​

ធ្វើ​ជា​គំរូ​នៃ​ឆ្លើយ​តប​ចំពោះ​តម្រូវ​ការ​របស់​យើង​ដែរ៖ «ចុះ​បើ​អ្នក​រាល់​គ្នា​ដែល​

អាក្រក់ អ្នក​ចេះ​ឲ្យ​របស់​ល្អ​ដល់​កូន​ខ្លួន​ដូច្នេះ នោះ​ចំណង់​បើ​ព្រះ​វរបិតា​នៃ​អ្នក 



ការណែនាំកូនៗ

287

ដែល​ទ្រង់​គង់​នៅ​ស្ថាន​សួគ៌ ទ្រង់​នឹង​ប្រទាន​របស់​ល្អ មក​អស់​អ្នក​ដែល​សូម 

តើ​ជាង​អម្បាល​ម៉ាន​ទៅ​ទៀត!» (ម៉ាថាយ ៧:១១)។ ត្រង់​នេះ ការ​ផ្ដោត​គឺ​

លើ​របៀប​ដែល​ថា យើង​អាច​ទុក​ចិត្ត​លើ​ព្រះ​ជាម្ចាស់​ខ្លាំង​ជាង។ ប៉ុន្តែ សេចក្ដី​

បង្រៀន​របស់​ព្រះ​យេស៊ូវ​ត្រង់​នេះ​ក៏​បង្ហាញ​ថា ឪពុក​ក៏​គួរ​បង្ហាញ​អំពី​ការ​ទុក​

ចិត្ត​លើ​ព្រះ​ជា​ម្ចាស់​តាម​រយៈ​ទង្វើ​ខ្លួន​ដែរ។ បុគ្គល​ដែល​មិន​បាន​ទទួល​បទ​

ពិសោធន៍​នៃ​ការ​ស្រឡាញ់​បែប​នេះ និង​ភាព​ស្មោះ​ត្រង់​ជា​ទៀង​ទាត់​ពី​ឪពុក​

ម្ដាយ​ខ្លួន​ក៏​នឹង​មាន​ការ​ពិបាក​ក្នុង​ការ​ជឿ​ថា ព្រះជាម្ចាស់​ស្រឡាញ់​គាត់ និង​

យក​ចិត្ត​ទុក​ដាក់លើ​គាត់ ក្នុង​បទ​ពិសោធន៍​ទាំង​អស់​ក្នុង​ជីវិត​នេះ។ ជា​ការ​

ដែល​គួរ​ឲ្យ​សោក​ស្ដាយ​ណាស់ ខ្ញុំ​ត្រូវតែ​លើក​ឡើង​ថា ខ្ញុំ​បាន​ឃើញ​រឿង​ដូច​នេះ​

ក្នុង​ជីវិត​មនុស្ស​ជា​ច្រើន​នាក់ ដែល​ឪពុក​ម្ដាយ (ឬ​ក៏​តែ​ឪពុក ឬ​តែ​ម្ដាយ) បាន​

បង្ហាញថា​អាច​ទុក​ចិត្ត​លើ​បាន ឬ​ក៏​ថា​បាន​ធ្វើឲ្យ​ពួក​គាត់​ខក​ចិត្ត​យ៉ាង​ខ្លាំង។ 

រឿង​នេះ​ធ្វើ​ឲ្យ​ពួក​គាត់​ពិត​ជា​ពិបាក​ជឿ​ថា ព្រះ​ជាម្ចាស់​នឹង​មើល​ថែ​ពួក​គាត់។

កូនៗ​រៀន​បាន​មេរៀន​ច្រើន​យ៉ាង​ចេញ​ពី​ការ​សង្កេត​មើល​ឪពុក​ម្តាយ​របស់​

ខ្លួន។ ពួក​គាត់​យក​អាកប្បកិរិយា​របស់​ឪពុក​ម្ដាយ​ដោយ​វិចារណញ្ញាណ​ថា 

ពួក​គាត់​អាច​ធ្វើ​បាន​ដូច​គ្នា។ លោក ឌី. អិល. ម៉ូឌី បាន​ប្រាប់​អំពី​ដំណើរ​រឿង​

របស់​ម្ដាយ​ម្នាក់ ដែល​មាន​ការ​ភ្ញាក់​ដោយ​សារ​ឮ​កណ្ដឹង​ទ្វារ ហើយ​បាន​ងាក 

ដើម្បី​មើល​ថា​តើ​អ្នក​ណា​នៅ​ទី​នោះ ហើយ​ក៏​បាន​ធ្វើ​ឲ្យ​កែវ​បែក​ក្នុង​ពេល​នោះ​

ដែរ។ នៅ​ពេល​គាត់​បាន​ទៅ​ដល់​ផ្ទះ​បាយ​វិញ គាត់​បាន​ឃើញ​ថា កូន​ស្រី​

ពៅ​របស់​គាត់ ដោយ​កំពុង​គិត​ថា​ការ​បំបែក​កែវ​ទាំង​នោះ​គឺ​ជា​រឿង​ត្រឹម​ត្រូវ ក៏​

បាន​បំបែក​កែវ​ទាំង​នោះ​តាម​ដែល​គាត់​អាច​ចាប់​យក​មក​បំបែក​បាន។៥ នៅ​

ប្រទេស​ស្រីលង្កា ឪពុក​ម្ដាយ​តែង​តែ​កុហក​កូនៗ​របស់​ខ្លួន ដើម្បី​ឲ្យ​រួច​ខ្លួន​មួយ​

គ្រាៗ។ ពួក​គាត់​បញ្ចេះ​កូនៗ​ឲ្យ​ប្រាប់​ដល់​ភ្ញៀវ ដែល​ពួក​គាត់​មិន​ចង់​ឲ្យ​មក​

លេង​ថា ខ្លួន​មិន​នៅ​ផ្ទះ​ទេ។ ពួក​គាត់​ទំនង​ជា​ប្រាប់​ថា មាន​មនុស្ស​អាក្រក់​ដូច​

ជា «ប្រម៉ាត់ប្រម៉ង់» នឹង​មក​ចាប់​ពួក​គេ​ទៅ ប្រសិន​បើ​ពួក​គេ​មិន​ញ៉ាំ​បាយ​ឲ្យ​

អស់​នោះ​ទេ។ នៅ​ពេល​ដែល​ឪពុក​ចាក​ចេញ​ពី​ផ្ទះ​ទៅ​ធ្វើ​ដំណើរ​ឆ្ងាយ ហើយ​

កូន​តូច​នោះ​យំ​ដោយ​ព្រោះ​ឪពុក​ចាក​ចេញ ដូច្នេះ​ដើម្បី​ឲ្យ​កូន​តូច​ឈប់​យំ ម្ដាយ​

ក៏​ប្រាប់​កូន​នោះ​ថា ឪពុក​ទៅ​ហាង​ជិត​នោះ ទិញ​នំ​ឲ្យ​កូន ហើយ​គាត់​នឹង​មក​

វិញ​ឆាប់ៗ​នេះ។ មិន​យូរ​មិន​ឆាប់ កូន​នោះ​ក៏​ឃើញ​ថា ឪពុក​ម្ដាយ​របស់​គាត់ 

(ទោះ​បើ​ជា​គ្រីស្ទ​បរិស័ទ​ដែល​មាន​ជំនឿ​រឹង​មាំ​ក៏​ដោយ) ក៏​កុហក​ជា​ញឹក​ញាប់ 

ដើម្បី​ទទួល​បាន​ការ​សម្រេច​ផ្សេងៗ​ដែរ ហើយ​កូន​នោះ​ក៏​បាន​សន្មត​ថា វា​ជា​

រឿង​ធម្មតា​ទេ​ដែល​គ្រីស្ទ​បរិស័ទ​កុហក។

ក្រម​សីលធម៌​របស់​គ្រីស្ទ​បរិស័ទ​មាន​ភាព​ខុស​គ្នា​ពី​ក្រម​សីលធម៌​ដែល​មាន​

មនុស្ស​ជា​ច្រើន​ដើរ​តាម​នៅ​ក្នុង​វប្បធម៌​ដែល​យើង​កំពុង​រស់​នៅ​នេះ។ កូនៗ​យើង​

នឹង​ទទួល​បាន​ការ​ជះ​ឥទ្ធិពល​យ៉ាង​ខ្លាំង​ពី​ក្រម​សីលធម៌​នោះ ក្នុង​ការ​រស់​នៅ​

តាម​រយៈ​ទំនាក់​ទំនង​ផ្ទាល់​ខ្លួន និង​តាម​រយៈ​បណ្ដាញ​សង្គម​របស់​ពួក​គាត់។ 

គំនិត​ទូទៅ​គឺថា ការ​រស់នៅ​ដោយ​ត្រាប់​តាម​គោលការណ៍​នៃ​ជំនឿ​គ្រីស្ទ​បរិស័ទ​

មិន​មាន​ប្រយោជន៍​ទេ​ក្នុង​ពិភពលោក​នេះ។ ឪពុក​ម្ដាយ​អាច​បង្ហាញ​អំពី​ចំណុច​

ខុស​ឆ្គង​នៃ​គំនិត​នោះ ដោយ​រស់នៅ​តាម​គោលការណ៍​នៃ​ជំនឿ។ ឬក៏ តាមរយៈ​

គំរូ​របស់​ខ្លួន ពួក​គាត់​អាច​បង្ហាញ​ទៅ​កាន់​កូនៗ​ថា គោលការណ៍​នៃ​ជំនឿ​គ្រីស្ទ​

បរិស័ទ​ពិត​ជា​មិន​មាន​ប្រយោជន៍​មែន។

មាន​គ្រួសារ​មួយ​នៅ​ប្រទេស​ឥណ្ឌា​បាន​ធ្វើ​ដំណើរ​ផ្លូវ​ឆ្ងាយ​តាម​រថភ្លើង 

ហើយ​ឪពុក​ទទួល​បាន​កៅអី​ដ៏​ល្អៗ​ដោយ​គាត់​បាន​បង់​សំណូក ហើយ​ផ្លោះ​

ជួរ​កៅអី។ នៅ​ពេល​កូន​ប្រុស​គាត់​បាន​សួរ​អំពី​ការ​នេះ ឪពុក​ក៏​បាន​ឆ្លើយ​ថា 

«នរណាៗ​ក៏​ធ្វើ​អញ្ចឹង​ដែរ!»។ លុះ​ដល់​ពេល​កូន​ប្រុស​នោះ​ត្រូវ​ចូល​រៀន​នៅ​

សកល​វិទ្យាល័យ​ដែល​មាន​ឈ្មោះ​ល្បី​មួយ ឪពុក​គាត់​ក៏​បាន​បង់​ជា​សំណូក​

ម្ដង​ទៀត។ នៅ​ពេល​កូន​ប្រុស​នោះ​បាន​សួរ​សំណួរ​សមរម្យ​ម្ដង​ទៀត​ទៅ​កាន់​

ឪពុក នោះ​ឪពុក​ក៏​ឆ្លើយ​ថា «នរណាៗ​ក៏​ធ្វើ​អញ្ចឹង​ដែរ!»។ ក្រោយ​មក ឪពុក​

ម្ដាយ​មាន​ការ​ភ្ញាក់​ផ្អើល​យ៉ាង​ខ្លាំង​នៅ​ពេល​សកល​វិទ្យាល័យ​បញ្ឈប់​កូន​ប្រុស​

នោះ ដោយ​ឃើញ​ថា​គាត់​លួច​ចម្លង​ពេល​ប្រឡង។ នៅ​ពេល​ឪពុក​ម្ដាយ​ដែល​

មិន​សប្បាយ​ចិត្ត​បាន​សួរ​កូន​នោះ «កូន​អើយ! ហេតុ​អ្វី​បាន​កូន​ធ្វើ​ដូច​នោះ?» 

កូន​ក៏​បាន​ឆ្លើយ​ថា «នរណាៗ​ក៏​ធ្វើ​អញ្ចឹង​ដែរ!»។

នៅ�ៅពេ�លដែ�លឪពុុកម្ដាា� យបរាាជ័យ័
កូនៗ​អាច​បដិសេធ​ជំនឿ​របស់​គ្រីស្ទ​បរិស័ទ នៅ​ពេល​ដែល​ពួក​គាត់​ឃើញ​

ឪពុក​ម្ដាយ​ដែល​ជា​គ្រីស្ទ​បរិស័ទ​មិន​ធ្វើ​តាម​គោល​ការណ៍​នៃ​ជំនឿ​របស់​គ្រីស្ទ​

បរិស័ទ។ នេះ​គឺ​ជា​រឿង​ដ៏​ធ្ងន់ធ្ងរ​ណាស់! ព្រះ​យេស៊ូវ​បាន​មាន​បន្ទូល​ថា «បើ​

គេ​យក​ថ្ម​ត្បាល់​កិន​យ៉ាង​ធំ ទៅ​ចង​ក​អ្នក​នោះ ទម្លាក់​ចុះ​ទៅ​ក្នុង​សមុទ្រ នោះ​

មាន​ប្រយោជន៍​ដល់​អ្នក​នោះ ជា​ជាង​ទុក​ឲ្យ​នៅ​ធ្វើ​ហេតុ​នាំ​ឲ្យ​កូន​តូច​ណា​មួយ​

នេះ​រវាត​ចិត្ត​វិញ» (លូកា ១៧:២)។

នៅ​សព្វ​ថ្ងៃ​នេះ អ្នក​ដឹក​នាំ​ដែល​ជា​គ្រីស្ទ​បរិស័ទ​ជា​ច្រើន​បាន​ស្គាល់​ព្រះ​គ្រីស្ទ​

កាល​នៅ​ក្នុង​វ័យ​ជំទង់ ជា​អាយុ​នៃ​ការ​ទាស់​ប្រឆាំង​នឹង​គំនិត​ទូទៅ។ ពួក​គាត់​

បាន​ឃើញ​ថា​គំនិត​ទូទៅ​ទាំង​នោះ​គឺ​ជា​ការ​ធ្វើ​ពុត និង​មិន​ប្រាកដ​ប្រជា ហើយ​

ក៏​បាន​បើក​ចំហ​ចិត្ត​ចំពោះ​ជំនឿ​គ្រីស្ទ​បរិស័ទ​ដែល​ពិត​ប្រាកដ​វិញ។ អ្នក​ទាំង​

នោះ​បាន​បះបោរ​ទាស់​ប្រឆាំង​នឹង​អ្វី​ដែល​ចំពោះ​ពួក​គាត់​មើលទៅ​ហាក់​បីដូច​

ជា​ថា ជីវិត​រស់​នៅ​របស់​ឪពុក​ម្ដាយ​របស់​ខ្លួន​មិន​ប្រាកដ​ប្រជា ហើយ​បាន​រក​

ឃើញ​ថា ជំនឿ​របស់​គ្រីស្ទ​បរិស័ទ​ផ្ដល់​ឲ្យ​ពួក​គាត់​មាន​ជីវិត​ដែល​ប្រាកដ​ប្រជា។ 

ការ​ទទួលយក​ជំនឿ​ដ៏​រស់​រវើក​របស់​គ្រីស្ទ​បរិស័ទ​គឺ​ជា​លទ្ធផល​នៃ​ការ​បដិសេធ​

របស់​ពួក​គាត់​ទៅ​លើ​វប្បធម៌​សាសនា​របស់​ឪពុក​ម្ដាយ​ខ្លួន។ ឥឡូវ​នេះ ពួក​គាត់​

ក៏​បាន​ក្លាយ​ជា​អ្នក​ដឹក​នាំ ហើយ​កូនៗ​របស់​ខ្លួន​ក៏​មាន​វ័យ​ជំទង់​ដែរ។ វា​គឺ​ជា​

ពេល​ដែល​ក្មេងៗ​វ័យ​ជំទង់​ទាំង​នេះ​ត្រូវ​ទាស់​ប្រឆាំង​ជា​មួយ​នឹង​គំនិត​ទូទៅ​ម្ដង។ 

ចំពោះ​ពួក​គាត់ ការ​ទាស់​ប្រឆាំង​នឹង​គំនិត​ទូទៅ​មាន​ន័យ​ថា​ជា​ការ​ទាស់​ប្រឆាំង​

ជា​មួយ​ជំនឿ​របស់​គ្រីស្ទ​បរិស័ទ។ ដូច្នេះ ឪពុក​ម្ដាយ​ដែល​ជា​គ្រីស្ទ​បរិស័ទ​ត្រូវ​

តែ​ធ្វើ​គ្រប់​ការ​ទាំង​អស់ ដែល​អាច​ធ្វើ​បាន ដើម្បី​បង្ហាញ​ទៅ​កាន់​កូនៗ​របស់​ខ្លួន​

ថា ជំនឿ​គ្រីស្ទ​បរិស័ទ​គឺ​ជា​ជំនឿ​ដ៏​ពិត។

កូនៗ​មួយ​ចំនួន​ដែល​ឃើញ​ឪពុក​ម្ដាយ​របស់​ខ្លួន ដែល​ជា​គ្រីស្ទ​បរិស័ទ​

សកម្ម បំពាន​គោល​ការណ៍​ចម្បង​របស់​គ្រីស្ទ​បរិស័ទ​បាន​ក្លាយ​ជា​អ្វី​ដែល​យើង​

អាច​ហៅ​ថា «គ្រីស្ទ​បរិស័ទ​តាម​វប្បធម៌»។ អ្នក​ទាំង​នេះ​គឺ​ជា​អ្នក​ដែល​ចាត់​ទុក​

ជំនឿ​របស់​គ្រីស្ទ​បរិស័ទ​ថា​ជា​ផ្នែក​មួយ​នៃ​អត្តសញ្ញាណ​នៅ​ក្នុង​សង្គម​របស់​

ខ្លួន ហើយ​ថា​ក្រុម​ជំនុំ​គឺ​ជា​ស្ថាប័ន​ដែល​បណ្ដុះបណ្ដាល​ឲ្យ​មាន​អត្តសញ្ញាណ​

នោះ។ ចំពោះ​ពួក​គាត់ ក្រុម​ជំនុំ​សំខាន់​ណាស់។ពួក​គាត់​ចូល​រួម​ជា​មួយ​ក្រុម​

ជំនុំ ហើយ​ទំនង​ជា​អាច​មាន​តួនាទី​ណា​មួយ​នៅ​ក្នុង​ក្រុម​ជំនុំ​ដែរ។ ប៉ុន្តែ ដូច​

ឪពុក​ម្ដាយ​របស់​ខ្លួន ពួក​គាត់​មិន​បាន​ដើរ​តាម​គោលការណ៍​ដែល​ព្រះ​គម្ពីរ​

បាន​បង្រៀន​នោះ​ទេ។

នេះ​គឺ​ជា​ស្ថាន​ភាព​មួយ​ដែល​មាន​គ្រោះ​ថ្នាក់​ណាស់។ ក្រុម​ជំនុំ​មាន​ផល​

ប៉ះពាល់​មិន​ល្អ នៅ​ពេល​សមាជិក​ដែល​មាន​ឥទ្ធិពល​មិន​ត្រាប់​តាម​គោល​

ការណ៍​ដែល​ជា​គន្លឹះ​មូល​ដ្ឋាន​នៃ​ជីវិត​នៅ​ក្នុង​ក្រុម​ជំនុំ​នោះ។ វា​ក៏​ជា​គ្រោះ​ថ្នាក់​

មួយ​យ៉ាង​ខ្លាំង​សម្រាប់​គ្រីស្ទ​បរិស័ទ​តាម​វប្បធម៌​ទាំង​នោះ​ដែរ។ ការ​នៅ​ក្នុង​ក្រុម​

ជំនុំ ពួក​គាត់​បាន​ដឹង​ពី​គោល​ការណ៍​នៃ​ជំនឿ​របស់​គ្រីស្ទ​បរិស័ទ ប៉ុន្តែ​ពួក​គាត់​

មិន​ត្រាប់​តាម​គោល​ការណ៍​ទាំង​នោះ។ ព្រះ​យេស៊ូវ​បាន​ពណ៌នា​អំពី​វាសនា​

របស់​មនុស្ស​ទាំង​នេះ នៅ​ក្នុង​ពាក្យ​ពេចន៍​ដែល​គួរ​ឲ្យ​ភ័យ​ខ្លាច​ដូច​នេះ៖ «អ្នក​

បម្រើ​ណា​ដែល​ស្គាល់​ចិត្ត​ចៅហ្វាយ តែ​មិន​បាន​រៀប​ចំ ឬ​ធ្វើ​តាម​ចិត្ត​លោក​

សោះ នោះ​នឹង​ត្រូវ​រំពាត់​ជា​យ៉ាង​ច្រើន ឯ​អ្នក​ណា​ដែល​មិន​បាន​ស្គាល់ តែ​បាន​

ប្រព្រឹត្ត​គួរ​នឹង​ត្រូវ​រំពាត់ នោះ​នឹង​ត្រូវ​វាយ​តិច​វិញ ឯ​អស់​អ្នក​ណា​ដែល​គេ​ប្រគល់​

ទុក​ជា​ច្រើន​ឲ្យ នោះ​គេ​នឹង​ទារ​ជា​ច្រើន​ពី​អ្នក​នោះ​វិញ គេ​នឹង​សូម​លើស​ទៅ​ទៀត 

ពី​អ្នក​ណា​ដែល​គេ​បាន​ផ្ញើ​ទុក​ជា​ច្រើន​ផង» (លូកា ១២:៤៧-៤៨)។

ខ្ញុំ​ក៏​ត្រូវ​តែ​លើក​ឡើង​អំពី​ការ​ដែល​ខ្ញុំ​ធ្លាប់​បាន​ជួប​កូនៗ​របស់​អ្នក​ដឹក​នាំ​ដែល​

ជា​គ្រីស្ទ​បរិស័ទ​មួយ​ចំនួន ដែល​មិន​សប្បាយ​ចិត្ត​ដោយ​ការ​បរាជ័យ​របស់​ឪពុក​

ម្ដាយ​របស់​ខ្លួន ក្នុង​ការ​ដើរ​តាម​គោល​ការណ៍​របស់​គ្រីស្ទ​បរិស័ទ​នៅ​ផ្ទះ​ផង​

ដែរ ប៉ុន្តែ​ទោះ​បី​ជា​យ៉ាង​ណា​ក៏​ដោយ​ក៏​កូនៗ​ទាំង​នោះ​សម្រេច​ចិត្ត​ដើរ​តាម​ព្រះ​

គ្រីស្ទ​ដោយ​ស្មោះ​ត្រង់​ផង​ដែរ។ នៅ​ក្នុង​ករណី​ទាំង​នោះ ឥទ្ធិពល​នៃ​ព្រះ​គុណ​ធំ​

ប្រសើរ​ជាង​ឥទ្ធិពល​នៃ​ភាព​មិន​ខ្ជាប់ខ្ជួន​របស់​ឪពុក​ម្ដាយ​របស់​ពួក​គាត់ ដែល​

ជា​គ្រីស្ទ​បរិស័ទ​ទៅ​ទៀត។

ទោះ​បី​ជា​យ៉ាង​ណា​ក៏​ដោយ ក៏​ការ​ពិត​គឺ​ថា​យើង​ទាំង​អស់​គ្នា​ខ្វះ​មិន​ដល់​

គោល​ការណ៍​របស់​ព្រះ​ជាម្ចាស់​ទេ។ កណ្ឌ​គម្ពីរ យ៉ាកុប ៣:២ បាន​សំដៅ​

ទៅ​កាន់​គ្រូៗ ដោយ​បាន​លើក​ឡើង​ថា «ដ្បិត​យើង​ទាំង​អស់​គ្នា​ក៏​ជំពប់​ជា​

ញយៗ​ដែរ»។ យើង​អាច​មាន​ការ​គេច​ចេញ​ពី​ការ​ខូច​ខាត​ជា​ច្រើន​នៃ​កំហុស​

ទាំង​នេះ​បាន ប្រសិន​បើ​យើង​ទទួល​ស្គាល់​ថា​យើង​បាន​ធ្វើ​ខុស ហើយ​សុំ​

ទោស​សមាជិក​គ្រួសារ​របស់​យើង។ យើង​បាន​រៀបរាប់​អំពី​ការ​នេះ​នៅ​ក្នុង​

ជំពូក៩​រួច​ហើយ។ យើង​បាន​លើក​ឡើង​ថា នៅ​ពេល​ដែល​សមាជិក​គ្រួសារ 

ជា​ពិសេស​ឪពុក ឬ​ម្ដាយ​បាន​ធ្វើ​ខុស នោះ​មាន​ពពក​ដ៏​ក្រាស់​នៅ​ក្នុង​ផ្ទះ​របស់​

ពួក​គាត់។ អ្នក​ដទៃ​នៅ​ក្នុង​គ្រួសារ​មាន​ការ​ខក​ចិត្ត ខឹង​សម្បារ មិន​សប្បាយ​ចិត្ត 

ឬ​ក៏​មិន​មាន​ភាព​ងាយ​ស្រួល​អំពី​អាកប្បកិរិយា​ចំពោះ​អ្នក​ដែល​បាន​ធ្វើ​ខុស​

នោះ។ នៅ​ពេល​ដែល​កូនៗ​ពេញវ័យ ហើយ​ចាប់​ផ្ដើម​សួរ​នាំ​អំពី​អ្វី​ដែល​ស្ដាប់​

ទៅ​ហាក់​បីដូច​ជា​មិន​ប្រាកដ​ប្រជា នោះ​ពួក​គាត់​ទំនង​ជា​សួរ​អំពី​ភាព​ពិត​នៃ​

ជំនឿ​របស់​ឪពុក ឬ​ក៏​ម្តាយ​ដែល​អះអាង​ថា​ខ្លួន​ជា​គ្រីស្ទ​បរិស័ទ ប៉ុន្តែ​បដិសេធ​

មិន​ទទួលស្គាល់​អំពើ​បាប​របស់​ខ្លួន។ ជា​ការ​ពិត​ណាស់ ការ​ទទួល​ស្គាល់​អំពើ​

បាប​គឺ​ជា​មូល​ដ្ឋាន​គ្រឹះ​មួយ​នៃ​ការ​អនុវត្ត នៅ​ក្នុង​ជីវិត​គ្រីស្ទ​បរិស័ទ។ នៅ​ពេល​

ដែល​សមាជិក​នៅ​ក្នុង​គ្រួសារ​សារភាព​ថា គាត់​បាន​ធ្វើ​ខុស ហើយ​សូម​អភ័យ​

ទោស នោះ​ដុំ​ពពក​នោះ​ក៏​បាន​ស្រឡះ​ឡើង​វិញ។

កាល​កូនៗ​ខ្ញុំ​នៅ​តូច​នៅ​ឡើយ ហើយ​ប្រសិន​បើ​ខ្ញុំ​ស្ថិត​នៅ​ក្រោម​សម្ពាធ​

ជា​ច្រើន​ពី​កន្លែង​ធ្វើ​ការ នោះ​មាន​ពេល​ខ្លះ ខ្ញុំ​ខឹង​ពួក​គាត់​ដោយ​មិន​សម​ហេតុ​

ផល។ នៅ​ពេល​ដែល​ខ្ញុំ​បាន​ធ្វើ​ដូច​នេះ ខ្ញុំ​ដឹង​ថា​ខ្ញុំ​ត្រូវ​តែ​ទៅ​សុំ​ទោស​ពួក​គាត់។ 

ប៉ុន្តែ ខ្ញុំ​តែង​តែ​រក​លេស​ជា​ច្រើន​ក្នុង​ការ​គេច​ពី​ការ​បន្ទាប​ខ្លួន​មួយ​នេះ! ខ្ញុំ​នឹង​

លើក​ជា​ហេតុ​ផល​ថា នោះ​គឺ​ជា​ការ​ល្អ​សម្រាប់​ពួក​គាត់​ក្នុង​ការ​ប្រឈម​មុខ​

ជា​មួយ​បញ្ហា​ដូច​នោះ ដោយ​សារ​ពួក​គាត់​ក៏​នឹង​ត្រូវ​ប្រឈម​មុខ​ជា​មួយ​នឹង​

បញ្ហា​ដែល​មិន​សម​ហេតុ​សម​ផល​ដូច​នេះ​ដែរ នៅ​ពេល​ពួក​គាត់​ចេញ​ទៅ​រស់​

នៅ​ក្នុង​ពិភព​ខាង​ក្រៅ។ ប៉ុន្តែ ខ្ញុំ​ដឹង​ថា ខ្ញុំ​មិន​អាច​ទទួល​យក​ហេតុ​របស់​ខ្ញុំ​

បាន​យ៉ាង​ពិត​ប្រាកដ​ទេ។ ខ្ញុំ​ដឹង​ថា ខ្ញុំ​ត្រូវ​តែ​ទៅ​សុំ​ទោស​ពួក​គាត់។ ចំពោះ​

ឪពុក​ម្ដាយ ទោះ​បើ​ការ​សុំ​ទោស​គឺ​ជា​ការ​បន្ទាប​ខ្លួន​ក៏​ដោយ ក៏​ខ្ញុំ​ជឿ​ថា ពួក​

គាត់​ទទួល​បាន​ការ​គោរព​ពី​កូនៗ នៅ​ពេល​ដែល​ពួក​គាត់​ធ្វើ​ដូច​នោះ​ដែរ។ ជា​

លទ្ធផល​ផ្ទុយ ពួក​គាត់​នឹង​បាត់បង់​អំណាច​ខាង​ឯ​ព្រលឹង​វិញ្ញាណ ប្រសិនបើ​

ពួក​គាត់​បដិសេធ​មិន​ទទួល​ស្គាល់​ថា ខ្លួន​បាន​ធ្វើ​ខុស។ ទំនង​ពួក​គាត់​អាច​

នៅ​មាន​សន្តិភាព​ខាង​ក្រៅ​បាន ដោយ​កូនៗ​បង្ហាញ​ការ​គោរព​ដល់​ពួក​គាត់ 

ដោយ​សារ​កូនៗ​ត្រូវ​ធ្វើ​បែប​នោះ។ ប៉ុន្តែ ពួក​គាត់​បាន​បាត់បង់​ភាព​ដែល​គួរ​

ឲ្យ​ទុក​ចិត្ត​បាន។ តាម​រយៈ​អំពើ​បាប​របស់​ពួក​គាត់ ពួក​គាត់​មិន​បាន​ថ្វាយ​ព្រះ​

កិត្តិយស​ដល់​ព្រះ​ជាម្ចាស់​ទេ ហើយ​ការ​មិន​ថ្វាយ​ព្រះ​កិត្តិយស​នេះ​ក៏​ត្រូវ​មាន​

ការ​លាយ​ឡំ​គ្នា តាម​រយៈ​ការ​បដិសេធ​របស់​ពួកគាត់ មិន​ព្រម​ទទួល​ស្គាល់​

ថា​ខ្លួន​បាន​ធ្វើ​ខុស​ដែរ។

នៅ​ពេល​ឪពុក​ម្ដាយ ដែល​ជា​គ្រីស្ទ​បរិស័ទ សុំ​ទោស​ប្ដី ឬ​ប្រពន្ធ ឬ​ក៏​

កូនៗ​របស់​ខ្លួន នោះ​ពួក​គាត់​កំពុង​បង្រៀន​ដល់​កូនៗ​ថា ការ​ធ្វើ​ខុស​ត្រូវ​មាន​

ការ​ប្រឆាំង​ដោយ​ស្មោះ​ត្រង់ និង​មាន​ទំនួល​ខុស​ត្រូវ​សម្រាប់​ឲ្យ​អាច​ទទួល​

យក​ការ​នោះ​បាន។ ពួក​គាត់​ក៏​លើក​តម្កើង​ភាព​បរិសុទ្ធ​របស់​ព្រះ​ជាម្ចាស់​ដែរ 

ដោយ​បដិសេធ​មិន​ទទួល​ស្គាល់​នូវ​អាកប្បកិរិយា​មិន​បរិសុទ្ធ​របស់​ខ្លួន។ ដូច​

នេះ ការ​សុំ​ទោស​គួរ​តែ​ជា​ការ​អនុវត្ត​មួយ​ឲ្យ​បាន​ទៀង​ទាត់​នៅ​ក្នុង​ផ្ទះ​របស់​

គ្រីស្ទ​បរិស័ទ។

កាារណែ�នាំំ�តាាម រយៈៈ   កាារបង្រៀ��ៀន
ខ​គម្ពីរ​ដ៏​សំខាន់​បំផុត​មួយ​នៅ​ក្នុង​ព្រះ​គម្ពីរ​ដែល​អំពី​ការ​ឆ្លើយ​តប​ទៅ​កាន់​

ព្រះ​បន្ទូល​របស់​ព្រះ​ជាម្ចាស់ ដោយ​រាស្ត្រ​របស់​ទ្រង់ គឺ​នៅ​ក្នុង​កណ្ឌ​គម្ពីរ​

ចោទិយកថា​ជំពូក​ទី៤។ មាន​ចំណុច​មួយ​ចំនួន​នៅ​ទី​នោះ​ដែល​បង្ហាញ​អំពី​

អ្វី​ដែល​មនុស្ស​យើង​ត្រូវ​ធ្វើ​ជា​មួយ​នឹង​ព្រះ​បន្ទូល។ នៅ​ចំ​ចំណុច​កណ្ដាល​

នៃ​បទ​គម្ពីរ​នេះ មាន​ការ​ណែនាំ​ពីរ​យ៉ាង​អំពី​ការ​ដែល​ឪពុក​ម្ដាយ​បង្រៀន​ព្រះ​

បន្ទូល និង​កិច្ចការ​របស់​ព្រះ​ជាម្ចាស់​ទៅ​កាន់​កូនៗ​របស់​ពួក​គាត់។ កណ្ឌ​គម្ពីរ 

ចោទិយកថា ៤:៩ បាន​ចែង​ថា «ត្រូវ​ឲ្យ​ឯង​ប្រាប់​ពី​ការ​ទាំង​នោះ​ដល់​កូន​ចៅ​ឯង​

ឲ្យ​ដឹង​ត​រៀង​ទៅ​វិញ»។ នៅ​ក្នុង​ខ​បន្ទាប់ លោក ម៉ូសេ បាន​លើក​ឡើង​នូវ​ព្រះ​

បន្ទូល​របស់​ព្រះ​ជាម្ចាស់ ដោយ​បាន​លើក​ឡើង​ថា «ចូរ​ប្រមូល​ពួក​បណ្តា​ជន​

មក​ឯ​អញ នោះ​អញ​នឹង​ឲ្យ​គេ​ឮ​អស់​ទាំង​ពាក្យ​របស់​អញ ដើម្បី​ឲ្យ​គេ​រៀន​ឲ្យ​

ចេះ​កោត​ខ្លាច​ដល់​អញ នៅ​គ្រប់១ជីវិត​ដែល​គេ​រស់​នៅ​លើ​ផែនដី ហើយ​ឲ្យ​គេ​

បាន​បង្រៀន​ដល់​កូន​ចៅ​គេ​ថែម​ទៀត»។ ព្រះ​បន្ទូល​នេះ​បាន​បង្ហាញ​ថា ឪពុក​

ម្ដាយ​ត្រូវ​បង្រៀន​អំពី​កិច្ចការ និង​ព្រះ​បន្ទូល​របស់​ព្រះ​ជាម្ចាស់​ទៅ​កាន់​កូនៗ​

របស់​ខ្លួន។ នៅ​ក្នុង​ព្រះ​គម្ពីរ ឪពុក​ម្ដាយ​គឺ​ជា​គ្រូ​បង្រៀន​ព្រះ​បន្ទូល​ដ៏​សំខាន់​

បំផុត​សម្រាប់​រាស្ត្រ​របស់​ព្រះ​ជាម្ចាស់។ ពួក​គាត់​ឮ​ព្រះ​បន្ទូល​របស់​ព្រះ​ជាម្ចាស់ 

ដើម្បី​ឲ្យ​ពួក​គាត់​អាច​រៀន​ចេះ​កោត​ខ្លាច​ព្រះ​អង្គ ព្រម​ទាំង​បង្រៀន​ទៅ​កាន់​កូនៗ​

របស់​ពួក​គាត់​ផង​ដែរ។

កណ្ឌ​គម្ពីរ សុភាសិត ១:៨ បាន​ផ្ដល់​ជា​ការ​សង្ខេប​ដ៏​ល្អ​អំពី​ឥទ្ធិពល​របស់​

ឪពុក​ម្ដាយ​ទៅ​លើ​កូនៗ​ពួក​គាត់៖ «នែ កូន​អើយ ចូរ​ស្តាប់​ពាក្យ​ប្រៀន​ប្រដៅ​

របស់​ឪពុក​ចុះ កុំ​ឲ្យ​កូន​បោះបង់​ចោល​សេចក្ដី​ដំបូន្មាន​របស់​ម្តាយ​ឯង​ឡើយ»។ 

ប្រហែល​ជា​យើង​មិន​ចាំ​បាច់​លើក​ឡើង​អំពី​ភាព​ខុស​គ្នា​ខ្លាំង​ពេក​រវាង​ពាក្យ 

«សេចក្ដី​ទូន្មាន» របស់​អ្នក​ម្ដាយ និង​ពាក្យ «ប្រៀន​ប្រដៅ» របស់​លោក​ឪពុក​

ទេ។ នេះ​គឺ​ជា​លក្ខណៈ​នៃ​ការ​ស្រប​គ្នា​របស់​កំណាព្យ​នៅ​ក្នុង​ភាសា​ហេព្រើរ—

មាន​ពីរ​ឃ្លា​ដែល​មាន​ន័យ​ស្ទើរ​តែ​ដូច​គ្នា។ ប៉ុន្តែ វា​ជា​រឿង​សំខាន់​ត្រង់​ថា ពាក្យ​

ដែល​គេ​បាន​បក​ប្រែ​មក​ថា «សេចក្ដី​ទូន្មាន» គឺ​ជា​ពាក្យ​ទូទៅ​តូរ៉ា (Torah) ជា​

ពាក្យ​ដែល​បាន​សរសេរ​នៅ​ក្នុង​ព្រះ​គម្ពីរ​ប្រាំ​កណ្ឌ​ដំបូង នៅ​ក្នុង​ព្រះ​គម្ពីរ​ដោយ​

ជនជាតិ​អ៊‌ីស្រាអែល។ ពាក្យ​ដែល​បាន​ប្រើ​នៅ​ទី​នេះ វា​ប្រាកដ​ជា​មាន​អត្ថន័យ​

នៃ​ការ​បង្រៀន​មួយ​នៅ​ក្នុង​ព្រះ​គម្ពីរ។ ពាក្យ​ដែល​បាន​ប្រើ​ប្រាស់​សម្រាប់​តួនាទី​

របស់​ឪពុក ដែល​គេ​បាន​បក​ប្រែ​ថា «ប្រៀន​ប្រដៅ» មាន​អត្ថន័យ​ថា «ការ​ដាក់​

ពិន័យ ការ​កែ​តម្រង់ ការ​បង្ហាត់​បង្រៀន ការ​រម្លឹក​ដាស់​តឿន និង​ការ​ព្រមាន»  

ដែល​សង្កត់​ធ្ងន់​លើ​ការ​អនុវត្ត​តាម​បទ​គម្ពីរ។ ជា​ថ្មី​ម្ដង​ទៀត ដោយ​មាន​ការ​

ប្រុង​ប្រយ័ត្ន ដែល​យើង​មិន​ចាំ​បាច់​លើក​ឡើង​អំពី​ភាព​ខុស​គ្នា​ខ្លាំង​ពេក​នោះ​

ទេ នោះ​យើង​អាច​និយាយ​បាន​ថា ក្មេងៗ​ត្រូវ​ការ​ទាំង​ពីរ គឺ​ការ​ទទួល​បាន​

សេចក្ដី​បង្រៀន​ដែល​មាន​នៅ​ក្នុង​ព្រះ​គម្ពីរ និង​ជា​ការ​អនុវត្ត​នៅ​ក្នុង​ជីវិត​រស់​

នៅ​ពី​មួយ​ថ្ងៃ​ទៅ​មួយ​ថ្ងៃ​ផង​ដែរ។ ជា​ទូទៅ ម្ដាយ​គឺ​ជា​អ្នក​ដែល​រក​ពេល​រៀប​

ចំ​ការ​បង្រៀន​បែប​តាម​ប្រពន្ធ ហើយ​ឪពុក​គឺ​ជា​អ្នក​ដែល​មាន​ភាព​ប៉ិនប្រសប់​

ក្នុង​ការ​អនុវត្ត​សេចក្ដី​ពិត​នៅ​ក្នុង​បទ​គម្ពីរ​នៅ​ក្នុង​បញ្ហា​ដែល​កូនៗ​ជួប​ប្រទះ នៅ​

ក្នុង​ជីវិត​នេះ​ផង​ដែរ។ ពិត​ណាស់ តួនាទី​ទាំង​ពីរ​នេះ​អាច​មាន​ការ​ផ្លាស់​ប្ដូរ​គ្នា​

បាន។ ប៉ុន្តែ យើង​ក៏​ត្រូវ​តែ​ចង​ចាំ​ថា ឪពុក​ក៏​មាន​តួនាទី​យ៉ាង​សំខាន់​ក្នុង​ការ​

បង្រៀន​កូនៗ​របស់​ខ្លួន​ដែរ។ កណ្ឌ​គម្ពីរ​សុភាសិត​ចង្អុល​បង្ហាញ​អំពី​ការ​នេះ​

ជា​ញឹក​ញាប់ (សូម​អាន​នៅ​ក្នុង​កណ្ឌ​គម្ពីរ សុភាសិត ១:៨; ៤:១; ៦:២០; 

១៣:១; ១៥:៥)។

អត្ថបទ​គំរូ​អំពី​ការ​បង្រៀន​ព្រះ​បន្ទូល​ទៅ​កាន់​កូនៗ​គឺ​នៅ​ក្នុង​កណ្ឌ​គម្ពីរ 

ចោទិយកថា ៦:៦-៩៖

«សេចក្ដី​ទាំង​នេះ​ដែល​អញ​បង្គាប់​ដល់​ឯង​នៅ​ថ្ងៃ​នេះ នោះ​ត្រូវ​នៅ​ជាប់​ក្នុង​ចិត្ត​ឯង​

ចុះ ត្រូវ​ឲ្យ​ប្រិត​ប្រៀន​សេចក្ដី​ទាំង​នេះ​ដល់​កូន​ចៅ​ឯង ព្រម​ទាំង​និយាយ​ដំណាល 

ក្នុង​កាល​ដែល​អង្គុយ​នៅ​ក្នុង​ផ្ទះ ហើយ​ដើរ​តាម​ផ្លូវ ក្នុង​កាល​ដែល​ដេក ហើយ​ក្រោក​

ឡើង​ផង ត្រូវ​ចង​សេចក្ដី​ទាំង​នេះ​ជាប់​នៅ​ដៃ​ឯង​ទុក​ជា​ទី​សម្គាល់ ហើយ​ត្រូវ​ធ្វើ​ជា​

ស្លាក​នៅ​កណ្តាល​ថ្ងាស​ឯង​ផង ក៏​ត្រូវ​កត់​នៅ​ក្រប​ទ្វារផ្ទះ​	 ឯង ហើយ​នៅ​ទ្វារ​

កំផែង​របស់​ឯង​ផង»។

គ្រប់​ឃ្លា​នីមួយៗ​នៅ​ក្នុង​អត្ថបទ​នេះ​មាន​ការ​បញ្ជាក់​គាំ​ទ្រ​សំខាន់ៗ​ដែល​

យើង​នឹង​ពិចារណា ក៏​ដូច​ជា​មើល​ជា​មួយ​គ្នា​ឲ្យ​កាន់​តែ​ស៊ី​ជម្រៅ​នៅ​ក្នុង​កណ្ឌ​

គម្ពីរ​ចោទិយកថា​ជំពូក​ទី៤។

ចូូរបង្រៀ��ៀនព្រះ�ះបន្ទូូ�ល
ព្រះ​ជាម្ចាស់​បាន​បង្គាប់​ឲ្យ​ឪពុក​ម្ដាយ «ប្រិតប្រៀន [ព្រះ​បន្ទូល​របស់​ព្រះ​ជា

ម្ចាស់] សេចក្ដី​ទាំង​នេះ​ដល់​កូន​ចៅ​ឯង» (ចោទិយកថា ៦:៧ក)។ នៅ​ក្នុង​

ភាសា​ហេព្រើរ ពាក្យ «ប្រិត​ប្រៀន» គឺ​ជា​ពាក្យ​តែ​មួយ​ដែល​មាន​ន័យ​ថា «ធ្វើ​

ម្ដង​ហើយ​ម្តង​ទៀត»។ ឧស្សាហ​កម្ម​ផ្សាយ​ពាណិជ្ជ​កម្ម​បាន​យល់​អំពី​ចំណុច​

សំខាន់​នៃ​ការ​លើក​ឡើង​ម្ដង​ហើយ​ម្ដង​ទៀត ក្នុង​ការ​ជួយ​ឲ្យ​កូនៗ​ទទួល​

បាន​សារណា​មួយ។ កាសែត​ប្រវត្តិ​ហ៊ូស្តុន (The Houston Chronicle) 

បាន​លើក​ឡើង​ថា «អ្នក​ស្រាវជ្រាវ​នៅ​សាន់​ឌីអាហ្គោ (San Diego) បាន​

តាម​ដាន​ការ​មើល​ទូរទស្សន៍៩៥​ម៉ោង​នៃ​ពេល​រសៀល​នៅ​ថ្ងៃ​ធ្វើ​ការ និង​ព្រឹក​

ថ្ងៃ​សៅរ៍​ថា ការ​ចាក់​បញ្ចាំង​សំដៅ​ទៅ​កាន់​ក្មេងៗ។ ការ​ស្រាវជ្រាវ​អស់​រយៈ​

ពេល​ពីរ​ខែ​បាន​បើក​បង្ហាញ​ថា ក្នុងរយៈ​ពេល​មួយ​ម៉ោង ក្មេងៗ​បាន​មើល​

ពាណិជ្ជកម្ម២១ដង»។៦ នេះ​គឺជា​ករណី​នៃ​ការ​បង្រៀន​ជាប់​លាប់ និង​ម្ដង​

ហើយ​ម្ដង​ទៀត។ វា​មាន​ភាព​ជិត​ស្និទ្ធ​ជាង​គំរូ​នៃ​ការ​បង្រៀន ដែល​ពណ៌នា​

ជា​ចម្បង ទាក់ទង​នឹង​ការ​ដែល​ម្ដាយ​ធ្វើ។

ខ្ញុំ​ចូល​ចិត្ត​គិត​អំពី​ខ្លួន​ឯង​ថា​ជា​គ្រូ​បង្រៀន​ព្រះ​គម្ពីរ​ម្នាក់។ ខ្ញុំ​បាន​រៀន​អំពី​

សិល្បៈ​នៃ​ការ​បក​ស្រាយ​ព្រះ​គម្ពីរ និង​ការ​បង្រៀន​ចេញ​ពី​ការ​អាន​សៀវភៅ 

(ពី​បណ្ណាល័យ​របស់​ឪពុក​ខ្ញុំ​សម្រាប់​មនុស្ស​ទូទៅ) ពី​អ្នក​និពន្ធ​និង​ល្បី​ល្បាញ​

មួយ​ចំនួន ដែល​មាន​ដូច​ជា​លោក ចន ស្តត (John Stott), អេស្វ. អេស្វ. 

ប្រ៊ូស (F. F. Bruce), និង​លោក លីអន ម៉ូរីស (Leon Morris) និង​ចេញ​

ពី​ការ​បង្រៀន​ដោយ​គ្រូ​ដ៏​ល្អៗ​ពី​សាលា​ព្រះ​គម្ពីរ​​ដែល​មាន​ដូច​ជា​លោក រ៉ូប៊ើត 

ត្រេណា (Robert Traina), លោក ដានីយ៉ែល ហ្វូល័រ (Daniel Fuller), 

លោក ដូណាល់ដ៍ ឌីម៉ារ៉េ (Donald Demaray), លោក រ៉ូប៊ើត ខូលេមែន 

(Robert Coleman), លោក ចន អសវ៉លថ៍ (John Oswalt) និង​លោក 

យ៉ូសែប វ៉ាង (Joseph Wang)។ ប៉ុន្តែ ទាក់ទង​ទៅ​នឹង​សាច់​រឿង​នៅ​ក្នុង​ព្រះ​

គម្ពីរ និង​អាកប្បកិរិយា​របស់​ខ្ញុំ​ចំពោះ​ព្រះ​គម្ពីរ គ្រូ​ដែល​មាន​ឥទ្ធិពល​ខ្លាំង​ជាង​

គេ​បំផុត​នៅ​ក្នុង​ជីវិត​របស់​ខ្ញុំ​គឺ​ម្ដាយ​របស់​ខ្ញុំ។ គាត់​តែង​តែ​ដាស់​កូនៗ​របស់​

គាត់​ស្ទើរ​តែ​រាល់​ព្រឹក ឲ្យ​យើង​ជុំ​គ្នា ហើយ​រៀន​ព្រះ​គម្ពីរ​ជា​មួយ​គ្នា។ គាត់​បាន​

បង្រៀន​ទាំង​ព្រះ​គម្ពីរ​សញ្ញា​ចាស់ និង​ព្រះ​គម្ពីរ​សញ្ញា​ថ្មី។

ពី​មុន​អ្នក​ម្ដាយ​របស់​ខ្ញុំ​គឺ​ជា​ពុទ្ធ​សាសនិក​ម្នាក់ ហើយ​គាត់​បាន​ទទួល​ជឿ​ព្រះ​

គ្រីស្ទ​នៅ​ពេល​គាត់​មាន​វ័យ​ជំទង់។ តាម​ដែល​ខ្ញុំ​ដឹង គាត់​មិន​ដែល​បាន​ចូល​

រៀន​អំពី​របៀប​សិក្សា​ព្រះ​គម្ពីរ​ទេ។ ប៉ុន្តែ គាត់​ស្គាល់​ព្រះ​បន្ទូល ហើយ​គាត់​បាន​

បង្រៀន​ដល់​យើង​ដែរ។ កូនៗ​ទាំង​ប្រាំ​របស់​គាត់​គឺ​ជា​គ្រីស្ទ​បរិស័ទ​ដែល​មាន​

ការ​ប្ដេជ្ញា​ចិត្ត​ក្នុង​ការ​បម្រើ​ព្រះ​ជាម្ចាស់ ខ្លះ​ស្ម័គ្រ​ចិត្ត ឬ​ក៏​ខ្លះ​ទៀត​ពេញ​ម៉ោង​

ខ្លះ​ដែរ។ ដោយ​ត្រាប់​តាម​គំរូ​របស់​គាត់ ប្រពន្ធ​ខ្ញុំ​ក៏​បាន​បង្រៀន​ព្រះ​គម្ពីរ​ដល់​

កូនៗ​របស់​យើង​ដែរ។ ជា​ដំបូង គាត់​បាន​ប្រើ​ប្រាស់​សៀវភៅ «ព្រះ​គម្ពីរ​រូប​ភាព» 

(The Picture Bible) ដែល​បោះ​ពុម្ព​ដោយ​លោក ដាវីឌ ស៊ី. ឃុក (David 

C. Cook)៧ ដែល​នៅ​ក្នុង​សៀវភៅ​នោះ​ជា​ត្លុក​អប់រំ ហើយ​បាន​លើក​ឡើង​សាច់​

រឿង​ស្ទើរ​តែ​ទាំង​អស់ និង​សេចក្ដី​បង្រៀន​ជា​ច្រើន​នៅ​ក្នុង​ព្រះ​គម្ពីរ។ គាត់​បាន​

អាន​សៀវភៅ​នេះ​ទាំង​មូល​ជា​មួយ​កូនៗ​ម្នាក់​ឲ្យ​បាន​ពីរ​ដង។ ហើយ​នៅ​ពេល​

កូនៗ​ចេះ​អាន ពួក​គាត់​បាន​អាន​សៀវភៅ​នោះ​ដោយ​ផ្ទាល់​ដែរ។ ដូច​ដែល​ការ​

បង្រៀន​របស់​ម្ដាយ​មាន​ឥទ្ធិពល​យ៉ាង​ខ្លាំង​ដល់​ខ្ញុំ នោះ​ខ្ញុំ​ក៏​ចាត់​ទុក​ឥទ្ធិពល​

ប្រពន្ធ​របស់​ខ្ញុំ​ទៅ​លើ​កូនៗ​ខ្ញុំ​ថា​ជា​កត្តា​ដ៏​សំខាន់​បំផុត​សម្រាប់​មនុស្ស ក្នុង​ការ​

ប្ដេជ្ញា​ចិត្ត​របស់​ពួក​គាត់​ចំពោះ​ព្រះ​គ្រីស្ទ និង​ចំពោះ​ព័ន្ធកិច្ច​របស់​គ្រីស្ទ​បរិស័ទ។

ចូូរនិយាាយ អំំពីីព្រះ�ះបន្ទូូ�ល៨

ការ​គាំ​ទ្រ​បញ្ជាក់​បន្ទាប់​នៅ​ក្នុង​កណ្ឌ​គម្ពីរ​ចោទិយកថា​ជំពូក​ទី៦ គឺ​ការ​លើក​

ឡើង​អំពី​ការ​និយាយ​អំពី​ព្រះ​បន្ទូល «ព្រម​ទាំង​និយាយ​ដំណាល [ព្រះ​បន្ទូល​

របស់​ព្រះ] ក្នុង​កាល​ដែល​អង្គុយ​នៅ​ក្នុង​ផ្ទះ ហើយ​ដើរ​តាម​ផ្លូវ ក្នុង​កាល​ដែល​

ដេក ហើយ​ក្រោក​ឡើង​ផង» (៦:៧ខ)។ រូប​ភាព​នៅ​ត្រង់​នេះ​គឺ​អំពី​ការ​ដំណាល​

ឥត​ឈប់​ឈរ​នៅ​ក្នុង​ជីវិត​របស់​កូនៗ​យើង។

មាន​ការ​លើក​ឡើង​អំពី​ទិដ្ឋភាព​ផ្សេងៗ​គ្នា​នៃ​ជីវិត​នៅ​ក្នុង​គ្រួសារ។ ឪពុក​

ម្ដាយ​ត្រូវ​តែ​និយាយ​អំពី​ព្រះ​បន្ទូល​នៅ​ពេល​ពួក​គាត់ «អង្គុយ នៅ​ក្នុង​ផ្ទះ [របស់​

ពួក​គាត់]»។ ពេល​ញ៉ាំ​អាហារ​នៅ​ផ្ទះ​គឺ​ជា​ពេល​ល្អ​សម្រាប់​ការ​សន្ទនា​ដូច​នោះ។ 

ជា​ទូទៅ មាន​បរិយាកាស​បែប​ធម្មតា និង​កក់​ក្ដៅ​នៅ​ពេល​បរិភោគ​អាហារ ដែល​

នោះ​គឺជា​ពេល​វេលា​ដ៏​ស័ក្ដិសម​ក្នុង​ការ​បង្កើត​ការ​ពិភាក្សា​ដូច​នេះ។ ពេល​វេលា​

ដ៏​សប្បាយៗ​បំផុត​មួយ​ចំនួន​នៅ​ក្នុង​ជីវិត​គ្រួសារ​គឺ​នៅ​ពេល​ដែល​ពួក​គាត់​នៅ​

ញ៉ាំ​បាយ​ជុំ​គ្នា នៅ​ពេល​ដែល​ពួក​គាត់​និយាយ​អំពី​រឿង​សំខាន់ៗ​នៅ​ក្នុង​ជីវិត។

ជា​បន្ទាប់ ព្រះ​ជាម្ចាស់​ក៏​បង្គាប់​ឲ្យ​ឪពុក​ម្ដាយ​បង្រៀន​កូនៗ​របស់​ខ្លួន​អំពី​ព្រះ​

បន្ទូល​របស់​ទ្រង់​នៅ​ពេល «[ពួក​គាត់] ដើរ​តាម​ផ្លូវ» ដែរ។ នៅ​ក្នុង​វប្បធម៌​ជា​

ច្រើន​ក្នុង​ពេល​សព្វ​ថ្ងៃ​នេះ ឃ្លា «[ការ] ដើរ​តាម​ផ្លូវ» អាច​ប្ដូរ​ទៅ​ជា «[ការ] បើក​

បរ​បែប​ជា​គ្រួសារ» វិញ​ក៏​បាន។ ពេល​វេលា​ក្នុង​ការ​ធ្វើ​ដំណើរ​ផ្ដល់​ឱកាស​ល្អ​

សម្រាប់​ការ​សន្ទនា​យ៉ាង​រស់​រវើក។

ជា​ចុង​ក្រោយ ព្រះ​ជាម្ចាស់​បាន​បង្គាប់​ឲ្យ​ឪពុក​ម្ដាយ​និយាយ​អំពី​ព្រះ​បន្ទូល 

«ក្នុង​កាល​ដែល [ពួក​គាត់] ដេក ហើយ [ពួក​គេ] ក្រោក​ឡើង​ផង»។ ពួក​គាត់​

ត្រូវ​តែ​ជួយ​កូនៗ​ឲ្យ​ចេះ​គិត​អំពី​ព្រះ​ជាម្ចាស់​នៅ​ពេល​ពួក​គេ​ចាប់​ផ្ដើម និង​បញ្ចប់​

ថ្ងៃ​របស់​ខ្លួន។ ការ​នោះ​នឹង​ជួយ​ពួក​គាត់​ឲ្យ​ចេះ​កោត​ខ្លាច​ព្រះ​ពេញ​មួយ​ថ្ងៃ​តែ​

ម្ដង។ តាម​រយៈ​ការ​ធ្វើ​បែប​នេះ យើង​ទទួល​ស្គាល់​ថា គ្រប់​ផ្នែក​នៃ​ជីវិត​គឺ​ស្ថិត​

នៅ​ក្រោម​ការ​ដឹក​នាំ​របស់​ព្រះ​ជាម្ចាស់ ហើយ​ថា​ព្រះ​អង្គ​គង់​នៅ​ជា​មួយ​នឹង​

យើង​ដែរ។ ដូច្នេះ យើង​មិន​ចាំ​បាច់​ភ័យ​ខ្លាច​ទេ ពីព្រោះ​ព្រះ​ជាម្ចាស់​នឹង​មើល​

ថែ​យើង។ ជា​រឿយៗ យើង​មិន​ស្ដាប់​បង្គាប់​ដោយ​សារ​យើង​មាន​ទំនុក​ចិត្ត​លើ​

ព្រះ​ជាម្ចាស់​ក្នុង​ការ​មើល​ថែ​យើង​នៅ​ក្នុង​ស្ថាន​ភាព​ណា​មួយ។ សារ​ពី​ពិភព​

លោក​នេះ​បាន​យក​ឈ្នះ​លើ​ឥទ្ធិពល​នៃ​ព្រះ​បន្ទូល​របស់​ព្រះ​ជាម្ចាស់។ របៀប​

ដ៏​ល្អ​បំផុត​មួយ​ក្នុង​ការ​ទប់​ទល់​ការ​នេះ គឺ​ត្រូវ​នៅ​ឲ្យ​ជាប់​លាប់​ជា​មួយ​នឹង​

ព្រះ​បន្ទូល។ នៅ​ក្នុង​សម័យ​កាល​ព្រះ​គម្ពីរ​សញ្ញា​ចាស់ ដែល​នៅ​ពេល​នោះ​

មនុស្សម្នា​មិន​ទទួល​បាន​សារ​មិន​ស៊ី​គ្នា​នឹង​ព្រះ​គម្ពីរ ដោយ​បំផ្ទុះ​តាម​រយៈ​

បណ្ដាញ​សង្គម ដូច​ដែល​យើង​ទទួល​បាន​នៅ​សព្វ​ថ្ងៃ​នេះ គឺ​ថា​ពួក​គាត់​មាន​

ពេល​វេលា​ច្រើន​ក្នុង​ការ​ចំណាយ​ពិភាក្សា​អំពី​ព្រះ​បន្ទូល​របស់​ព្រះ​ជាម្ចាស់ ច្រើន​

ជាង​ពេល​សព្វ​ថ្ងៃ​នេះ។ ដោយ​សារ​សព្វថ្ងៃ​នេះ​យើង​មាន​ធនធាន​ច្រើន នោះ​

យើង​ក៏​ចំណាយ​ពេល​ជាមួយនឹង​ព្រះ​បន្ទូល​ច្រើន​ជាង​អ្នក​នៅ​សម័យ​កាល​

ព្រះ​គម្ពីរ​សញ្ញា​ចាស់ ដើម្បី​ប្រឆាំង​នឹង​សារ​ដែល​ទាស់​ប្រឆាំង​នឹង​គោល​ជំនឿ​

គ្រីស្ទបរិស័ទ ដែល​យើង​ប្រឈម​មុខជា​មួយ! ពិត​ណាស់ នេះ​គឺជា​ចំណុច​

ដែល​តម្រូវ​ឲ្យ​មាន​ការ​ផ្ដល់​អារម្មណ៍​លើ​ភ្លាមៗ។ 

ដូច្នេះ ព្រះ​បន្ទូល​គឺ​ជា​ប្រធាន​បទ​នៃ​ការ​ពិភាក្សា​គ្នា នៅ​ក្នុង​ការ​សន្ទនា​

ធម្មតាៗ។ ការ​នេះ​អាច​កើត​ឡើង​តាម​រយៈ​អ្វី​ដែល​ខ្ញុំ​ហៅ​ថា «ទី​បន្ទាល់​

ដែល​ដឹក​នាំ​ដោយ​ព្រះ​បន្ទូល» ដែល​ពេល​នោះ​គឺ​ជា​ពេល​យើង​និយាយ​អំពី​អ្វី​

ដែល​យើង​បាន​រៀន​ក្នុង​ព្រះ​គម្ពីរ ទំនង​ជា​អ្វី​ដែល​យើង​រៀន​បាន​តាម​រយៈ​ការ​

ចំណាយ​ពេល​ផ្ទាល់​ខ្លួន​ជា​មួយ​នឹង​ព្រះ​ជាម្ចាស់ ឬ​ក៏​តាម​រយៈ​ព្រះ​បន្ទូល​ដែល​

យើង​ឮ​ជា​ដើម។ បន្ទាប់​មក យើង​អាច​ពិភាក្សា​អំពី​បទ​គម្ពីរ​ដែល​យើង​ពិបាក​

យល់។ យើង​អាច​ចែក​ចាយ​អំពី​បញ្ហា​ពិបាកៗ​ដែល​យើង​បាន​ជួប​ប្រទះ ហើយ​

មើល​ថា​តើ​ព្រះ​បន្ទូល​មាន​ចែង​យ៉ាង​ដូច​ម្ដេច​អំពី​បញ្ហា​ទាំង​នោះ។ នៅ​ពេល​

យើង​មើល​កុន កម្មវិធី​នៅ​លើ​ទូរទស្សន៍ ឬ​ក៏​ពាណិជ្ជកម្ម​ណា​មួយ យើង​អាច​

វាយ​តម្លៃ​ដោយ​ប្រើ​លក្ខណៈ​វិនិច្ឆ័យ​ចេញ​ពី​ព្រះ​បន្ទូល​ដែល​ជា​គោល​របស់​

យើង។ ដោយ​សារ​យើង​ព្យាយាម​យក​ព្រះ​បន្ទូល​ជា​អ្នក​ដឹក​នាំ​ក្នុង​គ្រប់​អ្វី​ដែល​

យើង​ធ្វើ នោះ​យើង​ពិភាក្សា​អំពី​អ្វី​ដែល​ព្រះ​បន្ទូល​មាន​ចែង​ទាក់​ទង​នឹង​ស្ថាន​

ភាព​នីមួយៗ ដែល​យើង​កំពុង​ជួប​ប្រទះ។ ការ​នេះ​សំខាន់​ខ្លាំង​ណាស់​សម្រាប់​

កុមារ ដែល​ជួប​ប្រទះ​សារ​នៃ​គោល​គំនិត​ជា​ច្រើន​ពី​អ្នក​ជំទាស់​នឹង​គ្រីស្ទ​បរិស័ទ​

តាម​រយៈ​បណ្ដាញ​សង្គម និង​តាម​រយៈ​ទំនាក់​ទំនង​ជា​ប្រចាំ​ថ្ងៃ​របស់​ពួក​គាត់។ 

ពួក​គាត់​ទទួល​សារ​ដែល​ប្រាប់​ថា វា​មិន​អី​ទេ​ក្នុង​ការ​មាន​ភាព​អាត្មា​និយម និង​

ចាប់​ផ្ដើម​ធ្វើ​ឲ្យ​អ្នក​ដទៃ​ឈឺ​ចាប់។ វា​មិន​ជា​អ្វី​នោះ​ទេ​ក្នុង​ការ​កុហក។ វា​មិន​ជា​អ្វី​

ទេ​ក្នុង​ការ​សូក​សំណូក។ វា​មិន​ជា​អ្វី​ទេ​ក្នុង​ការ​ស្អប់​ជាតិ​សាសន៍​ដទៃ។ វា​មិន​

អី​ទេ​ក្នុង​ការ​សប្បាយ​នឹង​ការ​រួម​ដំណេក​ក្រៅ​ចំណង​អាពាហ៍ពិពាហ៍។ ហើយ​

វា​មិន​ជា​អ្វី​ទេ​ក្នុង​ការ​ដេញ​តាម​សុភមង្គល​តាម​រយៈ​ភាព​ស៊ីវិល័យ និង​ឋានៈ។ 

ការ​ទាំង​នេះ​បាន​បង្ហាញ​ពី​បញ្ហា​ប្រឈម​យ៉ាង​ធំ​សម្រាប់​ឪពុក​ម្ដាយ។ ដូច​ដែល​

ខ្ញុំ​បាន​លើក​ឡើង​ក្នុង​ជំពូក​មុន​នេះ ឪពុក​ម្ដាយ​ត្រូវ​តែ​សិក្សា​អំពី​បញ្ហា​ដែល​កូនៗ​

របស់​ខ្លួន​កំពុង​តែ​ជួប​ប្រទះ ដើម្បី​អាច​ផ្ដល់​ឲ្យ​ពួក​គាត់​នូវ​ការ​ដឹក​នាំ​ដោយ​ព្រះ​

បន្ទូល អំពី​របៀប​នៃ​ការ​ឆ្លើយ​តប។

ជា​ការ​គួរ​ឲ្យ​សោក​ស្ដាយ​ណាស់ សព្វ​ថ្ងៃ​នេះ គេ​មន​ឲ្យ​តម្លៃ​លើ​ការ​ពិភាក្សា​

នៅ​ក្នុង​គ្រួសារ​ប៉ុន្មាន​ទេ។ នៅ​ក្នុង​អត្ថបទ​មួយ​ដែល​បាន​សរសេរ​នៅ​ឆ្នាំ​១៩៧០ 

ដែល​មាន​ចំណង​ជើង​ថា «ការ​ខាត​បង់​ដ៏​ខ្ពស់​ដោយ​សារ​ការ​មើល​ទូរទស្សន៍» 

(“The High Price of TV”) លោក យ៉ូសែប បេលី (Joseph Bayly) បាន​

លើក​ឡើង​នូវ​សម្រង់​សម្ដី​របស់​វេជ្ជបណ្ឌិត ហ្គ្រាហាំ ប្លេន (Dr. Graham 

Blaine) ដែល​ជា​ប្រធាន​អ្នក​ឯកទេស​ផ្នែក​ជំងឺ​សរសៃ​ប្រសាទ សម្រាប់​សុខ​

ភាព​សិស្ស នៅ​មហាវិទ្យាល័យ​ហាវើដ (Harvard University) ដោយ​

គាត់​បាន​លើក​ឡើង​ថា «បញ្ហា​ដ៏​ធ្ងន់ធ្ងរ​បំផុត​ទាក់ទង​នឹង​កម្មវិធី​ទូរទស្សន៍​គឺ​

មិន​ទាក់ទង​នឹង​ការ​មាន​កម្មវិធី​មិន​ល្អ​ នោះ​ទេ ប៉ុន្តែ​គឺ​ថា​វា​បាន​បំផ្លាញ​ការ​

ប្ដូរ​ទស្សនៈ និង​ការ​ចែក​ចាយ​ព័ត៌មាន​សម្រាប់​គ្រួសារ​ទូទៅ នៅពេល​បាយ​

ល្ងាច​វិញ។ ពួក​គាត់​អន្ទះអន្ទែង​ចង់​មើល​កម្ម​វិធី​ដែល​ខ្លួន​ចូល​ចិត្ត...ដូច្នេះ ពួក​

គាត់​ក៏​ប្រញាប់​ប្រញាល់​បរិភោគ​យ៉ាង​លឿន។ លោក បេលី បាន​បន្ថែម​ទៀត​

ថា «អ្វី​ដែល​កើត​ឡើង​ពេញ​មួយ​ថ្ងៃ មិន​ថា​តូច​ប៉ុណ្ណា ឬ​ក៏​សំខាន់​ប៉ុណ្ណា គឺ​ពួក​

គាត់​មិន​បាន​ពិភាក្សា​គ្នា​ទាល់តែសោះ»។៩ សព្វ​ថ្ងៃ​នេះ ទូរស័ព្ទ​ដៃ និង​ការ​ប្រើ​

ប្រាស់​អ៊ីនធឺណិត​ផ្តល់​ភាព​ងាយ​ស្រួល ប៉ុន្តែ​បញ្ហា​មួយ​នេះ​ក៏​កាន់​តែ​ធ្ងន់ធ្ងរ​

ទៅៗ​ដែរ។ ជា​រឿយៗ នៅ​ពេល​គ្រួសារ​ចេញ​ទៅ​ញ៉ាំ​អាហារ​នៅ​ភោជនីយដ្ឋាន 

នោះ​កូនៗ ហើយ​ពេល​ខ្លះ​ទៀត​ឪពុក​ម្ដាយ​ក៏​បាន​ចំណាយ​ពេល​លេង​ទូរស័ព្ទ​

របស់​ខ្លួន​ផង​ដែរ។

ប៉ុន្តែ នៅ​ក្នុង​ពិភព​លោក​សព្វ​ថ្ងៃ​នេះ ប្រព័ន្ធ​អ៊ីនធឺណិត​ក៏​បាន​ផ្ដល់​នូវ​របៀប​

ដ៏​មាន​អត្ថន័យ​នៃ​ការ​សន្ទនា​ជា​ច្រើន​សម្រាប់​មនុស្ស​ជា​ច្រើន​ដែរ ដូច​ដែល​

បាន​ឃើញ​ក្នុង​ការ​ប្រើ​ប្រាស់​សម្រាប់​ជជែក​គ្នា​សម្រាប់​ទាក់​ទង​គ្នា។ ខ្ញុំ​ដឹង​ថា 

កូន​ប្រុស​ខ្ញុំ​ក៏​មាន​ការ​ពិភាក្សា​ដ៏​ល្អ​អំពី​បញ្ហា​សំខាន់ៗ​ជា​មួយ​មិត្តភក្ដិ​របស់​

គាត់ ដោយ​ការ​ជជែក​គ្នា​នៅ​លើ​ប្រព័ន្ធ​អ៊ីនធឺណិត​ដែរ។ កូនៗ​របស់​ខ្ញុំ​ទាំង​ពីរ​

នាក់​ក៏​បាន​សួរ​សំណួរ​មក​កាន់​ខ្ញុំ​តាម​បណ្ដាញ​អ៊ីនធឺណិត ដែល​បាន​ផ្ដល់​ឲ្យ​ខ្ញុំ​

មាន​ឱកាស​ដ៏​រំភើប​ក្នុង​ការ​ពិភាក្សា​គ្នា​យ៉ាង​ស៊ី​ជម្រៅ​ជា​មួយ​ពួក​គាត់។ ពេល​

ខ្លះ កូនៗ​ខ្ញុំ​នៅ​បន្ទប់​ជាប់​ខ្ញុំ ប៉ុន្តែ​ពួក​គាត់​នៅ​តែ​ឃើញ​ថា ប្រព័ន្ធ​អ៊ីនធឺណិត​ជា​

មធ្យោបាយ​ដ៏​មាន​ន័យ​មួយ​សម្រាប់​ពួក​គាត់​ក្នុង​ការ​ជជែក​គ្នា​ជា​មួយ​ខ្ញុំ​ដែរ។

ចូូរ ឲ្យយ   តម្លៃ�ៃលើ�ើព្រះ�ះបន្ទូូ�ល
ជា​ការ​បន្ថែម​លើ​ប្រធាន​បទ​ដែល​បាន​លើក​ឡើង​ខាង​លើ កណ្ឌ​គម្ពីរ​

ចោទិយកថា​ជំពូក​ទី៤​ចែង​ថា វា​ជា​ការ​សំខាន់​ណាស់​ក្នុង​ការ​បង្រៀន​កូនៗ​

អំពី​កិច្ចការ​របស់​ព្រះ​ជាម្ចាស់ ក្នុង​នាម​ជា​ប្រជារាស្ត្រ​របស់​ព្រះ​អង្គ។ ព្រះ​គម្ពីរ​

បាន​ផ្ដោត​លើ​ចំណុច​នេះ​ជា​ច្រើន​លើក​ច្រើន​សារ ជា​ពិសេស​នៅ​ក្នុង​កណ្ឌ​

គម្ពីរ​ចោទិយកថា។ សកម្ម​ភាព​មួយ​ក្នុង​ចំណោម​សកម្ម​ភាព​ជា​ច្រើន​ដែល​

បាន​លើក​ឡើង​គឺ​អំពី​របៀប​ដ៏​អស្ចារ្យ ដែល​ព្រះ​ជាម្ចាស់​បាន​ប្រទាន​ព្រះ​បន្ទូល​

របស់​ទ្រង់​ទៅ​រាស្ត្រ​របស់​ទ្រង់ (ខ១០-១៣)។ លោក ម៉ូសេ បាន​ពណ៌នា​អំពី​

របៀប​ដែល​បណ្ដាជន «បាន​ចូល​មក​ឈរ​នៅ​ជិត​ជើង​ភ្នំ ហើយ​ភ្នំ​ក៏​ឆេះ​ឡើង​

ជា​ភ្លើង នាំ​ឲ្យ​ស្រអាប់​ពេញ​ផ្ទៃ​មេឃ ហើយ​ក៏​មាន​ពពក និង​ងងឹត​សូន្យ​សុង​

ផង» (ខ១១)។ បន្ទាប់​មក លោក​ក៏​បាន​មាន​ប្រសាសន៍​ថា «រួច​ព្រះ​យេហូវ៉ា​

ទ្រង់​មាន​បន្ទូល​មក​ឯង​រាល់​គ្នា​ពី​កណ្តាល​ភ្លើង​នោះ ឯង​រាល់​គ្នា​ក៏​បាន​ឮ​ព្រះ​

សូរ​សៀង​នៃ​ព្រះ​បន្ទូល​នោះ តែ​មិន​ឃើញ​រូប​អង្គ​ណា​សោះ គ្រាន់​តែ​ឮ​សម្លេង​

ប៉ុណ្ណោះ» (ខ១២)។ មាន​ការ​លើក​ឡើង​ចំនួន​១១​ដង​ដែល​ថា ព្រះ​ជាម្ចាស់​

មាន​ព្រះ​បន្ទូល​ចេញ «ពី​កណ្តាល​ភ្លើង» ក្នុង​កណ្ឌ​គម្ពីរ​ចោទិយកថា (៤:១២, 

១៥, ៣៣, ៣៦; ៥:៤, ២២, ២៣, ២៤, ២៦: ៩:១០; ១០:៤)។ ដោយ​មាន​

ការ​លើក​ឡើង​ផ្ទួនៗ​បែប​នេះ វា​បញ្ជាក់​ថា​ការ​នេះ​សំខាន់​ណាស់។ នេះ​មាន​

ន័យ​ថា ព្រះ​ជាម្ចាស់​ពិត​ជា​បាន​បើក​សម្ដែង​ក្នុង​របៀប​ដែល​អស្ចារ្យ ដើម្បី​ឲ្យ​ពួក​

បណ្ដាជន​អាច​ដឹង​ថា​សេចក្ដី​ពិត​ដែល​ទ្រង់​កំពុង​បើក​សម្ដែង​គឺ​ពិត​ជា​ពិសេស​

ទាំង​ស្រុង​មែន។ ស្រដៀង​គ្នា​នេះ​ដែរ ព្រឹត្តិការណ៍​ជុំ​វិញ​ការ​ប្រសូត ព្រះ​ជន្ម 

ការ​បង្រៀន ការ​សុគត ការ​មាន​ព្រះ​ជន្ម​រស់​ឡើង​វិញ និង​ការ​យាង​ទៅ​ឯ​ស្ថាន​

សួគ៌​វិញ​របស់​ព្រះ​យេស៊ូវ​បង្ហាញ​អំពី​សេចក្ដី​ពិត​ដ៏​ពិសេស​នៃ​ពាក្យ​ពេចន៍​របស់​

ពួក​សាវ័ក និង​អ្នក​តំណាង​ឲ្យ​ពួក​គាត់​ដែល​បាន​និពន្ធ​ព្រះ​គម្ពីរ​សញ្ញា​ថ្មី។១០

នៅ​ក្នុង​ពិភព​លោក​ពហុ​និយម​របស់​យើង​នេះ គោល​គំនិត​នៃ​សេចក្ដី​ពិត​តែ​

មួយ​ដែល​ដឹក​នាំ​អាកប្បកិរិយា​របស់​យើង ពេល​ស្ដាប់​ទៅ​ហាក់​បី​ដូច​ជា​ចម្លែក​

ណាស់​ចំពោះ​មនុស្ស​ភាគ​ច្រើន។ អ្នក​ដែល​ប្រកាន់​ខាង​ពហុ​និយម​អះអាង​ថា 

យើង​មិន​អាច​ដឹង​សេចក្ដី​ពិត​តែ​មួយ​បាន​ទេ។ ប្រសិន​បើ​មាន​ព្រះ​ពិត​តែ​មួយ 

នោះ​យើង​មិន​អាច​ស្គាល់​ទ្រង់​យ៉ាង​ពេញ​ទី​បាន​ឡើយ ទោះ​បើ​មាន​មនុស្ស​

មួយ​ចំនួន​ទទួល​បាន​បទ​ពិសោធន៍​ខ្លះៗ​អំពី​សេចក្ដី​ពិត​នោះ​អំពី​ទ្រង់​ក៏​ដោយ។ 

ដូច្នេះ មាន​ទំនោរ​វប្បធម៌​មួយ​ដែល​ទាស់​ប្រឆាំង​នឹង​ការ​យក​សេចក្ដី​បង្រៀន​

របស់​ព្រះ​គម្ពីរ​ថា​សំខាន់​បំផុត​សម្រាប់​ជីវិត។ សេចក្ដី​បង្រៀន​ជា​ច្រើន​នៅ​ក្នុង​

ព្រះ​គម្ពីរ​មាន​ភាព​ផ្ទុយ​គ្នា​ពី​អ្វី​ដែល​មនុស្ស​ជា​ច្រើន​មាន។ មនុស្ស​ជា​ច្រើន​បាន​

ជំទាស់​នឹង​គំនិត​ដែល​ថា សេចក្ដី​ជំនឿ​លើ​ព្រះ​គ្រីស្ទ​គឺ​ជា​ផ្លូវ​តែ​មួយ​គត់​សម្រាប់​

សេចក្ដី​សង្គ្រោះ។ ពួក​គាត់​មិន​ចូល​ចិត្ត​សេចក្ដី​បង្រៀន​របស់​ព្រះ​គម្ពីរ​ដែល​ថា 

ការ​រួម​ដំណេក​គួរ​តែ​មាន​ព្រំដែន​ចំពោះ​បុរស និង​ស្ត្រី​ដែល​រៀប​ការ​ហើយ​តែ​

ប៉ុណ្ណោះ​ទេ។ វា​ជា​រឿង​គួរ​ឲ្យ​សោក​ស្ដាយ​ណាស់ គ្រីស្ទ​បរិស័ទ​វ័យ​ក្មេង​ជា​ច្រើន​

នាក់​ក៏​ហាក់​បី​ដូច​ជា​ចុះ​ចូល​ក្រោម​ឥទ្ធិពល​នៃ​គំនិត​ដ៏​តាន​តឹង​នេះ។

របៀប​មួយ​ដើម្បី​គេច​ពី​ការ​រអិល​ចេញ​ពី​សីលធម៌ និង​គោល​ជំនឿ​ដូច​នេះ 

គឺ​តាម​រយៈ​ការ​បង្រៀន​ឲ្យ​យុវជន​មាន​ជំនឿ​រឹងមាំ​លើ​អំណាច​តែ​មួយ​គត់​នៃ​

ព្រះ​បន្ទូល​របស់​ព្រះ​ជាម្ចាស់។ ប្រសិន​បើ​ពួក​គាត់​ដឹង​ថា ព្រះ​គម្ពីរ​ពិត​ជា​មក​ពី​

ព្រះ​ជាម្ចាស់​ដែល​មាន​ពេញ​ដោយ​អំណាច​ព្រះ​ចេស្ដា​ផ្ទាល់​មែន ដែល​ព្រះ​អង្គ​

គឺ​ជា​ព្រះ​អម្ចាស់​នៃ​ចក្រវាល​ទាំង​មូល នោះ​ពួក​គាត់​នឹង​មាន​ការ​ជំរុញ​ចិត្ត​ខ្លាំង​

ឲ្យ​ស្ដាប់​បង្គាប់​តាម​អ្វី​ដែល​មាន​ចែង និង​ជឿ​ថា​អ្វី​ដែល​មាន​ចែង​គឺ​ជា​តម្រូវ​ការ​

សម្រាប់​ពិភព​លោក​ទាំង​មូល។ និយាយ​ម៉្យាង​ទៀត ពួក​គាត់​ត្រូវ​តែ​ជឿ​ថា ព្រះ​

គម្ពីរ​គឺ​ជា​សេចក្ដី​ពិត​ទាំង​ស្រុង—ក្នុង​ន័យ​ដែល​ថា ព្រះ​គម្ពីរ​មាន​ភាព​ចាំ​បាច់​

សម្រាប់​គ្រប់​គ្នា។ ដូច្នេះ យើង​ត្រូវ​តែ​បង្ហាញ​កូនៗ​យើង​ឲ្យ​ឃើញ​ថា ព្រះ​គម្ពីរ​

ពិត​ជា​ព្រះ​បន្ទូល​របស់​ព្រះ​ដ៏​មាន​ព្រះ​ជន្ម​រស់ ដែល​ព្រះ​អង្គ​បាន​បណ្ដាល​ឲ្យ​

តែង​ក្នុង​របៀប​ដែល​មិន​មាន​សៀវភៅ​ណា​ផ្សេង​ទៀត​បាន​តែង​ទេ។ ការ​នោះ​

នឹង​ជំរុញ​ឲ្យ​ពួក​គាត់​ទទួល​យក​ឲ្យ​អស់​ពី​ចិត្ត។

កាល​ខ្ញុំ​នៅ​វ័យ​ជំទង់ វា​មិន​មែន​ជា​រឿង​ចម្លែក​ទេ​ក្នុង​ការ​មាន​គ្រូ​អធិប្បាយ​

នៅ​ក្នុង​និកាយ​របស់​ខ្ញុំ ដែល​បាន​លើក​ឡើង​ថា មាន​រឿង​ជា​ច្រើន​នៅ​ក្នុង​ព្រះ​

គម្ពីរ​ដែល​មិន​មែន​ជា​រឿង​ប្រវត្តិ​សាស្ត្រ​នោះ​ទេ។ ពួក​គាត់​បាន​លើក​ឡើង​ថា 

ព្រះ​គម្ពីរ​មិន​មែន​ជា​អ្វី​ដែល​ព្រះ​បាន​បណ្ដាល​ឲ្យ​តែង​ទាំង​ស្រុង​នោះ​ទេ ហេតុ​

ដូច្នេះ​ហើយ​ក៏​មាន​ផ្ទុក​នូវ​កំហុស​ផ្សេងៗ​ទៀត​ដែរ។ អ្នក​ម្ដាយ​របស់​ខ្ញុំ​តែង​តែ​

ដាស់​តឿន​យើង​អំពី​គ្រោះ​ថ្នាក់​នៃ​ការ​លើក​ឡើង​នូវ​គំនិត​បែបៗ​នេះ។ ខ្ញុំ​អរគុណ​

ព្រះ​អង្គ​ដែល​ខ្ញុំ​មិន​ដែល​ចាក​ចេញ​ពី​សេចក្ដី​បង្រៀន​របស់​អ្នក​ម្ដាយ​ខ្ញុំ ដែល​

គាត់​បាន​បង្រៀន​មក​យើង ទាក់​ទង​នឹង​ព្រះបន្ទូល។ កាល​ខ្ញុំ​មាន​វ័យ​២០ឆ្នាំ​

ជាង ខ្ញុំ​ជា​សិស្ស​ផ្នែក​ទេវវិទ្យា​ម្នាក់​នៅ​សហរដ្ឋ​អាមេរិក ដែល​កាល​នោះ​ទេវវិទូ​

ផ្នែក​ដំណឹង​ល្អ​កំពុង​តែ​វែក​ញែក​គ្នា​លើ​ការ​ព្រះ​បណ្ដាល​ឲ្យ​តែង​ព្រះ​បន្ទូល។ 

កាល​នៅ​ទី​នោះ ខ្ញុំ​បាន​អាន​សៀវភៅ​មួយ​ក្បាល​និពន្ធ​ដោយ​លោក​គ្រូ ជេ. អាយ 

ភែកឃ័រ (J. I. Packer) ដែល​មាន​ចំណង​ជើង​ថា «ការ​កាន់​ខ្ជាប់​តាម​គោល

លទ្ធិ​ដើម» (“Fundamentalism”) និង​ព្រះ​បន្ទូល​របស់​ព្រះជាម្ចាស់ ("The 

Word of God")១១ សៀវភៅ​នេះ​បាន​បង្ហាញ​ឲ្យ​ខ្ញុំ​ឃើញ​ថា ជំនឿ​លើ​ភាព​អាច​

ទុក​ចិត្ត​បាន​នៃ​ព្រះ​បន្ទូល​មាន​មូល​ដ្ឋាន​ដែល​អាច​ពឹង​ផ្អែក​លើ​បាន​ផ្នែក​ចំណេះ​

ដឹង។ គឺ​តាម​រយៈ​ការ​ទទូច​របស់​អ្នក​ម្ដាយ​ខ្ញុំ​ឲ្យ ទុក​ចិត្ត​លើ​ព្រះ​បន្ទូល​របស់​ព្រះ​

ជាម្ចាស់ ដែល​បាន​ជួយ​ចាក់​គ្រឹះ​លើ​មូល​ដ្ឋាន​នៃ​ការ​ដឹង​ចាក់​ក្នុង​ចិត្ត​របស់​ខ្ញុំ​

នៅ​ពេល​ក្រោយ​ទៀត ទាក់​ទង​ទៅ​នឹង​លក្ខណសម្បត្តិ​របស់​ព្រះ​គម្ពីរ។ លោក​

គ្រូ ភែកឃ័រ បាន​ជួយ​ខ្ញុំ​បង្កើត​ការ​ការពារ​ផ្នែក​ចំណេះ​ដឹង សម្រាប់​ជំនឿ​នេះ។

យុវជន​ដែល​មិន​មក​ពី​លោក​ខាង​លិច ទំនងជា​មិន​ទទួល​ការ​ជះ​ឥទ្ធិពល​

ខ្លាំង​ពេក​ពី​វិស្វកម្មនា​ចុង​សតវត្ស​ទី២០​ទេ។ ប៉ុន្តែ ពួក​គាត់​ប្រឈម​មុខ​នឹង​

ចំណុច​ពិបាក​នៃ​វប្បធម៌ ដែល​ជា​ទូទៅ​គោរព​ព្រះ​បន្ទូល​នានា​នៃ​សាសនា​

របស់​ខ្លួន តែ​មិន​គិត​ថា​វា​សំខាន់​ទេ​ក្នុង​ការ​អនុវត្ត​នូវ​អ្វី​ដែល​ពួក​គាត់​បង្រៀន។ 

មនុស្ស​ភាគ​ច្រើន​នៅ​ប្រទេស​ស្រីលង្កា​គាំទ្រ​ព្រះ​បន្ទូល​នៃ​សាសនា​ខ្លួន​ដោយ​

បញ្ជាក់​ថា ពួក​គាត់​មិន​គួរ​កុហក​ឡើយ។ ប៉ុន្តែ ការ​កុហក​គឺ​ជា​ផ្នែក​ដ៏​ធំ​មួយ​

នៃ​វប្បធម៌​របស់​យើង។ ឪពុក​ម្ដាយ​របស់​យុវជន​គ្រីស្ទ​បរិស័ទ​ដែល​មិន​មក​ពី​

លោក​ខាង​លិច​ក៏​មាន​ការ​ពិបាក​យ៉ាង​ខ្លាំង​ក្នុង​ការ​នាំ​ឲ្យ​កូនៗ​ខ្លួន​ជឿ​ជាក់​ថា 

ព្រះ​គម្ពីរ​គ្រីស្ទបរិស័ទ​គឺ​ជា​គម្ពីរ​ដែល​មិន​ដូច​គម្ពីរ​ផ្សេងៗ ដែល​យើង​ទាំង​អស់​

គ្នា​ត្រូវ​តែ​ស្តាប់​បង្គាប់​តាម​ក្នុង​ជីវិត​ប្រចាំ​ថ្ងៃ។

ចូូរផ្សាា�ភ្ជាា�ប់ នូវដំណើ�ើររឿ�ឿង នៃ� សេ�ចក្តីី�សង្គ្រោះ��ះ� �
កណ្ឌ​គម្ពីរ​ចោទិយកថា​ជំពូក​ទី៤​ក៏​បាន​បង្រៀន​ថា ឪពុក​ម្ដាយ​គួរ​តែ​ប្រាប់​កូនៗ​

របស់​ខ្លួន​អំពី​កិច្ចការ​ដ៏​អស្ចារ្យ​នានា​របស់​ព្រះ​ជាម្ចាស់​សម្រាប់​ជា​ប្រយោជន៍​ពួក​

គាត់ និង​ការ​ដែល​ទ្រង់​សង្គ្រោះ​ពួក​គាត់​ចេញ​ពី​ភាព​ជា​ទាសករ​ដែរ។ លោក 

ម៉ូសេ បាន​មាន​ប្រសាសន៍​ថា «ប៉ុន្តែ ត្រូវ​ឲ្យ​ឯង​រាល់​គ្នា​ប្រយ័ត្ន​ខ្លួន ហើយ​រក្សា​

ចិត្ត​ឲ្យ​មែន​ទែន ក្រែង​ភ្លេច​អស់​ទាំង​ការ​ដែល​ភ្នែក​ឯង​បាន​ឃើញ ហើយ​ក្រែង​

នៅ​ក្នុង​ជីវិត​ឯង ការ​ទាំង​នោះ​បាន​ឃ្លាត​ចេញ​ពី​ចិត្ត​ឯង​ទៅ ត្រូវ​ឲ្យ​ឯង​ប្រាប់​ពី​

ការ​ទាំង​នោះ​ដល់​កូន​ចៅ​ឯង​ឲ្យ​ដឹង​ត​រៀង​ទៅ​វិញ» (ខ៩)។ ប្រវត្តិ​សាស្ត្រ​នៃ​

ដំណើរ​រឿង​របស់​សាសន៍​អ៊‌ីស្រាអែល​គឺ​មាន​ភាព​ប្លែក​ណាស់ ហើយ​វា​ក៏​បាន​

បង្កើត​អត្តសញ្ញាណ​របស់​ពួក​គាត់​ដែរ។ លោក ម៉ូសេ ក៏​បាន​លើក​ឡើង​បន្ត​

ទៀត​ថា «ឬ​តើ​ដែល​មាន​ព្រះ​ណា​ប្រថុយ​ទៅ​យក​សាសន៍១សម្រាប់​អង្គ​ទ្រង់ ពី​

កណ្តាល​សាសន៍១ទៀត ដោយ​សារ​ការ​ល្បង​ទី​សម្គាល់ នឹង​ការ​អស្ចារ្យ ដោយ​

ចម្បាំង ដោយ​ព្រះ​ហស្ត​ដ៏​មាន​ព្រះ​ចេស្ដា និង​ដោយ​ព្រះ​ពាហុ​លើក​សម្រេច 

ហើយ​ដោយ​ការ​គួរ​ស្ញែង​ខ្លាច​ជា​ធំ ដូច​ជា​គ្រប់​ទាំង​ការ​ដែល​ព្រះ​យេហូវ៉ា​ជា​

ព្រះ​នៃ​ឯង ទ្រង់​បាន​ធ្វើ ជា​ប្រយោជន៍​ដល់​ឯង​នៅ​ស្រុក​អេស៊ីព្ទ ឲ្យ​ឯង​ឃើញ​

ផង​ឬ​ទេ» (ខ៣៤)។ ការ​រំដោះ​ពួក​គាត់​បាន​កើត​ឡើង ដោយ​សារ​ពួក​គាត់​

គឺ​ជា​រាស្ត្រ​ដែល​ព្រះ​អង្គ​បាន​ជ្រើស​រើស ដ្បិត​ទ្រង់​បាន​មាន​ផែន​ការ​សម្រាប់​

ពួក​គាត់។ ការ​ជ្រើស​តាំង​នេះ​គឺ​ជា​ផ្នែក​ដ៏​សំខាន់​មួយ​នៃ​អត្តសញ្ញាណ​របស់​

ពួក​គាត់។ លោក ម៉ូសេ បាន​លើក​ឡើង​ថា «ទ្រង់​បាន​ស្រឡាញ់​ពួក​ឰយុកោ​

ឯង បាន​ជា​ទ្រង់​រើស​យក​ពូជ​គេ​តៗ​មក ព្រម​ទាំង​នាំ​ឯង​ចេញ​ពី​ស្រុក​អេស៊ីព្ទ​

មក​នៅ​ចំពោះ​ទ្រង់ ដោយ​ព្រះ​ចេស្ដា​ដ​ជា​ធំ​របស់​ទ្រង់ ដើម្បី​នឹង​បណ្តេញ​អស់​

ទាំង​សាសន៍​ដែល​ធំ​ហើយ​ពូកែ​ជាង​ឯង ពី​មុខ​ឯង​ចេញ ឲ្យ​បាន​នាំ​ឯង​ចូល​

ទៅ​ប្រយោជន៍​នឹង​ឲ្យ​ស្រុក​គេ ទុក​ជា​មរដក​ដល់​ឯង ដូច​ជា​មាន​សព្វ​ថ្ងៃ​នេះ» 

(ខ៣៧-៣៨)។

គ្រប់​គ្រួសារ​គ្រីស្ទ​បរិស័ទ​តែង​តែ​មាន​ដំណើរ​រឿង​មួយ ដើម្បី​ដំណាល​ប្រាប់​

អំពី​ព្រះ​គុណ​ដ៏​អស្ចារ្យ​របស់​ព្រះ​ជាម្ចាស់​ដែល​ទ្រង់​មាន​សម្រាប់​ពួក​គាត់។ អ្នក​

ខ្លះ​អាច​ឃើញ​អំពី​របៀប​ដែល​ព្រះ​គុណ​បាន​បន្សល់​ទុក​តាម​រយៈ​កេរ្តិ៍ដំណែល​

គ្រួសារ​គ្រីស្ទ​បរិស័ទ​អស់​ជា​ច្រើន​តំណ។ ឯ​អ្នក​ខ្លះ​ទៀត​ទើប​តែ​បាន​រក​ឃើញ​

ព្រះ​គុណ​របស់​ព្រះ​ជាម្ចាស់​ក្នុង​ពេល​ថ្មីៗ​នេះ​ដោយ​សារ​អ្នក​ជំនាន់​មុន​បាន​រស់​

នៅ​ក្នុង​ភាព​ងងឹត។ ប៉ុន្តែ ទាំង​អស់​គ្នា​អាច​មាន​អំណរ​បាន នៅ​ក្នុង​ប្រវត្តិ​នៃ​ព្រះ​

គុណ​របស់​ព្រះ​ជាម្ចាស់ ដែល​មាន​នៅ​ក្នុង​ជីវិត​របស់​ពួក​គាត់។ ឪពុក​ម្ដាយ​ត្រូវ​

តែ​ប្រាប់​ដល់​កូនៗ​របស់​ពួក​គេ​អំពី​ការ​នោះ។ អ្នក​និពន្ធ​កណ្ឌ​គម្ពីរ​ទំនុក​តម្កើង​

បាន​លើក​ឡើង​ថា «យើង​ក៏​មិន​លាក់​សេចក្ដី​ទាំង​នោះ​ទុក​ចំពោះ​កូន​ចៅ​របស់​

គាត់​ដែរ គឺ​នឹង​ប្រកាស​ពី​អស់​ទាំង​សេចក្ដី​សរសើរ​នៃ​ព្រះ​យេហូវ៉ា ដល់​ដំណ​

មនុស្ស​ជាន់​ក្រោយ​ឲ្យ​បាន​ស្តាប់ ព្រម​ទាំង​ឥទ្ធានុភាព នឹង​ការ​អស្ចារ្យ ដែល​

ទ្រង់​បាន​ធ្វើ​ផង» (ទំនុកតម្កើង ៧៨:៤)។

កូនៗ​រៀន​បាន​យ៉ាង​ល្អ​អំពី​សេចក្ដី​ពិត​តាម​រយៈ​ការ​ប្រាប់​រឿង។ ពេល​វេលា​

ដ៏​សំខាន់​នៅ​ក្នុង​ជីវិត​គ្រួសារ​គ្រីស្ទ​បរិស័ទ​ណា​មួយ​គឺ​ពេល​វេលា​ដែល​ពួក​គាត់​

រម្លឹក​ឡើង​វិញ​អំពី​ដំណើរ​រឿង​ដែល​ព្រះ​ជាម្ចាស់​បាន​ធ្វើ​ជា​មួយ​សមាជិក​គ្រួសារ​

របស់​ពួក​គាត់ និង​ជា​មួយ​អ្នក​ដទៃ។ ដំណើរ​រឿង​នៃ​ការ​កែ​ប្រែ​ចិត្ត ការ​ឆ្លើយ​

តប​សំណូម​ពរ​អធិស្ឋាន និង​បញ្ហា​ប្រឈម​នានា​ដែល​បាន​យក​ឈ្នះ​ដោយ​

អំណាច​ព្រះ​ចេស្ដា​របស់​ព្រះ​ជាម្ចាស់ ការ​ទាំង​នេះ​នឹង​បង្កើត​ជា​ផ្នែក​មួយ​នៃ​

ដំណើរ​រឿង​នៅ​ក្នុង​គ្រួសារ។ យើង​អាច​ចែក​ចាយ​ការ​នេះ​បាន​នៅ​ក្នុង​អំឡុង​

ពេល​នៃ​ការ​ថ្វាយ​បង្គំ​ព្រះ​ជាម្ចាស់​បែប​ជា​គ្រួសារ នៅ​ពេល​ញ៉ាំ​បាយ ឬ​ក៏​ក្នុង​

អំឡុង​ពេល​សន្ទនា​មុន​ពេល​ចូល​គេង ឬ​នៅ​កន្លែង​ណា​ផ្សេងៗ​ទៀត​ក៏​បាន។ 

ការ​សន្ទនា​អំពី​បទ​ពិសោធន៍​ដែល​គ្រួសារ​ធ្លាប់​បាន​ឆ្លង​កាត់​ក៏​អាច​ក្លាយ​ជា​

កត្តា​កំណត់​អត្តសញ្ញាណ​ដ៏​សំខាន់​មួយ​នៅ​ក្នុង​ជីវិត​របស់​កូនៗ​ដែរ។ ពួក​គាត់​

គួរ​ដឹង​ប្រាកដ​ថា «នេះ​គឺ​ជា​ប្រវត្តិ​របស់​យើង។ ការ​នេះ​បញ្ជាក់​ថា​យើង​ជា​អ្នក​

ណា។ ហើយ​វា​ពិត​ជា​ល្អ​ខ្លាំង​ណាស់»។ ការ​នេះ​នឹង​ជួយ​ពួក​គាត់​នៅ​ពេល​

ពួក​គាត់​ធំធាត់​ឡើង ហើយ​ប្រឈម​មុខ​នឹង​សេចក្ដី​ល្បួង​ឲ្យ​ធ្វើ​នូវ​អ្វី​ដែល​ផ្ទុយ​

គ្នា​ពី​គោល​ការណ៍ ដែល​ជា​ផ្នែក​មួយ​នៃ​​កេរ​ដំណែល​គ្រីស្ទ​បរិស័ទ​នៃ​គ្រួសារ​

របស់​ខ្លួន។ អំណាច​នៃ​អត្តសញ្ញាណ​របស់​ពួក​គាត់​ដែល​ជា​ផ្នែក​មួយ​នៃ​គ្រួសារ​

គ្រីស្ទ​បរិស័ទ​ដែល​ដើរ​តាម​ព្រះ​ជាម្ចាស់​នឹង​ធ្វើ​ឲ្យ​ពួក​គាត់​មាន​ការ​ញញើត​ក្នុង​

ការ​ប្រព្រឹត្ត​ល្មើស​នឹង​អត្តសញ្ញាណ​របស់​ខ្លួន។ ជា​រឿយៗ នៅ​ពេល​ដែល​អ្នក​

វង្វេង​ចេញ​បាន​ត្រឡប់​មក​រក​ព្រះ​ជាម្ចាស់​វិញ នោះ​ពួក​គាត់​តែង​តែ​និយាយ​

ថា ពួក​គាត់​គ្រាន់​តែ​មិន​អាច​រុះរើ​ឥទ្ធិពល​នៃ​កេរ​ដំណែល​ជា​គ្រីស្ទ​បរិស័ទ​របស់​

ខ្លួន​បាន​ឡើយ ដែល​នោះ​គឺ​ជា​ផ្នែក​ដ៏​ធំ​មួយ​នៃ​អត្តសញ្ញាណ​របស់​ពួក​គាត់។

ចូូរប្រើ��ើប្រា�ាស់់ជំនួំួយ ដែ�ល អាាចមើ�ើលឃើ�ើញ (Visual Aids)១២

បន្ទាប់​ពី​បាន​ប្រាប់​ឲ្យ​ឪពុក​ម្ដាយ​បង្រៀន​ព្រះ​បន្ទូល និង​និយាយ​អំពី​ព្រះ​បន្ទូល​

រួច​ហើយ (ចោទិយកថា ៦:៦-៧) នោះ​លោក ម៉ូសេ ក៏​បាន​បន្ត​លើក​ទឹក​ចិត្ត​

ឲ្យ​ពួក​គាត់​ប្រើ​ប្រាស់​ជំនួយ​ដែល​អាច​មើល​ឃើញ​បាន​ផង​ដែរ ក្នុង​ការ​រម្លឹក​

ដល់​កូនៗ និង​ក្មេង​វ័យ​ជំទង់​អំពី​សាច់​រឿង​ក្នុង​គម្ពីរ។ ដំបូង គាត់​និយាយ​អំពី​

ខ្សែ​ចង​ដៃ និង​ខ្សែ​ចង​ថ្ងាស៖ «ត្រូវ​ចង​សេចក្ដី​ទាំង​នេះ​ជាប់​នៅ​ដៃ​ឯង ទុក​ជា​

ទី​សម្គាល់ ហើយ​ត្រូវ​ធ្វើ​ជា​ស្លាក​នៅ​កណ្តាល​ថ្ងាស​ឯង​ផង» (ខ៨)។ ហើយ​

បន្ទាប់​មក គាត់​បាន​លើក​ឡើង​អំពី​អក្សរ​ចារឹក​នៅ​ច្រក​ចូល​ផ្ទះ និង​ដីធ្លី៖ «ក៏​

ត្រូវ​កត់​នៅ​ក្រប​ទ្វារ​ផ្ទះ​ឯង ហើយ​នៅ​ទ្វារ​កំផែង​របស់​ឯង​ផង» (ខ៩)។ ពួក​

គាត់​បាន​អនុវត្ត​ការ​នេះ​យ៉ាង​ទៀង​ទាត់​នៅ​សម័យ​បុរាណ​នៅ​លោក​ខាង​

កើត។ ប្រទេស​ជិត​ខាង​របស់​សាសន៍​អ៊‌ីស្រាអែល​បាន​ប្រើ​ប្រាស់​វិធី​សាស្ត្រ​

នេះ​តាម​របៀប​អបិយជំនឿ ដូច​ដែល​មនុស្ស​សព្វ​ថ្ងៃ​នេះ​ប្រើ​មន្ត​ស្នេហ៍ និង​

របស់​ស័ក្ដិសិទ្ធិ​ជា​ដើម។ ប៉ុន្តែ ព្រះ​ជាម្ចាស់​បាន​ប្រាប់​ប្រជា​រាស្ត្រ​របស់​ព្រះ​អង្គ​

ឲ្យ​ប្រើ​ប្រាស់​វា​ជា​ការ​រម្លឹក​អំពី​សេចក្ដី​តាំង​សញ្ញា​នៃ​អត្តសញ្ញាណ និង​សេចក្ដី​

តាំង​សញ្ញា​នៃ​ទំនួល​ខុស​ត្រូវ ក្នុង​ការ​ស្ដាប់​បង្គាប់​តាម​ព្រះ​បន្ទូល​របស់​ព្រះ​ជា

ម្ចាស់។ វា​ពិត​ជា​គួរ​ឲ្យ​ចាប់​អារម្មណ៍​ណាស់​ទាក់ទង​នឹង​របៀប​ដែល​ព្រះ​គម្ពីរ​

ដាក់​បញ្ចូល​អត្ថន័យ​ដ​បរិសុទ្ធ​ទៅ​ក្នុង​ការ​អនុវត្ត​ដែល​អ្នក​មាន​ជំនឿ​នានា​បាន​

ប្រើ​ប្រាស់​សម្រាប់​ជា​ពិធី​សាសនា​របស់​ខ្លួន ដោយ​ប្រោសលោះ​វា​ក្នុង​ការ​ប្រើ​

ប្រាស់​សម្រាប់​ជា​សិរីរុងរឿង​របស់​ព្រះ​វិញ។ សព្វ​ថ្ងៃ​នេះ ពេល​ខ្លះ យើង​ខ្លាច​

មិន​ហ៊ាន​ធ្វើ​ការ​នេះ ដោយ​សារ​គំនិត​បន្ថែម​របស់​អ​សាសនិកជន ដែល​មាន​

លើ​ការ​ប្រព្រឹត្តិ​មួយ​ចំនួន។ ប្រាកដ​ណាស់ យើង​ត្រូវតែ​ប្រុង​ប្រយ័ត្ន​នៅ​ពេល​

ដែល​យើង​ប្រថុយប្រថាន​ចូល​ក្នុង​ចំណុច​ទាំង​នោះ។ បុ៉ន្តែ ការ​អនុវត្ត​ជា​ច្រើន​

មិន​អាក្រក់​ដោយ​ផ្ទាល់​នោះ​ទេ ដូច​ដែល​មាន​ខ្សែ​ចង​នឹង​ដៃ។ បញ្ហា​គឺ ការ​ប្រើ​

ប្រាស់​ខ្សែ​ចង​ដៃ​ក្នុង​របៀប​អបិយ​ជំនឿ។ ព្រះ​គម្ពីរ​បាន​លើក​ឡើង​ថា យើង​គួរ​​

មាន​ការ​ឆេះ​ឆួល​ក្នុង​ការ​ប្រាប់​សេចក្ដី​ពិត​របស់​ព្រះ​ជាម្ចាស់ ដើម្បីឲ្យ​យើង​អាច​

ប្រើ​ប្រាស់​វិធី​ណា​មួយ​ក្នុង​ការ​ជ្រាប​ចូល​ដួង​ចិត្ត​របស់​មនុស្ស​ម្នា ដរាប​ណា​វា​មិន​

បណ្ដាល​ឲ្យ​មាន​ការ​ឈឺ​ចាប់​ដល់​អ្នក​ទទួល​សារ​នោះ។

កាល​ខ្ញុំ​នៅ​ក្មេង លោក​យាយ​ខ្ញុំ​បាន​ព្យួរ​គំនូរ​មួយ​នៅ​លើ​ជញ្ជាំង​ផ្ទះ​គាត់។ 

គំនូរ​នោះ​មាន​ផ្កា​កុលាប​ក្រហម​មួយ​បាច់ និង​ពាក្យ​ពេចន៍​ថា «ព្រះ​ចេស្ដា​នៃ​

ព្រះ​កំពុង​តែ​ថែ​រក្សា» (១ពេត្រុស ១:៥)។ ខ្ញុំ​មិន​ដែល​ភ្លេច​គំនូរ​នោះ​ទេ។ តាម​

ពិត​ទៅ សេចក្ដី​អធិប្បាយ​ដំបូង​គេ​បង្អស់​ដែល​ខ្ញុំ​បាន​អធិប្បាយ​កាល​ខ្ញុំ​នៅ​

វ័យ​ជំទង់​នៅ​ឡើយ គឺ​ដក​ស្រង់​ចេញ​ពី​ខ​គម្ពីរ​មួយ​នោះ។ ក្រុម​ជំនុំ​មាន​និមិត្ត​

សញ្ញា​មួយ​ចំនួន​ដែល​ដក​ស្រង់​ចេញ​ពី​បទ​គម្ពីរ​ផ្ទាល់—ដូច​ជា​ពិធី​លៀង​ព្រះ​

អម្ចាស់ និង​បុណ្យ​ជ្រមុជ​ទឹក​ជា​ដើម។ ចំពោះ​ការ​ទាំង​នេះ យើង​អាច​បន្ថែម​

និមិត្ត​សញ្ញា​ដែល​អាច​ជួយ​យើង​ឲ្យ​ចង​ចាំ​អំពី​ព្រះ​បន្ទូល​របស់​ព្រះ​ជាម្ចាស់​

បាន។ ការ​បិទ​ខ​គម្ពីរ​លើ​ជញ្ជាំង​គឺ​ជា​វិធី​សាស្ត្រ​មួយ។ ខ្ញុំ​ទទួល​បាន​ការ​លើក​

ទឹក​ចិត្ត​នៅពេល​ដែល​ក្មេង​ជំទង់​ពាក់​ខ្សែដៃ​ដែល​មាន​អក្សរ​ថា WWJD ដែល​

ប្រែ​ថា «តើ​ព្រះយេស៊ូវ​នឹង​ធ្វើ​ដូច​ម្ដេច»? ខណៈ​ពេល​ដែល​ការ​ធ្វើ​បែប​នោះ​អាច​

ក្លាយ​ជា អត្ថន័យ​ដែល​គ្មាន​ន័យ​ដោយ​សារ​គេ​ពេញ​និយម​តែ​មួយ​គ្រា ក៏​ខ្ញុំ​ជឿ​

ជាក់​ថា នៅ​មាន​មនុស្សជា​ច្រើន​ប្រើ​ប្រាស់​វិធី​សាស្ត្រ​នេះ​ដោយ​មាន​សេចក្ដី​

ប្រាថ្នា​ពិត ក្នុង​ការ​ស្ដាប់​បង្គាប់​ព្រះ​ជាម្ចាស់។

ខណៈ​ពេល​ដែល​អ្វី​ដែល​មាន​ចែង​នៅ​ក្នុង​កណ្ឌ​គម្ពីរ​ចោទិយកថា​ជំពូក​ទី៦ 

ទាក់​ទង​នឹង​ការ​ចង​ចាំ​ព្រះ​បន្ទូល​នៃ​ក្រឹត្យ​វិន័យ​របស់​ព្រះ​ជាម្ចាស់ ជា​ជំនួយ​ដល់​

ការ​ដែល​អាច​មើល​ឃើញ និង​របស់​ដែល​អាច​លេង​ជា​មួយ​បាន​ក៏​ត្រូវ​បាន​

លើក​ឡើង ដើម្បី​ជា​ជំនួយ​ដល់​រាស្ត្រ​របស់​ព្រះ​អង្គ​ក្នុង​ការ​ចង​ចាំ​ព្រឹត្តិការណ៍​

សំខាន់ៗ​ក្នុង​ប្រវត្តិ​សាស្ត្រ​អ៊‌ីស្រាអែល​ដែរ។ បន្ទាប់​ពី​បណ្ដា​ជន​បាន​ឆ្លង​ទន្លេ​

យ័រដាន់ ព្រះ​ជាម្ចាស់​បាន​បង្គាប់​លោក យ៉ូស្វេ ឲ្យ​ប្រាប់​ដល់​បណ្ដាជន​ឲ្យ​រើស​

ថ្ម១២ដុំ​ចេញ​ពី​បាត​ទន្លេ ហើយ​លី​ទៅ​ដាក់​នៅ​កន្លែង​ដែល​ពួក​គាត់​បោះ​ជំរុំ​

នៅ​ថ្ងៃ​នោះ។ លោក យ៉ូស្វេ មាន​ប្រសាសន៍​ថា ថ្ម​នេះ​នឹង «ទុក​ជា​ទី​សម្គាល់​

នៅ​ក្នុង​ពួក​ឯង​រាល់​គ្នា» (យ៉ូស្វេ ៤:៦ក)។ បន្ទាប់​មក គាត់​ក៏​លើក​ឡើង​ថា 

«ប្រយោជន៍​ដល់​ថ្ងៃ​ក្រោយ កាល​ណា​កូន​ចៅ​ឯង​សួរ​ថា ថ្ម​ទាំង​នេះ​មាន​ន័យ​

ដូច​ម្តេច» នោះ​ពួក​គេ​អាច​ប្រាប់​កូន​ចៅ​របស់​គេ​ពី​ដំណើរ​រឿង​ដែល​បាន​ឆ្លង​

កាត់​ទន្លេ​យ័រដាន់​នោះ (ខ៦ខ-៧)។

នៅ​ក្នុង​របៀប​ដូច​គ្នា​នេះ​ដែរ ជា​ទម្លាប់​ក្នុង​អំឡុង​ពេល​បុណ្យ​ប្រចាំ​ឆ្នាំ​របស់​

សាសន៍​អ៊‌ីស្រាអែល​គឺ ដើម្បី​រម្លឹក​ដល់​ប្រជាជន​អំពី​ផ្នែក​សំខាន់ៗ​នៃ​ព្រឹត្តិការណ៍​

ដែល​បាន​ប្រារព្ធ​ឡើង​នោះ។ លោក អេ. ដិបលយូ. ម៉រតុន (A. W. Morton) 

បាន​ពន្យល់​ថា «តាម​រយៈ​ការ​ចូល​រួម​ក្នុង​កម្មវិធី​ផ្សេងៗ​នេះ កូនៗ​អាច​រៀន​

បាន​អំពី​អត្ថន័យ​នៅ​ក្នុង​កម្មវិធី​នោះ ហើយ​នៅ​ក្នុង​របៀប​នេះ​កម្មវិធី​បុណ្យ​ទាំង​

នោះ​ក៏​បាន​ក្លាយ​ជា​ផ្នែក​មួយ​នៃ​ជីវិត ដែល​បាន​បង្កប់​ទុក​ក្នុង​ជីវិត​របស់​ពួក​

គាត់​ដោយ​មិន​ដឹង​ខ្លួន។ កម្មវិធី​បុណ្យ​ទាំង​នោះ​គឺ​ជា​ឱកាស​ដ៏​ពិសេស​សម្រាប់​

បង្រៀន​ក្មេងៗ​អំពី​សេចក្ដី​ពិត​ដ៏​អស្ចារ្យ​នៃ​ជំនឿ​របស់​ពួក​សាសន៍​យូដា។ កម្ម​

វិធី​ទាំង​នេះ​បាន​ផ្ដល់​នូវ​រូប​ភាព​នៃ​ការ​បង្រៀន​ដ៏​រំភើប រស់​រវើក និង​គួរ​ឲ្យ​ចាប់​

អារម្មណ៍»។១៣ ពួក​គាត់​បរិភោគ​បន្លែ​ល្វីង​ក្នុង​អំឡុង​ពេល​នៃ​បុណ្យ​រំលង ដើម្បី​

ជា​ការ​តំណាង​ឲ្យ​ភាព​ល្វីង​ជូរ​ចត់​ក្នុង​ភាព​ជា​ទាសករ ដែល​ព្រះ​អង្គ​បាន​រំដោះ​

ពួក​គាត់​ចេញ (និក្ខមនំ ១:១៤; ១២:៨; ជនគណនា ៩:១១)។ នំបុ័ង​ឥត​ដំបែ 

ជា​នំបុ័ង​ដែល​ត្រូវ​បាន​រៀប​ចំ​យ៉ាង​ប្រញាប់ ក៏​ពួក​គាត់​បរិភោគ​ក្នុង​ថ្ងៃ​នៃ​បុណ្យ​

រំលង​ដែរ ទុក​ជា​ការ​រម្លឹក​ដល់​បណ្ដា​ជន​អំពី​ការ​ចាក​ចេញ​យ៉ាង​ប្រញាប់​ពី​ស្រុក​

អេស៊ីព្ទ និង​អំពី​លក្ខណៈ​នៃ​ការ​ធ្វើ​ដំណើរ​នៅ​ក្នុង​ជីវិត​របស់​ពួក​គាត់​ផង​ដែរ 

(និក្ខមនំ ១២:១១, ២០, ៣៤, ៣៩)។ ទោះ​បី​ជា​យ៉ាង​ណា​ក៏​ដោយ ជា​មួយ​

នឹង​កម្មវិធី​បុណ្យ​ផ្សេងៗ ក៏​នៅ​មាន​ការ​ប្រកប​អាហារ​យ៉ាង​ពិសេស​ជា​មួយ​គ្នា​

ផង​ដែរ។ សព្វ​ថ្ងៃ​នេះ ការ​ប្រកប​អាហារ​ពិសេស​នៅ​ក្នុង​កម្មវិធី​បុណ្យ​ណូអែល​

ក៏​អាច​រម្លឹក​ដល់​បណ្ដា​ជន​អំពី​ដំណឹង​ល្អ​នៃ​អំណរ​ដ៏​អស្ចារ្យ​ដែល​បាន​មាន តាម​

រយៈ​ព្រះ​រាជ​កំណើត​ព្រះ​យេស៊ូវ​គ្រីស្ទ​ដែរ។

រាស្ត្រ​របស់​ព្រះ​ជាម្ចាស់​នៅ​ក្នុង​ព្រះ​គម្ពីរ​បាន​ខំ​បង្រៀន​បែប​ជា​ប្រព័ន្ធ និង​ការ​

ច្នៃ​ប្រឌត​ក្នុង​ការ​នាំ​ឲ្យ​កូនៗ​ស្គាល់​សេចក្ដី​ពិត​នៅ​ក្នុង​ព្រះ​គម្ពីរ។ យើង​ក៏​គួរ​ខំ​

ធ្វើ​ដូច​នោះ​ដែរ។ ការ​នេះ​នឹង​ជួយ​ពង្រឹង​អត្តសញ្ញាណ​របស់​កូនៗ​ថា ពួក​គាត់​

ក៏​ជា​កម្ម​សិទ្ធិ​របស់​ព្រះ​ជាម្ចាស់ និង​ជួយ​ឲ្យ​សេចក្ដី​ពិត​របស់​ព្រះ​ជាម្ចាស់​បាន​

ជ្រាប​ចូល​យ៉ាង​ជ្រៅ​នៅ​ក្នុង​ចិត្ត​របស់​ពួក​គាត់​ដែរ។ ការ​នេះ​ក៏​នឹង​ជួយ​ឲ្យ​ពួក​

គាត់​កាន់​តែ​មាន​ការ​ពិបាក​ក្នុង​ការ​បន្ត​បះបោរ​ទាស់​ប្រឆាំង​នឹង​ព្រះ​ជាម្ចាស់​

ឥត​ឈប់​ឈរ នៅ​ពេល​ដែល​ពួក​គាត់​ធំ​ឡើង។ កណ្ឌ​គម្ពីរ​សុភាសិត​បាន​ចែង​

យ៉ាង​ល្អ​ថា «ចូរ​បង្ហាត់​កូន​ក្មេង ឲ្យ​ប្រព្រឹត្ត​តាម​ផ្លូវ​ដែល​គួរ​ប្រព្រឹត្ត​នោះ​វា​នឹង​មិន​

លះបង់​ពី​ផ្លូវ​នោះ​ដរាប​ដល់​ចាស់» (សុភាសិត ២២:៦)។

សេ�ចកី្ដី�សន្និិ�ដ្ឋាា ន

ខ្ញុំ​ចង់​បញ្ចប់​សៀវភៅ​នេះ​ដោយ​លើក​ឡើង​នូវ​ការ​បញ្ជាក់​អះអាង​មួយ​ចំនួន 

ដែល​សុទ្ធ​តែ​មាន​នូវ​សេចក្ដី​ណែនាំ​ផង​ដែរ។ ទាំង​នេះ​គឺ​ជា​ការ​បញ្ជាក់​អះអាង​

ទូទៅ ដែល​អាច​អនុវត្ត​បាន​នៅ​ក្នុង​គ្រប់​ផ្នែក​នៃ​ជីវិត ប៉ុន្តែ​វា​ក៏​សម​រម្យ​ខ្លាំង​ដែរ​

ចំពោះ​ជីវិត​គ្រួសារ។ 

ការ​បញ្ជាក់​អះអាង៖ការ​បញ្ជាក់​អះអាង៖ ព្រះ​ជាម្ចាស់​ធំ​ជាង​រាល់​ចំណុច​ពិបាកៗ ដែល​យើង​

ប្រឈម​មុខ​ដាក់​ជីវិត​នេះ ដែល​មាន​រួម​ទាំង​ចំណុច​ពិបាកៗ​នៅ​ក្នុង​ជីវិត​គ្រួសារ​

ផង​ដែរ។

សេចក្ដី​ណែ​នាំ៖សេចក្ដី​ណែ​នាំ៖ ចូរ​ជឿ​លើ​ព្រះ​ចុះ បដិសេធ​ដោយ​មិន​បោះបង់​សេចក្ដី​សង្ឃឹម​

ចោល ហើយ​ព្យាយាម​ឲ្យ​អស់​ពី​សមត្ថភាព​ក្នុង​ការ​ទទួល​បាន​ការ​ព្យាបាល 

និង​ការ​ដោះ​ស្រាយ។

ការ​បញ្ជាក់​អះអាង៖ការ​បញ្ជាក់​អះអាង៖ សេចក្ដី​ស្រឡាញ់​របស់​ព្រះ​ជាម្ចាស់​ធំ​ជាង​រាល់​ចំណុច​

ឈឺ​ចាប់​ទាំង​អស់​ដែល​យើង​ប្រឈម​មុខ​ជា​មួយ។

សេចក្ដី​ណែ​នាំ៖សេចក្ដី​ណែ​នាំ៖ ចូរ​នៅ​ឲ្យ​ជាប់​ជា​មួយ​ព្រះ​ជាម្ចាស់ ហើយ​ទទួលយក​សេចក្ដី​

ស្រឡាញ់​របស់​ទ្រង់ ដែល​ព្យាបាល និង​ផ្ដល់​កម្លាំង​ដល់​លោក​អ្នក ហើយ​នាំ​

ឲ្យ​ជីវិត​របស់​លោក​អ្នក​មាន​អំណរ។

ការ​បញ្ជាក់​អះអាង៖ការ​បញ្ជាក់​អះអាង៖ របៀប​របស់​ព្រះ​ជាម្ចាស់​គឺ​ជា​របៀប​ដ៏​ល្អ​បំផុត ក្នុង​ការ​ធ្វើ​

នូវ​រាល់​គ្រប់​អ្វីៗ​ទាំង​អស់។

សេចក្ដី​ណែ​នាំ៖សេចក្ដី​ណែ​នាំ៖ ចូរ​សិក្សា​ព្រះ​បន្ទូល​របស់​ទ្រង់ ហើយ​ព្យាយាម​អនុវត្ត​ដោយ​

ចេតនា​នៅ​ក្នុង​ជីវិត​គ្រួសារ​របស់​លោក​អ្នក។

ការ​បញ្ជាក់​អះអាង៖ការ​បញ្ជាក់​អះអាង៖ ព្រះ​ជាម្ចាស់​មិន​ដែល​ត្រាស់​ហៅ​ដោយ​មិន​ផ្ដល់​ឲ្យ​យើង​

នូវ​សមត្ថភាព​ក្នុង​ការ​បំពេញ​ការ​ត្រាស់​ហៅ​នោះ​ទេ។

សេចក្ដី​ណែ​នាំ៖សេចក្ដី​ណែ​នាំ៖ ចូរ​ទទួល​យក​សមត្ថភាព​ដែល​ទ្រង់​ប្រទាន​ដល់​លោក​អ្នក 

តាម​រយៈ​ជំនឿ និង​ការ​ស្ដាប់​បង្គាប់​ចុះ។

«ឯ​ព្រះ​ដែល​ទ្រង់​អាច​នឹង​ធ្វើ​ហួស​សន្ធឹក លើស​ជាង​អស់​ទាំង​
សេចក្ដី​ដែល​យើង​សូម ឬ​គិត​ក្ដី តាម​ព្រះ​ចេស្ដា​ដែល​បណ្ដាល​
ក្នុង​យើង​រាល់​គ្នា នោះ​សូម​ឲ្យ​ទ្រង់​បាន​សិរី​ល្អ នៅ​ក្នុង​ពួក​ជំនុំ 
ដោយ​សារ​ព្រះ​គ្រីស្ទ​យេស៊ូវ រហូត​ដល់​គ្រប់​ទាំង​ដំណ​មនុស្ស 

នៅ​អស់​កល្ប​ជា​និច្ច​រៀង​រាប​ត​ទៅ។ អាម៉ែន»។ 
(អេភេសូរ ៣:២០-២១)

